
STIIDXA JESUCRISTU NI BICAA SAN MATEU

Tu dé za Jesucristu
(Lc. 3.23-38)

1Lu gui'chi ri zeeda ird 14 xfamilia Jesucristu, xiifii David ni za de Abraham.

2 Abraham gupa Isaac, ne Isaac gupa Jacob, ne Jacob gupa Judd ne ca bi'chi'. 3 Ne Judd
ne Tamar gupa ca Fares ne Zara, ne Fares gupa Esrom, ne Esrom gupa Aram. 4Ne de Aram
ma zeeda Aminadab, ne Aminadab gupa Naasdn ne Naasén gupa Salmén. 5 Ne Salmén
ne Rahab gupa ca Booz, ne Booz ne Rut gupa ca Obed, ne Obed gupa Isai. ¢ Ne de Isai ma
zeeda rey David, ne David gupa Salomén, xiifii ni guca xheela Urfas.

7 Ne Salomén gupa Roboam, ne Roboam gupa Abias, ne Abias gupa Asa. 8 Ne de Asa
ma zeeda Josafat, ne Josafat gupa Joram, ne Joram gupa Uzias. ° Ne de Uzias ma zeeda
Jotam, ne Jotam gupa Acaz, ne Acaz gupa Ezequias. 1°Ne de Ezequias ma zeeda Manasés,
ne Manasés gupa Amdn, ne Amén gupa Josias. 11 Ne de Josias ma zeeda Jeconias ne ca
bi'chi', ne bibani cabe ca dxi yené ca binni Babilonia laacabe xquidxi ca'.

12 Ne dxi ma nuu cabe Babilonia la? gupa Jeconias Salatiel, ne Salatiel gupa Zorobabel.
13Ne de Zorobabel ma zeeda Abiud, ne Abiud gupa Eliaquim, ne Eliaquim gupa Azor. 14Ne
de Azor ma zeeda Sadoc, ne Sadoc gupa Aquim, ne Aquim gupa Eliud. 1°> Ne de Eliud ma
zeeda Eleazar, ne Eleazar gupa Matdn, ne Matédn gupa Jacob. 1 Ne de Jacob ma zeeda José
xheela Maria ne de Marfa gule Jesus ni rabi cabe Cristu.

17Rari{ ridu'ya nu modo za Cristu de Abraham. Gupa Abraham xiifii', de xiifii Abraham
la? gupa xiifii', de xiifii xiifii be gupa xiifii ne zaca zeeda ni. De dxi bibani Abraham para
dxi sti rey David la? ma bizaa catorce familia. Ne dede dxi sti David para dxi yené ca
binni Babilonia ca binni Judd xquidxi ca la? nga sti catorce familia. Ne dede dxi que para
dxi sti Cristu, laca sti catorce.

Ra gule Jesucristu
(Lc. 2.1-7)

18 Sjcar{ nga gule Jesucristu: Ma chi iluxe enda xheela sti José ne Marfa peru ca'ru
idxifia be laa, bihuinni ma naca xiifii Marfa xiifii Espiritu Santu. 19 Ne ora gunna José ma
naca xiifii be la? na nusaana laabe naga'chi purti nacha'hui ne qué nd ireeche ni guidxi.
20 Ngue ca ique José guni, mala uni{' né ti dngel sti Dios laa lu bacaanda', na rabi laa:

—]José xiifii David, gucuaa Maria xheela lu' ne ma cadi ucaa ique lu usaana lu laabe,
purti xiifi Espiritu Santu naca xiifii be. 2! Ne zapa be ti badu huiini ne zabee 14 lu laa
Jesus, purti zuld ca xpinni de ird ni huachee ca'.

22Ne cayaca ni sicarf ti iree ni modo uni' Dios de ruaa dxa profeta ni uni' chiqué:

23 Laguuya ni chi gaca ri":
Ti binni dxaapa zaca xiifii
ne zapa ti badu huiini',

ne zabee 14 cabe laa Emanuel.
Ni rini' Emanuel 1a? nuu né Dios laanu.
24 Ne ora bibani José bi'ni ni gudxi dngel que laa, ne biluxe enda xheela que. 25 Peru

qué fiuu be cue' Maria dede dxi ma gule badu huiini que ne ulee 14 be laa Jesus.

2

Ra beda yubi ca hombre nuu xpiaani Jestis
1Gule Jests ndaani guidxi Belén de Judea dxi zuba rey Herodes. Ne ca dxi que bedanda
caadxi hombre nuu xpiaani ne riene de luceru, ndaani guidxi Jerusalén, beeda ca de neza
rindani gubidxa. 2 Ne cananaba diidxa ca paraa gule rey sti ca judiu, purti na cabe biiya
cabe ra biree luceru stibe neza rindani gubidxa ne ngue runi zeda ganna cabe laabe para
usisaca cabe laabe.

3 Ne ora gunna rey Herodes xi zeeda cabe la? bidxibi, laa ne ird ca binni Jerusalén.
4Para bisenda caa be ca judiu, cani jma riene de ni ca lu Xqui'chi Dios ne ca xaique sti ca
sacerdote, ne gunaba diidxa be laaca paraa nexhe gale ni rabi cabe Cristu. > Para na ca
rabi ca laabe:

—Ndaani guidxi Belén de Judea, purti sicari bicaa ti profeta sti Dios chiqué:

6 Lii Belén, neca jma nahuiini lu lade ca guidxi de Juda,
peru nabé risaca lu' purti de lii zaree tobi ni guni mandar
ne gapa ca xpinne ni za de Israel.

Nga nga ni uni' profeta que.

7 Oraque bisenda caa be ca hombre ni riene de luceru que naga'chi', ne gunaba diidxa
be laaca padxi ti biiya ca luceru que. & Ne gudxi be laaca che ca Belén, ne raqué inaba
diidxa ca', ne ora ma bidxela ca badu huiini que la? gueda tidxi ca laabe, para che be chi

usisaca be laa.
9 Ngue si gudxi rey que laacabe, biree cabe ze cabe, ne mala biiya cabe za niru dxa

luceru que 14 cabe, luceru ni bi'ya cabe neza rindani gubidxa que. Para yenanda cabe ni
dede ra biaana dx{ ni ra nuu badu huiini que. 1° Nabé bieche cabe ora bi'ya cabe luceru
que. 1 Ne ora biuu cabe ndaani yoo, biiya cabe badu huiini que ne Maria jfiaa. Para
bizuxibi cabe, bisisaca cabe laa ne draque ulee cabe ird ni bedané cabe, bisiga'de cabe laa
oro, gu'xhu' ne nisa rindd' naxhi. 12 Ne ora ma chi ibigueta cabe xquidxi cabe, unf' né
Dios laacabe lu bacaanda ma cadi ibigueta cabe neza ra nuu Herodes. Para bigueta cabe
adxé neza.

Ra uyé José ne Maria Egipto
13 Biree si ca hombre ni riene de luceru que ze', uni' né ti angel sti Dios José lu

bacaanda', na rabi laabe:
—Biasa gucuaa badu huiini ca ne jfiaa, laché Egipto ne laguiaana raqué, ne naa gabe
laatu padxi ma zanda iree tu de raqué, purti zuyubi Herodes badu huiini ca para guuti.
14Huaxhinni queca biasa José gucuaa badu huiini que ne jiiaa ne ze ca Egipto. 15 Biaana
cabe raqué dede dxi guti Herodes ti iree ni modo pe uni' Dios de ruaa dxa profeta que ra

1 ”»

na Dios: “De ndaani guidxi Egipto bisenda caa Xiife'.

Ra bisenda guuti Herodes ca ba'du'

16 Biiya si Herodes gudxite ca hombre ni riene de luceru que laa la? gudé di laa ne
bisenda guuti ird ba'du ni chi usaa ru chupa iza, ird ni nabeza ndaani guidxi Belén ne
idubi neza que, purti ulee be cuenta mayaca izaa chupa iza dede dxi bi'ya ca hombre nuu
xpiaani que luceru que. 7 Ne ra guti ird ca badu huiini que la? biree ni modo pe uni' Dios
de ruaa profeta Jeremias chiqué ra na:

18 Bina diaga cabe ucud ti ridxi ndaani guidxi Ram4,

Cayuuna caadxi gunaa de Jud4, cani za de Raquel.

Bizult biina ca dede uyuu yuuba ladxidd' ca', ne qué na ca igani ca purti ma guti xiifii
ca'.

19 Peru dxi ma guti rey Herodes la? uni' né ti angel sti Dios José lu bacaanda ndaani
guidxi Egipto, na rabi laabe:

20 —Biasa gucuaa badu huiini ca ne jiaa ne laibigueta xquidxi tu, purti ma guti cani
gucala'dxi fiuuti badu huiini ca. 2! Para biasa be gucuaa be badu huiini que ne jfiaa ne
bigueta cabe Israel, xquidxi cabe. 22 Peru ora gunna be ma Arquelao zuba jlugar bixhoze
ndaani guidxi Judea la? bidxibi be fie be raqué, ne laca uni' xcaanda be cadi che be. Ngue
runi biyubi be Galilea. 23 Ne beda ndeza be Nazaret ti iree ni modo pe bizeete ca profeta

1, ¢«

que de Jesus, na ca": “Zabi cabe laabe binni Nazaret.”

3

Ra canayut' Juan Bautista stiidxa Dios
(Mr. 1.1-8; Lc. 3.1-9, 15-17; Jn. 1.19-28)

1 Ca dxi que beeda Juan Bautista, canayui' stiidxa Dios ndaani gui'xhi Judea. 2Ne na
rabi ca binni que:

—Lainaba perdén Dios, purti ma zeda dxifia dxi guni mandar.

3 Sicarf nga uni' Dios de ruaa profeta Isafas chiqué, na:
Zuna diaga cabe cucaa tuuxa ridxi ndaani gui'xhi cayabi binni:

“Lausid neza tidi Sefior;
lauxhele ladxidd' to casi fiaca cuxhele tu ti neza para laabe.”

4Ne ird ni unf' profeta que la? guca ni dxi beeda Juan Bautista. Riaana be ndaani gui'xhi',
ne de guicha ladi camellu xhaba be, ne xi' ti cinturén de guidi ndaani be, ne endard stibe
nga ust ne dxifa yaga. 5 Ne idubi naca guidxi Jerusalén uyé ra nuu be, ne ird xixé binni
de Judea ne de ird ca guidxi ni dxaaga guiigu Jordan. ¢ Ne ulee ruaa ca diidxa de ird ni
huachee ca', ne guluu nisa be laaca ndaani guiigu Jordan que.

7Peru ora bi'ya be cayeeda stale fariseu ne saduceu ra nuu be para chu' nisa cala? na

be rabi be laaca":
—Binni nexhend ca', ma runebia'ya laatu, zeeda tu ra nuaa purti zdcaxa tu tisi chu'

nisa tu, ma qué zusaba na Dios laatu. & Yanna lasa jneza ti ihuinni ma unaba tu perdén

Dios de idubi ladxidd' to. 9 Ne cadi ma iree né tu na tu: “Xiifii Abraham laadu.” Gabe ca'
laatu, pa qué guni tu jneza casi bi'ni be la? dede lade guie ri zanda indisa Dios xiifii be.

10 Ti yaga ni qué ricd cuananaxhi l4, rugd cabe laa ne ruzaaqui cabe laa. Zacaca nga ma
zeda dxina dxi sti ird cani qué runi jneza, laca maca zild ca lu bele. 1 Naa caguaa ni'sa
laatu casi ti sefla ma unaba tu perddn Dios, peru nuu stobi ni gueeda ru', ne ngue jma
risaca que naa. Naa qué risaca dia' nin para indade xquela guidi be fiee be. Laabe zudii
be Espiritu Santu cani guni cre, ne zulaa be cani qué runi cre lu bele. 12 Zeda guni be casi
runi tobi ni riguibi semid, zutopa be ca semid para ucha be ndaani sacu ne zundaa be ca
guixi que lu ti gui ni qué ziuu dxi gyui'.

Ra uyuu nisa Jesus
(Mr. 1.9-11; Lc. 3.21-22)
13 Ca dxi que biree Jesus de Galilea, beeda ra nuu Juan ra guiigu Jordan para cu' nisa
Juan laa. *Peru qué na gé Juan cu' nisa laabe, sinuque na rabi laabe:
—Jma naquiifie cu' nisa lu naa, yanna nou' cuaa ni'sa lii 1a?
15 Para rabi be laa:
—Zaa, peru bi'ni ni yanna, purti jma naquiifie guni nu ird ni gudixhe Dios gaca'.
Oraque ru gund Juan guluu nisa laabe. 16 Ne casi biluxe uyuu nisa be, biree be de ndaani
nisa que, ne mala bixale iba' ne biiya be zeeda yete Espiritu Santu de ibd', casi ti paloma,
biaana dx{ luguid be. 17 Oraque ucud ti ridxi de ibd":
—Ndi nga Xiifie ni nadxiee ne ni rusieche naa.

4

Ucala'dxi binidxaba nusaba Jesuis
(Mr. 1.12-13; Lc. 4.1-13)
1Ne draque yené Espiritu Santu laabe ndaani gui'xhi ti gu'ya binidxaba pa zuni be ni
na.
2 Ne biaana be raqué cuarenta dia sin fio be ne ma candaana dxita be. 3 Oraque beeda
binidxaba ra nuu be, na rabi laabe:
—Pa dxandi Xiifii Dios lii la? gudxi ca guie ca gaca ca pan.
4 Para na be rabi be laa:
—Maca cd lu Xqui'chi Dios, cadi pan si nga ibani né binni sinuque ird ca diidxa ni iree
de ruaa Dios.
5Oraque yené binidxaba que laabe ndaani guidxi Jerusalén ni rabi cabe Guidxi sti Dios,
ne bidxiiba laabe ique yu'du ro' ra jma nasoo © ne na rabi laabe:
—Yanna, pa dxandi Xiifii Dios lii 1a? uyuu bi de racd, purti cd lu Xqui'chi Dios zuseenda
ca angel sti para cu' né xi'que lu ti cadi gacana lu lu guie.
7 Para rabi be laa:

—Peru laca cé lu Xqui'chi Dios, cadi inaba cabe xiixa Dios para quite si cabe laa.

8 Peru ucuaa ru binidxaba que laabe, yené laabe lu ti dani ni jma nasoo, ne bilui' laabe
ird xixé guidxi de idubi naca guidxilayd para gu'ya be pabid' sicarti cani. 9 Ne na rabi
laabe:

—Zudiee lii ird ni pa guzuxibi lu xafiee' usisaca lu naa.

10 Oraque na be rabi be laa:

—Biree de ra nuaa binidxaba', purti cd lu Xqui'chi Dios, Dios si nga naquiifie usisaca
cabe ne guni cabe ni na.

11 0raque ru bixale binidxaba que de laabe, para beeda caadxi angel bidii ni gudé be.

Ra bizulii xhiifia Jesus
(Mr. 1.14-15; Lc. 4.14-15)

12 Dxi gunna be ma yeguyoo Juan Bautista la? bigueta be neza Galilea, 13 peru qué
flaana be Nazaret xquidxi be sinuque yendeza be sti guidxi 14 Capernaum ni nuu uria ti
nisa ro' 14 Galilea lade ca layu sti Zabulén ne Neftali. 14 Ne ra yendeza be ti guidxi de
Galilea, guca ni casi uni' Dios de ruaa profeta Isafas chiqué, ra na:

15 Galilea nga xquidxi Zabuldn ne Neftali
ni nuu neza ze cabe nisadd',

cherica guiigu Jordan,

xquidxi cani qué unibid' g4 Dios.

16 Bibani ca binni que ndaani guelacahui,
peru yanna ma biiya ca ti biaani ro'.
Chiqué uyuu ca lu né enda guti,

peru yanna ma biiya ca

ximodo zanda iree ca de laani,
casi flaca para laaca ma bird gueela

ne ma nuu biaani guidxilayu.
17Yendd si be guidxi que la? bizult byui' né be binni stiidxa Dios, rabi be laaca'":
—Lainaba perdén Dios purti ma zeda dxifia dxi guni mandar.

Ra guridxi Jesus tapa hombre rie guuze'
(Mr. 1.16-20; Lc. 5.1-11)

18 Ti dxi canaza be urid nisa ro' que, biiya be chupa hombre iropa bi'chi ca', cusaba ca
ti tarraya ro' ndaani nisa, canaaze ca benda purti nga xhiifia ca'. Tobi que la? 14 Andrés,
ne stobi que la? Simdn ni rabi cabe Pedru. 19 Para rabi be laaca":

—Lata nanda naa ne laca zune laatu guuze peru para chi yubi tu binni guedané tu ra
nuaa'.

20 Ne oraqueca bisaana ca tarraya stica zinanda ca laabe.

21 Ra ze be que biiya be xhupa hombre, ne laca iropa bi'chi ca', Jacobo xiifi Zebedeu,
ne Juan bi'chi'. Nuu né ca bixhoze ca ndaani ti canud, cayuni chaahui ca ca tarraya stica'.
Para na Jesus rabi laacabe:

—Lata nanda naa.

22 Ne oraqueca bisaana cabe bixhoze cabe ne bisaana cabe canud que, zinanda cabe
Jesus.

Ra bisiidi Jesus stale binni
(Lc. 6.17-19)
23Uzé4]Jesus ird guidxi sti Galilea, bisiidi ndaani ca yu'du sti ca judiu, ne byui' né laacabe

ximodo runi mandar Dios ca xpinni. Ne ird ra uyé be bisianda be ird enda huara ne ird
yuuba sti ca binni que. 24 Ne zaqué bireeche stiidxa be de yendd ni ird guidxi sti Siria,
ne bedané ca binni que ird binni lidxi ca ni huard, cani napa yuuba', ne cani caguite
binidxaba ique, ne cani rudii ataque laa, ne cani ma guti galaa. Bisianda be de ird ca'.
25 Stale binni uzd nanda laabe, césica binni Galilea, zaqueca binni de Decdpolis, ne de
Jerusalén, ne de Judea, ne de cherica guiigu Jordan.

Ni bisiidi Jesus lu dani
(Lc. 6.20-23)

1 Biiya si Jests ma ri binni laa, gudxi'ba lu ti dani ne gurf raqué. Oraque bidxifia ird
cani jma riuu nd laabe para iziidi ca'. 2 Para bizult be bisiidi be laaca', na be:
3 —Dichoso ni nanna gasti nga laa nezalt Dios,
purti stica ird ni napa Dios ladxi na'.

4 Dichoso ni nuu triste yanna,

purti zaguixhe dx{ Dios ladxidé' ca'.

5 Dichoso ni nad¢'

purti zudii Dios laaca guidxilayt.

6 Dichoso ni rinaba ladxid4' guni ni na Dios,
ne qué ganda chu' dxi dede qué guni ni,
purti zacané Dios laa guni ni,

ne zieche'.
7Dichoso ni rié stobi,
purti laca zid Dios laa.

8 Dichoso ni naya ladxidd'

purti zuuya Dios.

9 Dichoso ni riguixhe dx{ enda ridinde,

purti runi xiifii Dios laa.

10Dichoso ni riladxi binni laa,

ti cayuni ni na Dios,

purti sti ird ni napa Dios ladxi na'.

11 Ne dichoso laatu ora rulaa binni diidxa laatu,

ne riladxi ca laatu ne ribee ca falsu luguia tu purti xpinne laatu.
12 Laguieche' neca cazaaca tu ird nga,

purti nabé sicart ni chi gudii Dios laatu ibd',

ne nanna ca tu zacaca bi'ni cabe ca profeta sti Dios chiqué.

Zidi ne biaani sti guidxilayu
(Mr. 9.50; Lc. 14.34-35)

13 Riuu zidi beela para cadi guiu'dxu', ne laatu zeda gaca tu casi zidi, ne nuu tu ndaani
guidxilayd para cadi initild pe ni. Peru pa nidi'di enda naxf sti zidi que 1a? ma qué
niquiifie ni para gasti sinuque para ixii ni layd ne fiutu fiee cabe ni.

14 Ra usihuinni tu enda nacha'hui sti Dios lade binni la? casi fiaca cuzaani tu. Laudii
lugar ihuinni biaani stitu casi rihuinni biaani sti ti guidxi zuba ique dani. 15 Purti qué
rucaa gui cabe ldmpara ne cu' cabe laa xa'na dxumi, sinuque ruzuhuaa cabe ni lu ti mexa'
para gudii ni biaani ird binni ni nuu ndaani yoo que. 16 Yanna laatu, lagaca casi biaani
que ti gu'ya binni pabid' jneza runi tu ne usisaca ca Bixhoze tu ni nuu iba'.

Ra bisiidi Jesus xi na ley

17 Cadi zdcaxa tu zeda uchiaya ley ni bidii Dios Moisés, ne ni bicaa ca profeta lu Xqui'chi
Dios, purti cadi nga zeda gune' sinuque zeda gune' cumplir ird xixé ni bicaa cabe que.
18 peru gabe ca' laatu, laga nuu ru ibd' ne guidxilay, qué ziaana nin tindaa lu ley sin gaca
cumplir, nin ti letra ne nin ti puntu. 1° Nga runi tutiica uchia neca ti guisi si lu tobi de
ca mandamientu ne zaca gusiidi ni binni la? huaxié' zasaca lade ca xpinni Dios. Peru ni
guni ird ni na mandamientu, ne usiidi ni binni la? laa huaxa zasaca lade ca xpinni Dios.
20 purti gabe ca' laatu, pa qué guni tu jneza jma que modo runi ca maistru de ley ne ca
fariseu ni nuu yanna la? qué ziuu tu lade ca xpinni Dios.

Enda ridxiichi
(Lc. 12.57-59)
21Huayuna diaga tu xi gudxi Dios ca bixhoze gola tu chiqué, cadi guuti ca', ne pa guuti

ca ziaba na ca'. 22 Peru naa rabe laatu, tutiica gapa né stobi xiana la? laca ma bichee ne

ziaba nd'. Ne tutiica gabi stobi binni guidxa la? zusaba nd justicia sti yu'du laa. Ne tutiica
gabi stobi didxa guidxa la? cuyubi che gabia.

23 Ne pa zeda saanu ti ofrenda lu altar para Dios ne guietenala'dxu bichee neu tuuxa
la? 24 bisaana gé ofrenda stiu' raqué, uyé biene né ni bichee neu que, ne éraque bigueta
yetixhe ofrenda stiu' lu altar.

25 Pa chiné tuuxa lii ra nuu justicia la? biyubi gaca neu laabe tobi si laga ze ru tu neza,
ti cadi uchifia be lii lu juez, pacaa zutiidi juez lii lu né ca gendarme ne zaguu ca lii lidxi
guiiba'. 26 Gabe ca' lii, qué zaree lu raqué dede qué qui'xu ird ni nuzaabu'.

Enda riuu né ni cadi xheela’

27 Laatu nanna tu xi na ley: “Iruti chu' né ni cadi xheela'.” 28 Peru naa rabe laatu, neca
chu'la'dxi si tuuxa ti gunaa ni cadi xheela', ne icd ique chu' né laabe 1a? ma bichee, neca
qué fiuu né pe laabe.

29 Pa nuu xiixa ruuya lu ne ruquiinde ni lii gu'nu ni cadi jneza la? bixele de laani, purti
jma huaxié' nand zaca para lii ixele lu de laani bia' nand zaca para lii pa cheu' gabid, purti
qué ziuu dxi ireeu de raqué. 30 Ne pa nuu xiixa ni racala'dxu tidi lu nd lu', ne pur laani chi
uchee lula? bixele de ra nuu ni, purti jma huaxié' nand zaca para lii uniti lu ni, que initila
lu' pa cheu' gabid. Nga runi pa nuu xiixa ni runi pur gu'nu ni cadi jneza la? bisaana ni
nagueenda, pacaa zuchee lu', ne ora ma bichee lu 1a? zusaba nd Dios lii.

Enda rilaa né xheela'
(Mt. 19.9; Mr. 10.11-12; Lc. 16.18)

31 Laatu huayuna diaga tu na lu ley: “Tutiica gacala'dxi gusaana xheela la? gaca
divorciar ne laabe.” 32 Peru naa rabe', ni usaana xheela', neca qué nuchee né xheela laa
la? cuchee, purti cayuni pur gapa xheela jnadxii. Ne zaqueca tutiica ichagana ti gunaa
ni ma bisaana xheela la? cuchee, purti ma nuu né xheela binni.

Xinaca enda runi jurar

33 Laca huayuna diaga tu xi gudxi Dios ca bixhoze gola tu chiqué: “Tutiica guni jurar
chi guni xiixa para Dios la? naquiifie guni cumplir ni ma uni'.” 34 Peru naa rabe laatu,
cadi lica pe guni jurar tu, nin pur ibd', purti racd nga zuba Dios, 3% nin pur guidxilayt
purti raca zuhuaa fiee be, ne nin pur Jerusalén, purti nga nga xquidxi Rey ni nandxé' ne
nga nga Dios. 3¢ Ne zaqueca cadi guni jurar tu pur ique tu, purti qué zanda guni tu pur
indani guicha ique tu adxé color, gaca ni naquichi o nayaase'. 37 Ora rin{' tu la? lain{'
“ya” pa huandf zuni tu ni, o pa qué zuni tu ni la? lain{' “co"”, peru cadi usiguii tu ne cadi
cu' ru tu jma juramentu la ni, purti cadi de Dios zeeda ird nga.

Enda ruquixe ni guni stobi laa
(Lc. 6.29-30)

38 Huayuna diaga tu xi ca lu ley: “Pa gaxha cabe ti chu 1t lu la? guxha ti chu 14 cabe.
Ne pa gaxha cabe ti laya lu la? guxha ti laya cabe.” 39 Peru naa cayabe laatu, pa ucaa lu
cabe laatu la? cadi ucaa It tu laacabe. Ne pa chu' tu capa ti ladu xhaga tu 1a? laudii ca né
sti ladu. 49 Ne tu gacala'dxi tinde né laatu para gaxha xcamixa tu la? lausaana né ca laa
xhamarra tu. 4! Ne pa chu' tobi de cani runi mandar ugud' laatu bultu sti' ti kilémetru
la? lagud' ni chupa kilémetru. 42 Ni inaba xiixa laatu, laudii ni laa, ne ni qui'fie laatu,
lautiife laa.

Enda ranaxhii ni nanala'dxi laa
(Lc. 6.27-28, 32-36)

43Laca na ley ganaxhii tu cani nadxii laatu, ne gaca nanala'dxi tu cani nanala'dxi laatu.
44 Peru naa rabe": Laganaxhii cani nanala'dxi laatu, ne lain{' né Dios pur cani riguu di
laatu. Lagacané cani runi pur uchiichi laatu, ne lainaba lu Dios pur cani riladxi laatu.
45 Laguni zacd ti chi ndee tu Bixhoze tu ni nuu ibd', purti laa rudii lugar guzaani gubidxa
sti ra nuu cani nacha'hui ne ra nuu cani nadxaba', ne rusaba nisa guie ra nuu cani runi
ni na, ne ra nuu cani qué runi ni na. 46 Purti pa ganaxhii tu cani nadxii si laatu la? fiee
na tu zacaa tu xiixa de Dios pur nga la? Cadi xa laca nga ca runi cani ruquixe impuestu,

ne napa tu laaca de malu. 47 Ne pa gulabi tu cani ridxaaga si laatu la? xi caguu tu It ni
ya'. Cadi xa laca nga ca runi cani qué runibid' Dios. #8 Nga runi lagaca nacha'hui ne ird
binni, casica nacha'hui Bixhoze tu ni nuu iba'.

6

Enda nacha'hui ni risaca
1 Laguuya g qué chi guni tu ni nacha'hui nezald si binni para si gudxiiba ca laatu.
Purti pa guni tu ni para si gu'ya binni la? qué zacaa tu gasti de Bixhoze tu ni nuu iba'.
2 Nga runi cadi guni tu casi runi cani na nacha'hui peru cadi dxandi ni laa, purti ora chi
gudii ca guna ndaani yu'du o lu calle, rucaa ca ridxi para ganna binni xi bidii ca', peru
ngue si nga laani. 3 Peru laatu ora gudii tu guna la? laguni ni pa ganda nin cadi ganna ti
chu na tu xi cayuni sti chu, 4 ne zacd qué zanna iruti pa cudii tu guna sinuque Bixhoze si
tu ni ruuya ni runi binni ra naga'chi', ne laa nga quixe ni bi'ni tu que.
Ximodo in{' né binni Dios
(Lc. 11.2-4)
5Ne ora in{' né tu Dios la? cadi guni tu casi ca binni ni na nacha'hui peru cadi dxand{
ni laa. Riula'dxi ca uzuhuaa ca ndaani yu'du para ini' né ca Dios. O pacaa la? runi ca ni
lu calle para gu'ya binni. Gabe ca' laatu, zaa usisaca binni laacabe peru ngue si nga laani.
¢ Peru laatu, ora chi in{' né tu Dios 1a? lachuu ndaani lidxi tu, lauseegu ra puerta ne lain{'
né Bixhoze tu ni qué rihuinni, ti laa ruuya ni runi binni ra naga'chi', ne zaguixe laatu.
7Ne ora ma cani' né tu laabe la? cadi utale tu diidxa casi runi ca binni ni qué runibia'
Dios, purti zicaxa ca tisi ini' ca stale diidxa zucaa diaga be laaca'. 8 Nga runi cayabe laatu,
cadi gaca tu casi laacabe, purti maca nanna Bixhoze tu xii nga caquiifie tu ante inaba tu
ni laa.
9 Peru laatu la? sicari nga laini' né Dios:
Bixhoze du ni nuu ibé',
rinaba du gusisaca ira binni lii.
Ne idxifia dxi guni mandar [u'
10 ne gacaninalu'.
Césicaracaniibd',
zaqueca gaca ni ndaani guidxilayd.
1 Dané laadu endaré tidi né du dxi.
12 Bisiaanda ni ruché' né du lii,
casi rusia'nda du ni ruchee né cabe laadu.
13 Ne cadi udiiu lugar cuba yu binidxaba laadu,
sinuque bild laadu de lu né be.
Purti lii nga jma nandx¢' 1o'
ne jma risaca lu que ird xixé,
ne qué ziuu dxi guiaana dx{ lu de guni mandar lu'. Amén.
14 Pa guni perdonar tu ni guni binni laatu la? laca zuni perdonar Bixhoze tu ni nuu
iba' laatu. 15 Peru pa qué guni perdonar tu ni guni binni laatu la? laca qué zuni perdonar
Bixhoze tu ni nuu ibd' laatu.

Xi na Jestus de enda riaana sin go
16 Ne ora gusaana tu de go to para ini' né tu Dios la? cadi guni tu 1d tu nayati casi runi
cani riula'dxi udxiiba binni laa, purti runi ca It ca nayati para si gu'ya binni biaana ca sin
o ca'. Gabe ca' laatu zaa usisaca binni laacabe peru ngue si nga laani. 17 Peru pa guiaana
tu sin go to la? lauzaa begu ique tu, ne laquiibi 1d tu, 8 ti qué ganna iruti pa biaana tu
sin fio to sinuque Bixhoze si tu ni qué rihuinni, ti laa nga nanna ne ruuya ni runi binni
ra naga'chi ne laa nga quixe ni laatu nezald binni.

Ni dxandfi risaca
(Lc. 12.33-34)

19 Cadi guyubi tu gapa tu stale ni risaca ndaani guidxilayt ri', purti zanda go bandaa
ni ne icd tini ni ne chu' gubaana cuana ni. 20 Sinuque laguyubi gapa tu ni risaca iba' purti
ngue qué zo bandaa laa ne qué zaca tini ne qué ziuu gubaana cuana laa. 2! Purti ra nuu
ni risaca para laatu la? raqueca nuu ladxidé' to.

Biaani sti cuerpu
(Lc. 11.34-36)
22 Guielt tu nga zeda gaca casi biaani sti cuerpu stitu. Nga runi pa ruyubi tu gu'ya tu ni
jnezala? ziaani xquenda biaani tu. 23 Peru pa ruyubi tu gu'ya tu ni cadi jneza la? zacahui
xquenda biaani tu. Ne pa fiui' ni napa tu de biaani ca la? pabia' nacahui fiaana tu.

Dios o bidxichi
(Lc. 16.13)

24 Truti zanda gapa chupa xpixuaana ne guni ni na iropa cabe tobi si tiru, purti jma
zanaxhii be tobi ne zaca nanala'dxi be stobi, o pacaa jma zacd nd be ngue ne qué
zazaala'dxi be stobi que. Zaqueca qué zanda di ganaxhii tu Dios ne ganaxhii ca tu
bidxichi.

Rapa Dios ca xiifii'
(Lc. 12.22-31)

25Nga runi cayabe laatu cadi cu' xa ique tu ximodo ibani tu, xi go to o xi gue tu, nin cu'
xa ique tu xi cuaqui tu. Purti cadi para go si tu napa tu enda nabani, ne cadi para cuaqui
si tu lari nuu tu. 26 Laguuya ca mani huiini ni ripapa. Qué riguu ca bini ne qué ribee ca
guela, ne qué ruchi ca troja, peru rudii Bixhoze tu ni nuu ibad' ni go ca'. Nee cadi jma
risaca tu que laacame la? 27 Neca fiuu tu xizaa ne nuyubi tu modo nibani tu xcaadxi, fiee
fanda nibani tu jma que bia' dxi nexhe ibani tu la?

28 Ne xifiee riuu tu xizaa pur ni gacu tu ya'. Laguuya modo rigaa ca liriu ni nuu ndaani
gui'xhi', neca qué runi ca dxiifia ne qué riguiba ca', 2% peru nin rey Salomén qué fianda
nuzuchaahui casi laacani neca nabé bisaca. 3° Ne pa ruzuchaahui Dios ca guie' gui'xhi
neca yanadx{ si nagd' ca' ne ix{ ma bibidxi ca para icd gui ca la? fiee qué runi cre tu pa
zudii be ni cuaqui tu la? 3! Nga runi cadi chu' tu xizaa ne cadi na tu: “Xi idé' no, o xi idé'
nu, o xi gacu nu ya'.” 32 Purti nga nga ni ruyubi ca binni ni qué runibia' Dios, peru ma
nanna Bixhoze tu ni nuu ibd' xi ird cayaadxa laatu. 33 Peru nirudd' laguyubi guni mandar
Dios ndaani ladxidd' to ne sa tu modo na, ne éraque zudii laatu cani riuu tu xizaa pur laa.
34Nga runi cadi chu' tu xizaa de ni chi gaca ix{', purti ixi ru nga gu'ya tu xi gaca'. Lagucaa
ique si de ni naquiifie tu yanadxi.

7

Enda rudxiiba donda ique stobi
(Lc. 6.37-38, 41-42)

1 Cadi gudxiiba lu donda ique stobi, ti qué quiba donda ique lu'. 2 Purti donda ca
gudxiiba lu ique stobi que, ngue ca guiaana luguid lu'. Purti cédsica gu'nu stobi la?
zaqueca gaca lu'. 3 Pa nuu tindaa bandadi ndaani It lu 1a? ximodo zanda gu'ya lu tindaa
guixi nuu 14 stobi ya'. 4Nee za'bu stobi que: “Dané cuee guixi nuu 1d lu ca”, ne lii zaa nuu
bandadi que It lu 1a? 5 Cadi quite lu binni, gulee ca bandadi nuu 1d lu ca, ti ganda gu'ya
chaahui lu para cueeu guixi ni nuu 14 stobi.

6 Cadi gudii tu xiixa ni zeeda de Dios cani qué iquiifie para laani, casi fiaca nudii tu
ni bi'cu'. Zanda ca guni cabe casi runi bi'cu', ucaa 1a cabe laatu ne guxuuxe cabe laatu.
Risaca stiidxa Dios casi ti perla, ne qué fiuu dxi nundoou perla lu bihui para guxhaata
fee si ni.

Lainaba, lauyubi ne lauxhidxi nd'
(Lc. 11.9-13; 6.31)

7Lainaba lu Dios, zudii laatu. Lauyubi, zadxela tu. Lauxhidxi nd', zaxele chu' tu. 8 Purti

tutiica inaba zacaa, ne ni uyubi zadxela, ne ni uxhidxi na zaxele chu'.

9 Lacaxa nuu tuuxa lade tu, pa ninaba xiifii laa ti gueta, nudii ti guie. 1° O pa ninaba
be laa ti benda, fiee nudii laabe ti beenda la? 1! Pa laatu cadi nacha'hui tu casi Dios ne
nanna tu gudii tu ni galdn xiifi tu la? ldgaxa Bixhoze tu ni nuu ibd' qué gudii ni galan
cani inaba laa. 12 Nga runi, ird ni racala'dxi tu guni binni laatu la? ngue ca laguni laaca',
purti zacd nga na ley ne nga ca bicaa ca profeta.

Chupa neza nuu
(Lc. 13.24)
13 Laguiuu neza ni napa puerta nabé', purti neza ni xilaga puerta sti la? nga neza ladu
rinitild binni, purti ruluf' jma galan neza que, ne stale tu riuu ladu que. 4 Peru neza enda
nabani la? jma nabé puerta ne nagana neza sti', ne huaxié' tu ridxela ni.

Pur ni guni binni zahuinni tu laa
(Lc. 6.43-44)

15 Laguuya ga laatu ne ca profeta ni na zeeda de Dios peru cadi dxand{ ni, purti casi
guiuu cabe laatu rului' nadé' cabe casi dendxu', peru ndaani ladxidé' cabe naduxhu cabe
casi gueu'. 16 Peru zahuinni lu xhiifia cabe tu laacabe ne pa dxandi zeeda cabe de Dios.
Nee na tu zanda icd uva lu yaga guichi biruba', o ic4 du'ga lu yaga bii la? 17 Ndi nga laani:
ti yaga ni nazaaca, zudii cuananaxhi galan, peru ti yaga yuudxu la? zudii cuananaxhi ni
qué zaquiifie'. 18 Ti yaga ni nazaaca la? qué zaca bi'xhu cuananaxhi sti', ne zaqueca ti
yaga qué iquiifie la? puru bi'xhu ricd 1d. 1 Ird yaga ni qué rudii cuananaxhi cha'hui la?
rugd cabe laa para icé gui. 20 Nga runi rabe laatu, pur ni guni cabe zacabia' tu tu laacabe.

Cadi ird ziuu ra runi mandar Dios
(Lc. 13.25-27)

21 Cadi ird ni gabi naa, Sefior, Sefior, ziuu ra runi mandar Dios, sinuque cani guni si ni
na be. 22 Stale tu zabi naa dxi que: “Sefior, fiee cadi byuf du stiidxa lu la? ne cadi pur
14 lu gulee du binidxaba de binni la? ne cadi laca pur 14 lu bini du stale milagru la?”
23 Oraque zabe laaca": “Qué runebia'ya laatu. Laguiree de ra nuaa', purti qué fiuu dxi
fluni tu jneza.”

Ti hombre nuu xpiaani ne tobi nahuati
(Lc. 6.47-49; Mr. 1.22)

24 Nga runi tutiica gucaa diaga ca diidxa ri' ne guni ni na cani la? zeda gune laa casi
ti hombre ni nuu xpiaani', bicuf lidxi lu guie. 25 Biaba nisa guie bidx4 guiigu', biete bi
yooxho', ne ird nga bidxela saa yoo que, peru qué naba ni purti zuba ni lu guie. 26 Peru
tutiica gucaa diaga ca diidxa ri' ne qué guni ni na cani la? zeda gune laa casi ti hombre
huati ni bicuf lidxi lu yuxi. 27 Biaba nisa guie, bidx4 guiigu', biete bi yooxho' bidxela saa
yoo que, ne dede uxidxi ra bix4 ni.

28 Ne ora biluxe uni' Jesus ird nga, nabé bidxagayaa ca binni que modo bisiidi be,
29 purti bisiidi be casi rusiidi tobi ni zanda guni mandar, ne cadi casi rusiidi ca maistru
de ley.

8

Ra bianda tobi napa lepra
(Mr. 1.40-45; Lc. 5.12-16)
1 Ne ora biete Jests de lu dani que, yenanda stale binni laa. 2Lade ca binni que zeeda
ti hombre huara, napa lepra. Bidxifia be bizuxibi be xafiee Jesus ne na be rabi be laa:
—Sefior, nanna zanda gusianda lu naa, pana lu'.
3 Para gudixhe nd Jesus luguia be ne rabi laabe:
—Zusianda lii.
Ne oraqueca bianda be ne naya biaana ladi be. 4 Para na Jesus rabi laabe:
—Biiya ga qué chi tidxu ni iruti', sinuque uyé ra nuu sacerdote ne bidii ti ofrenda casi
bicaa Moisés guni binni ora ma bianda, para uluf' lu binni ma bianda lu'.

Ra bianda jmozo ti capitdn
(Lc. 7.1-10)
5Ne ora ziyuu Jesus ndaani guidxi Capernaum, bidxifia ti capitdn ne na rabi laa:
6 —Sefior, rinaba lii gusianda lu ti mozo stinne'. Nexhe be ralidxe', ma guti galaa be,
ne cayudu yuuba laabe.

7 Para rabi be laa:
—Ziaa' ne zusianda laabe.
8 Oraque na capitan que rabi laabe:

—Iruti nga naa para cheu' ralidxe'. Unf' si, ne zacd zianda mozo stinne'. ° Purti nuu
tu runi mandar naa ne laca nuu ca soldadu ne rune mandar laaca'. Pa gabe tobi che 1a?
zie, ne pa gabe stobi gueeda la? zeeda, ne pa gabe mozo stinne', bi'ni ndi la? zuni.

10 Ora bina diaga be xi uni' xaique que la? bidxagayaa be ne na be rabi be cani nanda
laabe que:

—Laguuya', nin lade cani za de Israel qué huadxela nin tobi ni napa fe bia' napa
hombre ri'. 11 Ne gabe ca' laatu ziuu dxi gueeda stale binni de idubi naca guidxilayu
ne ziuu né ca Abraham ne Isaac ne Jacob ra runi mandar Dios. 12 Laga cani nexhe fiuu,
ca ngue pe qué ziuu, sinuque zala ca lu guelacahui purti qué fiuni cre ca', ne raqué gu'na
ca' dede go yaa ca guidi ruaa ca'.

13 Ne draque rabi be capitan que:

—Guyé yanna, ne casica bini cre lu ca, zaca zaca ni.

Ne dxandi oraqueca bianda mozo que.

Ra bianda suegra Pedru
(Mr. 1.29-31; Lc. 4.38-39)

14 Oraque guyé Jesus ralidxi Pedru, ne biiya nexhe né suegra be xindxd'. 15 Para
guda'na Jesds nd suegra be ne biree xindxd' que de laa. Ne oraqueca biasa gunaa que
bidii ni gudé cabe.

Bisianda Jesuis jma binni huard
(Mr. 1.32-34; Lc. 4.40-41)

16 Huaxhinni que bedané cabe stale binni ni caguite binidxaba ique, ra nuu Jesus. Ne
ti diidxa si un{' be biree ca binidxaba que. Ne laca bisianda be stale binni huard. 7 Ne
guca ni zaqué ti iree ni modo pe uni' Dios de ruaa profeta Isafas chiqué:

—Gucuaa be ird yuuba stinu ne ziné be ca enda huara.

Cani racala'dxi sa nanda Jestis

(Lc. 9.57-62)
18 Tj tiru biiya Jesus ma ri binni laa, para gunaba tidi sti ladu nisa Galilea que. 1° Peru

nuu ru be raqué beeda ti maistru de ley ra nuu be, na rabi laabe:

—Maistru, racaladxe chi nanda lii ratiica che lu'.
20 Para rabi be laa:
—Ca mistu gui'xhi napa ca ra guiaana ca', ne ca mani huiini laca napa ca lidxi ca', peru

naa nga Hombre Biseenda Dios ne qué gapa nin ra quixhe ique'.
21 Ne laca beeda tobi de ca discipulu stibe ra nuu be, na rabi laabe:
—Sefior, bidii lugar ucaache sia' bixhoze ti chi nanda lii.

22 Peru na be rabi be laa:
—Dananda naa. Bisaana nga guni cani qué na gueda nanda naa.

Gudixhe dxi Jestis bi yooxho'
(Mr. 4.35-41; Lc. 8.22-25)

23 Biuu be ndaani canua que ne laca biuu ca discipulu stibe. 24 Ne mala biete ti bi
yooxho', ne biasa ola dede biuu nisa ndaani canud que, peru ma nisiaasi be éraque. 25Para
bicuaani ca laabe, ne na ca rabi ca laabe:

—Gucané laadu, pacaa zati nu.

26 Para rabi be laaca":

—Xifee cadxibi tu. Aque huaxié' napa tu fe xa, hombre ca'.

Oraque biasa be ne gudxi be bi yooxho que guiaana dxi, ne zaqueca gudxi be ca ola
que, ne oraqueca guta dx{ cani. 27 Nabé bidxagayaa ca hombre que ne na ca":
—Tu naca hombre ri pue, dede bi ne nisa runi ni na.

Chupa hombre riguite binidxaba ique
(Mr. 5.1-20; Lc. 8.26-39)

28 Ra yenda cabe cherica nisa que, biuu cabe neza Gadara. Ne raqué bidxaga lu be
chupa hombre ni riguite binidxaba ique, biree ca de lade ba'. Iruti randa ridi'di neza ra
nuu ca' purti ricd ca luguid binni. 2% Ne bicaa ca ridxi laabe, na ca":

—Xi napa né du lii, Jesus, Xiifii Dios. Nee zeda gunind lu laadu ante ganda dxi la?

30 Zitu huiini de ra nuu cabe que, canayé jma bihui. 31 Para na ca binidxaba que rabi

laabe:
—Pa chi ndeeu laadu de ca hombre ri la? bidii lugar chu' du luguia ca bihui rica'.

32 Oraque rabi be laaca":

—Laché.
Ne oraqueca biree ca yechuu ca luguid ca bihui que, ne mala biete ti ca bihui que de

ra dxi'ba ca', yeguiaba ca ndaani nisa ne raqué guti ca'.

33 Oraque bixoofie cani cayapa laacame, de yenda ca ndaani guidxi que, ne byui' né ca
ira binni xi guca', ne ni bizaaca ca hombre ni udxite binidxaba que. 34 Para biree idubi
guidxi que yechaga 14 ca Jesus ne gudxi ca laabe iree be de xquidxi ca'.

9

Bianda ti hombre nayati galaa
(Mr. 2.1-12; Lc. 5.17-26)

1 Oraque biuu Jesus ndaani ti canud ne udi'di sti ladu nisa que, para biuu xquidxi.
2 Raqué nuu be bedané cabe ti hombre nexhe lu ti luuna', ma guti galaa. Ora bi'ya be
pabid' napa cani bedané binni huara que fe 1a? na be rabi be laa:

—Bieche, xiifie', purti ma bine perdonar xpecadu lu'.

3 Nuu caadxi maistru de ley raqué ne cani' ca ndaani ladxidé' ca', na ca': “Cayuni ndi
laa Dios.” 4 Peru ma nanna Jesus xi cani' ique cabe, para na rabi laacabe:

—Xifiee cani' tu ni cadi jneza ndaani ladxidd' to. °> Yanna lagabi naa, und nga jma qué
igana ya', gabe laabe ma uca perdonar xpecadu be la? o gabe laabe guiasa be ne sa be.
¢ Naa nga Hombre Biseenda Dios ne para ganna tu zanda gune perdonar pecadu ndaani
guidxilayd ri la? laguuya ni chi gune ri'.

Oraque na be rabi be ni huaré que:

—Biasa, undisa jluuna lu' ne uyé rali'dxu'.

7 Oraqueca biasa hombre que, zibi'. 8 Ora bi'ya ca binni ri raqué ni bi'ni be que la?
bidxibi ca ne bisisaca ca Dios pur enda nandxé' ni gudixhe lu nd binni guni.

Ra uni' né Jesus Mateu
(Mr. 2.13-17; Lc. 5.27-32)
9 De raqué biree Jesus ze', ne neza ze be que biiya be ti hombre 14 Mateu zuba ruaa ti
mexa ra ritixe binni impuestu. Para rabi be laa:

—Dananda naa.
Ne oraqueca biasa, zinanda laabe.

10T dxi zuba be ruaa mexa ndaani ti yoo. Raqué zuba be beeda caadxi de cani ruquixe
impuestu ne cani qué rulabi ley, guri né ca laabe ne ca discipulu stibe. 11 Ne ora bi'ya ca
fariseu zuba né Jests laacabe la? na ca rabi ca ca discipulu que:

—Xifiee zuba né jmaistru tu ca malu ni ruquixe impuestu ne cani qué rulabi ley pue.

12Ngue bina diaga Jesus, para na rabi laacabe:

—Cadi caquiifie cani nazaaca doctor sinuque cani huara. 13 Ndi nga ni gudxi Dios binni
chiqué: “Jma racaladxe guia tu binni, que guedané tu ni gusiga'de tunaa.” Yanna cayabe
laatu laché ne laiziidi xi na ca diidxa ca, purti cadi zeda yube cani nacha'hui sinuque cani
cuchee.

Ejemplu sti novio

(Mr. 2.18-22; Lc. 5.33-39)
14 Oraque beeda ca discipulu sti Juan Bautista ra nuu be, ne na ca rabi ca laabe:
—Xifiee laadu ne ca fariseu, stale tiru riaana du sin idé' do, peru ca discipulu stiu' qué

runi ca zaca.
15 Para rabi be laaca":
—Ziuu xa cani nuu ra enda xheela triste laga nuu novio lade ca'. Peru ora ma biaaxha

cabe novio que la? éraque huaxa ziaana cabe triste.

16 [ruti ruquiidi tindaa lari cubi ra ma gureza ti lari yooxho', purti ora guia'ri lari que,
zadopa lari cubi que ne zareza ra bidiiba que, ne jma rusi qué zaquiifie ni éraque. 7 Laca
qué rigaa cabe vinu cubi ndaani guidi yooxho' purti nireza guidi que, ne nixii vinu ne
niniti guidi que. Peru ni runi cabe 1a? rigaa cabe vinu cubi ndaani guidi cubi ne éraque
nin tobi nin stobi qué zaniti.

Ra bisibani Jests xiifii Jairu ne bisianda ti gunaa
(Mr. 5.21-43; Lc. 8.40-56)

18 Canf' ru Jesus ora biuu ti hombre naca xaique sti yu'du', bizuxibi xafiee be ne na:

—Nagasi du' guti xiifie', peru pa che lu quixhe na lu luguié be 1a? zabani be.

19 Para biasa né be ca discipulu stibe, zinanda cabe laa. 20 Ne ra zidi'di be que biree ti
gunaa ma napa doce afiu de caxii rini, bidxifia neza deche be ne guda'na fiee lari ni nacu
be, 21 purti na neca xhaba si be cana, zianda. 22 Ne ora guda'na gunaa que xhaba be 1a?
bidxigueta I be, biiya dx{ be laa ne na be:

—Cadi idxibi lu, xiifie'. Bianda lu purti bini cre lu'.

Ne oraqueca bianda gunaa que.

23 Ora bedanda be ralidxi xaique que, biiya be ma nuu musicu cuxhidxi son gue'tu ne
r{ jma binni raqué cayuni ruidu. 24 Para na be rabi be laaca'":

—Laguiree, purti cadi guti di dxapa huiini ri', sinuque nisiaasi si.

Ne draque bixidxi ca binni que laabe. 25Biree si ca binni que fuera biuu be ndaani yoo,
ne gunaaze be na dxapa huiini que para biasa. 26 Ne bireeche ni bi'ni be que idubi naca
guidxi que ne xcaadxi guidxi ni nuu gaxha de raqué.

Bianda chupa ni nacheepa lii
27 De raqué biree be ze be, ne yenanda chupa ni nacheepa 1a laabe, bicaa ca ridxi na

ca':

—Xiifii David, bié laadu.

28 Oraque biuu be ndaani ti yoo ne beeda cani nacheepa lt que ra nuu be. Para rabi be
laaca';

—Nee runi cre tu zanda gusianda laatu la?

—Runi cre du, Sefior, naca'.
29 Oraque guda'na be 1t ca ne na be:

—Pa dxand{ runi cre tu zanda gune ni la? zusianda laatu.
30 Ne oraqueca bixele 1t ca', ne biinda ca be 1 ca cadi gabi ca ni iruti'.
31Peru laaca laga bicheeche ca stiidxa be idubi naca guidxi que.

Bisini" Jesus ti mudu
32 Nécati ziree cani bianda que, biuu xcaadxi binni, né ca ti hombre ni qué randa rin{'
purti riguite binidxaba ique. 33 Peru casi gulee Jesus binidxaba que 1a? un{' be. Ne nabé
bidxagayaa ird binni ni nuu raqué ne naca':
—Qué huayuu dxi ihuinni cosa sicar{ lade ca xpinni Israel, pa cadi yanna ru'.

34Peru ca fariseu na ca":
—Nuu né be xaique sti binidxaba', nga runi randa ribee be ca binidxaba ni riguite ique

binni.
Modo bid Jestis ird binni
35 Ne guza Jesus ird guidxi ro' ne ird guidxi huiini', canausiidi ndaani ca yu'du', ne
canayui' né laacabe ximodo runi mandar Dios ca xpinni, ne canausianda ird enda huara

ne ird yuuba ni napa ca binni que. 3¢ Ora bi'ya be ird ca binni que la? bid be laaca', purti
qué ganna ca xi guni ca ne iruti cayaca né laaca'. Nuu ca casi dendxu ni qué gapa pastor.
37 Para rabi be ca discipulu stibe:

—NMa stale binni cabeza si ucaa diaga stiidxa Dios. Tu giii ni nga huaxié'. 38 Yanna
lainaba lu Dios useenda stale tu guni dxiifia ca, ti laabe nga xpixuaana ni.

10

Ra zeeda ld ird apéstol
(Mr. 3.13-19; Lc. 6.12-16)
10raque guridxi be doce discipulu stibe que ne gudixhe be ird ndi ladxi na ca': cuee
ca binidxaba ni riguite ique binni, ne gusianda ca intiica enda huara ne yuuba'.
2Ndi nga 14 doce apdstol que: primé ca Simdn, ni rabi cabe Pedru, ne Andrés bi'chi',
raqué ma nanda Jacobo xiifii Zebedeu, ne Juan bi'chi'. 3 Raqué ma nanda Felipe, ne
Bartolomé, ne Tomds ne Mateu ni biquixe impuestu chiqué, ne Jacobo xiifii Alfeu, ne
Lebeu ni rabi cabe Tadeu, 4 ne Simén ni guyuu lade ca cananista chiqué, ne Judas Iscariote
ni bitoo Jesus que.

Ra yegiii ca apéstol stiidxa Dios
(Mr. 6.7-13; Lc. 9.1-6)

5Biseenda be idubi doce que, peru ora ma chi iree ca', na be rabi be laaca":

—Cadi che tu ra nuu cani cadi judiu, ne cadi guiuu tu xquidxi ca samaritanu. ¢ Laché
ra nuu cani za de Israel, cani rului' dendxu ni cananiti. 7 Ne lagabi laaca ma zeda dxifna
dxi guni mandar Dios. & Lausianda cani napa lepra ne xcaadxi enda huar4, ne lausibani
cani ma guti, ne lacuee ca binidxaba ni riguite binni. Qué niguixe tu saca gudixhe ira ndi
lu na tu guni tu. Yanna laguni cani sin guiaxa tu.

9 Cadi chiné tu oro, nin plata, nin cobre, 19ne cadi chiné tu ra idxa ni iquiifie tu ladu ze
tu, nin chiné tu chupa muda lari, nin chupa par guela guidi, nin bastén, purti naquiitie
udii cabe ni go ni canayuni dxiina'.

11 Ne guidxi tiica chu' tu, pa guidxi huiini o pa guidxi ro', lainaba diidxa ralidxi tuuxa
ni nacha'hui', ne laguiaana ralidxi be de ora ma ixele tu de guidxi que. 12Ne ora guiuu tu
ralidxi cabe, laugapa diuxi. 13 Ne ora ma nuu tu raqué, lacuu ndaaya yoo que, ne pa aca
cabe nacha'hui ne laatu la? ziaana ndaaya stitu ndaani yoo que, peru pa co' la? zabigueta
ni luguid tu. 14 Pa nuu paxaraa qué na cabe guiaana tu, ne qué na cabe gucaa diaga cabe
laatula? laguiree de ra yoo que, o de guidxi que, ne ora ma chi iree tu de raqué la? laquibi
fiee tu, ti cadi chiné tu nin yu sticabe. 15 Ne gabe ca' laatu, dxi cuidxi Dios cuenta binni
guidxilayi la? jma pe zusaba né be ca binni guidxi que, que ca binni Sodoma ne Gomorra.

Zadi'di cabe ra nagana

16 Cuseenda laatu casi naca nuseenda dendxu lade gueu'. Nga runi lagatana casi
nexhend beenda'. Peru laca lagaca nadé' casi nadd' paloma. 17 Laguuya g4 laatu ne ca
binni que purti ziné ca laatu ra nuu ca justicia stica ni nuu ndaani yu'du ne zaguifie ca
laatu raqué. 18 Zuchifia cabe laatu ra nuu ca gobernador ne ra nuu rey purti xpinne laatu,
ne zacd laca zanda giii tu stiidxa nezalu cani cadi za de Israel. 1 Ne ora uchifia cabe laatu
raqué la? cadi chu' tuxizaa xi inf' tu nezald cabe o xi gabi tu laacabe. Purti ora ma zuhuaa
tu nezald cabe la? zadxela tu xi inf' tu, 20 purti cadi laadi tu chi in{' tu sinuque Espiritu
sti Bixhoze tu ni nuu ibd' nga che de ruaa tu.

21 Zadxifia dxi neca bi'chi cabe zului' cabe para gati', ne zaqueca zului' bixhoze cabe
laacabe, ne laca ziuu tu guiasa luguid bixhoze ne gului' bixhoze para gati'. 22 Zaca
nanala'dxi cabe laatu purti xpinne laatu. Peru cani qué ixhacala'dxi dede dxi iluxe ird ni
la? zald. 23 Pa iladxi cabe laatu ndaani ti guidxi la? laché sti guidxi purti gabe ca' laatu

neca guni tu zacd, ca'ru iluxe tidi tu ird guidxi sti Israel dxi ibigueta Hombre Biseenda
Dios.

24 Qué risaca ni caziidi jma que maistru sti', ne zaqueca qué risaca mozo jma que
xpixuaana'. 25Nga runi cadi quiche ruaa ni caziidi pa guni cabe laa ni runi ca cabe maistru
sti'. Pa gabi cabe xpixuaana ti yoo binidxaba la? ird cani nuu né laa ndaani yoo que laca
zabi cabe ni laa.

Tu naquiifie idxibi nu
(Lc. 12.2-9)

26 Nga runi cadi idxibi tu laacabe, purti ziuu dxi ihuinni ird ni ye'gu 14 yanna, ne
zaqueca ziuu dxi ganna binni ird ni ga'chi'. 27 Ni gabe laatu naga'chi', laatu lain{' ni nezalt
binni, ne ni usiide laatu xa diaga si tu 1a? laqui'ba ique yoo ne lain{' ni reciu. 28 Ne cadi
idxibi tu cani ruuti cuerpu si, purti qué zanda guuti cabe alma, sinuque laidxibi ni zanda
unitilt alma ne cuerpu ndaani gabia.

29 Laaca tu nanna tu ridoo chupa mani huiini pur chupa domi', peru neca qué risaca
came, qué ziaba si tobi de laacame layt pa qué na Dios. 30 Zaqueca ma bigaba be ird xixé
guicha ique tu. 3! Nga runi cadi idxibi tu, purti jma risaca tu que ca mani huiini'.

Ni qué rituf i gaca xpinni Cristu
(Lc. 12.8-9)
32 Tutiica inf' xpinne laa nezald binni 1a? laca zanié xpinne laa nezalt Bixhoze ni nuu
iba". 33 Peru ni qué nd ini' pa xpinne laa nezalt binni la? laca qué zanié pa xpinne laa
nezald Bixhoze ni nuu ibd'.

Beda ndaa saa Jesus binni
(Lc. 12.51-53; 14.26-27)

34 Cadi zacaxa tu zeda gune binni guidxilayt tobi si, purti cadi nga zeda gune sinuque
casi Naca zedanid ti espada. 35 Purti zeda ndaa saa hombre ne bixhoze, ne badu dxaapa
ne jilaa, ne gunaa ne suegra. 3¢ Ne ca binni lidxi pe hombre zaca nanala'dxi laa.

37 Tu jma nadxii bixhoze o jfiaa que naa la? qué zaquiifie para xpinne', ne zaqueca tu
jma nadxii xiifii que naa la? qué zaquiifie para xpinne'. 3¢ Ne tu qué na gacana ra gueda
nanda naa la? qué zaquiifie para xpinne'. 39 Ni guyubi ild xpida ndaani guidxilayt la?
zuniti ni ibd', peru ni guniti xpida pur naa guidxilayd la? zadxela ni iba'.

Tu ird guiaxa lu xhiifia Dios
(Mr. 9.41)

40 Tu uchagald laatu la? casi flaca nicaa naa, ne tu icaa naa la? casi flaca nicaa ni
biseenda naa. 4! Pa nuu tuuxa uchagalt ni canayui' stiidxa Dios purti Dios biseenda laa
la? bia'ca quixe Dios ni canayui' stiidxa que 1a? bia' queca quixe laabe. Ne pa nuu tobi
ni ruchagal tutiica ni nacha'hui la? bia'ca quixe Dios ni nacha'hui que la? bia' queca
quixe laabe. 42 Tutiica uchagalt tobi de ca xpinne ni jma nahuiini ri' ne gudii laabe neca
ti vasu nisa purti xpinne laabe la? qué ziaana sin qué quixe Dios laa.

11

Ra uyé ca xpinni Juan Bautista ra nuu Jesus
(Lc. 7.18-35)

1 Ne biluxe gudxi si Jesus ca discipulu que xi naquiifie guni ca la? biree de raqué ze',
ziusiidi ne zigiif stiidxa Dios ndaani xquidxi iré cabe.

2 De ra yeguyoo Juan Bautista gunna de ird ni cayuni Cristu, para biseenda chupa
discipulu sti ra nuu be. 3 Ne ora yenda ca ra nuu be, na ca rabi ca laabe:

—Na Juan pa lii nga ni nexhe gueeda o pa zabeza du stobi.

4 Para rabi be laaca':

—Lachitidxi Juan ird ni cayuuya tu ne ni cayuna diaga tu. >Lagii{' né laabe ma rind
cani nacheepa Iti, ma rizé cani nachiita fiee, ma bianda cani gupa lepra, ma runa diaga
ca diaga cuaata', ne ma bibani cani ma guti, ne ma cayuna diaga ca pobre stiidxa Dios.
¢ Dichoso cani guni cre Dios biseenda naa.

7 Biree si cani biseenda Juan que, bizuld Jesus bizeete laabe 1 ca binni que, ne na rabi
laacabe: .

—Tuu nga yeguuya tu ndaani gui'xhi chiqué. Nee yeguuya tu tobi ni ruluf' ti gueere
lase ni runiibi bi laa ladu na la? 8 Pa cadi nga la? tuu nga yeguuya tu. Nee yeguuya tu ti
hombre zuchaahuila? Co' nja', purti ni zuchaahui zadxela tu laa ndaani lidxi rey. ° Tu pe
nga yeguuya tu ya'. Ti profeta la? Nga nga laani, ne jma que ti profeta. 10 De laabe nga
ruzeete Xqui'chi Dios ra na:

Zuseenda ti xpinne sa niru I lu' para guni chaahui neza tidi lu'.
11 De lade ird binni, qué huaree tobi jma nandx4' que Juan Bautista, peru nuu tu jma
nandxd' que laabe ne nga nga tutiica guiuu lade ca xpinni Dios, neca huaxié' laa.
12Dede dxi beeda Juan ma cadale xpinni Dios ndaani guidxilayd, ne cayuuya ca stale
enda nandxd' stibe, peru laca stale tu racala'dxi gaca xpinni be peru modo na, cadi modo
na be. 13 Ma xadx{ un{' ca profeta ne laca cd ni lu ley sti Moisés zadxifia dxi gu'ya binni
gaca ird ni cayaca yanna ri'. 14 Ne pa na tu guiene tu ca diidxa ri la? ziene tu Juan nga
Elfas ni uni' ca profeta que gueeda. 15 Tu racala'dxi guiene la? gucaa diaga.

16 Tu zanda gusaca ca binni nuu yanna ri'. Rusaca laacabe casi xcuidi ni ribi luguiaa ne
rucaa ridxi xcompaneru: 17 “Bixhidxi du saa peru qué nind tu nuyaa tu, ne bixhidxi du
son gue'tu ne laca qué nind tu fiuuna tu.” 18 Zaca ca runi ca binni ri', purti beeda Juan,
ne biiya cabe qué fo ne qué fie', para na cabe nuu né be binidxaba'. 1° Yanna ma benda
lade cabe. Naa nga Hombre Biseenda Dios, ne ruuya cabe rahua ne ree', ne ma na cabe
nalaya ne binigiié' naa, ne ridxaaga ca malu ni ruquixe impuestu ne cani qué rulabi ley.
Peru casi na dichu que: “Pur ni runi binni rihuinni tu laa.”

Ca guidxi chi guiaba nd'
(Lc. 10.13-15)
20 Oraque bizuld Jesds gudinde né ca binni de ca guidxi ra jma uza, purti qué nind ca
ninaba ca perdén Dios neca biiya ca ird milagru ni bi'ni be. 2! Na be rabi be laaca'":
—Laguuya ga laatu, binni Corazin ne binni Betsaida, purti nabé huahuinni enda
nandxé' sti Dios lade tu, peru naguidxi ru ladxidé' to. Pa fiaca nizaya fiune milagru
ndaani guidxi Tiro ne ndaani guidxi Sidén bia' ma bine ndaani xquidxi tu ca la? biaa
padx{ ma ninaba ca perdén ne fiuu ca triste pur ird ni huachee ca'. 22 Gabe ca' laatu, dxi
cuidxi Dios cuenta binni guidxilayu la? jma zusaba na laatu que ca binni de Tiro ne de
Sidén. 23 Ne laatu, binni Capernaum ca', laatu cabeza tu usisaca Dios laatu, peru jma pe
nagueenda guseenda be laatu ra nuu binidxaba'. Purti pa fiaca fiuuya binni Sodoma ca
milagru ni ma biiya tu ca la? ma nusaana ca de nuchee ca' ne ma qué nunitilt Dios laaca'.
24 Peru gabe ca' laatu, dxi cuidxi Dios cuenta binni guidxilayd la? jma zusaba nd laatu
que ca binni de Sodoma.

Latd' ird ni ma bidxaga
(Lc. 10.21-22)
25 Oraque uni' né Jesus Dios, na:
—Bixhoze', lii nga runi mandar lu ibd' ne guidxilayd. Rudiee diuxquixe lii purti
cucaachi lu ni cayuni lu ri' para cadi guiene cani nuu xpiaani ne cani na riene, peru

culuf' lu ni cani zeda gaca casi ba'du'. 26 Ne zaca cayuni lu ni purti zacd guyuula'dxi lu
gaca ni.

27 Oraque rabi be ca binni que:

—Ma gudixhe Bixhoze ira xixé cosa ladxi naya'. Naa nga Xiifii be ne iruti runibia' naa
jma que laabe, ne zaqueca iruti runibid' laabe jma que naa ne cani racaladxe gunibid'
laabe. 28 Latd' ra nuaa ird ni ma bidxaga de cuyubi modo guia ladxidé', cani ma qué
ganda guni ird ni rucaa cabe laa guni, purti para laa rului' naguixhe cabe ti ayubu xa
yanni. Latd' ra nuaa', zaziila'dxi ladxidd' to. 2930 Laudxiiba ayubu stinne xa yanni tu
purti nasisi ni, cadi nanaa ni casi ni nua tu ca. Laudii lugar usiide laatu purti qué zaca
nia laatu naduxhu' ne qué zadinde nia laatu.

Bichuugu ca discipulu zee dxi enda riziila'dxi
(Mr. 2.23-28; Lc. 6.1-5)

1 Qué nindaa de ngue, ti dxi enda riziila'dxi zidi'di Jests ne ca discipulu sti ndaani ti
fiaa. Nabé ma candaana ca discipulu que para bizult undadi ca zee gudé ca'. 2Ora bi'ya
caadxi fariseu ni cayuni ca discipulu que la? na ca rabi ca Jesus:

—Biaa ca xpinni lu', cayuni ca ni cadi jneza guni binni dxi enda riziila'dxi'.

3 Para na Jesus rabi laaca':

—Nee qué huayuunda tu ra c4 xi bi'ni David dxi candaana, laa né ca xpinni la? 4 Biuu
be ndaani yu'du sti Dios ne gudd be ca pan ni ma uyuu ndaaya' ni nexhe cadi go cabe,
nin laabe nin cani nuu né laabe que, sinuque ca sacerdote si. 50 laca qué huayuunda tu
ra ca lu ley sti Moisés xi runi ca sacerdote ni nuu ndaani yu'du ro' la? laca qué rapa ca
dxi enda riziila'dxi peru qué rigui'ba donda ique ca'. ¢ Gabe ca' laatu, ma nuaa lade tu ne
jma risaca que yu'du que né cani nuu ndaani ni. 7 Nuu ra ca lu Xqui'chi Dios ra na: “Jma
racaladxe guid tu binni que guedané tu ni usiga'de tu naa.” Yanna rabe laatu, pa fiene
tu xi na ca diidxa ca la? ma qué nudxiiba tu donda ique ca discipulu stinne, purti cadi
cuchee ca'. # Naa nga Hombre Biseenda Dios ne zanda gabe binni xii nga jneza guni dxi
enda riziila'dxi'.

Tobi hombre nabidxi ti chu nd'
(Mr. 3.1-6; Lc. 6.6-11)

9 Biree Jesus de raqué biuu ndaani yu'du sticabe. 10 Ne nuu ti hombre raqué nabidxi
ti chu nd'. Para gunaba diidxa caadxi binni ni nuu ra yu'du que Jesus pa jneza gusianda
cabe binni dxi enda riziila'dxi'. Un{' ca zaqué peru para gapa si ca xi pur cu' ca xqueja
be.

11 Para rabi be laaca":

—Pa fiapa tobi de laatu ti dendxu' ne fiaba me ndaani ti barranca dxi enda riziila'dxi',
fiee qué niguu nd laame ne nibee laame la? 12 Nee cadi jma risaca hombre que dendxu
la? Jma pue, ne zaca rihuinni cadi cuchee né cabe ley pa gacané cabe binni dxi enda
riziila'dxi'.

13 Para rabi be hombre ni nabidxi ti chu na que:

—Bisigaa nou'.

Ne ora bisigaa nd hombre que la? bianda ni ne guca ni casi sti chu que. 4 Para biree
ca fariseu yenf' stiidxa ca ximodo zanda guuti ca laabe.

Ra uca ni bicaa profeta Isaias
15 Peru ma nanna be xi chi guni ca', para bixele be de raqué, ne yenanda stale binni
laabe para bisianda be laaca'. 16 Ne biinda be 1a ca' cadi uzeete ca tu laabe. 17 Ne zaca
guca ni ti iree ni modo unf' profeta Isafas dxi bizeete de laabe, na:
18 Ndi nga ni gulié para guni xhiina'
ne laabe nga nadxiee' ne ni rusieche ladxidud'.
Zudiee Espiritu stinne laabe

ne zu§iidi be d,ede cani cgdi za de Israel ximodo rune mandar.
19 Qué zucaa It be ne qué zucaa be ridxi,

ne iruti zuna diaga cani' xhaata be lu calle.
20 Qué zusaba chaahui be cani ziyaba,
cani ruluf' ti gueere ni ma caluuza,
ne qué zadinde né be cani rului' ti mecha
ni ma qué ganda gudii biaani'.
Peru qué ziaana dx{ xhiifia be dede gu'ya be gaca ni jneza ndaani guidxilayt.
21 Ne zacd It ca binni ni cadi za de Israel
uld be laaca'.
Na cabe nuu né Jestis binidxaba'
(Mr. 3.19-30; Lc. 11.14-23; 12.10)

22 Oraque bedané cabe ti hombre ra nuu be udxite binidxaba ique ne ma nacheepa la
ne qué randa rin{'. Para bisianda be laa, ne éraque ma gunda biiya ne uni'. 23 Bidxagayaa
ird binni ni nuu raqué, ne na ca':

—Nagana pa cadi ndi nga ni na cabe gueeda de lade familia sti rey David que.

24 Peru ora bina diaga ca fariseu ni cani' cabe la? na ca":

—Randa ribee be binidxaba purti nuu né be Beelzebu, xaique sti ca binidxaba'.

25 Peru nanna be xi cani' ique ca', para rabi be laaca":

—Intiica gobiernu ni tinde saa la? zanitili. Ne zaqueca intiica guidxi o intiica familia
ni tinde saa la? laca zanitild. 26 Nga runi pa ma cadinde saa ca xpinni binidxaba la? qué
zandaa initilt. 27 Pa naa ribee ca binidxaba purti nuaa nia Beelzebd casi na tu ca la? laga
ca xiifii tu ya', tu pur ribee ca ca binidxaba'. Lagabi laacabe ini' cabe ximodo nga laani.
28 Peru naa la? ribee ca binidxaba purti napa Espiritu sti Dios ne zaca rihuinni ma cayuni

mandar Dios lade tu.
29 7Zanda xa chi ndana cabe ralidxi ti hombre ni nadipa' pa ca'ru iliibi. Peru ora ma liibi

be la? éraque huaxa zanda cuana cabe ni napa be.
30 Tu cadi nuu pur naa la? cucaa It naa, ne tu cadi cayacané naa gapa xpinne la? cabee

laacabe de naa.
31 Ne gabe ca' laatu, zuni perdonar Dios cani ruchee, ne cani riguu di, peru qué ziuu

dxi guni perdonar be cani gusaca Espiritu Santu binidxaba'. 32Naa nga Hombre Biseenda
Dios ne zuni perdonar be cani gucaa a4 naa, peru cani gucaa ld Espiritu Santu la? qué
zuni perdonar be laaca', nin ora nabani ca nin ora ma guti ca'.

Pur ni guni binni zahuinni tu laa
(Lc. 6.43-45)

33 Laaca tu nanna tu qué zanda udii ti yaga cuananaxhi pa cadi nazaaca, peru pa
nazaaca ni la? zudii ni cuananaxhi ni iquiifie' purti pur cuananaxhi sti yaga rihuinni
ximodo laa. 34 Ne laatu, binni malu ca', ximodo zanda in{' tu jneza pa cadi nay4 ladxidé'
to ya'. Purti de ndaani ladxidé' cabe nga riree diidxa ni rin{' cabe.

35 Binni naya ladxidd' l1a? zanf' ni jneza purti dxandi naya ladxidd'. Peru binni cadi
naya ladxidé' la? zani' ni cadi jneza purti zaca laa de ndaani ladxidd'. 3¢ Peru naa rabe
laatu, dxi cuidxi Dios cuenta ira binni guidxilayd la? zabi be laaca xi pur bindaa ruaa ca
ca diidxa ni cadi jneza ca. 37 Purti stiidxa piou' nga usihuinni pa dxi'ba donda ique lu o
pa naya ladxidé' lo'.

Ra canaba binni gu'ya xiixa sefia
(Mr. 8.12; Lc. 11.29-32)
38 Oraque na caadxi maistru de ley ne caadxi fariseu, rabi laabe:
—DMaistru, xifiee qué ului' lu laadu ti sefia xaibd' para ganna du dxandi nandxé' lo'.

39 Para rabi be laaca':
—Laatu qué na tu guni tu ni na Dios, sinuque ni na tu, ne yanna ma canaba tu gu'ya tu

sefia. Peru qué zudiee rua' sefia laatu sinuque gabe sia' laatu guietenala'dxi tu de profeta
Jonas.

40 Purti cdsica uyuu Jonds ndaani benda ro' que chonna gubidxa ne chonna gueela
la? zaqueca ziaana Hombre Biseenda Dios ndaani yu chonna gubidxa ne chonna gueela'.
41Ne dxi uzuhuaa ird binni nezald Dios, ziasa ca binni Ninive ne zuseegu ca ruaa ca binni
nuu yanna ri', purti laaca ucuaa ca stiidxa Jonds ne unaba ca perdén Dios, peru yanna
ma nuaa lade tu ne jma risaca que Jonas ne qué na tu icaa tu stiidxa'.

42 Chiqué beeda ti reina de neza guete' de ti guidxi 14 Saba. Beeda be ra nuu Salomén
purti bina diaga be pabia' riene ne nuu né Dios laa. Ne dxi cuidxi Dios cuenta binni la?
zuseegu be ruaa ca binni nuu yanna ri' purti laabe beeda be de zitu, beda guna diaga be
Salomén, ne naa jma risaca que Salomén ne nuaa ca' lade tu ne qué na tu icaa tu stiidxa'.

Ra biqueta né binidxaba xcadxe
(Lc. 11.24-26)

43 Ora iree ti binidxaba de ndaani ladxidé' binni la? riree, ma canaza ndaani gui'xhi',
canayubi ra iziila'dxi'. Gu'ya si qué idxela, éraque na": “Zabigueta ralidxe ra biree'.”
44 Ne ora guedandd gu'ya ma naya ladxidd' ngue, casi fiaca ti yoo ma iruti nabeza, ma
biluuba, ma zuchaahui'. 45 Ibigueta, chi caa xcadxe jma rusi nadxaba que laa, riuu ca
ndaani ladxidé' binni que, ne riaana ca raqué. Ne pa huaxié' malu binni que ora nuu
stubi si ti binidxaba la? jma rusi yanna. Zacaca zazaaca ca binni qué runa ni nuu yanna

ri'.

Jfaa Jesus ne ca bi'chi’
(Mr. 3.31-35; Lc. 8.19-21)
46 Cayui' né ru be ca binni que diidxa', bedanda jfiaa be ne ca bi'chi be, bizuhuaa ca ra
puerta', ne racala'dxi ca ini' né ca laabe. 47 Para na tobi de cani nuu raqué rabi laabe:
—Rarica zuhuaa jfioou' ne ca bi'chi lu', caquiifie ca lii.
48 Para rabi be ni gudxi ni laabe que:
—Tuu nga jiiaa', ne tuu nga ca biche'.
49 Oraque bilui' na be ca discipulu stibe, ne na be:
—Ca ndi nga jfiaa ne biche'. 50 Purti ird tu guni ni na Bixhoze ni nuu iba', ca ngue nga
biche ne bizana ne jfiaa'.

13

Cuentu sti hombre yenduu bin{
(Mr. 4.1-9; Lc. 8.4-8)
xi queca biree Jesus de ndaani yoo que, yeti urid dxa nisa ro' que. e biiya si be
1D b de ndaani y yet d : ZNe biiyasib
ma ri binni laabe, yet{ be ndaani ti canud. 3 Ne idubi zuba be ndaani canud que, bizult
bisiidi be laaca stale cosa peru puru ne ejemplu, na be:

4 —Sicari bizaaca 14 ti hombre biree zinduu bini. Ne ra cusaba be xuba que, biaba
caadxi ni urid neza ne beeda mani huiini gudé cani.

5 Ne biaba xcaadxi ni lade guie, ne ca ngue gundani nagueenda, purti luguia si napa
ni caadxi yu. ¢ Peru casi biree gubidxa bizaaqui ni ne bibidxi ni purti qué fiapa ni xcu ni
guete'.

7 Ne biaba xcaadxi ni lade guichi ne gundani, peru jma bisoo guichi que para laacani
ne biiti ca guichi que cani.

eru biaba xcaadxi ni ra nay4, ne ca ngue huaxa ucud 4. Nuu ra bidii dede ti gayuaa

8 Peru biab d h la. N bidii dede t
carreta niza, ne nuu ra bidii sesenta, ne nuu ra bidii treinta. °Ira ni racala'dxi guiene la?
ucaa diaga.

Ra unt' Jests xifiee riguixhe ejemplu

(Mr. 4.10-12; Lc. 8.9-10)
10 Biree si ca binni que ze', bidxifia ca discipulu que ra nuu be ne na ca rabi ca laabe:
—Xifee puru si ejemplu caguixhe lu para laacabe pue.

1 Para rabi be laaca':
—Purti laatu la? cudii Dios lugar guiene tu modo runi mandar, dede ni naga'chi', peru

ca xcaadxi la? co'. 12 Tu ma riene caadxi la? ziene xcaadxi ne ziene ru jma stale. Peru tu
qué riene nin caadxi la? dede ni ma biene zusiaanda'.

13 Nga runi riguixhe ejemplu para laacabe, purti neca zuxele 1t cabe, qué ruuya cabe,
ne neca zuxele diaga cabe, qué runa diaga cabe, ne qué riene cabe. 14 De laacabe nga
bizeete profeta Isafas ra na:

Zuna diaga ca peru qué ziene ca',
ne zuyubi i ca peru qué zuuya ca'.
15 Purti ma biguidxi ladxidé' ca',
ne ma biseegu ca diaga ca'.

Ne biseegu ca lii ca

ti cadi gu'ya ca' ne guna diaga ca'
ti cadi guiene ca',

uyubi ca naa para ula'ya laaca, na Dios.

16 Peru laatu la? na Jesus rabi ca discipulu sti', dichoso laatu purti nanna tu xi cayuuya
tu ne riene tu xi cayuna diaga tu. 17 Purti gabe ca' laatu, uyuu stale profeta ne hombre
cha'hui ni gucala'dxi fiuuya ni cayuuya tu ri' peru qué fuuya ca', ne gucala'dxi ca fiuna
diaga ca ni cayuna diaga tu ri' peru qué fiuna diaga ca'.

Xi rint' cuentu sti hombre yenduu bin{
(Mr. 4.13-20; Lc. 8.11-15)

18 Yanna laucaa diaga xi rini' ejemplu sti hombre ni uluu bini que. ° Ni biaba uria neza
que la? zeda gaca casi tobi ni rui' né cabe laa ximodo runi mandar Dios, peru qué riene
ni, ne reeda binidxaba raxha ni ma biaba ndaani ladxidé' be que.

20 Ne ni biaba lade guie que, ngue zeda gaca casi tobi ni runa diaga stiidxa Dios ne
oraqueca ricaa ni ne enda nayeche'. 21 Peru qué gapa ni xcu ni guete' sinuque luguia si,
ngue runi casi gueeda xiixa nand, o sa nanda cabe laa pur ca diidxa que 1a? maca ziyaba.

22 Ne ni biaba lade guichi que la? ngue zeda gaca casi tobi ni guna diaga stiidxa Dios
peru jma ca ique ximodo ibani ndaani guidxilayt ri', ne rudii lugar quite bidxichi ique,
ne ird nga ruuti stiidxa Dios ni huu ndaani ladxidé' be que.

23 Peru ni biaba ra naya que la? ngue nga zeda gaca casi cani runa diaga stiidxa Dios ne
riene xi rinf' ni purti riree ndu ca'. Nuu de laaca ni zeda gaca casi layu ni bidii ti gayuaa
que, ne nuu de laaca casi ni bidii sesenta que, ne nuu de laaca casi ni bidii treinta, peru
ird ca bidii ca'.

Baladxi biaba lade semid

24 Bigueta bisiidi be ca binni que, gudixhe be xcaadxi ejemplu, na be:

—Modo runi mandar Dios zeda gaca casi ti hombre bisaba semid ndaani faa sti',
25 peru laga nisiaasi binni, beeda tuuxa nanala'dxi laabe ne bidxiiba baladxi lade semia
que ne ze'. 26 Dxi ma biniisi semid que, ma cabee guie' bihuinni nuu baladxi que lade.
27 Oraque beeda ca mozo que ra nuu xpixuaana ni, ne na ca': “Sefior, cadi ladxa semid si
bidxiiba lu la? Xi guca xa yanna, nucha ni baladxi'.”

28 Para na xpixuaana ni: “Laca tu laa nanala'dxi naa, beda guni ni.”

Oraque na ca mozo que: “Racala'dxu chi gaxha du cani la?”

29 Para na be: “Co', zaa nuu cani, pacaa ra cayaxha tu cani, zanda ca gaxha tu ne semia.
30 Lausaana cani, zaa iniisi cani tobi si ne ora ma gula semié ca, naa ma gabe cani chi
chuugu semid, utopa ca ca baladxi que gundiibi ca para chaqui'. Ne éraque ru gutopa ca
ca semid idx4 sacu.”

Biidxi mostaza
(Mr. 4.30-32; Lc. 13.18-19)
31 Ne bigueta gudixhe be sti ejemplu, na be:
—Modo idale ca xpinni Dios zeda gaca casi guca ti biidxi mostaza ni gucuaa ti hombre
ne yeusaba rafiaa sti'. 32 Laani jma nahuiini ni lade ird xixé biidxi', peru undani si ni la?
biniisi ni ne guca ni yaga ro', dede beeda mani huiini biza' lidxi lu rama stini.

Ejemplu sti levadura
(Lc. 13.20-21)
33 Gudixhe ru be sti ejemplu para laaca', na be:
—Modo idale ca xpinni Dios zeda gaca casi guca levadura ni gucuaa ti gunaa ne
biguucha chonna kilu harina, ne ird ni biasa ni. Zacaca nga idale ca xpinni Dios.

Ra riete xifiee biquiirie Jesus ejemplu
(Mr. 4.33-34)
34Puru ne ejemplu bisiidi be ca binni que. Qué nusiidi di be laaca sin ejemplu. 35Bi'ni
be zaca ti iree ni modo pe uni' Dios de ruaa ti profeta chiqué, ra na:
Zaguixhe stale ejemplu ra giie nia laacabe diidxa'.
Zabe laacabe ni ga'chi dede dxi biza' Dios guidxilayu.

Bisiene Jestis stiidxa baladxi ne semid

36 Biluxe si bisiidi be ca binni que, biuu be ndaani yoo, ne bidxifa ca discipulu stibe
ra nuu be, gunaba ca laabe gusiene be laaca xi rini' ejemplu sti baladxi biaba ranaa que.
37 Para rabi be laaca':

—Ni bisaba semia pe que la? nga Hombre Biseenda Dios. 38 Layt que nga guidxilayu.
Semid que zeda gaca ca xpinni Dios, ne baladxi que, xpinni binidxaba'. 39 Ne ni bisaba
baladxi que nga binidxaba'. Dxi iruugu semia que nga iluxe guidxilayu, ne cani chi
uchuugu ca semid que nga ca dngel. %° Ne césica idopa baladxi que chaqui la? zaqueca
zaca ni dxi iluxe guidxilayi. 4! Naa nga Hombre Biseenda Dios ne zuseenda ca dngel
stinne para gueda ndee ird ni cuchiifia ca xpinne' ne ird cani qué runi jneza. 42 Zundaa
cabe laaca lu bele ne raqué nga gu'na ca dede go yaa ca guidi ruaa ca'. 4> Ne dxi ca nga
guzaani cani nacha'hui ra runi mandar Dios, casi ruzaani gubidxa. Cani racala'dxi guiene
la? gucaa diaga.

Tesoro ga'chi'
44 Ne laca rabi be laaca":
—Enda runi mandar sti Dios zeda gaca casi ti tesoro ni bidxela tobi hombre ga'chi
ndaani yu. Biiya be ni ne bicaachi be ni sti tiru, ne ziyeche be yeutoo be ird ni napa be
para si be layt que ne icaa be tesoro que.

Perla nijma risaca

45Laca rabi be laaca':
—Enda runi mandar sti Dios zeda gaca casi ti perla ni bidxela ti hombre ra canayubi

perla cha'hui para si'. 46 Ora bi'ya jma risaca ni que ira xixé perla la? yeutoo ird ni napa
para uz{' ni.

Ejemplu sti tarraya

47 Ne gudixhe ru be stobi, na be:

—Enda runi mandar sti Dios zeda gaca casi tarraya ni rusaba cani rie guuze ndaani
nisadd'. Rutopa tarraya que ira clase benda 48 peru ora ma bidx4 ni, riti né cabe ni urid
para ribi cabe ique ni. Rusa'bi cabe ni qué zaquiifie', ne rucha cabe cani zaquiifie que
ndaani dxumi. 4° Zacaca zaca ni ra gueeda iluxe guidxilayd ri', zeda ndee ca dngel cani
qué iquiifie lade cani nacha'hui'. 50 Ne zundaa ca laacabe lu bele, ne raqué nga gu'na cabe
dede go yaa cabe guidi ruaa cabe.

Tesoro cubi ne tesoro yooxho'
510raque unaba diidxa be ca discipulu stibe pa biene ca ni gudxi be laaca que. Parana
1

ca':
—Biene du, Sefior.
52 Para rabi be laaca':
—Tobi ni ma riene chaahui ley sti Moisés ne éraque gueda iziidi ni rusiide de modo

runi mandar Dios la? zeda gaca casi ti ricu ni ribee de lu ird ni napa, caadxi nacubi ne
caadxi nayooxho'.

Ra nuu Jesus Nazaret
(Mr. 6.1-6; Lc. 4.16-30)
53 Biluxe si byui' né Jesus laacabe ird nga, biree de raqué, 54 uyé xquidxi ne biuu ndaani
yu'du', bisiidi ca binni xquidxi. Nabé bidxagayaa ca laabe ne na ca":
—Paraa ulee be ird enda biaani ni napa be ri pue, ne ird enda nandxd' ni runi be. 55 Nee
cadi laabe nga xiifi carpinteru que la? ne Maria 14 jfiaa be, ne bi'chi be nga Jacobo ne José
e Simén ne Judas. ¢ Lacaxa cadi rari nabeza ca biza'na be. Paraa ulee be cani cayuni be

ri'

57 Ne pur ni cani' ique cabe que, ma qué fianda fiuni cre cabe laabe. Para na be rabi be
laaca":
—Stobi stobi lugar risaca profeta, peru ra qué risaca be nga ndaani xquidxi pe be ne

lade binni lidxi be.

58 Ne huaxié' bisihuinni be enda nandxd' stibe raqué purti qué fiuni cre ca laabe.

14

Ra guti Juan Bautista
(Mr. 6.14-29; Lc. 9.7-9)
1Bireeche stiidxa Jesus ca dxi que, ne ora gunna Herodes, gobernador de Galilea, ird
ni la? 2na rabi ca xpinni:
—Laguuya ird ni cayuni hombre ca. Nanna pa cadi laabe nga Juan Bautista ma bibani,
ne nga runi cayanda cayuni be ird nga.
3Uni' Herodes zaca purti nanna xi ma bi'ni Juan Bautista. Gunaaze be laa ne bindiibi be
laa ne biseguyoo be laa, runi Herodias xheela Felipe bi'chi be. 4 Bidxiichi be purti gudxi
Juan laabe cadi jneza chu' né be xheela bi'chi be. 5 Gucala'dxi be fiuuti be Juan oraqueca,
peru bidxibi be purti nabé nadxii ca binni que laa ne napa cabe laa de profeta.
6 Peru dxi guca lani xpidd' be la? beda uyaa xifii dxaapa Herodias nezalt be ne nabé
uyuula'dxi be modo biyaa. 7 Para na be rabi be laa:

Intiica inabu naa, zudiee lii.
8 Oraque gudxi jiaa badu dxaapa que laa xi inaba'. Para uyé ra nuu be ne rabi laabe:

Racaladxe udiiu naa ique Juan Bautista ndaani ti bladu'.

9Ne ora gudxi badu dxaapa que nga laabe 1a? ucana ladxidé' be, pa fianda si qué nudii
be ni canaba badu dxaapa que, peru pur ma bidii stiidxa be laa nezalt ird cani zuba né
laabe ruaa mexa que la? uni' be icaa badu dxaapa que ni. 10 Para bisenda tidxi be uga
ca xpinni be yanni Juan ndaani lidxi guiiba que. 1! Ne bedané cabe ique que ndaani ti
bladu', bidii cabe ni badu dxaapa que, de laa ma bidii ni jiaa.

12Qraque uyé ca discipulu stiJuan, yecaa ca cuerpu que ne yeucaachi ca ni, para yetidxi
ca Jesus xi guca'.

Ra biyaana Jesus gaayu mil
(Mr. 6.30-44; Lc. 9.10-17; Jn. 6.1-14)

13 Casi gunna Jesus ni, bixele ca de raqué, uyuu ndaani ti canua, uyé ndaani ti gui'xhi
ra iruti guinni. Peru casi gunna binni paraa ze be la? biree ca de ndaani guidxi que, ziza
ca dede yendd ca ra nuu be. 14 Ne ora ziyete be de lu canud que, biiya be mépeca ri binni
raqué ne bid be laaca'. Para bisianda be cani huara ni nuu lade ca'. 1> Ne biaana ca binni
que raqué dede ma huadxi. Biiya si ca discipulu stibe ma huadx{ ngue la? bidxifia ca ra

nuu be, ne na ca":
—Ndaani gui'xhi ndi nuu nu, ne ma caxhinni, xifiee qué ga'bu ca binni ca che ca yanna,

ti ganda che ca ndaani ca guidxi huiini ca, chi si ca ni go xhi ca'.

16 Para na be rabi be laaca":
—Cadi naquiifie che cabe. Laudii ni go cabe laatu.

170raque na ca":

—Qué gapa di du gasti rarf jma que gaayu pan ne chupa benda.

18 Para rabi be laaca":

—Latané cani naa.

19 Oraque bicuf be ca binni que 1t ca guixi huiini nuu raqué ne ucuaa be gaayu pan ne

chupa benda que ne undisa 14 be iba' bidii be diuxquixe Dios. Para gundaa be cani ne
bidii be cani ca discipulu que para gudiizi cani It ca binni que. 201ra xixé binni que gudé
dede bidx4 ndaani ne biaana ru nandahui. Para bitopa cabe ni biaana que dede bidxa
doce dxumi de ca nandahui ni biaana que. 2! Ne ird ni gudé que bia'si gaayu mil hombre
sin igaba gunaa ne ba'du'.

Ra uzd Jestis lu nisadd'
(Mr. 6.45-52; Jn. 6.16-21)
22Qraque ru gudxi be ca discipulu stibe chu' ca ndaani canua que, che gé ca stiladu nisa
que, laga gabi si be ca binni que ma che be. 23 Ne gudxi si be ca binni que ma che be la?
udxi'ba be 1t ti dani yeni' né be Dios, dede bixhinni be raqué, stubi lucha be. 24 Peru ma

bixele canud ra ze ca discipulu que zitu de uria, ne nabé canaaze ola ni purti cudxigueta
bi ni. 25Ne nuxcanda que bidxifia Jesds ra nuu canud que, zeda za lu nisa. 26 Ne ora bi'ya
ca discipulu que zeda za be lu nisa la? bidxibi ca' ne bicaa ca ti ridxi muxe', na ca":

Zeeda ti bultu raca.
27 Peru Graque na be rabi be laaca':

—Lachuu dx{i. Cadi idxibi tu, naa ndi'.
28 Para na Pedru rabi laabe:
—Sefior, pa lii nga la? guridxi naa guenda ra nuu lu', saya lu nisa.

29 Para na be rabi be laa:

—Gudd'.

Oraque biete Pedru de ndaani canud que zizd lu nisa, ze ra nuu be.

30 Peru biiya si Pedru pabid' reciu nuu bi que 1a? bidxibi ne bizult biaazi', ne bicaa ti
ridxi:

—Bil4 naa, Sefior.

31 0raqueca bisigaa nd Jesus gundisa laabe ne na rabi laabe:

—Aque huaxié' fe napu xa. Xifiee bidxibi lu, hombre.

32 Ne casi udxi'ba cabe ndaani canud que, biaana dxi bi que. 33 Oraque bizuxibi ca
xcaadxi ni nuu ndaani canua que xariee be ne na ca':

—Dxandy{ pe Xiifii Dios lii.

Bisianda Jests binni Genesaret
(Mr. 6.53-56)

34 Ne ora yend4 cabe sti ladu que, biuu cabe ti lugar 14 Genesaret. 35 Ne casi gunna ca
binni ni nuu raqué tu laabe la? bicheeche ca stiidxa be ird guidxi ni nuu neza que, ne
bedané cabe ird binni huara ra nuu be. 3¢ Dede gunaba cabe udii be lugar neca fiee xhaba
si be cana ca', ne ird ni uda'na xhaba be que bianda.

15

Ni runi dxaba binni
(Mr. 7.1-23)
1Ti dxi biree caadxi fariseu ne caadxi maistru de ley Jerusalén, uyé ca ra nuu Jesus, ne

na ca rabi ca laabe:
2 —Xifiee cuchaa ca discipulu stiu' ca costumbre stinu pue, purti qué riguiibi na ca ora

go ca' casi bisaana ca bixhoze gola nu.

3 Para rabi be laaca':
—Laatu ya', xifiee cuchaa tu mandamientu sti Dios pur ca costumbre ni napa tu ca.

4Purti ndi nga ni na Dios guni tu: ganaxhii tu bixhoze tu ne jiiaa tu. Ne laca na, tutiica cu'
di bixhoze o jiiaala? naquiifie gati'. > Peru laatu rabi tu bixhoze tu ne jiiaa tu: “Nifiacanid
laatu ca, ma bidiee Dios.” ¢ Ne ma qué rulabi ru tu laaca', ne zaca pur ca costumbre ni
zeda za lade tu la? napa tu stiidxa Dios casi xiixa de enda riguite. 7 Nanaxhi ruaa tu peru
rusiguii si tu. Para laape tu nga ni uni' Dios de ruaa profeta Isafas, ra na:

8 Ca binni ri', nanaxhi ruaa ca ne naa,
peru ladxidé' ca nuu zitu de naa.

9 Pur gana si rusisaca cabe naa,
purti de laasi cabe riale ni rusiidi cabe.

10 Oraque guridxi Jesus ird binni nuu raqué ne na rabi laaca':

—Laucaa diaga ne laguiene chaahui ndi": 11 Cadi pur ni chu' ndaani ruaa binni nga
guni pur uchee né Dios, sinuque pur ni riree de ndaani ruaa cabe nga runi pur uchee né

cabe Dios.
12Ratu si que bidxifia ca discipulu ra nuu be ne na ca rabi ca laabe:

—Nee biiyu pabid' nan4 biaba ni unfu' ca ca fariseu la?

13 Para na be rabi be laaca":

—Iré yaga ni cadi Bixhoze bizuhuaa la? ziaaxha dede xcu. 14 Zaa nuu cabe nacheepa ld
cabe, peru racala'dxi cabe inaaze cabe nd stobi. Ne pa inaaze ti [ cheepa nd sti 14 cheepa
la? iropa ca ziaba ca ndaani barranca.

15 Para na Pedru rabi laabe:

—Bisiidi laadu ni unfu' numba que.

16 Oraque na be:

—Nee nin laatu ca'ru guiene tu la? 17 Qué ganna tu pa ird ni chu' ndaani ruaa binni
riaba ndaani', ne de raqué ridi'di ni 1a? 18 Peru ira ni riree de ruaa cabe, zeeda ni de
ladxidé' cabe ne nga ni runi pur uchee né cabe Dios. 1° Purti de ndaani ladxid4' cabe
reeda ni cadi jneza ni cé ique cabe guni cabe: guuti cabe binni, o chu' né cabe ni cadi
xheela cabe, gapa cabe jnadxii cabe, cuana cabe, indisa cabe falsu luguid stobi, cu' di
cabe binni. 20 Zacd huaxa ruchee né cabe Dios, peru pa go cabe gueta sin qui'bi na cabe
la? nga cadi cuchee cabe.

Ra unaba ti gunaa de Canadn guianda xiifii'
(Mr. 7.24-30)
21 De raqué biree be uyé be neza Tiro ne Sidén. 22 Raqué nuu be beda nanda ti gunaa
de Canaan laabe, zeda yuni ridxi:
—Bid naa, Sefior, xiifii David, purti naaze binidxaba xifie dxaapa ne cayuuti laabe.
23 Peru qué nin{' be gasti'. Para biree ca discipulu, na rabi laabe:
—Gudxi laabe che be, purti zeda yuni be ridxi nanda be laanu.
24 Para na be rabi be laaca":
—Ra nuu si cani za de Israel biseenda Bixhoze naa, purti cananiti ca casi dendxu'.
25 Peru draque bidxifia gunaa que ra nuu be bizuxibi xafiee be na rabi laabe:
—Seflor, ucané naa.
26 Para na be rabi be laa:
—Cadi jneza gaxha cabe pan xiifi cabe para gudii cabe bi'cu'.
27 Qraque na:
—Nanna, Sefior, peru laca ro bi'cu bigd ni riaba xa mexa sti xpixuaana'.

28 Para na be rabi be laa:
—Rihuinni dxichi runi cre lu', zune ni canaba lu ca.
Ne oraqueca bianda xiifii gunaa que.

Bisianda Jestis stale binni huard

29 Biree Jesus de raqué, uza uria nisa Galilea que, ne de raqué udxi'ba lu ti dani ne guri.
30 Raqué zuba be bidxifia jma binni laabe, bedané ca cani nachiita fiee, ne cani nacheepa
16, ne cani qué rin{', ne cani nachanga nd' o fiee, ne stale ru binni huard. Gudixhe ca
binni que laaca xafiee be ne bisianda be laaca'. 31 Nabé bidxagayaa ca binni que ora bi'ya
ca ma bianda ird ni bedané ca que. Cani qué fianda nini' ma rini', ne cani qué fianda
nusigaa nd', ma rusigaa na'. Cani qué landa niza ma riza, cani qué fianda nina ma ring,
ne ird xixé ca cusisaca ca Dios sti Israel.

Ra biyaana Jesus tapa mil
(Mr. 8.1-10)

32 Oraque guridxi be ca discipulu stibe ne rabi be laaca":

Caya'ya ca binni ri purti ma chonna gubidxa nuu né cabe naa ne qué gapa cabe ni go
cabe. Qué na'ya guseenda laacabe sin go cabe, paxa ora gueda guiaba cabe neza.

33 Para na ca discipulu que rabi laabe:

Peru ndaani gui'xhi ndi nuu nu. Paraa ndi chi ndee nu ni go ird binni ri'.

34 Oraque rabi be laaca":

Panda ga pan napa tu ya'.

Paranaca':

Gadxe, ne chupa chonna benda huiini'.

35 Oraque gudxi be ca binni que cui ca layt. 3¢ Ne gucuaa be gadxe pan ne ca benda
que, bidii be diuxquixe Dios ne gundaa be ni 1d ca discipulu que, de laaca ma bidii ca ni
ca binni que. 37 Gudé ca binni que dede bidx4 ca', ne biaana ru jma nandahui dede bidxa
gadxe dxumi de ni biaana que. 38 Bigaba bia' tapa mil hombre ni gudé dxi que, sin nigaba

gunaa ne ba'du'. 3% Ne éraque gudxi be ca binni que ma zanda che ca', para udxi'ba be
ndaani ti canud dede yenda be neza Magdala.

16

Trampa sti ca fariseu ne ca saduceu
(Mr. 8.11-13; Lc. 12.54-56)

1 Nuu be raqué bidxina caadxi fariseu ne saduceu laabe, beda guuya si ca pa fianda
nusaba ca laabe. Para unaba ca laabe uluf' be laaca ti sefia xaiba' ti ganna ca pa dxand{
nandxé' be. 2Peru laabe laga rabi be laaca':

—Ora ma chi guiaazi gubidxa ne gu'ya tu naxifd iba', éraque na tu: “Qué ziaba nisa
guie ix{' purti naxina iba".” 3 Ne zaqueca pa gu'ya tu naxifid iba' siadé' 1a? draque na tu:
“Yanadx{ ziaba nisa guie purti naxifid ibd' ne nachuundu nuu.” Laatu riene tu xi na ca
sefia ni rihuinni iba', peru ca sefia ni cayuuya tu yanna ri', nga qué riene tu. 4 Qué na tu
guni tu ni na Dios sinuque ni na tu, ne yanna ma canaba tu udiee laatu ti sefia, peru qué
zacaa tu sti sefia sinuque sefia si sti profeta Jonds.

Ne éraque biree be ze be.

Ra udixhend Jesus ca discipulu
(Mr. 8.14-21)

5 Ne ora yenda ca discipulu que cherica nisa, bedasili laaca qué niné ca pan. ¢ Ne
draque pe rabi be laaca":

—Lagatana ne laguuya gé laatu ne ca levadura sti ca fariseu ne sti ca saduceu.

7Oraque naca':

—Cayabi be ndi laanu tisi qué fiedané nu pan.

8 Peru nanna be xi cani' ca', para na be rabi be laaca":

—Hombre ca', xifiee nabé huaxié' napa tu fe naa. Xifiee nuu tu xizaa qué fiedané tu
pan. °Nee de yanna ca'ru guiene tu la? Nee ma biaanda laatu de gaayu pan ni gudé
gaayu mil que la? ne panda dxumi bitopa tu de ni biaana. 10 Nee laca ma biaanda laatu
de gadxe pan ni gudé tapa mil que 1a? ne panda dxumi bitopa tu. 1! Xifiee qué fianda
fiene tu cadi cuzeete dia' de levadura sti pan pe' ora gudxe laatu lagapa laatu ne levadura

sti ca fariseu ne sti ca saduceu.
12Ne draque ru biene ca xi cayabi be laaca', purti cadi cuzeete be levadura sti pan pe'

sinuque cuzeete be ni rusiidi ca fariseu ne ca saduceu, ne nga nga levadura ni cayabi be
laaca guuya gé ca'.

Ra uni' Pedru tuu nga Cristu

(Mr. 8.27-30; Lc. 9.18-21)
13 Dxi ma bedandd Jesus neza Cesarea de Filipo, na rabi ca discipulu sti':
—Tu na binni naa.

14 Para na ca rabi ca laabe:
—Nuu tu na Juan Bautista lii, ne nuu tu na Elfas, ne xcaadxi na Jeremfias o tobi de ca

profeta.

15 Para rabi be laaca':
—Laatu ya'. Tu rabi tu naa.

16 Oraque na Simdn Pedru rabi laabe:

—Lii nga Cristu, Xiifii Dios ni nabani.

17 Para na be:

—Dichoso lii, Simdn, xiifii Jonds, purti cadi binni guidxilayt bisiene nga lii, sinuque
Bixhoze ninuuiba'. 18 Ne ma gulee la'ya lii Pedru, ne nirin{'1d lu cala? “guie”. Ne lu guie
ca chi ucué ti yu'du', ne yu'du ca nga, ca xpinne'. Ne gasti qué zanda uxhd ni, gueeda ni
gueeda, neca enda guti. 19 Zusaana ca llave sti ibd' ladxi nd lu', ne intiica cuee lu de gaca
ndaani guidxilayd 1a? laca qué zaca ni ibd'. Ne intiica na lu gaca ndaani guidxilayu la?
laca zaca ni iba'.

20 Ne 6raque gudxi be ca discipulu stibe cadi gabi ca iruti pa laabe nga Cristu.

Bizeete Jests chi gati
(Mr. 8.31-9.1; Lc. 9.22-27)

21Dede 6raque bizuld be bisia be stiidxa be, rabi be ca discipulu stibe:

—Nagquiifie chaa Jerusalén ne zunind ca xaique sti guidxi naa raqué, laaca né ca
maistru de ley ne ca xaique sti ca sacerdote, dede zuuti ca naa, peru zabane ra guionna
gubidxa.

22 Oraque guridxi Pedru laabe ti ladu ne bizuld cayabi laabe:

—Dios gu'ya qué izaaca lu ni nou' ca.

23 Peru Graque biiya dxi be Pedru ne na be:

—Biree de ra nuaa, binidxaba'. Qué gueda uchenda lu naa purti cadi de Dios di zeeda
ni ca ique lu ca sinuque de binni guidxilayd.

24 Ne na be rabi be ird ca discipulu stibe:

—Tu gacala'dxi gaca xpinne la? gusiaanda laca laa, cadi lica guia xpida, ne sa nanda
naa. 25 Purti tu gacala'dxi uld xpida zuniti ni, peru tu guniti xpida pur naa la? zala.
26 Paraa iquiifie ni binni pa guni ganar idubi guidxilayt peru guniti xhialma. O pagala
zanda quixe binni saca uld xhialma. 27 Naa nga Hombre Biseenda Dios ne zadxifia dxi
ibigueta nia enda nandxd' sti Bixhoze'. Zedania ca dngel stinne ne dxi ca nga quixe cada
tobi bia' ni bi'ni'. 28 Gabe ca' laatu, caadxi de cani nuu rar{' qué zati dede qué gu'ya
guenda guidxilayd sti tiru, peru ma para gune ganar.

17

Ra biiya cabe bidxaa Jesus
(Mr. 9.2-13; Lc. 9.28-36)
1Gudi'di xhoopa gubidxa de ngue, yené Jestis Pedru ne Jacobo ne Juan bi'chi Jacobo, ne
idapa si cabe uyé cabe lu ti dani soo. 2 Ne raqué mala biiya cabe ma adxé modo bihuinni
Jesus purti bizaani 4 casi ruzaani gubidxa, ne bihuinni xhaba be casi biaani'. 3 Ne mala
bihuinni cani' né Moisés ne Elfas laabe. 4 Oraque na Pedru rabi laabe:
Aque galdn nuu nu rarf nja'. Pa racala'dxu la? zucui du chonna ranchu huiini', tobi
para lii, ne stobi para Moisés ne stobi para Elfas.

5Cani' ru Pedru, mala biseegu ti za laacabe. Nabé ruzaani za que, ne ucud ti ridxi lade
ni:
—Ndi nga Xiifie ni nadxiee ne ni rusieche naa. Laucaa diaga laabe.

6 Casi bina diaga ca discipulu ridxi que, biaba rilt ca layi ne nabé bidxibi ca'. 7 Oraque
bidxifia Jests ne uda'na laacabe, na:

—Laguiasa, cadi idxibi tu.

8 Para gundisa 14 cabe ne ma qué fiuuya ru cabe iruti sinuque Jesus si.

9 Ne ora ziyete cabe de lu dani que, gudxi Jesus laacabe cueza cabe guiasa si Hombre
Biseenda Dios de lade gue'tu ti inf' cabe ni biiya cabe que. 1° Oraque unaba diidxa ca
discipulu stibe laabe, na ca":

—Xiflee na ca maistru de ley zeeda Elias ante gueeda ni nexhe guseenda Dios que ya'.

11 Para rabi be laaca":
—Dxand{ nexhe gueeda Elias primeru para quixhe chaahui ird cosa. 12 Peru cayabe

laatu, ma beeda Elias ne qué fiacabia' cabe laa sinuque bi'ni cabe laa ni ucala'dxi cabe.

Ne zacaca zuni cabe Hombre Biseenda Dios.
13 Oraque ru biene ca discipulu cuzeete be Juan Bautista nga Elfas.

Ra bisianda Jestis ti hombre buiini napa ataque
(Mr. 9.14-29; Lc. 9.37-43)
14 Ora yendd cabe ra nuu binni la? bidxifna ti hombre ra nuu be, bizuxibi xafiee be, na

rabi laabe:
15 —Sefor, rinaba lii guid lu xiifie ri', purti rudii ataque laabe ne nabé racand be. Stale

tiru riaba be lu gui, o pacaa ndaani nisa. 1¢ Ma bedania laabe ra nuu ca discipulu stiu'
peru qué fianda nusianda ca laabe.

170raque na Jesus:

—Aque qué runi cre tu xa, binni ca', ne naguidxi ladxidé' to. Dede padxi naquiifie
guiaana nia laatu ne gune huantar laatu ya'. Latané laabe rar{ yanna.

18 Casi bidxina hombre huiini que, udinde né Jesds binidxaba ni napa be que, para
biree de laabe, ne oraqueca bianda be.

19Bird si binni que bireeche, beeda ca discipulu sti Jesus ra nuu, ne na ca rabi ca laa:

—Xifiee laadu qué fanda nibee du binidxaba que pue.

20 Para rabi be laaca':
—Ti huaxié' napa tu fe xa. Laucaa diaga chaahui ni chi tidxe laatu ri': Pa hapa tu fe,

neca bia' ti biidxi mostaza la? flanda fiabi tu dani ri iree de ra nuu, che sti ladu, ne fie ni,
ne gasti qué fiaca nagana para laatu. 21 Peru binidxaba zacd la? qué riree ca pa qué in{'

né binni Dios ne guiaana sin go.

Bigueta bizeete Jesus zati
(Mr. 9.30-32; Lc. 9.43-45)
22 Dxi canaza cabe neza Galilea, na Jesus rabi laacabe:
—Naa nga Hombre Biseenda Dios. Zutoo cabe naa lu binni guidxilay, 23 ne zuuti ca
naa, peru zabane raguionna gubidxa.
Ne ora bina diaga ca discipulu ni uni' be que 1a? nabé ucana ladxidé' ca'.

Ra udixe Jesus impuestu sti yu'du’

24 Ora yenda cabe ndaani guidxi Capernaum, beeda caadxi hombre ni ruquixe
impuestu sti yu'du ro' ra nuu Pedru, ne unaba diidxa ca laabe pa riguixe xpixuaana cabe
impuestu. 25 Para na be:

—Riguixe pue.

Ne ora biuu be ndaani yoo ra fiabi be ni Jesus la? laga Jests gudxi ni laabe. Na Jests

rabi laabe:

—Xi na lu ya', Simén. Tu ruquixe ti rey impuestu, ca xpinni la? o cani zeeda de sti
guidxi.

26 Para na be:

—Binni si ni zeeda de sti ladu.

Para na Jesus rabi laabe:

Entonce qué riguixe ca xpinni be pue. 27 Peru neca cadi naquiifie quixe xpinni rey
la? zaguixe nu ni ti qué gapa cabe xi pur inf' cabe laanu. Yanna uyé uria nisa ne bisaba

anzuelu stiu'. Primé ca benda inaaze lu ulee, ne bixhele ruaa me. Zadxela lu ti moneda.
Ucuaa ni, ne uyé ra nuu cabe, gudixe stiu' ne stinne'.

18

Tu laa jma risaca
(Mr. 9.33-37; Lc. 9.46-48)
1 Ca dxi queca bidxifia ca discipulu sti Jests ra nuu, ne unaba diidxa ca laabe:
—Tuu nga jma risaca lade ca xpinni Dios.
2 Para guridxi be ti ba'du, bizuhuaa be galahui de laaca 3 ne na be:
Gabe ca' laatu, pa qué gaca tu casi ba'du la? qué zanda chu' tu lade ca xpinni Dios.
4 Nga runi tu qué udxiiba laca laa sinuque gaca casi ba'du ri la? laa jma risaca lade ca
xpinni Dios. > Ne tutiica gacané tobi de cani nahuiini ru lu neza stinne', ne guni ni pur
naa la? césica faca flacané naa.

Pabid' naxoo nuu ni guni pur uchee stobi
(Mr. 9.42-48; Lc. 17.1-2)

6 Peru tutiica guni pur uchee tobi de cani deru zeda yuni cre naa la? gapa g si laa,
purti cadi tan nana fiaca para laa pa nundiibi cabe ti guiiche ro' yanni, ne nundaa cabe
laa galaa nisadd', bia' nga nana ni gueeda luguia pa guni pur uchee cabe. 7 Gapa ga si
binni guidxilayt laa, purti pur ni runi ca' ruchee stobi. Qué ziaadxa tu guni zaca, peru
gapa ga si ni guni ni que laa.

8 Pa nuu xiixa cuchiifia nou' lii guni lu ni cadi jneza, o ra cuchiifia fieeu lii cheu' para
chi ucheeu siou' 1a? bixele de laacani purti jma huaxié' nand zaca para lii ibani lu sin
laacani, bia' nana gaca para lii gu'nu ird nga ne cheu' gabia. ° Ne zaqueca pa nuu xiixa
cayuuya lu' cuchiifia lii gu'nu ni cadi jneza la? bixele zitu de laani, purti cadi tan nana
zaca para lii ixele lu de laani ne gapu enda nabani, bia' nand fiaca ni pa nicoou ni cayuuya
lu ca, ne nila lu lu bele.

Cuentu sti dendxu biniti
(Lc. 15.3-7)

10 Laguuya ga cadi udxii deche tu ca nahuiini ni runi cre naa ri', purti zuhuaa ca angel
ni rapa laacabe nezalt Bixhoze ni nuu iba'. 11 Naa nga Hombre Biseenda Dios, ne benda
para gula'ya cani cananiti.

12 Xi na tu de ndi ya': pa fiapa ti hombre ti gayuaa dendxu ne niniti tobi, fiee qué
nusaana be noventa y nueve que ne fiaazi be gui'xhi niyubi be ni biniti que la? 13 Ne ora
ma bidxela be laame, fiee cadi jma fieche né be laame que ca xcaadxi dendxu ni qué niniti
que la? 14 Zacaca qué racala'dxi Bixhoze tu ni nuu iba' initi nin tobi de ca nahuiini ri'.

Xi guni né binni cani uchee né laa
(Lc. 17.3)

15 Pa uchee né ti hermanu lii la? yetidxi laabe xi bi'ni be, peru lii siou' ne laabe. Ne pa
icaa be stiidxa lu 1a? ma guca neu laabe ngue. 16 Peru pa qué na be icaa be stiidxa lu la?
biyubi tobi o chupa chinéu ra nuu be ti guna diaga ca ngue xi bi'ni be. 17 Ne pa qué na be
chu' be razén la? gudxi ni ird ca hermanu. Ne pa nin zaqué qué na be icaa be stiidxa tu

la? éraque ma cadi gapa tu laabe casi hermanu sinuque casi tobi ni qué runi cre Dios o
casi cani ruquixe impuestu.

18 Gabe ca' laatu, tutiica guni perdonar ird ca hermanu rari la? laca zaca perdonar iba'.
19Ne laca pa chu' chupa hermanu tobi si ndaani guidxilaytd ne inaba ca xiixa lu Bixhoze
ni nuu iba' la? zudii ni laaca'. 20 Purti ra nuu chupa chonna ni cusisaca naa la? galaa de
laaca nuaa'.

21 Oraque bidxifia Pedru ra nuu be ne na rabi laabe:

—Sefior, panda tiru gune perdonar ti hermanu ni uchee ne naa. Nee bia' gadxe la?

22 Para rabi be laa:

—Cadi gadxe si, sinuque setenta de gadxe.

Sti hombre ni qué nind fiuni perdonar

23 Nga runi modo runi mandar Dios xpinni zeda gaca casi ti rey ni gucala'dxi niguixe
ca xpinni ird ni nuzaabi laa. 24 Ne casi bizuld be bisenda caa be laaca', bidxifia tobi ni
nuzaabi laabe stale mil. 25 Peru qué gapa ngue ni quixe ni, para na rey que idoo cabe,
laabe ne xheela be ne ca xiifii be, ne ird ni napa be, para quixe be ni nuzaabi be laa que.
26 Oraque bizuxibi be xa fiee rey que, ne na be rabi be laa: “Sefior, bid naa, uleza naa
caadxi, ti quixe ni.” 27 Ne bid rey que laabe, bindaa laabe, ne ma qué nuquixe laabe ni
nuzaabi be laa que. 28 Peru casi pe biree be de raqué, bidxaaga be sti xpinni rey que,
ne ngue nuzaabi laabe bia' ti gayuaa bexu, para biruuxha be ndaani yanni, rabi be laa:
“Gudixe ni nuzaabu naa.” 2° Oraque bizuxibi ngue xafiee be ne na: “Bid naa, uleza naa
caadxi, ti quixe ni.” 30 Peru qué nind be, laga bidxiga be laa ndaani lidxi guiiba ne na
be quixe si ird ni ti iree. 31 Ngue bi'ya ca xcaadxi xpinni rey que, bid ca hombre que ne
yetidxi ca ni rey que. 32 Para guridxi rey que laabe sti tiru, na rabi laabe: “Hombre ni qué
iquiifie'. Xifiee naa bine ni unaba lu naa, bine perdonar lii ird ni nuzaabi lu naa. 33 Yanna
lii, qué nanda 14 lu stobi ca casi bia'ya lii 1a?” 34 Ne pur ni bi'ni be que, bidxiichi né rey
que laabe ne bitiidi laabe lu na cani rapa ralidxi guiiba', ne na guiaana be raqué dede ora
ma gudixe be ira ni nuzaabi be que.

35 Zacaca zuni Bixhoze ni nuu ibd' laatu pa qué guni perdonar tu ca hermanu stitu ni
uchee né laatu, de idubi ladxidd' to.

Xi na Jestis de enda rilaa né xheela'
(Mr. 10.1-12; Lc. 16.18)
1Biluxe siuni'Jesus ca diidxa ca, biree de Galilea uyé neza Judea cherica guiigu Jordan.
2Yenanda jma binni laabe ne raqué bisianda be laaca'.
3 Oraque beeda caadxi fariseu ra nuu be, cuyubi ca modo usaba ca laabe pur ni inf' be.

Para na ca rabi ca laabe:
—Nee nou' jneza ilaa né cabe xheela cabe pur intiica cosa la?

4Oraque rabi be laaca':

—Qué xa huayuunda tu ra ca xi bi'ni Dios dxi bizuld bizad' binni. Biz4' be hombre ne
gunaa, 5 ne na be: “Pur nga runi zusaana hombre bixhoze ne jfiaa, ne zadxaaga xheela
ne zaca ca tobi si.” ¢ Ne zacd ma cadi chupa cabe sinuque tobi si laacabe. Pur nga runi ni
ma bichaaga Dios la? ma cadi indaa binni guidxilayu.

7 Para na ca fariseu rabi laabe:
—Peru xifiee bisiidi Moisés laadu naquiifie indisa du acta de divorcio ne éraque ma

zaa ilaa né du xheela du ya'.

8 Para na be rabi be laaca":
—Purti naguidxi ladxidd' to, nga runi gudxi be laatu zaa ilaa né tu xheela tu, peru

cadi zacd guca ni dxi bizulti ni.  Peru naa rabe laatu, tutiica gaca divorciar né xheela ne
ichagana stobi, neca qué nuchee xheela la? ma enda rapa jnadxii ngue. Ne tu ichagana
ti gunaa ma guca divorciar né xheela la? laca zaqueca cayuni.

10 Para na ca discipulu stibe rabi laabe:

—Pa zacd nou' guni hombre ne xheela la? jma nagueenda guiaana cabe sin ichagand

cabe.
11 Oraque na be rabi be laaca':

—Cadi ird zanda guiaana sin ichagand', sinuque cani ma nexhe ni para laa. 12 Purti
nuu hombre riale maca para cadi ichagand', ne nuu xcaadxi ni nuu pe tu runi ni laa para
cadi ichagand'. Peru laca nuu ni riale ni de laa si guiaana sin ichagana', purti jma cd ique
guni xhiifia Dios ni nuu ibd'. Cani zanda guiaana sin ichagand la? cadi ichagana'.

Ra uluu Jests ndaaya caadxi ba'du’
(Mr. 10.13-16; Lc. 18.15-17)

13 Oraque bedané cabe caadxi ba'du ra nuu Jests para quixhe na luguid ca' ne ini' né
Dios pur laaca'. Ne ora bi'ya ca discipulu que zeeda cabe la? udinde né ca laacabe. 14 Peru
draque na Jesus rabi laaca":

—Cadi ucueeza tu ca ba'du ca, zaa gueeda cabe ra nuaa', purti sticabe ird ni napa Dios

ladxi nd', laacabe ne ird casi laacabe ca.
15 Ne 6raque gudixhe na Jests ique ca ba'du que, ne biree ze'.

Ra uni' né tiricu Jesus
(Mr. 10.17-31; Lc. 18.18-30)
16 Bidxifia ti hombre ra nuu Jesus ne na:
—Maistru cha'hui', xi enda nacha'hui naquiifie gune para gapa enda nabani ni qué
zaluxe.
17 Para na Jesus rabi laabe:
—Xifiee gudxi lu naa zaca. Iruti ru nacha'hui jma que tobi lucha Dios. Pa racala'dxu
gapu enda nabani la? bi'ni ni na ca mandamientu.
18 Oraque na be:
—Und mandamientu.,
Para na Jesus rabi laabe:
—Cadi guuti lu binni, cadi chu' neu ni cadi xheelu', cadi cuana lu', cadi cueeu falsu
luguid stobi. 19 Gunaxhii bixho'zo ne jiioou', ne gunaxhii stobi casica nadxii lu lii.
20 Para na be:
—Ira nga huayune dede dxi nahuiine'. Yanna xi ru riaadxa'.
21Para na Jesus rabi laabe:



SAN MATEO 19:22 29 SAN MATEO 20:19

—Pa qué racala'dxu usiaadxa lu nin caadxi la? yeutoo ni napu', ne bidii ni ca pobre
ne zapu stale ni risaca iba'. Oraque dananda naa.

22Ne ora bina diaga be xi na Jests la? uyuu yuuba ladxidé' be ne biree be ze be purti
nabé ricu laabe.

23 Oraque na Jesus rabi ca discipulu:

—Gabe ca' laatu, nabé nagana zaca para ricu chu' lade ca xpinni Dios. 24 Ne chi tidxe
ni laatu sti tiru. Jma qué igana chu' ti camellu xa'na ti aguxa' que chu' ti ricu lade ca
xpinni Dios.

25 Nabé bidxagayaa ca discipulu ni uni' Jesus que, ne na ca":

—Tu zanda ila pue.

26 Biiya dx{ Jesus laacabe ne na rabi laacabe:

—Nabé nagana ndi para binni guidxilayt peru para Dios gasti ni nagana.

27 Oraque na Pedru rabi laabe:

—Laadu ya', xi zacaa du, ma bisaana du ird xixé ne ma beda nanda du lii.

28 Para na be rabi be laaca':

—Chi tidxe ca' ndi laatu: dxi guzuld guidxilayd cubi ne guseenda Dios naa cue casi rey
la? dxi que laca zudiee laatu ra cui tu para guni mandar tu cani za de idubi doce xiifi
Israel, purti uzd né tu naa. 2 Ne tutiica gusaana lidxi o bi'chi o biza'na o bixhoze o jfiaa
o xheela o xiifii 0 xquidxi pur naa la? zacaa ti gayuaa tantu de ni bisaana que, ne zapa
enda nabani ni qué zaluxe. 30 Peru stale de cani za niru ziaana atrd ne zaqueca stale de
cani za atrd, zaza niru.

20

Ejemplu sti ca ni bi'ni xhiifia tobi hombre

1 Modo runi mandar Dios xpinni zeda gaca casi ti hombre, xpixuaana ti layt. Siadd'
ro' biree ziyubi tu guni dxiifia lu jlayd. 2 Ne biaana né be caadxi ni bidxela be éraque
quixe be laaca ti denariu ti dxi. Para biree ca ziguni ca dxiifia que. 3 Dxi queca biree be
uyé be galahui bia' las nueve, biiya be zuhuaa caadxi, gasti cayuni. 4 Para rabi be laaca':
“Napa dxiifia guni tu ne zaguixe laatu bia' jneza guiaxa tu.” Para biree ca ze ca' ziguni ca
xhiifia be. > Biree be sti tiru bia' galaa dxi ne sti tiru bia' las tres, ne casi bi'ni be primé
que zaqueca bi'ni be éraque. © Biree ru be sti tiru bia' las cincu ne bidxela be xcaadxi
zuhuaa, gasti cayuni. Para na be rabi be laaca" “Xifiee idubi dxi nuu si tu.” 7 Para na
ca': “Purti iruti nudii dxiifia laadu.” Para na be: “Lachiguni dxiifia lu layd stinne', ne
zaguixe laatu bia' jneza guiaxa tu.” & Huaxhinni que na be rabi be ni rapa xpidxichi be:
“Guridxi cani cayuni dxiifia ca ne gudixe laaca'. Bizult né cani biuu ultimu ne biluxe né
cani biuu primé.” 2 Ne ora bidxifna cani uyé bia' las cincu que, ucuaa ca ti denariu cada
tobi ca'. 19 Ne ora beeda cani uyé siadd' que, zdcaxa ca nicaa ca jma stale, peru laca bia'
queca ucuaa ca'. 1 Ne ora bi'ya ca bia' queca ucuaa ca la? bidxiichi né ca laabe. 12 Ne
na ca" “Ca ndi ti hora si bi'ni ca dxiifia ne gudixe lu laaca bia' ca gudixe lu laadu, laa
nda du bidxuf du idubi dxi.” 13 Para na be rabi be tobi de laaca": “Xhamigua', qué niguite
dia' lii. Nee cadi biaana nia lii icoou ti denariu la? 14 Ucuaa stiu' ne uyé. De naa pia'
beeda ni bidiee laacabe bia' bidiee lii. 1> Nee qué zanda gune nia stinne ni racaladxe la?
o cadxiichi tu tisi guca nacha'hui ne laacabe la?” 16 Zacd nga laani, stale de cani biaana
atrd zaza niru, ne zaqueca stale de cani za niru, ziaana atrd. Ne stale tu raca invitar, peru
huaxié' tu zanda guiuu.

Ra bigueta bizeete Jesus zati
(Mr. 10.32-34; Lc. 18.31-34)
17Ti dxi ze Jesus neza Jerusalén, ucuaa idubi doce discipulu sti' ne biree chu ne laacabe
ti ladu, ne na rabi laacabe:
18 —Laguuya', mayaca guiu' nu Jerusalén, ne raqué inaaze ca xaique sti ca sacerdote
ne ca maistru de ley naa, ne zanaba ca gate'. Naa nga Hombre Biseenda Dios. 1° Zutiidi

ca naa lu na cani cadi judiu para guxidxi ca ngue de naa ne quifie ca naa ne ucaa ca naa
lu cruz, peru raguionna gubidxa ziasa de lade gue'tu'.

Ra uyé xheela Zebedeu ra nuu Jests
(Mr. 10.35-45)
20 Oraque bidxifia né xheela Zebedeu iropa xiifii ra nuu Jesus, ne bizuxibi xafiee Jests
ne na rabi laabe pa zuni be xiixa para laa. 2! Para na be rabi be laa:
—Xi racala'dxu gune'.
Oraque na gunaa que:
—Xifiee qué cueeu ti orde cui iropa xiifie ri cue' lu dxi guni mandar lu', tobi ladu
derechu ne stobi ladu biga'.
22 Peru na be rabi be ca xiifii gunaa que:
—Qué ganna tu xi canaba tu. Nee zanda gacand tu casi chi gaca na'ya', ne tidi tu ni chi
tide ri la?
—Zanda, na ca'.
23 Oraque na be:

—Dxandi zacand tu ne zadi'di tu casi chi tide', peru para cui tu cuee ladu derechu ne
ladu biga 1a? cadi nexhe ni lu naya para gudiee', purti maca gudixhe Bixhoze tuu nga
icaa ni.

24 Ne ora bina diaga xhii discipulu que de ni guca que la? bidxiichi né ca xhupa que.
25 Peru guridxi Jesus laacabe ne na rabi laacabe:

—Nanna tu modo sti cani runi mandar ndaani guidxilay, runi stica ird binni ni runi
mandar ca'. Ne zaqueca ca hombre ni risaca, riula'dxi ca guni binni nina ca'. 26 Peru laatu
cadi guni tu zacd lade tu, sinuque tu gacala'dxi isaca jma la? napa xidé gaca casi jmozo
ca xcaadxi. 27 Ne zaqueca guni tutiica gacala'dxi sa niru, 28 casi huayune lade tu. Naa
nga Hombre Biseenda Dios ne benda cadi para gacané cabe naa, sinuque para gacania
laacabe ne para udiee xpida para il4 stale binni.

Bianda chupa lii cheepa'
(Mr. 10.46-52; Lc. 18.35-43)

29 Ora biree cabe de Jericd, yenanda jma binni laabe. 30 Ne ruaa neza ra zidi'di cabe
que zuba chupa hombre nacheepa 1. Ne ora gunna ca zidi'di be raqué 1a? bicaa ca ridxi
nenaca'

—Seflor, Xiifli David, bia laadu.

31 Oraque udinde né ca binni que laaca para nigani ca', peru laga jma rusi reciu bicaa
ca ridxi ne na ca":

—Seflor, Xiifii David, bid laadu.

32 Para bizuhuaa dx{ Jesus ne guridxi laaca', ne na rabi laaca":

—Xi racaladxi tu gune para laatu.

33Paranaca':

—Seilor, racala'dxi du ixele 14 du.

34 Oraque bid Jesas laaca ne uda'na 1d ca'. Ne oraqueca bixele It ca' ne yenanda ca
laabe.

21

Biuu Jestis Jerusalén
(Mr. 11.1-11; Lc. 19.28-40; Jn. 12.12-19)

1 Ma zeda dxifa cabe Jerusalén, bedanda cabe Betfagé, cue' dani 14 Olivo. Ne de raqué
na Jesus rabi chupa discipulu sti":

2 —Laché ndaani guidxi huiini ni nuu checi ca, ne casi chinda tu raqué zadxela tu ti
burra cé yaga ne cd ti burru huiini cue' me. Lauxhedxe laacame ne latané laacame ra
nuaa'. 3 Ne pa chu' tu gabi laatu xifiee cuxhedxe tu laacame la? lagabi laaca caquiifie
Sefior laacame, ne éraque zudii ca lugar guedané tu laacame.

4Ir4 nga guca ti iree ni modo pe uni' Dios de ruaa profeta que, ra na:

5 Lagabi ca binni guidxi Sion gu'ya ca',

zeeda rey sticaranuu ca'.

Nadd' zeeda be
ne dxi'ba be deche ti burru huiini',

xiifii ti mani ni rigu'ba carga.

6 Para biree ca discipulu que ze ca' ne bi'ni ca casi gudxi Jesus laaca'. 7 Bedané ca
burra ne burru huiini que, ne gudixhe ca xhaba ca deche came, para udxi'ba Jesus deche
nahuiini que. 8 Stale binni ni ri raqué bichiaa ca xhaba ca lu neza ra zidi'di be, ne xcaadxi
bichuugu rama ne gudixhe ni lu neza que. 2 Ne ca binni ni za niru, ne cani nanda atr3,

cucaa ca ridxi, na ca":
—iLacuu viva sti xiifii rey David! jLausisaca laabe ti Dios biseenda laabe ne lausisaca

Dios ni dxi'ba iba'!

10 Ne ora ziyuu be ndaani guidxi Jerusalén, bi'ni ca binni guidxi que bulla ne na ca":

—Tu hombre ri pue.

11 Para na ca xcaadxi binni que:

—Ndi nga Jesus profeta ni biree de Nazaret de Galilea que.

Bisid Jesus yu'du ro'
(Mr. 11.15-19; Lc. 19.45-48; Jn. 2.13-22)

12 Oraque biuu be ndaani yu'du ro' sti Dios, ne guladxi be ird cani cutoo ne ni cazi'
ndaani yu'du que, ne bitiixhi be jmexa cani cuchaa bidxichi ne xpangu cani cutoo
paloma. 13 Ne na be rabi be laaca":

—Maca ca ni lu Xqui'chi Dios ra na: “Lidxe nuu para ini' né cabe naa ndaani'.” Peru
laatu laga ma bi'ni tu ni lidxi gubaana'.

14 Nuu ru be ndaani yu'du ro' beeda caadxi ni nacheepa It ne caadxi ni nachiita fiee ra
nuu be, para bisianda be laaca'. 15 Peru cayuuya ca xaique sti ca sacerdote ne ca maistru
de ley ird ca milagru ni cayuni be que. Ne laca cayuna diaga ca modo cucaa ca ba'du ni
nuu ndaani yu'du que ridxi: “Lausisaca xiifii rey David.” Ngue runi bidxiichi né ca laabe.

16 Ne na ca rabi ca laabe:
—Nee cadi cayuna diaga lu ni cani' ca ba'du ca la?

Para na be:
—Cayuna dia'ga pue. Qué xa huayuunda tu lu Xqui'chi Dios ra ca:

Gudixhe lu usihuinni ca xcuidi huiini ne ca badu huiini enda nandxd' stiu'.
17 Ngue si uni' be, bisaana be laaca' bixele be de guidxi que, uyé be Betania ne raqué

biaana be huaxhinni que.

Ra udinde né Jesus yaga du'ga’
(Mr. 11.12-14, 20-26)

18 Sjadd' que biree be ze be Jerusalén sti tiru. Ze be neza, bindaana be. 19 Ne biiya be
zuhuaa ti yaga du'ga urid neza que, para bidxifia be ra nuu. Peru qué nidxela be nin ti
du'ga', nisi bandaga ca lu ni. Para na be rabi be yaga que:

—Qué ziuu dxi ru ica nin sti du'ga [ lu'.

Ne oraqueca bibidxi yaga que. 20 Ora bi'ya ca discipulu ni, nabé bidxagayaa ca ne na
ca"

—Ximodo gunda bibidxi yaga ca casi ze'.

21Para na be rabi be laaca":

—Gabe ca' laatu, pa gapa tu fe ne qué ichaacha tu de laani la? cadi ni bine sia' ri'
zanda guni tu, sinuque zanda gabi tu dani ca iree de raca guiaba ndaani nisadé', ne ziaba

ni. 22Ira ni inaba tu ora inf' né tu Dios, pa inaba tu ni ne fe 1a? zacaa tu ni canaba tu que.

Xifiee cayuni Jesus ni cayuni
(Mr. 11.27-33; Lc. 20.1-8)
23 Bigueta ru be ndaani yu'du ro', ne laga cusiidi be bidxifia ca xaique sti ca sacerdote
ne ca xaique sti guidxi que ra nuu be, na ca rabi ca laabe:
—Tu naca lu para cayu'nu ird ndi', o tu gudxi lii gu'nu cani.
24 Para rabi be laaca':

—Naa laca napa xiixa inaba diidxa laatu, ne pa gabi tu naa ni chi inaba diidxa laatu
rila? laca zabe laatu tu naca para cayune cani. 2> Xi na tu de ni bi'ni Juan ra beda nduu
nisa binni ya'. De Dios zeeda ni la? o de binni guidxilayd.

Oraque ucuaa yu né ca ninenaca'

—Pa gabi nu laabe zeeda ni de Dios la? zabi be laanu xifiee qué fiuni cre nu ni. 260
pa gabi nu laabe zeeda ni de binni guidxilayt la? gapa gé si nu laanu ne idubi guidxi ri'
purti napa cabe Juan de profeta sti Dios.

27 Para na ca rabi ca laabe:

—Qué ganna di du.

Oraque rabi be laaca':

—Nin naa qué zabe laatu tu gudxi naa gune ni rayune ri'.

Sti chupa bi'chi’

28 Xi na tu de ndi ya'. Ti hombre gupa chupa xiini', ne ti dxi rabi be ni jma huaniisi
que: “Uyé rafaa yanadxi, xiifie'.” 2% Para na rabi laabe: “Qué ziaa dia'.” Peru ratu si que
uca arrepentir, ne biree uyé. 30 Oraque bidxifia be ra nuu stobi que, ne zaqueca gudxi be
laa. Para na rabi laabe: “Nagasi ma chaa', apa.” Peru qué fie. 3! Yanna xi na tu. Una de
lade iropa cabe bi'ni ni na bixhoze.

Paranaca':

—Primé que.

Oraque na be rabi be laaca":

—Gabe ca' laatu, jma nagueenda ziuu cani ruquixe impuestu ne ca gunaa dxaba ra
runi mandar Dios que laatu. 32 Purti beda usiidi Juan Bautista ximodo sa tu jneza ne qué
fluni cre tu laa. Peru cani ruquixe impuestu ne ca gunaa dxaba la? bini cre ca'. Laatu
neca biiya tu ird, qué nuchaa tu xpia' tu ne qué nuni cre tu.

Sti ca hombre qué iquiirie’'
(Mr. 12.1-12; Le. 20.9-19)

33 Lauca diaga sti ejemplu chi tixhe ri'. Sicarf bizaaca 1t xpixuaana ti layt. Bizuhuaa
be yaga uvas lu laytd que, ne guluu be le' ni, ne bi'ni be pila para ixii uvas ndaani', ne bicui
be ti torre ra guiaana ni gapa ni.

Biluxe bi'ni si be ni, bisaana né be ni caadxi hombre gapa ni, ti ora udii ni 1a? icaa né
be ni laaca'. Ne biree be yendeza be zitu de raqué. 34 Dxi ma gunda dxi iruugu uvas que,
biseenda be caadxi xpinni be, chi caa ni raca caber laabe. 35 Peru cani bisaana né be ni
que, laga udifie ca ti xpinni be que ne biiti ca stobi ne bicha ca guie stobi. 3¢ Ne éraque
biseenda be jma stale que cani uyé que, peru laca zaqueca bi'ni ca hombre que laaca'.

37 Ultimu na be: “Chi guseenda xiifie', zanda ca gapa xpia' cabe ne laa.” 38 Peru ora
bi'ya cani cayapa layu que xiifii be 1a? uni' stiidxa ca na ca': “Ndi nga ni icaa ira ni.
Laguuti laa ti guiaana né nu ird sti'.” 39 Ne ulee ca laabe de ndaani le' que para biiti ca

laabe.
40'Yanna xi na tu, xi gaca xa de cani biaana né layd que dxi gueeda xpixuaana ni ya'.

41Para na ca xaique sti ca sacerdote ne ca xaique sti ca judiu:

—Qué lica zid be laaca para guuti be laaca'. Ne zusaana né be layt que xcaadxi ni zana
gudii laabe cuananaxhi ni iree ndaani le' que.

42 Qraque na be rabi be laaca":

—Qué huayuu dxi gu'nda tu lu Xqui'chi Dios ra c4 ca diidxa ri 1a?
Guie ni bisa'bi cani cucuf yoo que,
guie que pe naaze yoo que yanna.
Nga nga ni bi'ni Dios,
ne para laanu
ma enda ridxagayaa ni.
43 Pur nga runi cayabe laatu ziaaxha tu de lade ca xpinni Dios ne ma adxé tu guiuu jlugar
tu, tobi ni zanda iquiifie para laabe. 44 Ne tu guiaba lu guie ni bisa'bi cabe que zacadé, ne
zaqueca tu guiaba guie que luguia laca zacadé.

45 Ne biluxe si bicaa diaga ca xaique sti ca sacerdote ne ca fariseu ca ejemplu gudixhe
be que la? biene ca cuzeete be laaca'. 46 Ne draque ucala'dxi ca ninaaze ca laabe peru
bidxibi ca ca binni guidxi que purti napa ca laabe de profeta.

22

Sti enda xheela'

1Bigueta gudixhe ru Jests xcaadxi ejemplu para laacabe, na:

2 —Enda runi mandar sti Dios zeda gaca casi ti rey ni guluu saa ra biluxe xquenda
xheela xiifii'. 3 Bisenda tidxi be cani maca bini invitar be fieeda, peru qué nina ca'.
4 Bigueta rabi be xcaadxi xpinni be: “Laché lachitidxi cani bine invitar gueeda ra enda
xheela ri' purti ma nuu ira ni, ma biite yuze ro' ne yuze huiini ni bisiruaa, ne ma nuu
endard.” 5 Peru nin éraque qué nulabi ca stiidxa be, ldgala biree tobi ze rafiaa ne stobi
ziutoo, ® ne xcaadxi de laaca gunaaze ca cani biseenda be que, udifie ca dede biiti ca'. 7Ne
ora gunna be xi bi'ni ca la? nabé bidxiichi be ne biseenda be ca soldadu stibe, yeguuti
cani biiti xpinni be que ne bicaa gui be xquidxi ca'. 8 Oraque na be rabi be ca xpinni be:
“Dxandi ma nuu enda xheela ri para gaca', peru qué iquiifie cani bine invitar para laani.
9Yanna, laché lu calle ne tutiica idxaaga tu lacuidxi laa para enda xheelari'.” 10Parabiree
ca xpinni be que lu calle ne bitopa ca ird ni bidxaaga ca', casica ni nacha'hui zaqueca ni
nadxaba', ne zaqué de bidxa ra chi gaca enda xheela que de binni.

11 QOraque biuu be cayuuya be ird ca' ne biiya be nuu ti hombre cadi nacu lari para enda
xheela'. 12 Para na be rabi be laa: “Amigu, ximodo biuu lu rar{ pa cadi nacu lu lari para
enda xheela'.” Peru qué nidxela hombre que xi ninf'. 13 Oraque rabi be cani canaguiizi":
“Laundiibi na be ne fiee be, ne laundaa laabe lu guelacahui ne raqué nga gu'na be dede
go yaa be guidi ruaa be.”

14Ne draque na Jesus:

—Stale tu raca invitar peru huaxié' tu zanda guiuu.

Enda riguixe impuestu
(Mr. 12.13-17; Lc. 20.20-26)

15 Oraque biree ca fariseu yen{' stiidxa ca ximodo zanda usaba ca Jesus lu stiidxa'. 1°Ne
biseenda ca ca discipulu stica ne caadxi de ca judiu ni nuu pur Herodes ra nuu be, ne na
ca rabi ca laabe:

—Maistru, nanna du jneza runi lu' ne dxand{ neza sti Dios rusiidi lu', ne qué ruga lu
iruti tutiica naca. 17 Gudxi laadu xi na lu de ndi'": Nee jneza quixe nu ca impuestu sti
Césarla? o co'.

18 Peru ma nanna be cuyubi si ca usaba ca laabe, para rabi be laaca':

—Xifiee cuyubi tu usaba tu naa, binni rusiguii ca'. 1° Latané ti moneda ni riguixe tu
impuestu ca, guuya'.

Para bidii ca laabe ti denariu. 20 Oraque rabi be laaca':

—Tu cd 14 ni.

21Paranaca"

—César.

Oraque na be:

—Laudii César sti César, ne laudii Dios sti Dios.

22Ne ora bina diaga ca xi na be la? nabé bidxagayaa ca ne biree ca ze ca'.

Pa dxandi zabani gue'tu’
(Mr. 12.18-27; Lc. 20.27-40)

23 Dxi queca beeda caadxi saduceu, cani na qué riasa binni de lade gue'tu', ne unaba
diidxa ca laabe, 24na ca":

—Maistru, uni' Moisés pa chu' ti hombre ichagand', ne gueda gati qué napa xiifii la?
naquiifie ichagana bi'chi be xheela be ne gapa xiifii casi fiaca xiifii be. 25 Guyuu gadxe
hombre lade du, ird ca bi'chi ca'. Bichagand lugola que, ne guti qué fiapa xiifii'. Para
biaana né bi'chi be xheela be. 26 Ne zaqueca bizaaca rabiropa que ne rabionna, dede ra

bird cabe. 27 Ne ra bird cabe que raqué guti gunaa que. 28 Yanna, xi na lu'. Dxi ibani
gue'tuya'. Und de lade gadxe que xheela gunaa que, purti ird cabe bichagand cabe laa.

29 Oraque na Jesus rabi laacabe:

—Cuchee tu purti qué ganna tu xi na Xqui'chi Dios nin pabid' nandxd' be. 30 Purti
dxi ibani gue'tu la? qué zachagana cabe ne qué zucheela cabe sinuque zaca cabe casi ca
angel sti Dios ni nuu iba'. 31 Laatu canaba diidxa tu de enda ribani de lade gue'tu'. Qué xa
huayuunda tu ra ca xi gudxi Dios laatu ra na: 32 “Naa nga Dios sti Abraham, ne sti Isaac
ne sti Jacob.” Ne dxi uni' Dios nga la? ma guti cabe para binni, peru para Dios nabani ru

cabe.
33 Ne ora bina diaga ird binni ni nuu raqué ni la? bidxagayaa ca modo cusiidi be que.

Mandamientu ni jma risaca
(Mr. 12.28-34)
34 Ora gunna ca fariseu ma biseegu Jesus ruaa ca saduceu la? uyuu ca tobi si ne unf'
stiidxa ca'. 35 Nuu ti maistru de ley lade ca' ne uyé ngue ra nuu be para gu'ya pa ganda

usaba laabe. Ne na rabi laabe:
36 —Maistru, und nga mandamientu ni jma risaca lade idubi ley.

37 Para na be rabi be laa:
—*“Gunaxhii Dios stiu' de idubi ladxidé' lo' ne idubi xhialma lu' ne idubi xquenda

biaani lu'.” 38 Nga nga primé mandamientu ne ni jma risaca. 3° Ne rairopa ri zeda gaca
casi primé ca: “Gunaxhii stobi casica nadxii lu lii.” 40 Iropa ca mandamientu ca nga xcu
idubi naca ley ne ni bicaa ca profeta.
Tu xiini Cristu
(Mr. 12.35-37; Lc. 20.41-44)
41Ne laga ri ru ca fariseu raqué 42 rabi be laaca':

—Yanna xi na tu de Cristu, tu dé za be.

Paranaca"

—Lade ca xiifii David.

43 Para na be rabi be laaca":

—Pa zaca nga laani la? xifiee dxi bisini' Espiritu Santu David, na Sefior sti laabe ya'.

Purti ndi nga ni uni' David éraque:
44 Na Dios rabi Sefior stinne":
“Gurf cuee dede ora ma gudixhe dxie cani nanala'dxi lii xafiee lu'.”
45 Pa rabi David laabe Sefior sti la? ximodo zanda gaca be xiifii David ya'.
46 Peru nin tobi de laaca qué nidxela xi nin{', ne dede dxi que bidxibi ca ninaba diidxa
ca laabe xiixa.

23

Bidxiiba Jests donda ique ca fariseu ne ca maistru de ley
(Mr. 12.38-40; Lc. 11.37-54; 20.45-47)

1Bizult uni' né Jesus ca binni que ne ca discipulu sti', 2 na rabi laacabe:

—Nuu ca maistru de ley ne ca fariseu para gusiidi ca ley sti Moisés. 3 Nga runi cayabe
laatu guni tu ni na cabe. Pa gabi cabe laatu chi nanda tu xiixa la? lachinanda ni, ne laguni
ni. Peru qué chi guni tu casi runi cabe, purti rini' cabe peru qué runi cabe. 4 Modo runi
cabe ca zeda gaca casi fiaca nundiibi cabe xiixa nanaa ne nudxiiba cabe ni yanni stobi,
peru laacabe qué racala'dxi cabe cana cabe ni, nin ne ti bicuini na cabe. > Riula'dxi cabe
gu'ya binni pabid' zinanda cabe ley sti Moisés, dede ricaa cabe ca gui'chi ra cd ni, rundiibi
cabe ni lu né cabe ne lucud cabe, ne ruzigueda cabe jluxu lu xhaba cabe.

6 Ne zaqueca runi cabe ra chi t6 cabe, riula'dxi cabe cui cabe lugar ni nuu para binni ni
jma risaca. Ne zaqueca cui cabe lu ca banca ni jma galdn ndaani yu'du'. 7 Riula'dxi cabe
ugapa diuxi binni laacabe lu calle ne ird binni gabi laacabe maistru, maistru.

8 Peru laatu cadi chu'la'dxi tu gabi cabe laatu maistru, purti tobi si maistru nga nuu,
ne laa nga Cristu. Laatu la? bi'chi ird tu. ° Ne cadi guni bixhoze tu nin tobi de cani nuu
ndaani guidxilayd purti tobi si nga Bixhoze tu ni nuu iba'. 1° Zaqueca cadi chu'la'dxi tu

guni cabe laatu xaique purti tobi si nga xaique stitu, ne laa nga Cristu. 1! Ni jma risaca
lade tu la? napa xidé gaca casi jmozo ca xcaadxi. 12 Ni gudxiiba laca laa la? jma huaxié'
zasaca, peru ni qué gudxiiba laca laa la? ngue zusisaca Dios laa.

13 Lagapa gé laatu, maistru de ley ne fariseu ca', purti nisi rusiguii tu. Ne pur laatu
qué ganda chu' binni lade ca xpinni Dios. Qué na tu chu' tu, ne nin qué na tu chu' cani
racala'dxi chu'.

14Lagapa ga laatu, maistru de ley ne fariseu, binni rusiguii ca', purti raxha tu lidxi cani
ma guti xheela' ne para cadi uluf' pa laatu cayuni tu ni, runi tu resd xadx{. Nga runi jma
ziaba na tu.

15 Lagapa gé laatu, maistru de ley ne fariseu, binni rusiguii ca', purti ridi'di tu nisadé'
ne riza tu zitu para idxela tu tu chu' lade tu. Ne ora ma nuu be lade tu la? runi tu laabe
xiifi binidxaba chupa de bia' naca tu ca.

16 Lagapa ga si laatu purti nin laatu qué ganna tu, peru racala'dxi tu usiidi tu stobi, ne
rabi tu laaca": “Tu guni jurar pur yu'du ro' 1a? gasti naca pa qué guni ni ma uni'. Peru
tu guni jurar pur ca oro ni nuu ndaani ni la? laa huaxa naquiifie guni ni in{'.” 7 Binni
huati ca', qué riene tu nja'. Nee cadi jma risaca yu'du que, que oro ni nuu ndaani ni la?
purti pur yu'du que nga guca ndaaya oro que. 18 Ne laca na tu: “Tu guni jurar pur altar
la? gasti naca pa qué guni ni ma uni', peru tu guni jurar pur ni nexhe lu altar que la?
laa huaxa naquiifie guni ni in{".” 19 Binni huati ca', qué riene tu nja'. Licaxa cadi jma
risaca altar que, que ni nexhe I, purti pur altar que nga raca ndaaya ni nexhe la. 20 Ndi
nga laani: tu guni jurar pur altar la? cayuni jurar pur laani ne pur ni nexhe 1d ni. 21 Ne
zaqueca tu guni jurar pur yu'du ro' la? cayuni jurar pur Dios purti Dios nga nuu ndaani
ni. 22Ne tu guni jurar pur ibd' 1a? cayuni jurar pur ra zuba Dios ne pur Dios purti laa nga
zuba raqué.

23 Lagapa gé si laatu, maistru de ley ne fariseu, binni rusiguii ca', purti dede ca guixi
rindd' naxhi casi menta ne anis ne cominu runi tu cani chii ndaa, ne rudii tu tindaa Dios,
peru qué rulabi tu ni jma naquiifie guni tu ni zeeda lu ley. Ruchee né tu binni ne qué

rid tu laaca', ne qué runi cre tu Dios. Ca nga nga ni jma naquiifie guni tu, peru laca cadi
gusaana tu de guni tu ca xcaadxi ca. 24 Binni lu cheepa ca', racala'dxi tu ului' tu stobi
peru nin laatu qué ruuya tu. Zeda gaca ni casi fiaca nibee tu biuxi lu endaré peru fiabi tu
idubi ti camellu.

25 Lagapa ga si laatu, maistru de ley ne fariseu, binni rusiguii ca', purti zeda gaca tu
casi vasu ne bladu ni ria'ri ladi si, peru ndaani cani nabiidi'. Zacaca laatu, de luguid si
ruluf' nacha'hui tu, peru ndaani ladxidd' to nabiidi purti riba'na tu sti binni ne nala tu.
26 Fariseu It cheepa ca', lagaca nacha'hui de ladxidd' to ne cadi de luguia si.

27 Lagapa ga si laatu, maistru de ley ne fariseu, binni rusiguii ca', purti zeda gaca tu casi
ba', naquichi bé idubi ladi ne sicart, peru ndaani dxa dxita gue'tu', ne ird ni nayuudxu'.
28 Zacaca laatu. Para binni la? ruluf' nacha'hui tu purti ruuya ca de luguié si, peru ndaani
ladxidd' to dx4a de enda rusiguii ne de enda nadxaba'.

29 Lagapa ga si laatu, maistru de ley ne fariseu, binni rusiguii ca'. Runi tu xpa' ca
profeta ne ruzuchaahui tu xhiu'du ca xpinni Dios ni ma guti, 3° ne na tu: “Pa nibani nu
dxi bibani ca bixhoze gola nu la? qué fiacané nu ra biiti cabe ca profeta.” 3! Ne raca
rihuinni laca laatu cabee ruaa tu diidxa tu xiifii laatu purti laatu nga xiifi cani biiti ca
profeta que. 32 Yanna laatu lausaa chaahui ni biaadxa fiuni ca bixhoze gola tu.

33 Binni malu ca', ruluf' pe tu beenda gubizi. Zacaxa tu zanda ila tu de che tu gabia xa.
34 Nga runi zuseenda profeta ne hombre nuu xpiaani ne maistru ra nuu tu. Peru zuuti
tu caadxi de laaca', ne nuu dede zucaa tu laa lu cruz, ne xcaadxi zaguifie tu laaca ndaani
xhiu'du tu ne zaladxi tu laaca de ti guidxi para sti guidxi. 3> Ne luguid tu guiaana donda
pur ca rini bixii sti ird hombre cha'hui ni huayuuti cabe dede dxi guti Abel para dxi guti
Zacarias xiifii Berequias, ni biiti cabe lade yu'du ro' ne altar ni nuu lu patiu. 3¢ Gabe ca'
laatu, ird nga ziaba luguia ca binni nuu yanna ri'".

Ra ucand ladxidd' Jestis pur Jerusalén
(Lc. 13.34-35)

37 Ne draque na Jesus:

—Ah binni Jerusalén, Jerusalén, xifiee ndi ruuti tu ca profeta ne rucha tu guie cani
ruseenda Dios ra nuu tu. Panda que tiru gucaladxe fiapa laatu ndaani naya casi runi bere
ne ca xiifii xa'na xhiaa, peru qué nind tu. 38 Para si yanna ma biaana stubi lidxi tu ne
iruti culabi laa. 39 Ne gabe ca' laatu, dede yanadx{ ma qué zuuya ru tu naa, dede ganda
dxi gu'ya tu naa ne na tu: “Lausisaca ni biseenda Dios.”

24

Na Jests zaxd yu'du ro'
(Mr. 13.1-2; Le. 21.5-6)
1 Biree Jesus de ndaani yu'du ro' ne ma che be sti ladu, beeda ca discipulu stibe ne
bilui' nd ca laabe ca yoo sti yu'du que. 2 Para rabi be laaca":
—Ruuya tu ird ndi la? Gabe ca' laatu ziuu tu guxhd ni ne qué ziaana nin ti guie luguid
sti guie, de ira ni zanitild.

Xi gaca ante iluxe guidxilayu
(Mr. 13.3-23; Lc. 21.7-24; 17.22-24)

3 Biree cabe raqué uyé cabe lu dani Olivo ne raqué guri be, para bidxifia ca discipulu
ra nuu be ne na ca rabi ca laabe:

—Laga nuu nu laasi nu, racala'dxi du ganna du padxi nga nou' gaca ird ni gu'dxu laadu
que. Ne xi sefia ihuinni dxi mayaca gueedu ne iluxe guidxlayd ri'.

4 Para na be rabi be laaca":

—Laguuya géa qué chu' tu quite laatu. 5 Purti zeeda stale ni usiguii, zand ca laaca nga
Cristu, ne zabee chu ca stale binni. ¢ Ne zanna tu cayaca guerra ti ladu ne nuu de gaca
ni sti ladu, peru cadi idxibi tu purti naquiifie gaca ird nga. Peru neca ne nga la? ca'ru
idxina dxi iluxe pe guidxilayd. 7 Purti zucaa It ti gobiernu sti gobiernu ne zucaa 14 ti
guidxi sti guidxi, ne ziuu enda huard zaguixhe idubi naca ti guidxi, ne zaca gubina ne xu
stale lugar. 8 Ne neca ma cayaca ird nga la? laganna raqué ru nga bizult enda nana que.

9 Zutiidi cabe laatu lu na cani gunind laatu ne zuuti cabe laatu, ne zaca nanala'dxi binni
de ird ladu laatu purti xpinne laatu. 1° Ne stale tu zaxele de naa ne zuluf' saa ca laaca' ne
zacananala'dxi saa ca'. 1 Laca ziasa stale profeta ma na ca de Dios zeeda ca', para usiguii
si ca ne zabee chu ca stale binni. 12 Ne ora ma bidale enda ruchee ndaani guidxilayd la?
casi ird binni zusaana de ganaxhii saa. 13 Peru tu qué ixhacala'dxi dede dxi iluxe ird ni
la? zald. 14 Ne zui' cabe stiidxa Dios de idubi naca guidxilayt para ganna ira xixé guidxi
modo runi mandar, ne dxi que ru nga iluxe guidxilayt ri'.

15 Bizeete profeta Daniel de dxa ni runi yuudxu ne ni runitild que, ne ora gu'ya tu ma
zuhuaa ni ndaani yu'du ro' lugar ra jma risaca la? laguxoofie'. (Tu gu'nda gui'chi ri la?
guiene.) 16 Cani nuu Judea, che lade dani. 17 Ne ni dxi'ba ique yoo la? cadi guiete chi
caa xiixa ralidxi. 18 Ne ni nuu ranaa cadi ibigueta yoo para chi topa xhaba. 1° Peru nana
zaca para ca gunaa ni naca xiifi' ne cani cugadxi ca dxi que. 20 Lainaba lu Dios cadi dxi
pe guxoofie tu ca guiaba nanda, nin gaca ni dxi enda riziila'dxi'. 2! Nabé nand zaca ni ca
dxi que. Qué huayuu dxi gaca ni nand bia' qué, dede dxi biza' Dios guidxilayd, ne ma qué
ziuu ru dxi aca ni sti tiru. 22 Pa qué ucueeza dx{ Dios 1t ni la? ird xixé binni zati, peru pur
ca xpinni be la? zucueeza be ni.

23 Pa chu' tu gabi laatu ca dxi que: “Laguuya’, rarf nuu Cristu” o “Rarica nuu be” la?
cadi guni cre tu laaca', 24 purti ziasa stale inf' Cristu laa o profeta laa ne zului' ca laatu
sefia nandxd' ne milagru, pa flanda si nusiguii ca nécaca cani ma ulf Dios. 25 Cayabe ca'
ni laatu de ca yanna. 26 Nga runi pa gabi cabe laatu nuu Cristu ndaani gui'xhi la? cadi
chi guuya tu. O pa na cabe nuu be ndaani yoo la? cadi guni cre tu. 27 Purti dxi ibigueta
Hombre Biseenda Dios la? zaca ni casi ora riuu xpiaani rayu, riguu ni biaani dede ladu

rindani gubidxa hasta ladu riaazi', 28 ne laca zaca casi ora ribi zisi so'pe ratiica nuu mani
ni ma guti.

Modo ibigueta Hombre Biseenda Dios
(Mr. 13.24-37; Lc. 21.25-33; 17.26-30, 34-36)

29 Casi pe tidi enda nand ni gaca ca dxi que la? zacahui lu gubidxa ne ma qué zuzaani
beeu, ne ziaba ca luceru de ibd', ne zaniibi dxacha ird ni nuu iba'. 30 Oraque zahuinni
sefia iba' ma chi ibigueta Hombre Biseenda Dios sti tiru, ne dxi que nga gu'na ira binni
guidxilayd ne zuuya ca zeda yete be de iba' lade za, ne stale enda nandx4' dede riaqui
biaani'. 31 Oraque zaxidxi trompeta reciu ne zuseenda be ca dngel stibe gueda topa ird ni
ma ulf be de idubi naca guidxilayu.

32 Laicaa ejemplu sti yaga du'ga'. Ora ma gulee ni rama ri'ni ne ma cayapa ni bandaga
la? nanna tu ma zeda dxifia tiempu nanda'. 33 Zacaca ora gu'ya tu cayaca ird ni ma gudxe
laatu ca la? nanna tu ma bidxifia dxi iluxe ird ni. 34 Peru gabe ca' laatu zaca ird nga ante
gati ca binni nuu yanna ri'. 35 Ziuu dxi initild ibd' ne guidxilayt peru stiidxa qué ziaana
sin gaca'.

36 Peru padxi ne pora la? iruti ganna, nin ca dngel ni nuu ibéd', dede nin naa qué ganna'
sinuque Bixhoze sia' nga nanna.

37 Ne dxi ibigueta Hombre Biseenda Dios la? zaca ni casi dxi bibani Noé. 38 Purti ante
gaca fisiu que la? cay6 ca binni que ne cayé' ca', cachagana ca' ne cucheela ca', dede dxi
biuu Noé ndaani arca que. 3°Ne ca'ru guiene ca xi chi gaca dede ora beeda nisa que, ziné
ird ca'. Zacaca nga zaca ni dxi gueeda Hombre Biseenda Dios que. 40 Dxi gueeda be que
la? zdndaca nuu chupa rafaa, zie tobi ziaana stobi. 41 O ra nuu chupa gunaa tobi si ra
cayuutu ca', laca zie tobi ziaana stobi.

42 Nga runi lagatand purti qué ganna tu pora gueeda Sefor stitu. 43 Peru ganna ca tu
pa flanna xpixuaana ti yoo pora gueeda gubaana ralidxi la? fiapa, ne qué nudii lugar
niba'na cabe ralidxi. 44 Zacaca naquiifie gatana tu. Pacaa mala zuhuaa Hombre Biseenda
Dios gu'ya tu.

Mozo cha'hui ne mozo qué iquiirie'
(Lc. 12.41-48)
45Und nga mozo ni zanda gusaana xpixuaana laa gu'ya ird xpinni ne gudii ni iquiifie

cabe ya'. Ti mozo ni nuu xpiaani ne ni runi jneza. ¢ Dichoso de mozo que pa cayuni
zacd ora gueeda xpixuaana'. 47 Gabe ca' laatu zusaana né xpixuaana be laabe ird ni napa.
48 Peru pa qué iquiifie be ne na be zandaa ru gueeda xpixuaana be, 4°ne uzuld be quitie be
xcaadxi xpinni xpixuaana be, ne iree be chi to né be ne chi gue né be binigiié' la? 50 nin
ganna be mala zuhuaa xpixuaana be ne cadi cabeza be laa. 5! Zunina laabe de bia' ganda
ti' sin guia laabe, ne zuseenda laabe lade ca xcaadxi ni qué iquiifie casi laabe. Raqué nga
gu'na be dede go yaa be guidi ruaa be.

25

Ejemplu sti chii binni dxaapa’

1Bigueta gudixhe Jesus sti ejemplu de modo runi mandar Dios, na rabi laacabe:

—Sicari bizaaca lu chii binni dxaapa', ucuaa ca ldmpara stica', biree ca zindeza ca ti
novio para chiné ca ra xquenda xheela'. 2Gaayu de laacabe guyuu xpiaani', peru xcaayu
que co', 3 purti ucuaa ca ldmpara stica peru qué fiuuya ca pabia' aceite napa cani. 4 Peru
xcaayu que bichd ca ldmpara stica ne yené ru ca xcaadxi ndaani botella. 5Qué fieeda
g4 novio que ne ucud bacaanda laacabe, gusi cabe. ¢Bia' galaa gueela ucud ridxi: “Ma
zeeda novio. Lairee, lachichagalti laabe.” 7 Oraque biasa ird ca badu dxaapa que ne bini
chaahui ca ldmpara stica'. 8 Para na cani nahuati que rabi cani nuu xpiaani que: “Lacuee
la' caadxi aceite lu stitu latané laadu, purti mayaca gyui' lampara stidu.” Peru cani nuu
xpiaani que, laga na ca rabi ca laacabe: “Para cadi ird stitu ne stidu la? laché lachis{ para
laatu.” 10 Peru laga zesf cabe que beeda novio, biuu né cani cabeza laa que ra chi gaca

enda xheela que, ne bieegu ra puerta'. 1 Ratu si que beeda xcaayu badu dxaapa que ne
na ca': “Sefior, Sefior, bixhele guiu' du.” 12 Para na be rabi be laaca": “Tu laatu ya'. Qué
runebia'ya laatu.” 13 Nga runi, na Jesus rabi laaca', naquiifie gatana tu purti qué ganna

tu padxi nin pora ibigueta Hombre Biseenda Dios.

Hombre bisigapa xpidxichi

14 Ne gudixhe ru be sti ejemplu para laaca', na be:

—Enda runi mandar sti Dios zeda gaca casi ti hombre che viaje, peru ante iree be de
xquidxi be 1a? guridxi be ca xpinni be, bisaana né be laaca xpidxichi be.

15 Tobi bidii be laa bia' gaayu mil moneda, ne stobi bidii be laa chupa mil, ne stobi bidii
be laa ti mil si. Cada tobi ucuaa bia' laa. Oraque biree be ze be. ¢ Ni ucuaa gaayu mil
que la? bi'ni né ni dxiifia de bisaa ni chii mil. 17 Zaqueca ni ucuaa chupa mil que, laca
bini ganar xhupa, bisaa ni tapa. 18 Peru ni ucuaa tobi que 1a? undaa ndaani yu ne raqué
bicaachi bidxichi sti xpixuaana'.

19Bindaa para beeda xpixuaana cabe que, beda guuya xi bini né cabe xpidxichi. 20Para
bidxifia ni ucuaa gaayu mil que, ne bedané xcaayu ne na rabi laabe: “Sefior, gaayu mil
bidiiu naa, peru bine nia ni dxiifia dede bisaa ni chii.” 21 Para na xpixuaana be rabi laabe:
“Galén, jneza bi'ni lu xhiifa'. Pa nga caadxi si bisaana nia lii ne bi'nu jneza la? yanna jma
rusi stale zudiee lii. Biuu, guieche nia lii.” 22 Oraque bidxifia ni ucuaa chupa mil que, na
rabi laabe: “Sefior, chupa mil bidiiu naa, ne bine nia ni dxiifia dede bisaa ni tapa.” 23 Para
rabi be laa: “Galan, jneza bi'ni lu xhiifia'. Pa nga caadxi si bisaana nia lii ne jneza bi'nu
la? yanna jma rusi stale zudiee lii. Biuu, guieche nia lii.”

24 Oraque bidxifna ni ucuaa ti mil que, ne na rabi laabe: “Sefior, runebia'ya lii, ne nanna
pabid' naduxhu né lu xpinni lu', ne ribeeu guela neca cadi lii guluu lu bini, ne rutopa lu
ra cadi lii bidxiiba lu'. 25 Nga runi bidxibe', ne bicaache xpidxichi lu ndaani yu.” 26 Para
rabi be laa: “Aque qué iquiifie lu xa hombre, ne nachaaba lu'. Pa nannu ximodo naa,
ribee guela neca cadi naa uluaa binf ne rutopa ra cadi naa bidxiiba la? 27 xifiee qué niguu
lu bidxichi stinne lu bancu, ne ora fienda la? ma fiaca ni jma stale.” 28 Ne na be rabi be
ca xpinni be: “Lagaxha laabe ni né be ca, ne lagudii ni ni napa chii mil que. 2° Purti cani
napa, zacaa ca xcaadxi ti idale stica', peru cani qué gapa la? laga ziaaxha ca dede ni napa
ca'. 30Ne hombre qué iquiifie ri la? laundaa laa lu guelacahui. Raqué nga gu'na be dede
go yaa be guidi ruaa be.”

Ra cuidxi Jests cuenta ird guidxi

31 Dxi ibigueta Hombre Biseenda Dios 1a? zeeda casi rey, zedané ird ca dngel sti', ne
zabi para guni mandar. 32 Ne zadxifia binni de ird guidxi ra nuu be. Zabee chu be caadxi
lade xcaadxi, casi ribee chu pastor chiba lade dendxu'. 33 Ne zuzuhuaa be ca dendxu
ladu derechu stibe ne ca chiba ladu biga'. 34 Oraque zabi be cani zuhuaa ladu derechu
que: “Ma guluu Bixhoze ndaaya laatu, yanna latd' laicaa ra ma nexhe chaahui para laatu
dede ante cha guidxilayu. 35 Purti bidii tu ni gudahua dxi candaana', ne bidii tu ni giiee
dxi cayate nisa, ne bichagald tu naa dxi canazaya xquidxi binni. 3¢ Bigacu tu naa lari dxi
nuaa xie lade', ne yeganna tu naa dxi huara'ya', ne uyé tu ra nuaa dxi yeguayuaa.”

37 Oraque zani' cani nacha'hui que: “Sefior, padxi bidu'ya du lii candaanu', bidi' du ni
gudd lo', ne cayati lu nisa bidi' du nisa giie' lu'. 38 Ne padx{ bichagalt du lii dxi canazd lu
xquidxi binni ne bigacu du lii lari dxi xie ladi lu ya'. 390 padxi yeganna du lii huard Iu' o
yedu'ya du lii ra yeguyoo lo'.” 40 Ne 6raque zabi be laaca": “Ndi nga laani: ora bi'ni tu ni
ti hermanu stinne neca huaxié' laala? casi fiaca bi'ni tu ni naa.”

41 Ne dxi queca zabi be cani nuu ladu biga que: “Lairee de ra nuaa', ni dxiba df ca'.
Lachiguiaba lu gui ni qué ziuu dxi gyui', ni nexhe para binidxaba ne ca xpinni. 42 Purti
qué nudii tu ni fiahua dxi candaana', ne qué nudii tu nisa fiee dxi cayate nisa. 43Ne qué
nuchagalu tu naa dxi canazaya xquidxi binni, ne qué nugacu tu naa lari dxi nuaa xie
lade', ne qué niganna tu naa dxi huara'ya' nin dxi yeguayuaa.” 44 Oraque laca zan{' ca
ngue: “Sefior, padxi bidu'ya du lii candaanu' o canaza lu xquidxi binni, o xie ladi lu', o

huard lu' o yeguyoo lo', ne qué fiacané du lii ya'.” 4> Ne zabi be laaca": “Ndi nga laani:
purti qué fiuni tu ni cani caquiifie ni la? casi fiaca qué fiuni tu ni naa.”

46 Ne cani gudxi be laa chi guiaba lu bele que 1a? qué ziuu dxi iree ca de raqué, peru
cani nacha'hui que 1a? zapa ca enda nabani ni qué zaluxe.

26

Udixhe cabe inaaze cabe Jesiis
(Mr. 14.1-2; Lc. 22.1-2; Jn. 11.45-53)

1Biluxe si uni' Jesus ca diidxa ca, na rabi ca discipulu sti":

2 —Ma nanna tu xhupa si gubidxa riaadxa para saa pascua, ne lade ca dxi que zanaaze
cabe Hombre Biseenda Dios para icé lu cruz.

3Ne zaqué guca ni, bidxifia ca xaique sti ca sacerdote ne ca maistru de ley ne ca xaique
sti ca judiu ndaani patiu ralidxi sacerdote gola Caifds. 4 Ne raqué uni' stiidxa ca inaaze
ca Jesus sin ganna binni, ne guuti ca laabe. 5 Peru na ca cadi gaca ni ndaani pe saa que,
ti qué cui zisi binni.

Bichd ti gunaa nisa rindd' naxhi ique Jesus
(Mr. 14.3-9; Jn. 12.1-8)

6 Ca dxi que uyé Jesus Betania, ralidxi Simén ni gupa lepra que. 7 Raqué nuu be bedané
ti gunaa ti frascu dxd de aceite rindd' naxhi ni nabé risaca, ne bichd ni ique be ra zuba
be ruaa mexa'. 8 Ora bi'ya ca discipulu ni bi'ni gunaa que, bidxiichi ca ne na ca':

—Xifee gudxite si be aceite que. ° Purti fianda nidoo ni ne niree stale vueltu para
faazi lu ca pobre.

10 Peru ma nanna Jesus xi cani' cabe, para na rabi laacabe:

—Lachuu dx{, cadi guchiifia tu gunaari' purti nabé sicari nibi'nibe naari'. 11 Ca pobre
la? qué ziaadxa ca lade tu, peru naa zadxifia dxi guiaadxa lade tu. 12Ra bichd be aceite ri
lade 1a? cayuni chaahui be naa para igaache'. 13 Ne gabe ca' laatu, ratiica giii cabe stiidxa
Dios ndaani idubi naca guidxilayt ri', zuzeete cabe ni bi'ni be, ti cadi guiaanda be.

Ra bitoo Judas Jestis
(Mr. 14.10-11; Lc. 22.3-6)
14 Qraque uyé Judas Iscariote, tobi de ca discipulu sti Jests que, ra nuu ca xaique sti ca
sacerdote. 15 Ne na rabi laaca":
—Pagala udii tu naa saca gulué laabe laatu.
Ne 6raque bidii ca laabe treinta moneda de plata. 16 Ne dede dxi que nisi cuyubi be
modo gului' be Jesus laaca'.

Ra gudd xhi né Jestis ca discipulu sti'
(Mr. 14.12-25; Lc. 22.7-23; Jn. 13.21-30; 1 Co. 11.23-26)
17 Primé ca dxi bizulu saa ra ro cabe pan sin levadura, beeda ca discipulu sti Jesus ra
nuu, ne na ca rabi ca laabe:
—Paraa racala'dxu guni chaahui du para gé xhi lu pascua ri'.

18 Para na be rabi be laaca":

—Laché ndaani guidxi ra nuu tobi hombre ne lagabi laa: “Na maistru ma bidxina dxi
sti' ne racala'dxi utiidi pascua ri rali'dxu', laa ne ca discipulu sti'.”

19Ne éraque uyé ca discipulu que casi gudxiJesus laaca', ne gudixhe chaahui ca endaré
xhi para pascua que.

20 Casi bixhinni, guri né be idubi doce discipulu stibe ruaa mexa que. 2! Ne ora cayd
xhi cabe na be rabi be laaca":

—Gabe ca' ndi laatu, tobi de laatu zutoo naa.

22 Nabé triste biaana cabe draque, ne bizuld cayabi cabe laabe:

—Naa la? Sefior.

23 Para na be rabi be laaca":

—Ni naguu nd ndaani bladu ra naguaa naya ri' nga ni chi utoo naa. 24 Huandi maca ca
lu gui'chi naquiifie gati Hombre Biseenda Dios, peru ni chi gului' laabe la? gapa g4 si laa.
Jma galdn faca para laa pa qué fiuu dxi nale.

25 Ne éraque na Judas ni yeutoo laabe que, rabi laabe:

—Nee naa la? Maistru.

Para rabi be laa:

—Lii canfu' ni.

26 Ra cay6 xhi cabe que, ucuaa be pan guluu be ndaaya', ne gundaa be ni It ca discipulu
stibe ne rabi be laaca':

—Laicaa ne lagd. Ndi nga cuerpu stinne'.

27 Oraque ucuaa be ti copa ne bidii si be diuxquixe Dios bidii be ni laaca', ne rabi be
laaca":

—Lagué' ni, ird xixé tu. 28 Purti ndi nga rini stinne ni chi ixii para ixa stonda stale
binni. Ne ra ixii ni la? zaguixhe Bixhoze ti modo cubi chu' né binni laa tobi si. 2° Gabe
ca' laatu, ma qué zee rua' nisa uvas dede dxi ibigueta guee nia ni laatu sti tiru ra runi
mandar Bixhoze'.

Na Jests zani' Pedru qué runibid' laa
(Mr. 14.26-31; Lc. 22.31-34; Jn. 13.36-38)

30 Biluxe biinda si cabe ti cantu, biree cabe ze cabe lu dani Olivo. 3! Oraque na Jesus
rabi laacabe:

—Iré tu zaxele tu de naa yanna gueela', purti maca ca ni lu Xqui'chi Dios: “Zunena'ya
pastor sti ca dendxu' ne zareeche ndase ca'.” 32 Peru dxi guiasa de lade gue'tu la? ziaa
Galilea ne raqué cueza laatu.

33 Oraque na Pedru rabi laabe:

—Neca ixele ira cabe de lii, peru naa qué ziuu dxi ixele de lii.

34Para rabi be laa:

—Gabe ca' lii, yanna gueela ca, ante gu'nda gallu, zanfu' chonna tiru qué runibia' lu
naa.

35 Para na Pedru rabi laabe:

—Neca gate nia lii, peru qué ziuu dxi inié qué runebia'ya lii.

Ne ngue ca na ird discipulu que.

Getsemani
(Mr. 14.32-42; Lc. 22.39-46)

36 Oraque yené be laaca ti lugar 14 Getsemanti, para na be rabi be laaca":

—Lacui rarf laga chaa rarica', chi inié nia Dios Bixhoze'.

37Ne uzé né be Pedru ne iropa xiifii Zebedeu stindaa, ne draque uyuu be triste ne uyuu
yuuba ladxidé' be. 38 Para na be rabi be cani né be que:

—Nabé nana yuuba ni nuu ndaani ladxidud' ri', yuuba para guuti. Laguiaana gé rar{
ne cadi gasi tu.

39 Ne éraque bixele huiini be caadxi de laaca', ne raqué bizuxibi be gudixhe ique be
layd, ne uni' né be Bixhoze be ni nuu iba', na be:

—Padre stinne', pa zanda la? ulee enda nand ri de naa, peru cadi aca ni rabe sinuque
ninalu',

40 Ne bigueta be ra nuu ca discipulu stibe. Bedanda be laaca nisiaasi ca'. Para na be
rabi be Pedru:

—Nee qué zanda gatané né tu naa neca ti hora la? 4! Lagatané ne laini' né Dios ti
qué uquiinde binidxaba laatu. Neca ndaani ladxidd' to racala'dxi tu guni tu jneza peru
cuerpu stitu nagueenda riguudxi.

42Bigueta uyé be yeni' né be Dios rairopa tiru, na be:

—Padre stinne', pa qué zanda tidi enda nana ri luguia'ya sin qué aca ni la? bi'ni ni na
lu'.

43 Ne éraque beeda be ra nuu ca discipulu stibe sti tiru. Ne laca bedand4 be laaca
nisiaasi ca' purti nabé nuu bacaanda It ca'. 44 Para bisaana be laaca yeni' né be Dios

raguionna tiru ne laca zaqueca uni' be. 45 Oraque ru bigueta be ra nuu ca discipulu stibe

ne na be rabi be laaca":
—Lagasi yanna ne laiziila'dxi'. Ma bidxifia ora tidi Hombre Biseenda Dios lu na cani

qué runi jneza. 46 Laguiasa, ma chuu nu. Laguuya médpeca zeda dxifia ni chi uluf' naa.

Ra bigaa Jestis
(Mr. 14.43-50; Lc. 22.47-53; Jn. 18.2-11)

47 Cani' ru be, mala zeeda Judas, tobi de lade doce discipulu stibe que. Zedané stale
binni ni biseenda ca xafque sti ca sacerdote ne ca xaique sti ca judiu, ne naaze ca espada
ne palu. 48 Ne maca gudxi Judas laaca":

—Ni gu'ya tu gahua ti bixidu lucud la? ngue nga laabe, ne zanda inaaze tu laabe.

49 Ne casi yendd be ra nuu Jesus, bigapa diuxi be laa, ne na be rabi be laa:
—Maistru.
Ne gudé be ti bixidu lucud. 50 Para na Jesus rabi laabe:

—Xhamigua' xi zeda gunu'.

Oraque bidxifa ird cabe guluu na cabe Jesus para chiné cabe laa.

51 Peru mala bisigaa nd tobi de cani nuu né Jesds raqué, guxha espada sti', bigd diaga
ti xpinni sacerdote gola. 52 Oraque na Jesus rabi laabe:

—Guluu espada stiu' jlugar, purti ird ni cu' n4 espada la? zati né espada. 53 Nee na
tu qué nanda ninié nia Bixhoze nagasi ne nuseenda stale mil dngel para fiacané naa la?
54 Peru pa fiune nga la? ximodo fianda fiaca casi ca lu Xqui'chi Dios ra na naquiifie gaca
ni sicariya'.

55 Oraque na Jesus rabi ca binni que:

—Casi rie cabe luguia gubaana zeeda tu luguia'ya', né tu espada ne palu. Inqué ti dxi
gurié ndaani yu'duro', bisiide' ne qué ninaaze tu naa. 56 Peru cayaca ird ndi ti iree ni casi
cé ni lu ca gui'chi ni bicaa ca profeta.

Ne draque bixoone ird ca discipulu bisaana ca laabe.

Ra zuhuaa Jestis nezalu justicia
(Mr. 14.53-65; Lc. 22.54-55, 63-71; Jn. 18.12-14, 19-24)

57 Yené ca binni que laabe ra nuu sacerdote gola Caifds ne ma nuu ca maistru de ley
ne ca xafque sti guidxi raqué. 58 Zinanda Pedru laabe zitu zitu dede biuu ndaani patiu sti
sacerdote gola que, ne raqué gurf né ca gendarme para gu'ya xi gaca be.

59 Ne 6raque bizuld biyubi ca xaique sti ca sacerdote ne ird ni naca justicia sti ca judiu
tuuxa ini' paraa pe bichee Jesus, neca cadi dxandi ni, ti chu' xi pur gati be. 0 Peru neca
stale tu ulee falsu luguid be, qué nidxela ca paraa bichee be. Ultimu beeda xhupa zeda
ndee falsu luguid be. 61 Na ca rabi ca ca binni que:

—Bina diaga du uni' be fianda nuxhd be yu'du ro' sti Dios ne lu chonna gubidxa nucuf

be ni sti tiru.
62 Oraque bizuhuaa sacerdote gola, na rabi laabe:

—Xi na lu de ni cugaani cabe luguid lu ri ya'.

63 Peru qué nini' be gasti'. Para na sacerdote gola que rabi laabe:

—Pur Dios ni nabani nga cayabe lii ga'bu laadu pa lii nga Cristu Xiifii Dios.

64 Para rabi be laa:

—Naa, casinou' ca. Ne gabe ca' laatu dede yanna zuuya tu Hombre Biseenda Dios zuba
cue' Dios ni nandxd', ne zuuya tu zeda yete be de ibd' lade za.

65 Oraque ucheza sacerdote gola que xhaba ne na:

—Yanna huaxa ma uni' be, cayuni be laabe Xiifii Dios. Ma cadi naquiifie uyubi nu tu
in{' paraa bichee be purti ma bina diaga tu biree ni de ruaa be, cayuni be laabe Xiifii Dios.
66 Yanna ya', xi na tu.

Para na cabe:
—Gati be xa.
67 Ne éraque bicha xhinni cabe It be ne gudifie cabe laabe ne udapa cabe ruaa be. ¢4 Ne

na cabe rabi cabe laabe:

—Pa nou' lii nga Cristu la? gudxi laadu tu cagapa lii ti idu'ya du pa nannu'.

Ra uni' Pedru qué runibid' Jesus
(Mr. 14.66-72; Lc. 22.56-62; Jn. 18.15-18, 25-27)
69 Zuba Pedru ndaani patiu que ora bidxifa ti criada laa, na rabi laa:
—Lii laca xpinni Jesus de Galilea lii nja'.
70 Peru qué nind Pedru nin{' pa xpinni be laa sinuque na rabi badu dxaapa que nezald
ird binni ri raqué:
—Qué ganna xii nga canf' lu'.
71 Ma ziree Pedru ra puerta', biiya sti badu dxaapa laa, para na rabi ca binni que:
—Ndi laca xpinni Jesus de Nazaret laa.
72 Bigueta uni' Pedru sti tiru dede bini jurar:
—Qué runebia'ya dia' hombre ca.
73 Qué nindaa de ngue bidxifia caadxi de cani zuhuaa raqué, na rabi laabe:
—Dxandyi de laacabe lii, purti de modo rinfu' ca rihuinni.
74 Oraque bizult be caguu di be ne cayuni jurar be:
—Gunidé Dios naa pa cusiguiee', ma gudxe laatu qué racabia'ya laabe.
Ne casi pe biluxe uni' be, biinda gallu. 75> Oraque bietenala'dxi be ca diidxa ni gudxi
Jesus laabe que, ante gu'nda gallu zani' be chonna tiru qué runibid' be laa. Para biree be
de raqué yeguuna be, dede guyuu yuuba ladxidé' be.

27

Udi'di Jesus lu nd Pilatu
(Mr. 15.1; Lc. 23.1-2; Jn. 18.28-32)
1 Casi bird gueela', uni' stiidxa ca xaique sti ca sacerdote ne ca xaique sti guidxi que
guuti ca Jesus. 2 Ne bindiibi ca laabe yené ca laabe ra nuu gobernador Poncio Pilatu.

Ra guti Judas

3 Biiya si Judas ni yeutoo laabe que ma chi gati be la? beeda malaya laa, para yeudxii
treinta moneda que ca xaique sti ca sacerdote ne ca xaique sti guidxi. 4 Ne na rabi laaca':

—Naa bichee purti bituaa tobi ni naya ladxidé'.

Para na cabe rabi cabe laa:

—Xi runi importar laadu ya'. Lii gu'yu xi gu'nu’.

5Ne draque bizu'nda be ni ndaani yu'du ro' que, ne biree be yenduu be doo yanni be.

¢ Gundisa ca xafque sti ca sacerdote ca moneda que, peru na ca':

—Qué zanda cu' nu moneda ri lade ofrenda sti yu'du', purti bixui' né ni rini sti ti

hombre.
7 Ne déraque unf' stiidxa cabe xi guni né cabe bidxichi que. Para uzi' cabe ti layd lu ni

ruza' guisu ne na cabe iquiifie ni para igaachi judiu ni gueeda de sti ladu. 8 Nga runi gulee
14 cabe layt que Layt de Rini ne nga 14 ni dede yanna. ° Ne zacd guca ni modo uni' Dios
de ruaa profeta Jeremias dxi na:

10 Ca xiifii Israel gudixhe idoo be treinta moneda de plata,

ne dxi bigueta moneda que lu né cabe, ucuaa cabe ni,

uz{' né cabe ni ti layu lu ni ruza' guisu.

Zacé nga gudxi Dios naa.

Zuhuaa Jestis lu Pilatu
(Mr. 15.2-5; Lc. 23.3-5; Jn. 18.33-38)
11 Ne ora zuhuaa Jesus nezali gobernador, na gobernador que rabi laabe:
—Nee lii nga rey sti ca judfu la?
Para na be:
—Casi na lu ca, nga laani.
12 Peru éraque neca gudixhe ird ca xaique sti ca sacerdote ne ca xaique sti guidxi
xqueja be, ma qué nin{' ru be gasti'. 13 Para na Pilatu, rabi laabe:

—Cadi cayuna diaga lu ird ni cugaani cabe luguid lu rila?
14 Peru qué nicabi be laa nin ti diidxa'. Ne nabé bidxagayaa gobernador que.

Guta gati Jests
(Mr. 15.6-20; Lc. 23.13-25; Jn. 18.38-19.16)
15 Chiqué, cada iza ra cayaca saa, rundaa gobernador que ti presu para ca binni que,
tutiisi gapa ca gana. 1©Ne iza que nuu ti presu ni za'bi stiidxa ird ladu, 14 Barrabds. 17 Ngue

runi, ora bidxifia cabe, na Pilatu rabi laacabe:
—Tu racala'dxi tu undaa para laatu ya', Barrabas la? o Jesus ni rabi cabe Cristu.

18 Nanna ca Pilatu bedané cabe Jests ra nuu purti si qué na cabe chi nanda binni laa.

19 Ma zuba Pilatu ra juzgadu sti', bisenda tidxi xheela laa, na xheela rabi laa:

—Cadi gu'nu hombre cha'hui ca gasti', purti pur laabe nabé bine sufrir lu bacaanda
nuchi'.

20 Peru ucud ca xaique sti ca sacerdote ne ca xaique sti guidxi tema 1d ca binni que

para inaba ca ilaa Barrabds ne gati Jests. 2! Oraque na gobernador que rabi laacabe sti
tiru:
—Tu pe de laacabe racala'dxi tu undaa para laatu pue.

Para na cabe:
—Barrabas.
22 Oraque na Pilatu rabi laacabe:

—Yanna xi gune nia Jesus ni rabi cabe Cristu ri ya'.

Para bicabi ird cabe:

—ilca be lu cruz!

23 Para na gobernador que:

—Xifiee, xi huayuni be.

Peru laacabe jma rusi bicaa cabe ridxi, na cabe:

—ilcd be lu cruz!

24 Biiya si Pilatu pur gana si cani' ne mayaca uzuld ti bulla la? gucuaa nisa ne gudiibi
na nezald ca binni que, para na rabi laacabe:

—Cadiluguia'ya dia' nuu donda purti chi ixii rini sti hombre cha'hui ri'. Laatu laguuya
xi iree xa ni laatu.

25 Para na ca binni que:

—Zaa guiaana donda ca luguia du ne luguié ca xiifii du.
26 Oraque bindaa be Barrabds paralaaca', ne bini mandar be quifie cabe Jesus para bidii

be laa icd lu cruz.
27 Qraque gucuaa ca soldadu sti gobernador que Jesus, yenduu ca laabe ndaani palaciu

para bidxifia idubi batallén ra nuu be. 28 Gulee ca xhaba be ne bicua'qui ca laabe ti lari
xhifid'. 29 Ne biza' ca ti la'pa de guichi uluu ca ique be ne bigaasa ca tindaa gueere nd be
ladu derechu. Oraque bizuxibi ca xafiee be ne bini burla ca laabe, na ca":

—iViva rey sti ca judful

30 Ne bicha xhinni ca 14 be ne guxha ca gueere que na be, bichenda ca ni ique be.
31Biluxe si bini burla ca laabe zaqué 1a? gulee ca lari que ne bigacu ca laabe xhaba be, ne
ziné ca laabe para ica be lu cruz.

Ucud Jestis lu cruz
(Mr. 15.21-32; Lc. 23.26-43; Jn. 19.17-27)

32 Ra ze cabe que bidxaaga cabe ti hombre de Cirene 14 Simén ne bicaa cabe laa gua
cruz sti Jesus 33 dede yendd cabe ti lugar 14 Gélgota. Ni rin{' diidxa Gélgota ca la? Lugar
sti Calavera. 34Raqué bidii cabe laabe vinagre nucha nisa xculd'. Peru ora bi'ya be xi naca
ni la? qué nind be fie' be ni.

35 Bicaa si cabe laabe lu cruz guluu cabe xhaba be lu rifa, ne cada tobi ucuaa ni gulee.
Guca ni zaqué ti iree ni modo pe uni' Dios de ruaa ti profeta de laabe, ra na: “Gudiizi cabe
xhaba', ne uluu cabe laa lu rifa.” 3¢ Para guri cabe cayapa cabe laabe. 37 Ne bicaa cabe ca
diidxa ri xaique be: “Ndi nga Jesus Rey sti ca judiu.” Purti na cabe pur laani cd be lu cruz.

38 Oraque bicaa né cabe laabe chupa gubaana', tobi ladu derechu ne stobi ladu biga'.
39 Ne cayuni burla ca binni zidi'di raqué laabe, cuniibi ique ca It be, “0na ca":

—Lii nou' zuxha lu yu'du ro' ne zucuf lu ni lu chonna gubidxa. Yanna bilé laca lii. Pa
dxandf Xiifii Dios lii la? biete de lu cruz ca.

41 Ne zaqueca na ca xaique sti ca sacerdote ne ca maistru de ley ne ca fariseu ne ca
xafque sti guidxi, cucha ca ni la be:

42 —Stobi bild be peru laca laabe qué zanda uld be. Na be rey sti Israel laabe, ne pa
dxandi ni la? guiete be de lu cruz ca yanna, ne zuni cre nu laabe. 43 Ucud 14 be Dios,
yanna cueza be uld Dios laabe, pa nadxii laabe, purti na be Xiifi Dios laabe.

44 Ne zaqueca cayuni burla ca gubaana ni ca né be que laabe.

Ra guti Jesus
(Mr. 15.33-41; Lc. 23.44-49; Jn. 19.28-30)

45Bia' galaa dxi bicahui xaibd' dede bia' las tres. 46 Mayaca ganda las tres bicaa Jests
ridxi:

—iEli, Eli, lama sabactani! Didxaza la? nin{' be: Dios stinne', Dios stinne', xifiee ma
bisaanu naa.

47Ne ora bina diaga cani zuhuaa raqué ni uni' be que la? na ca":

—Cucaa ridxi be Elfas.

48 Oraqueca biree tobi de laaca yecaa ti esponja bigadxe de vinagre ne bidxiiba ni ique
ti gueere', ne bigué' ni laabe. 49 Peru na xcaadxi que rabi laa:

—Zaa nuu be, idu'ya nu pa zeda ulé Elias laabe.

50 Bigueta bicaa be sti ridxi ne raqué guti be. 5! Ne mala guca cortina sti yu'du ro'
chupa ndaa de punta punta, ne guca xu, gulaa stale guie. 52 Ne bixale caadxi ba', biasa
stale de ca xpinni Dios ni ma guti. 53 Ne dxi ma biasa Jesus de lade gue'tu que la? biree
cabe de ndaani ca ba' que, uyé cabe ndaani guidxi Jerusalén ne biiya stale binni laacabe.

54 Nabé bidxagayaa capitdn ni cayapa Jesus que, laa ne ca soldadu sti', purti bini sentir
ca guca xu ne biiya ca ird cosa ni guca que, para na:

—Dxandf Xiifii Dios ndi'.

55 Zitu huiini de raqué zuhuaa caadxi gunaa ni beda nanda Jesus de Galilea, beeda
ca para gacané ca laabe. Zuhuaa ca cayuuya ca ni cayaca que. > Lade cabe nuu Mari{a
Magdalena ne Marfa jiiaa Jacobo ne José, ne jilaa ca xiifli Zebedeu.

Ra bigaachi Jesus
(Mr. 15.42-47; Lc. 23.50-56; Jn. 19.38-42)

57 Huaxhinni que beeda ti hombre ricu de Arimatea 14 José, tobi de cani uza né Jesus
chiqué. 58 Ne uyé be ra nuu Pilatu, yenaba be cuerpu sti Jesus laa, para bisenda tidxi
ca xpinni gudii cuerpu que laabe. 5° Ne ucuaa si be cuerpu que, bichenda be laa ti lari
gueela naya, ¢ ne gudixhe be laa ndaani ti ba' cubi ni maca gundaa be para laabe lu ti
guie, ne biseegu be sti guie ngola ra puerta ba' que, para biree be ze be. 61 Ne zuba Maria
Magdalena ne sti Maria gaxha ra puerta ba' que.

Cani cayapa xpa' Jesus

62Udi'di si viernes que, bidxina ca xaique sti ca sacerdote ne ca fariseu ra nuu Pilatu,
3 na ca rabi ca laabe:

—Seflor, cayetenala'dxi du ni uni' hombre rusiguii que dxi nabani, na raguionna
gubidxa ziasa de lade gue'tu'. ¢4 Nga runi canaba du lii guseendu tu chi gapa ra ba' que
dede ganda chonna gubidxa quenquita gueeda ca discipulu stibe cuana ca xcuerpu be ne
gabi ca binni biasa be de lade gue'tu'. Ne zacd jma rusi zusiguii cabe, que dxi bizuld ni.

65 Para na Pilatu rabi laacabe:

—Racd laicaa caadxi soldadu, lachiné, ne lauseegu chaahui ruaa ba' que, bia' ganda ti'.

66 Oraque biree cabe uyé cabe ne biseegu dxiichi cabe ruaa ba' que ne bisaana cabe ca
soldadu que gapa ni.

Ra bibani Jests
(Mr. 16.1-8; Lc. 24.1-12; Jn. 20.1-10)

1Udi'di si dxi enda riziila'dxi que, ma para ird gueela domingu, dxi ruzuld semana,
beeda Marfa de Magdala ne sti Maria que, beda guuya ca ra ba' que. 2 Ne ma guca ti xu
ro' raqué, purti biete ti dngel sti Dios de ibd', beda ndee guie que, ne gur{ 14 ni. 3 Rihuinni
angel que casi biaani sti rayu, ne naquichi bé xhaba be casi nieve. 4 Ne de tantu bidxibi
ca soldadu que laabe 1a? guca diti ca ne biaana ca casi ni ma guti. > Peru na dngel que
rabi ca gunaa que:

—Cadi idxibi tu. Nanna cuyubi tu Jesus ni ucua lu cruz. ¢ Qué guinni di be rarf purti
ma bibani be casi uni' be. Latd' gu'ya tu lugar ra guta be, 7 ti che tu nagueenda chi tidxi tu
ca discipulu stibe ma biasa be de lade gue'tu', ne ma chi sa niru be 1 ca', che be Galilea.
Ne zuuya ca laabe raqué. Nga nga ni napa gabe laatu.

8 Oraque biree guxoofie ca gunaa que de ra ba' que, zidxibi ca' ne ziyeche ca', zitidxi ca
ca discipulu stibe ni gudxi dngel que laaca'. ° Ze ru cabe neza, mala biree Jesus lu cabe,
bigapa diuxi laacabe. Para bidxifia cabe laa gudiidxi cabe fiee, bisisaca cabe laa. 1°Oraque
na Jesus rabi laacabe:

—Cadi idxibi tu. Laché, lachitidxi ca biche che ca Galilea ne raqué gu'ya ca naa.

Ni byui' ca soldadu

11 Laga ze cabe biree caadxi de cani cayapa ra ba' que, uyé ndaani guidxi yetidxi ca
xaique sti ca sacerdote xi ird guca'. 12 Oraque bisenda caa ca sacerdote que ira ca xaique
sti guidxi, guyuu ca tobi si ne bidii ca stale bidxichi ca soldadu que. 13 Ne gudxi ca laacabe:

—Pa inaba diidxa cabe laatu 1a? lagabi nisiaasi tu beeda ca discipulu stibe lu gueela'
gula'na calaabe. 14 Ne pa ganna gobernador ni la? laadu guiene né du laa, ti qué gudxiiba
donda ique tu.

15 Para gucuaa ca soldadu que bidxichi que, ne bi'ni ca modo gudxi cabe laaca'. Ne ni
uni' cabe que nga bireeche lade ca judiu, ne runi cre ca ni dede yanna.

Ra biseenda Jestis ca apdstol sti'
(Mr. 16.14-18; Lc. 24.36-49; Jn. 20.19-23)
16 Uyé idubi once discipulu sti Jesus Galilea, lu dani ni gudxi Jesus laaca'. 17 Casi bi'ya
ca laabe, bisisaca ca laabe, peru nuu caadxi de laaca qué fiuni cre ga. 18 Para bidxifa be

ra nuu ca ne na be rabi be laaca":
—Ird xixé ni nuu ibd' ne ni nuu guidxilayd ma nexhe ladxi naya'. 1° Nga runi laché

ird xixé guidxi, lachiusiidi ird xixé binni sa nanda naa, ne lacuu nisa laaca casi fiaca Dios
Padre ne Xiifii ne Espiritu Santu fiuni ni. 20 Lausiidi laaca guni ca ird ni ma gudxe laatu,
ne ganna ca tu qué ziuu dxi ixele de laatu dede dxi iluxe guidxilayt. Amén.

STIIDXA JESUCRISTU NI BICAA SAN MARCU

Ra bizulu byui' Juan Bautista stiidxa Dios
(Mt. 3.1-12; Lc. 3.1-9, 15-17; Jn. 1.19-28)
1Sicar{ nga bizuld evangeliu sti Jesucristu Xiifi Dios.
2 Chiqué bicaa profeta Isafas ni gudxi Dios laa ucaa, ne ndi nga laani:
Zuseenda ti xpinne sa niru I lu'
para guni chaahui neza tidi lu'.
3 Zuna diaga cabe cucaa tuuxa ridxi ndaani gui'xhi',
cayabi binni: “Lausia neza tidi Sefior;
lauxhele ladxidd' to,
casi fiaca cuxhele tu ti neza para laabe.”
4 Zacd nga laani, beeda Juan Bautista, beda nduu nisa binni ndaani gui'xhi', ne gudxi
laaca naquiifie inaba ca perdén Dios ti aca perdonar ca', ne chu' nisa ca'. 5 Ne biree ird
binni Judea ne binni guidxi Jerusalén, yeucaa diaga laabe, ne gulee ruaa ca diidxa de ird
ni huachee ca', para uluu nisa be laaca ndaani guiigu Jordan.
6 Xhaba be 1a? de guicha ladi camellu ne xi' ti cinturén de guidi ndaani be, ne ro be
usu ne dxifia yaga. 7 Rusiidi be binni ne rabi be laaca':
—Nanda tobi atrd de naa jma risaca que naa. Naa la? dede nin para fiata udaa nibee
xquela guidi be qué risaca'. 8 Naa caguaa ni'sa sia' laatu, peru laabe zudii be Espiritu
Santu laatu.

Ra uyuu nisa Jestis
(Mt. 3.13-17; Lc. 3.21-22)

9 Ca dxi que pe' biree Jests Nazaret, ti guidxi sti Galilea, ne uluu nisa Juan laabe ndaani
guiigu Jordan. 10 Casi biree be ndaani nisa biiya be bixele ib4' ne zeda yete Espiritu Santu
luguid be casi ti paloma, 11 ne ucud ti ridxi de iba'":

—Lii nga Xiifie ni nadxiee ne ni rusieche naa.

Ra ucala'dxi binidxaba usaba Jestis
(Mt. 4.1-11; Lc. 4.1-13)
12Qraque yené Espiritu Santu laabe ndaani gui'xhi', 13 ne biaana be raqué cuarenta dia
lade mani duxhu'. Laga nuu be raqué ucala'dxi binidxaba nusaba laabe. Ne udi'di si ird
nga beeda ca dngel, beda saana ca ni gudé be raqué.
Ra bizulu Jestis xhiifia'
(Mt. 4.12-17; Lc. 4.14-15)
14 Bieguyoo si Juan la? uyé be Galilea yegiif né be ca binni que stiidxa Dios, 1°> na be
rabi be laaca'":
—Ma bidxifia dxi gudixhe Dios guni mandar, ne ma chi aca ni. Yanna la? lainaba
perddn laabe ne laguni cre stiidxa be.

Guridxi Jesus tapa hombre rie guuze'
(Mt. 4.18-22; Lc. 5.1-11)
16 Ra zidi'di be urid ti nisa ro' 14 Galilea biiya be Simén ne Andrés bi'chi', cusaba ca ti
tarraya ro' ndaani nisa, canaaze ca benda purti nga xhiifia ca'. 17 Para rabi be laaca':
—Lata nanda naa ne laca zune laatu guuze', peru para chi yubi tu binni gueda né tu

ra nuaa'.
18 Oraqueca bisaana ca tarraya stica' ne zinanda ca laabe.

19 Guz4 ru be stindaa ne biiya be iropa xiifii Zebedeu, Jacobo ne Juan, nuu ca ndaani
ti canud cayuni chaahui ca tarraya stica'. 20 Para gudxi be laaca chi nanda ca laabe. Ne
draque bisaana ca bixhoze ca ndaani canud que ne cani runi né laa dxiifia', ne biree ca
zinanda ca laabe.

Sti ti hombre riguite binidxaba ique
(Lc. 4.31-37)

21 Yendd cabe ndaani guidxi Capernaum ne yeusiidi Jesds ndaani yu'du dxi enda
riziila'dxi'. 22 Nabé bidxagayaa ca binni que ni cani' be purti cusiidi be casi tobi ni zanda
guni mandar ne cadi casi ca maistru de ley. 23 Ndaani yu'du que nuu ti hombre riguite
binidxaba ique. 24 Ne bicaa ridxi:

—Xi napa neu laadu, Jests de Nazaret. Nee zeda unitilti lu laadu la? Runebia'ya lii. Lii
nga hombre cha'hui sti Dios.

25 Oraque gudinde né Jesus binidxaba que, na rabi laa:

—Bigani ne biree de hombre ca.

26 Ne ora ziree binidxaba que de hombre que, bidii ataque laa, ne bicaa binidxaba que
ti ridxi reciu, ne biree ze'. 27 Bidxagayaa ca binni nuu raqué ne gunaba diidxa saa ca', na

ca":

—Xii ndi pue. Xi nacubi ri canausiidi hombre ri'. Nandxé' be dede runi mandar be

binidxaba ne ruzuuba ca stiidxa be.
28 Ne qué nindaa bireeche stiidxa Jesus idubi Galilea.

Ra bianda suegra Simén Pedru
(Mt. 8.14-15; Lc. 4.38-39)

29 Ora biree cabe de ndaani yu'du que, yené Jesus Jacobo ne Juan ralidxi Simén ne
Andrés. 3°Ne ora yenda ca raqué gudxi cabe Jesus huara suegra Simén nexhe né xindxd'.
310raque bidxifia Jesus ra nuu be ne unaaze na be, undisa laabe ne oraqueca biree xindxa'
que, ne bidii be ni gudé ca'.

Bisianda Jesus stale binni
(Mt. 8.16-17; Lc. 4.40-41)

32 Huadx{ que casi biaazi gubidxa, bedané cabe stale binni huard ne ni riguite
binidxaba ique ra nuu Jesus, 33 dede bidxifia idubi naca guidxi que ra puerta yoo que.
34 Ne bisianda be stale binni ni napa adxé adxé enda huar4, ne ulee be stale binidxaba de
laaca'. Peru qué nudii be lugar nin{' ca binidxaba que pa runibia' ca laabe.

Byui' né Jestis binni Galilea stiidxa Dios
(Lc. 4.42-44)

35 Nuxcanda ru biasa be biree be de ndaani guidxi que, uyé be ndaani gui'xhi', ne raqué
uni' né be Dios. 3¢ Para uyé Pedru ne ca xcompafieru yeyubi ca laabe. 37 Ne ora bidxela
ca laabe, na ca rabi ca laabe:

—Ira binni canayubi lii.

38 Peru 6raque, na be rabi be laaca":

—Chuu ca xcaadxi guidxi huiini ni nuu gaxha ca, para giie stiidxa Dios, purti para nga
nga zenda'.

39 Ne uzd be idubi naca Galilea canayui' be stiidxa Dios ndaani ca yu'du que ne canabee
be binidxaba de binni.

Sti ti hombre napa lepra
(Mt. 8.1-4; Lc. 5.12-16)
40Tj dxi bidxifia ti hombre huard napa lepra ra nuu be, bizuxibi xafiee be ne rabi laabe:

—Pa na lu la? zanda usianda lu naa.
41 QOraque bid be laa, udixhe na be luguia' ne rabi be laa:

—Zusianda lii ne zia ladi lu'.

42 Ne casi biluxe uni' be, oraqueca binitild ca gui'dxu que ladi ne bianda. 43 Para na be
rabi be laa:

—Uyé yanna. 44 Peru biiya gd qué chi tidxi lu ni iruti'. Uyé ra nuu sacerdote, ne bidii
ti ofrenda casi bicaa Moisés guni binni ora ma bianda, para ganna binni ma bianda lu'.

45 Para biree ze', ne bizuld byui' de ird ni uca que. Ngue runi ma qué fianda fiuu Jests
ndaani guidxi, sinuque biaana ndaani gui'xhi'. Peru uyé binni de ird ladu ra nuu.

Sti ti hombre guti galaa
(Mt. 9.1-8; Lc. 5.17-26)

1 Gudi'di si xhupa xhonna gubidxa, bigueta biuu Jests ndaani guidxi Capernaum sti
tiru. Ne ora gunna cabe ma nuu be yoo 1a? 2 oraqueca bidopa stale binni ra nuu be que,
dede bidxii ra puerta yoo que, ne bizuld byui' né be laaca stiidxa Dios. 3 Oraque beeda
tapa hombre, nua ca ti hombre nexhe lu ti luuna, ma guti galaa. 4 Peru qué fianda fiuu
né cabe laabe ra nuu Jesus pur ird binni que. Para gudxi'ba cabe ique yoo ne ulee cabe
caadxi teja ique yoo que, neza ra nuu Jesus, ne raqué undete cabe luuna ra nexhe hombre
que. >Ora bi'ya Jesus pabid' napa cabe fe laa la? na rabi binni huard que:

—Ma bine perdonar xpecadu lu, xiifie'.

6 Zuba caadxi maistru de ley raqué, ne can{' ique ca":

7 —Xifiee cani' hombre ri sicari pue. Cayuni be laabe Dios, purti iruti ru zanda guni
perdonar pecadu jma que tobi lucha Dios.

8 Peru maca nanna Jesus xi cani' ique cabe para na rabi laacabe:

—Xifiee cani' ique tu zaca. ° Xii nga jma qué igana gabe laabe, ma bine perdonar
xpecadu be 1a? o gabe laabe guiasa be, indisa be jluuna be ne sa be. 10 Peru para ganna
tu naa nga Hombre Biseenda Dios ne zanda gune perdonar pecadu ndaani guidxilayu la?
laguuya ni chi gune ri'".

Ne 6raque rabi be ni huard que:

11 —Biasa, undisa jluuna lu', ma zanda chib{' lu'.

12 Oraque biasa hombre huara que, undisa jluuna', ne biree de raqué nezald ird binni
que. Nabé bidxagayaa ca binni que ne bisisaca ca Dios ne na ca':

—Qué huayuu dxi idu'ya du xiixa sicarf'.

Guridxi Jesus Levi
(Mt. 9.9-13; Lc. 5.27-32)
13 Bigueta uyé Jesus urid nisa ro' que sti tiru ne uyé ird binni ra nuu be para bisiidi be
laaca'. 1 De raqué biree be ze be, ne biiya be zuba Levi xiini Alfeu ruaa mexa ra ritixe
binni impuestu, para rabi be laa:

—Dananda naa.
Oraqueca biasa zinanda laabe.

15 Ne bini invitar Levi laabe chi to né be laa ralidxi ne laca uyé stale de cani ruquixe
impuestu ne xcaadxi ni qué rulabi ley. Guri né ca laabe ne ca discipulu stibe ruaa mexa',
purti nabé stale de laaca nanda ca laabe. 16 Peru ora bi'ya ca fariseu ne cani naca maistru
de ley, cayé né be ca binni que tobi si la? na ca rabi ca ca discipulu stibe:

—Xiflee zuba né jmaistru tu ca malu ni ruquixe impuestu ne cani qué rulabi ley.

17 Ne bina diaga Jesus ni uni' cabe que para na rabi laacabe:

—Cadi caquiifie cani nazaaca doctor sinuque cani huard. Cadi zeda yube cani
nacha'hui, sinuque cani cuchee.

Enda riaana sin go
(Mt. 9.14-17; Lc. 5.33-39)

18 Ti dxi biaana ca discipulu sti Juan Bautista ne sti ca fariseu sin go, casi runi ca stale
tiru. Ne dxi que uyé caadxi binni ra nuu Jesus, ne na ca rabi ca laabe:

—Xifee ca discipulu sti Juan ne sti ca fariseu riaana ca sin go ca' peru ca discipulu
stiu' co'.

19 Oraque na be rabi be laaca':

—L4caxa ziaana cani nuu ra ti enda xheela sin go laga nuu novio lade ca'. Laga nuu né
novio que laacabe la? qué zanda guiaana cabe sin go cabe. 20 Peru ora ma biaaxha cabe
novio que la? draque huaxa ziaana cabe sin go cabe.

21Truti rucaa remiendu tindaa lari cubi lu ti lari yooxho'. Purti pa fiuni cabe zaca la?
casi Na'ri ni nidopa lari cubi que ne jma rusi xirooba nireza ni éraque. 22 Ne zaqueca

iruti rigaa vinu cubi ndaani ti guidi yooxho'. Purti pa fiuni cabe ni la? nicheza vinu cubi
que guidi yooxho que. Ne éraque ninitild vinu que ne laca ninitild guidi que. Nga runi
naquiifie ca' cabe vinu cubi ndaani ti guidi cubi.

Undadi ca discipulu zee dxi enda riziila'dxi'
(Mt. 12.1-8; Lc. 6.1-5)

23 Ti dxi enda riziila'dxi zididi né Jesus ca discipulu sti ndaani ti fiaa. Ne éraque bizult
ca discipulu que undadi ca zee ra zidi'di ca'. 24 Para na caadxi fariseu rabi laabe:

—Xifiee cayuni ca discipulu stiu' ni cadi jneza guni binni dxi enda riziila'dxi'.

25 Peru rabi be laaca":

—Nee qué huayuunda tu xi bi'ni David dxi gasti ni go né ca xpinni, ne ma candaana
ca la? 26 Biuu be ndaani yu'du sti Dios dxi naca Abiatar sacerdote gola, ne ucuaa be ca
pan ni ma uyuu ndaaya'. Gudd be ne bidii be cani canaza né be que, gudd ca' neca na ley
ca sacerdote si zanda go cani, peru laacabe gudé cabe ni.

27 Ne laca na Jesus rabi laaca':

—Uca dxi enda riziila'dxi para binni, cadi binni uca para laani. 28 Naa nga Hombre
Biseenda Dios ne zanda gabe binni xii nga jneza guni dxi enda riziila'dxi'.

3

Sti ti hombre nabidxi ti chu nd'
(Mt. 12.9-14; Lc. 6.6-11)
1 Ti dxi biuu Jests ndaani ti yu'du ne raqué nuu ti hombre nabidxi ti chu nd'.
2 Cundaachi ca binni ni nuu raqué pa zusianda be nd hombre que dxi enda riziila'dxi,
ti gapa ca xi pur cu' ca xqueja be. 3 Oraque rabi be hombre ni nabidxi ti chu nd que.
—Biasa bizuhuaa galahui ri'.
4 Ne rabi be cani nuu raqué:
—Xii nga nexhe aca dxi enda riziila'dxi', gacané nu binni la? o gunind nu laa; uld nu
xpida binni la? o guuti nu laa.
Peru iruti nicabi. 5 Oraque biiya tuxhu be laaca ne triste biaana be purti naguidxi
ladxidé' ca'. Ne rabi be hombre que:
—Bisigaa nou'.
Para bisigaa nd hombre que ne bianda. ¢ Oraqueca biree ca fariseu ne uni' né ca ca
xpinni Herodes para uyubi ca ximodo guuti ca laabe.

Urid nisa Galilea
7Peru éraque ucuaa be ca discipulu stibe yené be laaca urid nisa que, ne yenanda stale

binni laabe, binni Galilea, ne binni Judea, & ne binni de Jerusalén ne de Idumea ne de sti
ladu guiigu Jordan, ne binni de Tiro ne de Sidén. Ma bina diaga ca ird ni bi'ni be, nga runi
uyé ca ra nuu be. ° Ne gudxi be ca discipulu stibe guni chaahui ca ti canua para laabe ti
cadi uquiichi ca binni que laabe. 1° Purti nabé stale binni huara ma bisianda be ne ri ru
jma ni ca'ru guianda dede cayaba ca luguid be para ganda cana ca laabe. 11 Ne casi gu'ya
ca binidxaba ni riguite ique binni laabe la? ruzuxibi ca xa fiee be ne rucaa ca ridxi:
—Lii nga Xiini Dios.
12 Peru udinde né be laaca cadi uzeete ca tu laabe.
Ra uli Jestis doce apdstol
(Mt. 10.1-4; Lc. 6.12-16)
13Lade ca dxi que uyé Jesus lu ti dani, ne raqué guridxi cani racala'dxi che ranuu. 14Ne
ulf doce para sé né laa ne para chi giii stiidxa Dios. 15 Ne bidii poder laaca para usianda
ca cani huara ne cuee ca binidxaba ni riguite ique binni. 16 Ndi nga 14 doce ni uli be que:
Simdn, ni na be iree 14 Pedru; 17 Jacobo ne Juan xiifii Zebedeu, iropa bi'chi ca'. Ulee 14
be laaca Boanerges. Pa nini' be ni didxaza la? fnabi be laaca Xiifii Rayu. 8 Ne laca lade
cabe zeeda Andrés, Felipe, Bartolomé, Mateu, Tomds, Jacobo xiifi Alfeu, Tadeu, Simén
ni uyuu lade ca cananista, 2 ne Judas Iscariote ni bitoo laabe que.

Na cabe nuu né Jests binidxaba'
(Mt. 12.22-32; Lc. 11.14-23; 12.10)

Biete si cabe de raqué biuu cabe ndaani ti yoo. 20 Ne bigueta guri zisi binni laacabe sti
tiru, de qué fianda o cabe gueta. 2! Ora gunna xfamilia be ni la? beeda ca para niné ca
laabe purti na ca ma cayaca ique be.

22Ne na ca maistru de ley, cani beeda de Jerusalén:

—Nuu né hombre ri Beelzebu, xaique sti ca binidxaba', ne laa racané laabe para cuee
be ca binidxaba ni riguite ique binni.

23 Oraque guridxi Jesus laacabe ne gudixhe ti ejemplu, na:

—Ximodo zanda cuee binidxaba laca laa ya'. 24 Pa tinde saa ca binni de ti guidxi la?
nagueenda zanitilu guidxi que. 25 Ne pa tinde saa ti familia 1a? laca nagueenda zanitilt
familia que. 26 Zacd nga laani, pa cucaa ld saa ca xpinni binidxaba la? laca nagueenda
zanitild.

27Truti zanda chi ndana ralidxi ti hombre ni nadipa pa qué undiibi laabe primeru. Peru
pa undiibi laabe la? éraque huaxa ma zanda cuana ni napa be.

28 Gabe ca' laatu, zuni perdonar Dios binni de ird enda ruchee ne ird enda riguu di,
29 peru pa chu' tu usaca Espiritu Santu binidxaba la? ngue qué ziuu dxi guni perdonar
Dios laa, sihuque ziaana donda luguia'.

30 Gudxi be laaca zacd purti na ca nuu né be binidxaba'.

JAaa Jesus ne ca bi'chi'
(Mt. 12.46-50; Lc. 8.19-21)
31 Ratu si que beeda jfiaa be ne ca bi'chi be, ne biaana ca fuera peru bisenda tidxi ca
laabe. 32 Para na cani zuba né laabe raqué:
—Racd nuu jiioou ne ca bi'chi lu', zeda yubi ca lii.
33 Peru draque rabi be laaca":
—Tuu nga jiiaa ne tuu nga ca biche'.
34 Ne éraque biiya dxi be cani zuba né laabe raqué ne na be:
—Ca ndi nga jfiaa ne biche'. 35 Purti ird tu guni ni na Dios la? ca ngue nga biche ne
bizana ne jiiaa'.

4

Sti tobi hombre uluu bin{
(Mt. 13.1-9; Lc. 8.4-8)

1Bigueta bizuld Jesus bisiidi urid nisa que sti tiru, ne bidopa stale binni laabe. Biiya si
be nabé stale binni la? biuu be ndaani canué ni nuu ndaani nisa que, gurf be. Ca binni
que la? biaana ca lu yuxi, 2 ne byuf' né be laaca stale cosa peru puru ne ejemplu. Ra
cusiidi be laaca que, na be:

3 —Laucaa diaga ndi'": Ti hombre biree zinduu bini. 4Ra caguu be bin{ que biaba caadxi
ni urid neza ne beeda mani huiini gudé cani. > Xcaadxi de ca xuba que biaba lade guie
ne undani cani nagueenda purti luguid si napa ni caadxi yu. ¢ Peru casi biree gubidxa
bizaaqui cani ne bibidxi cani purti qué gapa cani xcu cani guete'. 7 Xcaadxi de laacani
biaba lade guichine laca undani ca', peru jma bisoo guichi que para laacani ne biiti guichi
que cani ne qué nudii cani gasti'. 8 Nuu xcaadxi de laacani biaba lu layt ra nayd, ne
ca ngue huaxa gundani ne bisoo. Nuu layt ra bidii treinta carreta niza ne nuu ra bidii
sesenta ne nuu ra bidii dede ti gayuaa.

9 Oraque rabi be laaca":

—Ira ni racala'dxi guiene la? ucaa diaga.

Ra uni' xifiee riguixhe ejemplu
(Mt. 13.10-17; Lc. 8.9-10)
10 Biree si ird binni que biaana Jesus stubi. Oraque bidxifia cani nuu gaxha de laabe
ne doce discipulu stibe que, gunaba diidxa ca laabe xi rin{' ejemplu que. 1! Para rabi be
laaca":

—Laatu la? cudii Dios lugar guiene tu modo runi mandar, dede ni naga'chi', peru cani
cadi xpinni be la? puru ejemplu si riguixhe be 16 ca', 12 ti cadi gu'ya ca neca cayuuya dx{
ca', ne cadi guiene ca neca cayuna diaga ca'. Pacaa nuyubi ca naa ne fiaca perdonar ca
xpecadu ca'.

Xi rini' cuentu sti hombre yenduu bin{
(Mt. 13.18-23; Lc. 8.11-15)

13 Ne laca rabi be laaca":

—Pa qué fiene tu ejemplu ri la? ximodo ga ganda guiene tu pa udiee laatu xcaadxi
ejemplu ya'. 14 Ni guluu binf que 1a? ngue nga zeda gaca casi ni rui' stiidxa Dios. 5 Ne
xuba ni bisaba be que nga zeda gaca casi binni ni runa diaga stiidxa Dios. Nuu de laaca
zeda gaca casi xuba ni biaba urid neza que, purti nécati guna diaga ca stiidxa Dios, reeda
binidxaba raxha ni de ndaani ladxidé' ca'. 16 Ne nuu xcaadxi binni zeda gaca casi xuba ni
biaba lade guie que. Purti casi guna diaga ca stiidxa Dios, ricaa ca ni ne enda nayeche'.
17 Peru qué riaazi pe ni ndaani ladxidé' ca', sinuque luguid si. Ngue runi casi pe gueeda
xiixa ni nan4, o iladxi cabe laaca pur stiidxa Dios que, maca zixale ca de laani. 18 Ne nuu
xcaadxi zeda gaca casi xuba ni biaba lade guichi que. Runa diaga ca stiidxa Dios, 19 peru
jma rucaa ique ca ird ni nuu ndaani guidxilayd, ne rudii ca lugar quite bidxichi ique ca
ne riula'dxi ca gapa ca stale cosa. Ira nga ruuti stiidxa Dios ni nuu ndaani ladxidé' cabe
que. Nga runi qué zanda iquiifie cabe para Dios. 20 Peru nuu xcaadxi binni zeda gaca
casi xuba ni biaba ra naya que, purti runa diaga ca stiidxa Dios ne ricaa ca ni, ne rudii
ca lugar iniisi ni ndaani ladxidé' ca', ne éraque zanda iquiifie ca para Dios. Nuu de laaca
zeda gaca casi ni bidii treinta carreta niza que, ne nuu de laaca casi ni bidii sesenta que,
ne nuu de laaca casi ni bidii dede ti gayuaa que.

Ejemplu sti linterna
(Lc. 8.16-18)

211aca rabi be laaca':

—Lécaxa rucaa gui cabe ti linterna ne cu' cabe laa xa'na cajén o xa'na luuna'. Iruti
qué runi zacd, sinuque rugaanda cabe ni luguia para uzaani ni. 22 Zacaca ird ni ye'gu la
yanna, napa xidé ixele'. Ne zaqueca ird ni naga'chi yanna, laca qué ziaana sin qué ganna
binni. 23 Ird ni racala'dxi guiene la? ucaa diaga.

24Ne laca rabi be laaca":

—Laucaa diaga chaahui ni cayabe laatu, purti bia' rucaa diaga tu, bia' ¢4 nga gusiene
Dios laatu. Ne zusiene ru be laatu jma pa ucaa diaga chaahui tu. 25 Ni ma biene caadxi
la? ziene jma, ne ni qué riene la? dede ni ma biene zusiaanda'.

Ejemplu sti biidxi rindani ne rigaa

26 Ne laca rabi be laaca":

—Enda runi mandar sti Dios zeda gaca casi ora riguu binni bini. 27 Purti inque bisaba
cabe xuba que la? ma zasi cabe huaxhinni ne ziasa cabe ridxi', ne zaqué ridi'di dxi, ne
xuba que candani ne caniisi, peru qué ganna cabe ximodo raca ni. 28 Stubi layu que
rusiniisi ni. Primeru riree bandaga, ne éraque dd, ne de raqué ma zee. 2° Ne ora ma niza
ni la? rindadi cabe ni purti ma bizaa dxi stini.

Biidxi mostaza
(Mt. 13.31-32; Lc. 13.18-19)

30 Ne laca rabi be laaca":

—Xi zanda usaca nu enda runi mandar sti Dios, ne xi ejemplu zanda quixhe nu de
modo chi dale xpinni be. 3! Zeda gaca ni casi ti biidxi mostaza ni rudxiiba cabe. Jma
nahuiini ni que ird biidxi ni nuu ndaani guidxilayt. 32 Peru ora ma udxi'ba nila? rirooba
ni, dede raca ni yaga ro'. Ribee ni stale rama dede reeda mani huiini ruza' lidxi lu rama
stini ne riziila'dxi lu xpanda ni.

33 Puru ejemplu gudixhe be ra bisiidi be laaca', dede bia' ra gunda biene ca'. 34 Qué
fui' né be laaca gasti sin qué niguixhe be ejemplu, peru ca discipulu stibe la? bisiene be
laaca xi rinf' cani.

Gudixhe dxi Jests bi yooxho'
(Mt. 8.23-27; Lc. 8.22-25)

35 Dxi queca casi bixhinni, na be rabi be ca discipulu stibe:

—Chuu cherica nisa ri'.

36 Para bisaana ca ca binni que, biuu ca ndaani canud ra zuba be que, ne biree cabe ze
cabe, ne yenanda xcaadxi canud laacabe. 37 Peru laga ze cabe ndaani nisa que biete ti bi
yooxho ne nabé naro'ba biasa ola stini de bila nidxa canua que de nisa. 38 Laga cayaca ird
nga, nisiaasi Jesus atrd naguu xa ique ti almohada. Para bicuaani cabe laabe na cabe:

—DMaistru, fiee cadi cazaala'dxu gati nu la?

39 Oraque biasa be gudinde né be bi yooxho que ne rabi be nisa que:

—Guta dxi.

Ne biaana dxi bi que ne ma qué fasa ru ola. 4° Oraque rabi be ca discipulu que:

—Xifiee cadxibi tu. Xifiee ca'ru gapa tu fe naa.

41 Nabé bidxibi ca 6raque, ne unaba diidxa saa ca':

—Tu laabe pue, dede bi ne nisa ruzuuba stiidxa be.

5

Ti hombre riguite binidxaba ique
(Mt. 8.28-34; Lc. 8.26-39)

1Udi'di cabe nisa que, biuu cabe xquidxi ca gadareno. 2Ne casi pe biete Jestis de ndaani
canua que, bidxifia ti hombre riguite binidxaba ique ra nuu be, 3 biree de lade ba' purti
raqué nabeza, ne iruti randa rundiibi laa, nin ne cadena. 4 Stale tiru bindiibi cabe cadena
nd be ne fiee be, peru cada tiru la? ruxuuxe be cani ne iruti randa rucueeza laabe. 51dubi
dxi ne idubi gueela ma canaza be lu dani ne lade ba', canaucaa be ridxi ne ma cayunina
be laca laabe ne guie. ¢ Peru de zitu ru biiya be Jesus, bixoofie be ne bizuxibi be xanee,
7 ne bicaa binidxaba ni napa be que ridxi:

—Xi napa nia lii, Jests Xiifii Dios ni handxd'. Rinaba lii cadi gunina lu naa.

8 Uni' be zaqué purti cayabi Jesus laabe iree be de hombre que. 2 Ne unaba diidxa Jesus
laabe tu 14 be. Para na be:

—La'ya Legidn purti stale du.

10 Ne ucud be 14 Jesus cadi cuee laacabe de lugar que. 11 Bia'si canaza jma bihui cue' ti
dani canayd. 12 Para na ca binidxaba que, rabi ca Jesus:

—Biseenda laadu ra nuu ca bihui ca, bidii lugar chu' du luguid came.

13 Ne éraque biree ca de hombre que ne bidii Jests lugar yechuu ca luguid ca bihui que.
Nuu bia' chupa mil bihui raqué. Ne casi biuu ca luguia ca bihui que biete ti came de ra
dxi'ba came. Bia'si pe ndaani nisa biaba came, ne raqué guti came.

14 Ne bixoofie cani cayapa ca bihui que, uyé ca ndaani guidxi ne ird ca ranchu ni nuu
neza que, yegiii ca ni uca que. Beeda stale binni, beda guuya ca xi uca raqué. > Ne ora
bidxifia ca ra nuu Jesus, biiya ca zuba dxa hombre ni gudxite binidxaba ique que, ma
nacu lari ne ma bigueta xpiaani', ne bidxibi ca'. 16 Cani bi'ya ora uca ni la? byui' né ca
binni modo bizaaca dxa hombre que ne modo uca ca bihui que. 7 Oraque bizuld ca binni
que ucud ca ld Jesus ixele de xquidxi ca'.

18 Ne ma zichuu Jests ndaani canud que bidxifia hombre que ne na gudii be lugar chiné
laabe. 19 Peru qué nind di be, sinuque rabi be laa:

—Guyé rali'dxu', yegiif né ca binni li'"dxu pabid' naro'ba ni bi'ni Dios lii ne pabid' bia
lii.

20 Para biree hombre que ze' ne bizuld byui' né cabinni de ca guidxi sti Decapolis pabia'
naro'ba ni bi'ni Jests laa. Nabé bidxagayaa ird binni que.

Ra bisibani Jests xiifii Jairu ne bisianda ti gunaa
(Mt. 9.18-26; Lc. 8.40-56)
210ra bigueta Jesus sti ladu nisa que beeda stale binni ra nuu ne biaana uria nisa que.
22 Oraque beeda ti hombre 14 Jairu naca xaique sti ti yu'du', ne casi bi'ya laabe bizuxibi

xaflee be, 23 ne na rabi laabe:
—DMa cayati xiifie'. Chuu, quixhe nd lu luguid be ti guianda be ne cadi gati be.

24 Para biree be ziné be laa. Peru nabé stale binni zinanda laabe dede cuquiichi ca

laabe.
25 Ne lade ird binni que nuu ti gunaa ma raca doce afiu de caxii rini. 26 Ma bira doctor

uyé be ra nuu, ne ma biniti be ird ni napa be. Ne lugar de fianda be, laga jma rusi zirooba
enda huard que. 27 Ma huayuna diaga be de Jesus, nga runi biuu be atra lade ca binni que
ne guda'na be xhaba Jests. 28 Purti na be neca xhaba si Jesus cana be, zianda be. 29 Ne
casi pe uda'na be xhaba Jesus biaana dx{ ca enda rixii rini que ne bini sentir be ma bianda

be. 30 Oraque bidii Jesus cuenta bisianda tuuxa ne biiya dxi{ atra, biyubi i lade ca binni
que ne na:

—Tu guda'na xhaba'.

31Para na ca discipulu stibe rabi laabe:

—Cayuuyu pabid' cuquiichi binni lii peru nou'": “Tu guda'na xhaba'.”

32Peru biyubi 1 be ird ladu para gu'ya be tu uda'na xhaba be. 33 Oraque bidxifia gunaa
que, cayaca diti de tantu cadxibi purti nanna xi uca', ne bizuxibi xafiee be ne ulee ruaa
diidxa de ird ni uca'. 34 Para rabi be laa:

—Bianda lu, xiifie', purti bini cre lu'. Yanna, sicart uyé, ma bianda lu ne ma qué
zabigueta ru ni.

35 Can{' ru be biuu tu beda tidxi xaique sti yu'du que, na rabi laa:

—Ma guti xiifii lu', xi para cuchiifia rou' maistru.

36 Peru ora bina diaga Jesus xi na cabe 1a? na rabi xaique que:

—Cadji idxibi lu', bini cre si naa.

37 Ne qué nind Jesuds ninanda stale binni laa, sinuque Pedru ne Jacobo ne Juan bi'chi
Jacobo si. 38 Ora yenda be ralidxi xaique que, biiya be ri binni, cayuuna ca ne cucaa ca

ridxi. 39 Para biuu be ne rabi be laaca':
—Xifiee cayuni tu ird ruidu ri', ne xifiee cayuuna tu, purti cadi guti di badu dxapa

huiini ri'; nisiaasi si be nga.

40 Peru laga bini burla ca laabe, para gulee be ira ca ne ucuaa be bixhoze ba'du que ne
jhaa ne cani ziné be que ne biuu cabe ra nuu badu dxapa huiini que. 4! Ne gunaaze be na
ba'du que rabi be laa:

—Talita, cumi.

Ni rin{' ni la? “Biasa, badu dxapa huiini'.”

42 Oraqueca biasa badu dxapa huiini que ne gunda uzd. Ma napa badu dxapa huiini
que doce afiu. Nabé bidxibi ca binni que. 43 Peru biinda ca Jesus It ca' qué chi tidxi ca ni
iruti', ne gudxi be laaca udii ca ni go ba'du que.

6

Ra nuu Jests Nazaret
(Mt. 13.53-58; Lc. 4.16-30)

1Biree Jesus de raqué bigueta xquidxi, laa ne ca discipulu sti'. 2Ne dxi gunda dxi enda
riziila'dxi que 1a? bizuld be bisiidi be ndaani yu'du'. Nabé bidxagayaa cani cucaa diaga
laabe que nena ca':

—Paraa biziidi hombre ri ird ndi pue, ne paraa ulee ird enda biaani ni napa, ne ira
milagru cayuni ri'. 3 Lacaxa cadi dxa carpinteru xiifii Marfa que ndi', bi'chi Jacobo ne
José ne Judas ne Simén. Ca biza'na be laca rari nabeza ca'.

Ne pur nga runi qué fiuni cre cabe Jesus. 4 Peru draque na Jesus rabi laacabe:

—Stobi stobi lugar risaca profeta, peru ra qué risaca be nga ndaani xquidxi pe be ne
ralidxi be ne lade binni lidxi be.

5 Ne qué nanda fiuni be nin ti milagru raqué jma que gudixhe na si be luguid caadxi
binni huard ne bianda ca'. ¢ Ne bidxagayaa be purti qué fiuni cre ca binni que.

Ra yegiif ca apéstol stiidxa Dios
(Mt. 10.5-15; Lc. 9.1-6)

De raqué uzd be ira ca guidxi huiini ni nuu gaxha neza que, canausiidi be. 7 Ne guridxi
be doce discipulu stibe que. Bizuli biseenda be laaca chupa chupa, ne gudixhe be ladxi
nd ca cuee ca binidxaba de binni. 8 Ne gudxi be laaca cadi chiné ca gasti ni iquiifie ca
neza sinuque bastén si, ne cadi naquiifie chiné ca pan, nin ixhiapa, nin vueltu. o Ne ucaa
fee ca guela guidi ne chiné ca ti muda lari si. 10 Ne rabi be laaca":

—Ora guiete tu ti ra yoo la? laguiaana raqué dede ora iree tu de guidxi que. 11 Ne pa
chu' paxaraa qué na cabe icaa cabe laatu nin ucaa diaga cabe laatu la? lairee de raqué
ne laquibi fiee tu casi ti sefia bichee cabe ra qué nind cabe nucaa diaga cabe laatu. Ne
gabe ca' laatu, jma nand ziaba na cabe para ca binni Sodoma ne Gomorra, dxi cuidxi Dios

cuenta binni.
12 Para biree ca discipulu que ze ca', yeusiidi ca binni naquiifie usaana xpecadu. 13 Ne

%aca qlee cabe stale binidxaba de binni, ne uxubi cabe aceite ladi binni ne bisianda cabe
aaca'.

Ra guti Juan Bautista
(Mt. 14.1-12; Lc. 9.7-9)

14 Gunna rey Herodes ird ni, purti ma za'bi stiidxa Jesus idubi naca guidxi que, ne na:

—NMa bibani Juan Bautista ne laabe nga Jesus ni cayanda cayuni ird enda nandxd' ca.

15 Peru xcaadxi na:

—Elfas nga.

Ne xcaadxi na:

—Ti profeta casi cani uyuu chiqué nga.

16 Peru ora bina diaga Herodes ni na cabe que la? na:

—Juan nga, dxa ni bine mandar uga cabe yanni que. Laabe nga ma bibani be.

17Uni" be zaca purti nanna be xi ma bi'ni be Juan. Gunaaze be laa ne bindiibi be laa
ne biseguyoo be laa, runi Herodias xheela Felipe bi'chi be, purti ucuaa be Herodfas casi
xheela be. 18 Bidxiichi be purti gudxi Juan laabe cadi jneza chu' né be xheela bi'chi be.

19Ne pur nga nabé uca nanala'dxi Herodias Juan ne ucala'dxi fiuuti laa peru qué fianda.
20 Qué nudii Herodes lugar fiunina be Juan purti nanna naya ladxidé' Juan ne nacha'hui’,
ne ridxibi Herodes Juan. Neca qué fiene be stale de ni un{' Juan, peru bicaa diaga be laa
ne stale gana. 21 Peru bidxifia dxi gunda bi'ni Herodfas ni ucala'dxi que. Dxi lani xpidd'
Herodes uca saa ne bi'ni Herodes ti endaré para ca xaique ne ca capitén sti' ne para ca
binni ni jma risaca de Galilea. 22 Ne guyuu xifi dxaapa Herodias ra cayé xhi cabe que,
biyaa. Nabé uyuula'dxi Herodes ne cani cayé xhi ne laa que modo biyaa badu dxaapa
que. Para na rabi laabe:

—Unaba naa intiica acala'dxu ne zudiee ni lii.
23 Ne bini jurar rey que udii laabe intiica inaba be, neca galaa de ra runi mandar.

24 Oraque biree be uyé be ra nuu jhaa be ne rabi be laa:

—Xi inaba laabe.
Para na jiaa be:

—Unaba laabe ique Juan Bautista.

25 Oraqueca biuu be ra nuu rey que ne rabi be laa:

—Racaladxe udiiu naa ique Juan Bautista ndaani ti bladu nagasi du'.

26 Ucana ladxidd' Herodes éraque peru qué nanda fiabi be badu dxaapa que co' purti
bina diaga cani zuba né be que bini jurar be zudii be badu dxaapa que intiisi acala'dxi'.
27 Oraqueca biseenda be ti soldadu zicaa ique Juan. 28 Para uyé soldadu que biuu ndaani
lidxi guiiba', guxha ique Juan ne gudixhe ni ndaani bladu'. Bidii ni badu dxaapa que, de
badu dxaapa que ma bidii ni jfiaa.

29 Ora gunna ca discipulu sti Juan ni uca que 1a? yecaa ca xcuerpu be para bicaachi ca'.

Ra biyaana Jesus gaayu mil
(Mt. 14.13-21; Lc. 9.10-17; Jn. 6.1-14)

30 Bigueta si ca apdstol sti Jests ra nuu, ne byui' né si ca laabe xi ird bi'ni ca ne bisiidi
cala? 31 rabi be laaca":

—Yanna, chuu nu zitu huiini ra gasti binni para iziila'dxi nu caadxi.

Purti ze zeeda binni ra nuu cabe, nin para go cabe gueta. 32 Oraque biree Jests ne
ca discipulu que, biuu ca ndaani ti canua ziyubi ca ti lugar ra qué guinni binni. 33 Peru
stale binni biiya ora ze cabe ne binibia' ca Jesus. Para biree binni de ird guidxi neza que
ziuxoofe ca ti uria nisa que, ne yendd ca primeru para laacabe. 34 Casi biete Jesus lu
canua que biiya ma ri stale binni raqué ne bid laacabe purti nuu cabe casi dendxu sin
pastor. Para bizuld bisiidi laacabe stale cosa. 35 Ora bi'ya ca discipulu stibe ma huadx{ la?

bidxifia ca ra nuu be ne rabi ca laabe:
—Ma huadx{ ndi' ne iruti binni nabeza cherf', 3¢ Gudxi ca binni ca ma bidxifia ora che
ca', ti ganda che cabe ca guidxi huiini ne ca ranchu nuu gaxha ca, para si cabe pan, purti

qué gapa cabe ni go cabe.
37 Peru na Jesus rabi laaca":
—Laudii ni go cabe laatu.

Paranaca"
—Zanda xa chi si du chupa gayuaa denariu pan para go cabe.

38 Oraque na Jesus rabi laaca":

—Panda ga pan napa tu ya'. Lachiguuya panda.

Para yeguuya cabe ne éraque beeda cabe ne na cabe:

—Gaayu pan ne chupa benda.

39 Para gudxi Jesus ca binni que cui ca lu ca guixi nagd' ni nuu raqué, caadxi caadxi.
40 Ne zaqué guri cabe. Nuu ra zuba ti gayuaa ne nuu ra zuba cincuenta, dede bira cabe
gurf cabe. 4 Oraque ucuaa Jesus gaayu pan ne chupa benda que. Gundisa It iba' ne bidii
diuxquixe Dios, para gundaa ca pan que bidii ca discipulu sti' qui'zi ca 1t ca binni que. Ne
zaqueca bi'ni be iropa benda que. 42 Ne guddé ird binni que dede ra bidx4 ca'. 43 Ne bidxa
doce dxumi de nandahui ni biaana lu pan ne lu benda que. 44 Bia'si gaayu mil hombre
gudé raqué.

Ra uzd Jestis lu nisa
(Mt. 14.22-27; Jn. 6.16-21)

45 Biluxe si ngue la? uluu Jesus ca discipulu sti ndaani canud que, sa niru gé ca lu be
tidi ca nisa que che ca Betsaida, laga gabi be ca binni que ma che be. 46 Biluxe si uni' né be
ca binni que 1a? biree be zin{' né be Dios lu dani. 47 Ne ora bixhinni ma nuu canua sti ca
discipulu que zitu de urid nisa que, ma stubi si Jestis nuu ra nabidxi. 48 Ne biiya nagana
cayaca para laacabe chiné cabe canua que purti cudxigueta bi laacabe. Nuxcanda que
bidxifia Jesus laacabe, zeda za lu nisa ne ucala'dxi nidi'di It cabe. 4° Peru ora bi'ya cabe
zizé be lu nisa la? zacaxa cabe cayuuya cabe tentacién ne bicaa cabe ridxi. 0 Purti ird
cabe biiya cabe laabe ne bidxibi cabe. Peru éraque uni' né be laaca":

—Naa ndi', cadi idxibi tu.

51 Para udxi'ba be ndaani canud ra nuu cabe que ne oraqueca biaana dxi bi que. Nabé
bidxagayaa cabe, 52 purti ca'ru guiene cabe tu laabe, nin ne ma biiya cabe milagru ra
bitale be ca pan que, purti nada'gu ru xquenda biaani cabe.

Bisianda Jests binni Genesaret
(Mt. 14.34-36)
53 Gudi'di cabe nisa que, yendd cabe Genesaret ne bindiibi cabe canud que urid nisa.

54 Casi pe biete cabe lu canud que binibid' ca binni que Jesus. 55 Para yetidxi ca ird binni
neza que ma beeda be, ne bizuld bedané ca binni que stale binni huara lu luuna' ra nuu
be. 56 Ne ratiica guiiu be ndaani guidxi ro' o guidxi huiini' o ndaani rancherfa, riguixhe
cabe ca binni huara que lu calle ne rinaba cabe laabe udii be lugar neca fiee xhaba si be
cana cani huara que. Ne bianda ird ni guda'na xhaba be que.

Ni runi dxaba binni
(Mt. 15.1-20)

1Raqué nuu be bidxifia caadxi fariseu ne caadxi maistru de ley ni beeda de Jerusalén
ra nuu be. 2Ne biiya ca cay6 caadxi discipulu stibe sin niguiibi nd', ne bizuld uni' ca ca
discipulu que. (3Ca fariseula? zinanda ru ca costumbre sti ca bixhoze gola ca', qué ro ca
gueta sin qué qui'bi chaahui cand ca'. 4 Ne ora ibigueta cabe de luguiaa la? napa pe cabe
ti modo riguiibi na cabe para go cabe. Ne nuu ru stale costumbre ni zinanda cabe, casi
modo qui'bi cabe vasu, ne jarra ne traste de guiiba', ne luuna'.) 5 Oraque na ca fariseu ne
ca maistru de ley que rabi ca Jesus:

—Xifee cadi zinanda ca discipulu stiu' costumbre sti ca binigola, purti ridu'ya du ro
ca sin qui'bi né ca casi naquiifie fiuni ca'.

6 Para na Jesus rabi laacabe:

—Jneza ni uni' Dios de ruaa profeta Isafas chiqué ra bizeete pabid' rusiguii tu, na:
Ca binni ri nanaxhi ruaa ca ne naa,
peru ladxidé' ca nuu zitu de naa.
7Pur gana si rusisaca ca naa,
purti de laasi ca riale ni rusiidi ca'.
8 Ne dxandi ni purti zacd pe runi tu. Rusaana tu mandamientu sti Dios para chi nanda tu
costumbre sti binni, casi enda ria'ri jarra ne vasu, ne xcaadxi costumbre casi ca nga.

9Ne laca rabi be laaca':

—Galén xa ni runi tu, rusaana tu ni gudixhe Dios para chi nanda tu ca costumbre stitu.
10 Gudxi Moisés laatu ganaxhii tu bixhoze tu ne jiaa tu, ne laca gudxi be laatu, tu cu' di
bixhoze o jflaa naquiifie gati'. 11 Peru laatu na tu, zaa gabi ti hombre bixhoze o jfiaa: “Qué
zanda di acanid lii purti ni nudiee lii ca, ma bine ni Corban.” (Corbén rabi cabe xiixa cuee
chu cabe para Dios.) 12 Ne inque ma uni' be zacd la? neca cadi dxandi ni, peru rabi tu
laabe gasti naca pa qué acané be bixhoze be o jfiaa be. 13 Ne zacd pur ca costumbre stitu
ni zeda za lade tu 1a? napa tu stiidxa Dios casi xiixa de enda riguite. Ne nuu ru stale runi
tu ni cadi jneza.

14 Bigueta guridxi Jesus ird ca binni que sti tiru ne na rabi laaca":

—Laucaa diaga naa ird tu, ne laguiene. 1> Cadi ni riuu ndaani ruaa binni, nga runi pur

uchee ca', sinuque ni iree de ndaani ladxidd' ca', nga runi ni. 1¢ Laucaa diaga chaahui ti
guiene tu.

17 Oraque biree Jesus de ra nuu ca binni que, biuu ndaani yoo. Ne raqué nuu be beeda
ca discipulu ra nuu be ne unaba diidxa ca laabe xii ngue gudxi be ca binni que. 18 Para
rabi be laaca':

—Nee nin laatu qué riene tu la? Nee qué ganna tu pa cadi ni ro binni nga runi pur
uchee né ca Dios 1a? 19 Purti qué riuu di ni ndaani ladxidé' cabe sinuque riaba ni ndaani
cabe ne draque riree ni de cuerpu sticabe.

Zacé gudxi be laaca zanda go ca intiisi endard. 20 Ne rabi be laaca":

—Ni riree ndaani ladxidé' binni, nga ni runi pur uchee né ca Dios. 21 Purti de ndaani
ladxidd' cabe riree ird ni rin{' ique cabe guni cabe: chu' né cabe ni cadi xheela cabe, gapa
cabe jnadxii cabe, guuti cabe binni, 22 cuana cabe, acala'dxi cabe gapa cabe jma que stobi,
guni cabe ni nadxaba', usiguii cabe, gapa cabe ira clase viciu, gache 14 cabe sti stobi, cuee
cabe falsu luguid binni, ucha cabe enda naré' sticabe, guni cabe enda huati. 23 Ird enda
nadxaba ca riree de ndaani ladxidd' binni ne pur ird nga ruchee né cabe Dios.

Ra unaba ti gunaa de Fenicia guianda xiifii'
(Mt. 15.21-28)
24 De raqué biree be uyé be gaxha de Tiro, ne biuu be ndaani ti yoo. Gucala'dxi be
qué fianna binni pa nuu be raqué peru qué fianda nucaachi It be. 25> Qué nindaa de biuu
be raqué gunna ti gunaa de laabe, ne beeda ra nuu be purti napa ti xifii dxaapa riguite

binidxaba ique. Casi biuu bizuxibi xafiee be. 26 Binni Fenicia gunaa que, cadi judiu laa.
Gunaba laabe cuee be binidxaba que de xiifii'. 27 Peru rabi be laa:

—Bidii lugar go ca ba'du primeru, purti cadi jneza gaxha cabe pan xiifii cabe para udii
cabe bi'cu'.

28 Oraque na gunaa que:

—Nanna, Sefior, peru laca ro bi'cu bigd ni riaba xa mexa sti xpixuaana'.

29 Para na Jesus rabi laabe:

—Jneza uni' lu'. Ma zanda che lu', ma biree binidxaba que de xiifii lu'.

30 Ne dxand{ ora yendd be ralidxi be biiya be nexhe badu dxapa huiini que lu luuna',
ma bisaana binidxaba que laa.

Ra bisianda Jesus ti mudu
31 Qué nindaa de ngue biree Jesus de Tiro, uzd neza Sidén ne ird ca guidxi ni rabi cabe
Decépolis, ne bigueta ra nisa Galilea. 32 Raqué nuu be bedané cabe ti hombre nacuaata
diaga ne napaapa ruaa ra nuu be, ne gunaba cabe laabe cuaqui né be luguid hombre que.
33 Para ucuaa be hombre que yené be laa ti ladu ne guluu be bicuini na be ndaani diaga
ne bichd xhinni be ne guda'na be ludxi. 34 Oraque biiya dxi be ib4' gucuaala'dxi be ne na

be:
—Efata. Ni rin{' ni la? “Bixale'.”
35 Ne oraqueca bixale diaga hombre que ne bianda ludxi ne ma gunda unf' jneza. 3¢ Ne

gudxi be laaca cadi gabi di ca ni iruti'. Peru laga jma cayabi be laaca cadi giii cani la? jma
rusi byui' né ca ni binni. 37 Ne nabé bidxagayaa stale binni, ne na ca":

—Jneza ird ni runi be dede ruxhele be diaga cani nacuaata diaga ne rusini' chaahui be
cani napaapa ruaa.

8

Ra biyaana Jesus tapa mil
(Mt. 15.32-39)

1Nabé stale binni bidxifia ra nuu Jesus ca dxi que, ne qué gapa ca ni go ca'. Para guridxi
be ca discipulu stibe, ne na be rabi be laaca":

2 —Caya'ya ca binni ri' purti ma chonna gubidxa nuu né cabe naa rari' ne qué gapa
cabe ni go cabe. 3 Pa useenda laacabe chibi' cabe sin go cabe la? qué zapa cabe stipa para
sa cabe purti nuu caadxi de laacabe beeda de zitu.

4 Oraque na ca discipulu que rabi laabe:

—Peru paraa idxela ni go cabe rari ya'. Iruti nabeza rarf'.

5 Para rabi be laaca':

—Panda ga pan napa tu ya'.

Oraque naca"

—Gadxe.
6 Para gudxi be ca binni que cui ca layt, ne ucuaa be ca pan que, bidii be diuxquixe Dios

ne gundaa be cani, bidii be cani ca discipulu stibe que qui'zi ca cani 14 ca binni que. 7 Laca
napa cabe chupa chonna benda. Para bidii Jests diuxquixe Dios ne gudxi laacabe qui'zi
cabe cani. 81rd binni que gudé dede ra bidxa, ne bidopa ru xcadxe dxumi de nandahui ni
biaana. °Bia' tapa mil gudé dxi que. Ne 6raque gudxi Jesus laacabe ma zanda che cabe.
10 Ne laa biuu né ca discipulu sti ndaani canud para ze ca neza Dalmanuta.

Trampa sti ca fariseu
(Mt. 16.1-4; Lc. 12.54-56)

11 Ne raqué bidxina ca fariseu ra nuu be ne bizuld cacaa yu né ca laabe. Gunaba ca
laabe gului' be laaca ti sefia xaiba' ti gu'ya ca pa dxandi nandxé' be. Uni' ca zaqué purti
cuyubi ca usaba ca laabe. 12 Oraque ucuala'dxi be tobi ne na be:

—Xifiee canaba ca binni ri gu'ya ca sefia. Gabe ca' laatu, nin ru sti sefia qué zudiee
laatu, rabi be laaca' ne biree be ze be, 13 bisaana be laaca'. Biuu be ndaani canud que sti
tiru para ze be cherica nisa que.

Ra udixhend Jesus ca discipulu
(Mt. 16.5-12)

14 Biaanda niné ca discipulu endard, ti pan si ziné ca ndaani canud que. 1°> Oraque na
Jesus rabi laaca':

—Laguuya ga qué chi cé sti ca fariseu ne sti Herodes laatu. Ricd ni runi cabe casi riaazi
levadura cuba pan.

16 Oraque na ca discipulu:

—Cayabi be ndi laanu tisi qué fiedané nu pan.

17 Peru nanna Jesus xi cani' cabe, para rabi laacabe:

—Xifiee na tu qué gapa tu pan. De yanna ca'ru guiene tu ne ca'ru ganna tu la? Nee
tan nada'gu xquenda biaani tu la? 18-19 Nee qué ruuya tu ne It tu ne qué runa diaga tu
ne diaga tu la? Nee qué rietenala'dxi tu dxi udiize gaayu pan lu gaayu mil que 1a? Panda
dxumi de nandahui bitopa tu.

Paranaca"
—Doce.
20 Oraque rabi be laaca":

—Laga dxi udiize gadxe pan lu tapa mil que ya'. Panda dxumi bitopa tu.

Para naca"
—Gadxe.
21 Qraque rabi be laaca":

—De yanna ca'ru guiene tu la?

Ti li cheepa de Betsaida

22 De raqué yenda cabe Betsaida. Ne bedané ca binni de raqué ti hombre nacheepa lu,
ra nuu Jesds ne gunaba ca quixhe nd Jesus luguid be. 23 Para unaaze Jests na be biree né
laabe de ndaani guidxi huiini que. Ne guxubi nisa xhinni It be ne gudixhe na luguid be
ne gunaba diidxa laabe pa ruuya be xiixa. 24 Oraque biiya dx{ be ne na be:

—Ruuya binni peru ruuya laaca casi yaga ziza.

25 Bigueta gudixhe na Jesus 1 be ne éraque ma biiya chaahui be ne bianda be. Ma
ruuya be ird cosa naya'ni'. 26 Para biseenda Jesus laabe chibi' be ne na rabi laabe:

—Cadi guiuu lu ndaani guidxi ne cadi gabi lu ni iruti de raqué.

Ra uni' Pedru tuu nga Jests
(Mt. 16.13-20; Lc. 9.18-21)
27 Sti dxi biree Jesus ne ca discipulu sti' ze ca ca guidxi ni nuu neza Cesarea de Filipo.
Ne neza ze cabe na Jesus rabi laacabe:

—Tu na binni naa.
28 Oraque na cabe:

—~Caadxi na lii nga Juan Bautista ne xcaadxi na Elias ne xcaadxi na tobi de ca profeta.

29 Para rabi be laaca':

—Laatu ya' tu na tu naa.

Para na Pedru:

—Lii nga Cristu.

30 Peru gudxi be laaca cadi gabi ca ni iruti'.

Bizeete Jests chi gati
(Mt. 16.21-28; Lc. 9.22-27)

31 Oraque bizulu be bisiidi be laaca de ni chi aca ru be, na be rabi be laaca":

—Naa nga Hombre Biseenda Dios. Zunina cabe naa, ne zaree nanda ca xaique sti
guidxi ne ca xaique sti ca sacerdote ne ca maistru de ley naa, ne zuuti ca naa. Peru
zabane ra guionna gubidxa.

32 Bisia be diidxa xi ird chi aca be. Peru yené Pedru laabe ti ladu ne gudxi laabe cadi
inf' be zaqué. 33 Oraque bidxigueta It be ne biiya dxi be ca discipulu stibe ne udinde né
be Pedru, na be rabi be laa:

—Bixele de naa, binidxaba', purti cadi de Dios zeeda ni cd ique lu ca sinuque de binni
guidxilayu.

34 Oraque guridxi be ca discipulu stibe ne ca binni que ne rabi be laaca':

—Tu gacala'dxi gaca xpinne la? usiaanda laca laa, cadi lica guid xpida, ne sa nanda
naa. 35 Purti tu gacala'dxi uld xpida, zuniti ni. Peru tu uniti xpida pur naa ne pur stiidxa
Dios la? zala. 3¢ Paraa iquiifie ni binni pa guni ganar idubi naca guidxilayt peru guniti
xhialma. 37 O pagala zanda quixe binni saca uld xhialma. 38 Naa nga Hombre Biseenda
Dios. Tu ituf It in{' pa xpinne laa o ituf 14 pur stiidxa' nezald cani qué runi cre ne cani
qué runi jneza la? naa laaca zatuf lua inié xpinne laa, dxi guendania enda nandxd' sti
Bixhoze', ne ca dngel cha'hui'.

1 Ne laca na Jesus rabi laacabe:
—Gabe ca' laatu, nuu caadxi de cani nuu rar{ qué zati dede qué guzuld guni mandar
Dios ne enda nandx¢' sti'.

Ra biiya cabe bidxaa Jestis
(Mt. 17.1-13; Lc. 9.28-36)

2Gudi'di xhoopa gubidxa de ngue yené Jests Pedru ne Jacobo ne Juan, ne idapa si cabe
uyé cabe lu ti dani soo, ne raqué mala biiya cabe ma adxé modo bihuinni Jesus. 3 Bizaani
xhaba be ne uca ni naquichi bé, dede iruti binni guidxilayt nusiquichi lari bia' qué. 4 Ne
biiya ca cayui' né Elfas ne Moisés laabe diidxa'. > Oraque na Pedru rabi laabe:

—Maistru, aque galdn nuu nu rari nja'. Nee zaa ucuf du chonna ranchu huiini la? tobi
para lii, tobi para Moisés ne stobi para Elfas.

¢ Tantu cadxibi cabe dede nin qué ganna Pedru xi cani'. 7 Ne éraque biseegu ti za
laacabe ne ucud ti ridxi lade za que:

—Ndi nga xiifie' ni nadxiee'. Laucaa diaga laabe.

8 Oraqueca biiya dx{ cabe peru ma qué fiuuya ru cabe iruti' sinuque Jesus si stubi.

9 Ora ziyete cabe lu dani que, gudxi Jesus laacabe cadi giii né di cabe iruti de ni bi'ya
cabe, sinuque cueza cabe guiasa si Hombre Biseenda Dios de lade gue'tu'. 1°Ne nga runi
gupa cabe ni lade si cabe, peru gunaba diidxa saa cabe ximodo nga na be guiasa be de
lade gue'tu'. 11 Oraque rabi cabe Jesus:

—Xifiee na ca maistru de ley zeeda Elfas ante gueeda ni nexhe guseenda Dios que ya'.

12 Para na Jesus rabi laacabe:

—Dxand{ nexhe gueeda Elfas primeru para quixhe chaahui ird cosa. Laga xi na lu
Xqui'chi Dios de dxa Hombre ni nexhe guseenda Dios que ya'. Nee cadi na ni zadi'di be

ra nané ne zudxii deche binni laabe la? 13 Peru naa rabe laatu ma beeda Elias ne bi'ni
cabe laabe ni ucala'dxi cabe, casi ca lu Xqui'chi Dios guni cabe laabe.

Ra bisianda Jestis ti hombre huiini riguite binidxaba'
(Mt. 17.14-21; Lc. 9.37-43)
14 Oraque bigueta cabe ra nuu ca xcaadxi discipulu que ne biiya cabe ri binni laaca'.
Ne laca nuu caadxi maistru de ley raqué cacaa yu né ca ca discipulu. 1> Oraque pe ulee 1
Jesus zeeda, ne nabé bidxagayaa ca binni que ora bi'ya ca laabe, ne yeuxoofie ca' yeugapa

diuxi ca laabe. 16 Para rabi be laaca':
—Xi cayaca tu.

17 Oraque na tobi de ca binni nuu raqué:

—DMaistru, zedania xiifie ra nuu lu' purti riguite binidxaba laabe ne ma bisaana laabe
mudu. 8 Ratiica nuu be rugaze binidxaba ca laabe layt ne riree bupu ruaa be ne rixidxi
layabe. Ne zacd jma rusi cara stipa stibe. Ma gunaba ca discipulu stiu' nibee ca binidxaba
ca de laabe peru qué nanda.

19 Para na Jesus rabi laacabe:

—jAque qué runi cre tu xa, binni ca'! Dede padx{ naquiifie guiaana nia laatu ne gune
huantar laatu ya'. Latané hombre huiini ca rarf'.

20 Para bedané cabe hombre huiini que. Casi bi'ya binidxaba que Jesus, bi'ni pur bidii
ataque laabe ne biaba be lay, canatubi be ne caree bupu ruaa be. 2! Oraque na Jesus rabi

bixhoze be:
—Padx{ ti raca be sicari ya'.

Para na bixhoze be:
—Dede dxi nahuiini be. 22 Stale tiru riguu binidxaba ca laabe lu gui ne ndaani nisa

para guuti laabe. Nga runi pa zanda gu'nu xiixa la? bid laadu ne ucané laadu.
23 Para na Jesus rabi laabe:

—Naa la? zanda. Lii si nga pa zanda guni cre lu', purti gasti ni nagana para cani runi
cre.
24 Oraque bicaa be ridxi:

—Rune cre, Sefior. Ucané naa gune cre jma.

25 Ne ora bi'ya Jestis nabé ma cabf zisi binni la? udinde né binidxaba que, na:

—Biree, binidxaba mudu ne diaga cuaata'. Naa cayabe lii iree lu'. Bisaana hombre
huiini ri' ne ma cadi ibigueta rou' luguid be.

26 Oraque bicaa binidxaba que ridxi ne bi'ni pur bidii sti ataque laabe ne biree ze',
bisaana laabe casi gue'tu'. Ne stale de ca binni nuu raqué na ma guti be. 27 Peru guluu
na Jesus na be, undisa laabe ne bizuhuaa be.

28 Oraque biuu Jests ndaani ti yoo, laa si ne ca discipulu sti', ne raqué na ca rabi ca

laabe:
—Xifee laadu qué fianda nibee du binidxaba ca pue.

29 Para rabi be laaca':
—Purti para ganda cuee cabe binidxaba casi nga la? naquiifie guiaana cabe sin go cabe

ne ini' né cabe Dios.

Bigueta bizeete Jesus zati
(Mt 17.22-23; Lc. 9.43-45)
30 Biree si cabe de raqué udi'di cabe Galilea ne qué na Jesus ganna iruti pa nuu raqué.
31Purti cusiidi be ca discipulu stibe, ne cayabi be laaca":
—Naa nga Hombre Biseenda Dios. Zutoo cabe naa lu binni guidxilayt, ne zuuti ca naa,
peru lu chonna gubidxa de biiti ca naa la? zabane'.
32Peru qué fiene ca laabe ne bidxibi ca ninaba diidxa ca'.

Tu laa jma risaca
(Mt. 18.1-5; Lc. 9.46-48)

33 Yend4 cabe ndaani guidxi Capernaum ne biuu si cabe ndaani yoo, unaba diidxa Jests
laacabe xi diidxa zeda yui' cabe neza. 34 Peru nin tobi cabe qué nin{' cabe, purti ora zeeda
cabe neza la? cacaa yu cabe tuu nga jma risaca lade cabe.

35 Oraque gurf Jesus ne guridxi ca discipulu sti', ne na rabi laaca":

—Pa nuu tu racala'dxi isaca jma la? cadi guyubi usisaca cabe laa, sinuque usisaca
laacabe, ne gaca casi jmozo cabe.

36 Oraque ucuaa Jesus ti ba'du', bizuhuaa galahui de laacabe ne ucuaa ba'du que guluu

ndaani na' ne na rabi laacabe:
37 —Tutiica gacané ti ba'du casi ba'du ri' pur naa la? casi flaca cayuni ni naa, ne tu

guni ni naa la? cayuni ni, ni biseenda naa.

Ni cadi cucaa li cayacané
(Lc. 9.49-50; Mt. 10.42)
38 Oraque na Juan rabi laabe:
—Maistru, bidu'ya du ti hombre cuzeete 14 lu ra cabee binidxaba de binni, peru
bicueeza du laabe purti cadi canazé né be laanu.
39 Para na Jesus rabi laacabe:
—Xifiee canaucueeza tu laabe, purti ni cayuni milagru ra uzeete la'ya la? qué zanda
ucaa I naa. 4% Ne tu cadi cucaa It laanu la? nuu pur laanu. 4! Tutiica udii laatu neca ti
vasu nisa si purti xpinni Cristu laatu la? gabe ca' laatu, qué ziaana ngue sin guiaxa.

Pabid' naxoo nuu ni guni pur uchee stobi
(Mt. 18.6-9; Lc. 17.1-2)

42 Tutiica guni pur uchee tobi de cani nahuiini ni runi cre naa la? jma galdn fiaca para
laa nugaanda cabe ti guie dani ro' yanni ne nundaa cabe laa ndaani nisadd'. 43 Pa nuu
xiixa ni cuchiifia nd lu lii icoou', ne pur laani chi uchee lu la? bixele ca de laani, purti
cadi tan nand zaca para lii uniti lu ni peru gapu enda nabani ni qué zaluxe, bia' nga nana
zaca para lii gapu ni racala'dxu que ne cheu' gabia ra cayaca bele ni qué zanda gyui'.
44 Raqué qué zard enda nayuudxu' ne qué zyui' gui. 4> Ne zaqueca pa nuu ra cuchiifia
fieeu lii cheu', peru zucheeu pa cheu' raqué la? cadi cheu' diou' purti cadi tan nand zaca
para lii guiaanu sin cheu' raqué peru gapu enda nabani ni qué zaluxe, bia' nga nana zaca
para lii cheu' ra racala'dxu cheu' que, ne cheu' gabia ra cayaca bele ni qué zanda gyui'.
46 Raqué qué zard enda nayuudxu' ne qué zyui' gui.

47 Zaqueca pa nuu xiixa ni ruuya lu' ne ruquiinde ni lii gu'nu ni cadi jneza la? bixele
de laani purti cadi tan nand zaca para lii ixele lu de laani peru chu' lu ra runi mandar
Dios, bia' nga nand zaca para lii pa uchee lu pur laani ne cheu' gabid ra cayaca bele ni
qué zanda gyui'. 48 Raqué qué zard enda nayuudxu' ne qué ziuu dxi gyui' gui.

49 Purti ziaba enda nand luguid binni casi riaba zidi endard. 50 Zidi la? riquiifie ora
naxi, peru pa niniti enda nax{ stini la? ximodo nix{ ni sti tiru. Zacaca laatu, lagaca casi
zidi ni nax{, ti ganda iquiifie tu ndaani guidxilayu. Ne laibani sin enda ridinde.

10

Xi na Jestis de enda rilaa né xheela'
(Mt. 19.1-12; Lc. 16.18)

1Biree Jests Capernaum uyé neza Judea ne laca uyé cherica guiigu Jordan. Raqué nuu
be gurf zisi binni laabe sti tiru, ne bizuld bisiidi be laaca casi runi be. 2Ne éraque bidxifia
caadxi fariseu ra nuu be, cuyubi ca modo usaba ca laabe pur ni in{' be. Gunaba diidxa ca
laabe pa jneza ilaa né ti hombre xheela'. 3 Para rabi be laaca":

—Xi bisaana Moisés guni tu.

4Qraque naca':

—Na Moisés zaa usaana cabe xheela cabe peru gaca divorciar né cabe laa.

5Qraque na Jesus rabi laacabe:

—Gudxi Moisés laatu guni tu zacd purti naguidxi ladxidd' to. © Peru dxi bizuld biza'
Dios ira xixé cosa la? “bizd' be hombre ne gunaa”. 7 “Pur nga runi zusaana hombre
bixhoze ne jhaa ne zadxaaga xheela'.” 8 Ne zaca zeda gaca cabe tobi si, ma cadi chupa
cabe sinuque tobi si laacabe. 2 Nga runi cadi indaa binni ni ma bichaaga Dios.

10 Biuu si cabe yoo, gunaba ca discipulu laabe gusiene be laaca xii ngue gudxi be ca
binni que. 11 Para rabi be laaca":

—Ora ilaa né ti hombre xheela' ne ichagand adxé gunaa la? cuchee né xheela'. 12Ne
pa usaana ti gunaa xheela' ne ichagana stobi la? laca cuchee ne xheela'.

Uluu Jests ndaaya caadxi ba'du’
(Mt. 19.13-15; Lc. 18.15-17)
13Tj dxi bedané cabe caadxi ba'du ra nuu Jesuts para quixhe na luguid ca'. Peru udinde

né ca discipulu que cani bedané laacabe que. 14 Ne ora bi'ya Jesus xi cayaca la? bidxiichi,
ne na:
—Cadi ucueeza tu ca ba'du ca. Zaa gueeda cabe ra nuaa' purti sticabe ird ni napa Dios

ladxi nd', laacabe ne ird casi laacabe ca. 15 Ne iruti qué ziuu ra runi mandar Dios pa qué
guni cre Dios casi runi cre ti ba'du'.

16 Oraque ucuaa be ca ba'du que, uluu be laaca ndaani na be ne udixhe na be luguia
ca', uluu be ndaaya laaca'.

Ra uni' né tiricu Jesus
(Mt. 19.16-30; Lc. 18.18-30)

17 Ma chi iree Jesus che sti guidxi ora zeda uxoofie ti hombre ne bizuxibi xafiee be na
rabi laabe:

—Maistru cha'hui', xi naquiifie gune para gapa enda nabani ni qué zaluxe.

18 Para rabi be laa:

—Xifiee ra'bu naa maistru cha'hui'. Iruti ru nacha'hui jma que tobi lucha Dios. 1° Ma
nannu xi na ca mandamientu: “Cadi chu' neu ni cadi xheelu', cadi guuti lu binni, cadi
cuana lu', cadi cueeu falsu luguid stobi, cadi usiguii lu', gunaxhii bixho'zo ne jiioou'.”

20 Para na hombre que:

—Ird nga huayune dede dxi nahuiine, Maistru.

21 Biiya dx{ Jesus laabe ne gunaxhii laabe ne rabi laabe:

—Tobi si riaadxa lii. Guyé bitoo ird ni napu', bidii ca pobre, ne zapu stale ni risaca iba'.
Ne ma cadi lica guid lu xpida lu', ne dananda naa.

22 Peru ora bina diaga be xi na Jesus la? ucand ladxidé' be purti nabé napa be bidxichi,
ne triste biree be ze be.

23 Oraque biiya dx{ Jesus ird ladu ne na rabi ca discipulu:

—Aque nagana raca para ca ricu udii ca lugar guni mandar Dios laaca'.

24 Bidxagayaa ca discipulu ni uni' be que. Peru bigueta rabi be laaca":

—Xiifle ca', aque nagana na tobi ni nadxii bidxichi guni mandar Dios laa xa. 25Jma
qué igana tidi ti camellu xa'na ti aguxa' para gudii ti ricu lugar guni mandar Dios laa.

26 Jma rusi bidxagayaa ca discipulu éraque, ne unaba diidxa saa ca":

—Tu zanda il4 pue.

27 Para biiya dx{ be laaca' ne rabi be laaca":

—Binni la? qué zanda guni ni peru Dios zanda, purti gasti ni nagana para Dios.

28 Oraque bizult Pedru na rabi laabe:

—Laadu ya', bisaana du ird ni napa du ne canananda du lii.

29 Para na be:
—Mananna'. Ne tutiica usaana lidxi o bi'chi o biza'na o bixhoze o jiiaa o xheela o xiifii

o layd sti pur naa ne pur stiidxa Dios la? 3 zacaa ti gayuaa tantu de ni bisaana que: yoo,
bi'chi', biza'na', jiiaa, xiifli' ne layu, neca zadi'di stale ni nagana. Ne dxi usult guidxilayt
cubi la? zapa ti enda nabani ni qué zaluxe. 3! Peru stale de cani za niru ziaana atra, ne
stale de cani za atrd zazd niru.

Ra bigueta bizeete Jesus zati
(Mt. 20.17-19; Lc. 18.31-34)
32Ti dxi ze Jesus Jerusalén, laa ne cani rizd né laa. Peru za niru be 14 ca'. Bidxagayaa
ca discipulu ze be Jerusalén, ne zaqueca nanda xcaadxi binni atra, zeda dxibi ca'. Oraque
guridxi be idubi doce discipulu stibe que ti ladu, ne bizult byui' né be laaca xi chi aca be.

33Rabi be laaca":
—Laguuya mayaca guiu' nu Jerusalén, ne ma chi naaze cabe naa. Naa nga Hombre

Biseenda Dios. Zutoo cabe naa lu xaique sti ca sacerdote ne ca maistru de ley, ne zaguixhe
ca gate' ne zutiidi ca naa lu nd cani cadi judiu, 34 ne zuni burla ca ngue naa. Zunina ca
naa ne zuchd xhinni ca lade' ne zuuti ca naa. Peru lu chonna gubidxa de biiti cabe naa
zabane'.

Ra bidxifia ca xiifii Zebedeu ra nuu Jestis

(Mt. 20.20-28)
35 Oraque bidxifia Jacobo ne Juan xiifii Zebedeu ra nuu Jesus ne na ca rabi ca laabe:
—Maistru, rinaba du gu'nu ni chi naba du lii ri'.

36 Para rabi be laaca":
—Xi racala'dxi tu gune para laatu ya'.

37 Oraque rabi ca laabe:

—Ora ma zuba lu de rey ne ma cayuni mandar lu ird la? udiiu lugar cui du cue' lu',
tobi ladu derechu, stobi ladu biga'.

38 Para rabi be laaca':

—Nin qué ganna tu xi canaba tu. Nee zanda gacana tu casi chi gacana'ya', ne tidi tu
ni chi tide ri la?

39Paranaca"

—Zanda.

Oraque rabi be laaca':

—Dxandi zacand tu ne zadi'di tu casi ni chi tide ri'. 40 peru para cui tu cuee', ladu
derechu ne ladu biga la? cadi nexhe di nga ladxi naya para gudiee tuuxa, sinuque maca
nexhe tuu nga icaa ni.

41 Ora bina diaga xhii discipulu que xi na cabe la? bidxiichi né ca laacabe. 42 Peru
guridxi Jesus ird cabe ne rabi laacabe:

—Laatu nanna tu ximodo runi cani runi mandar ndaani guidxilay, runi stica ird binni
ni runi mandar ca'. Ne canirisaca lade cabe la? laca racala'dxi ca guni mandar ca'. 43 Peru
laatu, cadi guni tu zacd lade tu, sinuque tu gacala'dxi isaca jma la? napa xidé gaca casi
jmozo ca xcaadxi. 44 Ne zaqueca guni tutiica gacala'dxi sa niru, 45 casi huayune lade tu.
Naa nga Hombre Biseenda Dios ne benda cadi para gacané cabe naa sinuque para gacania
laacabe ne para gudiee xpida ti ganda ila stale binni.

Ra bisianda Jesus Bartimeu
(Mt. 20.29-34; Lc. 18.35-43)

46 Oraque yenda cabe ndaani guidxi Jericd ne ra biree Jesus de ndaani guidxi que biree
né ca discipulu sti', ne nanda stale binni laaca'. Ne urid neza ra zidi'di cabe que zuba
ti hombre nacheepa 14, 14 Bartimeu, xiifii Timeu, canaba guna. 47 Ne ora bina diaga be
Jesus de Nazaret ngue zidi'di raqué la? bizuld be bicaa be ridxi:

—iJesus, Xiifii David, bia la' naal!

48 Stale binni udinde né laabe para nigani be, peru laga jma rusi bicaa be ridxi:

—iBid naa, Xiifii David!

49 Oraque bizuhuaa dxi Jesus ne na:

—Lacuidxi laabe.
Para uyé tobi na rabi laabe:

—Cadi idxibi lu', bizuhuaa, cabidxi be lii.

50 Oraque bilaa be xhaba be layt ne biasa guxoofie be bidxifia be ra nuu Jesus. 5! Para
na Jesus rabi laabe:

—Xi racala'dxu gune para lii.

Para na be:

—Maistru, racaladxe inaya'.

52 Qraque na Jesus rabi laabe:

—Ma zanda che lu'. Ma bianda lu' purti bini cre lu'.

Ne oraqueca ma gunda unad be, ne yenanda be Jesus neza ze'.

11

Biuu Jesus Jerusalén
(Mt. 21.1-11; Lc. 19.28-40; Jn. 12.12-19)

10ra bidxifia cabe gaxha de Jerusalén zidi'di cabe Betfagé ne Betania. Nuu cabe nezalu
dani Olivo, biseenda Jesus chupa de ca discipulu sti', 2 na rabi laaca":

—Laché guidxi huiini ni nuu gaxha ca, ne ora chindd tu raqué la? zadxela tu ti burru
huiini cd yaga ne iruti huagui'ba laame. Lauxhegue laame ne latané laame rari'. 3 Ne
pa chu' tu inaba diidxa laatu xifiee cuxhegue tu laame la? lagabi laaca caquiifie Sefior
laame. Ne casi iluxe me maca chi saana tu laame.

4 Biree ca discipulu que ze ca', ne bidxela ca burru huiini que cé yaga ra puerta urid
neza, ne bixhegue ca laame. 5 Peru éraque na caadxi de cani nuu raqué rabi laacabe:

—Xi cayuni tu. Xifiee cuxhegue tu burru huiini ca.

6 Para gudxi cabe laaca ni gudxi Jests laacabe que. Ne ma qué nin{' ru ca gasti'.

7 Oraque yené cabe burru huiini que ra nuu Jests ne gudixhe cabe xhaba cabe deche
me para gudxi'ba Jesus laame. 8 Ne stale binni bichiaa xhaba lu neza ra zidi'di Jesus, ne
nuu tu bichuugu rama ne udixhe ni lu neza ra zidi'di be.

9Ne césica cucaa ca binni ni za niru ridxi 1a? zaqueca cucaa cani nanda atra que ridxi,
naca"

—iVival Lausisaca ni biseenda Dios. 1°Lausisaca ni zeda guni mandar casi bini mandar
rey David, bixhoze gola canu. Lausisaca Dios ni dxi'ba iba'.

11 Ora yenda Jests ndaani guidxi Jerusalén, biuu ndaani yu'du ro'. Biiya dx{ ird ladu
raqué, ne éraque biree ze Betania, laa ne ca discipulu sti', purti ma huadx{ ngue.

Ra udinde né Jesus yaga du'ga’
(Mt. 21.18-19)
12Sti dxi que ora biree cabe de Betania ma candaana Jesus. 13 Ne draque biiya be zuhuaa
ti yaga du'ga’ zitu huiini de raqué, naze bandaga lu, para yeguuya be pa cd du'ga 1d ni.
Peru cadi ca di du'ga’, puru si bandaga napa ni purti cadi xhi ni ngue. 4 Para uni' né be
du'ga que rabi be laa:
—Qué ziuu dxi ru go tuuxa cuananaxhi stiu'.
Ne bina diaga ca discipulu ni un{' be que.

Bisid Jesus yu'du ro'
(Mt. 21.12-17; Lc. 19.45-48; Jn. 2.13-22)

15 Oraque yenda cabe Jerusalén. Ne casi biuu Jests ndaani yu'du ro' bizula uladxi cani
cutoo raqué ne cani cazi', ne bitiixhi jmexa cani cuchaa bidxichi, ne xpangu cani cutoo
paloma. 16 Ne qué nudii be lugar nidi'di né ca xiixa ndaani yu'du que. 17 Ne bisiidi be
laaca na be rabi be laaca":

—Lu Xqui'chi Dios cd: “Lidxe nuu para in{' né ird binni naa ndaani'”; peru laatu ma
bi'ni tu ni lidxi gubaana'.

18 Ora bina diaga ca xaique sti ca sacerdote ne ca maistru de ley ni uni' be que la?
bizuld ca biyubi ca modo gati be. Cadxibi ca laabe purti cadxagayaa ird binni ni cusiidi
be. 19 Peru casi bixhinni biree be ndaani guidxi que.

Ra bibidxi yaga du'ga’
(Mt. 21.20-22)
20 Sti dxi que siadd' ro' udi'di cabe ra nuu dxa yaga du'ga que ne ma bibidxi dede xcu
ni. 21 Ne éraque bietenala'dxi Pedru, para na rabi laabe:
—Maistru, biaa gu'yu ma bibidxi dxa yaga du'ga ni nou' ma cadi icd ru du'ga lu que.
22 Para na be rabi be laaca":
—Lagapa fe ne Dios. 23 Purti gabe ca' laatu, tutiica gabi dani ri iree de ra nuu, chi
guiaba ndaani nisadd', ne qué gapa duda ndaani ladxidd', sinuque guni cre zaca ni ma

uni' que la? zaca ni. 24 Nga runi cayabe laatu, ird ni inaba tu ora inf' né tu Dios zacaa tu,
peru pa guni cre tu zaca ni.

25 Ne ora cani' né tu Dios, pa guietenala'dxi tu nuu tu bichee né laatu la? laguni
perdonar laa, ti guni perdonar Bixhoze tu ni nuu iba' laatu ni huachee né tu laa. 26 Purti
pa qué guni perdonar tu stobi la? nin Bixhoze tu ni nuu ib4' qué zuni perdonar laatu.

Xifiee cayuni Jesus ni cayuni
(Mt. 21.23-27; Lc. 20.1-8)

27 Oraque yendad cabe Jerusalén, biuu Jesus ndaani yu'du ro', ne raqué canaza be beeda
ca xaique sti ca sacerdote ne ca maistru de ley ne ca xaique sti guidxi ra nuu be 28 ne rabi
ca laabe:

—Tu naca lu para cayu'nu ird ni cayu'nu ri' o tu gudxi lii gu'nu cani.

29 Para rabi be laaca":

—Naa laca napa tobi ni inaba diidxa laatu ne pa gabi tu ni naa la? éraque zabe laatu tu
naca' para cayune cani cayune ri'. 30 Lagabi naa, tu biseenda Juan beda nduu nisa, Dios
la? o binni guidxilayu.



SAN MARCOS 11:31 65 SAN MARCOS 12:17

31 0raque bizult ucuaa yu né cabe ni lade cabe, na cabe:

—Xi gabi nu laabe. Pa inf nu Dios biseenda Juan la? zabi be laanu xifiee qué fiuni cre
nu. 320 zabi nu laabe binni guidxilayd biseenda Juan la?

Peru nin ngue qué na cabe ini' cabe purti nanna cabe napa ca binni que Juan de profeta
sti Dios. 33 Ni bi'ni ti cabe la? rabi cabe Jesus:

—Qué ganna du.

Para na Jesus rabi laacabe:

—Nin naa qué zabe laatu tu gudxi naa gune ni cayune ri'.

12
Sti ca hombre qué iquiirie’'
(Mt. 21.33-46; Lc. 20.9-19)

10raque bizulu Jests byui' né laacabe diidxa peru puru ne ejemplu, na rabi laacabe:

—Guyuu ti hombre bizuhuaa stale yaga uvas lu layd sti' ne guluu le' ni ne bi'ni ti pila
para ixii uvas que ndaani'. Ne laca bicuf be ti torre ra guiaana ni gapa layd que.

Biluxe bi'ni si be ni, bisaana né be ni caadxi hombre gapa ni, ne biree be ze be zitu.
2 Ne dxi ma gunda dxi iruugu uvas que la? biseenda be ti jmozo be ra nuu ca hombre
ni cayapa jlayd be que para chi caa ni raca caber laabe. 3 Peru casi bi'ya ca hombre que
jmozo be la? ucuaa ca laa udifie ca' ne biseenda ca laa nisi nd'. 4 Bigueta biseenda be sti
mozo stibe, ne ngue ma ucuaa ca hombre que laa bicha ca guie laa ne undaa ca ique ne
uluu df ca laa. 5 Bigueta biseenda ru be stobi ne ngue ma biiti cabe laa. Bigueta biseenda
be xcaadxi, peru udifie ca hombre que caadxi ne biiti ca xcaadxi.

6De raqué ma xiifii si be biaana, ne nabé nadxii be laa. Peru tltimu na be: “Chi useenda
xiifle ri', zanda ca gapa xpia' cabe ne laa.”

7Peru ora bi'ya cani cayapa layu stibe que xiifii be la? na ca": “Ndi nga ni guiaana né
ird ni. Laguuti laa ti guiaana né nu ni laanu.” & Oraque ucuaa ca hombre que xiifii be que
biiti ca' ne ulee ca laa de ndaani naa que, yesa'bi ca laa.

% Yanna ya', xi na tu guni xpixuaana layd que. Zeeda ne zunitilt ca hombre que ne
zudii layd que adxé binni.

10 Nee cadi ma biinda tu lu Xqui'chi Dios ra c4 ca diidxa ri la?
Guie ni bisa'bi cani cucuf yoo que,
guie que pe naaze yoo que yanna.
11 Dios bi'ni ni,
ne para laanu ma enda ridxagayaa ni.

12 Oraque ucala'dxi cabe ninaaze cabe Jests purti nanna cabe gudixhe ejemplu que
para laacabe. Peru qué fiuni cabe ni purti ridxibi cabe ca binni que. Para biree cabe ze
cabe.

Enda riguixe impuestu
(Mt. 22.15-22; Lc. 20.20-26)

13 Ratu si que la? biseenda cabe caadxi fariseu ne caadxi xpinni Herodes para inaaze
ca laabe ra inf' be xiixa. 14 Para beeda ca ngue ra nuu be ne na ca':

—Maistru, nanna du rin{' lu ni dxand{' ne qué rulabi lu ni inf' binni purti qué ruuya
lu xi naca binni, sinuque jneza rusiidi lu neza sti Dios. Nee jneza quixe cabe impuestu lu
nd rey César la? o co'. Zaguixe nu la? o qué zaguixe nu.

15 Peru maca nanna be cuyubi si ca gusaba ca laabe. Para rabi be laaca':

—Xifee racala'dxi tu usaba tu naa ndaani trampa stitu. Latané ti moneda ca naa
guuya'.

16 Oraque bedané ca ni ra nuu be ne ora bi'ya be ni la? rabi be laaca':

—Tu ca ld ni.

Paranaca"

—César.

17 Oraque rabi be laaca":

—Laudii César sti César, ne laudii Dios sti Dios. Bidxagayaa ca modo bicabi be laaca'.

Pa dxandi zabani gue'tu’
(Mt. 22.23-33; Lc. 20.27-40)

18 Oraque beeda caadxi saduceu ra nuu Jesus. (Ca saduceu qué runi cre ca pa ribani
gue'tu'.) Ne na ca rabi ca laabe:

19 —Maistru, bicaa Moisés lu gui'chi': “Pa chu' ti hombre ichagand' ne gueda gati
qué fiapa xiifii la? naquiifie ichagana bi'chi be xheela be, ne gapa xiifii casi fiaca xiifi
be.” 20 Guyuu gadxe bi'chi'. Bichagana lugola que ne guti, qué fiapa xiifii'. 2! Oraque
bichagand rairopa que xheela ni guti que, ne laca guti ngue ne qué fiapa xiifii'. Ne
zaqueca bizaaca raguionna que. 22Ne idubi gadxe cabe bichagana cabe gunaa que ne guti
cabe, peru nin tobi cabe qué fapa cabe xiifii cabe. Ne éraque guti gunaa que. 23 Yanna,
dxi ibani gue'tu ya', una de laacabe xheela gunaa que, purti idubi gadxe cabe bichagana

cabe laa. )
24 Oraque na Jesus rabi laacabe:

—Cuchee tu, ne cayuni tu zacd purti qué runibid' tu Xqui'chi Dios ne qué runibia'
tu enda nandxd' stibe. 25 Purti dxi ibani binni sti tiru la? nin hombre nin gunaa qué
zachagand', sinuque zaca cabe casi ca dngel ni nuu iba'. 26 Ne de enda ribani gue'tu la?
fiee qué huayuunda tu gui'chi ni bicaa Moisés, modo uni' né Dios laa de lu ti yaga caya'qui
la? Na Dios rabi laabe: “Naa nga Dios sti Abraham ne sti Isaac ne sti Jacob.” Ne dxi uni'
Dios nga la? ma guti cabe para binni, peru para Dios nabani ru cabe. 27 Purti Dios cadi
lt)ios sti cani ma guti laa, sinuque Dios sti cani nabani ne zacd rihuinni dxichi ca cuchee

u.
Mandamientu ni jma risaca
(Mt. 22.34-40)

28 Guyuu diaga tobi de ca maistru de ley modo byui' né be ca saduceu diidxa ne nanna
jneza bicabi be. Para beeda ra nuu be ne gunaba diidxa laabe:

—Una nga mandamientu ni jma risaca.

29 Para rabi be laa:

—Ndi nga mandamientu ni jma risaca lade ira', ne sicari nga gudxi Moisés ni ca
binni Israel chiqué: “Binni Israel ca', laucaa diaga, Sefior Dios si stinu nga tobi lucha
Dios. 39 Nga runi gunaxhii Dios stiu' de idubi ladxidé' lo' ne de idubi xhialma lu' ne de
idubi xquenda biaani lu' ne de ira stipa stiu'.” Nga nga mandamientu ni jma risaca.
31 Ne rairopa ri zeda gaca casi laani: “Gunaxhii stobi casica nadxii lu lii.” Gasti ru
mandamientu jma risaca que iropa mandamientu ca.

32 Oraque na maistru de ley que rabi Jesus:

—Maistru, jneza uni' lu'. Ti Dios si nuu ne gasti ru stobi jma que laabe. 33 Ne de enda
ranaxhii Dios de idubi ladxid4' ne idubi xquenda biaani ne de idubi xhialma ne de ird
stipa sti', ne ganaxhii stobi casica nadxii laa la? nga nga ni jma risaca que ira mani ni
ruuti cabe ne ruzaaqui cabe para Dios ne ird ofrenda ni rudii cabe laa.

34Ne ora bi'ya Jesus jneza bicabi be laa 1a? na rabi laabe:

—Ma nuu lu gaxha para udiiu lugar guni mandar Dios ndaani ladxidé' lo".

Ne dede dxi que de ird bidxibi ninaba diidxa ru Jesus xiixa.

Tu xiinii Cristu
(Mt. 22.41-46; Lc. 20.41-44)

35Ra cusiidi Jesds ndaani yu'du ro' na:

—Ximodo na ca maistru de ley xiifii David Cristu ya'. 3¢ Purti dede David dxi bisin{'
Espiritu Santu laa, na:

Na Dios rabi Sefior stinne'
“Gurf cuee dede ora ma gudixhe dxie cani nanala'dxi lii xafiee lu'.”

37 Yanna ximodo zanda aca Cristu xiifii David pa dede David rabi laa Sefior sti ya'.
Ne nabé bicaa diaga ird binni que Jesus.

Bidxiiba Jesus donda ique ca maistru de ley
(Mt. 23.1-36; Lc. 11.37-54; 20.45-47)

38 Lu ra cusiidi Jesus que na:

—Laguuya gé laatu ne ca maistru de ley purti riula'dxi ca acu ca lari de yanni fiee ca'
ne chu' tu ugapa diuxi laaca lu calle. 3% Ne ora che ca ndaani yu'du', ruyubi ca banca ni
jma galén cui ca', ne zaqueca ra chité ca', riula'dxi ca cui ca lugar ni nuu para ca binni
risaca. 40 Raxha ca lidxi cani ma guti xheela' ne éraque para cadi ului' pa laaca bi'ni ca
ni, rin{' né ca Dios xadx{. Nabé nané zusaba nd Dios laacabe.

Tobi ni dxandi bidii de idubi ladxidd'
(Lc. 21.1-4)

41 Ti tiru zuba Jesus ndaani yu'du ro', gaxha de ra nuu caja ra rusaba cabe vueltu.
Cayuuya modo cusaba ird binni vueltu ndaani caja que ne pabid' stale bidxichi cusaba ca
ricu. 42Ne éraque biuu ti gunaa pobre, ma guti xheela', ne bisaba chupa de gaayu huiini
ndaani caja que. 43 Oraque guridxi Jesus ca discipulu sti' ne na rabi laaca":

—Jma stale bidii viuda ri' que ird ni caguu bidxichi ndaani caja ca. 44 Purti ca xcaadxi
cala? cudii ni riaana lu stica'. Peru laabe, bidii be de ird ni napa be para tidi né be dxi.

13

Na Jests zaxd yu'du ro'
(Mt. 24.1-2; Lc. 21.5-6)
1Qra ziree Jesus ndaani yu'du ro' na tobi de ca discipulu sti rabi laa:
—Maistru, biiya pabia' ca guie ca ne pabid' ca yoo ca.
2 Peru na Jesus rabi laabe:
—Ruuyu ca yoo ro' ca la? nin ti guie qué ziaana luguia sti guie rarf'. Ird ni zaxa.

Xi gaca ante iluxe guidxilayt
(Mt. 24.3-28; Lc. 21.7-24; 17.22-24)

3 Ne uyé cabe lu dani Olivo ni nuu ladu nudxii [t yu'du ro' que. Raqué zuba be bidxifia
Pedru, Jacobo, Juan ne Andrés ra nuu be, laasi ca' ne laabe, na ca rabi ca laabe:

4 —Racala'dxi du ga'bu laadu padx{ aca ird nga ni bizeete lu que, o xi sefia udiiu laadu
para ganna du ma chi aca ird cani.

5Para rabi be laaca':

—Laguuya ga cadi chu' tu usiguii laatu. ¢ Purti zeeda stale ni usiguii, zand ca laaca nga
Cristu. Ne zabee chu ca stale binni.

7 Ora guna diaga tu uzeete cabe cayaca guerra o nabé naxoo nuu guerra la? cadi idxibi
tu, purti napa ni xidé aca ni zacd peru cadi ma chi iluxe di ni ngue. 8 Purti zucaa lu ti
guidxi sti guidxi ne ti gobiernu sti gobiernu, ne zaca xu stale lugar ne zaca gubifa ne
bulla, ne ora aca ird nga la? deru cuzult yuuba que nga.

9Peru lagapa laatu, purti ziné cabe laatu ra nuu cajusticia sticabe ni nuu ndaani yu'du',
ne zaguife cabe laatu raqué. Ne pur naa napa tu xidé uzuhuaa tu nezald gobernador ne
rey ne zaca zanda glii né tu laaca stiidxa'. 10Purti napa xidé ireeche stiidxa Dios ird guidxi
ante initila guidxilayt. 11 Ne ora chiné cabe laatu ra nuu justicia la? cadi chu' tu xizaa ne
cadi indaa ique né tu xi in{' tu, purti cadi laadi tu nga chi inf' tu sinuque Espiritu Santu.
Lain{' ni gabi Espiritu Santu laatu draque.

127juu tu gului' laca bi'chi para gati', ne ziuu tu guluf' xiifii para gati', ne ziuu tu ucaa
14 bixhoze ne jiiaa ne zudii laacabe para gati cabe. 13 Ird binni zaca nanala'dxi laatu ti
xpinne laatu; peru tu qué ixhacala'dxi dede dxi iluxe ird ni la? zala.

14 Chiqué bicaa profeta Daniel de dxa ni runi yuudxu ne ni runitilt que. Ora gu'ya tu
chu' ngue ra cadi nexhe chu' la? éraque naquiifie iree cani nuu Judea, uxoofie ca', quiba
ca lu dani. (Tu guunda ndi la? guiene.) 15 Pa nuu tuuxa dxi'ba ique yoo dxi aca ni que
la? cadi guiete chu' ndaani yoo chi caa xiixa, 1 ne pa nuu tuuxa rafiaa la? cadi ibigueta
yoo para chi topa xhaba. 17 Pobre de ca gunaa ni naca xiifii ne ni napa ba'du cayadxi ca
dxi que. 18 Lainaba lu Dios, cadi gaca ni ca dxi nananda ti qué gapa tu xidé uxoone tu lu
nanda. 19 Purti nabé nand zaca ni ca dxi que. Qué huayuu dxi aca ni nand bia' qué, dede



SAN MARCOS 13:20 68 SAN MARCOS 14:9

dxi bizd' Dios guidxilayu, ne ma qué ziuu ru dxi aca ni sti tiru. 20 Pa qué nucueeza Dios
lu ni la? iruti nild, peru zucueeza be 14 ni pur ca xpinni be, cani guli be.

21Pa chu' tu gabi laatu ca dxi que: “Laguuya', rar{ nuu Cristu” o “Rarica nuu be” la?
cadi guni cre tu laaca'. 22 Purti zeeda stale tu na Cristu laa peru cadi dxandi', ne stale tu
na profeta laa, peru cadi dxandi'. Ne zuni ca sefia ne milagru para quite ca binni ne pa
fianda si dede ne cani ma uli Dios. 23 Peru laatu, lagatand purti maca gudxe ni laatu.

Modo ibigueta Hombre Biseenda Dios
(Mt. 24.29-35, 42-44; Lc. 21.25-36)

24Peru tidi si ca dxi de enda nand que la? zacahui [ gubidxa ne qué zuzaani beeu. 25Ne
ziaba ca luceru de ibd', ne zaniibi dxacha ird ni nuu ibéd'. 26 Oraque zuuya cabe Hombre
Biseenda Dios zeeda lade za ne stale poder ne enda nandxd'. 27 Ne zuseenda ca angel sti
para utopa ca xpinni ni nuu idubi naca guidxilay, cdsica cani nuu gaxha zaqueca cani
nuu zitu.

28 L aucaa diaga ejemplu sti du'ga ri': ora ihuinni rama ri'ni', ne ma cabee ni bandaga
la? ma nanna cabe ma zeeda tiempu nanda'. 2° Zacaca nga ora gu'ya tu aca ira ni gudxe
laatu ca la? ganna tu ma zeda dxifia dxi que, ma nuu ni gaxha. 30 Gabe ca' laatu, zaca ird
nga ante gati ca binni nuu yanna ri'. 3! Ziuu dxi initila ibd' ne guidxilayu peru stiidxa
qué ziaana sin gaca'.

32Peru padxi ne porala? iruti ganna, nin ca dngel ni nuu ib4', dede nin naa qué ganna',
sinuque Bixhoze sia' nga nanna.

33 Nga runi lachuu listu ne lagatand. Lain{' né Dios purti qué ganna tu padx{ ganda
ora guenda'. 34 Zeda aca ni casi ti hombre ni che viaje zitu. Ante iree be de ralidxi be
la? rusaana be xhiifia be lu nd ca jmozo be, rabi be cada tobi xi guni, ne rabi be ni rapa
raqué gatand, cadi guedanda be laa nisiaasi'. 35 Nga ca laatu, lagatana purti qué ganna
tu pora guenda', pa casi guiaazi gubidxa o galaa gueela o telayu o siadd'. 3¢ Cadi mala
guedandaya laatu nisiaasi tu. 37 Ni cayabe laatu ri la? cayabe ird binni: chu' listu.

14

Udixhe cabe inaaze cabe Jesus
(Mt. 26.1-5; Lc. 22.1-2; Jn. 11.45-53)

1 Ma xhupa si gubidxa cayaadxa para ganda lan{ pascua, ne saa ra ro cabe pan sin
levadura. Ne ma cuyubi si ca xaique sti ca sacerdote ne ca maistru de ley quixhe ca
trampa JesUs para inaaze ca laabe ne guuti ca laabe. 2 Peru na ca pa ganda cadi gaca ni
ndaani pe saa que, ti cadi cui zisi binni.

Bichd ti gunaa nisa rindd' naxhi ique Jesus
(Mt. 26.6-13; Jn. 12.1-8)

3Nuu Jesus Betania ralidxi Simén ni gupa lepra que. Ne laga zuba be ruaa mexa', beeda
ti gunaa bedané ti frascu dxa de aceite rinda' naxhi ni nabé risaca. Ne gundaa frascu que
biché aceite que ique be. 4 Ne bidxiichi caadxi de cani nuu raqué ne uni' saa ca', na ca":

—Xifee biniti si aceite rinda' naxhi ri'. > Purti fianda nidoo ni chonna gayuaa denariu
para fiaazi la ca pobre.

Para gudinde né cabe gunaa que. ¢ Peru na Jesus rabi laacabe:

—Zaa nuu be. Xifiee cuchiifia tu laabe. Jneza ni bi'ni be ri para naa. 7 Ca pobre la? qué
ziuu dxi guiaadxa ca lade tu, ne ora tiica gapa tu gana zanda acané tu laaca', peru naala?
zadxifia dxi ma qué ziuaa nia laatu. 8 Ne laabe ma bi'ni be bid' gunda. Neca ca'ru ganda
ora igaache', ma bichd be aceite rindd' naxhi ri lade'. © Gabe ca' laatu, ratiica giii cabe
stiidxa Dios ndaani idubi naca guidxilayt ri', zuzeete cabe ni bi'ni be, ti cadi guiaanda

be.

Ra yeutoo Judas Jests
(Mt. 26.14-16; Lc. 22.3-6)

10 Oraque uyé Judas Iscariote, tobi de lade doce discipulu stibe que, ra nuu ca xaique
sti ca sacerdote, yeutoo Jesus. 1 Ne ora bina diaga cabe xi na Judas la? bieche cabe ne
bidii stiidxa cabe laa icaa bidxichi. Ne dede dxi que, ma cuyubi si Judas ximodo ganda
ului' laacabe Jesus.

Ra gudd xhi né Jests ca discipulu sti'
(Mt. 26.17-29; Lc. 22.7-23; Jn. 13.21-30; 1 Co. 11.23-26)

12Ne primé ca dxi bizuld saa ra ro cabe pan sin levadura, dxi ruuti cabe dendxu para
pascua que, na ca discipulu rabi laabe:

—Paraa racala'dxu chi guni chaahui du para go xhi lu pascua ri'.

13 Para na be rabi be chupa de ca discipulu que:

—Laché ndaani guidxi. Raqué zadxaaga tu tobi hombre ziné ti rii nisa, ne lachinanda
laa. 14 Laguiuu ra guiuu be, lagabi xpixuaana yoo que: “Na Maistru und nga cuartu ra
go xhi né ca discipulu pascua ri'.” 15 Ne zului' be laatu ti cuartu xilaga ni nuu luguid' ne
maca nuu ni listu. Raqué laguni chaahui para laanu.

16 Para biree ca discipulu que ze', ne yenda ca ndaani guidxi, ne casi gudxi Jesus laaca
que, zaqué biree ni. Bidxela ca ni, ne gudixhe chaahui ca endaré xhi para pascua que.

17Ne huaxhinni que la? bedané be ca discipulu stibe. 18 Guri cabe ruaa mexa' ne bizuld
cay6 cabe. Para rabi be laaca":

—Gabe ca' laatu, tobi de laatu ni cayé né naa rari', zutoo naa.

19 Oraque ucand ladxidd' cabe ne cada tobi na rabi laabe:

—Nee naa la?

Ne stobi na:

—O naa

20 Para rabi be laaca':
—Laabe nga tobi de lade cani cugadxe né naa pan ndaani bladu ri'. 2! Naa nga Hombre

Biseenda Dios, ne napa xidé gate' casi ca lu Xqui'chi Dios de naa. Peru gapa ga si ni utoo
naa que laa. Jma galan fiaca para laa pa qué fale.
22 Ne ra cayé cabe que, gucuaa Jesus ti pan, guluu ndaaya ni, para gundaa ni ne bidii

ni laacabe. Ne na rabi laacabe:
—Laicaa. Ndi nga cuerpu stinne'.

23 Oraque ucuaa be ti copa, ne bidii be diuxquixe Dios, para bitiidi be ni lu na cabe ne
ira cabe giie' cabe ruaa copa que. 2% Ne laca gudxi be laaca':

—Ndi nga rini stinne ni chi ixii pur stale binni, ne ra ixii ni zaguixhe Bixhoze ti modo
cubi chu' né binni laa tobi si. 25 Ne gabe ca' laatu, ma qué zee rua' nisa uvas dede ora
ganda dxi guee ni sti tiru ra runi mandar Dios.

26 Biluxe biinda si cabe ti cantu, para biree cabe ze cabe lu dani Olivo.

Na Jestis zani' Pedru qué runibid' laa
(Mt. 26.30-35; Lc. 22.31-34; Jn. 13.36-38)

27 Oraque na Jesus rabi laacabe:

—Pur ird ni chi gaca yanna gueela la? zusaana tu naa. Purti sicar{ cd lu Xqui'chi Dios:
“Zunena'ya pastor sti ca dendxu' ne zareche ndase ca'.” 28 Peru dxi guiasa de lade gue'tu
la? ziaa Galilea ne raqué cueza laatu.

29 Oraque na Pedru:

—Neca ird cabe usaana cabe lii peru naa qué zusaana dia' lii.

30 Para na Jesus rabi laabe:

—Gabe ca' lii, yanna gueela ca, ante gu'nda gallu chupa tiru la? chonna tiru zaniu'
qué runibiéu' naa.

31Peru qué fiaana dxi be na be:

—Neca napa xidé gate nia lii peru qué ziuu dxi inié qué runebia'ya lii.

Ngue ca na iré cabe.

Getsemani
(Mt. 26.36-46; Lc. 22.39-46)

32Yenda Jesus ne ca discipulu sti' ti lugar 14 Getsemani. Para rabi be ca discipulu que:
—Lacuf rarf', laga chi inié nia Dios.
33 Para ucuaa be Pedru ne Jacobo ne Juan, bixele né be laaca ti ladu, ne bizulti uyuu be

triste ne ucana ladxidé' be. 34 Para rabi be laaca':
—Nabé cayacana ladxidua' ne enda nana para guuti. Laguiaana rar{' ne lagatana.

35 Ne bixele be zitu huiini de laaca ne bizuxibi be layd, gunaba be lu Dios pa ganda cadi
tidi be enda nand ni chi tidi be que. 3¢ Ne ra cani' né be Dios que na be:

—Bixhoze', para lii gasti ni nagana, bild naa de enda nand ri', peru cadi aca ni rabe',
sinuque ni na lu' nga gaca'.

37 Oraque uyé be ra nuu ca discipulu. Yenda be laaca nisiaasi ca', para rabi be Pedru:

—Simén, nisiaasi lu 1a? Nee qué fianda fiatand lu neca ti hora la? 38 Lagatand ne lain{'
né Dios ti cadi uquiinde binidxaba laatu. Neca ndaani ladxidd' to racala'dxi tu guni tu
jneza, peru cuerpu stitu, nagueenda riguudxi.

39 Bigueta yeni' né be Dios sti tiru, ne laca ngue ca uni' be. 40 Ne bigueta be ra nuu
ca discipulu ne laca bedanda be laaca nisiaasi ca', purti nabé nuu bacaanda la ca'. Ne
qué idxela ca xi gabi ca laabe. 41 Bigueta be raguionna tiru de yeni' né be Dios ne rabi be

laaca":
—Yanna huaxa lagasi ne laiziila'dxi, ma bia'cati, purti naa nga Hombre Biseenda Dios

ne ma bidxifia hora utoo cabe naa lu ca binni malu. 42 Laguiasa, chuu nu. Ma zeda dxina
ni chi uluf' naa.

Ra bigaa Jesus
(Mt. 26.47-56; Lc. 22.47-53; Jn. 18.2-11)

43 Canf' ru be ora bedandd Judas, tobi de lade doce discipulu stibe que, bedané stale
binni ni biseenda ca xaique sti ca sacerdote ne ca maistru de ley ne ca xaique sti guidxi,
naaze ca espada ne palu.

44 Ne maca bidii Judas ti sena laacabe, na rabi laacabe:

—Ni gahua ti bixidu lucud la? ngue nga laabe. Lainaaze laabe ne lachiné laabe.

45 Ne casi yendd Judas ra nuu be bidxifia laabe ne rabi laabe:
—Maistru.
Ne gud? ti bixidu lucud be. 46 Oraque uluu né cabe laabe para chiné cabe laabe.

47 Peru éraque guxha tobi de cani nuu né laabe raqué espada, ne biga ti chu diaga ti
jmozo sacerdote gola. 48 Oraque rabi be ca xcaadxi que:

—Nee gubaana zeda naaze tu la? Né pe tu espada ne palu. 491r4 ca dxi uyuaa lade tu
ndaani yu'du ro', qué fluni tu pur ninaaze tu naa. Peru cayaca ni sicarf ti iree ni modo cd
lu Xqui'chi Dios.

50 Ne draque bixoone ird discipulu que, bisaana ca laabe stubi be.

Sti hombre huiini bixoorie'
51Peru yenanda ti hombre huiini laabe, renda ti lari gueela si, ne gunaaze ca binni que

laa. 52 Peru éraque bixoofie xie ladi, bisaana lari que.

Ra zuhuaa Jests nezalu justicia
(Mt. 26.57-68; Lc. 22.54-55, 63-71; Jn. 18.12-14, 19-24)

53 Yené cabe Jesus ra nuu sacerdote gola ne bidxifia ird ca xaique sti ca sacerdote ne
ca xafque sti guidxi ne ca maistru de ley raqué. 54 Ne yenanda Pedru laabe zitu zitu dede
lu patiu sti sacerdote gola ne gurf ra nuu ca gendarme cadxaa cue' gui.

55 Ne cuyubi ca xafque sti ca sacerdote ne ird ni naca justicia sti ca judiu tuuxa in{'
paraa pe bichee Jesus ti gapa ca xi pur gati be. Peru qué nidxela ca'. 56 Nuu stale ni cabee
falsu luguia be, peru adxé adxé ni na ca'. 57 Oraque biasa xcaadxi na:

58 —Laadu bina diaga du uni' be zuxhd be yu'du ro' ni bicui binni, ne lu chonna gubidxa
zucui be stobi peru ma cadi binni ucuf ni.

59 Peru nin ne zaqué qué fianda fiuu cabe tobi si de ni can{' cabe que.

60 Oraque bizuhuaa sacerdote gola lade cabe ne na rabi Jesus:

—Qué gapu xiixa infu' la? Xi ra'bu de ni cugaani cabe luguid luriya'.

61 Peru qué nin{' Jesus gasti'. Bigueta na sacerdote gola que rabi laabe:

—Nee lii nga Cristu Xiifii Dios la?

62 Para rabi be laa:

—Naa pue. Ne zuuya tu Hombre Biseenda Dios zuba cue' Dios ni nandxd', ne zuuya tu
laa zeda yete de xaibd' lade za.

63 Oraque gucheza sacerdote gola que xhaba ne na:

—Xi jma ru caquiifie ganna nu, ¢4 purti ma bina diaga nu ni de ruaa pe be. Yanna ya',
xi na tu.

Para na ird cabe napa be xidé gati be.

65 Ne bizuld caadxi de laaca bichd xhinni ca ladi be. Biseegu ca 1t be ne gudifie ca laabe
ne na ca inf' be tu bi'ni ni, ne laca udapa ca gendarme que laabe.

Ra uni' Pedru qué runibid' Jesus
(Mt. 26.69-75; Lc. 22.56-62; Jn. 18.15-18, 25-29)
66 Nuu Pedru ndaani patiu que ora beeda ti criada sti sacerdote gola, ¢7 ne ora bi'ya
zuba be cue' gui que cadxaa be 1a? biiya dx{ laabe ne rabi laabe:
—Lii laca uzé neu Jesus de Nazaret.
68 Peru qué nind nin{' pa xpinni be laa, sinuque na rabi badu dxaapa que:
—Nin qué runebia'ya laabe ne qué ganna xii nga nou'.
Ne biree yeuzuhuaa ra puerta'. Oraque biinda gallu. ¢ Bigueta biiya dx{ criada que
laabe sti tiru ne na rabi cani nuu raqué:
—Hombre ri', laca tobi de laacabe laa.
70 Peru laca bini negar Pedru sti tiru. Ne qué nindaa de ngue na cani zuba raqué rabi
laabe:
—Dxandyf laca de laacabe lii purti binni Galilea lii ne rinfu' modo rinf' cabe.
71 0raque bizult Pedru bini jurar ne na:
—Gunidé Dios naa pa cusiguiee'. Qué runebia'ya dia' hombre ni na tu ca.
72 Ne éraque biinda gallu rairopa tiru ne bietenala'dxi be ca diidxa ni gudxi Jesus
laabe que: ante gu'nda gallu chupa tiru, zani' be chonna tiru qué runibia' be laa. Ne
ora bedasilt nga laabe 1a? biina be.

15

Udi'di Jesuis lu nd Pilatu
(Mt. 27.1-2, 11-14; Lc. 23.1-5; Jn. 18.28-38)
10rabird gueela bidxifia ca xaique sti ca sacerdote ne ca xaique sti guidxi ne ca maistru
de ley ne ird ni naca justicia sti ca judiu, ne gupa ca ti junta. Ne biluxe si junta que, ucuaa
ca Jesus bindiibi ca ne yesaana ca laabe ra nuu Pilatu. 2 Para na Pilatu rabi laabe:
—Nee lii nga rey sti ca judiu la?
Para rabi be laa:
—Lii canfu' ni.
3 Ne déraque guluu ca xaique sti ca sacerdote xqueja be de ird modo. 4 Bigueta unaba
diidxa Pilatu laabe sti tiru, na rabi laabe:
—Nee qué zanfu' gasti de ird ni cugaani cabe luguid lu ri la?
5Peru nin ti diidxa qué nin{' be ne nabé bidxagayaa Pilatu.

Gu'ta gati Jesus
(Mt. 27.15-31; Lc. 23.13-25; Jn. 18.38-19.16)
¢ Cada iza saa que rundaa Pilatu ti presu para ca binni que, tutiica inaba ca'. 7 Ne
yeguyoo ti hombre ca dxi que 14 Barrabas, laa ne ca xpinni, purti bicaa 14 ca gobiernu ne
biiti ca stale binni. 8 Oraque beeda ca binni que ra nuu Pilatu ne gudxi ca laabe guni be
casi runi be ird iza. ° Para na Pilatu rabi laacabe:
—Nee racala'dxi tu undaa Rey sti ca judiu ri para laatu la?

10 Un{' Pilatu zaqué purti nanna bedané ca xaique sti ca sacerdote Jesus ra nuu purti
si cadxiichi ca xifiee rinanda binni laabe. 11 Peru maca bisiene ca ca binni que inaba ilaa
Barrabds. 12 Oraque na Pilatu rabi laacabe:

—Xi racala'dxi tu gune nia ni na tu Rey sti ca judiu ri ya'.

13 Para bicaa cabe ridxi:

—ilca be lu cruz!

14 Oraque na Pilatu:

—Xifiee, xi huayuni be.

Peru bigueta bicaa cabe ridxi sti tiru:

—ilca be lu cruz!

15 Peru Pilatu racala'dxi guiaana bien ne ca binni que; ngue runi bindaa Barrabads, para
bini mandar idiifie Jests ne bidii laabe ic4 be lu cruz.

16 Oraque gucuaa ca soldadu que Jesus, yené ca laabe lu patiu sti palaciu ne bidxifia
idubi naca batallén laabe. 17 Bigacu ca laabe ti lari moradu ne bizd' ca ti la'pa de guichi
guluu ca ique be. 18 Ne bizuld bicaa ca ridxi:

—iViva Rey sti ca judiu!

19 Ne bigaze ca ti gueere ique be ne bichd xhinni ca ladi be ne bizuxibi ca xafiee be.
20 Biluxe bini burla si ca laabe zaqué 1a? gulee ca lari moradu que ladi be ne bigacu ca
laabe xhaba be. Para biree ca ziné ca laabe icé be lu cruz.

Ucud Jestis lu cruz
(Mt. 27.32-44; Lc. 23.26-43; Jn. 19.17-27)

21 Neza ze cabe que bidxaaga cabe ti hombre de Cirene 14 Simén, bixhoze Alejandru ne
Rufo, zeeda de gui'xhi', ne bigud' cabe laa cruz sti Jesus.

22 Ne yené cabe Jesus ti lugar 14 Gélgota. Ne diidxa Gdlgota la? rin{' “
Calavera”.

23 Ne bidii cabe laabe vinu nucha ti nisa 14 mirra peru qué fie' be ni. 24 Oraque bicaa
cabe laabe lu cruz ne gucuaa ca soldadu que xhaba be ne uluu cabe xhaba be lu rifa ne
cada tobi ucuaa ni gulee.

25 Sjadd' bia' las nueve bicaa cabe laabe lu cruz. 26 Ne bicaa cabe caadxi diidxa xa ique
be ni rin{' xifiee cayuu xqueja be ne ndi nga ni na ni: “Rey sti ca judfu.” 27 Laca bicaa
cabe chupa gubaana cue' be, tobi ladu derechu ne stobi ladu biga'. 28 Ne zaqué biree ni
casi ca lu Xqui'chi Dios ra na: “Bitiidi cabe laabe de malu.”

29 Ne ira binni cadi'di ra nuu be cayuni burla ca laabe ne cuniibi ique ca 14 be ne na

ca":

—Cadi lii nga nou' zuxha lu yu'du ro' ne lu chonna gubidxa zandisa lu laa sti tiru la?
30 Yanna bil4 laca lii ne biete de lu cruz ca.
31 Ne zaqueca bini burla ca xaique sti ca sacerdote ne maistru de ley laabe, na ca":

—Stobi bila be peru qué ganda ulé be laca laabe. 32 Pa idu'ya nu guiete Cristu Rey sti
Israel de lu cruz ca la? éraque huaxa zuni cre nu laa.
Ne dede cani ca né laabe lu cruz que bini burla ca laabe.

Lugar sti

Ra guti Jesus
(Mt. 27.45-56; Lc. 23.44-49; Jn. 19.28-30)
33 Ne bia' galaa dxi, mala bicahui iba' ne zaqué biaana ni dede gunda huadx{ bia' las
tres. 34 Ne bia' las tres que bicaa Jesus ridxi:
—iEloi, Eloi, lama sabactani! Didxaza la? nini{' be: Dios stinne', Dios stinne', xifiee ma

bisaanu naa.
35 . d. d . d . 7/ b .d . '.
Bina diaga caadxi de cani nuu raqué cucaa be ridxi para na ca":

—Laucaa diaga, cucaa ridxi be Elfas.

36 Ne beda uxoofie tobi gucuaa ti esponja bigadxe de vinagre ne gudixhe ni ique ti
gueere', ne bidii ni gue be, ne na:

—Lacueza, idu'ya nu pa gueda ndete Elias laabe.

37 Oraque bicaa Jesus ti ridxi ne guti. 38 Ne gureza cortina ni nuu ra yu'du ro' chupa
ndaa de punta punta. 3°Ne ora bi'ya capitdn ni zuhuaa It be que modo bicaa be ridxi ne
modo guti be 1a? na:

—Dxandyf Xiifii Dios hombre ri'.

40 Laca nuu caadxi gunaa raqué cayuuya ca de zitu. Ne lade ca gunaa que nuu Marfa
Magdalena ne Salomé ne Maria jiiaa Jacobo huiini ne José. 4! Uz4 nanda cabe Jesus ne
ucané cabe laa dxi uza Galilea. Cadi laasi cabe sinuque nuu ru stale ni yenanda Jests
Jerusalén.

Ra bigaachi Jesus
(Mt. 27.57-61; Lc. 23.50-56; Jn. 19.38-42)

42-43 Ma huadx{ uyé José de Arimatea ra nuu Pilatu. Naca José tobi ni risaca lade ca
justicia sti ca judiu, ne laca cabeza idxifia dxi guni mandar Dios. Viernes huadxi{ cayaca
ird ndi', ma para uzuld dxi enda riziila'dxi'. Nga runi oraqueca uyé José, yenaba cuerpu
sti Jesus, ne qué nutuf 1t yenaba ni.

44 Bidxagayaa Pilatu pabid' nagueenda guti Jesus, ne bisenda caa be capitan que ne
unaba diidxa be laa pa dxandi ni. 45 Oraque na capitdn que dxandi ni, para bidii Pilatu
lugar ucuaa José cuerpu sti Jesus. 46 Oraque uzi' José ti lari gueela cha'hui', gundete be
cuerpu que ne bichenda be lari gueela que. Ne éraque uluu be ni ndaani ti ba' ni gudaane
cabe cue' guie ne biseegu be ti guie ruaa ba' que. 47 Ne biiya Marfa Magdalena ne Maria
jhaa José ra bicaachi cabe Jesus.

16

Ra bibani Jesus
(Mt. 28.1-10; Lc. 24.1-12; Jn. 20.1-10)

1 Udi'di si dxi enda riziila'dxi', para uzi' Maria Magdalena ne Salomé ne Maria jiaa
Jacobo nisa rindd' naxhi para chi ucha ca ladi Jesus. 2 Domingo siadd' ro' biree cabe ze
cabe ra ba' que ne yendd cabe raqué ma gundani gubidxa. 3 Ne nuu cabe xizaa tu cuee
guie ni ye'gu ruaa ba' que.

4Peru ora yenda cabe biiya cabe ma adxé ladu nexhe ni. 5 Ne ora biuu cabe ndaani ba'
que biiya cabe zuba ti hombre huiini ladu derechu naba'qui ti lari quichi de yanni fiee,
ne bidxibi cabe. ¢ Peru draque na hombre que rabi laacabe:

—Cadi idxibi tu, nanna cuyubi tu Jesus de Nazaret ni ucud lu cruz que, peru ma bibani
be. Ma qué guinni be rari'. Laidxifia gu'ya tu ra guta be, 7 ti che tu chi tidxi tu ca discipulu
stibe ne Pedru ma che be Galilea ne raqué gu'ya ca laabe, casi gudxi be laaca'.

8 Ne biree uxoofie cabe de ra ba' que purti cayaca diti cabe tantu cadxibi cabe ne qué
fabi di cabe ni iruti purti cadxibi cabe.

Ra biiya Maria Magdalena Jesuis
(Jn. 20.11-18)
9Bibani Jesus de lade gue'tu domingo siadd' ro', dxi ruzuld semana, ne nirudé' Marifa
Magdalena biiya laabe. Marfa nga dxa gunaa ni ulee be gadxe binidxaba luguia que. 1°Ne
yetidxi Marfa ni cani uzd né Jesus tobi si. Nuu ca triste ne cayuuna ca'. 11 Ne gudxi be
laaca nabani Jests ne ma biiya be laa, peru qué fiuni cre ca laabe.

Biiya chupa discipulu Jesus
(Lc. 24.13-35)
12 ydi'di si ngue bidxifia Jesus ra nuu xhupa de laaca neza ze ca gui'xhi', peru qué
nului' pa laabe ngue. 13 Para bigueta ca ngue yetidxi ca ca xcaadxi que, peru laca qué
fluni cre ca'.

Ra biseenda Jestis ca apdstol sti'
(Mt. 28.16-20; Lc. 24.36-49; Jn. 20.19-23)

14 Ultimu bidxifia Jests ra nuu once discipulu sti', ra zuba ird ca ruaa mexa' ne udinde
né be laaca xifiee qué fiuni cre ca cani biiya laabe ma nabani be, ne xifiee tan naguidxi
ladxidd' ca'. 15 Ne éraque rabi be laaca":

—Yanna, laché idubi guidxilayt. Lachigiif né ird binni stiidxa Dios. 16 Tu guni cre ne
chu' nisa la? zald. Peru tu qué guni cre la? ziaana donda sti luguid'. 17 Ne zudiee ca sefia
ri cani guni cre: zabee cabe binidxaba ni riguite ique binni ne zani' cabe idioma ni qué
niziidi cabe. 18 Zanaaze cabe beenda lu nd cabe, ne pa gue cabe xiixa ni napa venenu
la? gasti qué zaca cabe, ne zaguixhe na cabe luguia binni huara ne zianda ca'. Naa nga
quixhe ird nga lu na cabe para guni cabe.

Biasa Jesus ze ibd'
(Lc. 24.50-53)
19 Biluxe si gudxi Sefior Jesus laacabe ira nga, biasa ze ibd' ne gurf cue' Dios. 20 Ne
laacabe la? biree cabe yegiif cabe stiidxa Dios ird ladu. Ne laca Sefior ucané laacabe
bisihuinni dxandi ni cayui' cabe que pur ca milagru ni bi'ni cabe. Amén.

STIIDXA JESUCRISTU NI BICAA SAN LUCAS

Xifiee ucud gui'chi ri'
1Stale tu huacaa ird ni uca lade du, ird ni bi'ni Jests. 2 Laadu qué nidu'ya du ni, peru
cani byui' né ni laadu la? biiya ca dede dxi bizult Jesus xhiifia', ne ucané ca bireeche
stiidxa be. 3 Naa laca huanaba diidxa chaahue dede ra bizult ni, ne zulua' galan ucaa ni
16 lu, Tedfilo xhamigua', 4 ti guiene chaahui lu ni ma bisiidi cabe lii.

Ra uni' né ti dngel Zacarias

5 Dxi naca Herodes rey de Judea nuu ti sacerdote 14 Zacarfas, nuu be lade grupu sti
Abfas. Elisabet 14 xheela be, ne laa laca za de xfamilia sacerdote Aarén. ©Iropa cabe
nacha'hui cabe nezalt Dios, ne ruzuuba pe cabe stiidxa'. 7 Ma nagola cabe ne qué gapa
cabe nin ti xiifii cabe, purti qué fianda fiapa Elisabet ba'du'.

8 Ti dxi guca caber grupu sti Zacarfas guni dxiifia nezalt Dios. ° Costumbre sti ca
sacerdote la? tu guiaba suerte luguid ngue nga cu' gu'xhu ndaani yu'du ro'. Bia'si pe
luguid Zacarfas biaba ni dxi que. 19 Ne laga caguu be gu'xhu ndaani yu'du que, ri jma
binni fuera, cani' né Dios. 1! Ndaani yu'du que nuu be, mala bizuhuaa ti dngel sti Dios
ladu derechu sti altar ra riuu gu'xhu que. 12 Nabé bidxibi be ora bi'ya be angel que dede
qué idxela be xi guni be.

13 Peru na angel que, rabi laabe:

—Zacarfas, cadi idxibi lu', purti ma bigaanda stiidxa lu lu Dios. Yanna chi gapa Elisabet
xheela lu ti xiifii', ne cuee 14 lu badu huiini que Juan. 14 Zadxa tipa ladxidé' lo de enda
nayeche', ne stale tu zieche ora gale be. 15 Nabé nandxd' zaca be nezall Dios, ne qué
zagaa ruaa be vinu ne nin ti clase nisa dxu'ni'. Dede ante gale be maca dxa ladxidé' be de
Espiritu Santu. 16 Zudxigueta be stale judiu ra nuu Sefior Dios sti ca'. 17 Zaza niru be lu
Sefior, ne laabe zeda aca be casi Elfas purti zapa be Espiritu sti Dios casi gupa Elias ne laca
zaca be nandx¢' casi uca Elfas. Zaguu né be binni xiifi tobi si, ne zucuudxi be ladxidé'
cani naguidxi ladxidé' para uzuuba ca diidxa'. Zacd nga quixhe chaahui be binni para
dxi gueeda Sefior.

18 Oraque na Zacarias rabi dngel que:

—Ximodo ganna dxandi zaca ni caya'bu naari ya', purti ma nayooxhua' ne xheela laca
ma nayooxho'.

19 Para na angel que:

—Naa nga Gabriel, rune xhiifia Dios. Laa biseenda naa gueda tidxe lii ca diidxa sicard
ri'. 20 Yanna zieegu ruaa lu', ne qué zanda ini' lu dede ora ma gule badu huiini que, purti
qué fiuni cre lu ni gudxe lii ca. Peru zaca ni, ganda si xhi ni.

21 Cadxagayaa ca binni rf fuera que xifiee nabé candaa Zacarias ndaani yu'du'. 22 Ora
biree be bidxifia be ra nuu ca binni que, qué fianda nin{' né be laaca', sinuque puru sefia
bi'ni be 14 ca' purti ma biaana be mudu. Oraque bidii ca cuenta bilui' Dios laabe xiixa
ndaani yu'du que.

23 Bizaa si dxi nexhe guni be dxiifia ndaani yu'du', biree be zibi' be. 24 Qué nindaa de
ngue uca xiifi Elisabet ne biaana ndaani yoo gaayu beeu, ne na:

25 —Bi'ni Dios ndi naa ti ma cadi ini' binni naa.

Bidxifia ti dngel ra nuu Maria
26 Lu xhoopa beeu de naca xiini Elisabet biseenda Dios angel Gabriel ndaani ti guidxi
14 Nazaret de Galilea, 27 ra nuu ti badu dxaapa 14 Marfa ni ma yenaba ti hombre 14 José
laa para ichagand'. Za José de lade xfamilia David. 28 Ora biuu dngel que ra nuu be bigapa
diuxi laabe ne na:
—Ma uli Dios lii, Marfa. Dichosa lii lade ird xixé gunaa.

29 Nabé bidxagayaa be ni gudxi angel que laabe, ne candaa ique né be xifiee bigapa
diuxi laabe zaqué. 30 Para na dngel que:

—Cadi idxibi lu, Marfa. Ma uluu Dios ndaaya lii. 31 Chi aca xiifi lu' ne zapu ti badu
huiini'. Cuee 14 lu laabe Jesus. 32 Zaca be nandxd' ne zabf cabe laabe Xiifii Dios ni nuu
ibd'. Ne zucui Dios laabe de rey ra guri bixhoze gola be David. 33 Zaca be rey sti ird cani
za de Israel, ne qué ziuu dxi guiasa be. Qué ziuu dxi guiaana dxi be de guni mandar be.

34Para na Marfa rabi dngel que:

—Ximodo zanda gaca ndi ya', purti binni dxaapa naa.

35 Oraque na dngel que rabi laabe:

—Zeeda Espiritu Santu luguid lu' ne zutaagu enda nandxd' sti Dios lii. Nga runi zaree
chu badu huiini ca para Dios, ne zabi cabe laa Xiifii Dios. 3¢ Laca ma naca xiifii Elisabet
lisaa lu', neca ma nagola. Na nda cabe qué zanda gapa be ba'du', peru ma ze be xhoopa
beeu de naca xiifii be. 37 Purti para Dios gasti ni nagana.

38 Oraque na Maria:

—Rari nuaa para gune ni na Dios. Zaa gaca casi nou' ca.

Nga si bina diaga dngel que, biree ze'.

Ra yeganna Maria Elisabet

39 Ca dxi queca nagueenda biree Maria uyé ti guidxi huiini de Judea, nuu lade dani.
40 Ora yenda be ralidxi Zacarias biuu be, bigapa diuxi be Elisabet. 4! Casi bina diaga
Elisabet stiuxi be biniibi dxacha badu huiini que ndaani', ne bidxa ladxidé' Elisabet de
Espiritu Santu. 42 Ne bicaa ridxi:

—Dichosa lii lade ird xixé gunaa ne dichoso badu huiini naca xiifii lu ca. 43 Paraa biree
razén gueda ganna jiaa Sefior stinne naa. 44 Purti casi bina dia'ga stiuxi lu' biniibi badu
huiini ri ndaane de enda nayeche'. 4> Dichosa lii ti bini cre lu', purti zaca ni gudxi Dios
lii.

46 Oraque na Maria:

De idubi xhialma rusisaca Dios.

47Ne rieche né ladxidud' Dios ni beda ula naa.

48 Nuaa para gune xhiifia be, ne qué risaca dia',

peru bilabi be naa.

Dede yanadx{ ird xixé binni ibani ndaani guidxilayd zabi naa dichosa.
49 purti cadi ni guiete chupa chonna gubidxa si

ndi ni bi'ni be luguia'ya'.

Nandxd' Dios, ne iruti ru casi laa.

50 Qué ziuu dxi guiaana dxi be de ilasela'dxi be cani ridxibi laabe.
51Biiya pabid' nandxd' ni bi'ni be:

Bicheche ndase be cani rudxiiba laca laa.

52 Undisa be cani ma naca tuuxa de ra zuba,

ne bidxiiba be cani qué rudxiiba laca laa.

53 Bichd tipa be né cani candaana.
Bidxigueta be cani napa bidxichi nisi na'.
54 Ucané be cani za de Israel, ca xpinni be,

ne bilasela'dxi be laaca',
55 casi bidii stiidxa be ca bixhoze gola canu, Abraham ne ca xiifii',

ne ird xixé ni za de laa.
56 Zaca nga bisisaca Marfa Dios, ne biaana né Elisabet bia' chonna beeu. Oraque ru

bigueta ralidxi.

Ra gule Juan Bautista
57 Bizaa si xpeeu Elisabet beda gapa ti ba'du'. 58 Ora gunna ca xpecinu be ne ca lisaa
be modo bilasela'dxi Dios laabe la? yeizaca ca laabe, ne bieche né ca laabe. 5° Lu xhono
gubidxa guluu cabe sefia sti Dios badu huiini que, ne ucala'dxi cabe nibee 14 cabe laa
Zacarias, 14 bixhoze. ¢ Peru na jiiaa be co', iree 14 be Juan.

61 Para rabi cabe laa:
—Xifiee, purti iruti 14 Juan lade ca lisaa lu'.

62 Oraque bi'ni cabe sefna bixhoze be tu racala'dxi cuee 14 laabe. 3 Para unaba bixhoze
be ti tabla ne bicaa: “Iree 14 be Juan.” Bidxagayaa ca binni que. %4 Ne casi pe biluxe bicaa
Zacarifas nga, ma gunda unf' sti tiru ne bizuld bidii diuxquixe Dios. ©5 Nabé bidxibi ca
xpecinu cabe ora bi'ya ca ni uca que. Ne yendd diidxa que ird ca guidxi nuu lade dani de
Judea. % Ne ird ni gunna ni, undaa ique né ni, na:

—Tu nda gueda aca badu huiini ri ya'.

Purti rihuinni dxichi nuu né Dios laabe.

Ni udixhe Zacarias
67 Oraque bidxa ladxidd' Zacarias bixhoze be de Espiritu Santu ne uni' ni gudxi Dios

laa, 68 na:
Diuxquixe Sefior, Dios sti ca binni Israel

saca beda uld ca xpinni.

69 De lade cani za de David ni bi'ni xhiifia be,
ulee be tobi ni nandxd' para ula laanu.

70 Ma xadx{ bidii stiidxa be guseenda be laa.
Unf' be ni de ruaa ca profeta stibe ni uyuu chiqué.

71Na be zuld be laanu de lu né
cani nanala'dxi laanu ne cani cuxhii laanu.
72 Ne zia be ca bixhoze gola nu,

ne zietenala'dxi be ni gudxi be laaca zuni be.

73 Nga nga ni gudxi be bixhoze gola nu Abraham zuni be.

74 Ne laca gudxi be laa zuld be laanu lu né cani nanala'dxi laanu
ti ganda guni nu ni na be sin idxibi nu laaca',

75 ne ti ganda ibani nu nays4,

ne guiaana nu para laasi be bia' tiica dxi ibani nu.

76 Ne lii 1a? xiifie huiine',

zaree 14 lu profeta sti Dios ni nandxd',

purti zaza niru lu lu Sefor,

ne zuni chaahui lu neza tidi'.
77 Zusiidi lu binni Israel ximodo il4 ca'
ne modo aca perdonar ird ni huachee ca'.

78 Purti nabé nadxii Dios laanu, rid laanu.
Nga runi zuseenda Xiifii

casi flaca nindani gubidxa para laanu,
79 para uzaani ird ni canaza lu guelacahui
ne ni nuu lu né enda guti,
ne para udxii 14 nu neza ra gata dx{ ladxidd' no.
Nga nga ni bisin{' Espiritu Santu Zacarfas.
80 Ze dxi jma ziniisi ba'du que ne jma zihuiini napa Espiritu sti Dios. Ndaani gui'xhi
uleza be dede bidxifia dxi guni be xhiifia be lade ca binni Israel.

2

Ra gule Jesus

(Mt. 1.18-25)
1Ca dxi que uni' rey Augusto César idopa 14 ird xixé binni de ird guidxi ra runi mandar.
2Nga nga primé tiru bitopa cabe 14 binni dxi cayuni mandar Cirenio ndaani guidxi Siria.
3 Ird binni napa xidé che xquidxi para icd 14. 4 Ngue runi biree José de ndaani guidxi
Nazaret de Galilea uyé Belén ti guidxi de Judea ra gule David. Ne uyé be raqué purti za
be de xfamilia David. 5 Yené be Mar{a Belén para ica 14 cabe raqué. Ca'ru iluxe xquenda
xheela cabe peru ma uyuu stiidxa cabe, ne ma naca xiifii Marfa. ¢ Raqué nuu cabe beda

ganda dxi gapa Marfa ba'du'. 7 Gupa be primé xiifi be ne bichenda be laa lari, gudixhe
be laa ndaani ti cajén ra ro mani guixi, purti qué nidxela cabe ra fiaana cabe ndaani yoo.

Bidxifia caadxi dngel ra nuu ca pastor

8 Gaxha de guidxi Belén nuu caadxi pastor cayapa ca dendxu huaxhinni. ®Mala biiya
cabe ti dngel sti Dios, ne bizaani biaani sti Dios laacabe. Bidxibi cabe dede uca diti cabe.
10 Peru na dngel que rabi laacabe:

—Cadi idxibi tu. Nia caadxi diidxa cubi gabe laatu, ni gusieche de ird xixé binni
guidxilayd. M Yanadx{ gule tobi ni ula laatu ndaani xquidxi David, ne laabe nga Cristu
Sefior. 12Ne ora idxela tu ti badu huiini renda lari nexhe ndaani ti cajén ra ro mani guixi
la? ngue nga laabe.

13 Ne mala bihuinni jma dngel ra nuu dngel que, cayuunda ca', cusisaca ca Dios, na ca':
14 Diuxquixe Dios ni nuu iba',
ne ndaani guidxilayt gata dx{ ladxidé' cani guni ni na be.

15 Biree si ca dngel que ra nuu ca pastor que, bigueta ca ib4'. Oraque na ca pastor que:

—Chuu Belén, chu du'ya ni guca raqué, ni bisenda tidxi Dios laanu ri'.

16 Biree guxoofle cabe, ziguuya cabe ni guca que. Ne bidxela cabe José ne Maria ne
badu huiini que nexhe ndaani ti cajén ra ro mani guixi. 17 Ne ora bi'ya cabe badu huiini
que, byui' né cabe laaca ird ni gudxi dngel que laacabe de badu huiini que. 8 Bidxagayaa
ird ni bina diaga ni uni{' cabe que. 1° Peru Maria cayapa ird ni ndaani ladxidé' ne candaa
ique né ni. 20 Bigueta ca pastor que, cusisaca ca Dios ne cudii ca diuxquixe laa, pur ird ni
bina diaga ca ne ni bi'ya ca', purti uca ni casi pe gudxi angel que ni laaca'.

Ra napa Jests xhono gubidxa

21Dxi bisaa badu huiini que xhono gubidxa guluu cabe sefia sti Dios laa, ne ulee 14 cabe
laa Jesus, 14 ni gudxi dngel que Marfa ante gaca xiifii'.

22 Gupa si Marfa dxi casi cd lu ley ni bidii Dios Moisés guni ca gunaa ni gapa ba'du la?
yené ca badu huiini que Jerusalén, yeuchifia ca laabe nezald Dios. 23 Bi'ni cabe zaqué
purti ca lu ley sti Dios: “Ird hombre lugola iree chu para Dios.” 24 Ne yené cabe ofrenda
casi ca lu ley que, chupa gugu huiini o chupa paloma.

25 Chiqué uyuu ti hombre ndaani guidxi Jerusalén, 14 Simedén. Nacha'hui be ne nabé
rusisaca be Dios. Dxa ladxidd' be de Espiritu Santu, ne cabeza be gu'ya be gueeda ni
gueda uld ca binni Israel. 26 Purti ma gudxi Espiritu Santu laabe qué zati be dede qué
gu'ya be gueeda Cristu ni chi useenda Dios. 27 Ne dxi que biluf' Espiritu Santu laabe che
be ndaani yu'du ro'. Bia'si pe raqué nuu be ora bedané cabe Jests. Zeda guni cabe casi
cé lu ley guni né cabe ba'du'. 28 Ucuaa be badu huiini que undisa be lu nd be ne bidii be
diuxquixe Dios, 2% na be:

Sefior, huayune xhiifia Iu',

ne yanna ma nexhe dxi ladxidud',

purti ma uca ni bidii stiidxa lu naa.

Ma zanda chi neu naa yanna.

30-31 Ma biiya dxi'che pia'

ni gudixhe lu gueda uld ird binni.

32 Laabe chi udxiiba be ca binni Israel,

ca xpinni lu',

ne chi aca be biaani para cani cadi za de Israel.

33 Bidxagayaa José ne Marfa ird ni uni' Simeén de badu huiini que. 34 Oraque uluu
Simedn ndaaya laacabe ne na rabi Marfa jiiaa Jesus:

—Pur ni zeda guni badu huiini ri' ziaba stale binni Israel, ne zaqueca pur laabe ziasa
stale de laaca'. Zeda ului' be binni xii nga racala'dxi Dios peru stale tu qué zana ulabi
laabe. 35 Ne zacd zahuinni xi nuu ndaani ladxidé' cada tobi. Peru para lii la? Maria, zeda
gaca ird nga casi faca nudxiga cabe ti gudxiu xhialma lu'.

36-37 Laca nuu ti gunaa raqué 14 Ana, xiifii Fanuel de xfamilia Aser. Rui' né be binni
ni gabi Dios laabe. Nahuiini ru be bichagana be, peru lu gadxe iza de bichagana be guti
xheela be. Yanna ma nagola be, ma napa be ochenta y cuatro afiu. Qué riree be ndaani
yu'du ro'. Rusisaca be Dios ridxi ne huaxhinni, ne stale tiru riaana be sin go be para in{'
né be Dios. 38 Oraque pe bidxifia be ra nuu badu huiini que, ne bidii be diuxquixe Dios, ne
dede éraque bizulu cayabi be binni badu huiini que nga ni cabeza ca gueda ula Jerusalén.

Bigueta cabe Nazaret
39Bi'ni si cabe ird ni cd lu ley sti Dios guni cabe, bigueta cabe Nazaret de Galilea, xquidxi
cabe. 40 Ze dxi jma ziniisi badu huiini que, jma ziyapa stipa, jma ziyuu xpiaani ne nabé
uluu Dios ndaaya laa.

Nuu Jestis ndaani yu'du ro'

411rd iza rie José ne Maria Jerusalén rigapa pascua, saa ro' sti ca judiu. 42 Dxi ma bisaa
Jesus doce afiu yené cabe laa, yegapa cabe saa Jerusalén, casi runi cabe ird iza. 43 Biluxe
si saa que bigueta José ne Maria, peru qué fianna ca pa biaana Jesus Jerusalén. 44 Z4caxa
ca zeeda be lade ird binni que. Uz4 ca idubi ti dxi, ne éraque ru biyubi ca laabe lade ca
lisaa ca', ne lade cani runibid' ca', 45 peru qué nidxela ca laabe. Para bigueta ca Jerusalén,
yeyubi ca laabe.

46 Lu chona gubidxa beda idxela ca laabe ndaani yu'du ro'. Zuba be galahui de
cani rusiidi ley sti Dios, cucaa diaga be laaca' ne canaba diidxa be laaca'. 47 Nabé
bidxagayaa cani cayuna diaga pabia' riene be ne modo ricabi be. 48 Ora bidxela cabe
laabe, bidxagayaa cabe, ne na jiaa be rabi laabe:

—Xiife', xifiee ndi canayu'nu laadu sicari'. Naa ne bixho'zo lugu canaza du canayubi
du lii.

49 Oraque rabi be laaca":

—Xifiee ndi canayubi tu naa. Nee qué ganna tu pa naquiifie gune xhiifia Bixhoze la?

50 Peru qué fiene ca xi cayabi be laaca'.

51 Bigueta né be laaca Nazaret ne bizuuba be stiidxa ca'. Peru Maria cayapa ird ni
ndaani ladxidd'. 52 Ze dxi jma ziyuu xpiaani be ne ziniisi be ne cayeche né Dios laabe ne
zaqueca cayeche né binni laabe.

3

Ra canayui' Juan Bautista stiidxa Dios
(Mt. 3.1-12; Mr. 1.1-8; Jn. 1.19-28)

1 Lu quince afiu de cayuni mandar Tiberiu ird guidxi sti ca romanu, naca Poncio
Pilatu gobernador de Judea, naca Herodes gobernador de Galilea, ne Felipe, bi'chi', naca
gobernador de Iturea ne de Traconite, ne Lisanias naca gobernador de Abilinia, 2 Ands
ne Caiféds naca sacerdote gola. Ca dxi que pe' nuu Juan, xiifii Zacarias ndaani gui'xhi'.
Ne raqué uni' né Dios laabe. 3 Oraque uzd be ird ca guidxi ni nuu urid guiigu Jordén.
Canayabi be binni naquiifie inaba ca perdén Dios ti aca perdonar ni huachee ca' ne chu'
nisa ca'. 4 Guca ni casi bicaa profeta Isafas chiqué, ra na:

Zuna diaga cabe cucaa tuuxa ridxi ndaani gui'xhi', cayabi binni:

“Lausid neza tidi Sefior,
lauxhele ladxidd' to casi fiaca cuxhele tu ti neza para laabe.

5Zadxii ird barranca, ziete ird dani,
zaca chaahui neza pandu,

ne zaca chaahui neza rangu.
6 Ne ird binni zuuya modo ula Dios laaca'.”
Ird nga bicaa Isafas.
7 Ora bi'ya Juan cadxifia ca binni que para chu' nisa ca', na:
—Binni nexhend ca', zeeda tu ra nuaa para chu' nisa tu, purti ruzuld tu zacd zala tu de
xiana sti Dios. 8 Yanna lasd jneza ti ihuinni ma unaba tu perdén Dios de idubi ladxidé' to

ne cadi ma iree né tu, na tu: “Xiifii Abraham laadu.” Gabe ca' laatu pa qué guni tu jneza
casi bi'ni be la? dede lade guie ri zanda indisa Dios xiifii be. 9 Ora qué rica cuananaxhi lu
ti yaga, rugé cabe laa ne ruzaaqui cabe laa. Zacaca nga ma zeda dxifia dxi sti ird binni ni
qué runi jneza. Laca maca zila ca lu bele.

10 Oraque na ca binni que rabi laabe:

—Pa zaca ni la? xi zanda guni du ya'.

1 Para rabi be laaca":

—Tu napa chupa gamixa la? gudii tobi ni qué gapa ni gacu', ne ni napa ni go la?
ucheeche na ni lade cani cayaadxa ni laa.

12Laca beeda caadxi ni ruquixe impuestu ra nuu be para chu' nisa ca' ne na ca rabi ca
laabe:

—Maistru, laadu ya', xi guni du.

13 Para rabi be laaca":

—Cadi uquixe tu jma que bia' cd lu ley.

14 __Laga laadu ya', xi guni du, na caadxi gendarme.

Para rabi be laaca":

—Cadi cu' tu doo iruti para gaxha tu laa xiixa, nin udxiiba tu donda ique ca neca qué
fAuni ca gasti'. Laguiaana conforme ne ni riaxa si tu.

15 Nuu ca binni que guiuba ganna ca pa laabe nga Cristu. 16 Peru rabi be ira ca":

—Naa caguaa ni'sa sia' laatu, peru nanda stobi naa jma nandx4' que naa. Laa zudii
Espiritu Santu cani guni cre, ne zulaa cani qué runi cre lu bele. Nin para cuee xquela
guidi be fiee be qué risaca'. 17 Zeda guni be casi runi tobi ni riguibi semid, zutopa be ca
semid para uchd be ndaani sacu, ne zundaa be ca guixi que lu gui, peru gui ni qué ziuu
dxi gyui'.

18 Zacé ne stale ru modo bilidxe be ca binni que, ne byui' né be laaca ca diidxa cubi ni
sicart para laaca'. 1° Ne udinde né be Herodes purti nabeza né Herodias xheela Felipe
bi'chi', ne cadi pur nga si sinuque ne pur ird enda qué iquiifie ni huayuni. 20 Lugar de
nucaa diaga Herodes laabe, laga jma rusi bichee, biseguyoo laabe.

Ra uyuu nisa Jesus
(Mt. 3.13-17; Mr. 1.9-11)
211aga caguu nisa ru Juan binni, ye chuu nisa Jesus ra nuu. Ne ra cani' né Jesus Dios,
bixele ibd'. 22 Biete Espiritu Santu luguid', bihuinni casi ti paloma, ne ucua ti ridxi de
iba":

—Lii nga Xiifie ni nadxiee' ne ni rusieche naa.

Tu dé za Jesucristu
(Mt. 1.1-17)

23 Bia' treinta afiu napa Jesus dxi bizuld bi'ni xhiifia'. Na binni xiifii José laabe. José
xiifi Elf, 24 Eli xiifii Matat, Matat xiifii Levi, Levi xiifii Melqui, Melqui xiifii Jana, Jana xiifii
José, 25José xiifii Matatfas, Matatias xiifii Amds, Amds xiifii Nahum, Nahum xiifii Esli, Esli
xiifii Nagai, 26 Nagai xiifii Maat, Maat xiifii Matatfas, Matatfas xiifii Semei, Semei xiifii
José, José xiifii Judd, 27 Judda xiifi Joana, Joana xiifii Resa, Resa xiifii Zorobabel, Zorobabel
xiini Salatiel, Salatiel xiifii Neri, 28 Neri xiifii Melqui, Melqui xiifii Adi, Adi xiifii Cosam,
Cosam xiifii Elmodam, Elmodam xiifii Er, 2° Er xiifii Josué, Josué xiifi Eliezer, Eliezer
xiifii Jorim, Jorim xiifii Matat, 30 Matat xiifii Levi, Levi xiifii Simedn, Simedn xiifi Juda,
Juda xiifi José, José xiifii Jondn, Jonan xiifii Eliaquim, 3! Eliaquim xiifii Melea, Melea xiifii
Mainén, Maindn xiifii Matata, Matata xiifii Natdn, 32 Natdn xiifii David, David xiifii Isaf,
Isai xiifii Obed, Obed xiifii Booz, Booz xiifii Salmdn, Salmén xiifii Naasdn, 33 Naasdn xiifii
Aminadab, Aminadab xiifii Aram, Aram xiifii Esrom, Esrom xiifii Fares, Fares xiifii Jud4,
34Juda xiini Jacob, Jacob xiifii Isaac, Isaac xiifii Abraham, Abraham xiifi Taré, Taré xiifii
Nacor, 35 Nacor xiifi Serug, Serug xiifii Ragau, Ragau xiifii Peleg, Peleg xiifii Heber, Heber
xiifii Sala, 36 Sala xiifii Caindn, Cainan xiifii Arfaxad, Arfaxad xiifii Sem, Sem xiifii Noé
Noé xiifii Lamec, 37 Lamec xiifii Matusalén, Matusalén xiifii Enoc, Enoc xiifii Jared, ]areci

xiifii Mahalaleel, Mahalaleel xiifii Caindn, 38 Caindn xiifii Ends, Ends xiifii Set, Set xiifii
Adan, Adén xiifii Dios.

4

Ucala'dxi binidxaba nusaba Jestis
(Mt. 4.1-11; Mr. 1.12-13)
10ra bigueta Jesus de ra guiigu Jordan dxa ladxidé' de Espiritu Santu, ne yené Espiritu
que laabe ndaani gui'xhi'. 2 Biaana be raqué cuarenta dia ne ira ca dxi que ucala'dxi
binidxaba nuquiinde laabe. Qué fio be idubi naca cuarenta dia que, ne ora bi'ya binidxaba
ma candaana dxita be, 3 na rabi laabe:
—Pa dxandf{ Xiifii Dios lii la? gudxi guie ri gaca pan.
4 Oraque rabi be laa:
—C4 lu Xqui'chi Dios: “Cadi pan si nga ibani né binni, sinuque ne stiidxa Dios.”
5 Oraque yené binidxaba laabe lu ti dani soo, ne tobi bilui' si laabe idubi naca
guidxilayd, ¢ ne na rabi laabe:
—Zudiee lii ird ca guidxi sicard ca, purti stinne cani, ne zanda udiee cani tutiica
acaladxe'. 7 Yanna stiu' cani pa uzuxibi lu xafee' usisaca lu naa.
8 Peru Graque rabi be laa:
—Bixele de naa, binidxaba', purti cd lu Xqui'chi Dios: “Dios si nga naquiifie usisaca
cabe, ne guni cabe ni na.”
9Bigueta ucuaa binidxaba laabe, yené laabe Jerusalén, bidxiiba laabe ique yu'du ro' ne

na rabi laabe:

—Pa dxandi Xiifii Dios lii 1a? uyuu bi de raca. 10 Purti ca lu Xqui'chi Dios, zuseenda ca
angel sti' gapa lii, 11 cu' né xi'que lu' ti cadi gacana lu lu guie.

12 Para rabi be laa:

—Laca ca lu Xqui'chi Dios: “Cadi inaba cabe xiixa Dios para quite si cabe laa.”

13 Biiya si binidxaba ma qué idxela ximodo usaba laabe, bisaana laabe caadxi.

Ra bizulii xhiifia Jesus
(Mt. 4.12-17; Mr. 1.14-15)
14 Uca si ird nga bigueta be neza Galilea ne stale enda nandxd' purti dxa ladxidé' be de
Espiritu Santu. Ird xixé guidxi neza que ma cayui' cabe stiidxa be. 15 Ne bisiidi be ndaani
ca yu'du sti ca judfu ne ird ca bisisaca ca laabe.

Ra nuu Jestis Nazaret
(Mt. 13.53-58; Mr. 6.1-6)

16 Ne zaqué canazd be dede yenda be Nazaret guidxi ra biniisi be. Raqué nuu be beda
ganda dxi enda riziila'dxi', para biuu be ndaani yu'du casi runi be ird dxi enda riziila'dxi',
ne bizuhuaa be para gu'nda be Xqui'chi Dios. 17 Bidii cabe laabe gui'chi ni bicaa profeta
Isafas ne bixhele be ni biyubi be ra cd ca diidxa ri":

18 Nuu né Espiritu sti Dios naa,

purti ma ulf naa giie nia ca pobre diidxa ni usieche laaca'.
Biseenda be naa gueda ndee yuuba ladxidé' binni,

ne gabe cani nundiibi pecadu laa ximodo zanda iree ca de laani,
ne usinaya cani nacheepa 14,

ne ula'ya cani cuxhii cabe laa,

19 ne gabe binni ma bidxifia dxi gudixhe Dios para ild ca'.

Ird nga ca ra biinda be que.

20 Biluxe si biinda be ni, bizeechu be ni, bidii be ni ni runi dxiifia ndaani yu'du que ne
guri be. Peru biiya si be cayuuya dxi ird ni nuu ndaani yu'du que laabe la? 2! bizuld be
byui' né be laaca diidxa', rabi be laaca":

—Yanadx{ pe cayaca ni ca lu Xqui'chi Dios ni bina diaga tu nagasi ca.

22 Nabé biaba be ca binni que ne bidxagayaa ca pabid' galan rini' be ne na ca":

—Nee cadi ndi nga dxa xiifii José que la?

23 Para rabi be laaca':

—Nuu ti dichu na: “Doctor, bisianda laca lii.” Yanna seguru nga ca cayabi tu naa,
gune ird ni bine Capernaum ndaani xquidxe'. 24 Peru gabe ca' laatu, qué rulabi cabe ti
profeta ndaani xquidxi. 25 Casi uca chiqué dxi nabani profeta Elias, chonna iza aronda
qué fiaba nisa guie ne uca ti gubifia ca guidxi que. Stale viuda uyuu lade ca judiu, 26 ne
qué nuseenda Dios Elias ra nuu nin tobi de laacabe, sinuque ra nuu ti viuda ndaani guidxi
Sarepta de Sidén.

27 Ne zaqueca dxi nabani profeta Eliseo, stale judiu gupa lepra, peru nin tobi qué fanda
sinuque Naaman, binni Siria.

28 Ora bina diaga cani nuu ndaani yu'du que xi na be, gudé df laaca', 29 ne biasa ca',
ulee ca laabe de ndaani guidxi que, yené ca laabe punta dani ra dxi'ba guidxi que para
nibee yaande ca laabe. 30 Peru udi'di be galahui de laaca', ze be.

Sti ti hombre riguite binidxaba ique
(Mr. 1.21-28)

31 Uyé be sti guidxi de Galilea, 14 Capernaum. Ne bisiidi be ca binni que dxi enda
riziila'dxi'. 32 Nabé bidxagayaa ca binni que modo rusiidi be, purti rini' be casi tobi ni
zanda guni mandar.

33 Ndaani yu'du que nuu ti hombre riguite binidxaba ique, ne bicaa ridxi:

34 —Biree de laadu. Xi napa neu laadu, Jesds de Nazaret. Nee zeda unitild lu laadu 1a?
Runebia'ya lii. Lii nga hombre cha'hui sti Dios.

35 Oraque udinde né be binidxaba que, na be rabi be laa:

—Bigani, ne biree de hombre ca.

Oraque bigaze binidxaba que hombre que layt, ne biree ze', sin iunind hombre que.
36 Nabé bidxagayaa ird binni que, ne na ca":

—Ximodo ndi cani' hombre ri'. Ne stale enda nandxd' runi mandar be ca binidxaba'
ne riree ca'.

37 Ne nisi stiidxa be cayuf' ird binni de ca guidxi neza que.

Ra bianda suegra Pedru
(Mt. 8.14-15; Mr. 1.29-31)
38 Biree be de ra yu'du que, uyé be ralidxi Simén. Nexhe né suegra Simén xhindxa' ne
unaba cabe Jesus usianda laabe. 39 Para bidxifia Jesus ra nuu be, ne udinde né xhindxa'
que, biree. Oraqueca biasa be ne bidii be ni gudé ca'.

Bisianda Jestis stale binni huard
(Mt. 8.16-17; Mr. 1.32-34)
40Bja' ziyaazi gubidxa yené cabe stale binni huara de ird clase enda huard ra nuu Jesus,
para gudixhe na Jesus luguid ca' ne bianda ca'. 4! Ne laca stale binni ulee be binidxaba
de laa, ne laga caree ca binidxaba que cucaa ca ridxi:
—Lii nga Xiini Dios.
Peru udinde né be laaca', qué nudii be lugar nini' ca', purti nanna ca laabe nga Cristu
ni uli Dios.

Ra uzd Jestis Galilea
(Mr. 1.35-39)

42 Ma zeda yaba biaani biree be de ndaani guidxi que, uyé be ti lugar ra iruti guinni.
Peru stale binni canayubi laabe ne yendd ca ra nuu be. Ucala'dxi ca nucueeza ca laabe
para cadi fie be. 43 Peru rabi be laaca":

—Napa xidé chaa xcaadxi guidxi. Chi giie nia binni modo runi mandar Dios, purti para
nga benda'.

44 Ne zacd uza be Galilea, yeusiidi be ird ra yu'du’'.

Bigaa stale benda
(Mt. 4.18-22; Mr. 1.16-20)

1 Tj tiru nuu Jesus urid ti nisa ro' rabi cabe Genesaret, bidxifia stale binni ra nuu be
dede calaa saa ca'. Ird ca racaladxi ca guna diaga ca stiidxa Dios. 2Biiya be zuhuaa chupa
canua urid nisa que, iruti nuu ndaani purti biree ca guuze que caguiibi ca starraya ca'.
3 Para biuu be ndaani tobi de laani bia'si pe ndaani canua sti Simén. Ne gudxi be laa
utuuba huiini ni de ruaa nisa, ne guri be ndaani canua que. Dede raqué bisiidi be ca
binni que. 4Biluxe bisiidi si be ca binni que, rabi be Simén:

—Yené canud stiu' ra zia', ne lausaba starraya tu para inaaze tu benda.

5Qraque na Simén:

—NMaistru, idubi gueela bini du dxiifia ne gasti qué nina'ze du, peru yaquexa lii caya'bu
laadu guni du ni la? chi usaba du starraya du.

¢ Ora bisaba cabe starraya cabe bidx4 tipa ni de benda dede careza ni. 7 Para guridxi
cabe xcaadxi xcompaneru cabe ni nuu ndaani sti canud, gueda acané ca laacabe. Oraque
beeda ca ngue ne bicha tipa cabe iropa canud que de bild fiaazi cani. 8 Ora bi'ya Simén
Pedru ni, bizuxibi xafiee Jesus ne na:

—Bixele de naa, Sefior, purti naca tobi hombre nabé ruchee.

9Uni' be zacd purti cadxagayaa be de cayaca diti be pur ird benda que, ne cadi laasi be,
sinuque ne ca xcaadxi ni nuu né laabe raqué. 10 Lade cabe zeeda Jacobo ne Juan, ca xiifii
Zebedeu, tobi si runi né ca Simén dxiinia'. Peru na Jesus rabi Simdn:

—Cadi idxibi lu'. Dede yanadxi casica rinaaze lu benda, zacaca zeda neu stale binni ra

nuaa'.
1 Ulee si cabe ca canud que lu yuxi, bisaana cabe ird ni raqué, zinanda cabe Jesus.

Ra bianda tobi napa lepra
(Mt. 8.1-4; Mr. 1.40-45)
12 Ra canaza Jests ndaani tobi de ca guidxi que, bidxifia ti hombre huard napa lepra
laabe, bizuxibi xafiee be dede gudixhe ique laytd ne na rabi laabe:
—Sefior, pa na lu la? zanda usianda lu naa.
13 Oraque udixhe nd be luguid' ne rabi be laa:
—Zusianda lii, ne mapeca bianda lu'.
Nisi pe binitild lepra que éraque. 14 Ne rabi be laa:
—Qué chi tidxi lu ni iruti'. Xi si ni rabe lii la? uyé ra yu'du ti gu'ya sacerdote lii ne
bidii ofrenda ni na Moisés udii cani guianda para ganna binni ma bianda lu'.
15 Peru ze dxi jma rusi zireeche stiidxa Jesus, ne reeda stale binni, reeda ucaa diaga ca
laabe, ne para usianda be laaca'. 16 Peru gatiga rixele be de laaca' rie be ndaani gui'xhi'
rini' né be Dios.

Bianda ti hombre nayati galaa
(Mt. 9.1-8; Mr. 2.1-12)
17Ti dxi ra cusiidi Jesus zuba caadxi fariseu ne caadxi maistru de ley ni beeda de idubi
Galilea ne de Judea ne de Jerusalén. Ne cahuinni enda nandxd' sti Dios luguid be ra
cusianda be binni. 18 Raqué nuu be bedané cabe ti hombre nexhe lu luuna', ma guti
galaa, ne ucala'dxi cabe niguu cabe laa ndaani yoo ra nuu be que, 1° peru qué nidxela
cabe paraa fiuu cabe purti dxa binni raqué. Para udxi'ba cabe ique yoo, ulee cabe caadxi
teja, ne undete cabe laabe, idubi ne luuna que. Gudixhe cabe laabe galahui ca binni que,
ra Ia Jesus. 20 Ora bi'ya Jests pabid' napa cabe fe laa, na rabi ni huara que:
—Ma bine perdonar ca xpecadu lu, xiifie'.
21Dede éraque bizull ca fariseu ne maistru de ley candaa ique né ca':

—Tu hombre ri cayuni laa Dios pue. Dios si nga zanda guni perdonar binni, ne iruti
1

ru'.
22 Peru nanna dxichi Jesus xi cani' ique cabe, para na rabi laacabe:

—Xifiee cani' ique tu zacd. 23 Xii nga jma qué igana, gabe hombre ri ma uca perdonar
la? o gabe laabe: “Biasa, uzd.” 24 Naa nga Hombre Biseenda Dios ne para ganna tu zanda
gune perdonar xpecadu binni ndaani guidxilayt ri la? laguuya ni chi gune ri'.

Ne déraque rabi be ni huard que:

—Biasa, bitopa jluuna lu', ma zanda chibf' lu'.

25 Qraqueca biasa hombre que nezald ird cabe bitopa jluuna', zibi'. Ne idubi neza ziudii
diuxquixe Dios. 26 De ird cabe bidxagayaa cabe ne bisisaca cabe Dios. Dede cayaca diti
cabe, na cabe:

—Enda ridxagayaa nga ni bidu'ya nu yanadxi ri'.

Ra uni' né Jesus Levi
(Mt. 9.9-13; Mr. 2.13-17)
27 Uca si ird nga biree Jesus, ze'. Ra zidi'di be biiya be zuba Levi ra ruquixe impuestu.

Para rabi be laa:
—Dananda naa.
28 Oraqueca biasa, bisaana ird ngue, zinanda laabe.

29 Ne bidii Levi ti endard laabe. Uyé stale ni ruquixe impuestu ne stale binni guri né
laacabe ruaa mexa que. 30 Oraque bizull ca fariseu ne ca jmaistru ca' cani' ca Jesus ne ca
discipulu sti', na ca rabi ca ca discipulu que:

—Xifiee ro né tu ca malu ni ruquixe impuestu ne cani qué rulabi ley.

31Para na Jesus rabi laaca':

—Cadi caquiifie cani nazaaca doctor, sinuque cani huard. 32 Cadi zeda yube cani
nacha'hui sinuque cani cuchee, para inaba ca perdén Dios ne uchaa ca xpia' ca'.

Ejemplu sti novio
(Mt. 9.14-17; Mr. 2.18-22)
33 Oraque na ca rabi ca laabe:
—Xifiee ca discipulu sti Juan ne sti ca fariseu stale tiru riaana ca sin go ca' ne nabé
rini' né ca Dios, peru ca stiu' la? qué lica ruchuugu ca lu endard.

34Para rabi be laaca':
—L4caxa fiaana cani nuu ra enda xheela sin fio laga nuu novio lade ca'. 35 Peru zadxifna

dxi guiaaxha cabe novio. Oraque huaxa ziaana cabe sin go cabe.

36 Ne laca gudixhe be ti ejemplu para laaca, na:

—L4caxa fiuu tu nicheza tindaa vestidu cubi, nucaa lu ti vestidu yooxho'. Purti pa
fiuni cabe ni, nunitili cabe vestidu cubi ne laca qué nidxaaga ni ucheza cabe que vestidu
yooxho'. 37 Ne zaqueca iruti rigaa vinu cubi ndaani guidi yooxho', purti pa fiuni cabe ni
la? nicheza ni guidi que. Casica ninitild vinu que, zaqueca ninitila guidi que. 38 Nga runi
naquiifie idaa vinu cubi ndaani guidi cubi ti iropa ni guiaana ni bia'si. 3° Ne zaqueca cani
ma biaa gue vinu yooxho', qué zand gue vinu cubi, purti zand jma galan vinu yooxho'.

6

Undadi ca disctpulu zee dxi enda riziila'dxi'
(Mt. 12.1-8; Mr. 2.23-28)

1Ti dxi enda riziila'dxi zidi'di Jests ne ca discipulu sti ndaani ti fiaa, ne bizuld ca
discipulu undadi ca zee gudd ca'. 2 Oraque na caadxi fariseu:

—Xiflee cayuni tu ni cadi jneza guni binni dxi enda riziila'dxi'.

3 Para na Jesus rabi laaca':

—Nee qué huayuunda tu xi bi'ni David, laa ne cani canazd né, dxi candaana ca la?
4Biuu be ndaani yu'du sti Dios, ucuaa be ca pan ni ma uyuu ndaaya'. Gudé be, ne bidii be
cani canaza né be que, gudé ca', neca na ley ca sacerdote si zanda go cani, peru laacabe
gudé cabe ni. 5 Naa nga Hombre Biseenda Dios, ne naa zanda gabe binni xii nga jneza
guni dxi enda riziila'dxi'.

Tobi hombre nabidxi ti chu nd'
(Mt. 12.9-14; Mr. 3.1-6)

¢ Bigueta sti dxi enda riziila'dxi biuu Jests ndaani yu'du' ne bizuld cusiidi'. Nuu ti
hombre raqué nabidxi ti chu nd ladu derechu. 7Nuu ca maistru de ley ne ca fariseu raqué
para si undaachi ca pa zusianda be binni huara dxi enda riziila'dxi' ti gapa ca xi pur cu'
ca xqueja be. 8 Peru laabe nanna be xi cd ique ca', para rabi be dxa hombre nabidxi ti chu
na que:

—Biasa, bizuhuaa galahui ca.

Oraqueca biasa hombre que, bizuhuaa. ° Oraque rabi be xcaadxi que:

—Chi naba diidxa laatu xiixa. Xii nga nexhe aca dxi enda riziila'dxi', acané nu binni
la? o gunind nu laa; uld nu xpida binni la? o guuti nu laa.

10 Oraque biiya dxi be ird cani ri laabe ne rabi be dxa hombre que:

—Bisigaa nou'.

Ne bisigaa nd hombre que ne bianda. !! Peru nabé bidxiichi ca binni que ne cani'
stiidxa ca xi zanda guni ca laabe.

Ra zeeda ld ird apéstol
(Mt. 10.1-4; Mr. 3.13-19)

12 Ca dxi que biree Jesus uyé lu ti dani, yeni' né Dios. Ne idubi gueela que gutand be
uni' né be Dios. 13Bira si gueela guridxi be cani canananda laabe ne guli be doce de laaca'
ne ulee 14 be laaca apdstol. 14 Lade cabe zeeda Simén ni na be iree 14 Pedru, ne Andrés
bi'chi', ne Jacobo ne Juan, ne Felipe, ne Bartolomé, 1> ne Mateu ne Tomads, ne Jacobo xiifii
Alfeu, ne Simén ni guyuu lade ca cananista chiqué, 1¢ ne Judas bi'chi Jacobo, ne Judas
Iscariote, dxa ni bitoo laabe que.

Ra bisiidi Jesus stale binni
(Mt. 4.23-25)

17 Ne éraque biete ira cabe de lu dani que dede ra bedandé cabe ra napampa. Ora
bedanda cabe biiya cabe ri binni raqué ni beeda de idubi Judea ne de Jerusalén ne de
ca guidxi nuu uria nisadé', Tiro ne Sidén. Beda ucaa diaga ca laabe, ne para usianda be
laaca'. 18 Ne laca bisianda be cani riguite binidxaba ique. 19 Ird binni racala'dxi cana
laabe purti nuu enda nandxd' sti Dios luguid be ne nanna ca neca cana si ca laabe zianda

ca'.

Ni rusieche ne ni runind
(Mt. 5.1-12)
20 Oraque biiya dxi be ca discipulu stibe ne na be:
—Dichoso de laatu, cani qué gapa gasti', purti stitu ni napa Dios ladxi na'.
21Dichoso de laatu, cani candaana purti ziuu dxi idx4 tu.
Dichoso de laatu, cani cayuuna yanna, purti ziuu dxi uxidxi tu.
22 Dichoso de laatu ora aca nanala'dxi cabe laatu, ne qué na cabe idxaaga cabe laatu,
ne ulaa cabe diidxa laatu, ne qué lica racala'dxi cabe guna diaga cabe 14 tu purti xpinni

Hombre Biseenda Dios laatu.
23 Laguieche dxi que, dede idx4 ladxidd' to de enda nayeche', purti nabé sicart ni

cabeza laatu ibd', purti zacaca bi'ni ca bixhoze gola cabe ca profeta ni uyuu chiqué.
24 Peru lagapa g si laatu, cani napa bidxichi, purti enda nayeche stitu nga.
25 Lagapa ga si laatu, cani dxa dxa ca ndaani yanna, purti ziuu dxi indaana tu.
Lagapa ga si laatu, cani cuxidxi yanna, purti ziuu dxi gacand ladxidé' to dede gu'na tu.
26 Lagapa ga si laatu ora udxiiba binni laatu, purti zacaca bi'ni ca bixhoze gola cabe.
Bidxiiba ca ni cadi dxand{ profeta.

Enda ruquixe ni guni stobi laa
(Mt. 5.38-48; 7.12)

27 Peru ndi nga ni racaladxe gabe laatu, cani cucaa diaga naa. Laganaxhii cani qué na
chu' né laatu tobi si, ne lagacané cani nanala'dxi laatu. 28 Lacuu ndaaya cani riguu di
laatu, laini' né Dios pur cani rin{' laatu. 2°Pa chu' tu capa xa diaga tu la? laudii ca né
sti ladu. Pa chu' tu gaxha laatu chamarra stitu, laudii ca laa ne xcamixa tu. 30 Tutiica

inaba laatu laudii, ne tu gaxha laatu stitu la? cadi inaba tu ni laa. 3! Laguni laacabe ni
racala'dxi tu guni cabe laatu.

32 Pa ganaxhii tu cani nadxii si laatu la? fiee na tu ma xiixa nga cayuni tu la? Purti
dede ca binni qué rulabi ley sti Dios runi zaca. 33 Ne zaqueca pa gacané tu cani racané
si laatu 1a? cadi caguu tu gasti 14 ni, purti zacaca runi cani qué rulabi ley sti Dios. 34 Ne
pa utiifie tu cani rutiifie si laatu 1a? cadi caguu tu gasti 14 ni purti zacaca runi cani qué
rulabi ley sti Dios. Rutiifie ca' cani nanna ca zutiifie laaca'. 35 Peru laatu la? laganaxhii
cani cadi nadxii laatu ne lagacané laaca', ne lautiifie sin cueza tu utiifie cabe laatu. Pa
guni tu zaca la? nabé naro'ba ziaxa tu, ne zahuinni dxandi xiifii Dios laatu. Purti laabe
nacha'hui be ne cani qué rudii diuxquixe laabe ne cani cuchee né laabe. 3¢ Laguia binni
casi rid Dios stitu binni.

Enda rudxiiba donda ique stobi
(Mt. 7.1-5)

37 Cadi udxiiba tu donda ique binni ti cadi quiba donda ique tu, ne laguni perdonar

stobi ti guni perdonar Dios laatu. 38 Lagacané stobi de ni caquiifie', ne laca zacané Dios

laatu de ni caquiifie tu. Zuchad tipa be na tu dede zaxii. Purti bia' ca udii tu stobi bia'
queca icaa tu.

39 Oraque gudixhe be ti ejemplu para laaca rabi be laaca':

—Qué zanda inaaze ti 14 cheepa nd sti It cheepa', purti pa fiuni cabe ni la? iropa cabe
faba cabe ndaani barranca. 40 Tobi ni caziidi 1a? qué ziuu dxi tidi [ jmaistru, sinuque
ora ma binduuxe, ma nanna bia' nanna jmaistru.

41Ximodo zanda gu'ya lu guixi nuu 1a stobi ne qué gu'ya lu bandadi nuu ld lu ya'. 420
ximodo zanda gabi lu stobi: “Dané cuee guixi nuu 14 lu ca, xhamigua'.” Ne lii zaa nuu
bandadi ca 1d lu 1a? Cadi quitu binni. Gulee ca bandadi nuu 14 lu ca, ti ganda guuya
chaahui lu cuee lu guixi nuu 1a stobi.

Pur ni guni binni zahuinni tu laa
(Mt. 7.17-20; 12.34-35)
43Pa nazaaca ti yaga cuananaxhila? qué zaca cuananaxhi ni cadi galdn 4. Ne zaqueca

pa qué iquiifie ti yaga la? qué zacd cuananaxhi galdn 1a. 44Ird yaga rihuinni xi yaga laa
pur ca cuananaxhi sti'. Qué zanda uchuugu lu du'ga lu yaga guichi yaa, ne qué zanda
uchuugu lu uvas lu yaga guichi gueda. 45> Pa nacha'hui ti binni la? zuni enda nacha'hui
purti nga nga ni nuu ndaani ladxidd', ne binni ni nadxaba la? runi enda nadxaba', purti
nga nga ni nuu ndaani ladxidd'. Purti de ndaani ladxidé' cabe riaaxha ni rin{' cabe.

Ti hombre nuu xpiaani' ne tobi nahuati
(Mt. 7.24-27)

46 Xifiee rabi tu naa, “Sefor, Sefior”, peru qué runi tu ni rabe'. 47 Chi tidxe laatu ximodo
zeda gaca cani gueda ucaa diaga stiidxa' ne guni ni na ni. 48 Zeda gaca ca casi ti hombre
bicuf lidxi. Gudaafe guete dede yenda guie ne lu guie que undaa cimientu. Biree guiigu
bidifie ntaa nisa cue' yoo que. Qué lica niniibi ni purti zuba ni lu guie. 4° Peru cani ucaa
diaga naa ne qué guni ni gabe la? zeda gune laaca casi stobi hombre bicuf lidxi lu yuxi
sin nindaa cimientu. Casi pe bidxa guiigu bidxela saa nisa cue' ni, bix4 ca ni. Nin stindaa
huiini ni qué faana.

7
Fe sti ti capitdn
(Mt. 8.5-13)

1Biluxe byui' né siJesus ca binni que diidxa', biree uyé Capernaum. 2Ne raqué nabeza
ti capitdn romanu, napa ti mozo nabé nadxii. Peru huard mozo que dede mayaca gati'.
3 Ora bina diaga capitan que cayui' cabe stiidxa Jesus, biseenda chupa chonna xaique sti

ca judfu chi naba Jests gueeda usianda mozo que. *Ora yendd cabe ra nuu Jests bizuld
cabe cayabi cabe laa:

—Bid la' capitén ca, Sefior. Ucané laabe purti nacha'hui be. 5 Nadxii be binni laanu.
Laape be bisenda ucui be xhyu'du du ndaani guidxi ri'.

6 Para biree Jesus ziné laacabe. Nécati mayaca chindd cabe ra yoo que, biseenda
capitan que chupa xhamigu chi tidxi Jesus:

—Sefior, cadi gapu dxiifia gueda ndou de ralidxe', purti iruti naca'. 7 Nga runi nin qué
flune pur niree naa pia' niyube lii. Uni' si, ne zaca zianda mozo stinne'. 8 Purti naa ca'
nanna ximodo ni. Napa tu runi mandar naa ne napa tu rune mandar. Pa gabe tobi: “Uyé
rarica'”, zie. Gabe stobi: “Guda' rari'”, zeeda. Ne pa useenda mozo stinne chi guni xiixa
la? zuni.

9 Nabé bidxagayaa Jesus de ni uni' capitdn que, ne biiya dxi ird binni nanda laa, ne na:

—Laguuya si pabid' fe napa hombre ri', nin lade cani za de Israel qué huadxela tu napa
fe bia' napa be.

10 Ne ora yendd cani yeyubi Jesds yoo, ma bianda binni huard que.

Bisibani Jesus xiini ti viuda

11 Qué nindaa de ngue biree Jesus, ze ti guidxi huiini 14 Nain, nanda ca discipulu ne
xcaadxi binni. 12 Ora yenda urid guidxi que, biiya ziucaachi cabe ti gue'tu', tobi lucha
xiifi ti viuda. Ne stale binni guidxi que ziucaachi gue'tu que. 13 Ora bi'ya be gunaa que
bid be laa ne rabi be laa:

—Cadi gu'na lu'.

14 Ne bidxifia be uda'na be cajén que, para biaana dxi cani nua ni que. Oraque rabi be
gue'tu que:

—Biasa, xiifie'. Canié nia lii.

15 Oraque biasa hombre huiini que ne bizuld cani'. Para bidii be laa jiiaa. 16 Ora bi'ya
ird binni que ni guca', nabé bidxibi ca' ne bizuld ca cudii ca diuxquixe Dios, ne na ca':

—Ma biree ti profeta nandxé' lade nu. Ma zeda gacané Dios ca xpinni.

171dubi naca Judea ne ca guidxi huiini nuu gaxha bireeche stiidxa Jesus.

Ra uyé ca xpinni Juan Bautista ra nuu Jesus
(Mt. 11.2-19)

18 Gudxi ca discipulu sti Juan laa ird ni guca que. Para guridxi chupa de laacabe,
19 biseenda chi naba diidxa Jesus pa laa nga Cristu ni nexhe gueeda o pa zabeza cabe
stobi. 20 Casi yenda cabe ra nuu Jesus bidxifia cabe laa ne rabi cabe laa:

—Biseenda Juan Bautista laadu, zeda naba diidxa du lii pa lii nga Cristu ni nexhe
gueeda o pa zabeza du stobi.

21Qra pe yenda cabe raqué cusianda Jesus stale binni huard ne binni ni napa yuuba',
ne cabee binidxaba de binni, ne cusina cani nacheepa 1d. 22 Para na rabi laacabe:

—Lachitidxi Juan ird ni biiya tu ne ni bina diaga tu. Lagiii' né laabe ma rind cani
nacheepa 1, ma riza cani nachiita fiee, ma bianda cani gupa lepra, ma runa diaga ca
diaga cuaata', ne bibani ni ma guti, ne ma cayuna diaga ca pobre stiidxa Dios. 23 Dichoso
cani guni cre Dios biseenda naa.

24Biree si cani biseenda Juan que ze', byui' né Jesus ca binni que de Juan, na rabi laaca":

—Tuyeguuya tu ndaani gui'xhi'. Nee yeguuya tu tobi ni ruluf' ti gueere lase ni uniibi bi
laa ladu na la? 25 Pa cadi nga la? tu yeguuya tu ya'. Nee yeguuya tu ti hombre zuchaahui
la? Peru laatu nanna tu cani zuchaahui ne cadi cayaadxa laa gasti la? cadi nabeza ndaani
gui'xhi sinuque ndaani lidxi rey. 26 Lagabi naa tuu nga yeguuya tu. Ti profeta la? Nga
nga laani, ne jma pe que ti profeta. 27 De Juan nga ruzeete Xqui'chi Dios ra na:
Zuseenda ti xpinne sa niru 1d u',
guni chaahui neza tidi lu'.
28 Laucaa diaga ni chi tidxe laatu ri'. De lade ird binni, qué huaree ti profeta jma nandxd'
que Juan, peru dede ni jma huaxié' risaca lade ca xpinni Dios, jma nandxd' que laabe.

29 Ora bina diaga ca binni que ni na Jesus, na ca jneza runi Dios. Cani uni' ni la? nga
cani unaba cu' nisa Juan laaca', ne lade cabe zeeda caadxi ni ruquixe impuestu. 30 Peru

ca fariseu ne ca maistru de ley qué nizaala'dxi ca ni ma gudixhe Dios para laaca', ne qué
ninaba ca niguu nisa Juan laaca'.

31 —Tu zanda usaca nu ca binni nuu yanna ri', na Jesus.

—Tu ruluf' cabe. 32 Zeda gune laacabe casi ca xcuidi riguite luguiaa. Ma cucaa ridxi ca
ni caguite né ca": “Bixhidxi du saa peru qué nind tu nuyaa tu, ne bixhidxi du son gue'tu'
peru qué nind tu fiuuna tu.” 33 Zacd nga laatu. Beeda Juan Bautista, qué ro, qué re' vinu
ne na tu nuu né binidxaba'. 34 Yanna ma benda lade tu, naa nga Hombre Biseenda Dios.
Rahua' ne ree', ne na tu nalaya' ne binigiié' naa ne ridxaaga ca malu ni ruquixe impuestu
ne cani qué rulabi ley. 35 Nga na tu laatu peru cani riene la? rusihuinni jneza runi Dios.

Ra yetd Jesus ralidxi ti fariseu

36 Bini invitar tobi de ca fariseu que Jesus chi to né gueta ralidxi. Para guyé Jesus ne
gurf ruaa mexa'. 37 Ndaani guidxi que nabeza ti gunaa canaza si. Ora gunna be cayd Jesus
gueta ralidxi fariseu que, yené be ti frascu dxd aceite rinda' naxhi. 38 Casi biuu be guri be
xa fiee Jests ne bizult be cayuuna be. Gudiibi be fiee Jesus ird nisa biete 14 be ne bicuiidxi
né be ni guicha ique be. Gudd be bixidu ni, ne bicha be aceite rindd' naxhi que ni. 3° Ora
bi'ya fariseu que xi cayuni be, na:

—Pa fiaca dxandi profeta ndi la? fianna gunaa canazd si caga'na laa.

40 Oraque na Jesus, rabi fariseu que:

—Simén, napa xiixa gabe lii.

—Xi laa, Maistru, na.

41 Para rabi be laa:

—Uyuu chupa hombre bizaabi ni ruquixe vueltu. Tobi que bizaabi gaayu gayuaa

denariu, stobi que cincuenta si. 42 Peru qué gapa cabe ni quixe cabe ni, para bixha
hombre que 14 cabe ti ihuinni ma cadi naquiifie quixe cabe ni. Yanna gudxi naa und
de laacabe jma nadxii laabe.

43Para na Simén:
—Para naa la? ruluf' ni jma bizaabi stale que.

—Jneza, rabi be laa.

44Ne biiya dxi be gunaa que, ne bigueta rabi be Simén:

—Biuaa rali'dxu ne qué nudiiu nisa fia'ri fiee', peru biiya gunaa ri gu'yu', gudiibi fiee
ne nisa biete It ne bicuiidxi né ni guicha ique. 45Qué fo lo bixidu deche naya', peru laabe
dede biuaa qué huayaana dxi be de go be bixidu fiee'. 46 Ne qué niguu lu aceite ique', peru
laabe bichd be aceite rindd' naxhi fiee'. 47 Nabé huachee be peru ma bixhaya stonda be,
nga runi nadxii be naa de idubi ladxidé' be. Peru cani huaxié' stonda rixa la? huaxié'
ranaxhii ca'.

48 Ne draque na Jesus, rabi gunaa que:

—Ma bine perdonar lii.

49 Bizult nda cani zuba né Jests ruaa mexa que uni' saa canaca':

—Tu hombre ri' zanda guni perdonar binni.

50 Peru na Jesus rabi gunaa que:

—Bila lu purti bini cre lu'". Sicard uyé.

8

Ca gunaa ucané Jesus
1 Qué nindaa de ngue biree Jesus, canaza ca guidxi ro' ne guidxi huiini', canayui' né
binni modo runi mandar Dios. Ne doce apdstol stibe que canaza né laabe, 2 ne cadi laasi
ca' sinuque ne caadxi gunaa ni bisianda be ne ni ulee be binidxaba de laa que. Lade cabe
zeeda Maria ni rabi cabe Magdalena, ni ulee be gadxe binidxaba de laa, 3 ne Juana xheela
Chuza, ni rapa cani runi xhiifia Herodes, ne Susana ne xcaadxi. Ira cabe ruchaaga cabe,
racané cabe laabe.

Cuentu sti hombre yenduu bini
(Mt. 13.1-9; Mr. 4.1-9)

4Stale binni biree de ca guidxi que yeguuya laabe. Biiya si be ma ri binni laabe, gudixhe
be ti ejemplu para laaca', 5 na be:

—Sicari bizaaca 14 ti hombre, biree zinduu bini. Ra cusaba be xuba que biaba caadxi
ni urid neza. Biitu fiee cabe laa ne biete mani huiini gudé laa. ¢ Xcaadxi biaba lade guie.
Undani ni peru nagueenda bibidxi ni, purti qué gapa ni gudxa. 7 Xcaadxi biaba lade
guichi ne undani, peru jma bisoo guichi que para laacani ne biiti ca guichi que cani.

8 Peru biaba xcaadxi ni ra naya ne ca ngue huaxa ucud li dede nuu ra bidii ti gayuaa
carreta niza.
Biluxe unf' si be nga bicaa be ridxi, rabi be laaca':

—Iré ni racala'dxi guiene la? ucaa diaga.

Ra unt' Jesus xifiee riguixhe ejemplu
(Mt. 13.10-17; Mr. 4.10-12)
9 Oraque unaba diidxa ca discipulu stibe laabe xi rini' ejemplu que. 10 Para rabi be

laaca":
—Laatu la? cudii Dios lugar guiene tu modo runi mandar, dede ni naga'chi'. Peru ca

xcaadxi la? puru si ne ejemplu rue nia laaca', ti cadi gu'ya ca neca cayuuya dxi ca', ne
cadi guiene ca neca cayuna diaga ca'.

Xi rini' cuentu sti hombre yenduu bin{
(Mt. 13.18-23; Mr. 4.13-20)

11 Ndi nga ni rini' ejemplu ca. Ca xuba ca la? zeda gaca casi stiidxa Dios. 12 Ni biaba
urid neza que, ngue nga ca binni rucaa diaga stiidxa Dios, peru raxha binidxaba ni ndaani
ladxidd' ca ti qué guni cre ca ne qué ild ca'. 13 Ne cani biaba lade guie que, ngue nga ca
binni rucaa diaga stiidxa Dios ne ricaa ca ni ne enda nayeche'. Riaana né ca ni caadxi,
peru casi pe gueeda xiixa nand maca zixele ca', purti qué nicaa xcu chaahui ni ndaani
ladxidd' ca'. 14 Ne cani biaba lade guichi que, ngue nga ca binni rucaa diaga stiidxa Dios,
peru jma cd ique ca dxiifia ne gapa ca bidxichi ne guiaca ca', ne ird nga ruuti stiidxa
Dios ne ma qué riree ndu. 1> Ne cani biaba layt ra naya que, ngue nga ca binni naguudxi
ladxidd'. Ora guna diaga ca stiidxa Dios ricaa ca ni de idubi ladxidd' ca'. Qué riuu dxi
ixele ca' ne zaca riree ndu ni.

Ejemplu sti linterna
(Mr. 4.21-25)

16 Bigueta gudixhe be sti ejemplu, na be:

—Iruti rucaa gui linterna ne ruseegu xiixa ltini o cu' ni xa'na luuna', sinuque rugaanda
ni luguid' ti tutiica guiuu gu'ya biaani'. 17 Zaqueca ird ni ye'gu 14 yanna napa xidé ixele
ti gu'ya binni xi laa, ne ird ni naga'chi yanna napa xidé ihuinni ti ganna binni ni.

18 Nga runi laucaa diaga chaahui', purti cani napa la? zacaa jma, peru cani qué gapa,
dede ni na napa ziaaxha.

JAaa Jesus ne ca bi'chi'
(Mt. 12.46-50; Mr. 3.31-35)
19 Raqué nuu be beeda jhaa be ne ca bi'chi be, peru qué fianda nidxifia ca laabe purti

ri binni laabe. 20 Para biree tobi, na rabi laabe:
—Raca fuera ca zuhuaa jiloou ne ca bi'chi lu'. Racala'dxi ca inf' né ca lii.

21Peru laga na be rabi be laaca':
—Cani ucaa diaga stiidxa Dios ne guni ni na ni, ngue nga jiiaa ne biche'.

Gudixhe dxi Jests bi yooxho'
(Mt. 8.23-27; Mr. 4.35-41)
22Ti dxi biuu né Jesus ca discipulu sti ndaani ti canua ne na rabi laaca":
—Latidi nisa ri'.
Para biaaxha cabe ze cabe. 23 Ne ra zidi'di cabe nisa que gu'ta Jesus, gusi. Lu nisa que
ze cabe gunaaze ti bi yooxho laacabe. Ne biguu ni nisa ndaani canua que, dede rului' ma
chi guiaazi cabe. 24 Para yeucuaani cabe Jesus, rabi cabe laa:

—iMaistru, Maistru! {Ma chi gati nu!

Oraque biasa be, ne gudxi be bi yooxho que guiaana dxi, ne zaqueca gudxi be ola que,
ne oraqueca guta dx{ cani. 2> Oraque rabi be laaca':

—Cadi ladxa runi cre tu naa la? Xi uca xa tu yanna.

Peru laaca nabé bidxibi ca' ne unaba diidxa saa ca":
—Tu laabe pue. Rin{' né be bi ne nisa, ne ruzuuba cani stiidxa be.

Ti hombre riguite binidxaba ique
(Mt. 8.28-34; Mr. 5.1-20)
26Zaqué ze cabe lu nisa que dede yendd cabe Gadara cherica de Galilea. 27 Casi bizuhuaa
fee Jesus yu, bidxifia ti hombre de guidxi que ra nuu. Ma xadx{ riguite binidxaba ique
be. Qué racu be lari ne qué riaana be yoo. Nisi lade ba' canaza be. 28-29 Stale tiru riguite
binidxaba ique be ne rundiibi ca binni que cadena na be ne fiee be. Peru ruchuugu be
ni, ne riné binidxaba que laabe ndaani gui'xhi'. Casi bi'ya be Jests bizuxibi be xafiee ne

bicaa be ridxi:

—Xi napa neu naa, Jesus Xiifii Dios ni nandxd'. Rinaba lii cadi gunind lu naa.

Uni' be zaqué purti cayabi Jesus binidxaba que usaana laabe. 30 Ne na Jesus, rabi laabe:

—Tuladlu'.

—Legidn, na be.

Ngue na be 14 be purti stale binidxaba nuu luguié be. 31 Ne unaba ca binidxaba que
Jests cadi useenda laaca gabid. 32Bia'si canayd jma bihui cue' ti dani neza ra nuu cabe
que. Para unaba ca binidxaba que Jests udii lugar chu' ca luguia ca bihui que. Ne bidii
Jesus lugar. 33 Para biree ca de hombre que, yechuu ca luguid ca bihui que, ne biete ti ca
bihuf que de ra dxi'ba ca'. Bia'si pe ndaani nisa biaba ca', ne raqué guti ca'.

340ra bi'ya cani cayapa ca bihuf que ni uca que la? biaaxha ca yeuxoofie ca'. Ne bizuld
ca byui' ca ni ndaani guidxi que ne ird ca ranchu ni nuu neza que. 3> Para biree ca binni
que ziguuya xi uca raqué. Ne ora yenda ca ra nuu Jesus biiya ca dxa hombre ni riguite
binidxaba laa que, ma nacu lari, ma bigueta xpiaani', zuba xafiee Jesus. Ne bidxibi ca'.
36 Byui' né cani bi'ya ra uca ni laaca ximodo bianda hombre que. 37 Oraque gudxi ca binni
que Jesus iree de ndaani guidxi que, purti cadxibi ca'. Para biuu Jesds ndaani canua que
ne ze'. 38 Peru ante iree be ucala'dxi dxa hombre ni bianda que niné laabe, para rabi be
laa:

39 —Bigueta rali'dxu ne byui' né laacabe pabid' nandxé' ni bi'ni Dios luguia lu'.

Para biree hombre que ze', ne bizuld uza idubi naca guidxi que. Byui' xi bi'ni Jesus laa.

Ra bisibani Jests xiifii Jairu ne bisianda ti gunaa
(Mt. 9.18-26; Mr. 5.21-43)

40 Ora yendd Jesus cherica nisa que, bichagald ca binni que laa ne stale enda nayeche',
purti ird ca cabeza ca laabe. 41 Oraque bidxifia ti hombre 14 Jairu naca xaique sti yu'du'.
Bizuxibi xafiee be ne na chiné be laa ralidxi, 42 purti cayati tobi lucha xiifii', ti badu dxaapa
de doce anu. Para biree be ze be, peru stale binni zinanda laabe, dede cald saa ca'.

43 Lade ca binni que zeeda ti gunaa ma raca doce afiu de caxii rini. Ma bira ni napa,
biniti luguia doctor, ne iruti fianda nusianda laa. 44 Bidxifia neza deche be, guda'na fiee
xhaba be ne oraqueca bianda.

45Para na be:
—Tu guda'na naa.

Ne ird binni na cadi laa. Para na Pedru ne ca xcaadxi que, rabi laabe:

—DMaistru, cayuuyu modo cuquiichi binni lii ne nou' tu guda'na lii.

46 Peru na be:

—Uyuu tu guda'na naa, purti nanna bisianda tuuxa ne enda nandx4' sti Dios ni nuu
luguia'ya'.

47 Biiya si gunaa que ma bigaa la? cayaca diti bizuxibi xafiee be ne ulee ruaa diidxa
xiflee guda'na laabe, ne casi guda'na laabe bianda ca. 48 Para rabi be laa:

—Bianda lu, xiifie', purti bini cre lu'. Yanna sicart uyé.

49 Canf' ru be biuu ti xpinni Jairu, na rabi laa:

—Ma guti xiifi lu'. Ma cadi uchiifia rou' Maistru.

50 Peru ora bina diaga be ni, rabi be Jairu:

—Cadi idxibi lu'. Bini cre, ne zianda xiii lu'.

51Ne ora yenda cabe ralidxi Jairu biuu né be laa ne xheela' ne Juan ne Jacobo ne Pedru,
ne ma qué nind ru be Auu iruti'. 52R{ stale binni raqué, cayuuna cucaa ridxi peru rabi be
laaca':

—Cadi gu'na tu purti cadi guti badu dxapa huiini ca, sinuque nisiaasi si.

53 Laga bixidxi ca laabe, purti nanna dxichi ca' ma guti ba'du que. >4 Oraque unaaze be
na ba'du que ne rabi be laa:

—Biasa xiifie'.

55 Oraqueca bibani ba'du que ne biasa. Para gudxi be laaca udii ca ni go ba'du que.
56 Nabé bidxagayaa bixhoze ba'du que ne jiiaa. Peru biinda be 1t ca qué chi tidxi ca iruti'.

9
Ra yegiif ca discipulu stiidxa Dios
(Mt. 10.5-15; Mr. 6.7-13)

1GuridxiJesus doce discipulu sti que, ne gudixhe ladxi né cabe cuee cabe binidxaba de
binni, ne usianda cabe binni huara. 2 Biseenda laacabe chi giii cabe modo runi mandar
Dios ne usianda cabe binni. 3 Na rabi laacabe:

—Cadi chiné tu gasti ni iquiifie tu neza, nin bastdn, nin ixhiapa, nin pan, nin vueltu.
Lachiné lari ni nacu si tu. 4Ne ra guiete tu la? laguiaana ndaani yoo que dede dxi ma iree
tu de guidxi que. 5 Ne ra qué na cabe icaa cabe laatu, lairee de guidxi que, ne laquibi yu
cé fiee tu casi ti sefia bichee cabe ra qué nind cabe nucaa diaga cabe laatu.

¢ Para biree ca ze ca', uza ca guidxi pur guidxi. Yegiif né ca binni stiidxa Dios, ne
bisianda ca cani huar4.

Ra guti Juan Bautista
(Mt. 14.1-12; Mr. 6.14-29)

7 Ora bina diaga gobernador Herodes xi ird cayuni Jesus, bichenda ni laa, purti nuu tu
na Juan Bautista bibani, 8 ne nuu tu na Elias bigueta'. Xcaadxi na tobi de ca profeta ni
uyuu chiqué nga ma nabani sti tiru. 9 Para na Herodes:

—Juan la? naa biseenda gaxha yanni. Peru tuu ndi na cabe cayuni ird ndi ya'.

Ne biyubi gu'ya laabe.

Ra biyaana Jesus gaayu mil
(Mt. 14.13-21; Mr. 6.30-44; Jn. 6.1-14)

10 Ora bigueta ca apdstol de ra biseenda Jesus laaca', biyubi ca ra nuu Jesus ne byui' né
ca laabe xi ird bi'ni ca'. Para ucuaa be laaca' yené be laaca urid guidxi Betsaida. 11 Peru
ora gunna binni paraa nuu be, yenanda ca laabe. Bichagal be laaca ne byui' né be laaca
modo runi mandar Dios. Ne bisianda be cani caquiifie guianda.

12Ne raqué nuu cabe bidx{ layu para bidxifia ca apdstol ra nuu be, na ca rabi ca laabe:

—Nee cadi ma fianda fia'bu ca binni ca fie ca la? tila nidxela ca ra fiaana ca ne ni fio
ca ndaani ca guidxi huiini ne ca ranchu nuu gaxha ca, purti ndaani gui'xhi ndi nuu nu.

13 Para rabi be laaca":
—Laudii ni go cabe laatu.

Oraque naca'":

—Peru xi pe ndi napa du, gaayu pan ne chupa benda. O racala'dxu chi si du ni go ird
binni ri la?

14 Ne nuu bia' gaayu mil hombre raqué. Oraque rabi be ca discipulu stibe:

—Laucuf ca binni ca neza cincuenta cincuenta.
15 Ne zaqué bicuf cabe ird ca binni que. 1 Ne ucuaa be gaayu pan ne chupa benda que,

undisa 14 be ibd', bidii be diuxquixe Dios. Para undaa be cani, bidii be cani ca discipulu
qui'zi lu ca binni que. 17 Gudé ird ca binni que dede bidxa ca', ne biaana ru jma nandahui.
Bitopa cabe bia' sti doce dxumi.

Ra uni' Pedru tuu nga Jests
(Mt. 16.13-19; Mr. 8.27-29)
18 Ti dxi yeni' né Jesus Dios, yené ca discipulu sti' ne ra nuu cabe que rabi be laaca":

—Tu na binni naa.
Y9 Paranaca"
—Nuu tu na Juan Bautista lii, nuu tu na Elias, ne nuu tu na tobi de ca profeta ni uyuu

chiqué, ma bibani.
20 —Laga laatu ya', rabi be laaca'.

—Tu rabi tu naa.
Oraque na Pedru:

—Lii nga Cristu ni ulf Dios.

Bizeete Jesus chi gati
(Mt. 16.20-28; Mr. 8.30-9.1)

21Peru biinda ca be 1t ca' qué chi tidxi ca ni iruti'. 22Rabi be laaca':

—Naa nga Hombre Biseenda Dios. Naquiifie tide stale enda nana. Zudxii deche ca
xafque sti guidxi ne ca xaique sti ca sacerdote ne ca maistru de ley naa, ne zuuti ca naa,
peru zabane raguionna gubidxa.

23 Ne rabi be ird ca":

—Tu gacala'dxi gaca xpinne la? gusiaanda laca laa, ne cadi lica guid xpida sinuque
usaana ni lu naya ird dxi ne gueda nanda naa. 24 Purti tu gacala'dxi uld xpida la? zuniti
ni, peru tu uniti xpida pur naa la? zald. 25 Paraa iquiifie ni binni pa guni ganar idubi naca
guidxilayu peru uniti xhialma. 26 Purti tutiica ituf 14 chi nanda naa ne stiidxa la? naa
laca zatuf lua inié xpinne laa dxi useenda Dios naa guenda casi ti rey ne enda nandxé'
sti Bixhoze' ne sti ca dngel cha'hui'. 27 Peru gabe ca' laatu, nuu caadxi rari qué zati dede
qué guuya ora ma cayuni mandar Dios.

Ra biiya cabe bidxaa Jestis
(Mt. 17.1-8; Mr. 9.2-8)

28 Udi'di bia' xhono gubidxa de uni' Jests ca nga, ucuaa Pedru ne Juan ne Jacobo,
udxi'ba né lu dani, yen{' né Dios. 2% Ne laga nuu be cani' né be Dios mala biiya cabe ma
adxé laabe. Naquichi bé bihuinni xhaba be dede ria'qui biaani'. 3° Ne cayui' né be chupa
hombre diidxa', Moisés ne Elfas. 31 Guionna cabe nuu cabe galahui xtuxhu ti biaani ro'.
Cuzeete cabe modo chi gati be Jerusalén. 32 Ma nuu bacaanda i Pedru ne xhupa que,
peru qué nind ca fiasi ca'. Ne zaca gunda biiya ca cuzaani ladi Jests ne xhupa zuhuaa né
laa que. 33 Ma chi ixele ca hombre que de Jesus para na Pedru:

—Maistru, aque galdn nuu nu rarf nja'. Zanda guni du chonna ranchu huiini', tobi
para lii, tobi para Moisés, ne stobi para Elfas.

Peru nin ganna Pedru xi cani'. 34 Cani' ru be mala biseegu ti za laacabe. Nabé bidxibi
cabe ora bi'ya cabe nuu cabe lade za. 35> Ne ucud ti ridxi lade za que:

—Ndi nga Xiifie' ni nadxiee'. Laucaa diaga laa.

36 Biaana dx{ si ridxi que, biiya cabe ma stubi Jests nuu. Dx{ dé' uyuu cabe ca dxi que.
Iruti fiabi cabe ni bi'ya cabe que.

Ra bisianda Jestis ti hombre huiini napa ataque
(Mt. 17.14-21; Mr. 9.14-29)

37 Sti dxi que ra ziyete cabe lu dani beda chagalt stale binni Jests. 38 Mala biree tobi
hombre lade ca binni que, bicaa ridxi na rabi Jesus:

—DMaistru, biiya la' xiifie'. Tobi lucha laabe napa'. 3°Ne riguite binidxaba ique be rucaa
be ridxi, rinaaze laabe, ruchuche laabe layd dede riree bupu ruaa be, ruxuuxe laabe dede
yaca ti' guuti laabe. Oraque ru rundaa laabe. 40 Ma unaba ca discipulu stiu' fiaxha ca
binidxaba ca de laabe, peru qué fianda.

41 Qraque na Jesus:

—Aque qué runi cre tu xa, binni ca', ne naguidxi ladxidé' to. Dede padxi naquiifie
guiaana nia laatu ne gune huantar laatu ya'.

Oraque rabi be hombre que:

—Dané xiifiu ca rarf'.

42 Ma zidxifia hombre huiini que Jesus, unaaze binidxaba que laa, bitubi laa yu. Peru
draque udinde né Jesus binidxaba que ne oraqueca bianda hombre huiini que, para bidii
be laa bixhoze. 43 Nabé bidxagayaa ird ca binni que pabia' nandxd' Dios.

Bigueta bizeete Jesus zati
(Mt. 17.22-23; Mr. 9.30-32)
Ne laga cadxagayaa ca binni que ird ni cayuni be, rabi be ca discipulu stibe:
44 —Laucaa diaga chaahui ni chi tidxe laatu ri', qué chi guiaanda ni laatu. Naa nga
Hombre Biseenda Dios ne ma chi utoo cabe naa lu binni guidxilayd.
45 Peru qué fiene ca xi cayabi be laaca', purti ma nexhe cadi guiene ca ni. Ne bidxibi
ca ninaba diidxa ca laabe xi rin{' ni.

Tu laa jma risaca
(Mt. 18.1-5; Mr. 9.33-37)
46 Oraque bizuld ca discipulu cacaa yu ca und de laaca jma risaca. 47 Peru nanna Jesus
xi cani' cabe, para ucuaa ti ba'du bizuhuaa cue'. 48 Ne na rabi laacabe:
—Tutiica acané ba'du ri pur naa la? casi flaca cayuni ni naa. Ne tu guni ni naa la?
cayuni ni ni biseenda naa. Purti ni jma huaxié' risaca lade tu la? nga nga ni jma risaca.

Ni cadi cucaa lii, cayacané
(Mr. 9.38-40)
49 Biluxe si uni' Jesus, na Juan:
—Maistru, bidu'ya du ti hombre cuzeete 14 lu ra cabee binidxaba de binni, peru
bicueeza du laa purti cadi canaza né laanu.

50 Para rabi be laa:
—Xifiee canaucueeza tu laabe, purti cani cadi cucaa 1t laanu 1a? nuu né laanu tobi si.

Ra udinde né Jestis Juan ne Jacobo
51 Dxi ma cazaa dxi ibigueta be iba' udixhe ique be che be Jerusalén. 52 Bisa niru be ca
xpinni be ndaani ti guidxi sti Samaria para chi yubi ca ra guiaana be. 53 Peru qué nind ca
binni Samaria fiaana be raqué purti ze be Jerusalén. 54 Ngue bi'ya Jacobo ne Juan para na

ca rabi ca laabe:
—Sefior, fiee racala'dxu inaba du guiaba gui de iba' para initild cabe casi bi'ni Elias

chiqué la?

55 Oraque biiya dx{ be laaca ne udinde né be laaca', rabi be laaca":

—Nin qué ganna tu tu cayabi laatu inf' tu zacd. 56 Purti biseenda Dios naa ndaani
guidxilayu ri cadi para unitelud' binni sinuque para ula'ya laaca'.

Ne biree cabe ze cabe sti guidxi.

Cani racala'dxi sa nanda Jesus
(Mt. 8.19-22)
57 Neza ze cabe na ti hombre rabi Jesus:

—Sefior, racaladxe chi nanda lii ratiica cheu'.
58 Para rabi be laa:
—Ca mistu gui'xhi la? napa ca cueva ra riaana ca', ne zaqueca ca mani huiini napa ca

lidxi ca'. Peru naa nga Hombre Biseenda Dios, ne qué gapa nin ra quixhe ique'.

59 Ne rabi be stobi:
—Dananda naa.
Para na ngue:

—Sefior, bidii lugar ucaache sia' bixhoze'.
60 Oraque rabi be laa:
—Bisaana nga guni ni qué na gueda nanda naa. Lii la? yegii{ né binni modo runi

mandar Dios.
61 Oraque biree stobi na rabi laabe:

—Zinanda lii, Sefior, peru chi tidxe sia' ca binni lidxe ma chaa'.

62 Para na be:
—Ni quixhe né lu aradu ne udxigueta I atrd 1a? qué zaquiifie para guni dxiifia'.
Zaqueca ni gueda nanda naa ne ibigueta atra la? qué zaquiifie lade ca xpinni Dios.

10

Biseenda Jests setenta chi gii stiidxa'

1Uca siird nga, uli Sefior sti setenta, ne biseenda laaca chupa chupa. Bisd niru be laaca
1t be ird guidxi ne ird lugar ra che be. 2 Ne rabi be laaca':

—Ma stale binni cabeza si ucaa diaga stiidxa Dios. Tu giii ni nga huaxié'. Yanna
lainaba lu Dios guseenda stale tu guni dxiifia ca, ti laa nga xpixuaana ni. 3 Yanna laché
ne laguuya', cuseenda laatu casi nuseenda dendxu huiini lade gueu'. 4Laché xie fiee tu.
Cadi chiné tu ixhiapa, nin vueltu. Ne cadi ma ziyaana tu neza giii né tu binni diidxa'.
51rd ra yoo ra chu' tu, nirudd' lainaba lu Dios cu' ndaaya ca binni nuu raqué. © Ne pa
gaca cabe nacha'hui ne laatu 1a? zaguu Dios ndaaya laacabe. Peru pa co' la? ma laatu
nga cu' Dios ndaaya ne cadi laacabe. 7 Laguiaana ndaani yoo ra na cabe icaa cabe laatu,
cadi ma canaza tu yoo pur yoo. Ne lagé intiica udii cabe laatu, purti ni cayuni dxiifia la?
naquiifie guiaxa. & Intiica guidxi chu' tu ne uchagald cabe laatu, lagé intiisi quixhe cabe
14 tu. 9 Lausianda binni huard de guidxi que ne lagabi laacabe ma zeda dxifia dxi guni
mandar Dios. 10 Peru pa chindd tu ti guidxi qué na cabe uchagalu cabe laatu, lairee de
raqué. Ne ora ma chi iree tu lagabi laacabe: 1! “Laguuya ga laatu. Dede yu ni ucud fiee
du ndaani xquidxi tu chi ndadi du. Ne laganna dxichi biseenda Dios ni fieeda ti de rey
ndaani ladxidd' to.” 12 Ne gabe ca' laatu, jma nand zaca para guidxi que, dxi cuidxi Dios
cuenta binni, que para guidxi Sodoma.

Ca guidxi chi guiaba nd'
(Mt. 11.20-24)

13 Lagapa ga si laatu, binni guidxi Corazin. Lagapa ga si laatu, binni Betsaida. Purti
pa faca ird milagru ni uca nezald tu ca ndaani guidxi Tiro ne Sidén la? biaa padxi ma
ninaba ca perdén ne fiuu ca triste pur ird ni huachee ca'. 14 Nga runi jma nand ziaba na tu
dxi cuidxi Dios cuenta binni, que para binni Tiro ne Sidén. 15 Ne laatu, binni Capernaum
ca', rului' ma dxi'ba tu dede iba' peru ziete ti tu ndaani gabia.

16 Oraque rabi be cani cuseenda be que:

—Tu ucaa diaga laatu la? cucaa diaga naa. Ne tu udxii deche laatu la? laca cudxii
deche naa. Ne tu udxii deche naa la? cudxii deche ni biseenda naa.

Ra bigueta setenta que
17Nabé nayeche bigueta setenta biseenda be que, na ca rabi ca laabe:
—Sefior, dede ca binidxaba ruzuuba ca stiidxa du ora uze'te du 14 lu'.
18 —Nanna', na Jesus rabi laacabe. —Biiya zeda yaba binidxaba de iba' casi ti rayu.
19 Ma bine laatu nandxd' para ganda gutu fiee tu beenda ne meuxubi, ne para quixhe dx{
tu binidxaba sin gacand tu. 20 Peru cadi guieche tu purti ruzuuba binidxaba stiidxa tu,
sinuque laguieche purti cé 14 tu lu gui'chi ni napa Dios ibd'.

Ra bieche Jestis
(Mt. 11.25-27;13.16-17)
21 Ne éraque pe bicha Espiritu Santu ladxidd' Jests de enda nayeche', ne na:
—Diuxquixe lii, Bixhoze'. Lii nga xpixuaana ibd' ne guidxilayd. Rudiee diuxquixe lii
purti qué nudiiu lugar fiene cani riene ne cani nuu xpiaani ira ndi', sinuque bicaachi lu
ni para biluf' lu ni cani zeda gaca casi ba'du'. Ne zacd bi'nu ni purti zacd racala'dxu gaca
ni.
22 Oraque rabi be ca binni que:
—Ma gudixhe Bixhoze ira xixé cosa ladxi naya'. Naa nga Xiifii be ne iruti runibia' naa
jma que laabe, ne zaqueca iruti runibid' laabe, jma que naa ne cani racaladxe gunibid'
laabe.

23 Biluxe uni' si be nga la? biiya dxi be ca discipulu stibe ne uni' né be laasi ca', rabi be

laaca':
—Dichoso laatu pur ird ni cayuuya tu ri'. 2% Purti stale profeta ne stale rey ucala'dxi

fluuya ni cayuuya tu ri', ne qué fiuuya'. Ne ucala'dxi ca fiuna diaga ca ni cayuna diaga tu
ri', peru qué fiuu dxi fiuna diaga ca'.
Stiidxa samaritanu cha'hui'

25 Oraque bidxifa ti maistru de ley ra nuu be ne na rabi laabe:

—NMaistru, xi gune para gapa enda nabani ni qué zaluxe.

Unfi' zacd para gu'ya si pa zusaba laabe. 26 Para rabi be laa:

—Xi ca lu ley sti Moisés o ximodo riene lu ni.

27 Qraque na:

—“Gunaxhii Sefior Dios stiu' de idubi naca ladxidd' lo', idubi xhialma lu', idubi
xquenda biaani lu', ne ird stipa stiu'. Ne gunaxhii stobi casi nadxii lu lii.”

28 —Jneza uniu', rabi be laa. —Yanna bi'ni zacd ti gapu enda nabani ni qué zaluxe.

29 Peru ucala'dxi hombre que nusihuinni jneza cani', para na rabi laabe:

—Tuu nga stobi ni riete lu ley ca naquiifie ganaxhiee ya'.

30 Oraque rabi be laa:

—Sicari bizaaca 14 ti hombre. Zeda yete be de Jerusalén, ze be Jericd. Neza ze be que
biree caadxi gubaana I be, guxha ird ni ziné be, bisaana laabe xie ladi be, biti nati laabe.
Oraque ru biree ca ze ca'. 3! Raqué nexhe be zeda di'di ti sacerdote. Ora bi'ya nexhe
be raqué, udi'di zitu de laabe. 32 Zaqueca bi'ni ti levita. Ora bidxifia ra nexhe be, biiya
laabe ne bixele de laabe, ze'. 33 Peru ratu huiini si que, za ti samaritanu. Ora bi'ya laabe

bié laabe, 34 bidxifia ra nuu be, ucuaa aceite ne alcohol biché ra ucand be ne bindiibi ni.
Oraque bidxiiba laabe deche mani sti'. Yené laabe ti ra yoo ra riete binni, ne raqué gupa
laabe. 35 Sti dxi que, ma para iree, ulee chupa moneda bidii xpixuaana yoo que, ne na:
“Gupa laabe. Ne pa uniti rou' xiixa luguid be 1a? ora ibigueta quixe ni.”

36 Yanna xi ra'bu', na Jesus rabi maistru de ley que, —una de guionna hombre ni udi'di
ra nuu ni biree gubaana I que, gunaxhii stobi casi nadxii laa.

37Para na:

—Ni bid laabe que.

—Nga nga laani, rabi be laa. —Yanna uyé ne bi'ni zacaca.

Ra yeganna Jesus Maria ne Marta
38 De raqué biree Jesus ze', yenda ti guidxi huiini', xquidxi ti gunaa 14 Marta. Ne bini
invitar Marta laabe che be ralidxi. 39 Napa Marta ti benda 14 Marfa, ne guri Maria xafiee
be cucaa diaga. 40 Peru Marta la? nisi canaree xieque raqué, tantu cd ique xhiifia'. Para

bidxifia ra nuu be ne na rabi laabe:
—Sefor, fiee nou' jneza cayuni benda', cudii lugar cayune ird ndi stube la? Gudxi laabe

gueda acané be naa.

41 —Ah Marta, Marta, rabi be laa. —Aque stale ni naguu xaique lu', ne nuu lu xizaa
pur laa. 42Peru tobi si nga ni naquiifie uyubi binni ne Marfa ma uli ni jma risaca. Ne iruti
zaxha ni laa.

11
Xi modo ini" né binni Dios
(Mt. 6.9-15; 7.7-11)
1Ti dxi nuu Jesus ti lugar, cani' né Dios. Biluxe si be, na tobi de ca discipulu stibe rabi
laabe:
—Sefior, bisiidi laadu inf né du Dios, casi bisiidi Juan ca discipulu sti'.
2 Para rabi be laaca":
—Ora inf' né tu Dios la? sicari nga in{' tu:
Bixhoze du ni nuu ibd',
rinaba du gusisaca ird binni lii.
Ne idxifia dxi guni mandar lu'

ne gaca ninalu'".

Césicaracani ibd',

zaqueca gaca ni ndaani guidxilayd.

3 Dané laadu endard tidi né du dxi.

4 Bisiaanda ni ruché' né du lii,

casi rusia'nda du ni ruchee né cabe laadu.
Ne cadi udiiu lugar cuba yu binidxaba laadu,

sinuque bild laadu de lu na be.

5Ne laca rabi be laaca":
—Pafiapa tobi de laatu ti xhamigu, ne fie ralidxi xhamigu que bia' galaa gueela ne fiabi

laabe: “Xhamigua', bitiifie la' naa chonna xqueta lu', ¢ purti beeda biuuza ralidxe', peru
qué gapa ni quixhe 14.” 7 Ne nicabi ngue de ndaani yoo, nina: “Cadi uchiifia lu naa. Ma
biseegua ra puerta' ne ird du ma nexhe du. Qué zanda guiasa udiee ni lii.” 8 Zaa naca fiasa
be nudii be ni lii pur xhamigu be lii, peru rabe fiasa be nudii be lii ird ni caquiifiu para
ma cadi nizifie rou' laabe. 9 Nga runi cayabe laatu: Lainaba lu Dios, zudii laatu. Lauyubi,
zadxela tu. Lauxhidxind', zaxele chu' tu. 10Purti tutiica inaba zacaa, ne ni uyubi zadxela,

ne ni uxhidxi nd' zaxele chu'.

1 Tu tobi de laatu ninaba xiifii laa ti gueta, nudii ti guie, o ninaba laa ti benda, nudii ti
beenda', 12 0 ninaba laa ti dxita, nudii ti meuxubi. 13 Pa laatu cadi nacha'hui tu ne nanna
tu gudii tu ni galdn xiifi tu la? lagaxa Bixhoze tu ni nuu ibd' qué udii Espiritu Santu ni
inaba laa.

Na cabe nuu né Jestis binidxaba'
(Mt. 12.22-30; Mr. 3.19-27)

14 Ti dxi nuu tobi hombre ra nuu Jesus riguite binidxaba ique ne bisaana binidxaba
que laa mudu. Peru ulee si Jesus binidxaba que de laabe gunda uni' be. Nabé bidxagayaa
ca binni que. 15 Peru caadxi de laaca na:

—Randa ribee be binidxaba purti nuu né be Beelzebu, xaique sti ca binidxaba'.

16 Ne xcaadxi, para inaaze si laabe, na usuhuinni be ti sefia xaibd' para ganna ca pa
dxand{ nuu né Dios laabe. 17 Peru nanna be xi cani' ique ca', para rabi be laaca":

—Pa fiasa caadxi binni de ti guidxi nucaa 1d laca xquidxi l1a? qué nindaa guidxi que.
Ne zaqueca pa nindaa saa ti familia nucaa 14 saa ca la? laca qué nindaa familia que. 18 Ne
pa ma cucaa 14 saa ca xpinni binidxaba' qué zandaa initild. Cayabe nga laatu purti laatu
na tu randa ribee binidxaba purti nua nia xaique stica'. ! Yanna pa naa randa ribee
binidxaba purti nua nia Beelzebti 1a? laga ca xiifi tu ya'. Tu nuu né ca para ribee ca
binidxaba'. Laca laaca rusihuinni ca cuchee tu. 20 Peru ribee binidxaba purti nuu né Dios
naa, ne laganna dxichi ma nuu ni biseenda Dios gueda t{ de rey lade tu.

21 0ra tobi hombre napa stipa ne naaze ni ucaa li né 1a? iruti zaxha laa ni nuu ralidxi.
22 Peru ora gueeda stobi ni jma nadipa que laabe zaguixhe dxi laabe ne zaxha laabe
xquiiba be ni c4 14 be ulé laabe, ne draque ziaana ne ira stibe.

23 Cani cadi nuu né naa tobi si la? ze luguia'ya', ne cani cadi cutopa né naa la?
cucheeche.

Ra bigueta né binidxaba xcadxe
(Mt. 12.43-45)

24 Ora iree binidxaba ndaani ladxidé' binni, riree ma canaza ndaani gui'xhi', canayubi
ra iziila'dxi'. Gu'ya si qué idxela, éraque na': “Zabigueta ralidxe ra biree'.” 2> Peru ora
guedandd gu'ya ma naya ladxiddé' ngue casi fiaca ti yoo ma biluuba', ma zuchaahui',
26 zabigueta chi caa xcadxe jma rusi nadxaba que laa. Riuu ca ndaani ladxidé' binni que

ne riaana ca raqué. Ne pa huaxié' malu binni que ora nuu stubi si ti binidxaba la? jma
rusi yanna.

Tuu nga jma dichoso
27 Can{' ru Jesus nga bicaa ti gunaa ridxi:
—Dichosa de ni uxana lii ne bigadxi lii.

28 Peru rabi be laa:
—Jma dichoso cani ucaa diaga stiidxa Dios ne guni ni na ni.

Ra bichaaga Jesus laa ne Jonds
(Mt. 12.38-42; Mr. 8.12)

29 Cadi cayaana dxi binni de cabif zisi laabe ne bizuld be rabi be laaca':

—Aque malu laatu xa binni ca'. Racala'dxi tu gu'ya tu xiixa sefia, peru ti sefia si zudiee
laatu. Zusietenala'dxe laatu Jonds. 30 Purti casi uca Jonds sefia para ca binni Ninive la?
zacaca zaca Hombre Biseenda Dios casi ti sefia para laatu. 31 Ne dxi cuidxi Dios cuenta ca
binni nuu yannarila? zuzuhuaa dxa reina de guete que guseegu ruaa tu, purti neca nabé
zitu xquidxi Salomén para xquidxi be peru yeucaa diaga be laa purti nabé riene. Peru
laatu nuu tobi lade tu ni jma risaca que Salomdn. 32 Ne laca zuzuhuaa ca binni Ninive
guseegu ruaa tu, purti laaca dxi yegiif né Jonds laaca stiidxa Dios, unaba ca perdén ne
bichaa xpia' ca'. Ne laatu la? ma nuu tobi lade tu jma risaca que Jonas.

Ejemplu sti linterna
(Mt. 5.15; 6.22-23)

33 Qué rucaa gui cabe linterna ne ucaachi cabe, nin cu' cabe xa'na ti cajén, sinuque
rugaanda cabe ni luguid', ti tutiica guiuu gu'ya biaani'. 34 Ne guield binni nga biaani sti'.
Pa ruyubi guielt cabe gu'ya ni jneza la? zia xquenda biaani cabe. Peru pa ruyubi guielt
cabe gu'ya ni nadxaba la? zacahui xquenda biaani cabe. 35 Biiya ga qué chi gyui' biaani
ni napu ca para gaca ni guelacahui. 3¢ Purti pa nuu tu ra naya'ni', nin tindaa ra nacahui
la? naya'ni dxindxi zuuya tu ird cosa, casi ora ruzaani ti biaani laatu.

Bidxiiba Jests donda ique ca fariseu
(Mt. 23.1-36; Mr. 12.38-40; Lc. 20.45-47)

37 Casi biluxe uni' be, bini invitar ti fariseu laabe chi to né be laa gueta ralidxi. Uyé be
ne guri be ruaa mexa'. 38 Nabé bidxagayaa fariseu que ora bi'ya qué niguiibi na be para
flo be casi runi ca'. 3° Peru rabi be laa:

—Laatu, ca fariseu, zeda gaca tu casi vasu ne bladu ni ria'ri ladi si peru ndaani cani
nabiidi'. Zacaca laatu, de luguia si rului' nacha'hui tu, peru ndaani ladxidd' to nabiidi',
purti riba'na tu sti binni ne ruchee né tu Dios. 40 Binni huati ca', fiee cadi tobi si ni biza'
cuerpu stitu ne ladxidd' to la? 4! Lagacané cani qué gapa, ti ihuinni ma bia idubi naca tu.

42Lagapa gé si laatu, fariseu ca'. Purti na tu zinanda tu ley, peru cadi dxandi ni. Ni runi
tu la? rudii tu Dios bia' nexhe icaa dede lu ca guixi huiini rudii layd' stitu casi menta ne
ruda ne xcaadxi, peru qué rulabi tu pa naquiifie sa binni jneza ne ganaxhii Dios. Nga nga
ni jma naquiifie guni tu, peru laca cadi guiaana ca xcaadxi ca.

43 Lagapa ga si laatu, fariseu ca'. Purti riula'dxi tu cui tu lu ca bangu ndaani yu'du ra
ribi cani jma risaca, ne riula'dxi tu ugapa diuxi binni laatu ladu tiica che tu.

44Lagapa gd si laatu. Purti zeda gaca tu casi ba' ni qué rihuinni. Ridi'di cabe luguia sin
ganna cabe. Zacaca riguite tu binni sin ganna ca tu pe laatu.

45 Oraque na ti maistru de ley rabi laabe:

—Maistru, ora rinfu' zac4 la? dede ne laadu rucoou ni.

46 Para rabi be laa:

—Laca lagapa ga si laatu, maistru de ley ca'. Purti rugud' tu binni ni iruti randa rua’',
peru laatu nin bicuini né tu qué na tu indisa né tu ni.

47 Lagapa gd si laatu. Purti cayuni chaahui tu xpa' ca profeta ni biiti ca bixhoze gola tu,
48 ne zacd rihuinni cayuula'dxi tu ni bi'ni cabe. Laacabe bizult cabe ni, ne laatu cunduuxe

chaahui tu ni.
49 Peru nanna Dios ximodo laatu, nga runi na: “Zuseenda profeta ne apdstol ra nuu

cabe. Zuuti cabe caadxi ne zazabi nanda cabe xcaadxi.” 59 Ne zuquixe Dios ca binni de
yanna ri' rini sti ca profeta ni huayuuti cabe dede dxi bizult guidxilayd, >! dede rini sti
Abel hasta rini sti Zacarias ni biiti cabe lade yu'du ro' ne altar ni nuu lu patiu. Ira nga
zaguixe ca binni nuu yanna ri'.

52 Lagapa g si laatu, maistru de ley ca'. Purti casi fiaca naaze tu llave para guiene tu
stiidxa Dios, peru qué na tu guiene tu, ne nin qué na tu udii tu lugar guiene xcaadxi.

53 Bidxiichi ca maistru de ley ne ca fariseu ora gudxi be nga laaca', ne bizult ca canaba
diidxa ca laabe jma. 54 Pa fianda si nuchenda ca laabe para fiapa ca xi pur niguu ca xqueja
be.

12

Cadi ului' binni ni cadi naca
1Bizuld cabif zisi binni Jests dede cald saa ca'. Para na rabi ca discipulu sti":

—Laguuya ga qué chi ica sti ca fariseu laatu. Nabé ric4 enda rusiguii sticabe binni casi
riaazi levadura cuba pan. 2Peru napa xidé ihuinni ird ni ye'gu I, ne zaqueca zanna binni
ird ni naga'chi'. 3 Zaca nga laani. Ird ni huani' tu ra nacahui, ziuu tu in{' ni ra naya'ni'.
Zaqueca ird ni huan{' tu xa diaga binni ndaani yoo, ziuu tu quiba ique yoo ucheeche ni
guidxi.

Tu naquiifie idxibi nu
(Mt. 10.28-31)

4 Xhamigua ca', racaladxe ganna tu tuu nga idxibi tu. Cadi idxibi tu ni zanda guuti
cuerpu si stitu ne ma qué zanda ru guni gasti'. 5> Sinuque laidxibi Dios purti laa zdndala
guuti cuerpu stitu la? ne zanda cu' laatu gabid. Nga runi cayabe laatu, laidxibi laabe.

¢ Laaca tu nanna tu ridoo chupa mani huiini pur chupa domi', peru neca qué risaca
came, qué ziaba si tobi de laacame layt pa qué na Dios. 7 Ne laatu la? jma risaca tu que
stale mani huiini'. Nga runi cadi idxibi tu, purti dede guicha ique tu ma bigaba Dios.

Ni qué rituf li gaca xpinni Cristu
(Mt. 10.32-33; 12.32; 10.19-20)

8 Cayabe laatu, tutiica in{' xpinne laa nezald binni la? laca zanié xpinne laa nezalt ca
angel sti Dios. ° Peru tu in{' nezal binni cadi xpinne laa la? laca zanié nezald ca dngel
sti Dios cadi xpinne laa.

10 Naa nga Hombre Biseenda Dios. Pa chu' tu cu' di naa la? zuni perdonar Dios laa.
Peru pa chu' tu usaca Espiritu Santu binidxaba la? qué zuni perdonar Dios laa.

11 Ora chi nduu cabe xqueja tu ndaani yu'du sti ca judiu o chiné cabe laatu ra nuu
justicia la? cadi chu' tu xizaa xi inf' tu. 12 Purti ora ma nuu tu raqué zusiidi Espiritu
Santu laatu xi in{' tu.

Pabid' naxoo enda ruyubi gapa bidxichi

13 De lade ca binni que biree tobi na rabi laabe:

—Maistru, gudxi biche icaa nia laa bia'ca ni bisaana né bixhoze laadu.

14 Peru rabi be laa:

—Tu gudxi lii juez naa para quiize sti binni ya'.

15 Ne draque rabi be ird ca binni que:

—Laguuya ga laatu ne enda ruyubi gapa bidxichi, purti cadi nga si nga enda nabani
sti binni.

16 Oraque byui' né be laaca ti cuentu rabi be laaca":

—Sicari bizaaca tobi hombre ricu. Nabé guca xquela. 17Ne bizult cani' ique: “Xi gune',
ma qué gapa paraa uchaya ird niza ri'.” 18 Peru déraque na: “Ma nanna xi gune'. Zuxhaya
ca troja stinne'. Zucué cani jma naro'ba para idxd ird niza ri' ne ird stinne'. 1°Ne éraque
zanda inié': Yanna huaxa ma chi iziiladxe' ne ma chi guieche', purti ma napa stale ni
gahua ne ni guee', ne ma naguaa chaahue ni iquiifie stale iza.” 20 Peru na Dios rabi laabe:
“Binni huati. Yanna gueela ca zati lu'. Ne tu guiaana né ird ni naguu chaahui lu ca ya'.”
21 Zaca nga cani rutopa 14 para laca laa, peru qué gapa gasti ni risaca nezald Dios.

Rapa Dios ca xiifii'
(Mt. 6.25-34)
22 Oraque rabi be ca discipulu stibe:



SAN LUCAS 12:23 99 SAN LUCAS 12:52

—Nga runi cayabe laatu, cadi chu' tu xizaa paraa iree ni go to para ibani tu, o paraa
iree lari cuaqui tu. 23 Purti jma risaca xpida tu que endard, ne jma risaca cuerpu stitu
que lari. 24 Laguuya ca bia'qui gu'ya tu. Qué riguu ca bini, que ribee ca guela, qué gapa
ca troja, qué gapa ca lidxi ca ra nuch4 ca ni fio ca', peru rudii Dios ni go ca'. Nee cadi jma
risaca tu que ca mani huiini la? 25Un4 de laatu, pa niguu xaique nisoo xcaadxi, fiee nisoo
la? 26 Pa nin nga qué zanda guni tu la? xiflee riuu tu xizaa pur ni iquiifie tu ya'.

27 Laguuya modo rigaa ca guie' gui'xhi'. Qué runi ca dxiifia', qué riguiba ca', peru nin
Salomén, neca nabé bizuchaahui', qué nacu lari sicard bia' sicard cani. 28 Ne pa zacd
ruzuchaahui Dios ca guie' gui'xhi', neca yanadx{ nagd' ca', ix{ ma chaqui ca la? lagaxa
laatu, qué udii be ni gacu tu, binni qué runi cre ca'. 2 Nga runi cayabe laatu, cadi ma
canazd tu ma nuu tu xizaa xi go to, xi gue tu. 30 Purti zacd runi ca binni ni qué runi cre
Dios, peru laatu 1a? ma nanna Bixhoze tu ni nuu iba' xi ird caquiifie tu. 3! Lauyubi guni
mandar Dios ndaani ladxidd' to, ne xcaadxi ca zac4 si 1a ni.

Ni dxandi risaca
(Mt. 6.19-21)

32 Cadi idxibi tu, dendxu huiini stinne ca', purti neca huaxié' tu peru rieche Bixhoze tu
gudii laatu ird ni napa ladxi nd'. 33 Lautoo ni napa tu. Lagacané cani caquiifie'. Ne zaca
casi Naca caguu chaahui tu xpueltu tu ra qué zaniti. Caguu chaahui tu ni iba' ra qué ziuu
gubaana' ne qué zaca bandaa ni. 34 Zacé nga laguni, purti ra nuu ni risaca para laatu la?
raqué nuu ladxidé' to.

Gatand binni
35 Ne laca rabi be laaca":
—Lagatand, zaa nacu tu xhaba tu ne zaa cd gui xpiaani tu. 3¢ Lagaca casi ni cabeza

ibigueta xpixuaana de enda xheela' ti casi guiuu xpixuaana uxhidxi nd', maca ziuxhele'.
37 Dichoso de ni nexhena guedanda xpixuaana'. Ziuu xpixuaana be, ne cuee si lari, zucuf
laabe ruaa mexa', udii ni go xhi be. 38 Dichoso laabe pa nexhena be guedandé xpixuaana
be, neca guedanda galaa gueela o télayu. 3° Sicari nga laani, pa fianna xpixuaana ti yoo
pora fie gubaana ralidxi 1a? fiatana para cadi fiuu cabe ralidxi. 40 Laatu laca lagatana,
purti nin ganna tu mala ibigueta Hombre Biseenda Dios.

Mozo cha'hui ne mozo qué iquiirie'
(Mt. 24.45-51)

41 Qraque na Pedru rabi laabe:

—Sefior, fiee byui' lu nga para laasi du la? o para ira binni.

42Para na be:

—Byue ni para tutiisi gacala'dxi chu' xpiaani', guni xhiifia xpixuaana jneza. Zuni
xpixuaana be laabe xaique sti ca xcaadxi xpinni, gu'ya be go ca bia' nexhe go ca', ne go
ca xhiora ni. 43 Dichoso de laabe pa jneza cayuni be ora guedanda xpixuaana be. 44 Purti
éraque ma dede ira ni napa zusaana ladxi na be. 45 Peru pa nina be: “Zandaa ru gueeda
xpixuaana'.” Ne déraque nuzult niguifie be ca xcaadxi mozo ne ca criada, fio be ne fie'
be de ra nixudxi be, 46 nin ganna be mala fiedandé xpixuaana be. Ninaaze laabe, fiunidé
laabe, niree nanda laabe casi tobi ni qué iquiifie'.

47 Ni nanna xi racala'dxi xpixuaana ne qué gatana guni ni la? jma nana ziaba nd'.
48 Peru ni qué ganna xi na xpixuaana ne gueda uchee la? huaxié' ziaba na'. Ni napa stale
gracia jma stale naquiifie guni, ne ni usaana cabe stale ladxi nd la? jma stale zanaba cabe
laa.

Beda ndaa saa Jesus binni
(Mt. 10.34-36)

49 Nand ni zeda gune ndaani guidxilayt. Casi fiaca zeda usaba gui ndaani ni, ne para
naa pa fianda si ma faca ni. 50 Napa xidé tide ti enda nana naro'ba', ne qué zanda chu' dx{
ladxidud' dede ora ma udide ni. 5! Nee zdcaxa tu beda gune binni tobi sila? Co', cadi nga
beda gune', sinuque beda utinde binni. 52 Purti de ca yanna ra nuu gaayu binni ndaani

ti yoo, ziasa chonna zucaa li xhupa que, ne zucaa 14 xhupa que laaca'. 53 Ziuu hombre
zucaa |t bixhoze, ne zucaa 4 bixhoze laa. Ziuu gunaa zucaa It jiaa, ne zucaa It jhaa laa.
Zucaa |t gunaa xualidxi, ne zucaa 14 xualidxi laa.

54 Ne laca rabi be ca binni que:

—Ora gu'ya tu guiasa ti guelacahui na tu chi guiaba nisa guie, ne dxand{ riaba nisa
guie. %5 Ne ora gu'ya tu cundubi bi nisa na tu enda nandd', ne dxandi racananda'. 56 Xifiee
riene tu ni rihuinni ib4' ne guidxilayd peru qué riene tu ni cayaca yanna ri'. Racala'dxi
si tu quite tu binni, nga laani.

Lauyubi gaca tu tobi si
(Mt. 5.25-26)

57 Xifiee qué uyubi tu lade si tu und nga ni jneza guni tu. 58 Pa chiné tuuxa lii ra nuu
justicia biyubi ca chu' neu laabe tobi si laga ze tu neza, para cadi chiné be lii ra nuu juez.
Pacaa zutidi juez lii lu nd gendarme para useguyoo lii. 5 Ne gabe ca' lii qué zareeu de
raqué dede qué qui'xu ird ni nuza'bu'.

Naquiifie inaba binni perddén Dios
1 Ca dxi queca uyé caadxi binni ra nuu Jesus ne byui' né ca laabe xi bi'ni Pilatu, modo
biiti caadxi binni Galilea ra cayuuti ca binni que mani para usiga'de ca Dios. 2Para na be

rabi be laaca'":
—Nee na tu bidii Dios lugar bizaaca ca binni Galilea zaqué purti jma malu laaca que ca

xcaadxi binni xquidxi ca la? 3 Cadi pur nga di'. Laatu laca zanitild tu casi binitilt cabe pa
qué inaba tu perdon Dios. 4 O na tu jma malu dieciocho ni guti ra biaba torre Siloé que,
que ca xcaadxi binni nabeza Jerusalén la? 5 Cadi pur nga di nga laani. Laatu laca zanitila
tu pa qué inaba tu perddn Dios.

Sti ti yaga du'ga’

¢ Ne laca byui' né be laaca ti cuentu, rabi be laaca":

—Uyuu tobi hombre gupa ti yaga du'ga ndaani fiaa sti'. Ti dxi yeguuya be pa cd du'ga
16 ni, peru qué nidxela be. 7 Para rabi be ni cayapa raqué: “Biaa gu'yu'. Ma raca chonna
iza huayeda yube du'ga lu yaga ri', peru qué huadxela'. Yanna bisaba ni. Xi para zuhuaa
si ni raca cuchiifia ni lay.” 8 Para na ngue rabi laabe: “Sefior, bisaana ni iza ri si, idu'ya
nu. Chi taafie fiee ni ne uchaya abono ni. °Ne pa ica It ni la? riaana ni, peru pa co' la?
ma riaba ni.”

Ra bisianda Jests ti gunaa natigu deche
10 Ti dxi enda riziila'dxi cusiidi Jesus ndaani ti yu'du'. 11 Raqué nuu ti gunaa natigu
deche. Ma raca dieciocho afiu naguni huard binidxaba laa. Qué lica randa ruzuhuaa be
jneza. 120ra bi'ya Jesus laabe, na:

—Sefiora, ma bianda lu'.
13 Ne udixhe na luguid be. Oraqueca bizuhuaa be jneza, ne bidii be diuxquixe Dios.

14 Peru bidxiichi xaique sti yu'du que, xifiee bisianda Jesus laabe dxi que para na rabi ca
binni que:

—Xhoopa gubidxa nuu para guni nu dxiifa'. Latd' tobi de ca dxi ca para guianda tu
ne cadi dxi enda riziila'dxi pe'.

15 Para na Sefor rabi laa:

—Adxé ni rin{' tu, adxé ni runi tu. Ldcaxa qué riné tu xpuey tu ne xpurru tu gue nisa
dxi enda riziila'dxi'. 16 Yanna gunaa ri' za de Abraham, ne ma raca dieciocho afiu naaze
binidxaba laabe. Nee cadi jneza ilaa be de lu nd binidxaba dxi enda riziila'dxi la?

17 Ora uni' be nga bituf It ird ni cayaani na laabe, peru ird ca binni que cayeche né ca
ird enda nandxd' ni cayuni be.

Biidxi mostaza
(Mt. 13.31-32; Mr. 4.30-32)

18 Ne laca rabi be laaca":
—Chi giie nia laatu ximodo ridale ca xpinni Dios. 1° Zeda gaca ni casi ti biidxi mostaza

ni ucuaa ti hombre bidxiiba lu layt sti'. Birooba ni, uca ni ti yaga ro', dede biete mani
huiini bi'ni lidxi 14 ni.
Ejemplu sti levadura
(Mt. 13.33)
20 Bigueta rabi be laaca":
—Nuu stobi zanda usaca nu enda runi mandar sti Dios. 2! Zeda gaca ni casi levadura
biguucha ti gunaa chonna kilu harina, ne biasa idubi naca cuba que.

Puerta nabé'
(Mt. 7.13-14, 21-23)
22 1dubi neza ze Jesus Jerusalén, riaana ird guidxi ro' ne guidxi huiini', rusiidi'. 23Ra
canazé be que biree tobi na, rabi laabe:
—Seilor, fiee huaxié' binni zala la?
Para rabi be laaca":
24 —Lauyubi guiuu tu neza ra puerta ni nabé', purti gabe ca' laatu, stale tu zacala'dxi

guiuu peru qué zanda chu'. 25 Purti ora ma biasa xpixuaana yoo biseegu ra puerta' ne
laatu biaana tu sin fiuu tu, zuxhidxi na tu ne zana tu: “Sefior, Sefior, bixhele guiu' du.”
Oraque zacabi be laatu: “Qué ganna dia' padé laatu.” 26 Zuzuld tu gabi tu laabe: “Lacaxa
cadi bidd' né du lii ne bidé' né du lii, ne bisiidi lu ndaani xquidxi du.” 27 Peru zabi be
laatu: “Cadi ma gudxe laatu qué runebia'ya laatu la? Laixele de naa, binni qué iquiitie'.”
28 Raqué nga uzuld tu gu'na tu dede xhidxi laya tu ora gu'ya tu nuu Abraham ne Isaac ne
Jacob ne ca profeta ra runi mandar Dios, ne laatu ma biaana tu sin fiuu tu. 2° Purti zeeda
binni de neza guete', de neza guia', de neza rindani gubidxa ne de neza riaazi gubidxa
para cui ca ruaa mexa ra runi mandar Dios. 30 Purti nuu caadxi ni qué risaca nezald binni,
zasaca raqué. Ne nuu ni risaca nezald binni, qué zasaca raqué.

Ra ucand ladxidd' Jesus pur Jerusalén
(Mt. 23.37-39)

31Dxi queca uyé caadxi fariseu ra nuu be, rabi laabe:

—Uyé, biree de ndaani guidxi ri' purti racala'dxi Herodes guuti lii.

32 Para rabi be laaca':

—Laché, lachitidxi mafioso ca de huidxe iluxe xhiifia'. Yanadxi ne ix{' zabee rua'
binidxaba de binni ne zusianda laaca'.

33 Naquiifie saya yanadx{ ne ixi ne huidxe ti chindaya Jerusalén, purti qué rati di
profeta sti guidxi jma que Jerusalén. 34 jAh Jerusalén, Jerusalén, ruuti lu ca profeta ne
rucha lu guie cani ruseenda Dios ra nuu lu'! jPanda que tiru huayacaladxe nutopa ca
xiifii lu' casi rutopa bere ca bere huiini sti xa xhiaa, peru qué nind lu'! 35 Yanna laguuya
ma chi guiaana stubi lidxi tu, ne ma qué zuuya ru tu naa dede dxi ganda dxi usisaca tu ni
useenda Dios.

14

Ra bisianda Jesus ti hombre dxd gui

1 Sicarf uca ti dxi enda riziila'dxi'. Yetd Jesus gueta ralidxi ti hombre ni risaca lade
ca fariseu. Ne laca nuu xcaadxi fariseu raqué, nisi cundaachi laabe. 2 Nuu tobi hombre
raqué huard, dxa tipa gui. 3 Para rabi be ca maistru de ley ne ca fariseu:

—Nee jneza usianda cabe binni dxi enda riziila'dxi la?

4Peru qué nind ca nin{' ca'. Para ucuaa be hombre que, bisianda be laa, ne rabi be laa
ma zanda chib{'. 5 Ne éraque rabi be laaca":

—Pa fiaba ti buey o ti burru sti tobi de laatu ndaani bizé, ldcaxa qué fie nindee laame,

neca dxi enda riziila'dxi'.
6 Nin qué nidxela ca xi nin{' ca éraque.

Xi guni binni ra enda xheela'

7 Ora bi'ya be cuyubi ca ra jma galan cui ca la? bilidxe be laaca', rabi be laaca":

8 —Qra che tu ti ra enda xheela la? cadi nirudé' laatu chi ti tu ruaa mexa', quenquita
nuu stobi jma risaca chi ti raqué. °Ne draque fieeda ni bini invitar lii que, nindisa lii nucui
stobi que. Nabé nitui [t lu éraque, fiasa lu', nibeza lu 1o si ca xcaadxi que. 19Nga runi ora
guni invitar cabe lii 1a? uleza de ora gueeda ni bini invitar lii, gabi lii: “Guda', xhamigua',
cherinuu ti lugar jma galdn paralii.” Zaca zasaca lu nezalu ca xcaadxi nuu raqué. 1 Purti
tutiica uyubi isaca la? qué zusisaca iruti laa, ne tu na qué risaca la? zusisaca binni laa.

12 Oraque rabi be ni bini invitar laabe que:

—Ora gu'nu ti endaré o ti endaré xhi la? cadi cuidxi lu ca xhamigu lu', ca bi'chi lu', ca
lisaa lu', ca xpecinu lu ni napa, gueda to né lii, purti zaqueca zuni cabe lii. Zaguixe cabe
ni. 13 Sinuque ora gu'nu endardé la? guridxi cani qué gapa gasti', cani nachangu na', cani
nachangu fiee, cani nacheepa ld. 14 Ne nabé zieche lu', ti laacabe qué gapa cabe ni quixe
cabe lii, peru zaguixe Dios lii dxi ibani cani naya ladxidd'.

Ejemplu sti endard xhi
150ra bina diaga tobi de cani zuba né be ruaa mexa que ni uni' be, na rabi laabe:

—Dichoso cani cui ruaa mexa ra runi mandar Dios.

16 Oraque na be rabi be laa:

—Bini invitar tobi hombre stale binni chi to gueta ralidxi. 17 Ora ma nuu endaré que
biseenda be mozo stibe chi tidxi laaca gueda to ca'. 18 Peru ird ca adxé adxé ni biree né
ca'. Tobi que na: “Uzié ti layu ne naquiifie chi guuya ni. Gudxi laabe guni perdonar be
naa.” 19 Stobi na: “Nagasi uzié gaayu yunta buey. Chi guuya xi tal xa nuu came. Gudxi
laabe guni perdonar be naa.” 20 Stobi na: “Nacubi bichaganaya'. Nga runi qué zanda
chaa'.” 21 Ora bigueta jmozo be que gudxi laabe xi ird na ca binni que. Nabé bidxiichi
be ne rabi be laa: “Yeuxoofie luguiaa ne ird ca calle ndaani guidxi ri'. Yetopa cani qué
gapa gasti', cani nachangu nd', cani nachangu fiee, cani nacheepa 4, dané rari'.” 22 Ora
bigueta mozo que na rabi laabe: “Sefior, ma bine ira ni gu'dxu naa, peru nuu ru lugar.”
23 Para rabi be laa: “Yanna, biree de guidxi, uyé lu ca neza ro' ne ca neza huiini', ne pa
idxaagu tuuxa la? udubayt laaca' dané laaca para idxa lidxe de binni. 24 Ne gannu cou',

1

nin tobi de cani bine invitar que, qué zo di ca ralidxe'.

Xi guni binni para sa nanda Cristu

25 Nabé stale binni nanda Jesus ra ze Jerusalén, ne bitiixhi 14 be rabi be laaca":

26 —Pa chu' tu gueda nanda naa peru jma nadxii bixhoze ne jiiaa ne xheela' ne ca
xiifii' ne bi'chi' ne biza'na', ne jma nadxii laca laa la? qué zanda gaca xpinne'. 27 Ne tu
qué na gacana ra gueda nanda naa la? qué zaquiifie para xpinne'. 28 Licaxa nuzulu tobi
hombre ti yoo sin que nirudé' nibi fiuuya chaahui pa zugaanda xpidxichi para iluxe ni.
Oraque ru nuzuld ni. 2° Pacaa nindaa si be cimientu ma qué fianda nunduuxe be ni la?
ird binni fiuni burla laabe, 30 nind ca': “Hombre ca bizuld si ti yoo. Yanna ma qué ganda
unduuxe'.” 31 Ne zaqueca ti rey ra chi tinde né sti rey. Lacaxa cad{ nirudé' nibi fiuuya
chaahui pa zanda ucaa 14 né chii mil si soldadu sti', stobi ni napa gande mil. 32Ne pa
fluuya qué zanda la? nusenda tidxi sti rey que laga nuu ru zitu, fiabi laabe racala'dxi
gaca cabe tobi si ti cadi nucaa la be laa. 33 Zacéd nga laani. Tutiica de laatu qué usaana ird
ni napa la? qué zanda di gaca xpinne'.

Zidi ni qué ix{
(Mt. 5.13; Mr. 9.50)

34 Nabé riquiifie zidi, peru pa nidi'di enda naxi sti ni la? ximodo niquiifie ni. 35 Ma qué
niquiifie ni nin para fiu'cha ni yu fiaca ni abono, sinuque nusa'bi si cabe ni. Ni racala'dxi
guiene la? ucaa diaga.

15

Ejemplu sti dendxu biniti
(Mt. 18.10-14)

1Bidxifia ird cani ruquixe impuestu ne cani qué rulabi ley ra nuu Jests para ucaa diaga
ca laabe. 2Ne bizulu ca fariseu ne ca maistru de ley cani' ca laabe, na ca":

—Nga puru si cani cuchee ridxaaga, ne ro né laacabe.

3 Para gudixhe be ti ejemplu para laaca', rabi be laaca':

4 —Pa fiapa tobi de laatu ti gayuaa dendxu', ne niniti tobi me, xi fiuni be. Nee cadi
nusaana be noventa y nueve que, niyubi be laame dede ra nidxela be laame la? 5Ne ora
nidxela be laame nayeche nudxiiba be laame xi'que be. ¢ Nind4 né be laame ralidxi be,
nibidxi be ca xhamigu be ne ca xpecinu be, fiabi be laaca': “Latd’, guieche né tu naa, purti
bidxela dendxu stinne ni biniti.” 7 Zacaca jma zieche né cani nuu iba' tobi ni huachee ora
inaba perddn Dios, que noventa y nueve nacha'hui ni cadi caquiifie inaba perdén.

Sti moneda biniti
8 Chi tixhe stobi. Laga pa fiapa ti gunaa chii moneda ne niniti tobi ya'. Nee cadi nucaa

gui biaani', nunduuba ndaani yoo, nuyubi chaahui dede ra nidxela ni la? °Ne ora ma
bidxela ni, fiabi ca xhamiga ne ca xpecina: “Lata' guieche né tu naa. Ma bidxela moneda
stinne ni binite'.” 10 Zacaca nga rabe laatu. Nabé rieche ca angel sti Dios ora gueda naba
tobi ni cuchee perddn Dios.

Sti hombre buiini ucuaa jneza

11 Bigueta byui' né be laaca sti cuentu, na be:

—Uyuu tobi hombre gupa chupa xiifii'. 12 Ti dxi na ni jma nahuiini que rabi bixhoze:
“Apd, dané naa bidxichi ni raca caber udiiu naa.” Para ucuaa bixhoze be ni, undaa ni 14
iropa bi'chi cabe. 13 Qué nindaa de ngue bitopa be ird stibe, biree be uyé be zitu. Raqué
udxite be ira ni. Bibani be modo na ique be. 14 Ne bia'si pe dxi ma bird ira stibe, guca
ti gubifia ndaani guidxi ra nuu be que, ne bizult biaadxa endaré laabe. 15 Para uyé be
yeyubi be dxiifia ra nuu ti hombre de guidxi que. Ne biseenda laabe chi gapa be bihui ra
ranchu sti'. 16 Dede uyuu tiru ucala'dxi be fio be ca vaina ni cayé ca bihui que, peru iruti
nudii ni laabe. 17 Raqué nuu be uyuu xpiaani be, na be: “Biaa panda mozo napa bixhoze'
dede riaana si ni ro ca', ne naa nuaa rari', cayate zie'. 18 Zabigueta ra nuu bixhoze', ne
zabe laa: Ap4, bichee nia Dios ne bichee nia lii. 1° Ma qué iquiifie dia' para gapu naa casi
xiifi lu', sinuque gupa naa casi ti mozo stiu'.” 20 Para biasa be, biree be zibi' be.

De zitu ru zeeda be biiya bixhoze be laabe, bid laabe. Bixoofie yechagald laabe, gudidxi
dxiichi laabe, gudé ti bixidu lucud be. 21 Oraque na be: “Ap4, bichee nia Dios ne bichee
nia lii. Ma qué iquiifie dia' para gapu naa casi xiifi lu'.” 22 Peru na bixhoze be rabi ca
jmozo: “Guiuba latané lari ni jma galdn gacu be, ne lacuu anfu na be ne laucaa zapatu
fiee be. 23Ne latané yuze huiini ni jma naré' guuti nu, guni nu saa, ne guieche nu. 24 Purti
para naa casi fiaca guti xiifie ri' peru ma bibani, ne binite laabe peru ma bidxela be.” Ne

ird cabe bieche cabe.
25 1aga cayaca ird nga nuu bi'chi be lugola rafaa. Ne ora bigueta bidxifia gaxha bina

diaga caxidxi saa, cuyaa cabe. 26 Para guridxi tobi de ca mozo que, unaba diidxa xi cayaca
raqué. 27 Para na mozo que rabi laa: “Ma bigueta bi'chi lu' ne biiti bixho'zo ti yuze huiini
nard' purti nazaaca bigueta be.” 28 Peru nabé bidxiichi ni jma huaniisi que ne qué nina
fiuu. Para biree bixhoze na rabi laa: “Biuu, xiifie'.” 29 Oraque na rabi bixhoze: “Biaa
panda iza cayune xhiifia lu' ne cuzuuba stiidxa lu', ne qué huadiiu naa nin ti chiva huiini
para fiahua nia ca xhamigua'. 30 Peru yanna casi beeda xiifi lu ca, ma biitu yuze huiini
ni jma naré' para laa, laa nda yechite xpidxichi lu luguid gunaa.” 3! Para na bixhoze rabi
laa: “Hiju, lii 1a? qué hualadi lu de naa, ne ird ni napa stiu'. 32 Peru naquiifie guni nu saa
ne guieche nu, purti casi fiaca guti bi'chi lu ri' ne bibani. O casi fiaca biniti nu laabe ne

bidxela be.”
16

Sti mozo gudxite sti xpixuaana'
1Ne laca na Jesus rabi ca discipulu sti':

—Uyuu tobi hombre ricu bisaana xpidxichi lu nd ti xpinni para guni né dxiifa'. Peru
uyuu tu gudxi laabe caguite xpinni be que xpueltu be. 2Para guridxi be laa ne rabi be
laa: “Xii nga na cabe cayu'nu'. Yanna ulee cuenta xi bi'ni neu bidxichi bidiee lii, purti
ma chi ndee lii de dxiifia".” 3 Oraque bizuld cani' ique xpinni be que: “Xi gune yanna.
Ma chi gaxha xpixuaana naa dxiifa'. Qué gapa stipa gune dxiifia nand, ne rituf lua chi
naba guna. 4 Ah, ma nanna xi gune', ti ora gaxha be naa dxiifia ca 1a? ma nuu tu icaa
naa ralidxi.” 5 Oraque guridxi be tobi tobi cani nuzaabi xpixuaana be, rabi be tobi que:
“Pabid' nuzaabi lu xpixuaana'.” ©“Ti gayuaa barril aceite”, na ngue. Para rabi be laa:
“Ucuaa nota stiu', guiuba guri, bi'ni stobi de cincuenta si.” 7 Oraque rabi be stobi: “Laga
lii ya'. Pabid' nuzaabi lu xpixuaana'.” “Ti gayuaa sacu trigu”, na ngue. Para rabi be laa:
“Ucuaa nota stiu'. Bi'ni stobi de ochenta si.” & Ora gunna xpixuaana be modo udxite be
laala? bidii cuenta pabid' nexhend be ne bicha enda naré' stibe. Zacaca nga jma nexhend
ca binni zinanda guidxilayt que ca xpinni Dios, modo riguite ca binni.

9 Zacaca nga cayabe laatu guni tu. Laiquiifie ird ni napa tu ndaani guidxilayd ri' para
gapa tu stale xhamigu tu, ti ora ma qué gapa tu gasti', nuu ni cabeza laatu iba'.

10 Ni guni jneza ne caadxi huiini la? laca zuni jneza ne stale. Ne ni qué guni jneza ne
caadxila? laca qué zuni jneza ne stale. 11 Nga runi pa qué zanda guni tu jneza ne bidxichi
sti binni la? laca qué zuni tu jneza ne ni risaca para Dios. 12 Ne pa qué guni tu jneza ne
ni sti binni 1la? iruti zudii laatu ni sti pe tu.

13 Truti zanda gapa chupa xpixuaana', purti zaca nanala'dxi be tobi que ne zanaxhii
be stobi. Pacaa jma zuni be ni na tobi que ni na stobi. Qué zanda ganaxhii tu Dios ne
ganaxhii ca tu bidxichi.

14 Laca bina diaga ca fariseu ni uni' be que ne bi'ni ca burla laabe, purti nadxii ca
bidxichi. 15 Peru rabi be laaca'":

—Laatu ruyubi tu tidi tu pur nacha'hui nezala binni, peru runibid' Dios ladxidd' to.
Purti ni risaca para binni la? nanala'dxi Dios.

Ley ne enda runi mandar sti Dios
16 Dxi ca'ru gueeda Juan Bautista la? ley sti Moisés ne ni uni' ca profeta nga nexhe chi
nanda tu, peru dede dxi beeda Juan ma bizulti careeche diidxa ximodo runi mandar Dios,
ne ird binni cuyubi chu' It ni.
17 Peru jma qué igana ninitild iba' ne guidxilayd que fiaana ti puntu huiini sti ley sin
faca.

Xi na Jestis de enda rilaa né xheela'
(Mt. 19.1-12; Mr. 10.1-12)
18 Tutiica gaca divorciar né xheela ne ichagand stobi la? cuchee ne Dios purti casi fiaca
jnadxii rairopa que. Ne tu ichagana ti gunaa ni guca divorciar, laca cuchee né Dios purti
casi faca nuu né xheela stobi.

Ti hombre ricu ne Ldzaro

19 Uyuu tobi hombre nabé napa bidxichi, racu puru si lari risaca ne ird dxi cayuni saa.
20 Ne uyuu stobi hombre 14 Lazaro rib{ ra puerta lidxi be, rinaba guna, dxa guidxu yuudxu
ladi, 2! dede reeda bi'cu rixupi ladi. Ne neca bigti si riaba xa mexa stibe fiacala'dxi nutopa
flo. 22 Bidxifia dxi guti Lazaro ne yené ca angel laa ibd' ra nuu Abraham. Ne laca guti ricu
que. Bicaachi cabe laabe; 23 ne laabe gabid uyé be, ne de raqué undisa la be, de zitu biiya
be Lazaro nayeche nuu ra nuu Abraham, ne laabe cayacand be. 24 Para bicaa be ridxi:
“Tata Abraham, bid naa. Biseenda Lazaro ugadxe bicuini nd ne gueda usigaanda ludxe
purti nabé cayunind gui ri naa.” 25 Peru na Abraham, rabi laabe: “Hiju, bietenala'dxi
gupu ird ni bieche neu dxi nabani lu', ne Lazaro nabé ucand. Peru yanna ma cayeche be
rar{', ne lii cayacana lu'. 26 Ne cadi nga si nga laani, sinuque didi xiixa galahui de laanu.
Qué zanda che cani nuu rarf ra nuu tu, ne qué zanda gueeda cani nuu ra nuu tu rari'.”
27 Para na be: “Pa zacd ni la? Tata, rinaba lii useendu Lazaro ralidxi bixhoze', 28 purti
napa rua' xcaayu biche', giii né be laaca ximodo ni, ti cadi né ru sica laaca gueda gacana

cararf'.” 29 Oraque na Abraham: “Para nga runi napa cabe ni bicaa Moisés ne ni bicaa
ca profeta. Ucaa diaga cabe xi na ca'.” 30 “Co', Tata Abraham”, na be, “sinuque pa ibani
tuuxa ni ma gutila? jma nagueenda zanaba cabe perdén Dios ne uchaa cabe xpia' cabe.”
31 Peru na Abraham: “Pa qué ucaa diaga cabe ni na Moisés ne ni na ca profeta la? laca
qué zucaa diaga cabe neca ibani tuuxa ni ma guti.”

17

Pabid' naxoo nuu ni guni pur uchee stobi
(Mt. 18.6-7, 21-22; Mr. 9.42)

1Na Jesus rabi ca discipulu sti':

—Qué ziaadxa ni uquiinde binni para uchee, peru gapa ga si ni guni ni que laa. 2Jma
galan fiaca para laa pa nugaanda cabe ti guie ngola yanni, nundaa cabe laa ndaani nisadd',
que fiuni pur nuchee tobi de ca nahuiini'. 3 Laguuya g qué chi guni tu zaca.

Pa uchee né hermanu stiu' lii la? bilidxe laa, ne painaba be perdén lii la? bini perdonar
laabe. 4 Ne pa gadxe tiru uchee né be lii ti dxi ne gadxe tiru que gueda naba be perdén
lii a? bini perdonar laabe.

Xi ird fiuni ni fiapa caadxi huiini fe
5Qraque na ca apdstol que rabi Sefior:

—Bitale fe stidu.
¢ Para rabi be laaca':
—Pa fiapa tu fe neca bia' ti biidxi mostaza la? fianda fabi tu yaga ca fiaaxha de xcu,

niuzuhuaa ndaani nisadd', ne fie ni.

Ni nexhe guni ti mozo
7 Pa fiapa tu ti mozo nicheza layt o nigapa yuze, fiee casi fieeda fiabi tu laa: “Guri
ruaa mexa” la? 8 Co' nja', sinuque fiabi tu laa: “Ulee xha'bu', bi'ni endaré xhi ne udiiu ni
gahua xhie'. Tluxe sia', éraque ma cui lu lii, go xhiu'.” ° Ldcaxa rudii tu diuxquixe mozo
que purti bi'ni ni gudxi tu laa. 10 Zacaca laatu ora ma bi'ni tu ni bisaana Dios lu nd tu la?
sicari nga lain{": “Gasti qué fiuni du purti bini du ni nexhe si guni du.”

Ra bisianda Jesus chii napa lepra
11Ra ze Jesus Jerusalén udi'di galahui Samaria ne Galilea. 12Ra yendd be ti guidxi huiini
biree chii hombre napa lepra, bizuhuaa ca zitu 3 ne bicaa ca ridxi laabe:
—]Jesus, Maistru, bid laadu.
14 Ora bi'ya be laaca rabi be laaca":

—Laché ra nuu sacerdote. Lachiului' laa ma bianda tu.
Ne laga ze ca neza nisi pe byui' lepra que ladi ca'. 15 Ora bi'ya tobi de laaca ma bianda,

bigueta uxoofie', cucaa ridxi, cusisaca Dios. 16 Bizuxibi xa fiee be dede gudixhe ique layd,
cudii diuxquixe. Ngue nda samaritanu laa. 17 Oraque na be:

—Nee cadi chii cabe bianda la? Laga xca' que ya', und laaca'. 18 Nee iruti ru qué
nibigueta nusisaca Dios sinuque laga ni cadi binni laanu ri 1a?

19 Ne 6raque rabi be hombre que:

—Biasa, uyé. Bianda lu purti bini cre u'.

Modo ibigueta Hombre Biseenda Dios
(Mt. 24.23-28, 36-41)
20 Oraque unaba diidxa ca fariseu laabe padxi uzuld guni mandar Dios. Para rabi be

laaca":
—Dxi uzult guni mandar Dios nga cadi ni ihuinni, 2! ne iruti qué zanda gabi laatu,

“Rarf cayaca ni”, o “Rarica'”’; purti ma cayuni mandar Dios lade tu.

22 Oraque rabi be ca discipulu stibe:

—Zadxina dxi zacala'dxi tu gu'ya tu Hombre Biseenda Dios, neca ti dxi si, peru qué
zuuya tu. 23 Ziuu tu gabi laatu: “Rarf nuu be”, o “Rarica nuu be”, peru qué chi nanda
tu. 24 Purti casi riuu xpiaani rayu de ti ladu para sti ladu, zacaca zaca ni dxi gueeda be

sti tiru. 25 Peru nirudd' naquiifie acand be ne udxii deche ca binni nuu yanna ri laabe.
26 Casica uca dxi bibani Noé, zacaca zaca dxi ibigueta Hombre Biseenda Dios. 27 Cayé
cabe, cayé' cabe, cachagand cabe ne cucheela cabe dede dxi biuu Noé ndaani arca ne
biaba nisa guie, binitild ird cabe. 28 Ne zaqueca guca dxi bibani Lot. Cayé cabe, cayé'
cabe, cazi' cabe, cutoo cabe, caguu cabe bini, ne cucui cabe yoo. 2° Peru casi guxha fiee
Lot de ndaani guidxi Sodoma biaba gui ne azufre de ibd'. Binitil ira cabe. 30 Zacaca nga
zaca ni dxi guenda sti tiru.

31Ni dxi'ba ique yoo dxi que la? cadi guiete chi caa sti ndaani yoo. Ne zaqueca ni nuu
rafiaa cadi ibigueta gueda caa sti'. 32 Laguietenala'dxi xi uca xheela Lot. 33 Tu gacala'dxi
ulé xpida zuniti ni, peru tu uniti ni la? zala.

34 Ne gabe ca' laatu, ra nexhe chupa lu tobi si luuna', zie tobi que, stobi que ziaana.
35 Ne zaqueca ra nuu chupa gunaa cayuutu', zie tobi, ziaana stobi. 3¢ Zaqueca ra nuu
chupa hombre rafiaa, zie tobi, ziaana stobi.

37 Oraque na ca rabi ca laabe:

—Paraa gaca ni ya', Sefior.

Para rabi be laaca":

—Ra nuu ti cuerpu ni ma guti, raqué nga cui zisi ird so'pe’'.

Sti ti juez ne ti viuda

1Laca gudixhe Jesus ti ejemplu para usiidi laacabe ini' né cabe Dios sin iree cabe gana,
Zna rabi laacabe:

—Uyuu ti juez ndaani ti guidxi, qué ridxibi Dios ne qué rizaala'dxi binni. 3 Ne ndaani
guidxi queca uyuu ti viuda, ne gatigd ma ze ra nuu be, zinaba acané be laa purti nuu tu
cadinde né laa. 4 Xadxi qué nind be nulabi be laa, peru bidxifia dxi na be: “Neca qué
ridxibe Dios ne qué rizaaladxe binni, > peru modo canazifie gunaa ri naa la? chi acania
laa, ti ma cadi gueeda uchiichi ru naa.”

6 Para na Sefior rabi laacabe:

—Laguuya si laatu xi na juez malu que. 7 Nee na tu qué zacané Dios ca xpinni ni cucaa
ridxi laa ridxi ne huaxhiini la? Zandaa para icabi be laaca 1a? 8 Naa cayabe laatu, qué
zandaa di', nagueenda zacané be laaca'. Peru nanna pa zadxela ru Hombre Biseenda
Dios tu napa fe dxi ibigueta sti tiru ya'.

Sti ti fariseu ne tobi ni ruquixe impuestu

9Bigueta udixhe Jesus sti ejemplu para cani runi laca laa jma nacha'hui que ca xcaadxi,
O na:

—Uyé chupa hombre ndaani yu'du ro', yeni' né Dios. Tobi que fariseu, stobi que
ruquixe impuestu. 1! Bizuhuaa fariseu que, cani' stubi na: “Rudiee diuxquixe lii, Dios,
purti cadi naca casi ca xcaadxi binni. Qué ribana', cadi malu naa, qué riuaa nia ni cadi
xheela', ne nin cadi naca casi ni ruquixe impuestu ri'. 2 Riaana sin gahua chupa tiru
ndaani semana ne rune ni na ley: rune ird ni napa chii ndaa ne rudiee lii ti ndaa, casica
ni rune ganar zaqueca ni rudii layu stinne'.” Nga na fariseu que.

13 Peru stobi que zuhuaa zitu, nin para nindisa li ibd' qué na', sinuque caguibi na
ladxidé', na: “Bid naa, Dios, purti nabé huachee'.” 14 Ne zanda gabe laatu ora bigueta
hombre malu que ralidxi, ma bia ladxidé', peru fariseu que 1a? co'. Purti tu udxiiba laca
laa 1a? qué zasaca nezald Dios, peru tu na qué risaca, zusisaca Dios laa.

Ra uluu Jests ndaaya caadxi ba'du’
(Mt. 19.13-15; Mr. 10.13-16)
15 Oraque bedané cabe caadxi xcuidi ra nuu Jesus para quixhe nd luguia ca'. Peru ora
bi'ya ca discipulu né cabe ca ba'du que, udinde né ca laacabe. 16 Peru guridxi Jesus ca
ba'du que ne na:

—Laudii lugar gueeda ca ba'du ca ra nuaa'. Cadi ucueeza tu laaca purti stica ird ni
napa Dios ladxi nd', laaca ne ird casi laaca ca. 17 Gabe ca' laatu ni qué gaca ladxidé' casi
ladxidé' cabe ca la? qué zanda udii lugar guni mandar Dios laa.

Ra uni' né ti ricu Jests
(Mt. 19.16-30; Mr. 10.17-31)
18 Bidxifia tobi de ca xaique sti ca judiu ra nuu Jesus, na:
—NMaistru ni nacha'hui', xi gune para gapa enda nabani ni qué zaluxe.
19 Para na Jesus rabi laabe:
—Xifiee nou' nacha'hue'. Iruti ru nacha'hui jma que tobi lucha Dios. 20 Ma nannu xi
na ca mandamientu: “Cadi chu' neu ni cadi xheela lu', cadi guuti lu binni, cadi cuana Iu',
cadi cueeu falsu luguid stobi, gunaxhii bixho'zo ne jfioou'.”

21Para na be:
—Ira nga huayune dede dxi nahuiine'.

22 Ora bina diaga Jesus xi na be, na rabi laabe: —Tobi si riaadxi lii. Bitoo ira ni napu',
bidii ni ca pobre. Zaca zapu stale ni risaca ibd', ne dananda naa.

23 Nabé ucand ladxidd' be ora bina diaga be nga, purti nabé stale bidxichi napa be.
24 Ora bi'ya Jesus pabid' ucana ladxidd' be, na:

—Aque nagana para ti ricu udii lugar guni mandar Dios ndaani ladxidd'. 25Jma pe

qué igana tidi ti camellu xa'na ti aguxa' que udii ti ricu lugar guni mandar Dios ndaani
ladxidé'.

26 Oraque na cani bina diaga ni:

—Pa zaca ni la? tuu ndi zanda ila.
27 —Ni qué zanda guni binni la? Dios zanda guni, na Jesus.

28 Oraque na Pedru:
—Laadu ya'. Bisaana du ird xixé ni napa du, para canananda du lii.

29 Para rabi be laaca':
—Gabe ca' laatu, ird ni usaana lidxi o bixhoze o bi'chi o xheela' o xiifii' para chu' lade

ca xpinni Dios la? 30 zudii Dios laaca jma ru stale que bia' bisaana ca yannari', ne ora ma
iree ca ndaani guidxilayd ri, zacaa ca enda nabani ni qué zaluxe.

Ra bigueta bizeete Jesus zati
(Mt. 20.17-19; Mr. 10.32-34)
31 Oraque ucuaa be doce discipulu stibe que, biree chu né be laaca' ne rabi be laaca":
—Laguuya', ma chuu nu Jerusalén, ne raqué chi aca ird ni bicaa ca profeta izaaca
Hombre Biseenda Dios. 32 Zusaana cabe naa lu né cani cadi judiu para quite ca naa ne
gunind ca naa ne ucha xhinni ca lua'. 33 Zaguifie ca naa ne zuuti ca naa peru raguionna
gubidxa de biiti ca naa zabane'.
34 Qué lica fiene ca discipulu xi cani' be purti cadi nexhe guiene ca ne qué ganna ca xi
cuzeete be.

Ra bisianda Jestis tobi nacheepa lu
(Mt. 20.29-34; Mr. 10.46-52)
35 Ra ziyuu be ndaani guidxi Jericé zuba tobi hombre nacheepa 14 urid neza, canaba
guna. 3¢ Ne ora bina diaga zidi'di stale binni raqué, unaba diidxa xi cayaca. 37 Para rabi

cabe laa:
—]Jesus de Nazaret nga zidi'di raca.
38 Oraque bicaa ridxi:
—Jesus, Xiifii David, bié la' naa.
39 Udinde né ca binni za niru que laabe para nigani be, peru jma rusi bicaa be ridxi:
—Bié naa, Xiifii David.
40Oraque biaana dx{ Jesus, bisenda caa laabe gueeda be ra nuu. Casi bidxifia be na rabi

laabe:
41 —Xi racala'dxu gune para lii.

Para na be:

—Sefior, racaladxe inaya'.

42 Oraque na Jesus:

—Ma zanda ind lu, ne bianda lu purti bini cre lu'.

43 Oraqueca una be ne yenanda be Jesus cusisaca be Dios. Ne zaqueca bi'ni ira binni
biiya ra guca ni, bisisaca ca Dios.

19

Jesuis ne Zaqueu

1Biuu Jesus Jericd, ne ra zidi'di ndaani guidxi que 2 nuu tobi hombre ricu 14 Zaqueu,
xafque sti cani ruquixe impuestu. 3 Ucala'dxi fiunibid' laabe, peru qué nanda purti nabé
nachucu ne stale binni nuu raqué. *Biiya si qué fianda fiuuya laabe, bixoofie uza niru
yechiba lu ti yaga, purti napa be xidé tidi be raqué. 5 Ne ora zidi'di be ra dxi'ba que biiya
be laa, na be:

—Zaqueu, guiuba biete de racd, purti napa xidé guiaana rali'dxu yanadxi.

¢ Biete uxoofie Zaqueu, ne yené laabe ralidxi nayeche'. 7 Ora bi'ya ird binni que
yeguiaana be ralidxi Zaqueu, bizull ca cani' ca laabe, na ca yeguiaana be ralidxi tobi
ni qué runi ni na ley sti Moisés. 8 Oraque bizuhuaa Zaqueu ne na rabi laabe:

—Sefior, zaguiize galaa de ni napa lu ca pobre, ne pa ulana sti tuuxa, zudxigueta ni
tapa tiru lu na'.

9 Para rabi be laa ne cani nuu raqué:

—Yanadx{ ma beda il4 ni nabeza ndaani yoo ri'. Purti laca za hombre ri de Abraham,
10 ne biseenda Dios naa beda yube cani cananiti, ne beda ula'ya laaca'.

Sti chii moneda

11 Laga cucaa diaga ca binni que laabe, gudixhe be ti ejemplu para laaca', purti ma nuu
be gaxha de Jerusalén ne zdcaxa ca casi chindd be raqué zabi be de rey. 12 Na be:

—Biree tobi hombre za lade ti familia risaca, ze ti guidxi zitu zicaa gui'chi sti para
ibigueta cui de rey ndaani xquidxi. 13 Dxi ma chi iree be guridxi be chii jmozo be bidii be
laaca chii moneda, ti moneda cada tobi ca', para guni né ca dxiina laga ibigueta be.

14 peru nanala'dxi ca binni xquidxi be laabe, ne bisenda tidxi ca ra zicaa be gui'chi que,
qué racala'dxi ca guni mandar be laaca'.

15 Biluxe ucuaa si be gui'chi para gaca be rey, bigueta be xquidxi be. Ne casi bigueta
be guridxi be ca jmozo be que para gu'ya be xi bi'ni né ca xpidxichi be. 1¢ Beeda tobi
que, na rabi laabe: “Sefior, rarf nuu moneda stiu'. Ma bini ganar ni xhii.” 17 Para rabi be
laa: “Galan, jneza bi'ni lu'. Purti bi'ni lu jneza ne caadxi la? zudiee lii guni mandar lu
chii guidxi.” 18 De raqué beeda stobi na: “Sefior, rarf nuu moneda stiu'. Ma bini ganar
ni xcaayu'.” 19 Zaqueca rabi be laa: “Zudiee lii guni mandar lu gaayu guidxi.” 20 Oraque
beeda stobi na: “Sefior, rarf nuu moneda stiu'. Gupa dxiiche ni ndaani ti bayu'. 2! Bidxibe
lii purti naduxhu lu'. Riula'dxu idale stiu' sin gu'nu dxiifia', ne ribeeu guela ra cadi lii
uluu lu bini.” 22 Para rabi be laa: “Lii qué iquiifie lu para gu'nu xhiifia'. Pur ruaa lu
rihuinni qué ru'nu jneza. Pa nannu naduxhua' ne riuladxe idale stinne sin gune dxiifa',
ne ribee guela ra cadi naa uluaa binf 1a? 23 xifiee qué niguu lu xpueltua lu bancu, ti ora
flenda ma funi ganar ni caadxi ya'.”

24 Ne rabi be cani zuhuaa raqué: “Lagaxha moneda ca laabe. Laudii ni ni napa chii
moneda que.” 25 Para na ca': “Peru Sefior, ma napa be chii.” 26 “Zaca nga laani,” na be.
“Cani napa zacaa ca jma, ne ni qué gapa la? dede caadxi huiini ni napa, ziaaxha. 27 Yanna
lachicaa cani nanala'dxi naa, cani qué na cue de rey. Laguuti laaca nezalud'.”

Ra biuu Jestis Jerusalén
(Mt. 21.1-11; Mr. 11.1-11; Jn. 12.12-19)
28 Biluxe si gudixhe Jesus ejemplu que, biree ze Jerusalén. 29Ne ra yendd cabe gaxha de
guidxi Betfagé ne Betania, gaxha dani 14 Olivo, biseenda be chupa discipulu stibe, 30 ne
rabi be laaca':

—Laché ndaani guidxi ni nuu delante ca, ne ora chinda tu raqué zadxela tu ti burru
huiini', ca yaga, ni iruti huagui'ba'. Lauxhegue laame ne latané laame rar{'. 31 Ne pa chu'
tu inaba diidxa laatu xifiee cuxhegue tu laame la? lagabi laa: “Caquiifie Sefior laame.”

32 Para biree cani biseenda be que ze ca'. Ne bidxela ca laame casi gudxi be laaca que.
33 Ne ora cuxhegue cabe burru huiini que na ca xpixuaana me rabi laacabe:

—Xifiee cuxhegue tu burru huiini ca.

34 Oraque rabi cabe laaca":

—Purti caquiifie Seflor laame.

35 Para yené cabe laame ra nuu Jesus ne gudixhe cabe caadxi xhaba cabe deche me,
para bidxiiba cabe Jesus laame. 3¢ Ne bichiaa cabe xhaba cabe lu neza zidi'di be. 37 Ma
para guiete cabe lu dani que bizuld ird xixé ca xpinni be cucaa ca ridxi de tantu cayeche
ca'. Cusisaca ca Dios pur ird enda nandx4' ni ma biiya ca'. 38 Na ca":

—Cu' Dios ndaaya ni biseenda gueda t{ de rey. Ma nuu enda nayeche ibd' ne ma chi

ihuinni enda nandxé' sti Dios.
39 Lade ca binni que biree caadxi fariseu na:

—Maistru, udinde né ca xpinni lu'.
40 Para rabi be laaca':
—Gabe ca' laatu, pa igani cabe 1a? dede ca guie ca zucaa ridxi.

Ra biina Jesus runi Jerusalén
41Q0ra bidxifa be gaxha de Jerusalén, bizult biina be ra bi'ya be guidxi que, 42ne na be:
—Binni Jerusalén ca', neca ma yanadxi fiene tu ximodo nild xquidxi tu, peru qué ziene
tu purti ma ga'chi ni para laatu. 43 Zadxifia dxi gueeda cani nanala'dxi laatu gueda nduu
le' laatu, ne zaguu cabe lindaa xquidxi tu, ne ladu tiica cuee It tu zucaa It cabe laatu.
44 Zuuti cabe laatu ne zusaba cabe xquidxi tu ne qué zusaana cabe nin ti guie luguia sti
guie purti qué nulabi tu dxi beda ganna Dios laatu.

Bisid Jesus yu'du ro'
(Mt. 21.12-17; Mr. 11.15-19; Jn. 2.13-22)
45 Oraque biuu be ndaani yu'du ro', ne bizult uladxi be ird cani cutoo ne cani cazf'
ndaani yu'du que. 46 Rabi be laaca':
—C4 lu Xqui'chi Dios, lidxi be nuu para ini' né cabe laabe, peru laatu ma bi'ni tu ni
lidxi gubaana'.
471r4 dxi bisiidi be ndaani yu'du que, ne nisi cuyubi ca xaique sti ca sacerdote ne ca
maistru de ley ne ca xaique sti guidxi que guuti ca laabe. 48 Peru qué idxela ca modo guni
ca ni, purti cadi cachaacha binni de ucaa diaga laabe.

20

Ra unaba diidxa cabe tu naca Jesus
(Mt. 21.23-27; Mr. 11.27-33)
1Ti dxi cusiidi Jesus ca binni que ndaani yu'du ro'. Cayui' né be laaca stiidxa Dios.
Raqué nuu be beeda ca xaique sti ca sacerdote ne ca maistru de ley ne ca xaique sti
guidxi, 2 rabi ca laabe:
—Gudxi laadu tu nacu para cayu'nu ird ndi', o tu gudxi lii gu'nu cani.

3 Para rabi be laaca'":
—Naa laca zanaba diidxa laatu tobi. Lagabi naa, 4 tu biseenda Juan beda nduu nisa

binni. De Dios zeeda ni la? o de binni guidxilayu.

>QOraque naca':

—Xi gabi nu laabe pue. Purti pa gabi nu Dios la? zabi be laanu xifiee qué fiuni cre nu
laa. ¢ Peru pa gabi nu binni la? zuchd ca binni ri guie laanu, purti runi cre ca Dios gudxi
Juan xi inf".

7 Oraque na ca qué ganna ca tu biseenda Juan. 8 Para rabi be laaca':

—Nin naa qué zabe laatu tu biseenda naa gune ird ndi'.

Sti ca hombre qué iquiirie’'
(Mt. 21.33-44; Mr. 12.1-11)

9 Ne bizulu be gudixhe be ti ejemplu para ca binni que, na be:

—Uyuu ti hombre bizuhuaa yaga uvas lu layu sti', ne éraque biree ze sti guidxi.
Bisaana ni lu né caadxi binni gapa ni. Bindaa be guidxi ra ze be que. 10 Dxi ma gunda
dxi iruugu uvas que biseenda be ti mozo stibe para chi caa bia' raca caber laabe. Peru
gudifie cani cayuni dxiifia lu layt que mozo que ne biseenda ca laa nisi nd'. 11 Bigueta
biseenda be sti jmozo be. Ne zaqueca ucuaa cabe laa gudifie cabe laa, bi'ni cabe burla laa
ne biseenda cabe laa nisi nd'. 12 Bigueta biseenda be raguionna jmozo be. Zaqueca udifie

cabe laa ne uladxi cabe laa.
13 Oraque na be: “Xi gune yanna. Chi useenda xiifie ni nadxiee'. Zandaca ora gu'ya

cabe laa zapa xpia' cabe.” 14 Peru ora bi'ya cabe laa na cabe: “Ndi nga ni chi guiaana né
ird sti bixhoze. Latd' guuti nu laa ti guiaana né nu ni laanu.” 1> Ne ulee cabe laa de ndaani
le' que, ne biiti cabe laa.

Yanna xi na tu guni xpixuaana layd que laacabe ya'. 16 Zeeda, zuuti laacabe ne zudii
layt que stobi.

Ora bina diaga ca binni que xi na be, na ca":

—Nin qué nacala'dxi Dios.

17 Peru Sraque biiya dxi be laaca' ne na be:

—Pa cadi zacd ni 1a? xi rin{' Xqui'chi Dios ra na:
Guie ni bisa'bi cani cucui yoo que, guie que pe naaze yoo que yanna.
18 Tu guiaba lu guie que, zacand, peru tu gueda guiaba guie que luguid 1la? zacadé.

Enda riguixe impuestu
(Mt. 21.45-46; 22.15-22; Mr. 12.12-17)
19 Ucala'dxi ca xaique sti ca sacerdote ne ca maistru de ley que, ninaaze ca laabe purti
nanna ca gudixhe be ejemplu que para laaca'. Peru bidxibi ca ca binni que. 20 Para

biseenda ca caadxi tu chi undaachi laabe, inaba diidxa laabe xiixa, casi fiaca racala'dxi
ca ganna ca xi na be, peru para idxela si ca modo inaaze ca laabe para utiidi ca laabe lu

nd gobernador. 21 Na ca rabi ca laabe:

—DMaistru, nanna du jneza rini' lu' ne jneza rusiidi lu'. Qué rulabi lu tutiica naca binni,
sinuque rusiidi lu modo pe racala'dxi Dios sa binni. 22 Gudxi laadu pa jneza quixe nu lu
na César o paco'.

23 Peru maca nanna be xi cd ique ca' para rabi be laaca':

—Xifiee racala'dxi tu usaba tu naa. 24 Latané moneda ca guuya'. Tu cé i ni.

Para naca".
—Cesar.
25 Oraque rabi be laaca':

—Laudii César sti César, ne laudii Dios sti Dios.
26 Bidxagayaa ca modo bicabi be laaca', ne dxi do' uyuu ca' purti qué nidxela ca modo

nusaba ca laabe nezalu ca binni que.

Unaba diidxa cabe pa dxandi zabani gue'tu’
(Mt. 22.23-33; Mr. 12.18-27)
27 Ne laca beeda caadxi saduceu ra nuu be, cani qué runi cre pa dxandf zabani gue'tu’'.

Ne na ca rabi ca laabe:
28 —Maistru, bicaa Moisés lu gui'chi pa chu' ti hombre ichagand ne gueda gati, qué

fapa xiifii la? naquiifie ichagand bi'chi be xheela be ne gapa xiifii casi fiaca xiifii be.
29 Uyuu gadxe bi'chi'. Bichagand lugola que ne beda gati, qué fiapa xiifii'. 30 Para
bichagana rairopa que gunaa que ne laca guti, qué fapa xiifii'. 3! De raqué bichagana
raguionna que gunaa que, ne zaqué bichagana idubi gadxe que gunaa que, ne guti ca'.
Nin tobi ca qué fiapa ca xiifii ca'. 32 Ne laca guti gunaa que. 33 Yanna ora ibani gue'tu ya',
una de laacabe xheela gunaa que, purti idubi gadxe cabe bichagana cabe laa.

34Para rabi be laaca':

—Laga nuu binni ndaani guidxilayd ri la? richagana ca' ne rucheela ca'. 35 Peru cani
ma ca 14 guiasa de lade gue'tu para ibani ndaani guidxilayt cubi la? qué zachagand ca ne
qué zucheela ca'; 3¢ purti ma qué zati ca', sinuque ma naca ca casi ca angel, ne zahuinni
dxandf xiifii Dios laaca ra usibani laaca'. 37 Dede Moisés bisiidi zabani gue'tu'. C4 ni lu
gui'chi ra biiya be dxa yaga caya'qui que. Rabi be Dios Dios sti Abraham, ne sti Isaac, ne
sti Jacob. 38 Dios la? cadi Dios sti gue'tu laa, sinuque Dios sti cani nabani, ne para laabe
nabani ird binni, neca ma guti.

39 Oraque na caadxi de ca maistru de ley:

—Jneza uniu', Maistru.

40 Ne ma qué fiuni ru ca pur ninaba diidxa ca laabe gasti'.

Tu xiirii Cristu
(Mt. 22.41-46; Mr. 12.35-37)
41Ne rabi be laaca":
—Ximodo nga na tu xiifii David Cristu ya'. 42 Purti dede David bicaa lu Salmo:

Na Dios rabi Sefior stinne":

“Guri cuee'

43 dede ora ma udixhe cani nanala'dxi lii xafiee lu'.”
44Pa rabi David laabe Sefior sti la? ximodo xiifii David laabe ya'.

Bidxiiba Jestis donda ique ca maistru de ley
(Mt. 23.1-36; Mr. 12.38-40; Lc. 11.37-54)

451ra binni que bina diaga ora rabi be ca discipulu stibe:

46 —Laguuya ga laatu né ca maistru de ley, purti riula'dxi ca gacu ca lari de yanni fiee
ca para ului' naca ca tuuxa, ne ugapa diuxi binni laaca luguiaa. Ne riula'dxi ca cui ca
ndaani yu'du ra rib{ binni ni jma risaca, ne zaqueca ra endard. 47 Raxha ca lidxi ca viuda,
ne 6raque rin{' né ca Dios xadx{ para si uluf' nacha'hui ca'. Laaca nga jma nana ziaba na

ca.

21

Tobi ni dxandi bidii de idubi ladxidd'
(Mr. 12.41-44)
1 Undisa 14 be biiya be ra cusaba ca ricu vueltu ndaani caja ra riaba ni usiga'de cabe
Dios. 2Ne biiya be bisaba ti viuda pobre chupa de gaayu huiini'. 3 Para na be:
—Gabe ca' laatu, jma stale bisaba viuda ri' que ca xcaadxi ca. 4 Purti ca xcaadxi ca bidii
ca Dios ni ma biaana si stica', ne laabe huaxié' napa be peru bisaba be ird ni napa be para
ibani né be.

Na Jestis zaxd yu'du ro'
(Mt. 24.1-2; Mr. 13.1-2)
5Bizult tuuxa cuzeete pabid' sicart yu'du ro' que modo zuchaahui ni ne ca guie ne ird
ni huasiga'de cabe Dios. ¢ Para rabi be laaca":
—Iréd ni cayuuya tu nagasi ri la? ziuu dxi initild cani, dede qué ziaana ti guie luguid sti
guie.

Xi gaca ante iluxe guidxilay
(Mt. 24.3-28; Mr. 13.3-23)

7Paranaca'

—DMaistru, padxi gaca ird ndi ya' ne ximodo ganna du ora ma chi aca ni.

8 Oraque rabi be laaca":

—Laguuya ga qué chi chite cabe laatu, purti zeeda stale ni usiguii, zand ca laaca nga
Cristu, ne ma bidxifia hora. Peru cadi chi nanda di tu laaca'. ° Ne ora ganna tu cayaca
guerra ne cadinde cabe rarf rarica', cadi idxibi tu, purti naquiifie sa niru ird nga, peru
ca'ru idxifia dxi iluxe ni.

10 Ne laca rabi be laaca":

—Ziasa ti guidxi ucaa lu sti guidxi. Zaqueca ziasa ti gobiernu ucaa 1a sti gobiernu.
1 Zaca stale xu ro', ne stale guidxi zaca gubina ne enda huara. Zaree xiixa iba' ne zadxibi
binni ora gu'ya ni, ne laca zahuinni sefia ro' iba'.

12peru para gaca ira nga la? nirudd' zanaaze cabe laatu ne zazabi nanda cabe laatu ne
zinduu cabe xqueja tu ra yu'du ne ra nuu rey ne gobernador, ne zuseguyoo cabe laatu.
Ird nga zuni cabe laatu purti xpinne laatu. 13 Peru nga zacané para giif tu stiidxa nezala
cabe. 1 Cadi cu' xaique tu naquiifie quixhe chaahui tu xi in{' tu para usihuinni tu cadi
cuchee tu. 15 Purti naa zudiee diidxa laatu ne enda biaani para useegu tu ruaa tutiica
ucaa lu laatu. 16 Ne dede bixhoze tu ne jfiaa tu zului' laatu. Ne zaqueca zuni ca bi'chi tu
ne ca lisaa tu ne ca xhamigu tu, ne zuuti ca caadxi de laatu. 17 Ne ird binni zaca nanala'dxi
laatu purti xpinne laatu. 18 Peru nin ti guicha ique tu qué zanitild. 1° Pa qué ixhacala'dxi

tu la? zald tu.
20 Ne ora gu'ya tu ma naguu soldadu le' Jerusalén la? lagana ma bidxifia dxi initili ni

ngue. 21 Oraque cani nuu Judea uxoofie lu ca dani, ne cani nuu ndaani guidxi cadi iree.
Cani nuu rafiaa la? cadi ibigueta ndaani guidxi. 22 Purti ca dxi que nga quixe cabe ira ni
bi'ni cabe para gaca ni casi ca lu Xqui'chi Dios. 23 Nand zaca para ca gunaa ni naca xiifii
ne cani cugadxi ca dxi que purti nabé nagana zaca ni para ird binni guidxi que ne nana
ziaba nd ca'. 24 Zati caadxi lu guerra ne xcaadxi ziné cabe laa adxé adxé guidxi. Zutu fiee
cani cadi judfu guidxi Jerusalén bia' dxi udii Dios lugar laaca'.

Modo ibigueta Hombre Biseenda Dios
(Mt. 24.29-35, 42-44; Mr. 13.24-37)

25 Oraque zahuinni sefa iba', adxé zahuinni gubidxa ne beeu ne ca luceru. Ne ird
binni guidxilayd zadxibi dede qué zadxela xi guni ora guna diaga pabid' reciu caxidxi
cadife ntaa nisadd'. 26 Zadxibi binni dede zieegu', purti ma nuu xizaa xi chi aca ndaani
guidxilayd. Zaniibi dxacha ird ni cd ibd'. 27 Oraque zuuya cabe Hombre Biseenda Dios,
zeeda lade za de ria'qui biaani ne stale enda nandxd'. 28 Ora gu'ya tu uzult gaca ird nga
la? lauzuhuaa chaahui', laindisa ique purti ma cadxifia dxi il tu.

29 Ne laca udixhe be ti ejemplu para laaca', rabi be laaca':

—Laguuya ca yaga du'ga ne ca xcaadxi yaga. 3 Ora ma cabee ni biitu la? ma nanna tu
ma zeeda tiempu enda nanda'. 31 Zacaca nga ora gu'ya tu gaca ird nga, ma nanna tu ma
bidxifia dxi guni mandar Dios.

32Dxand{ cayabe laatu, ird ndi zaca ante gati ca binni nuu yanna ri'. 33 Ziuu dxi initilda
iba' ne guidxilayd, peru stiidxa qué ziaana sin gaca'.

34Laguuya gé laatu cadi ma canazd tu canaxudxi tu ne nisi icd ique tu ni rica ique binni
ni qué runibid' Dios. Pacaa zaguidxi ladxidd' to, ne nin ganna tu mala zanaaze dxi que
laatu. 35 Purti ziaba ni luguid ira binni guidxilayd casi ti trampa. 3¢ Nga runi lagatana.
Cadi guiaana dxi tu de in{' né tu Dios para ganda ila tu de ird ni chi gaca ca, ne zaca zanda

uzuhuaa tu nezalt Hombre Biseenda Dios.
37Iré dxi idubi dxi rusiidi be ndaani yu'du ro'. Huaxhinni riguiaana be lu dani Olivo.

38 Ne siadd' ro' ma ze binni ndaani yu'du que, ziucaa diaga laabe.

22

Udixhe cabe inaaze cabe Jesus
(Mt. 26.1-5, 14-16; Mr. 14.1-2, 10-11; Jn. 11.45-53)

1 Ma zeda yuba pascua, saa ro' sti ca judiu ra ro ca pan sin levadura. 2 Ne qué idxela
ca xaique sti ca sacerdote ne ca maistru de ley modo guuti ca Jesus, purti cadxibi ca ca
binni que.

3 Oraque uyuu binidxaba ndaani ladxidé' Judas, Judas Iscariote, tobi de lade doce
discipulu que, 4 uyé ra nuu ca xaique sti ca sacerdote ne ca xaique sti cani rapa ra yu'du
ro', yegiif né laaca ximodo gului' Jests laaca'. >Nabé bieche ca' ne biaana né ca laabe udii
ca laabe vueltu. ¢ Bisiguenda be ne dede dxi que ma nisi cuyubi be ximodo ului' be Jests
laaca sin ganna binni.

Ra gudd xhi né Jests ca discipulu sti'
(Mt. 26.17-29; Mr. 14.12-25; Jn. 13.21-30; 1 Co. 11.23-26)

7Dxi pe ro cabe pan sin levadura, dxi ruuti cabe dendxu huiini rusiga'de cabe Dios que,
8 na Jesus rabi Pedru ne Juan:

—Laché lachiguni chaahui ra idé' xhi nu pascua ri'.

9Oraque naca':

—Paraa racala'dxu guni chaahui du.

10 Para rabi be laaca":

—Biaa gu'ya tu, ora chinda tu ndaani guidxi zadxaaga tu tobi hombre nua ti rii nisa,
lachinanda laa dede ra guiuu. 1 Ne lagabi xpixuaana yoo que, na Maistru paraa nga go
xhi né ca discipulu sti pascua ri'. 12Ne draque zului' laatu ti cuartu ro' rairopa pisu ma
nexhe chaahui'. Raqué laguni chaahui para idé' xhi nu.

13 Para biree ca uyé ca ne bidxela ca casi gudxi be laaca'. Ne raqué bini chaahui ca
endaré xhi para pascua que.

14 Ora gunda hora go xhi cabe gur{ né be ca apdstol stibe ruaa mexa'. 1> Ne rabi be
laaca":

—Qué ganna tu pabid' napa gana gahua xhie nia laatu pascua ri ante gate'. 16 Purti
gabe ca' laatu, qué zahua rua' ni dede ora ma bidxifia dxi guni mandar Dios, dxi ma
bihuinni xi ird rini' pascua.

17Ne éraque ucuaa be ti copa. Bidii be diuxquixe Dios ne na be:

—Laicaa ndi', lagué' ird tu. 18 Purti gabe ca' laatu, ma qué zee rua' nisa uvas dede ora
ma bizult guni mandar Dios.

19 Ne éraque ucuaa be pan, bidii be diuxquixe Dios ne gudiizi be ni lti ca', rabi be laaca":

—Ndi nga cuerpu stinne ni chi udiee pur laatu. Laguni casi cayuni nu ri' para
guietenaladxi tu naa.

20 Ne zaqueca bi'ni né be copa que. Biluxe si gudé xhi cabe, ucuaa be ni, ne na be:

—Copa ri nga rini stinne ni chi ixii pur laatu. Ne ra ixii ni zaguixhe Bixhoze ti modo
cubi chu' né binni laa tobi si.

21 Peru lu mexa ri tobi si nexhe naya ne na ni chi utoo naa. 22 Dxand{ naquiifie tidi
Hombre Biseenda Dios ird ni nexhe tidi', peru gapa ga si ni chi utoo laabe que laa.

23 Oraque bizult ca discipulu canaba diidxa saa ca tu de laaca chi guni ni.

Tu jma zasaca

24 Ne laca ucuaa yu ca' und de laaca jma zasaca. 25 Peru rabi be laaca":

—Nanna tu modo runi mandar ca rey ndaani guidxilay, runi stica ird ni runi mandar
ca', ne rudxiiba cabe laaca purti na cabe cayaca né ca laacabe. 26 Peru laatu cadi guni
tu zac4, sinuque ni jma risaca lade tu la? gaca casi tobi ni jma huaxié', ne ni sa niru la?
gaca casi jmozo ca xcaadxi. 27 Und nga ni jma risaca, ni zuba ruaa mexa la? o ni caguixhe
endard. Ni zuba ruaa mexa xa. Peru naa nuaa lade tu casi tobi ni riguixhe endard.

28 Laatu huayuu né tu naa lu ird ni nagana huadide'. 2° Nga runi zudiee guni mandar
tu casi bidii Bixhoze ni naa, 39ti gue né tu naa ne go né tu naa ruaa mexa ra gune mandar.
Ne zaca tu juez sti ird ni za de idubi doce xiifii Israel.

Na Jests zani' Pedru qué runibid' laa
(Mt. 26.31-35; Mr. 14.27-31; Jn. 13.36-38)

31 Qraque na be:

—Simén, Simdn, biiya ga lii, ma gunaba binidxaba laatu para uniibi dxacha laatu casi
ora riguibi cabe semid. 32 Peru ma unaba lu Dios pur lii cadi guiaadxa fe lii. Ne ora ma
biasa lu sti tiru la? ucané ca hermanu stiu' uzuhuaa chaahui ca'.

33 Para na Pedru:

—Sefior, ma nuaa listu cadi para guieguayuaa nia sia' lii, sinuque dede para gate nia
pia' lii.

34 Oraque rabi be laa:

—Pedru, gabe ca' lii, yanna gueela ca, zanfu' qué runibiéu' naa chonna tiru ante
guunda gallu.

Ma zeda dxifia ni nagana

35 Ne rabi be laaca':

—Dxi biseenda laatu xie fiee tu ne qué niné tu ixhiapa nin vueltu, fiee biaadxa laatu
xiixa la?

—Gasti qué fiaadxa laadu, na ca'.

36 Para rabi be laaca':
—Yanna, tu napa ixhiapa la? icaa ni, ne tu napa vueltu la? icaa xpueltu. Ne tu qué

gapa espada la? utoo xhaba si tobi. 37 Purti napa xidé gaca ni cd lu Xqui'chi Dios ra
ruzeete ni de naa, na ni: “Bitiidi cabe laabe de malu.” Ird ni ca lu Xqui'chi Dios de naa
napa xidé gaca yanna.

38 Oraque na ca":

—Sefior, rari nuu chupa espada.

—Ne nga si zugaanda, rabi be laaca'.

Ra ze cabe lu dani Olivo
(Mt. 26.36-46; Mr. 14.32-42)

39 Ne 6raque biree be ze be lu dani Olivo casi runi be ird tiru, ne yenanda ca discipulu
stibe laabe. 40 Ora yenda cabe raqué rabi be laaca":

—Laini' né Dios ti cadi uquiinde binidxaba laatu.

41Para bixele be de laaca bia' rila ti guie, ne bizuxibi be uni' né be Dios, 42 na be:

—Bixhoze', pa racala'dxu la? bila naa de enda nana ni cabeza naa ri'. Peru cadi gaca
ni rabe', sinuque ni na lu'.

43 Oraque bidxifia ti dngel de iba' ra nuu be, bidii stipa laabe. 44 Ne jma rusi bizuld be
uni' né be Dios bia' gunda ti', purti nabé nuu yuuba ladxidé' be. Dede biasa ti nisa luna
mboolo luguid be, rului' rini ne biaba cani lay.

45 Biluxe uni' né si be Bixhoze be, biasa be uyé be ra nuu ca discipulu. Ne yenda be
laaca nisiaasi ca', purti nuu ca triste. 46 Para rabi be laaca':

—Xifee nisiaasi tu. Laguiasa ne lain{' né Dios ti cadi uquiinde binidxaba laatu.

Ra bigaa Jestis
(Mt. 26.47-56; Mr. 14.43-50; Jn. 18.2-11)
47 Can{' ru be biuu jma binni ra nuu cabe. Tihua Judas, tobi de lade doce discipulu stibe
que, za niru 14 ca', ne casi biuu bidxifia gudé ti bixidu lucud be. 48 Oraque rabi be laa:
—]Judas, fiee ne bixidu gului' lu Hombre Biseenda Dios la?
49 Ne ora bi'ya cani nuu né Jesds raqué xi chi aca la? na ca"
—Sefior, fiee zucd' 1t nu laacabe ne espada la?
50 Ne éraque binind tobi de laacabe ti mozo sti sacerdote gola ne guxha ti diaga mozo
que ladu derechu. 5! Para rabi be laaca':
—Lausaana nga, bia' cati'.
Ne 6raque guda'na be diaga hombre que para bianda. 52 Oraque rabi be cani beeda ra
nuu be que, ca xaique sti ca sacerdote, ne cani rapa ra yu'du ro' ne ca xaique sti guidxi:
—Nee gubaana zeda naaze tu la? Né pe tu espada ne palu. 53 Inque ti dxi uyuaa nia
laatu ndaani yu'du ro' ne qué fiuni tu pur ninaaze tu naa. Peru ma bidxifia ora gaca ni
na tu ne ni na binidxaba'.

Ra uni' Pedru qué runibid' Jesus
(Mt. 26.57-58, 69-75; Mr. 14.53-54, 66-72; Jn. 18.12-18, 25-27)

54 Oraque unaaze ca laabe, yené ca laabe ralidxi sacerdote gola, ne yenanda Pedru
laabe zitu zitu. 55 Ne bi'ni ca binni que ti gui lu patiu que ne guri ca idubi vuelta gui que.
Laca guri Pedru lade cabe. 56 Ora bi'ya ti criada zuba be raqué biiya dx{ laabe ne na:

—Nguiiu ri laca uza né laabe.

57 Peru qué nina be nini' be pa xpinni Jesus laabe, para na be rabi be gunaa que:

—Qué runebia'ya dia' hombre ca.
58 Qué nindaa de ngue biiya stobi laabe, ne na rabi laabe:

—Lii laca de laacabe lii.

Peru na be:

—Co' hombre, cadi de laa di cabe naa.

59Udi'di bia' ti hora de ngue biree stobi cd tema:

—Dxandi ne laabe uzd né be hombre ca, purti binni Galilea laabe.

60 Para bigueta na be:

—Cadi lica cayene xi canf' tu, hombre.

Nin ca'ru lica iluxe ini' be ngue ora bi'nda ti gallu. ¢! Ne bidxigueta 1t Sefior biiya dx{
laabe. Oraque bietenala'dxi be ca diidxa ni gudxi Sefior laabe que, ante guunda gallu,
zani' be chonna tiru qué runibid' be laa. 62 Para biree be de raqué, yeguuna be dede uyuu
yuuba ladxidé' be.

63 Ucuaa ca hombre ni cayapa Jestus que laa. Gudifie ca laa ne bini burla ca laa.
64 Bindiibi ca 14 be ne gudapa ca laabe, ne na ca ini' be tu gudapa laabe. 9> Ne bird ru
ni gudxi ca laabe para guni burla si ca laabe.

Ra zuhuaa Jests nezalu justicia
(Mt. 26.59-66; Mr. 14.55-64; Jn. 18.19-24)

66 Ora bird gueela sti dxi que, bidxifia ca xaique sti guidxi que, ne ca xaique sti ca
sacerdote ne ca maistru de ley. Ucuaa ca laabe ne bichifia ca laabe ra nuu ird justicia
stica'. Ne raqué na ca'":

67 —Gudxi laadu pa lii nga Cristu, ni nexhe useenda Dios que.

Para rabi be laaca":

—Neca pe gabe laatu qué zuni cre tu. 8 Ne pa inaba diidxa laatu xiixa qué zacabi tu,
ne qué zundaa tu naa. % Peru dede yanna ma chi t{ Hombre Biseenda Dios cue' Dios ni
nandxd'.

70 —Lii nga Xiifi Dios pue la? na ird ca'.

Para rabi be laaca":

—Laatu canf' tu ni.

710raque naca'":

—Xi jma ru caquiifie ganna nu, purti ma bina diaga nu de ruaa pe be.

23

Udi'di Jesus lu nd Pilatu
(Mt. 27.1-2, 11-14; Mr. 15.1-5; Jn. 18.28-38)
1 Para biasa ira ca ucuaa ca laabe, yené ca laabe ra nuu Pilatu. 2 Ne bizulu ca uluu ca
xqueja be, na ca':
—Una'ze du hombre ri caguite ca binni xquidxi du. Cayabi be laaca cadi naquiifie
quixe ca lu né gobiernu, ne laca na be laabe nga Cristu ni zeda ti de rey.
3 Oraque na Pilatu rabi laabe:
—Nee lii nga rey sti ca judfu la?
—Laca lii canfu' ni, na be.
4 Para na Pilatu rabi ca xaique sti ca sacerdote ne ca binni que:
—Gasti donda qué idxela luguid hombre ri'.
>Peru jma rusi ucud ca tema, na ca':
—Cusiidi be binni ucaa It gobiernu. Bizul be Galilea ne zacd uza be idubi Judea, ne
yanna ma bedandd be rarf’.

Ra zuhuaa Jestis nezalu Herodes
6 Ora bina diaga Pilatu xi na cabe, unaba diidxa pa binni Galilea laabe. 7 Ne ora gudxi
cabe laa binni Galilea laabe la? biseenda laabe ra nuu Herodes, purti laa naca gobernador
de Galilea, ne bia'si pe nuu Jerusalén ca dxi que. 8 Ma xadx{ napa Herodes gana gu'ya
laabe purti nabé huayuna diaga de laabe ne cabeza gu'ya guni be ti milagru. Ngue runi

nabé bieche ora bi'ya laabe.  Ne bird ni unaba diidxa laabe, peru nin ti diidxa qué nicabi
be laa. 19 Nuu ca xaique sti ca sacerdote ne ca maistru de ley raqué. Cadi cayaana dxi ca
de caguu ca xqueja be. 11 Ne éraque bizuld Herodes ne ca soldadu sti' udxite ca laabe, ne
para guni burla ca laabe bigacu ca laabe ti lari sicard ni racu rey, ne bidxigueta laabe ra
nuu Pilatu. 12Dxi que ru uyuu Herodes ne Pilatu tobi si, purti nanala'dxi saa ca'.

Gu'ta gati Jesus
(Mt. 27.15-26; Mr. 15.6-15; Jn. 18.39-19.16)

13 Oraque guridxi Pilatu ca xaique sti ca sacerdote ne ca xaique sti guidxi que ne ca
binni guidxi que, 14 ne na rabi laaca":

—Bedané tu hombre ri ra nuaa purti na tu canaguite be binni, peru ma gunaba diidxa
laabe nezald tu ne qué nidxela gasti donda luguia be de ni na tu cayuni be ca. 15 Nin
Herodes qué nidxela gasti luguia be, nga runi ma bidxigueta laabe ra nuu nu. Qué
huayuni be gasti para gati be. 16 Chi usaba naya laabe ne undaa laabe.

17Ir4 iza saa pascua napa Pilatu xidé undaa ti presu. 18 Peru ird binni que bizult ca

bicaa ca ridxi:
—Biiti laabe ne bindaa Barrabas.
19 Ne Barrabds nda yeguyoo purti udxite ique binni ucaa li gobiernu ne laca purti biiti

binni. 20 Bigueta uni' Pilatu racala'dxi undaa Jesus. 21 Peru jma rusi reciu bicaa ca binni
que ridxi:

—iBicaa laabe lu cruz! Bicaa laabe lu cruz!

22 Bigueta na Pilatu raguionna tiru:

—Xi huayuni be ni cadi jneza, purti qué idxela dia' xi bi'ni be para gati be. Zusaba
naya sia' laabe ne zundaa laabe.

23 Qué fiaana dx{ ca binni que, sinuque jma rusi reciu bicaa ca ridxi icd be lu cruz.
Raqué nuu ca cucaa ca ridxi, laaca ne ca xaique sti ca sacerdote, dede bicuudxi ca Pilatu.
24 Para na Pilatu zaa gaca ni na cabe. 25 Ne éraque bindaa ni unaba cabe que, ne bisaana
Jesus lu né cabe. Barrabds nda yeguyoo purti bicaa 14 gobiernu ne biiti binni.

Ucud Jests lu cruz
(Mt. 27.32-44; Mr. 15.21-32; Jn. 19.17-27)
26 Biree né cabe Jesus, ziné cabe laa. Ne ra ze cabe que, bidxaaga cabe ti hombre de
Cirene 14 Simén, casi zeeda de gui'xhi'. Para bigud' cabe laa cruz que ne zinanda né ni

laabe.
27 Laca zinanda stale binni laabe, ne ze stale gunaa ziucaa ca ridxi ziyuuna né ca laabe.

28 Peru bitiixhi 14 be biiya dx{ be laaca ne rabi be laaca":

—Gunaa de Jerusalén ca', cadi gu'na tu pur naa, sinuque laguuna pur laca laatu ne
pur xiifii tu. 29 Purti zadxifia dxi na cabe: “Dichosa cani qué fianda fiapa ba'du', cani qué
nixana, ne cani qué nugadxi.” 3% Ne ca dxi que zani' binni, pa nanda si fiaba dani ro' ne
dani huiini luguid ca' para nuchii laaca'. 31 Purti pa dede naa cayuni cabe sicari la? xi aca
xa de laatu ya'.

32Ra ziné cabe laabe que laca ziné cabe chupa gubaana gati né laabe. 33 Ne casi yenda
cabe ti lugar ni rabi cabe Calavera la? raqué bicaa cabe laabe lu cruz, ne bicaa cabe ca
gubaana que, tobi ladu derechu ne stobi ladu biga'. 34 Oraque na be:

—Bixhoze', bini perdonar laacabe, purti qué ganna cabe xi cayuni cabe.

Ne uluu ca soldadu que xhaba be lu rifa, ne cada tobi ucuaa ni gulee. 35 Zuhuaa stale
binni, cayuuya'. Ne ca xaique stica cayuni burla laabe, na ca"

—Huald be stobi, yanna uld be laca laabe pa huandi laabe nga Cristu ni uli Dios.

36 Laca bini asariar ca soldadu que laabe, bidxifia né ca vinagre, bidii ca laabe, 37 ne na

ca':
—Pa huandi rey sti ca jud{u lii la? bila laca lii.
38 C4 caadxi diidxa xaique be, cé ni diidxa griegu, latin, ne hebreu, na ni: “Ndi nga rey
sti ca judiu.”
39 Ne bizulu tobi de ca gubaana ca lu cruz que bini burla laabe:

—Pa huandi Cristu lii la? bil4 lii ne bil laadu.

40 Para gudinde né stobi que laa, na rabi laa:

—Nee qué ridxi'bu Dios 1a? nin ne nuu né nu laabe lu enda guti ri'. 41 Para laanu la?
jneza gudixhe cabe ni, purti rari nga caguixe nu saca ird ni bini nu, peru laabe la? qué
huayuni be gasti ni cadi jneza.

42 Ne na rabi laabe:

—]Jesus, bietenala'dxi naa ora gueda guni mandar lu'.

43 Para na be:

—Yanadx{ ca ziuu neu naa ra nuu enda nayeche sti Dios.

Ra guti Jesus
(Mt. 27.45-56; Mr. 15.33-41; Jn. 19.28-30)

44 Ne bia' galaa dxi bicahui idubi guidxilayd ne zaqué biaana ni dede bia' las tres.
45 Bicahui 14 gubidxa ne ureza cortina nanda ndaani yu'du ro', galaa, galaa. 4 Oraque
bicaa be ridxi:

—Bixhoze' ucuaa espiritu stinne'.

Ngue si un{' be, guti be.

47Ora bi'ya capitan sti ca soldadu que ird ni cayaca, bisisaca Dios, na:

—Dxand{ naya ladxidé' hombre ri'.

48 Ne ird binni ni yeguuya ni uca que bigueta ca ralidxi ca', ziguibi na ca ladxidé' ca'.
49 Peru ird cani runibia' laabe ne ca gunaa ni yenanda laabe dede Galilea zuhuaa ca zitu,
cayuuya ca ni cayaca que.

Ra bigaachi Jesus
(Mt. 27.57-61; Mr. 15.42-47; Jn. 19.38-42)

50 Lade cajusticia sti ca judiu zeeda tobi hombre 14 José, binni Arimatea de Judea. Nabé
nacha'hui be ne runi be jneza. 1 Ne laca cabeza be idxifia dxi guni mandar Dios, ne qué
fiuu né be ca xcaadxi justicia ra gudixhe ca xi aca Jesus ne ra bi'ni ca ni. 52 Uyé be ra
nuu Pilatu, yenaba be laa cuerpu sti Jesus. 53 Yendete be ni lu cruz ne bichenda be ni ti
lari gueela ne bicaachi be ni ndaani ti ba' ni udaafie cabe cue' ti guie, ra iruti huagaachi'.
54Uca ni viernes bia' ziyaazi gubidxa, ma para uzult dxi enda riziila'dxi'.

55 Laca uyé ca gunaa ni beda nanda Jesus dede Galilea que, ne biiya ca modo guta
cuerpu sti Jesus. ¢ Ne ora bigueta ca udixhe chaahui ca guixi rinda' naxhi ne nisa rinda'
naxhi. Ne biziila'dxi cabe casi ca lu ley guni binni dxi que.

24

Ra bibani Jesus
(Mt. 28.1-10; Mr. 16.1-8; Jn. 20.1-10)

1 Domingo siadd' ro' ucuaa cabe ird ni gudixhe chaahui cabe que, uyé cabe ra ba', ne
yené xcaadxi gunaa laacabe. % Ne ora yendd cabe ma biduuba guie ye'gu ruaa ba' que.
3 Para biuu cabe ndaani ba' que, peru ma cadi nexhe cuerpu sti Sefior Jesus raqué. 4Raqué
nuu cabe, qué idxela cabe xi guni cabe, mala biiya cabe zuhuaa chupa hombre cue' cabe,
ruzaani xhaba ca'. > Nabé bidxibi cabe ne bisaba ique cabe layd. Para na ca":

—Xifiee cuyubi tu ni nabani lade gue'tu'. ¢ Ma qué guinni di be rari'. Ma bibani be.
Laguietenala'dxi xi uni' be dxi nuu ru be Galilea, 7 gudxi be laatu nexhe inaaze ca hombre
malu Hombre Biseenda Dios para ucaa ca laa lu cruz, peru raguionna gubidxa zabani.

8 Oraque ru bietenala'dxi cabe dxand{ uni' be ni. °De ra ba' que biree cabe yetidxi
cabe ni ca apéstol ne ca xcaadxi ni uzd né Jesus. 19 Cani yetidxi ca apdstol que nga Maria
Magdalena ne Juana ne Maria jiiaa Jacobo ne ca xcaadxi gunaa que. 1! Peru para laaca
ruluf' enda huati si ni cani' cabe que, ne qué fiuni cre ca'.

12 Peru biasa uxoofie Pedru uyé ra ba' que, ne ora uluu li ndaani ba' que, biiya ma lari
gueela si nexhe raqué. Qué ird idxagayaa de ni uca que, biree zibi'.

Biiya chupa discipulu Jesus
(Mr. 16.12-13)

13 Dxi queca biree chupa de ca binni ni uza né Jests dxi canazd ru', ze ca Emads, bia'
once kilémetru de Jerusalén. 1 Ziyui' ca ira ni uca ca dxi que. 1> Ne laga ziyui' ca diidxa
bidxifia Jesus ra nuu ca' ne ziné laaca'. 1¢ Peru neca biiya ca laabe, casi fiaca qué fiuuya
ca', purti qué fiunibia' ca laabe. 17 Ne na be rabi be laaca':

—Ruuya nabé triste nuu tu. Xii nga zeda yui' tu neza.

18 Para na tobi de laaca', 14 Cleofas, rabi laabe:

—Ir4 binni nanna xi uca ndaani guidxi Jerusalén ca dxi ri'. Nee lii siou' lade ird ni
biete raqué qué gannu ni la?

19 —Xi laa, rabi be laaca'.

Paranaca'
—Cuze'te du ni uca Jesus de Nazaret, ti profeta nandxd' nezalt Dios ne nezald ird

binni. Rihuinni nandxd' be pur ni bi'ni be ne ni un{' be. 20 Cayui du modo gudixhe ca
xafque sti ca sacerdote ne ca justicia stidu gati be, ne bicaa ca laabe lu cruz. 21 Laa nda
du zacaxa du laabe nga chi uld be ca binni Israel. Ne ma raca chonna gubidxa de guca ird
nga, 22 peru cadi nga si nga laani purti yanna nabé cadxagayaa du pur ni gudxi caadxi
gunaa laadu, laca de laadu. Nacanda ru uyé cabe ra ba' 23 ne qué nidxela cabe cuerpu
stibe. Ora bigueta cabe gudxi cabe laadu biiya cabe casi ti dngel ne gudxi laacabe ma
bibani be. 24 Laca uyé xcaadxi de laadu, yeguuya ra ba' que. Ne dxandf{', casi na ca gunaa
que zaqué nuu ni. Peru qué fiuuya ca laabe.

25 Oraque na Jesus rabi laaca":

—Aque huaxié' riene tu xa. Rindaa para guni cre tu ird ni un{' ca profeta. 26 Nee cadi
maca nexhe tidi Cristu ird nga para chu' lu enda risaca sti la?

27Ne bisiene be laaca ird ni ca lu Xqui'chi Dios ra ruzeete ni laabe. Bizulti né be ni bicaa
Moisés ne biluxe be ra bird ni bicaa ca profeta.

28 Ora yenda cabe guidxi ra ze cabe que, bi'ni be sica ni ze be jma zitu, 2° peru ucud ca
16 be guiaana be, na ca":

—Biaana né laadu rarf'. Ma huadxi ndi', ma chi guiaazi gubidxa.

Para biuu be ralidxi ca', biaana né be laaca'. 30 Ne ra zuba cabe ruaa mexa', chi to xhi
cabe, ucuaa be pan ni nexhe raqué, bidii be diuxquixe Dios para undaa be ni, bidii be ni

laaca'. 31 Oraque ru', sica ni bixele 14 ca' binibid' ca laabe. Peru ma qué fiaana ru be I
ca'. 32 Nenaca"

—Nee cadi de biniibi dxacha ladxidé' no ra zedané be laanu neza ziupa nu, ne ra
bisiene be laanu xi na Xqui'chi Dios la?

33 Oraqueca biasa cabe bigueta cabe Jerusalén, biyubi cabe ra nuu once discipulu que
ne cani nuu né laaca raqué. 34 Oraque na ca discipulu rabi laacabe:

—Dxandy{ bibani Sefior. Ma biiya Simén laabe.

35 Para byui' né cabe laaca xi uca cabe neza, ne modo binibid' cabe laabe ora undaa be
pan.

Bidxifia Jesus ra nuu ca discipulu sti'
(Mt. 28.16-20; Mr. 16.14-18; Jn. 20.19-23)
36 Cayui' ru ca de nga, mala bizuhuaa be galahui de laaca', bigapa diuxi be laaca', na
be:
—Gata dx{ ladxidd' to.
37 Laaca la? bidxibi ca dede cayaca diti ca'. Z4caxa ca tentacién cayuuya ca'. 38 Para

rabi be laaca':

—Xifiee cadxibi tu. Xifiee cadi cayuni cre tu. 3 Laguuya bata naya ne bata fiee', guuya
tu naa pia' ndi'. Laca'na guuya tu napa dxita lade' ne beela. Ti tentacién la? qué gapa
nga.

40Ne laga cayabi be nga laaca la? bilui' be laaca nd be ne fiee be. 4! Peru tantu cayeche
ca ne cadxagayaa ca la? dede qué ganda guni cre ca'. Para rabi be laaca':

—Nee napa tu xiixa go binni la?

42 Oraque bidii ca laabe tindaa benda biguii lu buu ne ti campana bizu napa miel.
43 Ucuaa be ni, gudé be ni nezalti ca'. 44 Ne rabi be laaca":

—Iré ni bizaaca ri la? nga nga ni byué nia laatu que. Gudxe laatu napa xidé gaca ird
ni ca lu xqui'chi Moisés, ne ni bicaa ca profeta ne ni ca lu Salmo, ird ra ruzeete ni naa.

45 Ne 6raque bixhele be xquenda biaani ca para guiene ca ni ca lu Xqui'chi Dios. 46 Ne
rabi be laaca':

—Zacé nga cé ni, napa Cristu xidé gati' ne ibani ra guionna gubidxa. 47 Ne éraque
useenda be tu chi giif né binni naquiifie inaba ca perdén Dios para aca perdonar ca'.
Zuzuld ni Jerusalén, de racd ma ze ni ira guidxi. 48 Laatu zanda gii tu ni purti biiya pe tu
ird ni. 49 Laguuya'. Zuseenda ni bidii stiidxa Bixhoze gueeda guiaana né laatu. Peru cadi
ixele tu de Jerusalén de ora ma ucuaa tu enda nandxd' ni gueeda de iba'.

Biasa Jestis ze ibd'
(Mr. 16.19-20)

50 Oraque ucuaa be laaca biree né be laaca de ndaani guidxi que, yené be laaca Betania.
Ne raqué undisa na be, uluu be ndaaya laaca'. 5! Caguu ru be ndaaya laaca', biasa be ze
be iba'. 52 Ne biluxe si bisisaca ca laabe, nabé nayeche bigueta ca Jerusalén. 53 Ne qué
niree ca ndaani yu'du ro', bisisaca ca Dios ne bidii ca diuxquixe laa. Amén.



SAN JUAN 1:1 120 SAN JUAN 1:27

STIIDXA JESUCRISTU NI BICAA SAN JUAN

Beda gaca Xiifii Dios binni guidxilayt

1Dxi bizuld Dios bizad' guidxilayu ne iba' maca nuu tobi ni rabi cabe Diidxa', ne uyuu
Diidxa que ra nuu Dios, ne Diidxa que Dios laa. 2 Dxi bizulti guidxilayt ne ibd' maca nuu
né Diidxa que Dios. 3 Pur laabe uca ird xixé cosa ne pa sin laabe qué fiaca gasti de ni
ma uca ca. *Lu nd be nuu enda nabani, ne naca enda nabani que biaani para ira binni.
5>Ruzaani biaani que lu guelacahui, ne qué huayanda utaagu guelacahui ni.

6 Uyuu tobi ni biseenda Dios, 14 Juan. 7Beda giii né binni stiidxa stobi ni nexhe gueeda,
ni gueda gaca biaani para ird binni guidxilayt. Beda giii be stiidxa ngue para guni cre
binni laa dxi gueeda. 8 Cadi laadi be nga biaani que, sinuque beda gtii né si be binni stiidxa
biaani que, ¢ dxa biaani nexhe gueeda ndaani guidxilayt que para uzaani ird binni. Ne
biaani que nga Cristu.

10 Beeda be ndaani guidxilayd ni biza' be, peru qué fiunibid' binni guidxilayt laabe.
11 Beeda be xquidxi pe be, peru qué nulabi ca binni xquidxi be laabe. 12 Peru ird cani
bilabi laabe ne bini cre laabe la? bi'ni be laaca xiifii Dios. 13 Ne para guca cabe xiifii Dios
la? qué fiale cabe de gunaa ne hombre casi rale binni guidxilayt, o nin purti uyuula'dxi
hombre gaca ni, sinuque zeeda ni de Dios.

14 Beda gaca dxa Diidxa que binni, ne uleza be lade du. Ne bidu'ya du enda nandx¢'
stibe. Nandxé' be purti laabe nga tobi lucha Xiifii Dios Padre. Uca be nacha'hui ne binni,
ne bi'ni be puru si ni jneza. 15 Byui' né Juan binni stiidxa be. Ne bicaa ridxi na rabi

laacabe:

—Ndi nga ni huayabe laatu nanda atra de naa que, ni gudxe laatu jma risaca que naa,
purti maca nuu be ante chuaa'.

16 Nacha'hui be ne binni ne qué riaana dx{ be de cu' be ndaaya laanu. 17 Purti bidii
Dios ley Moisés para udii ni binni, peru ra beeda Jesucristu uca Dios nacha'hui ne binni,
ne bihuinni xii nga ni dxandi'. 18 Iruti binni guidxilayt qué huayuuya Dios sinuque tobi
lucha si Xiifii be ni nuu né laabe tobi si, laa beda usiene binni ximodo laabe.

Ra unaba diidxa cabe Juan tu laa
(Mt. 3.11-12; Mr. 1.7-8; Lc. 3.15-17)

19Ti dxi biseenda ca judiu de Jerusalén chupa chonna sacerdote ne levita ra nuu Juan,
para yenaba diidxa ca Juan tu laa. 20 Ne 6raque bisia stiidxa' ne qué nucaachi gasti'
sinuque gudxi laacabe cadi Cristu laa. 2! Para na ca rabi ca laabe:

—Entonce tu lii pue. Nee lii nga Elfas la?

Oraque na be:

—Co', cadi Elias di naa.
Biguetanaca':

—O lii nga dxa profeta ni gueeda que la?

—Lé&caca co', na be.

22Q0raque naca":

—Gudxi laadu tu lii pue ti gapa du xi gabi du cani biseenda laadu. Xi zanda ga'bu laadu
de lii.

23 Para na be:

—Naa nga ni cucaa ridxi ndaani gui'xhi': “Lauxhele ladxidd' to para Sefior, casi fiaca
cuxhele tu ti neza tidi be”, casi bizeete profeta Isafas ni chiqué.

24Laca nuu caadxi fariseu lade cani yenaba diidxa que. 25 Para rabi ca laabe:

—Pa cadi Cristu lii nin Elfas nin dxa profeta que la? xifiee caguu nisa lu ya'.

26 Para rabi be laaca': )
—Naa la? caguaa ni'sa’, peru nuu tobi lade tu ni ca'ru gunibiad' tu. 27 Laabe nga ni

gudxe laatu zeeda atrd de naa que, peru naa qué risaca dia' nin para cuee guela guidi fiee

be.

28 Dxi uca nga la? nuu Juan ndaani guidxi Betabara, cherica guiigu Jordan ra caguu
nisa.

Dendxu huiini sti Dios
29 Sti dxi que biiya Juan zeeda Jesus ra nuu, para na:

—Laguuya', ndi nga Dendxu huiini sti Dios ni ribee xpecadu binni guidxilayt. 30 Ndi
nga dxa hombre ni huayabe laatu zeeda atra de naa ni jma risaca que naa purti ante
chuaa maca nuu. 3! Chiqué nin naa qué fiunebia'ya laabe, peru para ulué binni Israel tu
laabe la? nga runi beda nduaa ni'sa'.

32 Ne gudxi Juan laacabe xi bi'ya', na:

—Biiya zeda yete Espiritu Santu de ibd' casi ti paloma ne biaana dx{ luguid be. 33 Ca'ru
gunebia'ya laabe, peru ni biseenda naa gueda nduaa ni'sa', ngue gudxi naa ora guuya
guiete Espiritu Santu ne guiaana dx{ luguid ti hombre la? ngue nga ni chi udii Espiritu
Santu binni. 34 Naa biiya laabe ne ma gudxe binni deque laabe nga Xiifi Dios.

Cani bizului yenanda Jesus

35 Bigueta sti dxi que, zuhuaa né Juan chupa de cani canazd né laa 36 ora zidi'di Jesds
neza que, para biiya dx{ Juan laabe ne na:

—Laguuya', ndi nga Dendxu huiini sti Dios.

37 Ne bina diaga iropa cabe ni uni' Juan, para yenanda cabe laabe. 38 Ora bidxigueta la
be biiya be zeda nanda ca laabe, gunaba diidxa be laaca', na be:

—Xi ruyubi tu.

Paranaca':

—Maistru, tu ralidxi biete lu'.

39 Para rabi be laaca":

—Lata' gu'ya tu.

Oraque yeguuya ca paraa biete be. Ne biaana né ca laabe dxi que purti ma huadx{
ngue, bia' las cuatro.

40 Tobi de ca discipulu ni bina diaga ni uni' Juan ne yenanda Jests que la? 14 Andrés
bi'chi Simén Pedru. 41 Nirudd' yeyubi be Simén bi'chi be ne rabi be laa:

—Ma bidxela du Mesias ni rabi cabe Cristu ni uli Dios que.

42Ne yené be laa ra nuu Jesus. Oraque biiya dx{ Jesus laa ne na:

—Lii nga Simén, xiifii Jonds nja', peru ma chi iree 14 lu Cefas (didxaz4 1a? nabi be laa
Pedru).

Ra guridxi Jesus Felipe ne Natanael
43 Sti dxi que na Jesus che Galilea, ne ra ze be que bidxaaga be Felipe para rabi be laa:

—Dananda naa.
44 Felipe laca binni Betsaida laa, xquidxi Andrés ne Pedru. 45 Yeyubi Felipe Natanael,

ne ora bidxela be laa rabi be laa:
—Ma bidxela du dxa hombre de ni bicaa Moisés lu gui'chi ra c4 ca ley ne ni bizeete ca

profeta que, ne laabe nga Jesus xiifi José de Nazaret.

46 Para na Natanael rabi laabe:
—Zanda xa iree ni iquiifie de Nazaret.

—Guda' gu'yu', rabi be laa.

47 Ora bi'ya Jesus zidxifia Natanael laa na:

—Laguuya ndi nga tobi ni dxand{ pe naca binni Israel, laabe qué rusiguii be.
48 Oraque na Natanael rabi Jesus:

—Paraa binibid' lu naa ya'.

Para na Jesus rabi laa:

—Ante cuidxi Felipe lii, ora nuu lu xa'na yaga du'ga que, maca biiya lii.

49 Oraque na Natanael rabi laabe:

—DMaistru, lii nga Xiifii Dios. Lii nga Rey sti binni Israel.

50 Para rabi be laa:

—Purti si gudxe lii biiya lii xa'na yaga du'ga ma bini cre lu la? Chi guuya rou' cosa ni
jma nandxé' que nga.

51 Ne na be:
—Gabe ca' laatu de ca yanadx{ zuuya tu zuxele iba', ne ca dngel sti Dios cagui'ba ca ne
cayete ca xa ique Hombre Biseenda Dios.

2

Enda xheela ni uca Cand de Galilea
1Rabionna gubidxa que uca ti enda xheela ndaani guidxi Cand de Galilea, ne nuu jfiaa

Jesus raqué. 2 Laca bini invitar cabe Jesus ne ca discipulu sti' ra enda xheela que. 3 Ne
ora bibidxi vinu raqué 1a? na jhaa Jesus rabi laa:

—Ma qué gapa cabe vinu.

4Para na Jesus rabi laabe:

—Cadi ga'bu naa xi gune, Am4, purti ca'ru idxifia hora stinne'.

5 Oraque nha jfiaa be rabi cani canaguiizi que:

—Laguni intiisi gabi be laatu.

¢ Zuhuaa xhoopa tinaja de guie ni riquiifie lu costumbre de enda ria'ri sti ca judiu
raqué. Cada tinaja que riné chupa o chonna rii nisa. 7 Ne na Jesus rabi laacabe:

—Lauch4 ca tinaja ca de nisa.

Ne bichd tipa cabe cani. 8 Oraque rabi be laaca":

—Lacuee caadxi yanna ne lachiné ni ra nuu mayordomo.

Para yené cabe ni. 2 Bini prueba mayordomo vinu ni deru uca que, ne qué ganna xidé
ni, peru cani udaa nisa ndaani tinaja que nanna xii ni. Oraque guridxi mayordomo que
novio, 19 ne na rabi laa:

—Ird binni casi uzult qui'zi rudii vinu cha'hui', ne ora ma giie' cabe stale la? éraque
ru rudii vinu ni huaxié' galan. Peru lii deru cudiiu vinu ni jma nacha'hui'.

11 Nga nga primé milagru ni bi'ni Jesis. Ne guca ni ndaani guidxi Cand de Galilea.
Raqué bilui' be pabid' nandxé' be, ne bini cre ca discipulu stibe laabe.

12Uca si ngue uyé be Capernaum, laabe ne jfiaa be ne ca bi'chi be ne ca discipulu stibe.
Biaana cabe raqué chupa chonna gubidxa.

Bisid Jests yu'du ro'
(Mt. 21.12-13; Mr. 11.15-18; Lc. 19.45-46)

13 Ma zeda yuba pascua, saa ro' sti ca judiu, uyé Jesus Jerusalén. 14 Ne ora biuu be
ndaani yu'du ro' biiya be nuu cani cutoo buey ne dendxu' ne paloma, ne cani cuchaa
bidxichi, zuba ca ruaa jmexa ca'. 15 Para bi'ni be ti chicote de doo, guladxi né be ni ird
xixé ca' ne ca dendxu stica ne ca xpuey ca', ne bitiixhi be jmexa cani ruchaa xpueltu
binni ne bicheeche be xpidxichi ca'. 1¢ Ne rabi be cani cutoo paloma:

—Lacuee ird ndi rar{'. Cadi guni tu lidxi Bixhoze yoo guiaa.

17 Oraque bietenala'dxi ca discipulu stibe ca ni lu Xqui'chi Dios sicari': “Tantu
racaladxe gapa li'"dxu dede runduuxe ni naa.”

18 Para na ca judfu rabi laabe:

—Y4quexa cayu'nu ird ndi la? xi sefia udiiu laadu para ganna du napu derechu gu'nu
cani.

19 Para rabi be laaca":

—Lauxhd yu'du ri', ne lu chonna gubidxa zandisa ni.

20 Oraque na ca judfu:

—Cuarenta y seis afiu bicuf cabe yu'du ri' ne lii nou' lu chonna si gubidxa zandisa lu
ni la?

21 peru laabe cuchaaga be cuerpu stibe yu'du que ne nga nga ni cuzeete be. 22 Ngue
runi dxi laabe ma biasa be de lade gue'tu que bietenala'dxi ca discipulu stibe ni uni' be
ca, ne éraque bini cre ca ni, ne bini cre ca Xqui'chi Dios ni ucud chiqué.

Runibid' Jestis ird'

23 Ca dxi uyuu be Jerusalén dxi saa pascua que, uyuu stale tu bini cre laabe purti biiya
ca ca milagru ni bi'ni be raqué. 24 Peru huaxié' gupa be confianza laaca', purti runibia'
be ladxidd' ird binni, 25> ne qué riquiifie be tu gabi laabe xi naca binni, purti maca nanna
be xi nuu ndaani ladxidé' cada tobi.

3

Jesuis ne Nicodemo

1 Chiqué uyuu tobi hombre de ca fariseu 14 Nicodemo. Naca be tobi de ca xaique sti ca
judfu. 2Ti gueela uyé be ra nuu Jesus ne rabi be laa:

—NMaistru, nanna du lii nga maistru ni beeda de Dios purti iruti fianda fiuni ca milagru
ni ru'nu ri pa fiaca cadi nuu né Dios laa.

3 Para na Jesus rabi laabe:

—Gabe ca' lii, tu qué gale sti tiru la? qué zanda di chu' ra runi mandar Dios.

4Oraque na be:

—Ximodo zanda gale ti hombre ora ma huaniisi ya'. Zanda xa guiuu ndaani jiaa ne
gale sti tiru.

5Bigueta na Jesus rabi laabe:

—Gabe ca' lii, tu qué gale de nisa ne de Espiritu, qué zanda di chu' ra runi mandar
Dios. ©Ni gale de cuerpu la? cuerpu laa, ne ni gale de Espiritu la? espiritu laa. 7 Cadi
idxagayaa lu ti rabe lii naquiifie gale tu sti tiru. 8 Bi rundubi ladu tiisi ne runa diaga lu
rixidxi, peru qué gannu padé zeeda nin paraa che'. Zacaca nga ira tu gale de Espiritu.

9 Oraque na be:

—Ximodo zanda gaca ndi ya'.

10 Para na Jesus rabi laabe:

—Lii naca lu ti maistru sti ca binni Israel ne qué riene lu ni la? 11 Gabe ca' lii rini du
de ni nanna du, ne rui né du laatu ni bidu'ya du, peru qué runi cre tu ni rabi du laatu.
12 Pa huayabe laatu cosa de guidxilayt ne qué runi cre tu la? ximodo fianda fiuni cre
tu pa nabe laatu cosa de ibd' ya'. 13 Iruti huagui'ba ibad' pa cadi ni biete de iba' ne nga
nga Hombre Biseenda Dios, ne iba' nga jlugar be. Ne naa nga Hombre Biseenda Dios que.
14 Césica gundisa Moisés beenda ndaani gui'xhi chiqué, zaqueca nga naquiifie indisa cabe
Hombre Biseenda Dios, 15 ti ird ni guni cre laabe, cadi initili sinuque gapa enda nabani
ni qué zaluxe.

Nadxii Dios binni guidxilayu

16 Purti nadxii xhaata Dios binni guidxilayd ngue runi bidii tobi lucha Xiifi', ti ird tu
guni cre Xiifi be que 1a? cadi initilt sinuque gapa enda nabani ni qué zaluxe. 17 Biseenda
be Xiini be guidxilayu cadi para udxiiba donda ique binni, sinuque para ild binni pur laa.

18 Tu runi cre Xiifii be que la? qué zagui'ba donda ique, peru tu qué runi cre Xiini be
que la? maca dxi'ba donda ique purti qué runi cre tobi lucha Xiifii be. 1 Ma dxi'ba donda
ique cani qué runi cre purti beeda biaani guidxilayu peru jma gunaxhii ca guelacahui que
biaani, purti malu ni runi ca'. 201rd ni runi ni cadi jneza la? nanala'dxi biaani' ne qué zie
ra naya'ni ti cadi ihuinni ni runi. 2! Peru ni runi jneza la? zie ra nuu biaani ti gu'ya ira
xixé binni zeeda dxiifia sti de Dios.

Jestis ne Juan

22di'di si ngue la? yené Jesus ca discipulu sti Judea, ne biaana né be laaca raqué, ne
uluu nisa be binni raqué. 23 Juan laca caguu nisa ti lugar 14 Endn gaxha de Salim purti
raqué da' zia' nisa, ne cadxifia cabe laabe ne caguu nisa be laaca'. 24 Ca'ru guieguyoo be
dxi que.

25 Ucuaa yu né ca discipulu sti Juan caadxi judfu tu jma riquiifie enda riguu nisa sti',
sti Juan la? o sti Jesus. 26 Ne uyé ca ra nuu Juan, na ca rabi ca laabe:

—Maistru, ma caguu nisa dxa hombre ni uyuu né lii cherica Jorddn, dxa ni byuf' lu
stiidxa que, ne ird binni cayé ra nuu.

27 Para na be rabi be laaca'":

—Qué zanda icaa binni gasti pa qué gueeda ni de ibd'. 28 Laaca tu nanna tu unié cadi
naa dia' nga Cristu, sinuque bisa niru si Dios naa la be. 2%Ra ti enda xheela nabé rieche
xhamigu novio ni zuhuaa raqué cucaa diaga ni cani' novio. Zacaca nga ma cayeche
yanna. 30 Cada dxi naquiifie quiba be jma ne naa guiete'.

Ni beeda de ibd'

31 Jma risaca ni beeda de ibd' que ird xixé binni. Ni za de guidxilayu la? binni
guidxilayd laa, ne rui' stiidxa guidxilayd, peru ni beeda de ibd' 1a? laa huaxa jma risaca
que ird xixé binni. 32 Ne rui' né be binni ni bi'ya be ne ni bina diaga be, ne iruti runi cre
laabe. 33 Peru ni ricaa stiidxa be 1a? rini' de idubi ladxidé' ni runi Dios nga jneza. 34 Ni
biseenda Dios la? rui' stiidxa Dios, purti rucha Dios ladxidd' de Espiritu Santu. 3> Nadxii
Dios Xiifii, ne ma gudixhe ird xixé lu na Xiifii'. 36 Tu runi cre Xiifii be 1a? napa enda nabani
ni qué zaluxe, peru tu qué uzuuba stiidxa Xiifii be, qué zapa di enda nabani, sinuque xiana
stibe nuu luguid'.

4

Sti gunaa samaritana

1Gunna Sefior ma gunda diaga ca fariseu jma stale discipulu cayapa ne jma stale binni
caguu nisa que Juan, 2 neca cadi laabe caguu nisa be sinuque ca discipulu stibe. 3 Para
biree be Judea bigueta be Galilea.

4Ne napa be xidé tidi be Samaria. > Yend4 be ti guidxi sti Samaria la Sicar ni nuu gaxha
de layt ni bisaana Jacob para José xiifii'. ¢ Ne raqué nuu bizé sti Jacob. Nabé ma bidxaga
be tantu ma guzd be ne mayaca ganda galaa dxi ngue, para guri be ruaa bizé que. 7Raqué
zuba be beda caa ti gunaa de Samaria nisa. Para rabi be laa:

—Bisiga'de naa caadxi nisa guee'.

8 Qué guinni ca discipulu stibe, ze ca ndaani guidxi, zis{ ca endaré. ® Oraque na gunaa
que:

—Ximodo ndi ya'. Lii nacu judiu ne naa naca samaritana ne canaba lu naa nisa gueu'
la?

Uni{' gunaa que zaqué purti qué raca llevar ca judiu ca samaritanu. 10 Para rabi be laa:

—Pa lii fiannu xi cudii Dios binni, ne fiannu tuu nga canaba lii nisa gue la? ninaba lu

laa, ne laa nudii lii nisa ni rudii enda nabani.
11 Oraque na gunaa que rabi laabe:

—Seflor, peru cadi neu ni cuee neu ni, ne nabé guete bizé ri'. Paraa nga nou' ricoou
nisa ni rudii enda nabani ca ya'. 12L4caxa jma nandxd' lo que bixhoze du Jacob ni bidii
bizé ri laadu. Laa giie' nisa stini, ne laca giie' ca xiifii ne ca xhiuze.

13 Para rabi be laa:
—Tutiica gue nisa ri la? zati ru nisa. 14 Peru tu gue nisa ni gudiee laa 1a? ma qué ziuu

dxi gati nisa, purti de nisa que ziale nisa ni rudii enda nabani ni qué zaluxe.

15 Oraque na gunaa que rabi laabe:

—Sefior, dané naa nisa ni nou' ca para cadi gate rua' nisa ne ma cadi gueda caa nisa
bizé ri'.

16 Para rabi be laa:

—Yetidxi xheelu ti gueedu’'.

17Oraque na:

—Qué gapa dia' xheela'.

—Jneza uniu', rabi be laa, —qué gapu xheelu'. 18 Purti ma gaayu xheelu gupu' ne ni
nabeza neu yanna ri la? cadi xheelu'. Jneza unfu'.

19 —Sefior, zulud' sia' profeta lii, na gunaa que rabi laabe. 20 —Ca bixhoze gola du la?
lu dani ri bisisaca ca Dios, peru laatu na tu Jerusalén nga usisaca binni Dios.

21Para rabi be laa:

—Sefiora, bini cre ni chi tidxe lii ri'. Zadxifia dxi nin ca lu dani ri', nin ca Jerusalén
qué zusisaca cabe Dios Padre. 22 Laatu rusisaca tu ni qué runibid' tu, peru laadu rusisaca
du ni runibid' du, purti de lade ca judiu iree ni uld. 23 Zadxifa dxi, ne yanna nga laani,

cani dxandf racala'dxi usisaca Dios 1a? naquiifie guni ni modo racala'dxi be, ne guni ni
de idubi ladxidé', purti ca nga nga cuyubi Dios, cani usisaca laa zaca. 24 Dios Espiritu laa,
ne tu usisaca laabe la? naquiifie chi nanda ni jneza ne guni ni de idubi ladxidé'.

25 Para na gunaa que rabi laabe:

—Nanna ziuu dxi gueeda Mesias ni rabi cabe Cristu que, ne ora gueeda be zusiene be

laadu ird ni.
26 Oraque rabi be laa:

—Laape be nga cani' né be lii.

27 Ra cayui' cabe diidxa que beeda ca discipulu stibe ne bidxagayaa ca cayui' né be
gunaa que diidxa', peru nin tobi de laaca qué ninaba diidxa ca laabe xi canaba diidxa be
gunaa que o xi cayabi be laa. 28 Oraque bisaana gunaa que rii sti' ne uyé ndaani guidxi.
Ne biiya nuu caadxi hombre raqué para na:

29 —Latd' gu'ya tu ti hombre ni gudxi naa de ird xixé ni huayune'. Nanna pa cadi ndi
nga Cristuya'.

30 Para biree ca ndaani guidxi que uyé ca ra nuu Jesus.

31Laga ze gunaa que na ca discipulu stibe rabi laabe:

—Guda' gou', Maistru.

32 Para rabi be laaca':

—Napa ti endard. Qué ganna tu xi laa.

33 Para na caadxi discipulu rabi xcaadxi que:

—L4caxa nuu tu gueda saana endaré para laabe.

34 Peru draque rabi be laaca":

—Endard stinne nga gune ni na ni biseenda naa, ne gunduuxe dxiifia sti'. 35 Laatu na
tu riaadxa ru stapa beeu para iree guela. Peru naa rabe laatu: Laindisa 14, laguuya ca fiaa
ca gu'ya tu ma nuu cani para iree cani guela. 3¢ Ni chi ndee guela ca la? nga nga cani
uchifia binni ra nuaa para icaa ca binni ca enda nabani ni qué zaluxe. Ne laabe zapa be
enda nayeche' purti nga nga chi caa be saca bi'ni be dxiifia que, laabe ne ni bizuld byui'
né ca binni que stiidxa Dios. 37 Rar{ pe nga riaba dichu que: “Adxé tu riguu bin{, ne adxé
tu ribee guela.” 38 Yanna naa cuseenda laatu chi ndee tu guela ra cadi laatu uluu tu bini.
Adxé tu uluu bini, peru ma beda guiuu tu 4 ni.

39 Ne stale binni de guidxi que bini cre laabe pur ni gudxi gunaa que laaca', ra na gunaa
que gudxi be laa ird ni huayuni. 40 Ne ora yenda ca ra nuu be unaba ca laabe guiaana né
be laaca'. Para biaana be raqué chupa gubidxa. 4! Ne jma rusi stale binni bini cre laabe
pur ni uni' be. 42 Ne draque rabi cabe gunaa que:

—Ma cadi pur ni gu'dxu siou' laadu runi cre du sinuque ma de ruaa pe be bina diaga
du ni, ne nanna dxichi du laabe nga ni zeda ula binni guidxilayd.

43 Gudi'di si chupa gubidxa que, biree be uyé be Galilea, 44 purti laca laabe na be, que
rusisaca cabe ti profeta ndaani xquidxi. 4> Ne ora yenda be Galilea bichagald ca binni
Galilea laabe, purti biiya ca ird ni bi'ni be Jerusalén ra yegapa ca saa que.

46 Bigueta uyé be Cand de Galilea ra bi'ni be nisa que vinu. Ne ndaani guidxi
Capernaum nexhe xiifii ti xpinni rey huard. 47 Ora gunna hombre que ma bigueta be
de Judea ma nuu be Galilea la? uyé ra nuu be ne gudxi laabe chiné be laa usianda be xiifii
ma cayati. 48 Para rabi be laa:

—Pa qué gu'ya tu sefia ne milagru la? qué zuni cre tu.

49 Oraque na xpinni rey que rabi laabe:

—Chuu guiuba, Sefor, ante gati xiifie'.

50 Para rabi be laa:

—Guyé, zianda xiifi lu'.

Ne bini cre ni gudxi be laa que, ne biree ze'. 51 Neza ru ze hombre que, yechagali ca
xpinni laa ne na ca":

—Ma bianda xiifii lu'.

52 Para unaba diidxa be laaca pora ti bizuld cayanda xiifi be que. Ne éraque na ca':

—Neegue bia' la una ma qué fiuu be xindxa'.

53 Oraque bietenala'dxi be bia' draque pe nga gudxi Jesus laabe zianda xiifii be. Ne bini
cre be Jesus, laabe ne ird xixé binni lidxi be.

54Ma ne ndi rairopa milagru guni Jests Galilea dede dxi bigueta de Judea.

5

Ra bisianda Jesus ti binni Betesda

1 Biluxe si ca nga la? uyé Jesus Jerusalén ra cayaca saa sti ca judiu. 2 Nuu ti tanque
gaxha de ra puerta ra riuu ca dendxu ndaani guidxi que. Diidxa hebreu 1a? 14 ni Betesda.
Ne napa ni gaayu corredor. 3 Nexhe stale binni huard ndaani ca corredor que. Nuu ni
nacheepa 14, ni nachiita fiee ne xuta'. Cabeza ca iniibi nisa ni da' raqué. 4 Purti gatiga
riete ti angel ndaani tanque que ne runiibi nisa ni da' ndaani ni, ne tu chu' ndaani ni casi
iluxe iniibi ni 1a? zianda de intiica cayaca. > Ne nuu tobi hombre raqué ma raca treinta y
ocho afiu de huard. ¢Ora bi'ya Jests laabe ne nanna ma xadxi nexhe be raqué la? na rabi
laabe:

—Nee racala'dxu guianda lu 1a?

7 Para na be:

—Sefior, qué gapa dia' tu cu' naa ndaani tanque ca ora caniibi nisa. Laga ziaa la?
mapeca biete stobi.

8 Oraque na Jesus rabi laabe:

—Biasa, gundisa jluuna lu ne uza.

9 Ne oraqueca bianda hombre que ne ucuaa jluuna zie né. Ne uca ni dxi enda
riziila'dxi'. 10 Ora bi'ya ca judfu dxa hombre bianda que 1a? na ca'":

—Cadi jneza cayuni lu nua lu jluuna lu dxi enda riziila'dxi'.

1 Para rabi be laaca':

—Ti hombre bisianda naa, ne laa gudxi naa indisa jluuna ne saya'.

120raque naca":

—Tu gudxi lii indisa lu jluuna lu ne sa lu'.

13 Peru qué ganna be tu bi'ni ni, purti ma qué guinni Jesus raqué. Ma biaazi lade binni.
14 Bigueta biiya Jests laabe ndaani yu'du ro' para na rabi laabe:

—Biaa, ma bianda lu'. Yanna ma cadi guchee rou', para cadi gueeda sti enda huara
luguid lu jma nana que ni gupu ca.

15 Oraque biree hombre que, yetidxi ca judiu Jesus bisianda laa. 1¢ Ne pur ngue uzabi
nanda ca jud{u Jesus ne gucala'dxi ca fiuuti ca laabe, purti bi'ni be ni dxi enda riziila'dxi'.

17 Peru na be rabi be laaca":
—Dede yanna cayuni Bixhoze dxiifia' ne naa laca cayune'.

18 Oraque jma rusi gucala'dxi ca judiu fiuuti ca laabe, cadi purti si qué rapa be dxi enda
riziila'dxi sinuque laca purti na be Dios nga Bixhoze be ne zaca runi be laabe Dios.

Ird ni zeeda de Dios
19 Oraque na Jesus rabi laacabe:

—Gabe ca' laatu, qué zanda di guni Xiifii Dios gasti de laa si, pa qué gu'ya guni Bixhoze
ni, purti ni runi Dios Padre 1a? ngue ca runi Xiifii'. 20 Nadxii be Xiifii be ne ruluf' be laa
ird ni runi be, ne zuluf' ru be laa ni jma nandxé' que cani bi'ya tu ca para idxagayaa tu.
21 Casica rindisa be gue'tu para usibani be 1a? zacaca rudii Xiifii be enda nabani cani
racala'dxi'. 22 Qué rudxiiba be donda ique iruti', sinuque bisaana be ni lu na Xiifii be ti
ma laa gudxiiba donda ique binni, 23 ti usisaca ird binni Xiifii be casi rusisaca ca laabe.
Ne tu qué usisaca Xiifii be ni biseenda be 1a? laca qué rusisaca laabe.

24 Ne laca na Jesus:

—Chi tidxe ca' laatu, tu ucaa diaga stiidxa' ne guni cre ni biseenda naa la? ma napa
enda nabani ni qué zaluxe. Ne ma qué zagui'ba donda ique, sinuque ma biree de lu na
enda guti, ma biuu lu nd enda nabani. 25> Ne gabe ca' laatu, zadxifia dxi, ne yanna nga

laani, zuna diaga gue'tu stidxi Xiifii Dios, ne tu ucaa diaga ni la? zabani. 26 Purti casica
napa Dios poder udii enda nabani la? zacaca bidii poder Xiifii para udii enda nabani.
27Ne laca gudixhe be ladxi na Xiifi be udxiiba donda, purti laa nga Hombre Biseenda be
guidxilayt. 28 Cadi idxagayaa tu nga, purti zadxifia dxi guna diaga ird cani nuu ndaani
ba' stidxi Xiifii be, 29 ne zaree ca'. Ni bi'ni jneza la? ziasa ibani, peru ni qué fiuni jneza
la? ziasa quiba donda ique.

Ird ni rusihuinni tu naca Jesus

30 Qué zanda gune gasti de naasia', sinuque modo rabi Bixhoze naa udxiiba donda, zacd
rune'. Ne jneza rudxiiba donda purti qué rune ni racaladxe sinuque rune ni na Bixhoze
ni biseenda naa. 3! Qué nisaca ni ninié de laca naa pa naa sia' canié ni. 32 Nuu stobi ni
rusihuinni tu naa, ne nanna dxandi ni rini' be.

33 Laatu biseenda tu tu yeni' né Juan, ne laabe gudxi be laatu tu naa. 34 Neca qué fiuu
binni guidxilayt fiaca testigu stinne', nihuinni tu naca', peru cayabe ndi laatu ti ganda ila
tu. 35Beda usiidi Juan binni ximodo naa casi fiaca beda uzaani lade tu ti ganna tu tu naa.
Ne bisiguenda tu bieche né tu ni bisiidi be, peru chupa chonna si gubidxa. 3¢ Peru napa
rua' sti testigu ni jma rusi nandxd' que laabe ne nga nga ca milagru ni cayune ri'. Bisaana
Bixhoze cani ladxi naya gune cani, ne rusihuinni cani Bixhoze biseenda naa. 37 Bixhoze
biseenda naa ne laca laa rusihuinni tu naca'. Qué huayuu dxi guna diaga tu stidxi be nin
gu'ya tu 14 be, 38 ne qué gapa tu stiidxa be ndaani ladxidé' to, purti qué runi cre tu ni
biseenda be. 3° Ruunda chaahui tu Xqui'chi Dios, purti na tu 14 ni zadxela tu enda nabani
ni qué zaluxe, ne laape ni ruzeete ni tu naca'. 4° Peru qué na tu gueeda tu ra nuaa para
gapa tu enda nabani.

41 Qué rina'ya ucha binni guidxilayt enda nard' stinne', 42 peru nanna dxi'che cadi
dxand{ nadxii tu Dios. 43 Benda purti biseenda Bixhoze naa, peru cadi culabi tu naa. Pa
fieeda stobi ni iruti nuseenda laa la? ngue huaxa nulabi tu laa. 44 Qué zanda guni cre tu,
purti laca laatu rusisaca saa tu, ne qué lica ruyubi tu usisaca Dios laatu. 4> Cadi zdcaxa
tu naa nga cuaa xqueja tu lu Bixhoze', sinuque Moisés nga cu' xqueja tu, neca cé 1a tu
laa inf' né Dios pur laatu. 46 Pa fiuni cre tu Moisés la? laca fiuni cre tu naa, purti de naa
bicaa be lu Xqui'chi be. 47 Peru pa nin ni bicaa be qué runi cre tu la? laca qué zuni cre tu
stiidxa'.

6

Ra biyaana Jesus gaayu mil
(Mt. 14.13-21; Mr. 6.30-44; Lc. 9.10-17)
1Gudi'di si nga la? uyé Jesus cherica ti nisa ro' 14 Galilea. Laca nuu tu rabi ni Tiberia.
ZYenanda stale binni laabe, purti ma biiya ca ca milagru ni bi'ni be ra bisianda be binni
huard. 3 Oraque udxi'ba be lu ti dani, ne guri né be ca discipulu stibe raqué. 4 Ma zeda
yuba saa pascua. 5 Ora undisa It Jesus biiya nanda stale binni laa, na rabi Felipe:
—Paraa chi sf nu ni go ird binni ri".
6 Uni' be zaqué para gu'ya si be xi na Felipe, purti laabe maca nanna be xi chi guni be.
7 Para na Felipe rabi laabe:
—Nin chupa gayuaa denariu pan qué nugaanda nicaa cabe tindaa tindaa cada tobi
cabe.
8 Oraque na Andrés, bi'chi Simén Pedru, tobi de ca discipulu stibe que, rabi laabe:
9 —Rar{ nuu ti hombre huiini napa gaayu pan de cebada ne chupa benda huiini', peru
xi pe ndi para ird binni ri'.
10 Para rabi be laaca":
—Laucuf laacabe.
Ne guri cabe lu ca guixi huiini ni nuu raqué, bia'si gaayu mil hombre. 11 Oraque gucuaa
be ca pan que ne biluxe bidii si be diuxquixe Dios, bidii be cani ca discipulu stibe qui'zi
ca lu ca binni que. Zaqueca bi'ni né be ca benda huiini que, ne ucuaa ca binni que bia'

gucala'dxi ca'. 12Biluxe gudd si ca binni que gudxi be ca discipulu stibe utopa ca ni biaana
que ti cadi initi gasti'.

13 Ne dede bidxa tipa doce dxumi de pan ndahui ni biaana ra biluxe gudé ca binni que.
14 Ne ora bi'ya ca binni que milagru ni bi'ni be que 1a? na ca":

—Ndi nga dxand{ dxa profeta ni gueeda guidxilayd que.

15 Peru ora gunna Jesus ma cani' stiidxa cabe gueda naaze cabe laa para guni cabe laa
rey sticabe la? biree chu de laacabe gudxi'ba stubi lu dani que.

Ra uzd Jestis lu nisa
(Mt. 14.22-27; Mr. 6.45-52)

16 Ma ziyaazi gubidxa biete ca discipulu stibe urid nisa que, 17 ne biuu ca ndaani ti canua
huiini ne biaba ca nisa que para che ca Capernaum. Ma cacahui, ne ca'ru guedanda Jests
ra nuu cabe. 18 Bizuld biete ti bi yooxho ne biasa ola sti nisa que. ° Ma uza cabe bia'
gaayu o xhoopa kilémetru lu nisa que ora bi'ya cabe zeeda za Jesus lu nisa, zeda dxifia ra
nuu canud sticabe que ne bidxibi cabe. 20 Peru na Jesus rabi laacabe:

—Naa ndi', cadi idxibi tu.

21 0raque ru uluu cabe laabe ndaani canud que, ne oraqueca yenda cabe ra ze cabe.

Ra ziyubi cabe Jestis
22 Sti dxi que nuu ru caadxi de ca binni que cherica nisa que. Ne nanna ca ti canud si
bizuhuaa raqué, ne laca nanna ca qué niné Jesus ca discipulu sti' sinuque stubi ca ze ca'.
23 Oraque biiya cabe zuhuaa caadxi canud de Tiberia gaxha de ra gudé cabe pan biluxe
si bidii Sefior diuxquixe Dios que. 24 Ne ora bi'ya cabe qué guinni Jesds raqué nin ca
discipulu sti la? biuu cabe ndaani ca canud que, ze cabe Capernaum ziyubi cabe Jesus.

Pan ni rusibani
25 Ne ora yenda cabe ra nuu be cherica nisa que la? rabi cabe laabe:

—NMaistru pora beedu rarf'.

26 Para na be:

—Nanna dxi'che cadi canayubi tu naa purti biiya tu milagru ni bine sinuque purti
gudd to pan dede ra bidxd tu. 27 Cadi ucaa ique tu guni tu dxiifia para gapa tu endaré
ni iquiifie si tu ndaani guidxilayu ri', purti qué zandaa ni, sinuque laucaa ique guni tu
dxiifia sti Dios para gapa tu enda nabani ni qué zaluxe. Naa nga Hombre Biseenda Dios
ne naa udiee ni laatu, purti ma uli Dios naa gune ni.

28 Oraque na ca'":

—Ximodo guni du xhiifia Dios ya'.

29 Para rabi be laaca':

—Ndi nga dxiifia na Dios guni tu: guni cre tu ni biseenda be.

30Biguetana ca':

—Xifiee qué uluf' lu laadu ti sefia xaiba' para guni cre du lii. Xi milagru ru'nu'. 31 Dxi
nuu ca bixhoze gola nu ndaani gui'xhi gudé ca pan ni rabi cabe mand que casi cé lu
Xqui'chi Dios ra na: “De ibd' bidii be pan gudé ca'.”

32 Oraque rabi be laaca":

—Gabe ca' laatu, cadi pan de ibd' ngue bidii Moisés laatu, sinuque Bixhoze nga cudii
laatu ni dxandf pan de ibd'. 33 Purti pan ni cudii Dios binni la? nga ni biete de ibd', ne
rudii ni enda nabani binni guidxilayt.

34Paranaca"

—Cadi guiaana dxiu de udiiu pan ca laadu, Sefior.

35 Oraque rabi be laaca':

—Naa nga pan ni rudii enda nabani. Tu gueeda ra nuaa', qué ziuu dxi indaana, ne tu
guni cre naa, qué ziuu dxi gati nisa. 3¢ Peru ma gudxe laatu neca ma biiya tu naa, qué
runi cre tu. 371Ird cani udii Bixhoze naa zeeda ra nuaa', ne tutiisi gueeda ra nuaa' qué
ziuu dxi iladxe laa. 38 Purti biete de iba' cadi para gune ni racaladxe', sinuque para gune
ni na ni biseenda naa. 3° Ne ni racala'dxi be gune la? cadi unite nin tobi de cani rudii be

naa, sinuque indisa laaca dxi iluxe guidxilayd. 40 Purti racala'dxi be gapa ird ni gu'ya naa
ne guni cre naa, enda nabani ni qué zaluxe, ne zandisa laaca dxi iluxe guidxilayu.

41 Oraque bizulu ca judiu cani' ca laabe dxidxiga purti na be laabe nga pan ni biete de
iba'. 42Ne na ca":

—Cadi xa ndi nga Jesus xiifii José que. Lacaxa qué runibid' nu bixhoze be ne jnaa be.
Ximodo na be de ibd' biete be ya'.

43 Para rabi be laaca':

—Cadi ma cuchaaga ruaa tu racd. *4 Biseenda Bixhoze naa, ne iruti zanda gueeda ra
nuaa', pa qué cuidxi be laa. Ne zandisa laa dxi iluxe guidxilayt. 4> Chiqué bicaa ca profeta:
“Zadxifia dxi guiene ird binni ni rusiidi Dios.”

Ngue runi yanna cada tobi ni guna diaga ne iziidi ni na Bixhoze la? reeda ra nuaa'.
46 Cadi purti nuu ru tu ma biiya laabe, sinuque naa sia' ma biiya laabe, purti de ra nuu be
benda'. 47 Ne gabe ca' laatu, tu runi cre naa la? ma napa enda nabani ni qué zaluxe,
48 purti naa nga pan ni rudii enda nabani. 4% Gudé ca bixhoze gola tu mand ndaani
gui'xhi', peru guti ca'. 50 Peru naa cuzeete pan ni riete de iba' ti ird tu go ni qué zati.
51 Naa nga pan ni biete de ibd'. Tu go ni la? qué ziuu dxi gati'. Ne pan ri nga cuerpu
stinne ni chi udiee para ganda ibani binni guidxilayu.

52Ucuaa yu né ca judiu ni uni' be que, na ca":

—Ximodo udii hombre ri cuerpu sti idé' no.

53 Para rabi be laaca':

—Gabe ca' laatu, pa qué go to cuerpu sti Hombre Biseenda Dios ne qué gue tu rini sti
la? qué zapa di tu enda nabani. 54 Tu go cuerpu stinne' ne gue rini stinne la? ma napa
enda nabani ni qué zaluxe, ne zandisa laa dxi iluxe guidxilayd. 55 Purti cuerpu stinne
nga ni dxandi naquiifie go binni, ne rini stinne nga ni dxand{ naquiifie gue cabe. 56 Tu
go cuerpu stinne ne gue rini stinne la? nuu ne naa tobi si, ne laca zaqueca nuaa nia laa
tobi si. 57 Nabani Bixhoze ni biseenda naa. Naa laca nabane pur laabe, ne zaqueca tu go
cuerpu stinne laca zabani pur naa. 58 Nga nga pan ni biete de ibd'. Adxé nga pan ni gudé
ca bixhoze gola tu ne guti ca'. Peru tu go pan ni cuzeete ri la? zapa enda nabani ni qué
zaluxe.

591rd nga uni' Jesus ra cusiidi ndaani yu'du Capernaum.

Diidxa ni rusibani

60 Ora bina diaga cani canazd né laabe ni uni' be que la? na caadxi de laaca":

—Nabé nand ca diidxa cusiidi be ca. Tuu ndi zanda icaa cani.

61 Peru nanna be xi cani' ca discipulu stibe ra cuchaaga ruaa ca zaqué, para rabi be
laaca':

—Nee, binin4 ca diidxa ca laatu la? 62 Xi nind tu pa fiuuya tu zigui'ba Hombre Biseenda
Dios ra uyuu chiqué ya'. 3 Pa qué gapa cuerpu stitu espiritu la? qué riquiifie', purti
espiritu nga rudii enda nabani laatu. Ca diidxa ni huayué nia laatu ca la? espiritu cani,
ne zudii cani laatu enda nabani ni qué zaluxe. ¢ Peru nuu caadxi de laatu qué runi cre.

Uni' be zaqué, purti dede dxi bizult uza né ca laabe maca nanna be und nga ni qué
zuni cre laabe, ne tu chi utoo laabe. 65 Ne laca na be rabi be laaca":

—Nga runi ma gudxe laatu, iruti zanda gueeda ra nuaa pa qué uchifa Bixhoze laa.

66 Ne dede dxi que bigueta stale de cani canaza né laabe que, ma qué ninanda ru ca
laabe. 67 Para rabi be doce discipulu stibe que:

—Laga laatu ya', laca zabigueta tu la?

68 Oraque na Simén Pedru rabi laabe:

—Tu ru ra nuu fiuu du ya', Sefior. Lii siou' nga rui' neu laadu ni rudii enda nabani ni
qué zaluxe. %° Ma runi cre du ne ma nanna dxichi du lii nga Cristu Xiifii Dios ni nabani.

70 Para rabi be laaca':

—Nee cadi naa ulié idubi doce tu, ne tobi de laatu sti binidxaba la?

71Rarf{ cuzeete be Judas Iscariote, xiifii Simén, purti laa nga chi utoo laabe, ne laa zeeda
lade doce que.

Ra qué fiuni cre ca bi'chi Jesus laa

1Gudi'di si cangala? uza Jesus Galilea, ne qué nind fie Judea, purti canananda ca judiu
guuti laa. 2Ne ma zeda yuba saa sti ca judiu, saa ra rucui cabe ranchu huiini para guiaana
cabe ndaani'. 3 Para na ca bi'chi be rabi laabe:

—Xifiee qué ireeu de rari', cheu' Judea ti gu'ya cani riza neu ird ni ru'nu'. 4 Purti qué
runi cabe xiixa naga'chi pa racala'dxi cabe ganna binni tu laacabe. Pa dxandi runi lu cani
la? bilui' ird binni xi ru'nu'.

5Uni' ca zaqué purti nin laaca qué runi cre ca laabe. ¢ Para rabi be laaca":

—Ca'ru idxifia hora usihuinne tu naa. Peru laatu la? ora tiisi fianda nusihuinni tu tu
laatu. 7 Purti qué raca nanala'dxi binni guidxilayt laatu, peru naa la? raca nanala'dxi

cabe naa, purti rabe laacabe cadi jneza ni runi cabe. 8 Laché saa ca laatu. Qué ziaa dia'
saa ca purti ca'ru ganda hora usihuinne tu naa.
9 Ngue si gudxi be laaca', ne biaana ru be raqué.

Ra yegapa Jesus saa

10 Peru biree si ca bi'chi be ze 1a? laca uyé be saa que, cadi para gu'ya binni laabe,
sinuque biuu be raqué naga'chi'. 11 Biyubi ca judiu laabe ndaani saa que na ca":

—Paraa nuu dxa hombre que.

12 Stale de ca binni nuu ra saa que nisi stiidxa be cayuf' ca', peru dxidxigd cayui' ca ni.
Nuu tu na: “Nacha'hui be.” Ne nuu tu na: “Co', canaguite si be binni.”

13 Unf' cabe ni dxidxigd purti cadxibi cabe ca judiu.

14 Ma udi'di ch h bidxa d bi 1s ndaani yu'du ro'

a udi'di chupa chonna gubidxa de cayaca saa que biuu Jesds ndaani yu'du ro' ne

bizuld bisiidi'. 1> Ne nabé bidxagayaa ca judiu, ne na ca':

—Ximodo biziidi be ird ni nanna be ri sin fiuu tu nusiidi laabe.

16 Para rabi be laaca":
—Cadi naa dia' gudixhe ni rusiide', sinuque rusiide ni gudixhe ni biseenda naa. 17 Cani

racala'dxi guni ni na Dios la? zanna pa dxandi stiidxa Dios cusiide o pa stinne'. ¥ Ni rin{'
de laa si 1a? ruyubi usisaca binni laa, peru ni ruyubi usisaca ni biseenda laa la? ngue
huaxa qué rusiguii ne qué runi ni cadi jneza.

19Nee cadi bidii Moisés laatu ley para fiuni tu ni nala? peru qué runi tu ni na ni. Yanna
xifiee racala'dxi tu guuti tu naa.

20 Oraque na ca binni que rabi laabe:

—Caguite binidxaba ique lu'. Tuu nga nou' racala'dxi guuti lii.

21Para rabi be laaca':

—Tisi bine ti milagru la? ird xixé tu cadxagayaa tu. 22 Gudxi Moisés laatu cu' tu sefa
sti Dios ca xiifi tu, casi bi'ni ca bixhoze gola tu. Ne runi tu ni, neca guiaba ni dxi enda
riziila'dxi'.

23 Yanna pa para cadi uchee né tu ley sti Moisés runi tu ni neca dxi enda riziila'dxi la?
xifiee ga bidxiichi né tu naa tisi bisianda ti hombre dxi enda riziila'dxi ya'. 24 Cadi casi ze
tu udxiiba tu donda ique binni, sinuque laguuya chaahui ti ganna tu und nga ni jneza.

Ra uni' Jesus tu biseenda laa

25 Oraque biree caadxi binni Jerusalén na:

—Nee cadi laabe nga ni cuyubi cabe guuti cabe que la? 26 Laguuya', rari nuu be cani' be
nezald ird binni ne cadi cayabi cabe laabe gasti'. Nee na tu ma runi cre ca xaique dxandf
Cristu laabe la? 27 Nagana huiini', purti nanna nu padé laabe, ne dxi gueeda Cristu la?
iruti zanna padé gueeda.

28 Oraque jma rusi reciu uni' Jesus ra cusiidi que, na:

—Runibid' tu naa ne nanna tu padé naa. Peru cadi stube sia' benda', sinuque nuu tu
biseenda naa, ne laabe nga dxandi Dios, ne qué runibia' tu laabe. 2° Peru naa runebia'ya
laabe purti de laabe zenda', ne laabe biseenda be naa.

30 Oraque gucala'dxi cabe ninaaze cabe laabe, peru iruti niguu na laabe, purti ca'ru
idxina xhiora be. 31 Ne stale de ca binni que bini cre ca laabe ne na ca'":

—Ora gueeda Cristu, lacaxa zanda guni jma milagru que ni cayuni be ri'.

Ucala'dxi cabe ninaaze cabe Jestis

32Bina diaga ca fariseu cani' ca binni que de Jests zaqué para uyuu né ca ca xaique sti
ca sacerdote tobi si. Ne biseenda ca caadxi gendarme ninaaze laabe. 33 Oraque na be:

—Ma nagaba si dxi nuaa nia laatu, purti ma chaa ra nuu ni biseenda naa. 34 Zuyubi tu
naa peru qué zadxela tu naa, ne qué zanda di che tu ra chaa ca.

35 Oraque na ca judiu:

—Paraa nda nga na be che be ma qué zadxela nu laabe ya nja'. Nee che be ra nuu ca
judiu ni reeche lade cani cadi judiu para usiidi be laaca la? 3¢ Xifiee na be zuyubi nu laabe
ne qué zadxela nu laabe ne qué zanda chuu nu ra che be ya'.

Nisa ni rusibani
37 Dxi ma para iluxe saa, o gabi nu lanf que, bizuhuaa Jests ne bicaa ridxi na:

—Pa nuu tuuxa cayati nisa la? gueda gue ra nuaa'. 38 Ni guni cre naa la? zaca casi ca
lu Xqui'chi Dios, de ndaani ladxidé' zandani nisa ni rudii enda nabani.

39 Rari cuzeete Jesus Espiritu Santu ni icaa ird ni guni cre laa, peru dxi bizeete be ni la?
ca'ru gueeda Espiritu Santu, purti ca'ru ibigueta be ibd'.

Ra udinde diidxa cabe pur Jesuis
40Ne ora bina diaga caadxi binni de cani nuu raqué xi na be 1a? na ca":
—Ndi nga dxandi pe profeta que.

41 Ne xcaadxi na:
—Laabe nga Cristu.

Peru nuu xcaadxi na:
—Lécaxa de Galilea gueeda Cristu.

42 Nee cadi c4 lu Xqui'chi Dios za be de David, ne zeeda be de Belén xquidxi David la?
43 Ne zacd gudinde diidxa cabe pur laabe, adxé ni na tobi ne adxé ni na stobi. 44 Ne
ucala'dxi caadxi de laacabe ninaaze ca laabe, peru iruti niguu na laabe.

Qué fiuni cre ca xaique Jesus
45 Ne ora bigueta ca gendarme que, na ca xaique sti ca sacerdote ne ca fariseu rabi

laaca":
—Xifiee qué nedané tu laabe.

46Paranaca':
—Qué huayuu dxi chu' tuuxa inf' casi rini' hombre que.

47 Oraque na ca fariseu:
—Nee dede laatu ma udxite be 1a? 48 Ldcaxa nuu neca tobi de ca xaique o ca fariseu ni
ma bini cre laabe. 49 Ca binni ni r{ raqué, ni qué ganna ley la? di nuu ca'.

50 Lade ca xaique que zeeda Nicodemo ni uyé ra nuu Jesus huaxhinni que. Ne éraque
na:

51 —Nee na ley stinu jneza udxi'ba nu donda ique tuuxa sin uca' diaga nu laa, ganna
nu xi bi'ni 1a?

52 Para rabi cabe Nicodemo:

—Nee laca binni Galilea lii la? Biyubi gu'yu qué ziuu dxi iree ti profeta Galilea.

53 Biluxe si uni' cabe ngue la? cada tobi biree zibi'.

8

Gunaa bigaa né jnadxii
1Ne biree Jests de ndaani guidxi que, uyé lu dani Olivo. 2 Sti dxi que siadé' ro' bigueta
be ndaani yu'du ro' ne bidxifia ird xixé binni guidxi que laabe para guri be cusiidi be
laaca'. 3Raqué nuu cabe bedané ca maistru de ley ne ca fariseu ti gunaa bigaa né jnadxii,
ne bizuhuaa ca gunaa que galahui',  ne na ca rabi ca laabe:
—Maistru, biaa gu'yu gunaa ri' yenda cabe laa ne jnadxii. 5 Lu ley bidii Moisés laadu
la? na ucha du guie ira casi laabe ca. Yanna, lii ya', xi nou'.

6 Uni' cabe zaqué para gu'ya si cabe xi na be ti ganda cu' cabe xqueja be. Peru laabe
laga guta udaa be ne cucaa né be bicuini néd be layd. 7 Peru tantu si canaba diidxa ca laabe

la? biasa be ne rabi be laaca":
—Pa nuu tuuxa qué huayuu dxi uchee la? laa uzuld cu' né guie uchd laabe.

8 Ne bigueta guta udaa be cucaa be layt. ° Casi bina diaga cabe ni uni' be que bizuld
biree ca binni gola ne zaqué tobi tobi dede bird cabe, purti nanna cabe cadi naya ladxidé'
cabe. Ne ma laasi be ne gunaa que biaana cabe. 10 Oraque biasa be ne biiya be ma stubi
si gunaa que nuu, para rabi be laa:

—Una4 cani caguu xqueja lu que. Iruti nudxiiba donda ique lu la?

1 Para na gunaa que:

—Iruti, Sefor.
Oraque na be:

—Nin naa, qué zudxiiba donda ique lu'. Uyé ne ma cadi uchee rou'.

Jests zeda gaca casi biaani'

12 Bigueta uni' né be ca binni nuu ndaani yu'du que, na be:

—Naa zeda gaca casi biaani ni ruzaani binni guidxilayt. Tu gueda nanda naa la? zapa
biaani ni rudii enda nabani, ne qué ziuu dxi sa lu guelacahui.

13 Oraque na ca fariseu rabi laabe:

—Qué risaca di ni rinfu' ca, purti laca lii canfu' tu naca lu'.

14 Para rabi be laaca":

—Neca laca naa rinié tu naca' peru dxandi ni rinié', purti nanna padé benda ne paraa
chaa'. Peru laatu la? qué ganna tu padé benda nin paraa chaa'. 1> Rudxiiba tu donda
ique binni casi runi binni guidxilayud. Peru naa qué rudxiiba donda ique iruti'. 16 Ne neca
pe nudxiiba donda, fiune ni jneza purti cadi naa sia' fiune ni, sinuque naa ne Bixhoze ni
biseenda naa. 17 Ca lu ley stitu, ni inf' chupa binni la? ngue nga ni dxand{'. 18 Rusihuinne

tu naca', ne laca rusihuinni Bixhoze ni biseenda naa tu naca'.

19 Oraque na ca rabi ca laabe:

—Paraa nuu Bixho'zo ya'.

Para rabi be laaca":

—Qué runibid' tu naa ne qué runibid' tu Bixhoze'. Pa fiunibid' tu naa la? laca Aunibid'
tu Bixhoze'.

201ra nga uni' Jesus ra cusiidi ndaani yu'du que, gaxha de ra nuu caja ra riaba ofrenda.
Iruti ninaaze laabe purti ca'ru idxifia xhiora be.

Ra cuzeete Jesus zuyibi cabe laa
21 Bigueta rabi be laaca":
—Ma chaa'. Zuyubi tu naa peru qué zanda che tu ra chaa', sinuque zati né tu stonda
tu.
22 Oraque na ca judfu:
—Nee chi guuti be laca laabe 1a? purti na be qué zanda chuu nu ra che be.

23 Para rabi be laaca':
—Laatu za tu de guidxilayt; naa de ibd' naa. Laatu binni guidxilayd laatu; naa cadi

binni guidxilayt naa. 2% Nga runi gudxe laatu zati né tu stonda tu. Ne zaca zaca ni. Pa
qué guni cre tu naca ni gudxe laatu que la? zati né tu stonda tu.

25 Oraque na ca rabi ca laabe:

—Tugaliiya".

Para rabi be laaca':

—Dede dxi bizuluad' maca gudxe laatu tu naca'. 26 Napa stale ni fiabe laatu ne nudxiiba
donda ique tu, peru rue nia binni ni gudxi si ni biseenda naa inié', ne ni na be nga jneza.

27 Peru qué fiene ca pa cuzeete be Dios. 28 Para rabi be laaca":

—Dede ora ma undisa tu Hombre Biseenda Dios luguia', raque ru nga ganna tu tu laa.
Ne qué rune gasti de naa sia' sinuque rinié ni bisiidi Bixhoze naa. 29 Biseenda Bixhoze
naa, ne nuu né naa. Qué huasaana be naa stube purti qué riaana dxie de gune ni riula'dxi

be.

30 Ne laga canf' be ird nga la? uyuu stale tu bini cre laabe.
Xiifii Dios ne xiifii binidxaba'
31 0raque na be rabi be ca judiu ni ma bini cre laabe que:
—Pa qué iree chu tu de lu stiidxa la? zaca xpinne pia' laatu. 32 Ne zanna tu ni dxandf{',
ne zaladi tu ra cé tu yaga purti ma nanna tu ni.

33 Para na ca rabi ca laabe:
—Za du de Abraham, ne qué huayuu dxi icd du yaga lu nd iruti'. Ximodo ndi nou'

zaladi du de ra cd du yaga ya'.

34 Oraque rabi be laaca":

—Laucaa diaga ni chi tidxe laatu ri'. Ird cani ruchee né Dios 1a? cé ca yaga lu nd enda
ruchee. 35 Xiifi binni ziaana ralidxi bixhoze, peru ni runi si xhiifia cabe la? zdndaca chu'
dxi cuee cabe laa. 3¢ Nga runi pa indadi Xiifii Dios laatu, zalaa pe tu. 37 Nanna za tu de
Abraham peru cuyubi tu guuti tu naa purti cadi cacaa tu ni cayabe laatu. 38 Rue nia laatu
ni culuf' Bixhoze naa, ne laatu runi tu ni cayabi bixhoze tu laatu.

39 Oraque na ca judiu que rabi laabe:

—Abraham nga bixhoze du.

Para rabi be laaca":
—Pa flaca tu xiifii Abraham la? fiuni tu ni bi'ni Abraham. 40 Gudxe sia' laatu ni gudxi

Dios naa ne yanna ma racala'dxi tu guuti tu naa. Cadi zaca bi'ni Abraham. 4! Laatu la?

runi tu xhiifia bixhoze tu.
Oraque na ca'":

—Cadi xiini guidxi laadu sinuque nanna du tu bixhoze du, ne Dios nga Bixhoze du.

42 Para rabi be laaca':
—Pa fiaca dxandi xiifii Dios laatu la? fianaxhii tu naa, purti zaya de Dios ne ma benda

rar{'. Cadi stube benda', sinuque laabe biseenda be naa. 43 Xifiee qué riene tu ni rinié'.
Qué riene tu purti qué rucaa diaga chaahui tu stiidxa'. 44 Binidxaba nga bixhoze tu ne
racala'dxi tu guni tu ni na be. Dede dxi bizuli guidxilayt huayuuti be binni, ne qué
huayuu dxi in{' be ni dxand{', purti qué lica ganna be xii nga ni dxandi'. Ora rusiguii
be la? de laabe riale ni, purti nabé rusiguii be ne laabe nga bixhoze gola enda rusiguii.
45 Naa purti rinié ni dxandi 1a? qué runi cre tu naa. 46 Tu de laatu zanda udxiiba donda
ique'. Pa rabe laatu ni dxand{ 1a? xifiee qué runi cre tu naa. 47 Ni ma xiifii Dios laa la?
zucaa diaga stiidxa Dios. Laatu qué rucaa diaga tu stiidxa be purti cadi xiifii be laatu.

Jesuis ne Abraham

48 Oraque na ca judiu rabi laabe:

—Cayabi ca du samaritanu lii ne nuu neu binidxaba ya'.

49 Para rabi be laaca':

—Cadi nuaa nia dia' binidxaba', sinuque cusisaca Bixhoze', peru laatu raani né tu naa.
50Ne cadi cuyube dia' usisaca binni naa peru nuu tu cuyubi ni, ne laa nanna xii nga jneza.
51 Gabe ca' laatu, tu icaa stiidxa' qué ziuu dxi gati'.

52Qraque na ca judfu:

—Yanna huaxa ma nanna du dxandi nuu neu binidxaba', purti nou' tu icaa stiidxa lu
qué ziuu dxi gati'. Xifiee ga guti Abraham ne ca profeta ya'. 53 Nee jma nandxd' lo que
bixhoze du Abraham la? Guti be ne laca guti ca profeta. Tuu nga ru'nu lii pue.

54 Para rabi be laaca':
—Pa laca naa rusisaca naa la? qué risaca dia', peru cadi nga di nga laani sinuque

Bixhoze nga rusisaca naa. Laabe nga ni na tu Dios stitu ca. 55 Peru qué runibia' tu laabe.
Naa la? runebia'ya laabe. Pa fiaca qué fiunebia'ya laabe la? nusiguiee casi rusiguii tu.
Peru runebia'ya laabe ne ricaa stiidxa be. 56 Bieche bixhoze tu Abraham zuuya naa dxi
guenda'. Biiya be naa ne nayeche biaana ladxidé' be.

57 Oraque na ca judiu:

—Nin ca'ru gapu cincuenta afiu ne nou' biiyu Abraham la?

58 Para rabi be laaca':



SAN JUAN 8:59 134 SAN JUAN 9:21

—Laucaa diaga chaahui ni chi tidxe laatu ri": Dede ante gale Abraham, naa macanuaa'.
59 Oraque gundisa ca guie nuchd ca laabe, peru bicachi 1d be ne udi'di be lade ca binni
que biree be de ndaani yu'du que.

9

Bisianda Jestis ti hombre nacheepa lu
1Ra zidi'di Jesus biiya tobi hombre nacheepa I de gule. 2Ne na ca discipulu sti' rabi

laa:
—DMaistru, tu bichee para gule be zacd pue, laabe 1a? o bixhoze be o jiaa be.

3 Para rabi be laaca':
—Cadi purti bichee cabe, sinuque gule be zacd para ihuinni xhiifia Dios luguid be.

4 Naquiifie gune xhiifia ni biseenda naa laga ca'ru ixhinni. Purti ma caxhinni, ne éraque
ma iruti zanda guni dxiifia'. 5 Laga nuaa ndaani guidxilayt la? naca casi biaani para binni
guidxilayu.

¢Biluxe uni' si be nga la? bichd xhinni be layd ne bi'ni be befie ne nisa xhinni que, ne
uxubi be ni It ni nacheepa It que. 7 Ne rabi be laa:

—Yetibi It lu' ndaani tanque 14 Siloé.

Ni rini' 14 que 1a? “Ni Biseenda cabe”. Para biree hombre que, yetibi 14, ne ora bigueta
ma rind. 8 Oraque na ca xpecinu be ne cani bi'ya laabe dxi nacheepa 1 be que:

—Nee cadi ndi nga ni ribi rinaba guna que la?

9 Caadxi binni na:

—Laabe.

Ne xcaadxi na:

—Rulu{' laabe.
Oraque na be:

—Naa ndi'.

10 Para rabi cabe laabe:
—Ximodo bixele la 1u'.
11 Oraque na be:

—Dxa hombre 14 Jestis que bi'ni befie ne uxubi ni lua' ne gudxi naa chi tibe lua ndaani
tanque Siloé. Uyaa ne udibe lua' ne ma rinaya'.

12_—Paraa nuu be ya', na ca binni que.

—Qué ganna dia', rabi be laaca'.

Gunaba diidxa ca fariseu xi modo bianda hombre que
13 Para yené ca laabe ra nuu ca fariseu. 14 Dxi bi'ni Jesus befie ne bixhele 1t be que la?
uca ni ti dxi enda riziila'dxi. 15 Bigueta unaba diidxa ca fariseu laabe ximodo bixele 14

be. Para na be:
—Uxubi be befie lua ne gudibe lua ne ma rinaya'.

16 Oraque na caadxi de ca fariseu que:
—Cadi dxandi Dios biseenda hombre ca purti qué rapa be dxi enda riziila'dxi'.

Ne xcaadxi na:
—Ximodo zanda guni tobi ni cuchee né Dios milagru ni runi be ca ya'.

Ne zaqué ma qué fiuu cabe tobi si. 17 Bigueta unaba diidxa cabe ni bianda 1d que:

—Lii ya', xi ra'bu de ni bixhele 1t lu ca.

Para na hombre que:

—Rabe profeta laabe.

18 Peru qué fiuni cre ca judiu pa dxandi gule be nacheepa It be ne yanna ma rind be.
Para bisenda caa cabe bixhoze be ne jiiaa be. 19 Ne rabi cabe laaca":

—Nee ndi nga xiifii tu ni na tu nacheepa It gule 1a? Ximodo rind be yanna.

20Paranaca”:
—Nanna du ndi nga xiifii du, ne nanna du nacheepa 1d be gule be, 21 peru ximodo

bianda be ne tu bixhele 1t be 1a? nga qué ganna du. Ma huaniisi be, ma zanda inf' be.
Lainaba diidxa laabe.

22 Un{' bixhoze be ne jiiaa be zaqué ti cadxibi ca ca judiu, purti maca uni' stiidxa ca
judfu ni inf' Jesus nga Cristu la? maca zibee ca laa de lade ca'. 23 Ngue runi na bixhoze be
ne jilaa be: “Ma huaniisi be, lainaba diidxa laabe.”

24 Bigueta guridxi cabe hombre ni bianda It que ne rabi cabe laa:

—Pa ridxibi lu Dios la? gudxi laadu ni dxandi'. Purti laadu nanna du binni ruchee
hombre ca.

25 Para na rabi laacabe: ) .
—Pa binni ruchee laabe 1a? nga qué ganna dia'. Ni nanna sia' la? chiqué nacheepa

lua', yanna ma rinaya'.
26 Bigueta rabi cabe laa:
—Xi bi'ni be para bixhele be 1t 1u'.

27 Para na rabi laacabe:
—Ma gudxe ni laatu, peru qué nind tu nucaa diaga tu. Xifee racala'dxi ru tu guna

diaga tu ni. O laca racala'dxi tu aca tu discipulu stibe la?

28 Oraque gudinde né cabe laa ne rabi cabe laa:

—Lii nga discipulu stibe. Laadu la? discipulu sti Moisés laadu. 29 Nanna du uni' né
Dios Moisés, peru nga la? nin qué ganna du padé za.

30 Para na hombre que rabi laacabe:

—Nga nga enda ridxagayaa ca. Laatu nin qué ganna tu padé za be peru bixhele be lua'.
31 Nanna nu qué rucaa diaga Dios binni ruchee peru cani ridxibi laabe ne runi ni na be
la? rucaa diaga be laaca'. 32 Dede dxi bizuld guidxilayd, qué huayuu tu uxhele 11 tobi ni
gale nacheepa l11. 33 Ne pa faca cadi de Dios zeeda hombre que 1a? qué nianda fiuni gasti'.

34 Oraque rabi cabe laa:

—Lii lade binni qué runi ni na ley gule lu' ne yanna racala'dxu usiidi lu laadu la?

Para ucuaa cabe laa ulee cabe laa lade cabe.

Ra yeyubi Jestis ni bisianda que

35 Gunna Jesus guladxi ca judiu laabe de lade ca', para yeyubi laabe, ne ora bidxela

laabe, na rabi laabe:

—Nee runi cre lu Xiifii Dios la?

36 Oraque na be:

—Tu laabe ya', Sefior, para gune cre laabe.

37 Para na Jesus:

—Ma biiya lu laabe, ne laabe nga cani' né be lii.

38 —Rune cre, Sefior, na be.

Ne bizuxibi be xafiee Jesus.

39 Ne éraque na Jesus:

—Benda ndaani guidxilayt ri para usihuinne dxi'ba donda ique binni ne para ixele
xquenda biaani cani qué riene, ne icahui xquenda biaani cani na riene, casi fiaca
nicheepa lt ca'.

40 Ora bina diaga caadxi fariseu ni nuu raqué ni uni' Jesus que la? na ca":

—Nee nou' laca nacheepa 14 du la?

41Qraque na Jesus rabi laaca':

—Pafiaca nacheepa lt tu la? qué nigui'ba donda ique tu, peru ziaana stonda tu luguia
tu, purti na tu ruuya tu.

10

Xpixuaana dendxu'

1 Ne laca na Jesus rabi laacabe:

—Laucaa diaga chaahui ni chi tidxe laatu ri': Ni qué chu' neza ra puerta ndaani curra
ra nuu ca dendxu' sinuque quiba ique ni la? gubaana laa. 2 Peru ni chu' neza ra puerta
que la? ngue nga pastor sti ca dendxu que. 3 Ne ora chindd be, ruxhele ni cayapa ra
puerta que guiuu be, ne rin{' be 14 ca dendxu stibe. Runibid' ca dendxu que stidxi be ne
ribee be laaca'. 4 Ne ora ma ulee be ird ca dendxu stibe la? riza niru be 14 came. Rinanda

came laabe purti runibid' came stidxi be. 5 Peru ni cadi pastor sticame la? qué rinanda
came laa, sinuque ruxoofie came de laa purti qué runibia' came stidxi.
¢ Gudixhe be ejemplu ca para laaca', peru qué fiene ca xi na ni.

Jesus pastor cha'hui’

7Ne laca rabi be laaca":
—Gabe ca' laatu, naa zeda gaca casi puerta sti curra ra riuu ca dendxu'. 8 Qué nulabi

ca stendxua cani beeda ante guenda', purti gubaana laaca' ne zeda ndana si ca'. 9 Naa
nga puerta'. Tu chu' neza ra nuaa' zald, ziuu ne zaree ne zadxela ni go.

10 Gubaana la? reda ndana', reda guuti, reda unitild. Peru naa benda para gapa cabe
enda nabani ne idx4 tipa xpida cabe de enda nayeche'. 11 Naa nga pastor cha'hui'. Pastor
ni nacha'hui la? zudii xpida pur ca dendxu sti'. 12Ni cayaxa para gapa dendxu la? qué
rapa chaahui laacame purti cadi sti pe laacame, ne ruxoofie rusaana laacame ora gu'ya
zeeda gueu'. Ne rinaaze gueu laacame, rucheeche ndase laacame. 13 Ruxoofie be purti
cayaxa si be para gapa be laacame. Qué rizaala'dxi be laacame.

14 Naa nga pastor cha'hui ne runebia'ya ca dendxu stinne', ne laaca laca runibid' ca
naa, 15 casi runibid' Bixhoze naa ne runebia'ya laa. Ne rudiee xpida pur ca dendxu stinne'.
16 Laca napa rua' xcaadxi dendxu ni cadi nuu ndaani curra ri'. Naquiifie chi caa laacame.
Zucaa diaga came stidxe' ne zaca came tobi si ne zapa came tobi si pastor.

17 Nadxii Bixhoze naa purti rudiee xpida' ti ibigueta icaa ni sti tiru. 18 Iruti cayaxha ni
naa sinuque naa pia' caguixhe ni. Zanda quixhe ni ne zanda icaa ni sti tiru. Nga nga ni
gudxi Bixhoze naa gune'.

19Bigueta uyuu dinde ca judiu pur cani uni' be que. 20 Stale de laaca na:

—Nuu né be binidxaba ne cayaca ique be. Xifiee cucaa diaga tu laabe.

21 Ne xcaadxi na:
—L4caxa zaca rini' ni nuu né binidxaba'. Zanda xa uxhele binidxaba 1 ni nacheepa

Ra ucala'dxi ca judiu nuchd guie Jests
22 Lu beeu nanda cayuni cabe saa ndaani guidxi Jerusalén, saa ni rabi cabe “Dedi-
cacién”. 23 Tobi de ca dxi que canazd Jesus corredor sti yu'du ro', ni rabi cabe Corredor
sti Salomén. 24 Raqué uluu caadxi judiu le' laabe, ne na ca rabi ca laabe:
—Dede padx{ udiiu lugar gata dxi xquenda biaani du. Pa lii nga Cristu la? gudxi ca ni

laadu.
25 —Ma gudxe ni laatu, rabi be laaca'. —Peru qué na tu guni cre tu. Ca dxiifia rune la?

rune ni purti nuu né Bixhoze naa, ne laacani rusihuinni cani tu naca'. 26 Peru qué runi
cre tu purti cadi za tu lade ca dendxu stinne', casi gudxe laatu. 27 Runebia'ya ca dendxu
stinne' ne rucaa diaga ca naa, ne rizd nanda ca naa. 28 Rudiee laaca enda nabani ni qué
zaluxe ne qué ziuu dxi initild ca', ne iruti zanda gaxha laaca ndaani naya'. 29 Bixhoze
bidii laaca naa. Iruti zanda gaxha laaca ndaani na Bixhoze', purti jma nandxé' Bixhoze
que ird xixé. 30 Naa ne Bixhoze', tobi si laadu.

31 Oraque gundisa ca judiu guie sti tiru, nuchd ca laabe. 32 Para rabi be laaca':

—Ucané Bixhoze naa bine stale cosa ni galan lade tu. Una de laacani qué fiuula'dxi tu
para uchd tu guie naa.

33Q0raque naca':

—Cadi cuchd du guie lii purti bi'nu xiixa ni galan, sinuque cucha du guie lii purti cadi
jneza cayuni lu'. Binni guidxilayu lii peru cayu'nu lii Dios.

34 Para rabi be laaca":

—Lu ley stitu cd ra na Dios: “Unié nia laatu casi fiaca tu dios, purti naa biseenda laatu.”
35 Ca binni ucuaa stiidxa be chiqué gudxi be laaca dios, ne qué zanda uchia nu Xqui'chi
be. 3¢ Yanna naa, ulf Dios naa ne biseenda naa ndaani guidxilayt ri', ne na tu cadi jneza
cayune tisi rabe Xiifii Dios naa. 37 Pa cadi cayune xhiifia Bixhoze la? cadi guni cre tu naa.
38 Ne pa cayune ni la? neca qué runi cre tu ni rinié', peru laguni cre dxiifia ca ti ganna tu
ne guiene tu tobi si naa ne Bixhoze'.

39 Bigueta ucala'dxi ca judiu ninaaze ca laabe, peru biree yaande be de ndaanind ca'.

40 Uyé be cherica guiigu Jorddn sti tiru, ra bizuld guluu nisa Juan binni. Ne biaana be
raqué. 41 Uyé stale binni ra nuu be, ne na ca':

—Nin ti milagru qué fiuni Juan, peru ird ni bizeete be de hombre ri la? ird ni dxandf'.

42 Ne stale binni bini cre Jesds raqué.

11

Ra guti Lazaro

1Chiqué huard tobi hombre 14 Lazaro, biza'na Maria ne Marta. Nabeza ca ndaani guidxi
Betania. 2 Marfa, biza'na Lazaro ni huard que la? nga nga dxa gunaa ni bicha nisa rinda'
naxhi fiee Sefior ne bicuiidxi né ni guicha ique que. 3 Bisenda tidxi iropa benda cabe
Jesus huara Lazaro, xhamigu. 4 Ora gunna Jesus ni la? na:

—Enda huard ni napa be cala? cadi para guuti, sinuque para ihuinni enda nandxé' sti
Dios ne sti Xiifii'".

5NadxiiJests guionna cabe, Marta ne Maria ne Lazaro. ¢ Ne ora gunna be huard Lazaro,
biaana be xhupa gubidxa ra nuu be que. 7 De raqué rabi be ca discipulu stibe:

—Chuu Judea sti tiru.

8 Para na ca rabi ca laabe:
—DMaistru, fiee cadi cayuuya lu nase si ngue ucala'dxi ca judiu nuchd ca guie lii ne

yanna nou' ibigueta lu raqué sti tiru la?

9 Oraque rabi be laaca":

—Nee cadi doce hora napa ti dxila? Nirizd ridxila? qué rirenda gasti fiee purti naya'ni
ra zizd. 10 Peru ni rizd huaxhinni la? rirenda xiixa fiee, purti gasti biaani ra nuu.

11 Gudxi si be ngue laaca' para na be:

—Nisiaasi Lazaro xhamigu nu peru ma chaa', chi ucuaane laa.

12 0raque na ca discipulu stibe:

—Pa nisiaasi be la? Sefior, zianda be.
13 Peru qué fiene ca xi na be. Zacaxa ca cuzeete be nisiaasi si Lazaro, tihua cuzeete be

ma guti. 14 Oraque bisid be stiidxa be, rabi be laaca":
—Ma guti Lizaro. 15 Para laatu la? jma galdn qué guinne raqué ti guni cre tu. Yanna

chuu canu ra nuu be.
16 Oraque na Tomds, ni rabi cabe Cuachi que, rabi ca xcaadxi discipulu que:

—Chuu, chu né laabe ti gati né nu laabe.

Jests rusibani gue'tu’

17 Ora yendd be Betania ma raca tapa gubidxa de ga'chi Lazaro. 18 Cadi zitu de Jerusalén
riaana Betania, bia' chonna kilémetru si. 19 Stale judiu yeizaca Marta ne Marfa ra guti
biza'na ca'. 20 Casi gunna Marta ma zidxifia be, biree yechagali laabe, peru Maria biaana
yo0o. 21 Ne na Marta rabi laabe:

—Pa fiuu lu rari 1a? Sefior, qué nati di bizana'. 22 Peru laca nanna ird ni inaba lu lu
Dios la? zudii lii.

23 Para rabi be laa:

—Zabani biza'na lu'.
24 Oraque na Marta:

—Nanna zabani be dxi iluxe guidxilayd, ra ibani ird binni.

25 Para na be:

—Naa nga rusibane gue'tu', ne naa nga rudiee enda nabani. Tu guni cre naa la? neca
ma guti zabani, 26 ne cani nabani ru ne runi cre naa la? qué ziuu dxi gati'. Ru'nu cre nga
la?

27—Rune cre, Sefior, na Marta. —Ma bine cre lii nga Cristu, Xiifii Dios ni beeda ndaani
guidxilayu ri'.

Ra biina Jesus
28 Ngue si uni' ne biree yeni' xa diaga Marfa benda, na:
—Nuu Maistru rarica', racala'dxi inf' né lii.

29 Oraqueca biasa uxoofie Marfa, uyé ra nuu Jesus. 3° Ca'ru guiuu Jesus ndaani guidxi,
nuu ru ra yechagald Marta laa que. 31 Ora bi'ya ca judiu ni yeganna laacabe ralidxi cabe
ue biree uxoofie Maria ze la? yenanda ca laabe, na ca ziguuna be ra ba'.
b M la? y da ca laab be raba'
32 Peru casi yenda be ra nuu Jesus biiya be laa, bizuxibi be xa fiee, ne na be:
—Sefior, pa fiuu lu rarf 1a? qué fiati di bizana'.
330ra bi'yaJesus cayuuna be, laabe ne ca judiu zinanda laabe que, uyuu yuuba ladxidé'

dede uca diti, 34 ne na:
—Paraa gudixhe tu L4zaro.

—Chuu, gu'yu', Sefor, na cabe.

35 Biina Jesus 6raque. 3¢ Para na ca judiu:

—Laguuya pabid' gunaxhii be Lazaro.

37 Peru xcaadxi de laaca na:

—Bixhele be 14 ni nacheepa 4. Nee qué fianda fiuni be xiixa para qué nati Lézaro la?

Ra bibani Ldzaro

38 Bigueta uyuu yuuba ladxidé' be, ne uyé be ra ba' que. Casi ti cueva ni, ye'gu ti guie
ruaa ni.

39 —Lacuee guie ca ruaa ni, na be.

Para na Marta, biza'na ni guti que:

—Ma rinda' yuudxu be, Sefior, purti ma napa be tapa gubidxa.

40 Oraque na Jesus rabi laa:

—Nee cadi ma gudxe lii pa guni cre lu zuuyu pabid' nandx4' Dios la?

41 Ne 6raque ulee cabe guie ye'gu ruaa ba' que. Undisa 1a Jesus ibd', ne na:

—Rudiee diuxquixe lii, Bixhoze', purti bicaa dia'gu naa. 42Nanna ca' qué riaana dxiu
de ucaa dia'gu naa, peru unié sicari pur ca binni ni r{ rari' ti guni cre ca lii biseenda lu
naa.

43 Biluxe uni' né si be Bixhoze be, bicaa be ridxi:

—iLézaro, gudd' rarf'!

44 Oraque biree gue'tu que, renda lari nd ne fiee, ne ye'gu ti lari l4. Para na Jesus:

—Lauxhedxe laabe, ne laudii lugar che be.

Udixhe cabe inaaze cabe Jesus
(Mt. 26.1-5; Mr. 14.1-2; Lc. 22.1-2)

45 Stale de ca judiu ni yené Marfa que, bini cre ca Jesus ra bi'ya ca ni guca que. 46 Peru
xcaadxi de laacabe yetidxi ca fariseu xi bi'ni be. 47 Oraque gupa ca xaique sti ca sacerdote
ne ca fariseu ti junta, purti laaca nga justicia sti ca judfu, ne na ca':

—Xi guni nu pue. Biaa ira ni cayuni hombre ca. 48 Pa usaana nu laabe zacasi la? ird
binni zuni cre laabe. Ne zeeda ca romanu zeda unitilt ca yu'du ro stinu ne xquidxi nu.

49 Lade cabe zeeda Caifds, naca sacerdote gola iza que. Ne 6raque na rabi laacabe:

—Laatu qué ganna tu gasti'. 50 Qué riene tu pa jma galdn para laanu gati tobi jlugar
ird nu, ti cadi initila ird binni xquidxi nu la?

51Peru cadi de laasi be uni' be ni. Purti naca be sacerdote gola iza que, nga runi bisin{'
Dios laabe ni nexhe gaca'. Ne ni nexhe gaca nga gati Jests pur ca binni xquidxi. 52 Ne
cadi pur ca binni xquidxi si sinuque para guni ird xixé xiinii Dios ni reeche ndase tobi si.
53 Ne dede dxi que un{' stiidxa cabe guuti cabe laabe.

54 Ngue runi ma qué fianda niza be lade ca judiu. Biree be de raqué uyé be ti guidxi
huiini 14 Efrain, dxaaga ni ti gui'xhi', ne raqué biaana né be ca discipulu stibe.

55 Ma zeda yuba pascua. Stale binni de ca guidxi huiini que uyé Jerusalén, yeguni ca
casi cd lu ley stica guni ca para guia ladxidd' ca', laga ca'ru uzuld saa que. 5¢ Biyubi cabe
Jesus raqué, ne ora nuu cabe ndaani yu'du ro', na cabe:

—Xi na tu. Nagana pa gueeda be saa ri nja'.

57 Maca bizaabi ca xaique sti ca sacerdote ne ca fariseu diidxa', tutiica gu'ya laabe la?
chi tidxi laaca para inaaze ca laabe.

12

Bichd ti gunaa nisa rindd' naxhi fiee Jesus
(Mt. 26.6-13; Mr. 14.3-9)

1 Cayaadxa ru xhoopa gubidxa para ganda saa que, uyé Jesus Betania, ra nuu Lazaro ni
bisibani que. 2Raqué bidii cabe laabe ti endaré xhi. Marta cutiidi ni ne Lazaro zuba né
laabe ra mexa que. 3 Ne ucuaa Marfa ti libra aceite rinda' naxhi ni nabé risaca, uxubi fiee
be ne bichaa ni ne guicha ique, dede bidxd yoo que de xho' naxhi que. 4 Oraque na Judas
Iscariote xiifii Simén, tobi de ca discipulu stibe (dxa ni chi utoo laabe que):

5 —Xifiee qué nidoo aceite rinda' naxhi ri chonna gayuaa denariu para faazi i ca
pobre.

6Uni' be zaqué, cadi purti cayd be ca pobre sinuque purti gubaana laabe ne purti rapa
be caja bidxichi que, ne ribee be 14 ni para laabe.

7 Para na Jesus rabi laabe:

—Zaa nuu be. Cayapa be ni para naa dxi igaache'. 8 Ca pobre 1a? qué ziuu dxi guiaadxa
lade tu, peru naa, zadxifia dxi ma qué ziuaa nia laatu.

Ucala'dxi cabe fiuuti cabe Ldzaro
9Stale de ca judiu ora gunna ca nuu Jesus raqué, beda guuya ca laabe, peru cadi laasi be,

sinuque laca beda guuya ca Lazaro ni bisibani be que. 19 Ngue runi un{' stiidxa ca xaique
sti ca sacerdote guuti ca nécaca Lazaro, 1! purti pur Lazaro stale de ca judiu caxele de
laaca', cayuni cre Jesus.

Biuu Jesus Jerusalén
(Mt. 21.1-11; Mr. 11.1-11; Lc. 19.28-40)
125ti dxi que stale binni ni zigapa saa ro' que, bina diaga ma zeda yuu Jesus Jerusalén.
13 Para biree ca zichagalu ca laabe. Bichuugu ca zifia daa ne bicheeche ca cani ra zidi'di

be. Ne bicaa ca ridxi:
—iLausisaca ni biseenda Dios! jNdi nga Rey sti Israel!

14 Bidxela be ti burru huiini', udxi'ba be laa, casi cé ni ra na:

15 Cadi idxibi tu, binni Sion ca'.
Laguuya', zeeda Rey stitu deche ti burru huiini'.

16 Qué fiene ga ca discipulu cani cayaca que. Dede dxi ru ma nuu be ibd', dxi que ru
bietenala'dxi cabe maca c4 ira ni lu gui'chi', ne casi cd ni que zaqué bi'ni binni laabe.

17Nuu ca binni bi'ya ra bisibani be Lizaro raqué, cayui' ca ni. 1 Ne ngue runi stale binni
yechagald laabe, purti bina diaga ca de milagru bi'ni be que. 1° Oraque na ca fariseu:

—Biaa guuyu', ma qué zanda guni nu gasti'. Ma ird xixé binni guidxilayd zinanda
laabe.

Yeyubi caadxi griegu Jesus

20 Laca uyé caadxi ni cadi judiu lade cani yeusisaca Dios ndaani saa que. 21 Ne uyé ca
ra nuu Felipe de Betsaida, ti guidxi sti Galilea, ne rabi ca laa:

—Sefor, racala'dxi du idu'ya du Jesus.

22 Para uyé Felipe, yetidxi ni Andrés. Oraque iropa ca yetidxi ca ni Jesus. 23 Para na
Jesus rabi laaca':

—Naa nga Hombre Biseenda Dios ne ma bidxifia hora usisaca be naa. 24 Peru gabe ca'
laatu, pa qué gati ti guie xuba ora guiaba ndaani yu la? qué zache ndu, peru pa gati ni
la? zandani ni ne zacd 1d ni. 25 Tu ganaxhii xpida zuniti ni, peru tu qué izaala'dxi xpida
ndaani guidxilayu ri la? cayapa ni para enda nabani ni qué zaluxe. 26 Ni racala'dxi gaca
xpinne la? sa nanda naa, ne ra chaa la? laca zie ca xpinne' ne zusisaca Bixhoze laaca'.

Ra bizeete Jestis chi gati
27 Ma nuu yuuba ladxidud'. Yanna xi inié'. Nee zabe Bixhoze uld naa de ni chi tide ri
la? Co', purti para tide ni nga runi bidxifia dede rarf'. 26 Oraque na be:
—Bixhoze', bisisaca 14 lu jma.
Oraque ucud ti ridxi de ibd', na:

—Ma bisisaca ni, ne zusisaca rua' ni sti tiru.
29 Bina diaga ca binni ni nuu raqué ridxi que, ne caadxi de laaca na rayu ni. Peru

xcaadxi na ti d&ngel uni' né laabe. 30 Para rabi be laaca":

—Cadi ucud di ridxi ri para naa sinuque para laatu. 3! Yanna nga ma chi guiaba nd
binni guidxilayd ne ma chi il4 ni runi mandar ndaani ni ti ladu. 32 Ne ora ma undisa cabe
naa la? zabidxe binni gueeda ra nuaa'.

33Ra uni' be zacd bisid be diidxa xi enda guti chi caa be. 34 Oraque na ca binni que rabi

laabe:
—Laadu huayuna diaga du xi na Xqui'chi Dios. Na ni qué ziuu dxi gati Cristu. Xi

modo nga nou!' lii, naquiifie indisa cabe Hombre Biseenda Dios lu cruz. Tuu nga Hombre
Biseenda Dios ca ya'.

35 Para rabi be laaca':
—Ma nagaba si dxi nuu biaani lade tu. Yanna lasd laga napa tu biaani ti cadi inaaze

guelacahui laatu. Purti cani rizd ra nacahui la? qué ganna ca paraa che ca'. 3 Naa nga
biaani ni ruzaani laatu ne laga nuaa nia laatu laguni cre naa ti chu' tu ra naya'ni'.
Biluxe si uni' be ngue, biree be de ra nuu ca', yeucachi I be.

Ra riete xifiee qué fiuni cre ca judiu

37 Neca bi'ni be stale milagru nezald ca' peru qué fiuni cre ca laabe. 38 Ne uca ni zacd
para iree ni casi pe uni' profeta Isafas chiqué ra na:
Sefor iruti cayuni cre ni cayui du ne iruti cayuuya pabid' nandxé' Dios.
39 Qué nanda fnuni cre cabe, ne laca uni' Isafas xifiee qué fianda fiuni cre cabe, ra na:
40 Bisicheepa Dios 1 cabe,
ne biquidxi ladxidé' cabe,
ti cadi gu'ya cabe ne qué guiene cabe,
uyubi cabe laa para uld laacabe.
41Unf' Isafas ca nga purti biiya pabid' nandxd' Jesus, ne byuf' stiidxa'.

42Neca ne ird nga guyuu stale de ca xaique bini cre laabe, peru naga'chi' purti ridxibi
ca cuee ca fariseu laaca de ndaani yu'du'. 43 Purti jma riula'dxi ca usisaca binni laaca que
usisaca Dios laaca'.

Zudxiiba stiidxa Jesus donda ique binni

44 Oraque uni' Jesus ne gana na:

—Ni runi cre naala? runi cre ni biseenda naa. 45 Ne ni ruuya naa la? ruuya ni biseenda
naa. 46 Naa nga biaani ni ruzaani laatu. Yanna benda ndaani guidxilay ti ira tu guni cre
naa cadi guiaana ra nacahui. 47 Ni ucaa diaga naa ne qué guni ni rabe la? qué zudxiiba
donda ique, purti cadi beda udxiiba donda ique binni guidxilayd sinuque beda ula'ya
laaca'. 48 Peru tu udxii naa, qué icaa stiidxa la? ma napa ni udxiiba donda ique. Ca diidxa
ni unié', ca nga udxiiba donda ique cabe dxi cuidxi Dios cuenta binni guidxilayt. 4° Purti
cadi de naa sia' unié' sinuque maca udixhe Bixhoze ni biseenda naa xi inié'. 50 Nanna
dxi'che ni udixhe Bixhoze inié ca 1a? rudii ni enda nabani ni qué zaluxe. Nga runi rinié
ni casi gudxi Bixhoze ni naa.

13

Gudiibi Jesus fiee ca discipulu sti'

1 Ca'ru uzult saa pascua, peru maca nanna Jesds ma bidxina hora iree ndaani
guidxilayu ri', ibigueta ra nuu Bixhoze. Ne césica bizuli gunaxhii be ca xpinni be ni
nuu ndaani guidxilayu zaqueca nadxii be laaca dede yanna ra ma chi iluxe xhiifia be.

2Dede ora cayé xhi cabe, maca biuu binidxaba ndaani ladxidé' Judas Iscariote, xiifii
Simén, para utoo laabe. 3 Nanna be ma gudixhe Bixhoze be ird xixé cosa lu nd be ne

nanna be ra nuu Bixhoze be biree be ne ra nuu Bixhoze be che be. 4 Biasa be lu endaré
xhi que, ulee be xhaba be ne ucuaa be ti toalla bixhii be ndaani be. 5 Ne ucuaa be ti

bandeja udaa be nisa ndaani', ne bizuld gudiibi be fiee ca discipulu stibe ne bicuiidxi né
be ni toalla xi' ndaani be que.

6 Ora bidxifia be ra nuu Simén Pedru na rabi laabe:

—Sefior, lii sica qui'bi lu fiee la?

7 Para rabi be laa:

—Nagasi cadi cayene lu ni cayune ri', peru ziene lu ni.

8 —Co', na Pedru. —Qué ziuu dxi qui'bi lu fiee'.

Bigueta rabi be laa:

—Pa qué quibe fiee lu la? cadi xpinne lii.

9 Oraque na Simén Pedru:

—Sefior, cadi fiee sia' qui'bi lu' sinuque ne naya ne ique'.

10 Para rabi be laa:

—Ni ma bia'ri la? ma nayd. Ma cadi naquiifie guia'ri ru paxaraa sinuque fiee si. Laatu
la? ma nay4 tu, neca cadi ira tu.

11 Nanna be tu chi utoo laabe. Nga runi uni' be: “Cadi ird tu naya tu.”

12 Biluxe udiibi si be fiee ca', ucuaa be xhaba be, bigueta be ruaa mexa que ne rabi be
laaca';

—Nee biene tu ni bine laatu ca la? 13 Laatu rabi tu naa Maistru ne Sefior, ne jneza runi
tu purti nga nga naca'. ¥ Inque naa, naca Sefior ne Maistru stitu ne gudiibe fiee tu la?
ldgaxa laatu qué qui'bi saa tu fiee tu. 15 Purti ma bilué laatu xi guni tu, ti casi bine laatu
ca, zacaca guni tu. 16 Ne gabe ca' laatu, qué risaca ti mozo jma que xpixuaana'. Zaqueca
ni rie mandadu, qué risaca jma que ni biseenda laa. 17 Pa nanna tu ca nga ne guni tu cani

la? dichoso de laatu.
18 Cadi cuzeete ird tu, purti runebia'ya cani ulié', peru cayaca ni sicari ti iree ni casi

cd lu Xqui'chi Dios: “Ni gudd ne naa pan beda aca nanala'dxi naa.” 1° Cayabe ca' ni laatu
yanna laga ca'ru aca ni, ti ora ma uca ni la? guni cre tu dxand{ naca ni gudxe laatu naca

ca. 20 Gabe ca' laatu, ni icaa stiidxa cani useenda la? cacaa stiidxa', ne ni icaa stiidxa la?
cacaa stiidxa ni biseenda naa.

Ra bizeete Jestis zutoo Judas laa
(Mt. 26.20-25; Mr. 14.17-21; Lc. 22.21-23)
21 Casi biluxe uni' Jests uyuu yuuba ladxidé' ne na:
—Gabe ca' laatu, tobi de laatu chi utoo naa.
22 Biiya dx{ saa ca discipulu 1a ca'. Qué ganna ca tu cuzeete be. 23 Bia'si pe ladxidé' be
naguixhe ique dxa discipulu nadxii be que. 24 Oraque bi'ni Simén Pedru sefia discipulu
que inaba diidxa tu cuzeete be. 25 Para na discipulu ni naguixhe ique ladxidé' be que rabi

laabe:
—Tu laabe ya', Sefior.

26 Oraque na be:

—Ni udiee laa pan ni ugadxe ca la? nga nga laabe.

Para bigadxe be pan que ne bidii be ni Judas Iscariote, xiifii Simén. 27 Casi ucuaa Judas
ni bidii be laa que, uyuu binidxaba ndaani ladxidé', ne éraque rabi be laa:

—Ni chi gunu ca la? bi'ni ca ni nagueenda.

28 Peru nin tobi de cani nuu ruaa mexa que qué fiene xifiee gudxi be Judas zaqué. 2°Nuu
de laaca zacaxa gudxi be Judas chi si xiixa ni cayaadxa para saa que o udii xiixa ca pobre,

purti laa naaze bolsa vueltu. 30 Ucuaa si Judas pan que, biree ze'. Ne bia'si ma huaxhinni
ngue.

Laganaxhii saa

31Biree si be, na Jesus:

—Yanna ma bidxifia hora ihuinni pabid' risaca Hombre Biseenda Dios ne pur laa
zahuinni pabid' risaca Dios. 3% Ne pa isaca Dios pur laabe la? laca zuni Dios pur isaca
be de laasi be, ne mépeca chi aca ni. 33 Xiifie huiine ca', ma sti ratu si nuaa nia laatu.
Zuyubi tu naa, peru chi tidxe laatu casi gudxe ca judiu chiqué, ra chaa qué zanda che
tu. 34 Chi tixhe ca' xiixa nacubi guni tu, ganaxhii saa tu cdsica huayanaxhiee laatu. Zacd
laganaxhii saa. 35 Pa ganaxhii saa tu zaca la? zanna binni xpinne laatu.

Na Jests zani' Pedru qué runibid' laa
(Mt. 26.31-35; Mr. 14.27-31; Lc. 22.31-34)
36 Oraque na Simoén Pedru rabi laabe:
—Paraa cheu' ya, Sefior.
Para rabi be laa:
—Ra chaa la? qué zanda chi nandu naa nagasi peru ziuu dxi cheu'.
37 —Xifiee qué zanda chi nanda lii nagasi, Sefior, na Pedru. —Dede xpida zudiee pur
lii.
38 —Dede xpida lu zudiiu pur naa nou' la? na Jests. —Gabe ca' lii, chonna tiru zaniu'
qué runibidu' naa, ante guunda gallu.

14

Jestis nga neza sti enda nabani
1Cadi chu' yuuba ladxidd' to. Laguni cre Dios, ne laca laguni cre naa. 2Nuu stale lugar

ra chu' tu ralidxi Bixhoze'. Pa fiaca cadi zacd ni la? flabe ca' ni laatu. Yanna ma chaa', chi
gune chaahue ti lugar para laatu. 3 Ne ora ma uyaa ne ma bine chaahue ni la? zabigueta

gueda caa laatu, ti ra chuaa la? laca chu' tu.  Ma nanna tu paraa chaa' ne nanna tu neza.
5>Qraque na Tomas:

—Sefior, qué ganna du paraa cheu'. Ximodo nga nou' nanna du neza ca ya'.

6 Para na Jesus:

—Naa nga neza ca, ne rusiide ni dxandi' ne rudiee enda nabani ni qué zaluxe. Iruti zie
ra nuu Bixhoze pa cadi pur naa. 7 Pa fiunibid' tu naa la? laca fiunibid' tu Bixhoze'. Yanna
ma biiya tu laabe ne ma runibid' tu laabe.

8 Oraque na Felipe:

—Sefior, bilui' laadu Bixho'zo ne ma nga si.

9 Para na be:

—Biaa padxi{ nuaa nia laatu, ne ca'ru gunibid' lu naa la? Felipe. Ni ma biiya naala? ma
biiya Bixhoze'. Ximodo nou' ulué laatu Bixhoze ya'. 19 Nee qué runi cre lu pa tobi si naa
ne Bixhoze la? Cadi naa riguixhe ni rue nia laatu, sinuque de Bixhoze zeeda ni. Ne ird ni
rune la? casi fiaca laabe cayuni be ni, purti tobi si laadu. ! Laguni cre ni cayabe laatu,
tobi si naa ne Bixhoze'. Pacaa laguni cre naa pur cani rune ca. 12 Gabe ca' laatu, ird cani
runi cre naa zuni cani rune ca. Ne jma que nga zuni ca' purti chaa ra nuu Bixhoze'. 131ra
ni inaba tu lu Bixhoze gune purti xpinne laatu la? zune ni, ti usisaca binni Bixhoze pur
naa. 14 Pa inaba tu xiixa la? zune ni purti xpinne laatu.

Ra bidii stiidxa Jesus zuseenda Espiritu Santu

15 Pa nadxii tu naa la? zuzuuba tu stiidxa'. 16 Ne naa zanaba lu Bixhoze udii laatu stobi
ni guiaana né ca laatu para acané laatu ne usieche laatu. 17 Cuzeete Espiritu ni rin{' puru

si ni dxandi{', ne nga nga Espiritu Santu. Cani cadi xpinne' qué zanda icaa laabe, purti
qué ruuya laabe ne qué runibid' laabe. Peru laatu runibid' tu laabe purti nabeza be lade
tu ne ziuu be ndaani ladxidd' to. 18 Qué zusaana laatu casi bizabi sinuque zenda rua' ra
nuu tu. 19 Xcaadxi si ma qué zuuya binni naa, peru laatu zuuya tu naa. Ne zabani tu purti
nabane'. 20 Dxi que nga ganna tu tobi si naa ne Bixhoze', cdsica naa naca nia laatu tobi si
ne laatu naca né tu ni naa. 2! Ni ma napa stiidxa' ne guni ni na ni la? ngue nga ni nadxii
naa. Ne ni nadxii naa la? zanaxhii Bixhoze laa, ne naa laca zanaxhiee laa ne zulué laa tu
pe nga naa.

22 Oraque na Judas rabi laabe (peru cadi Judas Iscariote):

—Sefior, ximodo nga nou' laasi du ganna du tu nacu' ne cadi ird binni.

23 Para na be:

—Ni nadxii naa la? zuzuuba stiidxa' ne zanaxhii Bixhoze laa ne zeda guiaana né du
laa. 24 Ni cadi nadxii naa la? qué ruzuuba stiidxa'. Cadi stiidxa dia' nga ni cayuna diaga
tu ri', sinuque stiidxa Bixhoze ni biseenda naa.

25 Cayabe ca' ndi laatu laga nuaa nia laatu. 26 Ne zuseenda Bixhoze Espiritu Santu
gueda acané laatu ne usieche laatu, casi faca naa nuseenda laa. Ne laa zusiene laatu ird
xixé cosa, ne zusietenala'dxi laatu ird ni huayué nia laatu.

27 Zaguixhe dxie ladxidd' to casi nexhe dxi ladxidud'. Ne zune ni cadi casi runi binni
guidxilayd. Cadi chu' tu xizaa ne cadi idxibi tu. 28 Ma bina diaga tu gudxe laatu chaa',
peru zabigueta ra nuu tu sti tiru. Pa fianaxhii tu naa la? feche tu ti rabe chaa ra nuu
Bixhoze', purti jma nandxd' Bixhoze que naa. 2° Cayabe ca' ni laatu nagasi laga ca'ru aca
ni, ti ora aca ni la? guni cre tu.

30 Ma huaxié' zanda giie nia laatu diidxa', purti ma zeeda xaique sti guidxilayd ri'.
Qué zanda guni mandar be naa, 3! peru naquiifie gaca ni zaca para ganna binni nadxiee
Bixhoze', ne rune ni gudxi naa gune'. Yanna, laguiasa, chuu canu de rarf'.

15

Bisaca Jests laa lubd' uvas
1 Naa zeda gaca casi ti luba' uvas, ne iruti ru stobi casi naa. Ne Bixhoze zeda gaca casi
ni rapa luba' que. 21rd rama stinne ni qué ica 14 maca ziuga be, peru cani ica 1d la? zusia
be laaca para jma rusi gudii ca'. 3 Laatu ma naya tu, purti ma bini cre tu ca diidxa byue
nia laatu. 4 Laguiaana né naa tobi si, ne naa ziaana nia laatu tobi si. Casi ti rama qué
zanda ica 14 pa cadi gui'di cue' yaga, zaqueca laatu qué zaree ndu ni cayuni tu pa cadi

nuu né tu naa tobi si.
5Naa nga lubd' ne laatu nga rama. Ni guiaana né naa tobi si la? nabé zaree ndu ni

guni. Purti pa ixele tu de naa gasti qué zanda guni tu. ¢ Ni qué guiaana né naa, maca zild
ti ladu, ibidxi para idopa icé gui.

7 Pa guiaana né tu naa ne guiaana stiidxa ndaani ladxidé' to la? lainaba intiica
gacala'dxi tu, zacaa tu. 8 Zusisaca tu Bixhoze pa iree ndu ni cayuni tu lu xhiifia', ne zaca
zahuinni xpinne laatu. 9 Cdsica nadxii Bixhoze naa zacaca nadxiee laatu. Cadi uyubi tu
usaana de ganaxhiee laatu. 19Pa uzuuba tu stiidxa', qué zusaana de ganaxhiee laatu, casi
qué huasaana Bixhoze de ganaxhii naa purti ruzuuba stiidxa'.

11Huayué nia laatu ird ndi ti guieche tu casi nayeche nuaa' ne zacé zazaa enda nayeche
stitu. 12Ndi nga ni rabe laatu guni tu: Ganaxhii saa tu cdsica huayanaxhiee laatu. 13 Iruti
zanda ganaxhii jma que bia' nadxii tobi ni udii xpida pur ca xhamigu. 4 Laatu nga
xhamigua pa guni tu ni rabe'. 15 Ma cadi mozo stinne laatu, purti mozo qué ganna xi
runi xpixuaana', sinuque ma xhamigua laatu purti ma gudxe laatu ird ni gudxi Bixhoze
naa. ¢ Cadi laadi tu guli tu naa, sinuque naa gulié laatu. Ne gudixhe laatu para iree ndu
ni guni tu ne cadi initilt ni, ti intiica inaba tu lu Bixhoze', zudii laatu purti xpinne laatu.
17Ndi nga ni rabe laatu guni tu: Ganaxhii saa tu.

Nanala'dxi binni guidxilay Jesus ne ca xpinni

18 Pa gaca nanala'dxi binni laatu la? laguietenala'dxi nirudé' uca nanala'dxi cabe naa.
19Pa fiaca de laacabe laatu la? fianaxhii cabe laatu, peru ma ulee laatu de lade cabe, nga
runi nanala'dxi cabe laatu, purti cadi de laacabe laatu. 20 Laguietenala'dxi ni gudxe laatu:
“Qué risaca ti mozo jma que xpixuaana'.” Pa huazabi nanda cabe naa, laca zazabi nanda
cabe laatu. Ne laca pa ucuaa cabe stiidxa la? laca zacaa cabe stiidxa tu. 21 Ird nga zuni
cabe laatu ti xpinne laatu, purti qué runibid' cabe ni biseenda naa.

22 Pa qué fieda giie nia laacabe diidxa 1a? qué fiapa cabe donda purti qué fianna cabe
pa cuchee cabe, peru ma qué gapa cabe xi cu' ruaa cabe yanna. 23 Ni aca nanala'dxi
naa la? laca cayaca nanala'dxi Bixhoze'. 24 Pa qué fiune milagru ni iruti huayuni lade
cabe la? qué fiapa cabe donda, peru neca ma biiya cabe ira ni peru uca nanala'dxi cabe
naa ne Bixhoze'. 25 Peru caree ni zacd para gaca ni casi ca lu Xqui'chi Dios ra na: “Guca
nanala'dxi cabe naa sin nuzaabe gasti'.”

26 De ra nuu Bixhoze zuseenda Espiritu Santu gueda acané laatu ne usieche laatu. Rin{'
be ni dxandi', ne ora gueeda be, zusiene be laatu tu pe nga naa. 27 Laatu laca zusiene tu

binni tu naa purti uyuu né tu naa dede dxi bizulud'.

1 Huayué nia ca ndi laatu ti cadi chu' xiixa uchenda laatu. 2 Zabee cabe laatu ndaani
yu'du', ne dede zadxifia dxi tutiica guuti laatu zand cayuni xhiifia Dios. 3 Ne zuni
cabe zaca purti qué runibid' cabe Bixhoze nin naa. 4 Cayabe ca' ni laatu, ti ora aca ni,
guietenala'dxi tu maca gudxe ni laatu.

Xhiifia Espiritu Santu

Qué fabe dia' ni laatu dede dxi bizulud' purti nuaa nia laatu. > Peru yanna ma chaa ra
nuu ni biseenda naa, ne nin tobi de laatu cadi canaba diidxa tu naa paraa chaa'. ¢ Sinuque
laga yuuba uyuu ladxidd' to, tisi gudxe ca nga laatu. 7 Laguni cre ni cayabe laatu ri'. Jma
galan zaca para laatu pa chaa', purti pa qué chaa', qué zeeda ni nexhe gueda acané laatu
ne usieche laatu qué. Peru pa chaa la? zuseenda laabe. & Ne ora gueeda be zului' be binni
cuchee ca', ne zului' be laaca xii nga jneza, ne laca zului' be laaca napa Dios xidé cuidxi
cuenta binni. ° Cuchee ca purti cadi cayuni cre ca naa. 10 Zului' be laaca xii nga jneza
purti chaa ra nuu Bixhoze ne qué zuuya ru tu naa. ! Laca zului' be laaca zabidxi Dios
cuenta binni, purti ma guridxi cuenta xaique sti guidxilayt ri'".

12Napa rua' stale ni fiabe laatu, peru nagasi qué zanda guni huantar tu ni. 13 Peru ora
gueeda Espiritu Santu, zusiene laatu ird ni dxand{' ne ni chi gaca ru'. Rinf' be puru ni
dxand{', ne cadi laabe chi tixhe be ni ini' be sinuque zabi be laatu ird ni gabi Bixhoze
laabe. 14 Zusisaca be naa purti zui' né be laatu stiidxa'. 15 Stinne ird ni napa Bixhoze'.
Nga runi rabe laatu zui' né be laatu stiidxa'.

Zadxaa enda nand, zaca enda nayeche'

16 X caadxi si ma qué zuuya tu naa, purti chaa ra nuu Bixhoze', peru qué zandaa ibigueta
guuya tu naa sti tiru.

17 Oraque unaba diidxa saa ca discipulu, na ca'":

—Xii ndi cayabi be laanu pue, na be xcaadxi huiini si ma qué zadu'ya nu laabe purti
che be ra nuu Bixhoze be, ne qué zandaa ibigueta idu'ya nu laabe. 18 Ne xii nga na be,
xcaadxi huiini si pue. Qué riene nu xi cani' be.

19 Biene Jesus racala'dxi cabe inaba diidxa cabe laa, para na rabi laacabe:

—Nee racala'dxi tu ganna tu xii nga rabe laatu ora unié' xcaadxi huiini si ma qué
zuuya tu naa, ne qué zandaa guuya tu naa sti tiru la? 20 Gabe ca' laatu, laga cayeche
binni, laatu zacana ladxidd' to ne zuuna tu. Peru zeda iree ca enda nand stitu que enda
nayeche'. 21 Nabé stale yuuba rudii ti gunaa ora ma chi gapa ba'du', peru ora ma gule
ba'du que la? ma nin ranna be pa nuu yuuba que, purti cayeche be ma biuu sti binni
ndaani guidxilayd. 22 Zacaca laatu, nagasi nuu yuuba ladxidé' to, peru zabigueta guuya
laatu ne éraque zieche ladxidé' to, ne iruti zaxha enda nayeche que laatu.

23Dxi que qué zanaba diidxa tu naa gasti'. Gabe ca' laatu, ird ni inaba tu Bixhoze', zacaa
tu purti xpinne laatu. 24 Dede nagasi qué huanaba tu gasti neca xpinne laatu. Lainaba,
zacaa tu, ti izaa chaahui enda nayeche stitu.

251r4 ni huayué nia laatu huayué nia ni laatu ne ejemplu, peru zadxifia dxi ma qué zue
nia laatu diidxa zacd, sinuque zusiene pia' laatu tu naca Bixhoze'. 26 Zanaba tu Bixhoze
xiixa dxi que, purti xpinne laatu, ne cadi naquiifie icaya pia' lu Bixhoze udii ni laatu,
27 purti laa pe be nadxii be laatu ti nadxii tu naa ne bini cre tu ra nuu be biree'. 28 De ra
nuu be biree' benda ndaani guidxilayu ri'. Yanna ma chi usaana guidxilayt ibigueta ra
nuu be sti tiru.

Gudixhe dxf Jesus guidxilayu

29 Oraque na ca discipulu stibe rabi laabe:

—Yanna ru ma cusid lu stiidxa lu', ma cayui' neu ni laadu para guiene chaahui du, ne
cadi ne ejemplu casi ru'nu chiqué. 3° Ma nanna du nannu ird xixé cosa ne cadi naquiifie
chu' tu caafie lii. Nga runi runi cre du beedu de Dios.

31Para rabi be laaca':

—Ma runi cre tu yanna la? 32 Zadxifa hora ireeche ndase tu, ne mapeca bidxifia ni.
Cada tobi tu zie tu adxé adxé ladu, zusaana tu naa stube'. Peru cadi stube nuaa', purti
nuu né Bixhoze naa. 33 Cayabe ird ndi laatu ti gata dxi ladxidd' to purti nuu né tu naa tobi
si. Laga nuu tu ndaani guidxilayt ri la? zadi'di tu ni nagana, peru cadi idxibi tu purti ma
udixhe dxie guidxilayt.

17

Ra uni' né Jesus Dios pur ca discipulu sti'

1Biluxe si uni' Jests ca diidxa ca undisa It ibd', na:

—Bixhoze', ma bidxifia hora. Bisisaca Xiifii lu yanna, ti laca usisaca Xiifii lu lii, 2 purti
gudixhe lu ird binni ladxi na Xiifi lu' ti gudii enda nabani ni qué zaluxe ird ni uchifia lu
ra nuu. 3 Ne zacaa cabe enda nabani ca ra gunibid' cabe lii ne ra gunibia' cabe Jesucristu
ni biseenda lu'. Lii nga tobi lucha Dios ni dxandi'.

4 Ma bisisaca lii ndaani guidxilayd ri', ne ma binduuxe ni biseendu naa beda gune'.
5Yanna la? Bixhoze', bisisaca naa ra nuu lu' casi bisaca raqué dxi ca'ru uza' lu guidxilayd.

¢Cani ulee chu lulade binni guidxilayt bidii lu naa la? mabisiide laaca ximodo lii. Stilu
laacabe, peru bidii lu laacabe naa ne ma cuzuuba cabe stiidxa lu'. 7 Yanna ma nanna cabe
ird ni bidiiu naa zeeda ni de lii. 8 Purti ma byue nia laacabe stiidxa lu' ne ma ucuaa cabe

ni. Ma nanna dxichi cabe huand{ de ra nuu lu benda', ne lii biseenda lu naa.
% Rinaba lii pur laacabe. Cadi canaba pur cani zinanda guidxilayu sinuque pur cani

bidiiu naa, purti stiu' laacabe. 101rd ni stinne la? stiu', ne ni stiu' la? stinne', ne
rusihuinni cabe pabid' risaca'.

11 Naa ma chaa ra nuu lu', ma qué ziaana ndaani guidxilayd ri', peru laacabe ziaana
cabe rar{'. Bixhoze ni nacha'hui', cani bidiiu naa ca rinaba lii gapa lu laacabe ne enda
nandxd' stiu' ti gaca cabe tobi si casi laanu. 12 Dxi nuaa nia laacabe ndaani guidxilayd ri
la? gupa laacabe ne enda nandxd' stiu'. Biiya chaahue cani bidiiu naa, ne nin tobi qué
ninitild sinuque ni maca nexhe initily, ti iree ni casi na lu Xqui'chi lu'.

13 Yanna ma chaa ra nuu lu', peru laga nuaa rua' ndaani guidxilayd ri la? canié ca
diidxa ri ti idxa ladxid4' cabe de enda nayeche' casi dx4 ladxidud'. 14 Ma bidiee laacabe
stiidxa lu', ne ma nanala'dxi cani zinanda guidxilayt laacabe purti cadi zinanda cabe
guidxilayu, casi naa laca cadi zinanda guidxilaytd. 15 Cadi canaba lii gaxhu laacabe de
ndaani guidxilayd, sinuque uld lu laacabe de binidxaba'. 16 Césica naa cadi zinanda
guidxilayu zaqueca laacabe, cadi zinanda cabe guidxilayt. 17 Dxand{' stiidxa lu'. Bisiene
ni laacabe ti ibani cabe para lii siou'. 18 Casica biseenda lu naa ndaani guidxilayt ri 1a?

zacaca ma biseenda laacabe. 19 Pur laacabe rusaana idubi vida stinne lu nou' ti ora icaa
cabe ni dxandi 1a? laca usaana cabe idubi xpida cabe lu nou'.

20 Peru cadi pur laasi cabe canaba lii, sinuque ne pur cani guni cre naa ra guna diaga
ni inf' cabe. 21 Ne rinaba lii aca cabe tobi si casi naca nu tobi si, ne zaqueca aca né cabe
laanu tobi si ti ganna binni lii biseendu naa. 22 Casi bisisaca lunaala? zaqueca mabisisaca

laacabe ti aca cabe tobi si casi tobi si laanu. 23 Lii naca neu naa tobi si, ne naa naca nia
laacabe tobi si, ti ganda gaca pe cabe tobi si, ne zaca ganna binni lii biseenda lu naa ne

nadxiiu laacabe casi nadxiiu naa.
24 Bixhoze', racaladxe chu' cani bidiiu naa que ra chuaa', ti gu'ya cabe enda risaca

stinne'. Bisisaca lu naa purti gunaxhii lu naa dede dxi ca'ru cha guidxilayu. 25 Bixhoze',
lii ru'nu jneza. Neca qué runibia' binni lii, peru naa runebia'ya lii, ne ma nanna ca xpinne
lii biseenda lu naa. 26 Ma bisiene laacabe tu naca lu' ne zusiene rua' laacabe ti gapa cabe
naa ndaani ladxidé' cabe para ganaxhii saa cabe casi nadxii lu naa.

18

Ra bigaa Jestis
(Mt. 26.47-56; Mr. 14.43-50; Lc. 22.47-53)
1Biluxe si uni' Jesus ca diidxa ca, biree né ca discipulu sti' uyé ca ndaani ti le' olivo ni
nuu cherica arroyo Cedrén. 2 Ne laca nanna Judas, ni bitoo laabe que, lugar ra nuu be,

purti stale tiru yené be ca discipulu stibe raqué. 3 Para biree uyé ra nuu be. Yené caadxi
soldadu ne caadxi gendarme ni rapa ra yu'du', ni biseenda ca xaique sti ca sacerdote ne
ca fariseu. Ne yené ca linterna ne antorcha ne ni ucaa I né ca'. 4 Peru ma nanna be xi
ird zeeda luguid be, ngue runi laabe biree be 1t ca', rabi be laaca':

—Tu ruyubi tu.

5 —Jesus de Nazaret, na ca'.

—Rari nuaa', rabi be laaca'.
Ne laca nuu Judas ni bitoo laabe que raqué. ¢ Ora bina diaga ca ni na be que la? guri sa

ca atra dede biaba ca layu. 7 Bigueta rabi be laaca":
—Tu ruyubi tu.
—Jesus de Nazaret, na ca'.

8 Para rabi be laaca":
—Cadi ma gudxe laatu naa ndi la? Yanna pa naa cuyubi tu la? laudii lugar che ca

xcaadxi ri'.
9 Uca ni zacd ti iree ni casi gudxi be Bixhoze be: “De ird ni bidiiu naa, nin tobi qué

nunite'.” 10 Oraque guxha Simén Pedru espada sti' bigd ti chu diaga Malco ladu derechu,
Malco, jmozo sacerdote gola. 11 Oraque na Jesus rabi Pedru:
—Uluu espada stiu'. Nee nou' cadi naquiifie tide ird ni gudixhe Bixhoze tide la?

Ra yené cabe Jesus ra nuu Ands
(Mt. 26.57-58; Mr. 14.53-54; Lc. 22.54)

12 Ne éraque bidxifa ca soldadu ne ca xaique sti ca' ne ca gendarme sti ca judiu, bicha
na ca Jesus ne bindiibi ca laabe. 13 Nirudd' ra nuu Ands yené ca laabe, purti Ands nga
suegru Caifds ni naca sacerdote gola iza que. 14 Ne laca Caifas ri ca nga gudxi ca judiu
jma galan gati tobi ti qué gati idubi guidxi.

Na Pedru qué runibid' Jestis
(Mt. 26.69-70; Mr. 14.66-68; Lc. 22.55-57)

15 Yenanda Simén Pedru ne sti discipulu Jests. Ridxaaga sti discipulu que sacerdote
gola, ngue runi gunda biuu né laa ra biuu Jesds ndaani patiu sti sacerdote. 16 Peru Pedru
biaana fuera. Para biree sti discipulu que, uni' né badu dxaapa ni rapa ra puerta que,
para biguu Pedru. 17 Ne na badu dxaapa que rabi Pedru:

—Lii laca discipulu stibe lii nja'.

—Co', na Pedru, —cadi zaya de laacabe.

18 Bi'ni ca mozo ne ca gendarme que ti gui para idxaa ca', purti nananda raqué. Ne
yeuzuhuaa Pedru lade cabe para idxaa.

Ra unaba diidxa sacerdote gola Jests tu laa
(Mt. 26.59-66; Mr. 14.55-64; Lc. 22.66-71)

19Laga cayaca ird nga la? canaba diidxa sacerdote gola Jesus tuu nga ca discipulu sti
ne xi rusiidi'. 20 Para rabi be laa:

—Huanié nezalt ird binni. Bisiide ndaani ca yu'du huiini ne ndaani yu'du ro' ra rie
stale judiu, ne gasti qué ninié naga'chi'. 2! Xifiee canaba diidxa lu naa. Unaba diidxa cani
huayuna diaga. Laaca nanna ca xi huayué nia laaca'.

22 Casi pe biluxe uni' be udapa tobi de ca gendarme que 1a be ne rabi laabe:

—Nee zac4 ricabi cabe sacerdote gola la?

23 Para na be:
—Pa cadi jneza unié la? uni' nezalt ird binni ri paraa bichee', ne pa qué nuchee la?

xifiee cagapa lu naa.
24 Oraque biseenda Anas laabe ra nuu Caifés sacerdote gola, idubi liibi be.

Ra bigueta uni' Pedru qué runibid' Jestis

(Mt. 26.71-75; Mr. 14.69-72; Lc. 22.58-62)
25Ra zuhuaa Pedru cadxaa que, unaba diidxa cabe laa:
—Nee cadi laca tobi de ca discipulu que lii la?

—Co', cadi zaya dia' de laacabe, na Pedru.
26 Oraque na tobi de ca mozo sti sacerdote gola, familia dxa hombre biga be diaga que,

rabi laabe:
—Nee cadi ne lii biiya nuu neu laabe ra le' olivo que 1a?

27 Bigueta na Pedru:

—Co'.

Ne draque pe biinda gallu.

Udi'di Jesus lu nd Pilatu
(Mt. 27.1-2, 11-14; Mr. 15.1-5; Lc. 23.1-5)

28 Bia' zeda yaba biaani biree né cabe Jesus de ralidxi Caifas, yené cabe laa ra palaciu.
Laacabe qué fiuu cabe, purti pa fiuu cabe la? nuchee né cabe ley sticabe, ne ma qué fianda
fo cabe ni ro ca binni que saa pascua. 29 Ngue runi biree Pilatu yenaba diidxa laacabe,
na rabi laacabe:

—Xi queja napa tu luguia hombre ri'.

30 Para na cabe:

—Pa fnaca cadi cuchee be, qué fieda saana du laabe ra nuu lu'.

31Qraque na Pilatu:

—Lachiné laabe. Laudxiiba donda ique be casi na ley stitu.

Para na cabe:
—Laadu qué gapa du derechu guuti du iruti'.

32 Cayaca ni zaca ti iree ni casi un{' Jesus ra bizeete modo gati'. 33 Bigueta biuu Pilatu
ndaani palaciu ne guridxi Jesus, na rabi laa:

—Nee lii nga rey sti ca judiu la?

34 Para na Jesus:

—De lii siou' canaba diidxa lu nga la? o uyuu tu gudxi lii xiixa de naa.

35 —Lacaxa judiu naa, na be. —Ca binni xquidxi lu ne ca xaique sti ca sacerdote nga

beda saana lii ra nuaa'. Xi bi'ni lu'.
36 Oraque na Jesus rabi laabe:

—Cadi beda aca dia' rey ndaani guidxilayt ri', purti pa faca beda aca rey rari la? nasa
ca xpinne', nucaa lu para cadi ninaaze ca judiu naa. Peru cadi rar{ di nga zeda aca rey.

37 Para na Pilatu rabi laabe:
—Entonce rey lii pue la?

Oraque na be:

—Dxandji rey naa, casi na lu ca. Beda gale ndaani guidxilayu para giie nia binni xii nga
ni dxand{'. Ne ird ni zinanda ni dxandf la? rucaa diaga naa.

38 Oraque na Pilatu:

—Xii nga ni dxandf ya'.

Gu'ta gati Jesus
(Mt. 27.15-31; Mr. 15.6-20; Lc. 23.13-25)

Ne casi biluxe uni' nga biree, uyé ra nuu ca judiu sti tiru, na rabi laaca":

—Qué idxela gasti donda luguid be. 39 Peru laatu napa tu ti costumbre ilaa ti presu
para laatu ird iza ca dxi cayaca saa pascua stitu. Yanna racala'dxi tu undaa rey sti ca
judiu ri la?

40 Oraque ird cabe bicaa cabe ridxi:

—Cadi undoou diou' laabe. Bindaa Barrabds.
Barrabds nda naca ti gubaana'.

10raque ucuaa Pilatu Jesus ne bicaa ca xpinni gudifie laabe. 2Ne ucuaa ca soldadu que
guichi, biza' ca ti la'pa uluu ca ique be, ne bigacu ca laabe ti lari moradu. 3 Bidxifa ca ra
nuu be, na ca":

—iViva rey sti ca judiu!

Ne cagapa ca la be.

4 Bigueta biree Pilatu uyé ra nuu ca judiu ne na rabi laaca":

—Laguuya', zeda nia laabe ra nuu tu, ti ganna dxichi tu qué idxela gasti donda luguid
be.

5 Oraque biree be, nuu la'pa de guichi ique be ne nacu be lari moradu que. Para na
Pilatu:

—Laguuya', rar{ nuu hombre que.

6 QOra bi'ya ca xaique sti ca sacerdote ne ca gendarme laabe bicaa ca ridxi:

—iBicaa laabe lu cruz! |Bicaa laabe lu cruz!

Para na Pilatu rabi laaca":

—Laicaa laabe laatu, laucaa laabe lu cruz, purti naa qué idxela gasti donda luguia be.

7Qraque ucabi cabe:

—Napa du ti ley, ne segtin ley stidu la? naquiifie gati be, purti bi'ni be laabe Xiifii Dios.

8 Ora bina diaga Pilatu xi na cabe, jma rusi bidxibi. ¢ Ne biuu ndaani palaciu que, na
rabi Jesus:

—Padé lii.

Peru qué nicabi Jesus.

10 Para na Pilatu rabi laabe: .

—Qué za'bu naa ni canaba diidxa lii ca la? Nee qué gannu pa napa derechu ucaa lii lu
cruz o undaa lii la?

11 Oraque rabi be laa:

—Qué fuaa dia' ladxi nd lu pa qué niguixhe Dios fiaca ni zacd. Nga runi jma stale
donda napa ni beda saana naa ra nuu lu' que lii.

12Dede draque nisi biyubi Pilatu nundaa laabe, peru bicaa ca judiu ridxi:

—Pa undaa lu laabe 1a? cadi xhamigu diou' César, purti ird ni guni laa rey cadi nuu né
César tobi si.

13 Ne ora bina diaga Pilatu nga la? biree né laabe, yeti ra rib{ para udxiiba donda ique

binni, ti lugar ni 14 Gabata. 14 Bia'si pe viernes ndaani saa pascua cayaca ird ndi'. Bia'
galaa dxi na Pilatu, rabi ca judiu:

—Rari nuu rey stitu.

15 Oraque bicaa cabe ridxi:

—iYené laabe! jYeucaa laabe lu cruz!

—Rey stitu ucaa lu cruz la? na Pilatu.

Para bicabi ca xaique sti ca sacerdote:

—César si nga rey stidu, ne iruti ru'.

16 Oraque ru bidii Pilatu Jesus laacabe, ucaa cabe lu cruz.

Ucud Jestis lu cruz
(Mt. 27.32-44; Mr. 15.21-32; Lc. 23.26-43)

17 Para ucuaa cabe Jesus yené cabe laa nua cruz sti', z¢ ti lugar 14 La Calavera. Diidxa
hebreu rabi cabe ni Gélgota. 18 Ne raqué bicaa cabe laabe lu cruz, laabe ne xhupa, tobi
cada ladu. Laabe nuu be galahui'. 19 Ne bicaa Pilatu caadxi letra ro' ique cruz que. Sicar{
na cani: “Jesus de Nazaret, Rey sti ca judiu.” 20 Stale de ca judiu biinda ni cd ique cruz
que purti urid guidxi ucud be lu cruz, ne ucud ca diidxa que hebreu, latin ne griegu. 2! Ne
na ca xaique que rabi Pilatu:

—Cadi ucaa lu “Rey sti ca judiu” sinuque bicaa “Na be Rey sti ca judiu laabe.”

22 _Ni ma bicaa la? ma bicaa', na Pilatu.

23 Biluxe si bicaa ca soldadu que laabe lu cruz ucuaa ca xhaba be bi'ni ca ni tapa ndaa,

tindaa cada tobi ca'. Peru tunica stibe que la? qué gapa ra di'ba’, de ti ndaga si ni. 24 Para
uni' stiidxa ca cadi icheza ca ni, sinuque cu' ca ni rifa, gu'ya ca tu cuee ni. Bi'ni cabe
zaqué ti aca ni casi cd lu Xqui'chi Dios: “Gudiizi cabe xhaba', ne guluu cabe lari stinne lu
rifa.” Ne nga pe nga bi'ni ca soldadu que.

25 Cue' cruz stiJesus que, zuhuaa jfiaa ne benda jfiaa, ne Maria xheela Cleofas, ne Maria
de Magdala. 26 Ora bi'ya Jests zuhuaa jiiaa raqué, ne biiya zuhuaa dxa discipulu ni nadxii
que gaxha la? na rabi jiaa:

—Am@, racé zuhuaa xiifii lu'.

27 Ne éraque rabi be discipulu que:

—Biiya, racd zuhuaa jfiaa lu'.

Ne dede éraque ucuaa discipulu que jfiaa be zie né ralidxi.

Ra guti Jests
(Mt. 27.45-56; Mr. 15.33-41; Lc. 23.44-49)
28 Biluxe si ird nga, nanna be ma biluxe xhiifia be para na be:
—Cayate nisa.
Uni' be zacd ti iree ni casi cd lu Xqui'chi Dios.
29Bia'si pe zuhuaa ti jarra huiini da' vinagre ndaani raqué para bigadxe cabe ti esponja
ne bidxiiba cabe ni ique ti bara huiini sti ti yaga 14 hisopo, guluu cabe ni ruaa be. 30 Giie'
si be vinagre que, na be:
—Ma biluxe ni.
Ne bisaba ique be, guti be.

Bindizi ti soldado lanza xcustid Jestis

31 Viernes cayaca ird ndi ne qué na ca judiu guiaana ca cuerpu que lu cruz purti ma
chi uzuld dxi enda riziila'dxi ne laca dxi ro' ni. Para yenaba cabe Pilatu iluuza fiee cani
ucud lu cruz que, ti ganda iree ca de raqué. 32 Oraque beeda ca soldadu, guluza ca fiee ni
ca primé que, ne zaqueca fiee stobi que, de iropa hombre ni ucud né Jesus lu cruz que.
33 Peru ora bidxifia ca ra nuu be, biiya ca ma guti be, ma qué niguza ca fiee be.

34 Peru bindizi tobi de ca soldadu que ti lanza xcustid be, ne éraque biree rini ne nisa.

35Ni bi'ya ra uca ni, ngue nga cayui' ni, ne dxandi ni cani' be. Laabe nanna be cani' be
ni dxandi ti laatu laca guni cre tu. 3¢ Ne zaca uca ni ti iree ni casi cd lu Xqui'chi Dios ra
na: “Qué zaluuza dxita stibe.” 37 Laca nuu sti lugar ra na: “Zuuya dx{ cabe ni bindizi cabe
lanza.”

Ra bigaachi Jesus
(Mt. 27.57-61; Mr. 15.42-47; Lc. 23.50-56)

38 Guca si nga la? uyé José de Arimatea, yenaba permisu ra nuu Pilatu pa ziné cuerpu
sti Jesus. Naca José discipulu sti Jests peru naga'chi purti ridxibi ca judfu. Ne und Pilatu
bidii ni laabe, para yendete be ni. 39 Laca uyé Nicodemo yené bia' ti gayuaa libra mirra
nucha aloes, dxa Nicodemo uyé ra nuu be lu gueela que. %° Ucuaa cabe xcuerpu Jesus
bichenda cabe ti lari ne guluu cabe caadxi guixi ni rindd' naxhi ndaani lari que. Para
bicaachi cabe laa casi rigaachi ca judiu. 4! Nuu ti le' de yaga guie' ra ucua Jests lu cruz
que, ne ndaani le' que nuu ti ba' cubi iruti huaya'ta ndaani'. 42Raqué gula'qui cabe Jests
purti ma chi uzuld dxi enda riziila'dxi', ne nuu ba' que gaxha.

20

Ra bibani Jesus
(Mt. 28.1-10; Mr. 16.1-8; Lc. 24.1-12)

1Domingu ca'ru guiaba chaahui biaani', biree Marfa Magdalena uyé ra ba' que. Ne ora
yendd be biiya be ma biree guie ye'gu ruaa ba' que. 2 Para biree uxoofie be uyé be ra nuu
Simén ne sti discipulu ni nadxii Jesds que, ne na be rabi be laaca':

—Ma ulee cabe Sefior de ndaani ba', ne qué ganna du paraa gula'qui cabe laa.

3 Oraque biree Pedru ne sti discipulu que, ze ca ra ba'. 4Iropa ca bixoofie ca', peru sti
discipulu que yenda primeru. 5 Para guta gudaa, biiya ca lari nexhe raqué peru qué fiuu
ndaani ba' que. ¢ Bidxifia guxoofie Simén Pedru, beda nanda laabe, ne biuu ndaani ba'
que, biiya nexhe ca lari que raqué. 7 Peru adxé ladu nexhe bayu ni birenda ique be que,
ca bieque. 8 Oraque ru' biuu sti discipulu ni yendd primeru que, biiya ne bini cre. °Ca'ru
guiene cabe ni ca lu Xqui'chi Dios ra na napa xidé guiasa be de lade gue'tu'. 1°Oraque ru
bigueta ca discipulu que ralidxi ca'.

Ra biiya Maria Magdalena Jesuis
(Mr. 16.9-11)

11 Peru Maria biaana fuera ra ba' que, cayuuna'. Idubi cayuuna guta gudaa, biyubi 14
ndaani ba' que. 12 Biiya chupa dngel nacu lari quichi' zuba ra uyuu xcuerpu Jesus, tobi
neza ra guta ique be ne stobi neza ra guta fiee be. 13 Oraque na ca dngel que rabi laa:

—Gunaa, xifiee cayuuna lu'.

Para rabi be laaca":
—Purti ziné cabe Sefor stinne', ne qué ganna dia' paraa gula'qui cabe laa.

14 Casi uni' be ngue, bidxigueta lt be atra, biiya be zuhuaa Jesus, peru qué ganna be pa
Jesus ngue. 15 Para na Jesus rabi laabe:

—Gunaa, xifiee cayuuna lu'. Tu ruyubu'.

Laabe zacaxa be ni rapa raqué cani' né laabe, ne rabi be laa:

—Sefior, pa lii yenéu laabe 1a? gudxi naa paraa gula'qui lu laabe, ti chi caa laabe.

16 Para na Jesus:

—iMaria!

Ne déraque ru' bidxii [ be Jesus, ne na be:

—iMaistrul!

17 Oraque na Jesus rabi laabe:

—Cadi ucueeza lu naa purti ca'ru quiba ra nuu Bixhoze'. Peru uyé ra nuu ca biche', ne
gudxi laaca ma chi chiba ra nuu Bixhoze ne Bixhoze tu, ra nuu Dios stinne ne Dios stitu.

18 Para biree Maria de Magdala, yetidxi ca discipulu ma biiya Sefor, ne byui' né laacabe
cani gudxi Sefior laa que.

Bizuhuaa Jesus lade ca discipulu
(Mt. 28.16-20; Mr. 16.14-18; Lc. 24.36-49)
19 Domingu huadxi que da'gu ca puerta ra nuu ca discipulu purti cadxibi ca ca judiu.
Ne beeda Jesus, bizuhuaa lade ca' ne na:

—Gata dx{ ladxidd' to.
20 Uni' si be ngue, bilui' be laaca batand be ne xcustid be. Oraque bieche ca ma biiya

ca Sefor. 21 Bigueta na be rabi be laaca":

—Gata dx{ ladxidd' to. Césica biseenda Bixhoze naa la? zacaca cuseenda laatu.
22 Biluxe si uni' be zaqué, bindubi be luguia ca', ne na be:

—Laicaa Espiritu Santu. 23 Ni guni perdonar tu la? zaca perdonar, peru ni qué guni
perdonar tu la? ziaana stonda luguid'.

Jestis ne Tomds
24 Peru qué guinni di Tomds ni rabi cabe Cuachi, tobi de lade doce discipulu que, ra
nuu cabe ora uyé Jesus. 25 Para na ca xcaadxi discipulu que rabi laa:

—Ma bidu'ya du Sefior.
Peru na:
—Pa qué guuya ndaani batana be ra ucud ca clavu que, ne qué cuaa bicuini naya ra

ucud ni, ne qué cuaa bata naya ti'xhi be 1a? qué zune cre dia'.
26 Gudi'di si xhono gubidxa de ngue, nuu ca discipulu sti Jesus sti tiru ndaani yoo que.
Ma ne Tomds nuu né laacabe. Da'gu ra puerta que, peru beeda Jesus ne bizuhuaa lade

cabe, ne na:
—Gata dx{ ladxidd' to.
27 Ne éraque rabi be Tomads:

—Bichifa bicuini nou' rar{', ne biiya bata naya'. Bisigaa nou' ne guluu ni cue' tixhe
ri', ne cadi guiaana neu duda sinuque guni cre Iu'.

28 Para na Tomads rabi laabe:
—iSefior stinne' ne Dios stinne'!

29 Para rabi be laa:
—Purti si biiya lu naa, nga runi bini cre lu'. Dichoso cani guni cre naa, neca sin gu'ya'.

Ra biete xifiee ucud gui'chi ri'

30 Stale ru milagru bi'ni Jests nezalu ca discipulu para ihuinni tu laa. Cadi cd ird ni lu
ui'chi ri', eru ca ndi ucud ti guni cre tu dxandi Jesus nga ni uli Dios, ne Xiifii laabe,
'chi ri', 31 d t tu dxand 1iD Xiini laab

ne para gapa tu enda nabani ra guni cre tu laabe.

21

Bidxifia Jests ra nuu gadxe discipulu sti'
1Bigueta biiya ru ca discipulu sti Jests laa. Nuu ca urid ti nisa ro' rabi cabe Tiberia, ne

sicari uca ni. 2 Nuu Simén Pedru, ne Tomés ni ra]oi cabe Cuachi, ne Nata;nael de Cané de
Galilea, ne ca xiini Zebedeu, ne xhupa de ca discipulu stibe. 3 Biree Simén Pedru na rabi

laaca":
—Chaa chi naaze benda.
—Laadu laca ziné du lii, na ca'.
Ne uyuu cabe ndaani canud, uyé cabe idubi gueela', peru gasti qué ninaaze cabe. 4Ma

zeda yaba biaani bidxifia Jesus ruaa nisa que, peru qué ganna cabe pa laabe ni. > Na be

rabi be laaca'":
—Ma unaaze tu xiixa la? amigu ca'.
—Nin tobi, na ca'.
6 Para rabi be laaca":
—Lausaba starraya tu ladu derechu, zanaaze tu.

Oraque bisaba ca', ne ma qué fanda nibee ca ni, purti dxa tipa ni de benda. 7 Para na
dxa discipulu ni nadxii be que, rabi Pedru:

—Serior nga.

Cadi nacu Simén Pedru lari peru ora gunna Sefior ngue la? ucuaa uxoofie xhaba, biaba
nisa que. 8 Ca xcaadxi discipulu que bichifia canud que ruaa nisa, zeda xubi yu ca tarraya
ra dxa benda que, purti cadi zitu nuu ca', bia' ti gayuaa metru si de ruaa nisa. 2 Ora biree
cabe ndaani canud que, biiya cabe nuu ti ludé raqué nexhe ti benda I, ne laca nuu pan.
10 Para na Jesus rabi laacabe:

—Latané caadxi benda ni unaaze tu nagasi ca.

11 Oraque udxi'ba Simén Pedru, ulee tarraya que lu yuxi, dxa tipa ni de benda ngola,
bia'si ti gayuaa cincuenta y tres benda. Ne neca stale came, peru qué nireza tarraya que.

12__Latd' gue tu, na Jesus rabi laacabe.

Ne nin tobi de laacabe qué fiuni cabe pur ninaba diidxa cabe tu laabe, purti nanna
cabe Sefor laabe. 13 Oraque bidxifia Jests ucuaa pan que bidii laacabe, ne zaqueca bi'ni
ne benda que.

14Ndi nga raguionna tiru bidxifia Jesds ra nuu ca discipulu sti' después de bibani.

Jesuis ne Pedru

15 Biluxe giie' si cabe, na Jesus rabi Pedru:

—Simon, xiifi Jonds, nadxiiu naa jma que ird xixé la?

—Nadxiee lii, Sefior, lii nannu nadxiee lii, na Pedru.

—Gupa ca dendxu huiini stinne', na be.

16 Bigueta rabi be Pedru:

—Simon, xiifi Jonds, nadxiiu naa la?

—Nadxiee lii, Sefior. Lii nannu nadxiee lii, na Pedru.

—Gupa ca dendxu stinne', na be.

17 Bigueta na be:

—Simon, xiifi Jonds, nadxiiu naa la?

Ucand ladxidd' Pedru, purti ma ne nga guionna tiru inaba diidxa be laa pa nadxii laabe,
para na:

—Sefior, lii nannu ird'. Lii nannu nadxiee lii.

Oraque na be:

—Gupa ca dendxu stinne'. 18 Ne gabe ca' lii, dxi nahuiini lu 1a? stubu gucu lu xhaba
lu', ne uyé lu ratiica gucala'dxu', peru ora ma bio'xho lu la? zusigaa nou', ne stobi tu
ugacu lii lari ne ziné lii ra qué racala'dxu cheu'.

19Ra uni' be zac4, bisihuinni be xi enda guti chi usisaca né Pedru Dios. Biluxe si uni'
be nga rabi be Pedru:
—Dananda naa.

Jestis ne discipulu ni nadxii

20 Ora bidxigueta 1t Pedru biiya nanda dxa discipulu ni nadxii Jesus laa que, dxa ni
gudixhe ique lu xi'que Jesus ra cayd xhi cabe ne unaba diidxa tu chi utoo laabe que.
210raque biiya dx{ Pedru laa ne na rabi Jesus:

—Sefor, laga ndi ya'. Xi gaca xa de laa.

22 Para na Jesus:

—Pa acaladxe guiaana be de dxi guenda la? cadi xcuenta lu'. Dananda naa lii.

23 Ne bireeche diidxa lade ca hermanu na Jesus qué zati discipulu que, peru cadi na
di Jests qué zati be, sinuque na pa acala'dxi guiaana be de ora gueeda la? cadi xcuenta
Pedru.

24 Ne discipulu que nga cayuf' ird ndi', ne cucaa ird ni, ne nanna du dxand{ ird ni na
be.

25Nuu ru stale ni bi'ni Jesus, pa nica cada tobi ni la? rabe nin qué nugaanda guidxilayt
nidxa ira gui'chi ra nicd ni.

NI BI'NI CA APOSTOL

Bidii stiidxa Jestis zuseenda Espiritu Santu
1 Tedfilu xhamigua', lu primé gui'chi bicaa 1d lu que bizeete ird ni bi'ni Jesus ne ni
bisiidi', dede dxi bizult xhiifia', 2 para dxi ze iba". Peru laga nuu ru be ndaani guidxilayt
uli be ca apdstol ne gudxi Espiritu Santu laabe xi gabi be laaca guni ca'. Oraque ru ze be
iba'.
3 Guti be peru dxi ma bibani be bidxifia be ra nuu ca apdstol. Biaana né be laaca

cuarenta dia, ne bilui' be laaca dxandi nabani be, ne bisiidi be laaca de enda runi mandar
sti Dios.
4Ne laga nuu be lade ca', gudxi be laaca cadi iree ca de ndaani guidxi Jerusalén, na be:

—Lacueza gueeda ni bidii stiidxa Dios useenda', ni maca gudxe laatu que. > Purti uluu
nisa Juan binni, peru ne nisa si, peru laatu zacaa tu Espiritu Santu casi fiaca fiuu nisa tu
pur Espiritu que, ne ma zeda dxifia dxi aca ni.

Ra ze Jestis ibd'
6 Tobi de ca dxi que ra nuu né ca Jesus tobi si, na ca rabi ca laabe:
—Sefior, fiee yanna nga quixhu guni mandar ca binni Israel sti tiru la?
7 Para rabi be laaca":
—Bixhoze sia' nanna padx{ ne pora gaca ni gudixhe gaca'. Laatu la? cadi nexhe di

ganna tu ni. 8 Peru ora ma ucuaa tu Espiritu Santu la? zapa pe tu enda nandxd' sti Dios,
ne éraque ma zanda iree tu, chi giii tu stiidxa ndaani guidxi Jerusalén ne idubi Judea ne
Samaria ne idubi naca guidxilay.

9 Biluxe si uni' be nga biasa be idubi cayuuya dxi ca laabe ne biseegu ti za laabe ne
ma qué fiuuya ru ca laabe. 10 Peru laaca biaana ca cayuuya dxi ca ibd' ra ze be que, mala
zuhuaa chupa hombre nacu lari quichi cue' ca', 11 na rabi laaca":

—Binni Galilea ca', xifiee ndi cayuuya dxi tu ibd'. Jesus ni bi'ya tu ze iba' cala? zacaca
zabigueta be césica bi'ya tu ze be ca.

Guyuu Matias jlugar Judas
12 Oraque ru biree cabe de lu dani Olivo, bigueta cabe Jerusalén. Cadi zitu ni, bia' ti
kilémetru si. 13 Ne ora biuu cabe ndaani guidxi que uyuu cabe ndaani ti yoo rairopa pisu.
Raqué riaana cabe: Pedru, Jacobo, Juan, Andrés, Felipe, Tomds, Bartolomé, Mateu, Jacobo
xiifi Alfeu, Simén ni uyuu lade ca cananista, ne Judas bi'chi Jacobo. 141rd cabe nuu cabe
tobi si ne cadi cayaana dxi cabe de ini' né cabe Dios, laacabe ne caadxi gunaa ne Maria

jhaa Jesus ne ca bi'chi Jesus.
15 Lade ca dxi que nuu cabe ird cabe tobi si, bia' ti gayuaa gande cabe. Oraque biasa

Pedru bizuhuaa lade cabe ne na:

16 —Hermanu ca', chiqué uni' David ni gudxi Espiritu Santu laa de Judas, Judas ni uza
niru 14 cani yenaaze Jesus que. Ne yanna ma uca ird ni uni' David que. 17 Guca Judas tobi
de laanu ne bini né laanu dxiifia'. 18 Peru ra bitoo be Jesus ucuaa be vueltu, ne bixui' né
vueltu que ti layd. Ne raqué biaba rild be, dede ureza ndaani be bireeche doo xqui' be ne
guti be. 19 Ora gunna ca binni Jerusalén ni la? ulee 14 ca layt que Acéldama. Stiidxa ca
la? rin{' ni Layd de Rini.

20 Maca cd ni lu Salmo:

Guiaana stubi lidxi be
ne iruti cueza ndaani ni.
Ne laca ca:
Icaa stobi xhiifia be.
21-22 Nga runi cayabe laatu, hermanu ca', naquiifie cui nu stobi chu' jlugar be para sa

né laanu giii né binni dxandi biiya ma bibani Sefior Jesus de lade gue'tu'. Gaca ni tobi ni
uza né laanu dxi nuu Jesus lade nu, de dxi guluu nisa Juan laabe para dxi biasa be lade
nu ze be ibd'.

23 Para uli cabe chupa: tobi 14 José ni rabi cabe Barsabds ne Justu, ne stobi 14 Matfas.
24 Ne 6raque uni' né cabe Dios, na cabe:

—Sefior, lii runibid' lu ladxidd' ird binni. Bilui' laadu una de iropa hombre ri ma uli lu
25 para gaca apdstol ne guni dxiifia bisaana Judas. Purti Judas ma ze jlugar.

26 Oraque biyubi cabe tu luguia guiaba suerte que ne biaba ni luguid Matias. Para biuu
lade once apdstol que.

2

Ra beeda Espiritu Santu

1 Runi ca judfu ti saa, rabi cabe ni Pentecostés. Ne dxi biaba lani que nuu ca xpinni
Cristu que tobi si lugar. 2 Mala uxidxi biete xiixa de xaiba' casi ora rundubi ti bi yooxho'.
Bidxa ni ndaani yoo ra nuu cabe que. 3 Ne biiya cabe casi ludxi bele. Bireeche ni luguid
cada tobi de laacabe. 4 Ne bidxa ladxidé' cabe de Espiritu Santu. Bizuld uni' cabe adxé
adxé idioma casi bisin{' Espiritu Santu laacabe.

5Dxi uca ni 1a? nabeza caadxi binni Jerusalén, caadxi judiu ni beeda de adxé adxé
guidxi, ne nabé rie ca yu'du'. ¢ Ora bina diaga ca ruidu que urf zisi ca ra ri ca xpinni
Cristu que. Qué ganna ca xi cayaca purti cada tobi de laaca cayuna diaga diidxa gule né.
7 Bidxagayaa ca ne unaba diidxa saa ca na ca"

—Nee cadi binni Galilea ird binni ri la? 8 Peru cayuna diaga nu diidxa gule né pe nu.
Xii ndi cayaca pue. 9 Ne cadi tobi si xquidxi cani nuu rari'. Nuu binni Partia, binni Media
ne binni Elam ne binni Mesopotamia ne binni Judea ne binni Capadocia ne binni Ponto
ne binni Asia 9 ne binni Frigia ne binni Panfilia ne binni Egipto ne binni Africa ni nabeza
cherica de Cirene, ne laca nuu binni Roma. Caadxi de laaca judiu pe laaca casi laanu, ne
xcaadxi la? cadi judiu peru ma rie yu'du stinu. 1! Laca nuu binni Creta ne binni Arabia.
Peru ird nu cayene nu ni cani' cabe ri' de ird enda nandxd' ni bi'ni Dios, purti cayuna
diaga nu ni diidxa gule né pe nu.

12 Cadxagayaa ca binni que, ne qué ganna ca xi cayaca. Canaba diidxa saa cabe, na
cabe:

—Xii ndi cayaca pue.

13 Peru nuu tu bi'ni burla, ma na naxudxi ca xpinni Cristu que.

Ni gudxi Pedru ca binni que
14 Oraque biasa Pedru bizuhuaa, laa ne sti once apdstol que, ne uni' ne gana, na:
—Hombre de Judea ca', ne cani nabeza Jerusalén, laucaa diaga ni chi tidxe laatu ri'.
15 Cadi naxudxi di ca binni ri' casi na tu ca, purti deru las nueve ndi', 16 sinuque cayaca
ni bicaa profeta Joel chiqué ra na:

17Na Dios:
“Zadxifna dxi ucheeche Espiritu stinne luguid stale binni.

Zusinié ca xifii gaana tu ne ca xini dxaapa tu,

ne zuuya cani nahuiini xiixa casi fiaca lu bacaanda',

ne zanié nia ca binni gola lu bacaanda'.

18 Ca dxi que zucheeche Espiritu stinne luguia cani runi xhiifia', hombre ne gunaa,
ne zani' ca ni gabe laaca'.

19 Zune stale enda nandxd' iba',
ne zahuinni sefia guidxilayd de rini ne bele, ne ziasa gu'xhu'.

20 Zacahui lu gubidxa ne zaca beeu naxifia rini dxi mayaca idxifia dxi udixhe Dios.
Zaca stale cosa de enda ridxagayaa dxi que,

ne zusihuinni Dios enda nandxd' sti'.
21 Ne ird ni inaba gacané Dios laa 1a? zala.”

22 Yanna laucaa diaga ni chi tidxe laatu ri', binni Israel ca'. Chi giie nia laatu stiidxa
Jesus de Nazaret. Rihuinni Dios biseenda laabe purti laaca tu nanna tu ucané Dios laabe
bi'ni be stale milagru ne cosa de enda ridxagayaa ne bisihuinni be sefia nezalti tu. 23 Maca
nanna Dios xi chi aca be, ne laatu bi'ni tu ni gudixhe Dios gaca que. Unaaze tu laabe, bidii

tu laabe ucaa ca binni malu laabe lu cruz. Ne zacd laatu biiti tu laabe. 24 Peru bisibani
Dios laabe, ulee laabe lu né enda guti, purti qué fianda fiaana né enda guti laabe.

25 Ndi nga ni uni' David chiqué, ne casi fiaca Jesus cani' ni:
Nanna dxi'che qué rusaana Dios naa.
Nuu be para gacané be naa ti cadi chuaa xizaa.
26 Nga runi bidxa ladxidud' de enda nayeche'
ne biree diidxa sicart de ruaa'.
Neca gate peru nanna dxi'che zandisa be naa.
27 Purti qué zusaana be naa lade gue'tu', ne qué zudii be lugar guiu'dxu cuerpu sti Xiifi
be ni runi ni na be.
28 Bjlu{' be naa neza enda nabani,
ne nabé rieche purti nuu né be naa.

29 Biche ca', ird nu nanna nu guti bixhoze gola nu David, ne bigaachi', ne nuu ru xpa'
be rari de yanna. 30 Peru guca be profeta, ne bilui' Dios laabe ni chi gaca ru' ne bidii
stiidxa laabe de lade xfamilia be zaree tobi ni cui de rey casi uri be. 31 Ne casi fiaca biiya
be rabibani Cristu ne uni' be qué ziaana di lade gue'tu' ne qué ziu'dxu cuerpussti'. 32Raca
cuzeete be Jesus ni undisa Dios de lade gue'tu', ne laadu bidu'ya du guca ni. 33 Undisa Dios
laabe ne bicuf laabe cue' ne bidii laabe Espiritu Santu casi gudxi laabe zuni. Ne yanna
ma biseenda be Espiritu Santu que rari'. Nga nga ni cayuuya tu ne cayuna diaga tu ca.
34 Purti qué nigui'ba David iba', peru laa pe uni":

Na Dios rabi Sefior stinne":
“Gurf cuee' 35 dede ora ma gudixhe dxie cani nanala'dxi lii xa fiee lu'.”

36 Yanna laganna dxichi, binni Israel ca', Jesus ni bicaa tu lu cruz que nga ma bi'ni Dios
xaique sti ird', ne ma bilui' laanu laabe nga Cristu ni uli que.

37 Ora bina diaga cabe xi na Pedru, ucana ladxidé' cabe ne rabi cabe Pedru ne xcaadxi
apéstol que:

—Yanna xi guni du ya', bichi ca'.

38 Para na Pedru rabi laacabe:

—Lainaba perdén Dios ne lachuu nisa para ithuinni ma xpinni Cristu laatu. Zaca zaca
perdonar ni huachee tu ne zudii Dios laatu Espiritu Santu. 39 Purti laatu nexhe icaa tu
Espiritu Santu, laatu ne ca xiifii tu ne ird ni nuu zitu, cani cuidxi Sefior Dios stinu che ra
nuu.

40 Byui' né ru Pedru laacabe stale diidxa ne bilidxe laacabe, ne na rabi laacabe:

—Lauyubi uld Dios laatu de lade ca binni nuu yanna ri', ti cadi initild tu ra chi initila
cabe.

41 Ne cani ucuaa stiidxa be 1a? uyuu nisa, ne bia' chonna mil binni bini cre Cristu dxi
que. 42 Ne ird cabe yenanda cabe ni bisiidi ca apdstol, ne uyuu cabe tobi si, tobi si uni' né
cabe Dios, ne tobi si gudé cabe pan casi bisaana Sefior guni cabe.

Modo bibani ca xpinni Cristu
43 1rd binni guidxi que bidxagayaa ra biiya ird milagru ne sefia ni bi'ni ca apdstol pur
enda nandxd' sti Dios. 44 Tobi si uyuu ird cani bini cre Cristu ne tobi si gupa ca stica'.
45 Bitoo cabe layu sticabe ne ird ni napa cabe ne biaazi ni I ird cabe. Cada tobi gucuaa
bia' caquiifie'. 40Ird dxi rie cabe ra yu'duro' ne de raqué riree cabe rit6 cabe gueta, caadxi

caadxi ralidxi cada tobi. Tobi si nuu cabe ne nabé rieche cabe. Iruti nudxiiba laca laa,
47 sinuque ird cabe bisisaca cabe Dios. Ne ird binni guidxi que uyuula'dxi modo cayuni

cabe. Ze dxi jma rusi zidale cabe purti culd Sefior stale binni ne ird ca cayuu ca lade cabe.

3

Ra bianda ti fiee chiita
1Ti dxi bia' las tres biree Pedru ne Juan, ze cara yu'du ro' purti ngue nga ora nexhe chi

inf' né ca judiu Dios. 2Ra puerta yu'du que ribi tobi hombre rinaba guna. Ira dxi risaana
binni laabe raqué purti nachiita fiee be dede dxi gule be, ne rucui ca laabe ra puerta 14

Sicaru que. 3 Ora bi'ya be ziyuu Pedru ne Juan ndaani yu'du', bisigaa na be It ca', canaba
be laaca guna. 4Biiya dx{ ca laabe para na Pedru rabi laabe:

—Biiya dx{ laadu.

5 Oraque biiya dx{ be laaca'. Cabeza be udii ca laabe xiixa. ¢ Para na Pedru rabi laabe:

—Qué gapa vueltu udiee lii, nin plata nin oro, peru ni zanda gune la? zune para lii.
Pur enda nandxd' sti Jesucristu de Nazaret, cayabe lii guiasa lu', sa lu'.

7Ne unaaze Pedru nd be ladu derechu undisa laabe. Oraqueca uyuu stipa fiee be. 8 Biasa
uxoofie be ne uza be. Biuu né be laaca ndaani yu'du', canaza be, canachesa be, cusisaca
be Dios. °Ira binni nuu raqué biiya canaza be cusisaca be Dios. 10 Ne nabé bidxagayaa ca'
ne bidxibi ca pur ni guca be que. Purti binibia' ca laabe ne nanna ca laabe nga ni ribi ra
yu'du ro', rinaba guna ra puerta 14 Sicart que.

Ni uni Pedru ndaani Corredor sti Salomén )
11 Qué niladi be de Pedru ne Juan, ne bidxagayaa ird binni que, ne guri zisi ca laacabe

ra nuu cabe ndaani corredor ni rabi cabe Corredor sti Salomén que. 12 Ora bi'ya Pedru ri
ird binni que laaca', na:

—Binni Israel ca', xifiee cadxagayaa tu ne cayuuya dxi tu laadu, casi fiaca laadu
bisianda du hombre ri' pur enda nandxd' stidu o purti jma gaxha canaza du de Dios.
Cadi zaca di nga laani, 13 sinuque uca ni pur enda nandxd' sti Jesus, dxa ni bitiidi tu lu na
Pilatu chiqué. Peru yanna ma bisisaca Dios laabe, Dios sti ca bixhoze gola nu Abraham ne
Isaac ne Jacob. Dxi unaaze tu laabe que, qué nind tu nundaa Pilatu laabe, neca ucala'dxi'.
14 Qué nina tu nilaa tobi ni nacha'hui', ni qué huayuni gasti', laga unaba tu ilaa tobi ni
huayuuti binni. 15> Ne zacd biiti tu ni rudii enda nabani, peru undisa Dios laabe de lade
gue'tu'. Nanna du dxandi ni purti bidu'ya du laabe nabani be. 1¢ Ne pur enda nandxé'
stibe uyuu stipa fiee hombre ri', ne bianda chaahui purti runi cre du laabe. Runibia' tu

laa ne nezald ird tu bianda.

17 Biche ca', nanna bi'ni tu ird nga purti qué ganna tu xi cayuni tu, laatu ne ca xaique
stitu. 18 Peru maca uni' Dios chi aca ni zacd, ne gudxi ni binni de ruaa ira ca profeta ni
bizeete napa Cristu xidé acand. Ne yanna ma bi'ni be ni. 1°Nga runi cayabe laatu, lainaba
perdén Dios, laudxii 14 jneza ti ix4 stonda tu ne zacd zusieche be ladxidd' to, 2°ra useenda
be Jesus ra nuu tu sti tiru, ne nga nga Cristu ni uli be gueda uld laatu. 2! Peru napa Cristu
xidé guiaana ibd' dede ora ma gudixhe chaahui Dios ira ni naquiifie gaca' casi uni' de
ruaa ca profeta sti dede ma xadxi. 22 Purti na Moisés rabi ca bixhoze gola nu chiqué: “De
lade binni laanu zandisa Dios ti profeta, ne laucaa diaga laabe ird ni gabi be laatu. 23 Purti
ird ni qué ucaa diaga laabe la? zaxa 14 de lade binni Israel ne zanitild.”

241r4 ca profeta uyuu chiqué, de Samuel ne cani beda nanda ru', ira ca bizeete ca de
cadxiri'. 25 Ne de ruaa ca profeta que, bidii stiidxa Dios ca bixhoze gola nu, ne cadi laasi
ca' sinuque ne laatu purti laatu nga xiifii ca'. Ne laca uni' né be laatu ra na be rabi be
Abraham: “Pur Xiifi lu ziuu ird binni guidxilayt ndaaya'.”

26 Ne dxi ma undisa be Xiifii be que, nirudd' ra nuu tu biseenda be laa para uxhele laatu
de enda ruchee ne nga nga ndaaya que.

4

Ra zuhuaa Pedru ne Juan nezalu justicia

1 Cayui' né ru Pedru ne Juan ca binni que diidxa ora biuu ca sacerdote ne xaique sti
caniraparayu'duro', ne ca saduceu. 2Cadxiichi ca xifiee cusiidi cabe binni zabani gue'tu
purti bibani Jesus. 3 Ne unaaze ca laacabe biseguyoo ca laacabe. Ne biaana cabe raqué
gueela que, purti ma huadxi ngue. 4 Peru stale de cani bicaa diaga laacabe bini cre, bia'
gaayu mil hombre sin igaba gunaa.

5 Sti dxi que guca ti junta Jerusalén. Bidxifia ca xaique sti guidxi que ne ca xafque sti ca
sacerdote ne ca maistru de ley, © ne Ands sacerdote gola ne Caifas ne Juan ne Alejandru
ne ira ca familia sti sacerdote gola. 7 Para bisenda caa cabe Pedru ne Juan, bizuhuaa cabe
laaca galahui' ne rabi cabe laaca":



HECHOS 4:8 157 HECHOS 4:36

—Tu gudxi laatu guni tu ni cayuni tu ri' o tu biseenda laatu guni tu ni.
8 Dx4 ladxidd' Pedru de Espiritu Santu para na rabi laacabe:
—Laucaa diaga, xaique sti guidxi ne xafque sti ca sacerdote. ° Yaquexa yanadxi canaba

diidxa tu laadu ximodo ucané du hombre nachita fiee ri', o ximodo bianda be 1a? 10 zabi
du ni laatu para ganna tu, laatu ne idubi naca guidxi Israel. Jesucristu ni bicaa tu lu cruz

que, undisa Dios laa de lade gue'tu', ne laabe nga bisianda be hombre zuhuaa 14 tu ri'.
11Ni bi'ni tu Jesus ca zeda gaca casi fiaca nusa'bi tu ti guie ra cucuf tu yoo, ne nidxifia dxi
ma guie que pe ninaaze yoo que. Purti yanna ma bidxiiba Dios laabe. 12 Ne laasi be zanda
uld be laanu, purti iruti ru stobi ndaani guidxilayt ni huaguixhe Dios uld binni, sinuque

laasi be.
13 Ora bi'ya cabe cadi cadxibi Pedru ne Juan para in{', ne nanna nda cabe huaxié' napa

ca scuela ne iruti naca ca la? nabé bidxagayaa cabe. Ne bietenala'dxi cabe uza né ca
Jesus. 1 Peru qué fianda nini' cabe gasti' purti zuhuaa dxa hombre ni bianda que raqué.
15 Oraque gudxi cabe laaca iree ca de raqué, para uni' stiidxa cabe laasi cabe, 16 na cabe:

—Xi guni né nu ca hombre ri pue, purti dxandi milagru ni bi'ni cabe ca, ne ird binni
Jerusalén nanna ni. Qué zanda gabi nu cadi dxandi ni. 17 Peru para ma cadi ireeche ru ni
lade binni 1a? uchibi nu laacabe ti ma cadi lica uzeete ru cabe 14 Jesus.

18 Para uridxi cabe laaca sti tiru ne biinda cabe 1 ca ma cadi usiidi ca stiidxa Jesus nin
uzeete ca la. 19 Para na Pedru ne Juan rabi laacabe:

—Laguuya si laatu pa jneza nezald Dios uzu'ba du stiidxa tu ne cadi uzu'ba du stiidxa
Dios. 20 Purti qué zanda usaana du de giii du ni bidu'ya du ne ni bina diaga du.

21 Bichibi si cabe laaca', bindaa cabe laaca purti qué fianda fiunina cabe laaca pur ira
binni que. Ira cabe cusisaca cabe Dios pur ni guca que, 22 purti ma napa hombre ni bianda
que jma de cuarenta afiu.

Ra cani' né ca xpinni Dios laa

23 Biree si Pedru ne Juan biyubi ca ra nuu ca xcaadxi de laaca que ne byui' né cabe laaca
Xi na ca xaique sti ca sacerdote ne ca xaique sti guidxi. 24 Ora bina diaga ca xi na cabe la?
ira cabe tobi si uni' né cabe Dios na cabe:

—Dios, lii runi mandar lu ird'. Lii biza' lu iba' ne guidxilayt ne nisadé' ne ird ni nuu
ndaani cani. 25 Ne laca lii un{' lu ra bisin{' Espiritu Santu David ni bi'ni xhiifia lu', ra na:
Xifiee cayasa cani cadi judiu,
caguixhe ca guni ca ni qué zanda guni ca'.

26 Uyuu ca rey de guidxilay tobi si,
laaca ne ca xaique sti ca guidxi,
para bicaa It ca Dios ne Cristu ni ul{ be.

27 Ne dxandi zaca pe nga uca ni ndaani guidxi ri'. Herodes ne Poncio Pilatu ne cani
cadi judiu ne ca judfu, ird ca uca ca tobi si uyé ca luguid Jesus Xiini lu ni naya ladxidé', ni
ulf lu que. 28 Ne zaca bi'ni cabe ird ni maca gudixhe lu gaca'. 2° Yanna, Sefior, biiya modo
racala'dxi cabe uchibi cabe laadu para guiaana dx{ du, ne ucané laadu, cani cayuni xhiina
lu', para giii du stiidxa lu sin idxibi du. 30 Ne laga cayuni du ni, lii gudixhe na luguia cani
huard para guianda ca', ne ucané laadu guni du milagru ne sefia pur enda nandxd' sti
Jesus Xiifii lu ni nay4 ladxidd'.

31 Ora biluxe uni' né cabe Dios, biniibi dxacha ra nuu cabe que ne bidx4 ladxidé' cabe
de Espiritu Santu ne jma rusi ma qué nidxibi cabe byui' cabe stiidxa Dios.

Tobi si naca ca xpinni Cristu

32 Stale binni ma runi cre Dios, ne ird ca nuu ca tobi si. Tobi si ni cani' ique cabe, tobi si
ni racala'dxi cabe. Ne iruti cadi cani' sti si ni napa, sinuque sti ird cabe ni. 33 Cadi cayaana
dxi ca apdstol de giii né ca binni dxandi biiya ca ma bibani Sefior Jesus, ne nabé cahuinni
enda nandx¢' sti Dios luguia ca', ne caguu Dios ndaaya ird ca'. 34 Nga runi nin tobi de
laacabe qué fiaadxa gasti purti ird cani napa layd ne yoo bitoo cani ne bedané ca saca
ni, 35 gudixhe ca xa fiee ca apdstol para biaazi ni lu cada tobi bia' caquiifie'. 3¢ Lade cabe
uyuu tobi 14 José. Ulee 14 ca apdstol laabe Bernabé. Stiidxa cabe rini' ni Tobi ni Rusieche'.

Binni Chipre laabe, ne za be de Levi. 37 Gupa be tindaa layd. Bitoo be ni ne bedané be
saca ni, gudixhe be xa fiee ca apdstol.

5

Ananias ne Safira

1Peru uyuu stobi hombre 14 Ananfas. Laa ne Safira xheela bitoo ca ti layd. 2 Ulee be
tindaa 1a ni ne yené be ni ra nuu ca apéstol, gudixhe be ni xa fiee ca'. Ne nanna xheela
be xi bi'ni be. 3 Para na Pedru rabi laabe:

—Ananfas, xifiee bidiiu lugar chu' binidxaba ndaani ladxidé' lo para usiguiiu Espiritu
Santu ne guiaana neu tindaa lu ni bitoo lo ca. 4Dxi napu ni, fiee cadi stiu' nila? Ne dxi ma
bitoo lo ni que, laca stiu' saca ni para fiuni neu ni racala'dxu’. Xifiee canatidi lu xquenda
biaani lu gu'nu zacd. Cadi binni di nga ucala'dxu nusiguiiu', sinuque Dios.

5Ora bina diaga Ananias ni na Pedru que, biaba guti. Nabé bidxibi ird cani gunna ni.
6Ne bidxifia caadxi hombre huiini', ucuaa ca laabe, bichenda ca laabe lari, para yeucaachi
ca laabe.

7Bia' chonna hora de ngue za xheela be, biuu. Peru qué ganna xi ma guca. 8 Para na
Pedru rabi laa:

—Nee bia' ri bitoo to layd stitu la?

—Bia' ¢4, na.

9 Oraque na Pedru:

—Xifiee uca tu tobi si para gu'ya tu pa zanda usiguii tu Espiritu sti Dios. Biaa gu'yu'
ma zeda yuu cani yeucaachi xheelu'. Ne laca ziné ca lii.

10 Oraqueca biaba be xa fiee Pedru, guti be. Ora biuu ca hombre huiini que, biiya ca ma
guti be, para ucuaa ca laabe yeucaachi ca laabe cue' xheela be. 11 Nabé bidxibi ca xpinni
Cristu ne ird cani bina diaga ni uca que.

Ra uca stale milagru

12 Biquiifie Dios ca apdstol para bi'ni stale milagru, ne bisihuinni enda nandxd' sti
lade ca binni que. Ira cabe ridxifia cabe ra corredor ni rabi cabe sti Salomén que. 13 Ca
xcaadxi binni la? bidxibi ca fiuu ca lade cabe, peru ird binni guidxi que cudxiiba laacabe.
14 Ne jma rusi cadale cani runi cre Cristu, cdsica hombre zaqueca gunaa. 15 Biiya binni
ird ni cayuni ca apéstol, para bizult ca ulee ca binni huara. Nuu ni nexhe lu luuna', lu
camilla. Ne udixhe ca laacabe lu calle ti ora tidi Pedru raqué, neca banda si sti tidi luguiad
cabe. 16 Dede ca binni guidxi nuu gaxha Jerusalén bedané ca binni huara ne ni caguite
binidxaba ique, ne ird cabe bianda cabe.

Ra yeguyoo ca apdstol

17 Peru biasa sacerdote gola, laa ne ca saduceu ni nuu né laa, bidxiichi ca purti ma
zinanda binni ca apdstol. 18 Para unaaze ca ca apdstol biseguyoo ca laacabe ndaani lidxi
guiiba sti guidxi que. 19 Peru lu gueela beeda ti angel sti Dios bixhele puerta sti lidxi
guiiba que, ulee laacabe ne na rabi laacabe:

20 —Laché lachiuzuhuaa ndaani yu'du ro'. Lagiif' né binni stiidxa enda nabani ni cudii
Dios yanna ri'.

21 Nga si bina diaga cabe biree cabe. Ne siadd' ro' biuu cabe ndaani yu'du ro', bisiidi

cabe.
Laga cayaca ird nga la? gupa sacerdote gola ne cani nuu né laa ti junta, ne guridxi ca

ca justicia ne ira ca binni gola sti ca judiu. Oraque biseenda cabe tu chi ndee ca apdstol

ndaani lidxi guiiba', guedané laaca ra nuu cabe. 22 Peru ora yenda ca gendarme que ra

lidxi guiiba', qué nidxela ca ca apdstol, para bigueta ca yetidxi ca laacabe, 22 na ca':
—Yegu chaahui lidxi guiiba que yendd du, ne zuhuaa cani cayapa ni, peru ora bixhele

du ni la? iruti nuu ndaani ni.
24 Ora bina diaga sacerdote gola ne xaique sti cani rapa ra yu'du ro' ne ca xaique sti ca

sacerdote xi na ca gendarme que la? naca':
—Nanna xi gueda iluxe ird ndiya'.

25 Peru draque beeda tobi, beda tidxi laaca xi cayaca, na:

—Ndaani yu'du ro' nuu ca hombre biseguyoo to que, cusiidi ca binni.

26 Para biree comandante ne ca gendarme, yecaa ca ca apéstol peru sin fiunina ca
laacabe, purti cadxibi ca ucha ca binni que guie laaca'. 27 Bedané ca laacabe ne bizuhuaa
ca laacabe nezalu ca justicia. Oraque na sacerdote gola rabi laacabe:

28 _Nee cadi bidu'nda ca du 1 tu cadi usiidi ru tu stiidxa Jests la? Yanna biaa xi ma
bi'ni tu. Ma bich4 tu stiidxa be idubi naca Jerusalén ne cudxiiba ru sica tu donda luguia

du, ma na tu laadu biiti du laabe.
29 Oraque na Pedru ne ca xcaadxi apdstol que:

—Jma naquiifie uzu'ba du stiidxa Dios que stiidxa binni. 30 Dios sti ca bixhoze gola nu
undisa Jesus ni biiti tu ra bicaa tu laa lu cruz que. 31 Ma undisa Dios laabe ne bicui laabe
cue' para aca be xaique sti ird' ne uld be binni, ti pur laabe ma zanda gaca perdonar ca
binni Israel ra inaba ca perdén Dios. 32 Ne cayabi du laatu dxand{ ird ndi', ne cadi laasi
du sinuque ne Espiritu Santu ni rudii Dios cani ruzuuba stiidxa'.

33 Nabé bidxiichi ca binni que ora bina diaga ca xi na ca apdstol, ne ucala'dxi ca fiuuti
ca laacabe. 34 Peru 6raque biasa tobi de ca justicia 14 Gamaliel. Naca fariseu ne rusiidi

ley, ne ird binni rucaa diaga laa. Bizuhuaa ne unaba iree ca apdstol ti ratu. 35 Ne draque
na:
—Binni Israel ca', laguuya xii nga chi guni tu ca hombre ca. 3¢ Purti chiqué biasa

ti hombre 14 Teudas, na laa nga tuuxa. Ne yenanda stale binni laa, bia' tapa gayuaa
hombre. Peru qué nindaa de ngue biiti cabe laa ne bird xpinni bireeche, ne raqué biluxe
ni. 37 Bigueta dxi cayaca censu biasa stobi 14 Judas, binni Galilea. Bitopa stale binni para
sa nanda laa. Peru laca guti, ne bird xpinni bireeche. 38 Nga runi cayabe laatu cadi guni
tu ca hombre ca gasti'. Laudii lugar che cabe. Purti pa binni gudixhe ni zinanda cabe ca
la? qué zandaa ibid ni. 3° Peru pa de Dios zeeda ni la? qué zanda di uchia tu ni. Ne pa
uyubi tu guni tu ni la? zacd zucaa It tu Dios.

40 Ne ira cabe ucuaa cabe stiidxa Gamaliel, para guridxi cabe ca apdstol, gudifie cabe
laaca' ne gudxi cabe laaca ma cadi giii ru ca stiidxa Jests. Oraque ru bindaa cabe laaca’'.
41 Ne biree ca apdstol de ra nuu ca justicia que, ziyeche ca purti bidii Dios lugar usituf
binni 14 ca purti xpinni Jesus laaca'. 42Ne qué fiaana dx{ cabe de fiui' cabe stiidxa Cristu.
Ira dxi bisiidi cabe ni ndaani yu'du ro' ne ralidxi binni.

6

Ra bibi gadxe acané lu xhiifia Dios

1 Nabé cadale ca xpinni Cristu ca dxi que. Ne uluu cani rini' griegu xqueja cani rinf'
hebreu, na ca jma huaxié' ricaa ca viuda ni nuu lade ca' ora riaazi ni tidi né ca dxi. 2 Para
guridxi ca apdstol ird ca xpinni Cristu ne na ca rabi ca laacabe:

—Cadi jneza usaana du de giii du stiidxa Dios para idu'ya du guiaazi ni caquiifie ird
ca binni ri'. 3Nga runi hermanu ca' lacuf gadxe hombre de lade tu ni nanna binni runi
jneza, ni dx4 ladxidé' de Espiritu Santu, ne ni riene, usaana nu dxiifia ri lu né ca'. 4 Ne
laadu qué ziaana dxi{ du de ini né du Dios ne de giii du stiidxa'.

5Uyuula'dxi ca binni que modo na ca apdstol gaca ni. Para uli ca Esteban, tobi hombre
ni nabé runi cre ne dxa ladxid4' de Espiritu Santu, ne laca uli cabe Felipe ne Précoro ne
Nicanor ne Timén ne Parmenas ne Nicolas, ti binni Antioquia ni maca zinanda religién
sti ca judiu ante gaca xpinni Cristu. ¢ Bedané cabe laaca ra nuu ca apdstol, para uni' né
ca apostol Dios ne gudixhe na ca luguia cabe.

7 Ne ca dxi que jma rusi careeche stiidxa Cristu, ne cadale cani runi cre ndaani guidxi
Jerusalén, dede stale sacerdote sti ca judiu bini cre.

Ra bigaa Esteban
8 Nabé uluu Dios ndaaya Esteban ne ucané laabe para bi'ni be stale milagru, ne biquiifie
Dios laabe para bisihuinni enda nandxd' sti lade ca binni que. ® Oraque biasa caadxi binni
ni rie xhiu'du cani uca esclavu chiqué. Lade cabe zeeda caadxi binni de Cirene ne de

Alejandria ne de Cilicia ne Asia. Ucuaa yu né cabe Esteban de ni cusiidi'. 10 Peru biseegu
Esteban ruaa cabe purti ucané Espiritu Santu laa uni' ne stale enda biaani'. 11 Para gudixe
cabe caadxi binni in{' bina diaga caguu di Esteban Moisés ne Dios. 12 Ne zaca biquiinde
cabe ca binni guidxi que ne ca xaique stica' ne ca maistru de ley, para biasa ird ca uyé ca
luguid Esteban, unaaze ca laabe ne yené ca laabe ra nuu ca justicia. 13> Ne bedané cabe
caadxi cuee falsu luguid Esteban, na ca qué riaana dxi be de cu' di be yu'du sti Dios ne
ley stica'. 14 Ne laca naca":

—Bina diaga du cani' hombre ri' zuxhd Jests de Nazaret yu'du ro' ri', ne zuchaa ca
costumbre ni gudixhe Moisés guni nu.

15 Ne biiya dx{ ird binni zuba raqué 14 Esteban ne biiya ca casi 1G dngel 14 be.

7

Ni uni’ Esteban
1 0raque na sacerdote gola que rabi laabe:

—Nee dxandy{ ird ni na cabe ca la?
2Para na be: ,
—Biche ne bixhoze ca', laucaa diaga naa. Dios ni nandxé' uni' né bixhoze gola nu

Abraham dxi nuu ru Mesopotamia ante chi ndeza Haran. 3 Na Dios rabi laabe: “Biree de
xquidxi lu', bisaana ca lisaa lu'. Uyé, naa ma ulué lii una guidxi guiaanu'.” 4 Para biree
be xquidxi ca caldeu, yendeza be Hardn. Raqué guti bixhoze be, para bedané Dios laabe
guidxi ra nabeza tu yanna ri'. 5 Chiqué qué nudii Dios laabe nin tindaa layu rari', nin

bia' ra nuzuhuaa fiee be. Peru bidii stiidxa laabe zudii ni laabe ne ca xiifii be, neca ca'ru
gapa be xiifii be chiqué. ¢ Ne laca gudxi Dios laabe zaza renda ca xiifii be xquidxi binni

tapa gayuaa iza ne zapa ca binni que laaca de esclavu ne zunind laaca'. 7 Peru na Dios
rabi laabe: “Zusaba naya cani gapa laacabe de esclavu ne éraque zaree cabe para gueda
usisaca cabe naarari'.” 8 Bidii stiidxa Dios laabe zaca be xpinni, laabe ne ca xiifii be, ne na
rabi laabe: “Guluu sefia stinne ird hombre gale lade familia stiu' para ihuinni ma xpinne
laatu.” nga runi dxi gule Isaac uluu be sefia sti Dios laa lu xhono gubidxa. Zaqueca bini
né Isaac Jacob xiifii', ne zaqueca bini né Jacob idubi doce xiifii', cani beda gaca bixhoze
gola ird nu.

9 Gupa ca xcaadxi xiifii Jacob que envidia José bi'chi ca', ne bitoo ca laabe lu binni
ze Egipto, peru nuu né Dios laabe. 10 Bila laabe de ird ni beeda luguid be. Ucané laabe
para biaba be Faradn, rey de Egipto, ne para biiya Faraén pabia' riene be. Ne bi'ni laabe
gobernador de Egipto ne bisaana ird ni napa ralidxi lu na be.

11 Ca dxi que guca ti gubifia idubi guidxi Egipto ne Canadn. Nabé nagana guca ni para
ca binni que, ne qué nidxela ca bixhoze gola nu ni fio ca'. 12 Peru ora gunna Jacob nuu
xuba Egipto la? biseenda laacabe yesi cabe xuba'. 13 Ne ra iropa tiru uyé cabe gudxi
José laacabe tu laa, ne gunna Faradn tu familia José. 14 Para bisenda caa José bixhoze ne
idubi familia sti', bia' setenta y cinco ca'. 15> Zaca nga yebi' Jacob Egipto ne raqué guti'.
Ne raqueca guti ca bixhoze gola nu. 16 Udi'di ru stale iza para ulee cabe laaca yeucaachi
cabe laaca Siquem ndaani ba' ni uzi' Abraham lu ca xiifii Hamor.

17 Peru dxi ma cadxifia dxi gaca ni bidii stiidxa Dios Abraham gaca que la? bidale ca
binni Israel ndaani guidxi Egipto, 18 dede ra beda ti sti rey ni qué runibid' José. 1° Udxite
rey que ca binni laanu ne binina laacabe ne bicaa laacabe usa'bi cabe ca xiifii huiini cabe
para gati ca'. 20 Ca dxi que beda gale Moisés ne uyuula'dxi Dios laa. Gupa bixhoze be ne
jhaa be laabe ralidxi ca chonna beeu. 2! Peru dxi ma qué fianda nucaachi ca laabe la?
ulee ca laabe, ne ucuaa xiini Faradn laabe, bisiniisi laabe casi xiifii'. 22 Ne biziidi be ird ni
nanna ca binni Egipto. Nabé bihuinni pabia' nuu xpiaani be pur ni uni' be ne pur ni bi'ni
be.

23 Dxi ma napa be cuarenta afiu bilui'la'dxi be chi ganna be ca binni xquidxi be, ca
israelita. 2% Ne ra ziganna be laaca biiya be caguifie ti egipciu tobi de laaca'. Biuu be
ucané be binni xquidxi be gudifie be egipciu que dede ra biiti be laa. 25Z4acaxa be fiene ca
binni xquidxi be ma chi iquiifie Dios laabe para uld laaca', peru qué fiene di ca'. 26 Sti dxi

que yenda be ra cadinde chupa de ca binni xquidxi be. Ucala'dxi be nuchid be laaca', rabi
be laaca": “Hombre ca', xifiee ndi cayunina saa tu laatu. Laca bi'chi tu.” 27 Oraque bilaa
nd ni caguifie stobi que laabe ne na: “Tu gudixhe lii gacu xaique stidu para ga'bu laadu
cadi jneza cayuni du. 28 O racala'dxu guuti lu naa casi biiti lu dxa egipciu que neegue
1a?” 29 Ora bina diaga be xi na hombre que, biree be de Egipto, yendeza be xquidxi binni.
Uleza be Madidn ne raqué gupa be chupa xiifii be.

30 Udi'di cuarenta afiu de ngue, ti dxi nuu be ndaani ti gui'xhi cue' dani Sinai, mala
biiya be cayaca bele lu ti yaga. Tihua ti dngel biete raqué. 31 Bidxagayaa be ora bi'ya be
ni, ne bidxifa be para gu'ya be xii ni. Oraque uni' né Dios laabe, 32 na rabi laabe: “Naa
nga Dios sti ca bixhoze gola lu', Dios sti Abraham ne sti Isaac ne sti Jacob.” Bidxibi be
dede guca diti be ne qué nind be nindisa 1t be. 33 Ne na Dios rabi laabe: “Ulee xquela
guidi lu' purti zuhuaa lu nezalud'. 34 Ma biiya pabid' cayacand ca xpinne ni nuu Egipto
ne bina diaga cayuuna cabe. Nga runi ma biete para ula'ya laacabe. Yanna guda' useenda
lii cheu' Egipto.”

35 Chiqué bidxii deche cabe Moisés rabi cabe laa: “Tu gudixhe lii gacu xaique stidu
para ga'bu laadu cadi jneza cayuni du.” Peru laape be gudixhe Dios de xaique stica' para
bila be laaca', ne gucané angel que bi'ni be ni, dxa dngel ni uni' né laabe lu yaga que.
36 Bi'ni be milagru ne sefia ndaani guidxi Egipto ne lu Nisadé' Xind' para ulee be laaca de
ndaani guidxi que. Ne laca laabe bi'ni be milagru ra uza né be laaca cuarenta afiu ndaani
gui'xhi'. 37 Ne laca laabe nga gudxi be ca binni Israel chiqué zandisa Dios ti profeta de
lade ca casi undisa laabe, ne gudxi be laaca ucaa diaga ca profeta que. 38 Ne dxi bidxifa
ira ca binni que ndaani gui'xhi', ne laabe nuu be raqué. Ne laabe nga uni' né dxa dngel
que lu dani Sinaf para uni' né be ca bixhoze gola nu. Ne laabe ucuaa be ca diidxa sti enda
nabani ne bisaana be cani para laanu.

39 Peru nin ne ira nga, qué nina ca bixhoze gola nu nucaa diaga laabe, laga bidxii
deche ca laabe, ne nisi cd ique ca ibigueta ca Egipto. 40 Ne ti tiru bisaana Moisés laacabe
caadxi, para rabi cabe Aardn: “Biza' caadxi bidd' sa niru 1t nu, purti ulee si Moisés laanu
Egipto. Yanna qué ganna nu xi guca be.” 41 Oraque bi'ni cabe ti yuze huiini ne biiti cabe
mani bisiga'de cabe laa. Bieche né cabe ni bizd' cabe que. 42 Peru bixele Dios de laacabe.

Bisaana laacabe guni adorar cabe ca luceru ni nuu ibd', casi bicaa ca profeta lu gui'chi ra
na Dios:
Binni Israel ca', ldcaxa biiti tu mani para nusiga'de tu naa idubi cuarenta afiu uza tu

ndaani gui'xhi que.
43Laga yené tu ca bidd' ni bizd' tu
para uzuxibi tu xa fiee.

Yené tu lidxi Moloc ne luceru sti Refan de dios stitu.
Nga runi zabee laatu de xquidxi tu,

chi ulaa laatu cherica Babilonia.
44z4 né ca bixhoze gola nu carpa ra gupa ca ca guie ra c ca mandamientu. Biza' cabe

carpa que casi gudxi Dios Moisés cha ni. Bilui' Dios laabe ximodo. 45 Laca yené cabe ni
dxi uza niru Josué 1d cabe para biuu cabe guidxi bidii Dios laacabe que. Peru para biuu
cabe raqué uladxi Dios ca binni nabeza raqué. Ne zacd bi'ni cabe dede dxi beda ti rey
David. 46 Gunaxhii Dios laabe ne ucala'dxi be nucui be xhiu'du Dios sti Jacob, 47 peru qué
flanda. Salomén ru' beda ucui ni. 48 Peru qué ribeza Dios ni nandxd' ndaani yu'du ni ucuf
binni, casi uni' ti profeta ni na Dios:
49 Rune mandar iba' ne guidxilayd,
casi laca zuba iba' ne naguixhe fnee guidxilayd.
Xi clase ndi yoo na tu ucui tu para naa pue.
O paraa nga na tu quixhe chaahui tu para iziiladxe'.
50 Nee cadi naa bine iré xixé ni la?

51 Peru laatu la? na Esteban rabi laacabe, —naguidxi ladxidd' to, casi binni ni qué
runibid' Dios, ne qué rina tu ucaa diaga tu stiidxa Dios. Rindee tu ca bixhoze gola tu purti
nisi rucaa lu tu Espiritu Santu casi bi'ni ca'. 52 Uné de ca profeta ni qué nizabi nanda ca

bixhoze gola tu ya'. Biiti cabe cani gudxi laacabe zuseenda Dios tobi ni nacha'hui'. Nga
guca dxi ca'ru gueeda be. Yanna ma beeda be ne laatu bitoo to laabe ne biiti tu laabe.
53 Bidii ca dngel ley sti Dios laatu peru qué runi tu ni na ni.

Ra guti Esteban

540ra bina diaga cabe ni na Esteban que, gudé di laacabe dede gudé yaa cabe guidi ruaa
cabe, tantu bidxiichi né cabe Esteban. 55 Peru dxd ladxidé' Esteban de Espiritu Santu biiya
dx{ iba". Biiya enda nandxd' sti Dios ne biiya zuhuaa Jests cue' Dios. 56 Para na:

—Cayuuya zuxele iba' ne zuhuaa Hombre Biseenda Dios cue' Dios.

57 Oraque ird cabe biseegu cabe diaga cabe ne bicaa cabe ridxi ne uyé cabe luguid
Esteban ird cabe. 58 Ulee cabe laa de ndaani guidxi que, ne bisigapa cabe xhaba cabe
ti hombre 14 Saulo, para bicha cabe guie Esteban. 59 Laga cucha cabe guie laabe, na be:

—Sefior Jesus ucuaa espiritu stinne'.

60 Ne bizuxibi be, bicaa be ridxi:
—Sefior cadi udxiiba lu donda ri luguid cabe.

Nga si unf' be, guti be.

8

Canaladxi Saulo ca xpinni Cristu
1-2 Uyuula'dxi Saulo ni bi'ni cani biiti laabe que. Peru undisa caadxi hombre cha'hui
laabe, bicaachi ca laabe, ne biina né ca laabe. Ne dede dxi que bizulti uzabi nanda cabe ca
xpinni Cristu ndaani guidxi Jerusalén ne bireeche ndase ca', ni uyé Judea ni uyé Samaria.
Ca apdstol si, qué niree. 3 Ucala'dxi Saulo nunduuxe ird ca xpinni Cristu. Uza yoo pur
yoo ulee laacabe, hombre ne gunaa, ne biseguyoo laacabe.

Ra yendd stiidxa Cristu Samaria

4 Peru cani bireeche que, ird ladu ze ca', ziyui' ca stiidxa Cristu, 5 casi Felipe uyé ti
guidxi de Samaria ne byui' né ca binni que stiidxa Cristu. ¢ Bidxifia ird binni que bicaa
diaga laabe ne biiya ca ca milagru ni bi'ni be. 7 Purti nuu stale binni raqué riguite
binidxaba ique ne bicaa ca binidxaba que ridxi ra biree ca'. Ne bianda stale cani ma
guti galaa, ne fiee chiita. 8 Ne nabé bieche ca binni guidxi que.

9 Uyuu tobi hombre 14 Simén ndaani guidxi que. Chiqué uca be magu, ne bidxagayaa
ca binni neza que ird ni bi'ni be, ne gudxi be laaca nandxé' be. 19Ne iré ca bicaa diaga ca
laabe, dede cani huaxié' risaca para cani jma risaca, na ca':

—Ndi nga enda nandxd' sti Dios.

11Bicaa diaga ca laabe purti ma xadx{ caguite be laaca ne ird brujeria ni runi be. 12Peru
dxi ma bini cre ca ni byui' né Felipe laaca de enda runi mandar sti Dios ne de Jesucristu
la? uyuu nisa ca', hombre ne gunaa. 13 Laca bini cre Simén ne uyuu nisa. Ne ma qué
niladi ru cue' Felipe. Ne nabé bidxagayaa ra bi'ya ird sefia ne milagru cayaca que.

14 Ora gunna ca apdstol ni nuu Jerusalén ma bini cre binni Samaria stiidxa Dios la?
biseenda ca Pedru ne Juan ra nuu cabe. 15 Casi yendd Pedru ne Juan raqué unaba ca
lu Dios udii Espiritu Santu laacabe. 16 Purti nin tobi de laacabe ca'ru icaa cabe Espiritu
Santu, nin ca'ru ganna cabe pa nuu be, sinuque uyuu nisa si cabe ra bini cre cabe Cristu.
17Ne udixhe nd Pedru ne Juan luguid cabe para ucuaa cabe Espiritu Santu.

18 Ora bi'ya Simén quixhe na si ca apdstol luguid ca binni que maca zicaa ca Espiritu

Santu la? ucala'dxi nudii vueltu laacabe, 1° na:
—Latané naa enda nandxd' ca, ti tutiica quixhe naya luguia' maca zicaa Espiritu Santu.

20 Para na Pedru rabi laabe:
—Initilt neu vueltu stiu'. Nee nou' zanda sf cabe enda nandxd' sti Dios la? 2! Qué
zanda chu' lu lade du ne qué zanda gu'nu dxiifia ni cayuni du ri' purti cadi jneza ni cd

ique lunezalt Dios. 22Bisaana ni cd ique lu ca ne unaba perdén Dios tila na guni perdonar
lii de ni unf'i'cu ca. 23 Purti ruuya dx4 envidia ndaani ladxid4' o' ne ca lu yaga lu nd enda

ruchee.
24 Oraque na be:

—Lainaba lu Dios pur naa ti cadi gueeda ird ni na tu ca luguia'ya'.
25 Biluxe byui' né si cabe binni ira ni bi'ya cabe bi'ni Sefior la? bigueta cabe Jerusalén.
Ne ird guidxi sti Samaria ra zidi'di cabe, ziyui' cabe stiidxa Cristu.

Felipe ne ti hombre de Etiopia

26 Ti dxi na ti dngel sti Dios rabi Felipe:

—Biaa uyé guete', neza zeeda cabe de Jerusalén ze cabe Gaza, lu neza cd ndaani gui'xhi
que.

27Parabiree be ze be. Neza ze be que yeugaanda be ti hombre de Etiopia, ti eunuco, tobi
ni risaca lade ca xpinni reina Candace. Rapa be xpidxichi reina que. Uyé be Jerusalén,
yeusisaca be Dios. 28 Yanna ma zib{' be, ze be ndaani ti carretén ziyuunda be ni bicaa
profeta Isafas. 29 Ne na Espiritu Santu rabi Felipe:

—Bidxifia carretdn ca.

30 Para bidxifia Felipe ne bina diaga cayuunda be ni bicaa profeta Isafas, para na rabi
laabe:

—Rie'nu gou' ni cayuunda lu ca.

31 Qraque na be:
—Ximodo ndi guiene' pa iruti tu usiene naa.
Ne gudxi be Felipe quiba cui né laabe raqué.
32Ndi nga ni na Xqui'chi Dios ra cayuunda be que:
Yené cabe laabe casi riné cabe dendxu ra chi gati,
ne casi qué ribidxiaa dendxu huiini ora uga cabe guicha ladi,
zaqueca nin ti diidxa qué nini' be.
33 Gupa cabe laabe casi ni qué risaca
ne bidxiiba cabe donda ique be sin fiuni be gasti'.
[ruti qué zuzeete cani za de laabe
purti biluxe xpida be ndaani guidxilayu.
34 Para na eunuco que, rabi Felipe:
—Gudxi naa tu cuzeete profeta Isafas rari', de laca laa la? o de stobi.
35 Para bizuld né Felipe ni cayuunda be que ne bisiene laabe stiidxa Cristu. 36 Neza ze
cabe que, zidi'di cabe ti ra da' nisa. Para na be:
—Rar{' da' nisa. Nee qué zanda chuaa ni'sa la?
37 Para na Felipe:
—Zanda, pa runi cre lu de idubi ladxidé' lo".

Oraque na be:

—Rune cre Jesucristu nga Xiifii Dios.

38 Oraque bicueza dxi be carretén que ne biete iropa cabe ndaani nisa, para uluu nisa
Felipe laabe. 39 Ra biree cabe ndaani nisa ucuaa Espiritu sti Dios Felipe ziné. Ma qué
fluuya ru be laa. Oraque biree be ze be nayeche'. 40 Mala biiya Felipe ma nuu ndaani
guidxi Azoto ne uza byuf' stiidxa Cristu ndaani ird guidxi dede yenda Cesarea.

9

Ra biree Cristu lu Saulo
(Hch. 22.6-16; 26.12-18)

1 Cadi cayaana dx{ Saulo de cuyubi guuti ca xpinni Cristu. Ngue runi uyé ra nuu
sacerdote gola, 2yenaba gui'chi para chiné ird yu'du ni nuu Damasco, ti pa idxela hombre
o gunaa zinanda Cristu raqué, inaaze laaca', ne guedané laaca Jerusalén. 3 Peru ra zidxifia
be Damasco, mala bizaani ti biaani de iba' laabe. 4 Biaba be layti ne bina diaga be canf'
tuuxa:

—Saulo, Saulo, xifiee canazabi nanda lu naa.

5Qraque na be:

—Tu lii ya', Sefior.

Para na ni cani' que:

—Naa nga Jesus ni canazabi nanda lu ca. Cayunina lu laca lii casi runi buey ora riguu
nee punta puya.

¢ Bidxibi be dede uca diti be, na be:

—Xi racala'dxu gune, Sefior.

Para na Sefior rabi laabe:

—Biasa, uyé ndaani guidxi, ne raqué zabi cabe lii xi gu'nu'.

7 Nisi biaana cd si ca hombre ziné laabe que. Cayuna diaga ca ridxi que peru cadi
cayuuya ca iruti'. 8 Para biasa be, bixhele It be, peru qué fianda fiuuya be. Oraque unaaze
cabe nd be yesaana cabe laabe Damasco. 9Ne zaqué biaana be chonna gubidxa, qué fiuuya
be, qué fio be, qué fie' be.

10 Nuu ti hombre runi cre Cristu ndaani guidxi que 14 Ananfas. Ne uni' né Sefior laa
casi flaca can{' xcaanda', na rabi laa:

—Ananfas.

—Rarf nuaa, Sefior, na be.

1 Para na Sefior rabi laabe:

—Biasa, uyé lu calle 14 Derecha, ralidxi Judas. Yeyubi tobi hombre 14 Saulo de Tarso,

purti cani' né be naa, 12 ne casi fiaca lu bacaanda ma biiya be tobi hombre 14 Ananfas.
Biuu, gudixhe na luguia be para bigueta una be.

13 Oraque na Ananfas:

—Peru Sefior, stale binni huayabi naa xi ird huayuni be cani runi cre lii ndaani guidxi
Jerusalén. 14 Ne dede rari ma napa be xqui'chi ca xaique sti ca sacerdote para inaaze be
tutiica runi cre lii.

15Peru na Sefior:

—Uy¢é purti ma ulié laabe chi giii né be ca judiu stiidxa', ne cani cadi judiu, ne ca rey.
16 Ne zulué laabe pabia' naquiifie gacana be ti naca be xpinne'.

17 Para uyé Ananias, biuu ndaani yoo ra nuu be que ne udixhe nd luguia be, na:

—Hermanu Saulo, Sefior Jesus ni uni' né lii neza zeedu que biseenda naa ra nuu lu', ti
ganda ind lu ne idx4 ladxidé' lo de Espiritu Santu.

18 Ne oraqueca biaba casi jlaza li be, ne gunda und be ne biasa be uyuu nisa be.
19 0raque gudd be gueta para bigueta stipa stibe. Ne biaana né be ca xpinni Cristu raqué
chupa chonna gubidxa.

Cayui' Saulo stiidxa Jestis Damasco
20 Qué nindaa de ngue bizul be byui' be stiidxa Jesus ndaani ca yu'du', cayabi be binni
Jesus nga Xiifii Dios. 21 Nabé bidxagayaa ird cani bina diaga laabe. Na ca':
—Nee cadi laabe nga uzabi nanda be cani runi cre Jests ndaani guidxi Jerusalén la?
Ne para nga ca beeda be rari', para inaaze be laaca' chiné be laaca ra nuu ca xaique sti ca

sacerdote.
22 Peru laabe jma rusi ne gana cusiene be laaca Jests nga Cristu, dede bichenda be ca

judiu ni nuu Damasco.

Ra unt' stiidxa ca judiu fiuuti Saulo
23 Ma xadx{ de nuu be raqué unf' stiidxa ca judiu guuti ca laabe. 24 Ridx{ ne huaxhinni
ruzuhuaa ca ird ra puerta lindaa sti guidxi que ti pa iree be guuti ca laabe. Peru gunna be
ni, 25 ne ucuaa ca xpinni Cristu laabe uluu ca laabe ndaani ti dxumi su, undete ca laabe
ra ventana sti lindaa ni nuu guidxi que, ne zaqué gunda bixoofie be.

Ra yendd Saulo Jerusalén
26 Ne ora yendd be Jerusalén gucala'dxi be nidxaaga be ca xpinni Cristu ni nuu raqué,
peru bidxibi ca purti cadi cayuni cre ca pa dxandi ma runi cre be. 27 Para ucuaa Bernabé
laabe yené laabe ra nuu ca apéstol. Byui' né laaca modo bi'ya be Sefior neza ze be, ne
uni' né laabe, ne modo qué nidxibi be para byui' be stiidxa Jesis Damasco. 28 Oraque ru
und ca biaana be lade ca' ne uza né be laaca Jerusalén. 29 Byui' be stiidxa Jesus sin nidxibi
be ne ucuaa yu né be ni ca judfu ni rinf' griegu. Peru ucala'dxi ca fiuuti ca laabe. 30 Ne

ora gunna ca hermanu ni, gucuaa ca laabe yené ca laabe Cesarea. De raqué biseenda ca
laabe Tarso.

31 Ca dxi ru que ma iruti nuchiifia ca xpinni Cristu, cani nuu Judea ne Galilea ne
Samaria. Ne jma rusi bizuhuaa chaahui ca lu stiidxa Dios ne bidale ca'. Qué niree chu
ca de laani ne ucané Espiritu Santu laaca'.

Ra bianda Eneas
32Ra canaganna Pedru ca xpinni Cristu ni nuu ird ladu, laca yeganna cani nuu ndaani

guidxi Lida. 33 Raqué bedand4 be tobi hombre 14 Eneas nexhe lu luuna', ma raca xhono
iza de guti galaa. 34 Para rabi be laa:

—Eneas, ma bisianda Jesucristu lii. Biasa, bitopa jluuna lu'.

Oraqueca biasa. 3> Ora bi'ya ira ca binni Lida ne Sarén ni uca que la? bisaana ca ni runi
cre ca para yenanda ca Sefior.

Ra bisibani Pedru Dorcas
36 Ndaani guidxi Jope uyuu ti gunaa runi cre Cristu l4 Tabita. Griegu rabi cabe laa

Dorcas. Nabé ucané be binni ne ora caquiifie ca pobre xiixa la? rudii be laaca'. 37 Ca dxi
que beda aca huard be ne guti be. Ucuaa ca binni que gudiibi ca cuerpu stibe ne gudixhe
ca laabe ndaani ti cuartu rairopa pisu. 38 Gaxha riaana Lida de Jope, ne ora gunna ca
hermanu nuu Pedru raqué la? biseenda ca chupa hombre chi tidxi laa guiuba gueeda.

39 Oraqueca biasa Pedru yené ca hombre que, ne ora yenda cabe Jope yené cabe laabe
ndaani yoo ra nexhe Tabita. Raqué nuu ca viuda cayuuna ca' ne bilui' ca laabe ird lari
gudiba Dorcas dxi nabani. 40 Oraque ulee be ca binni que, bizuxibi be uni' né be Dios. Ne
bitixhi 1t be biiya dxi be gue'tu que, ne rabi be laa:

—Tabita, biasa.

Para bixhele 14, ne ora bi'ya laabe biasa guri. 4! Oraque unaaze be na' undisa be laa.
Ne guridxi be ca hermanu ne ca viuda bilui' be laaca ma nabani Tabita. 42Ird binni Jope
gunna ni, ne stale tu bini cre Sefior. 43 Biaana ru Pedru ndaani guidxi Jope ralidxi ti
curtidor 14 Simén.

10

Pedru ne Corneliu
1Guyuu ti hombre ndaani guidxi Cesarea 14 Corneliu, naca capitan sti Batallén Italiano.

2 Cadi judiu laabe peru ridxibi be Dios ne rusisaca be laa, laabe ne ird binni lidxi be. Nabé
racané be ca pobre lade ca judiu ne qué riaana dx{ be de ini' né be Dios. 3 Ti dxi bia' las
tres casi fiaca lu bacaanda biiya dxichi be biuu ti angel sti Dios ra nuu be ne rabi laabe:

—iCorneliu!

4 Cadxibi be dede cayaca diti be, biiya dx{ be dngel que, ne na be:

—Xi laa, Sefior.

Para na rabi laabe:

—Ma bigaanda stiidxa lu lu Dios ne ruuya pabid' racanéu ca pobre. 5 Yanna biseenda
tuuxa che Jope, chi caa tobi hombre 14 Simén ne laca rabi cabe laa Pedru. ¢ Nuu be ralidxi
ti curtidor 14 Simén, naca lidxi urid nisadd'. Laabe zabi be lii xi gu'nu'.

7 Biree si angel que ze', guridxi be chupa jmozo be ne ti soldadu ni runi xhiifa be, ne
laa laca ridxibi Dios. & Byui' né be laaca xi guca be. Oraque ru biseenda be laaca Jope.

9 Sti dxi que ma zidxifia cani biseenda Corneliu que Jope. Ma bia' galaa dxi ngue, ne
draque pe udxi'ba Pedru ique yoo zin{' né Dios. 10 Ma candaana be ne ucala'dxi be fio be
peru ca'ru chu' endaré. Laga cabeza be cayaca ni, casi fiaca lu bacaanda 11 biiya be zuxele
ibd' ne zeda yete casi ti lari gueela liibi idapa punta. 12 Ne nuu ird clase mani ndaani ni,
mani rizd, mani rixubi ndaani' ne mani huiini ripapa. 13 Ne bina diaga be na tuuxa:

—Pedru, biasa, biiti ne gudé.

14 Oraque na be:

—Qué ziuu dxi, Sefior. Qué huayuu dxi gahua ni na ley stidu cadi idé' do.

15 Bigueta na ni can{' que rabi laabe:

—Ni cayabi Dios lii go lo la? cadi nou' qué zanda go lo'.

16 Chonna tiru guca ni. Oraque ru bigueta lari que iba'.

17 Laga candaa ique né Pedru xi rinf' ni bi'ya que la? zeda naba diidxa ca hombre
biseenda Corneliu que paraa lidxi Simén, dede bedandé ca ra puerta yoo que, ¥ ne unaba
diidxa ca pa raqué nuu tobi hombre 14 Simén, ni rabi cabe Pedru. 1° Candaa ique né ru
Pedru ni bi'ya que, na Espiritu Santu rabi laa:

—Zeda yubi chonna hombre lii. 20 Yanna biasa biete. Ne yené laacabe, sin ini' i'cu pa
cuchee lu', purti naa biseenda laacabe.

21 Oraque biete be bidxifia be ra nuu ca hombre biseenda Corneliu que, ne rabi be
laaca":

—Nanna canayubi tu naa. Rarf nuaa', xi guni tu naa.

22 Para na ca rabi ca laabe:

—Biseenda Capitdn Corneliu laadu purti gudxi ti angel laabe usenda caa be lii para
ga'bu laabe xi guni be. Ridxibi be Dios ne runi be jneza, ne ira judiu nadxii laabe.

23 Oraque gudxi be laaca guiuu ca ndaani yoo, ne biaana ca raqué huaxhinni que. Sti
dxi que biree né be laaca', ze cabe, ne yené caadxi hermanu de Jope laacabe.

24 De lu sti dxi que yendd cabe Cesarea. Ma cabeza Corneliu laacabe. Guridxi ca lisaa
ne ca xhamigu cabeza né laacabe. 25 Ora bidxifia Pedru biree Corneliu bichagalt laabe
ne bizuxibi xa fiee be. Ucala'dxi nusisaca laabe. 26 Peru éraque undisa be laa, rabi be laa:

—Biasa, purti naa laca hombre casi lii naa.

27 Ziyui' cabe diidxa biuu cabe ndaani yoo, ne biiya be nuu stale binni raqué. 28 Para
na be:

—Laatu nanna tu judfu naa ne ca lu ley stidu cadi idxaaga du cani cadi judiu ne cadi
chu' du ralidxi ca'. Peru ma biluf' Dios naa zanda idxaaga tutiisi, neca cadi judfu laa.
29Nga runi casi bisenda caa tu naa, benda ca'. Yanna racaladxe gabi tu naa xi para bisenda
caa tu naa.

30 Para na Corneliu:

—Raca tapa gubidxa bia' hora rica canié nia Dios rarf casi runi du ird huadxi. Mala
biiya zuhuaa ti hombre nezalua' ruzaani xhaba, 3! na rabi naa: “Corneliu, ma bigaanda
stiidxa lu lu Dios ne ma bietenala'dxi rudii lu guna. 32 Yanna biseenda tuuxa che Jope, chi

caa Simdn, ni rabi cabe Pedru. Nuu be ralidxi ti curtidor 14 Simdn naca lidxi urid nisadd'.
Ora gueeda be zabi be lii xi gu'nu'.” 33 Ngue runi oraqueca bisenda caa lii, ne diuxquixe

pe lii saca beedu'. Yanna rarf nuu du ira du nezalti Dios para ucd' diaga du ird ni gudxi lii
ga'bu laadu.

Ni uni' Pedru ralidxi Corneliu

34 Oraque bizult Pedru na rabi laacabe:

—Yanna ma nanna bia'ca risaca ird binni nezalt Dios. 3° Tutiica idxibi laabe ne guni
jneza, runi xiifii be laa, gasti naca xi raza laa. 3¢ Bisenda tidxi Dios cani za de Israel ma
zanda chu' né ca laa tobi si pur Jesucristu, xaique sti ird xixé. 37 Laatu nanna tu despué
de byui' né Juan binni naquiifie chu' nisa, bizuld bireeche stiidxa Jesucristu Galilea, ne
uza ni idubi naca Judea. 38 Ne laca nanna tu uluu Dios enda nandxd' sti Espiritu Santu
ndaani ladxidé' be, para uzd be ucané be binni ne bisianda be cani caguite binidxaba ique,
purti nuu né Dios laabe. 39 Laadu bidu'ya dxichi du ird ni bi'ni be Judea ne ndaani guidxi
Jerusalén. Ne laabe nga biiti cabe bicaa cabe lu cruz. 40 Peru lu chonna gubidxa undisa
Dios laabe de lade gue'tu', ne bilui' laabe laadu. 4! Cadi ird di binni biiya laabe sinuque
cani maca uli Dios, ne nga laadu, purti laadu bidé' né du laabe ne bidé' né du laabe ora
ma bibani be de lade gue'tu'. 42 Ne biseenda be laadu chi giii né du binni stiidxa be ne
gabi du laaca laabe nga ni gudixhe Dios cuidxi cuenta ird binni, cani nabani ru dxi gaca
ni ne cani ma guti. 43 Laca de laabe bizeete ca profeta dede ma xadxi. Na ca ni guni cre
laabe zaca perdonar ni huachee, pur ni bi'ni be.

Ucuaa cani cadi judiu Espiritu Santu

44 Canf' ru Pedru biete Espiritu Santu biuu ndaani ladxidé' ird ni cucaa diaga laa que.
45 Nabé bidxagayaa ca hermanu judiu ni yené Pedru que ora bi'ya ca laca cacaa cani cadi
judiu Espiritu Santu. 46 Gunna ca ma ucuaa cabe Espiritu Santu ora bina diaga ca can'
cabe idioma ni qué niziidi cabe, ne cusisaca cabe Dios. 47 Oraque na Pedru:

—Xi cucueeza para chu' nisa ca binni ri', purti ma ucuaa ca Espiritu Santu casi ucuaa
nu.
48 Ne gudxi laacabe chu' nisa cabe ti ihuinni ma xpinni Cristu laacabe. Ne gunaba cabe

guiaana né Pedru laacabe xhupa xhonna gubidxa.

11

Udinde né ca xpinni Cristu Pedru
1Gunna ca apdstol ne ca hermanu ni nuu Judea laca ma bini cre cani cadi judiu stiidxa
Dios. 2Ne ora bigueta Pedru Jerusalén bidxifia ca judfu ni ma runi cre Cristu ra nuu be

ne udinde né ca laabe, 3 na ca": ) )
—Xifiee yechuu lu ralidxi cani cadi judiu ne gudé neu laaca'.

4Qraque bizult be gudxi be laaca xi ird guca dede ra bizulti ni, na be:

5> —Nuaa ndaani guidxi Jope, canié nia Dios. Mala casi fiaca lu bacaanda biiya zeda
yete xiixa de iba' casi ti lari gueela ro' liibi idapa punta. Biaana dxi ni ra nuaa'. ¢Ora
biiya dxie ni, bilya dx4 mani ndaani ni, mani riza lay, mani duxhu', beenda', ne mani
ripapa. 7 Ne bina dia'ga na tuuxa rabi naa: “Biasa Pedru. Biiti, gudd.” 8 Oraque rabe":
“Co', Sefior, purti qué huayuu dxi gahua ni na ley cadi idé' do.” ° Bigueta na ni cani' de
ibd' que rabi naa: “Ni cayabi Dios lii go lo 1a? cadi nou' qué zanda go 1o".” 10 Chonna tiru
uca ni zaca para bigueta ni ibd'. 11 Ne éraque pe biuu chonna hombre, zeda yubi naa.
Biseenda tuuxa de Cesarea laaca'. 12 Ne gudxi Espiritu Santu naa chinid laacabe sin inf'
ique pa cuchee'. Ne yené xhi xhoopa hermanu ri naa. Uyuu du ralidxi hombre bisenda
caa naa que. 13 Ne ora biu' du raqué byui' né be laadu xi bizaaca be. Nuu be ndaani yoo,
mala biiya be zuhuaa ti dngel 111 be, na rabi laabe: “Biseenda tu che Jope chi caa Simén

ni rabi cabe Pedru. 14 Laa zabi lii ximodo il4 lu', lii ne ca binni li'"dxu'.” 15 Ne ora bizulud'
byue nia laacabe diidxa biete Espiritu Santu biuu ndaani ladxidé' cabe casi biuu ndaani

ladxidé' no chiqué. 16 Ne éraque bietenaladxe ni uni' Sefior ra na: “Uluu nisa Juan binni
peru ne nisa si. Peru laatu zacaa tu Espiritu Santu casi iaca fiuu nisa tu pur Espiritu que.”

17 Ne pa ma bidii Dios laacabe ni bidii laanu ra bini cre nu Sefior Jesucristu la? tuu ndi
naa para ucueeza ni cayuni Dios.

18 Ora bina diaga ca xi na Pedru la? nin ru sti diidxa qué nin{' ca'. Ne bisisaca ca Dios,
naca"

—Yanna ma nanna du laca ma bilui' Dios cani cadi judiu ximodo inaba ca perdén ti
gapa ca enda nabani ni qué zaluxe.

Ra yendd stiidxa Cristu Antioquia

19 Dxi biiti cabe Esteban, laca bizult cabe uzd nanda cabe ca xcaadxi xpinni Cristu, ne
ca dxi que bireeche ca'. Nuu ni yenda dede Fenicia, ne Chipre ne Antioquia. Ne byuf'
ca stiidxa Jests raqué, byui' né ca ni ca judfu si. 20 Peru uyuu caadxi binni Chipre ne
de Cirene lade cabe. Ne laaca ora yenda ca Antioquia byui' né ca cani cadi judfu stiidxa
Sefior Jesus. 21 Ucané Seflor laacabe ne stale tu bini cre ne yenanda Sefior.

22Ne ora gunna ca xpinni Cristu ni nuu Jerusalén ni la? biseenda ca Bernabé Antioquia.
23 Nabé bieche Bernabé ora yenda ne biiya pabia' uluu Dios ndaaya laacabe. Ne bilidxe

laacabe sa nanda cabe Sefior de idubi ladixdd' cabe sin iree chu cabe. 24 Nacha'hui
Bernabé ne dxa ladxidd' de Espiritu Santu. Nabé napa be fe, ne pur laabe bini cre stale

binni Sefior.
25 De raqué biree be uyé be Tarso yeyubi be Saulo. 26 Ne ora bidxela be laa yené be laa

Antioquia. Biaana né cabe ca xpinni Cristu raqué tubiza ne bisiidi cabe stale binni. Ne
raqué nga guta 14 ca xpinni Cristu cristianu.

27 Ca dxi que biree caadxi profeta Jerusalén, guyé Antioquia. 28 Tobi de laacabe 14
Agabo, bizuhuaa lade ca hermanu de raqué ne uni' ni gudxi Espiritu Santu laa, na chi

aca ti gubifia idubi naca guidxilayt. Ne uca ni uni' be que dxi naca Claudio gobernador.
29 Oraque uni' stiidxa ca xpinni Cristu de raqué uchaaga ca bia' ganda udii cada tobi para
acané ca ca hermanu ni nuu Judea. 30 Para bitopa cabe ni biseenda né cabe ni Bernabé ne
Saulo ra nuu ca xaique sti ca xpinni Cristu de Judea para qui'zi ca lu ca xcaadxi hermanu.

12

Ra uladxi rey Herodes ca xpinni Cristu
1 Ca dxi que bizult rey Herodes binind caadxi de ca xpinni Cristu. 2 Gucuaa be Jacobo
bi'chi Juan, biiti be laa ne espada. 3 Ne ora bi'ya be uyuula'dxi ca judiu ni bi'ni be que
la? laca unaaze be Pedru. Ne uca ni dxi ro cabe pan sin levadura que. 4 Gunaaze si be
laa biseguyoo be laa ne gudixhe be tapa tanda soldadu gapa laa, de tapa tapa. C4 ique
be cuee be laa nezald ird binni guidxi que, tidi si pascua. > Zaca nga cayapa cabe Pedru
ndaani lidxi guiiba'. Peru ca xpinni Cristu cadi cayaana dx{ ca de ini' né ca Dios pur laabe.

Ra bild Dios Pedru ndaani lidxi guiiba'

¢ Huaxhinni ma para ird gueela cuee Herodes laabe que, nexhe be nisiaasi be lade
chupa soldadu, liibi be cadena. Ne laca zuhuaa soldadu cayapa ra puerta lidxi guiiba que.
7Mala bizuhuaa ti dngel sti Sefior ndaani lidxi guiiba que, ne bizaani ti biaani raqué. Ne
guda'na angel que cue' ti'xhi be bicuaani laabe, na:

—Biasa guiuba.

Oraque biaba ca cadena liibi nd be que. 8 Para na dngel que rabi laabe:

—Bixhii dxiichi ndaanu ne bicaa xquela guidi lu fiee lu'.

Biluxe si be, na rabi laabe:

—Birenda xhamarra lu', dananda naa.

9 Biree be zinanda be angel que, peru qué ganna be pa dxandi ni o pa cani' xcaanda
si be ngue. 10 Udi'di cabe chupa lugar ra cayapa soldadu ne ora yenda cabe ra puerta de
guiiba' ma para iree cabe lu calle, bixele stubi puerta que para biree cabe. Udi'di cabe ti
calle. Raqué bixele angel que de laabe. 1 Oraque ru sica ni bibani uca be, na be:

—Yanna ma nanna dxandi biseenda Sefior dngel sti' beda uld naa lu nd Herodes ne de
ird ni ucala'dxi ca judiu fiuni naa.

12Ne ora bi'ya be ngue ni la? uyé be ralidxi Maria, jfiaa Juan ni rabi cabe Marcu. Raqué
nuu stale binni cani' né Dios. 13 Ora yendd be bixhidxi né be ra zaguan. Bina diaga ti badu
dxaapa 14 Rode para biree ziguuya tu cuxhidxi nd'. 14 Ne ora binibid' stidxi be, de tantu
cayeche qué nuxhele', laga bigueta uxoofie'. Yetidxi ca binni que zuhuaa be ra puerta'.
15 Peru na ca binni que rabi laa:

—Cayaca ique lu nga.

—Co', na, —dxandi ni.

Oraque naca"

—Seguru xpisi be nga.

16 Peru laabe cadi cayaana dxi be de cuxhidxi nd be. Ne ora bixhele ca biiya ca laabe
ni, bidxibi ca'. 17 Peru bi'ni be sefa lu ca igani ca'. Ne byui' né be laaca modo ulee Sefior
laabe de ndaani lidxi guiiba', ne rabi be laaca":

—Lagiii' né ni Jacobo ne ca xcaadxi hermanu.

Ne éraque biree be ze be sti ladu.

18 Ora bira gueela hueru hueru uyuu ca soldadu, qué ganna ca xi uca Pedru. 1° Biyubi
Herodes laabe ird ladu. Biiya si qué nidxela laabe unaba diidxa ca soldadu que, ne ora na
ca qué ganna ca la? biseenda guuti be laaca'. Ne biree be Judea, yendeza be Cesarea.

Ra guti Herodes
20 Nuu dxiichi né Herodes ca binni Tiro ne Sidén. Peru laaca uyuu ca tobi si para idxifia
ca ra nuu be. Ne uni' né ca Blasto, ti xpinni be, cuee xiana laabe ti chu' né be laaca tobi
si, purti de xquidxi be reeda endard stica'. 21 Para gudixhe be ti dxi gu'ya be laaca'. Ne

dxi gunda dxi que bizuchaahui be, guri be ra ribi be para guni mandar be ne uluu be ti
discursu. 22 Oraque bicaa ca binni que ridxi bidxiiba ca laabe, na ca':

—Dios nga ni cani' ca, cadi binni.

23Nin ca'ru iluxe in{' be, bini huar4 ti 4ngel laabe purti qué nusisaca be Dios. Biguidxi
be bicuti' dede ra guti be.

24 Peru stiidxa Dios jma rusi careeche, ne cayui' cabe ni ird ladu.

25 Biluxe si xhiifia Bernabé ne Saulo Jerusalén bigueta ca' ne yené ca Juan ni rabi cabe
Marcu que.

13

Ra bizulu Saulo ne Bernabé chi gtii stiidxa Cristu sti guidxi

1Lade ca xpinni Cristu ni nuu Antioquia uyuu caadxi profeta ne maistru. Nuu Bernabé
ne Simén ni rabi cabe Ya'se', ne Luciu de Cirene ne Manaén ni biniisi né gobernador
Herodes tobi si, ne Saulo. 2Ti dxi cayaana cabe sin go cabe, ne cayuni cabe cultu, un{' né
Espiritu Santu laacabe na:

—Lacuee chu Bernabé ne Saulo para guni ca dxiina ni gudixhe guni ca'.

3 Ne qué fio ga cabe, uni' né cabe Dios ne gudixhe na cabe luguid ca' para biseenda
cabe laaca'.

Ra nuu cabe Chipre

4 Zacé nga biseenda Espiritu Santu laacabe chi guni cabe dxiifia'. Uyé cabe Seleucia.
De raqué uyé cabe ti nisa dede yenda cabe isla Chipre. 5 Ne biuu cabe ndaani ti guidxi
14 Salamina. Raqué bizuld cabe byui' cabe stiidxa Dios ndaani ca yu'du sti ca judiu. Laca
yené cabe Juan para gacané laacabe. ©Uza cabe idubi naca isla que dede yenda cabe Pafos.
Raqué biiya cabe ti magu 14 Barjesus. Ma na profeta sti Dios laa peru cadi dxandi ni.
7 Tobi si laa ne gobernador Sergiu Paulo. Nabé nuu xpiaani gobernador que, ne bisenda
caa Bernabé ne Saulo purti racala'dxi guna diaga stiidxa Dios. 8 Peru qué nind gé Elimas.
(Ngarabi cabe magu que stiidxa cabe.) Qué nind purti qué racala'dxi guni cre gobernador
que. °Oraque biiya dx{ Saulo laabe. Saulo ca ca nga Pablu. Ne dxd ladxidé' de Espiritu
Santu, 19 na rabi laabe:

—Xpinni binidxaba', nisi rusiguii lu ne ruyubu uchee lu'. Qué riula'dxi lu gasti ni
jneza. Padx{ guiaana dxiu de uchaa lu stiidxa Sefior. ! Yanna ma chi usaba na Dios lii.
Zacheepa It lu', xadx{ ziaanu sin gu'ya lu gubidxa.

Ne oraqueca bicheepa 1t be ne canaza be idubi raqué canayubi be tu inaaze na be.
120ra bi'ya gobernador ni guca que la? bini cre ne bidxagayaa de stiidxa Sefor ni cusiidi
cabe que.

Ra nuu cabe Antioquia de Pisidia

13Biree Pablu de Pafos, laa ne cani canaza ne laa que, uyé ca Perge ti guidxi de Panfilia.
Raqué biree chu Juan de laacabe bigueta Jerusalén. 14 Peru laacabe biree cabe de Perge,
uyé cabe Antioquia de Pisidia, ne ti dxi enda riziila'dxi biuu cabe ne gur{ cabe ndaani
yu'du sti ca judiu.

15 Biluxe biuunda si ni bicaa Moisés ne ni bicaa ca profeta, bisenda tidxi ca xaique sti
yu'du que laacabe pa napa cabe xiixa diidxa gabi cabe ca binni que 1a? zanda ini' cabe.

16 Para biasa Pablu, bi'ni sefia It cabe igani cabe, ne na:

—Binni xquidxe ca' ne ird tu, cani ridxibi Dios, laucaa diaga. 17 Dios stinu, binni
Israel ca', ulf ca bixhoze gola nu ne bitale laacabe dxi canaza cabe xquidxi binni dxi nuu
cabe Egipto. Ulee laacabe de raqué ne enda nandxd' sti'. 18 Ne uza né laacabe ndaani
gui'xhi bia' cuarenta afiu sin nixhacala'dxi laacabe. 19 Oraque binitilu gadxe guidxi ni
nuu Canadn para bidii ni laacabe. 20Ne gudixhe juez lade cabe. Bindaa ni bia' tapa gayuaa
cincuenta afiu dede xhi profeta Samuel. 21 De raqué unaba cabe gapa cabe rey. Para uli
Dios Saul xiifii Cis ni za de Benjamin. Laa guca rey sti cabe cuarenta afiu. 22 Ra undisa
Dios Saul bicuf David. De laabe nga bizeete Dios ra na: “Ma biiya runi David, xiifii Isaf, ni

riuladxe' ne zuni ird ni gabe laa.” 23 Ne de lade ca xiifii David beeda Jesus. Biseenda Dios
laabe beda ula be ca binni Israel casi bidii stiidxa guni. 24 Dxi ca'ru gueeda Jesus, byuf'
né Juan ca binni Israel naquiifie inaba ca perdén Dios ne chu' nisa ca'. 25 Ne dxi mayaca
gati Juan na: “Cadi zdcaxa tu naa nga ni cabeza tu que. Nanda stobi naa, ne qué risaca
dia' nin para cuee xquela guidi nee.”

26 Biche', xiifii Abraham ca', ne ird ni ridxibi Dios lade tu, para laatu nga ca diidxa ni
rabi laanu ximodo il4 nu ca. 27 Ca binni Jerusalén ne ca xaique stica qué fiunibid' ca Jesus
ne qué fiene ca ni bicaa ca profeta ni ruunda ca ird dxi enda riziila'dxi'. Peru bi'ni ca ni
na ni ra gudixhe ca gati be. 28 Neca qué nidxela ca gasti donda luguid be peru unaba ca
Pilatu useenda guuti laabe. 2% Ne biluxe si bi'ni ca ird ni maca ca gaca be 1a? undete ca
laabe lu cruz, bicaachi ca laabe. 30 Peru undisa Dios laabe de lade gue'tu'. 31 Ne draque
bidxifia be ra nuu cani yené laabe dxi biree be Galilea uyé be Jerusalén, bindaa be ra nuu
ca'. Yanna laaca nga canayui' ca ni biiya ca'.

32-33 Ne laadu ma zeda tidxi du laatu ma bi'ni Dios ni gudxi ca bixhoze gola nu chiqué
chi guni, ne bi'ni ni para laanu. Uca ni ra undisa be Jesus casi ca ni lu rairopa Salmo ra
na Dios: “Lii nga Xiifie'. Dede yanadxi naa nga Bixho'zo'.” 34 Ne chiqué na Dios zadxifia
dxi usibani Jesus ti qué guiu'dxu xcuerpu. Ndi nga ni uni' be que: “Zaguaa ndaaya lii
casi bidiee stiidxa David gune'.” 35 Ne laca ca lu sti Salmo ra na David: “Qué zudiiu lugar
guiu'dxu cuerpu sti ni nadxii lu que.” 3¢ Ne lu Salmo ca cadi cuzeete David de laca laa,
sinuque cuzeete de Jesus. Purti bi'ni David xhiifia Dios dxi bibani, peru bidxifia dxi guti,
ne bigaachi ra bigaachi ira ca bixhoze gola, ne biaana xcuerpu biu'dxu'. 37 Peru ni undisa
Dios de lade gue'tu que la? qué nu'dxu di cuerpu sti'. 38 Biche ca', laganna pur Jesus ni
cuzeete ri ma zanda aca perdonar binni ne para nga runi cayuf né du ni laatu. 3°Qué
flanda nuld ley sti Moisés laatu, peru yanna ird tu guni cre Jesus zald. 40 Laguuya ga cadi
izaaca tu ni bicaa ca profeta ni uni' Dios ra na:
41Laucaa diaga, laatu, cani runi burla, ne laidxagayaa.

Zanitild tu purti zune ti milagru naro'ba lade tu ni qué zuni cre tu neca giii né cabe ni
laatu.

42 Ora biree Pablu ne Bernabé de ndaani yu'du que, na ca binni que rabi laaca":

—Latd' sti sdbadu ca para giii né tu laadu ni byui' né tu laadu yanadxi ri'.

43 Ora biluxe cultu sti ca judiu que, yenanda stale binni Pablu ne Bernabé, césica judiu
zaqueca cani cadi judiu ni ma zinanda religién sti ca judiu. Ne gudxi cabe laaca cadi
usaana ca ni ma bidii Dios laaca’'.

44 Sti sdbadu que casi idubi guidxi que bidxifia para ucaa diaga stiidxa Dios. 45 Peru ora
bi'ya ca judiu ird binni que, bidii envidia laaca', ne bizult ca na ca cadi dxandi ni canf'
Pablu que, ne udindené ca laabe. 46 Peru qué nidxibi Pablu ne Bernabé, na ca rabi ca
laacabe:

—Nirudd' laatu nexhe giii né du stiidxa Dios, peru ma bidxii tu ni. Laca laatu
cusihuinni tu qué iquiifie tu para icaa tu enda nabani ni qué zaluxe. Yanna ma chiné
du ni ra nuu cani cadi judfu. 47 Purti nga nga ni gudxi Sefior laadu, na:

Ma gudixhe lii para chinéu stiidxa ra nuu cani cadi judiu.
Casi faca lii nga ti biaani ni chi guzaani ird binni guidxilayd
para ganna ca modo ild ca'.

48 Ora bina diaga cani cadi judiu ni na cabe que la? bieche ca ne na ca nabé sicaru
stiidxa Dios, ne bini cre cani ma nexhe icaa enda nabani ni qué zaluxe. 4% Ne bireeche
stiidxa Sefor idubi naca neza que.

50 Peru gudxite ca judiu ique caadxi gunaa nabé rie yu'du', gunaa ni risaca, ne caadxi
hombre ni runi mandar ndaani guidxi que, para undisa ca ca binni de raqué uzabi nanda
ca Pablu ne Bernabé dede uladxi ca laacabe. Nin idubi raqué qué nusaana ca laacabe.
51 Ne ora biree cabe raqué udxibi fiee cabe casi ti sena bichee ca binni que ra qué
nuchagald ca laacabe. De raqué uyé cabe Iconio. 52 Peru ca xpinni Cristu ni biaana ra
biree cabe que la? dx4 ladxidé' ca de Espiritu Santu ne nayeche nuu ca'.

Ra nuu cabe Iconio
1Ra yenda cabe Iconio biuu cabe ndaani yu'du sti ca judiu. Ne pur modo byui' cabe

stiidxa Dios raqué bini cre stale binni, cdsica judiu zaqueca ni cadi judiu. 2Peru gudxite ca
judiu ni qué fiuni cre ique cani cadi judiu, ti ma ne laaca gaca nanala'dxi ca ca hermanu.
3 Peru qué niree Pablu ne Bernabé raqué. Biaana ru cabe byui' cabe stiidxa Sefor sin
nidxibi cabe, purti nanna cabe nuu né Sefior laacabe. Cayabi cabe binni racala'dxi Dios
uld laaca'. Ne bisihuinni Sefior dxandi ni cani' cabe que, purti ucané laacabe bi'ni cabe
stale milagru. 4 Ne undaa saa ca binni guidxi que. Caadxi nuu pur ca judiu ne xcaadxi
nuu pur ca apdstol. 5 Oraque uca ird cani qué fiuni cre tobi si, ca judfu ne cani cadi judiu
ne ca xaique stica'. Uni' stiidxa ca ucaa l1d ca Pablu ne Bernabé, ucha ca guie laacabe.
6 Peru gunna cabe ni, para biree cabe raqué uyé cabe caadxi guidxi sti Licaonia, Listra ne
Derbe ne idubi neza que. 7 Ne byui' cabe stiidxa Cristu raqué.

Ra bidxd cabe guie Listra

8 Ndaani guidxi Listra zuba tobi hombre nachiita fiee dede dxi gule, nin qué huayuu
dxi sa'. 9 Cucaa diaga be ra cayui' Pablu diidxa'. Ne éraque biiya dxi Pablu laabe ne biiya
runi cre be zanda guianda be. 1° Para bicaa ti ridxi, na rabi laabe:

—Biasa, bizuhuaa jneza.

Oraqueca biasa uxoofie be ne uza be. 11 Ora bi'ya ca binni que xi bi'ni Pablu, bicaa ca
ridxi peru stiidxa ca' ni 14 Licaonia, na ca'":

—Zeda ganna chupa dios stinu laanu. Rului' si cabe binni.

12Ulee 14 cabe Bernabé Jupiter, ne Pablu ulee 14 cabe laa Mercuriu, purti laa nga canf’.
13 Uria guidxi que nuu xhiu'du Jupiter. Para beeda sacerdote sti yu'du que bedané yuze
ne doo guie'. Laa ne ca binni que, ucala'dxi ca fiuuti ca yuze que nezalt Pablu ne Bernabé
casi runi canezalti cabidd' stica'. 14Ora bi'ya Pablu ne Bernabé xi cayuni cabe la? ucheza
ca xhaba ca para ihuinni cadi cayuula'dxi ca ni. Ne biaazi ca lade binni que cucaa ca ridxi,
naca"

15 —Xii nga chi guni tu, hombre ca'. Laca binni guidxilayt laadu casi laatu. Nga pe nga
zeda tidxi du laatu, usaana tu ird ni runi tu ri', purti qué iquiifie cani, para sa nanda tu
Dios ni nabani ni bizd' ibd' ne guidxilayd ne nisadd' ne ird ni nuu ndaani cani. 16 Chiqué
bidii be lugar bi'ni binni ni na ique. 7 Peru bilui' be laaca tu laabe pur ni bi'ni be, purti
ucané be laaca casi racané be laanu yanna, rusaba be nisa guie para gaca xquela nu. Qué
rusiaadxa be ni idd' no, ne ruchd be ladxidé' no de enda nayeche'.

18 Neca uni' cabe ird nga peru dxiifia bidii laacabe para bicueeza cabe ca binni que de
guuti ca ca yuze que nezald cabe casi runi ca lu xpidé' ca'.

19 Oraque beeda caadxi judiu de Antioquia ne de Iconio. Udxite ca ique ca binni que
uchd ca guie Pablu. Biluxe si bichd ca guie laabe, zdcaxa ca ma guti be, uxubi yu ca laabe,
ulee ca laabe ndaani guidxi que. 20 Peru ora bidxifia cani ma bini cre Cristu ndaani guidxi
que ra nuu be la? biasa be ne biuu be ndaani guidxi que. Sti dxi que biree né be Bernabé
raqué, uyé cabe Derbe.

21Byui' cabe stiidxa Cristu ndaani guidxi que ne stale binni bini cre. Ne éraque bigueta
cabe Listra ne Iconio ne Antioquia. 22 Yeuzuhuaa chaahui cabe ca xpinni Cristu ne gudxi

cabe laaca cadi iree chu ca de ni ma runi cre ca'. Ne laca rabi cabe laaca":
—Nagquiifie tidi nu stale ra nagana ante chu' nu ra runi mandar Dios.

23 Ne cada ra uyé cabe uli cabe caadxi hermanu para sa niru lt ca xcaadxi, ne ulee 14
cabe laaca hermanu gola. Biaana cabe sin fio cabe ne uni' né cabe Dios, ne éraque udixhe
cabe ird ca lu na Sefior ni runi cre ca'.

Ra bigueta cabe Antioquia de Siria
24 De raqué udi'di cabe idubi Pisidia para yenda cabe Panfilia. 25 Ne biuu cabe ndaani
ti guidxi stini 14 Perge. Biluxe si byui' cabe stiidxa Dios raqué biree cabe uyé cabe Atalia.
26 De raqué ucuaa cabe ti barcu bigueta cabe Antioquia, ra gudixhe ca hermanu laacabe

lu na Dios ni nadxii laacabe, para gupa laacabe lu dxiifia yeguni cabe que. Ne yanna ma
binduuxe cabe ni. 27 Ora yenda cabe guridxi cabe ird ca xpinni Cristu para byui' né cabe
laaca ird ni bi'ni Dios ra yeguni cabe xhiifia', ne modo ma cuxhele Dios neza para guni
cre cani cadi judfu. 28 Biaana né cabe ca binni que xadxi.

15

Junta uca Jerusalén

1Ca dxi que bedandd caadxi hombre Antioquia. Beeda cabe de Judea, beda usiidi cabe
ca hermanu pa qué gapa ca sefia sti Dios casi na Moisés gapa binni la? qué zala ca'.
2Xadx{ ucuaa yu né Pablu laacabe de laani, laa ne Bernabé. Para biaana ca xpinni Cristu
che Pablu ne Bernabé ne xcaadxi hermanu Jerusalén. Chi guuya ca xi na ca apdstol ne
ca hermanu gola de enda raca circuncidar.

3 Para ucuaa ca xpinni Cristu laacabe yeuzuhuaa ca laacabe neza. Udi'di cabe Fenicia
ne Samaria. Ne ird ra udi'di cabe byui' né cabe ca hermanu ma cayuni cre cani cadi judiu,
ne nabé bieche ca ora gunna ca ni.

4 Ora yenda cabe Jerusalén bichagalt ca xpinni Cristu laacabe, ne ca apéstol ne ca
hermanu gola, ne byui' né cabe laaca ird ni bi'ni Dios ra yeguni cabe xhiifia'. > Peru
draque biasa caadxi fariseu ni ma runi cre, na ca':

—Nagquiifie ucd' nu cani cadi judiu gapa sefia sti Dios ne guni ca ird ni na ley sti Moisés.

6 Oraque gupa ca apdstol ne ca hermanu gola ti junta para gu'ya ca pa dxand{ naquiifie
gaca circuncidar cani cadi judiu. 7 Ma xadx{ de cacaa yu cabe ni, bizuhuaa Pedru ne na:

—Hermanu ca', laatu nanna tu dede dxi bizulti bireeche stiidxa Cristu uli Dios naa chi
glie nia ni cani cadi judfu para guni cre ca'. 8 Runibid' Dios ladxidé' binni, ne bisihuinni
ma xpinni laacabe ra bidii laacabe Espiritu Santu casi bidii laanu. ° Ne qué rihuinni pa
adxé laacabe para laanu nezalt Dios, purti bisid ladxidd' cabe ra bini cre cabe. 10 Yanna
xifiee cadi cayuula'dxi tu ni ma bi'ni Dios. Racala'dxi tu ucaa tu cani runi cre Cristu guni
xiixa nin laanu nin ca bixhoze gola nu qué fianda fiuni. ! Laanu la? runi cre nu zald nu
purti nadxii Sefior Jesus laanu, ne zacaca laacabe.

12 Oraque ru dxi do' uyuu iré ca ne bicaa diaga ca Bernabé ne Pablu ra byui' né laaca
ird sefia ne milagru ni bi'ni Dios ra uza ca lade cani cadi judiu. 13 Biluxe si uni' ca' para
na Jacobo:

—Hermanu ca', laucaa diaga ni chi tidxe laatu ri'. 14 Ma byui' né Simén laanu modo
bizuld bilabi Dios cani cadi judfu. Laca ma cabi xpinni lade cabe. 1> Ne nga ca bicaa ca
profeta ra na Dios:

16 Zandisa xcaadxi ni gaca xpinne jlugar ca xiifii David ni ma biree chu de naa.
Zutopa cani qué niree chu, udxigueta laaca ra uyuu ca chiqué,

17tj uyubi ird binni naa dede cani cadi judiu ni ma ulié gaca xpinne'.

18 Nga nga ni na Dios,

ne ma xadxi gudxi be ni laanu.

19Nga runi rabe cadi uchi'fia nu cani cadi judiu, cani cusaana ni runi cre para chi nanda
Dios. 20 Sinuque ni guni nu la? ucd' nu ti gui'chi li cabe gabi nu laacabe cadi go cabe ni
ma gu'ta lu bidé' ne cadi chu' né cabe ni cadi xheela cabe ne cadi go cabe xpeela tutiica
mani ni bixii yanni, nin go cabe rini. 2! Purti dede ma xadx{ nuu tu rusiidi ley sti Moisés
ndaani ird guidxi. Ruunda cabe ni ra yu'du ira dxi enda riziila'dxi'.

22 Ne biaana ca apdstol ne ca hermanu gola ne ca xcaadxi xpinni Cristu cui ca chupa
de laaca para useenda né ca Pablu ne Bernabé Antioquia. Ne ul{ cabe Judas ni rabi cabe
Barsabds, ne Silas, chupa de cani za niru 14 ca xcaadxi. 23 Bi'ni cabe ti carta para chiné
ca'. Ndi nga ni c4 lu carta que:

“Hermanu ca', laadu, ca apdstol ne ca hermanu gola, cugapa diuxi du laatu, ca
hermanu ni cadi judfu ni nuu Antioquia ne Siria ne Cilicia. 24 Ma gunna du uyé caadxi
de rari ra nuu tu, yeuchiifia ca laatu ne ni cusiidi ca', na ca naquiifie gapa tu sefia sti
Dios ne guni tu ni na ley. Cadi laadi du bise'nda du laacabe. 25 Nga runi gupa du ti

junta ne biaana du cui du chupa hermanu use'nda né du iropa hermanu ni nadxii du
ri', Pablu ne Bernabé. 26 Cadi cayd ca xpida ca para cayuni ca xhiifia Sefior Jesucristu
stinu. 27 Cuse'nda du Judas ne Silas. Laaca giii né ca laatu ni cuze'te du ri'. 28 Purti para
laadu ruluf' cadi galan ugud du laatu jma que bia' nexhe guni tu, ne nga ca gudxi Espiritu
Santu laadu. 29 Casi cadi go to ni ma udixhe cabe lu bidd', nin rini, nin tutiica mani ni
bixii yanni, ne cadi chu' né tu ni cadi xheela tu. Pa ixele tu de ca nga la? ze tu jneza.
Sicaru guiaana tu.”

30 Biluxe si carta que biseenda né cabe ni laaca'. Ne ora yenda ca Antioquia guridxi ca
ca xpinni Cristu de raqué ne bidii ca ni laacabe. 3! Ne ora bi'nda cabe ni bieche né cabe
ca conseju cd It ni.

32 Nabé byui' né Judas ne Silas ca hermanu que stiidxa Dios purti profeta laaca'. Ne
zacd bisieche ca laacabe ne ucané ca laacabe bizuhuaa chaahui cabe. 33 Biaana ca raqué
xadx{ ne éraque na ca ma chi ibigueta ca ra nuu cani biseenda laaca'. Para na ca hermanu
que:

—Laché, chiné Dios laatu.

34 Peru Oraque na Silas ziaana ru'. 35 Pablu ne Bernabé laca biaana ru ca raqué. Bisiidi
ca ca hermanu ne byui' né ca binni stiidxa Sefior, laaca ne xcaadxi.

Ra undaa saa Pablu ne Bernabé
36 Ma xadx{ huiini de nuu cabe raqué na Pablu rabi Bernabé:

—Xifee qué ibigueta nu ca guidxi, ird ra ma byuf nu stiidxa Sefior. Chi ganna nu ca
hermanu, idu'ya nu xi ze xa ca'.

37 Ne gucala'dxi Bernabé niné cabe Marcu. 38 Peru na Pablu rului' cadi galan chi né
cabe laabe, purti bixele be de laaca Panfilia, ne de raqué qué niza né ru be laaca lu xhiifia
Dios. 39 Nabé ucuaa yu cabe ni peru qué fianda fiuu cabe tobi si, para undaa saa cabe.
Ucuaa Bernabé Juan Marcu, udxi'ba né ndaani ti barcu ze ca Chipre. 40 Pablu ucuaa Silas,
ne gudixhe ca hermanu laaca lu nd Dios gapa laaca'. Para biree ca ze ca'. 41 Uz4 ca Siria
ne Cilicia, yeuzuhuaa chaahui ca ca xpinni Cristu.

16

Ziné Pablu Timoteu ne Silas
1Ra canazd cabe que yendd cabe Derbe. Biree cabe raqué uyé cabe Listra. Raqué biiya

cabe ti xpinni Cristu 14 Timoteu. Jiiaa be 1a? judiu laa ne ma runi cre Cristu, peru bixhoze
be cadi judfu. 21rd ca hermanu de Listra ne de Iconio ruzeete pabid' nacha'hui be. 3 Na
Pablu chiné laabe, para ucuaa laabe guluu sefia sti Dios laabe ti qué gapa ca judiu ni nuu
neza que xi inf', purti nanna ca cadi judiu bixhoze be. 4 Oraque biree cabe ze cabe. Ne ira
guidxi ra udi'di cabe byui' né cabe ca binni que ni gudixhe ca apdstol ne ca hermanu gola
ni nuu Jerusalén guni ca xpinni Cristu. > Zaca jma bizuhuaa chaahui ca xpinni Cristu, ne
ze dxi jma zidale ca'.

Ra gudbxi Dios Pablu che Macedonia

6 Uz4 cabe Frigia ne Galacia, ne udi'di cabe Asia peru qué nind Espiritu Santu fiui'
cabe stiidxa Dios raqué. 7 Ora yendd cabe ra ruzuld Misia, ucala'dxi cabe fie cabe Bitinia,
peru laca qué nind Espiritu sti Jesds. 8 Para udi'di cabe urid Misia, uyé cabe Troas. 9 Ne
huaxhinni que casi fiaca lu bacaanda biiya Pablu zuhuaa tobi hombre de Macedonia
canaba laa che raqué chi acané laaca'. 1° (Ne naa nuaa raqué.) Ne casi bi'ya be ni biluf'
Dios laabe que, gudixhe chaahui du stidu para chuu du Macedonia purti rabi du cabidxi
Dios laadu chuu du raqué, chi giii né du ca binni que stiidxa Cristu.

Ra nuu cabe Filipos
1 Para biré' du de Troas. Ucuaa du ti barcu uyuu du derechu isla Samotracia. Sti dxi
que yenda du Nedpolis. 12 Ne biete du raqué para uyuu du Filipos, ti guidxi ni jma dxi'ba
ca xcaadxi guidxi sti Macedonia ni nuu neza que. Ca romanu naaze guidxi que. Biaana
du raqué xadx{ huiini'. 13 Ti dxi enda riziila'dxi biré' du de ndaani guidxi que, uyuu du ra

guiigu ra rie ca judiu rini' né Dios. Ma nuu caadxi gunaa raqué yenda du, para byui né du
laaca stiidxa Jesus. 14 Lade cabe nuu ti gunaa de Tiatira 14 Lidia rutoo lari cha'hui color
moradu. Cadi judiu laabe peru maca rusisaca be Dios, ne dxi que bicuudxi Dios ladxidd'
be para gucuaa be stiidxa Pablu. 15 Ne uyuu nisa be, laabe ne ird ca binni lidxi be. Oraque

rabi be laadu:
—Pa na tu dxand{ ma bine cre Sefior la? latd' guiaana tu ralidxe'.

Ne tantu cd be lu du la? biaana du.

Ra yeguyoo cabe

16 Ti dxi biré' du zin{ né du Dios, beda nanda ti badu dxaapa laadu, nuu né binidxaba'.
Nabé runi ganar para xpixuaana', purti runi serta ni inaba diidxa binni laa. 17 Uza nanda
be laadu, ziyuni be ridxi, na be:

—Xhiifia Dios ni nandx4' cayuni ca hombre ri', ne zeda giii né ca laatu modo ila tu,
rabi be ca binni que.

18 Zaqué uza nanda be laadu stale dxi, peru bixhacala'dxi si Pablu de canananda be laa
la? bidxigueta 1t ne na rabi binidxaba que:

—Cayabe lii usaana lu badu dxaapa ca, casi fiabi Jesucristu ni lii.

Oraqueca bisaana binidxaba que laabe.

19 Peru ora bi'ya ca xpixuaana be ma qué zanda guni ganar né ru ca laabe 1a? unaaze
ca Pablu ne Silas yené ca ra nuu justicia. 20 Ne ora yendd ca raqué, na ca':

—~Canayuni yaya ca judiu ri ndaani xquidxi nu. 21 Cusiidi cabe costumbre ni cadi jneza
icaa nu chi nanda nu purti romanu laanu.

22Ne 6raque biasa ird binni que luguid Pablu ne Silas. Ne ucuaa ca justicia que laacabe
ulee ca lari ladi cabe ne bini mandar ca chu' cabe palu. 23 Biluxe si guluu ca palu laacabe
biseguyoo ca laacabe ne gudxi ca ni rapa ra lidxi guiiba que gapa chaahui laacabe. 24 Para
ucuaa ngue laacabe uluu laacabe dede tltimu cuartu sti lidxi guiiba que. Ne uluu fiee
cabe lade chupa yaga rabi cabe cepu.

25Bia' galaa gueela cani' né cabe Dios ne cayuunda né cabe laa. Cucaa diaga ca xcaadxi
presu que laacabe. 26 Mala uca ti xu ro' dede biniibi dxacha raqué ne bixele ird ca puerta
sti lidxi guiiba que. Ne bindaa cadena liibi ird cabe. 27 Ora bibani ni rapa ra lidxi guiiba
que, biiya ma zuxele ird puerta stini, ulee espada ucala'dxi fiuuti laca laa. Zicaxa ma
bixoofie ird presu. 28 Peru draque bicaa Pablu ti ridxi, na rabi laabe:

—Cadi gunind lu laca lii, ird du nuu du rarf'.

29 Para unaba be ti biaani ne biuu uxoofie be ndaani lidxi guiiba que. Dede cayaca diti
be gudiche xibi be xa fiee Pablu ne Silas. 30 Ne ulee be laaca de raqué rabi be laaca':

—Biche ca', xi gune paraila'ya'.

31Para na ca rabi ca laabe:

—Bini cre Sefior Jesucristu ne zald lu', lii ne ca binni li'dxu'.

32 Ne byui' né ca laabe stiidxa Sefior, laabe ne ird ni nabeza ralidxi be. 33 Lu gueela
queca ucuaa be laaca', udiibi be ra ucand laaca', ne éraque uyuu nisa be, laabe ne ca
binni lidxi be. 34 Oraque yené be laaca ralidxi be bidii be ni gudé xhi ca'. Nabé bieche
cabe, laabe ne idubi xfamilia be, purti ma bini cre cabe Dios.

35 Ora bira gueela biseenda justicia gendarme, chi tidxi ni rapa lidxi guiiba que cuee
Pablu ne Silas. 3¢ Oraque na hombre que rabi Pablu:

—Bisenda tidxi ca justicia cuee laatu. Yanna lairee. Laché, chiné Dios laatu.

37 Peru na Pablu:
—Ucuaa cabe laadu, udifie cabe laadu nezall ird binni sin fiuuya chaahui cabe pa

dxandi cuché' du, ne uluu cabe laadu ndaani lidxi guiiba', naca nda du romanu. Ne yanna
ma racala'dxi cabe cuee cabe laadu naga'chi la? Qué zaré' di du dede qué gueeda cabe,
laa pe cabe, gueda ndee cabe laadu.

38 Para bigueta ca gendarme que, yetidxi ca ca justicia xi na cabe. Nabé bidxibi ca ora
gunna ca romanu laacabe. 39 Para uyé ca ra nuu cabe yenaba ca perdén laacabe. Oraque
ulee ca laacabe ne na ca guni cabe favor iree cabe de guidxi que. #°Ora biree cabe de lidxi



HECHOS 17:1 175 HECHOS 17:23

guiiba que uyé cabe ralidxi Lidia guridxi cabe ca hermanu ne gudxi cabe laaca cadi cui
sa ca atrd. Oraque ru biree cabe ze cabe.

17

Ra nuu cabe Tesalénica
1 Biree cabe raqué udi'di cabe Anfipolis ne Apolonia dede yendd cabe Tesalénica.

Raqué nuu ti yu'du sti ca judiu. 2Biuu Pablu ndaani yu'du que casi runi ird ra che'. Ne
chonna sdbadu bisiidi be ca binni que ne bisiene be laaca xi na Xqui'chi Dios. 3 Bilui' be
laaca ra cé ni, napa Cristu xidé gati' ne ibani, ne rabi be laaca":

—]Jesus ni cayué stiidxa ca la? nga nga Cristu ca.

4Bini cre caadxi de ca binni que ne yenanda ca Pablu ne Silas. Ne laca bini cre stale
de cani cadi judiu ni ma zinanda religién sti ca judfu, ne stale gunaa ni risaca ndaani
guidxi que. > Peru bidxiichi ca judiu ni qué fiuni cre, ne bitopa ca caadxi hombre qué
iquiifie canaza si, ne bi'ni ca binni. Bini yaya ca ndaani guidxi que, ne yechuu ca ralidxi
Jasén. Zindee ca Pablu ne Silas para nudii ca ca binni que. ¢ Peru biiya si ca qué nidxela
ca laacabe raqué la? ucuaa ca Jasén ne xcaadxi hermanu, yené ca ra nuu justicia ne bicaa

caridxinaca':
—Canaza chupa hombre canautiixhi ird binni guidxilayd ne ma bedanda ca rari'. 7 Ne

uluu Jasén laacabe ralidxi. Cuchee né cabe ca ley ni gudixhe César ni runi mandar ca
guidxi romanu, purti na cabe nuu sti rey la Jesus.

8 Ora gunna ca binni que ne ca justicia xi na cabe que la? bizuld nda ca bi'ni ca ridxi.
9 Ne unaba ca usaana Jasén ne ca xcaadxi hermanu que vueltu casi ti sefia zaree, Pablu
ne Silas de ndaani guidxi que. Bisaana cabe ni, ne éraque ru bindaa ca laacabe.

Ra nuu cabe Berea
10 Huaxhinni queca ulee ca hermanu que Pablu ne Silas, biseenda ca laacabe Berea.

Casi yenda cabe Berea biuu cabe ndaani yu'du sti ca judfu. 1! Jma nacha'hui ca judiu
que, que cani nuu Tesaldnica, purti bicaa diaga ca stiidxa Dios ne stale gana ne ird dxi
ma cuyubi ca lu Xqui'chi Dios pa jneza ni caziidi ca que. 12 Nga runi stale de laaca bini
cre, ne laca bini cre stale ni cadi judfu césica gunaa ni risaca ndaani guidxi que zaqueca
hombre. 13 Peru ora gunna ca judiu de Tesal6nica laca ma cayui' Pablu stiidxa Dios Berea
la? yechite ca ique ca binni raqué para uyé ca luguia Pablu. 14 Peru oraqueca biseenda
ca hermanu que tu chi saana laabe urid nisadd'. Silas ne Timoteu biaana ru ca raqué.
15 Cani ziné laabe que, dede Atenas yesaana ca laabe, ne gudxi be laaca gabi ca Silas ne
Timoteu guiuba che ra nuu be. Oraque ru bigueta ca'.

Ra nuu Pablu Atenas
16 Laga nuu be Atenas cabeza be laaca cadi nuu dxi ladxidd' be purti cayuuya be dxa

bidé' ndaani guidxi que. 7 Ngue runi uyé be ndaani yu'du yegiif né be ca judiu ne ca
xcaadxi binni ni rusisaca Dios diidxa'. Ne ird dxi uyé be luguiaa, yegiif né be tutiica
idxaaga be diidxa'. 18 Raqué bidxaaga be caadxi xpinni Epicuro ne caadxi ni rinanda ni

rusiidi ca estoico. Caadxi de laaca na:
—Xi na ni cani' huaahua ca pue.

Ne xcaadxi na:
—Rului' canaucheeche be stiidxa tuuxa dios ni qué runibid' nu.

Cani' ca zaqué purti canayui' be stiidxa Jesus ne enda ribani de lade gue'tu'. 1° Ucuaa
ca laabe yené ca laabe ti lugar 14 Aredpago ra rapa ca junta stica'. Ne na ca rabi ca laabe:

—Zanda ga'bu laadu xi nacubi ri cusiidi lu la? 20 Purti qué huayuu dxi guna diaga du
ni cayui' lu ri'. Yanna racala'dxi du ganna du xi na ni.

211r4 binni ni nuu guidxi que, cdsica cani gule raqué zaqueca ni nabeza si, nisi ruyubi
ca giii ca xiixa nacubi o ucaa diaga ca'.

22 Oraque bizuhuaa Pablu galahui de laacabe, na:

—Binni Atenas ca', ruuya nabé runi cre tu ca bidd' stitu. 23 Purti ora canazaya
canayuuya ra nuu cani la? laca biiya ti altar cd caadxi diidxa 1d: “Para dios ni qué runibia'

du.” Ne dios ni rusisaca tu sin gunibia' tu ca, nga pe nga canayué stiidxa'. 24 Laabe biza'
be guidxilayd ne ird ni nuu ndaani ni, ne qué ribeza be ndaani yoo rucuf binni purti
laabe nga xpixuaana ibad' ne guidxilayt. 2> Cadi naquiifie udi' nu laabe xiixa, purti gasti
cayaadxa laabe. Laga laabe rudii be laanu enda nabani ne ird ni caqui'iie nu.

26 De ti binni si ulee be binni de ird raza ni nuu ndaani guidxilayd, ne gudixhe be pabia'
indaa cada raza ne paraa cueza ca'. 27 Gudixhe be ird binni ndaani guidxilayt para uyubi
laabe casi fiaca zixubi na ca dede idxela ca laabe, purti cadi zitu nuu be, sinuque gaxha
do' nuu be de cada tobi de laanu. 28 Laabe biza' be laanu ne pur laabe nabani nu ne riz4
nu. Casina tobi de ca poeta stitu: “Za nu de Dios.” 2°Ne pa za nu de laabe la? cadi zdcaxa
nu de oro laabe o de plata o de guie o intiica ni ruzad' binni modo na xquenda biaani'.
30 Chiqué bichee binni purti qué fiene, ne bi'ni Dios sica qué fiuuya'. Peru ma cayabi be
ird binni de ird ladu inaba perdon laabe, 3! purti ma gudixhe be ti dxi cuidxi be cuenta
laaca'. Ma uli be tobi hombre guni ni, ne zuni ni jneza. Bisihuinni be uli be laa ra undisa
be laa de lade gue'tu'.

32 Ora bina diaga cabe bizeete Pablu enda ribani de lade gue'tu la? caadxi de laacabe
bini burla, peru xcaadxi na:

—Sti tiru nda ucd' diaga du lii de ni cayuf' luri'.

33 Para biree be ranuu ca'. 34 Peru bini cre caadxi, ne yenanda ca laabe. Lade cani bini
cre que zeeda Dionisiu, tobi de cani runi junta ra Aredpago que, ne ti gunaa l4 Ddmaris,
ne xcaadxi.

18

Ra nuu Pablu Corinto

1Biree Pablu Atenas uyé Corinto. 2Ne raqué beda idxaaga be ti judiu de Ponto 14 Aquila.
Nacubi beda bi' ca raqué, laa ne Priscila xheela'. Biree ca Italia purti uladxi Claudio ird
judiu ni nabeza Roma. Para uyé be ralidxi ca'. 3 Biaana né be laaca', bini né be laaca
dxiifia', purti tobi si dxiifia runi cabe, ruza' cabe carpa. 4 Ne ira dxi enda riziila'dxi yegif
be diidxa ndaani yu'du', ne bicuudxi be caadxi judiu ne caadxi ni cadi judiu.

5Ne ora bedandd Silas ne Timoteu de Macedonia, jma pe qué fiaana dxi Pablu de fiui'
stiidxa Dios. Idubi dxi cayabi be ca judiu Jests nga Cristu ni cabeza ca que. ¢ Peru qué
nind ca nucaa diaga ca laabe ne uluu di ca laabe. Oraque udxibi be xhaba be nezalu ca',
ne rabi be laaca":

—Laatu napa tu donda pa initili tu. Cadi naa dia' napa donda. Ne dede yanadx{i ma
chaa ra nuu cani cadi judfu.

7 Biree be raqué uyé be ralidxi tobi hombre rusisaca Dios, 14 Justu. Naca lidxi cue'
yu'du que. 8 Bini cre ti hombre 14 Crispu, naca xaique sti yu'du que, laa ne ca binni lidxi.
Uyuu ru stale binni Corinto bini cre ra bina diaga ni cayui' Pablu que, ne uyuu nisa ca'.
9Ti gueela uni' né Sefior laabe casi fiaca lu bacaanda', na rabi laabe:

—Cadi idxibi Iu', ne cadi guiaana dxi lu de giii lu stiidxa'. 10 Purti napa stale binni
ndaani guidxi ri', ne cayapa lii iruti zaga'na lii para gunina lii.

11 Para biaana be raqué tubiza aronda byui' be stiidxa Dios.

12 Peru dxi naca Galién gobernador de Acaya uca ca judiu tobi si ne biasa ca luguia
Pablu yené ca laa ra justicia. 1*Na ca":

—Cusiidi hombre ri binni usisaca Dios, peru cadi casi na ley stidu.

14 Ma zini' Pablu peru éraque na Galién rabi ca judiu:

—Pa fiaca bichee be, bi'ni be xiixa naro'ba la? fiapa xidé nucaa diaga laatu, judiu ca'.
15 Peru pa bedané tu laabe purti si qué riula'dxi tu ni cusiidi be ne pur ca xaique stitu ne
pur ley stitu la? raca laatu laguuya xi guni né tu ni. Qué ziuaa dia' It ni.

16 Ne ulee laacabe de raqué. 17 Peru 6raque ucuaa cani cadi judiu Séstenes, xaique sti
yu'du que, udifie ca nezald justicia. Peru qué nulabi Galién laaca'.

Ra bigueta Pablu Antioquia

18 Biaana ru Pablu raqué xadxi. Oraque ru gudxi be ca hermanu ma che be, para biree
né be Priscila ne Aquila uyé cabe Cencrea. Ne raqué biga ique be pi'ru', ra biluxe udixe
be ti promesa. De raqué ucuaa cabe barcu ze cabe Siria. 1° Ne biuu cabe Efeso. Raqué
biaana Aquila ne Priscila, peru Pablu na che Jerusalén. Laga nuu ru be raqué uyé be ra
yu'du sti ca judiu, yegiif né be laaca diidxa'. 20 Ucud ca 1a be fiaana né ru be laaca xcaadxi
peru qué nina be. 21 Rabi be laaca':

—Ma chaa Jerusalén purti ma zeda yuba saa raqué ne naquiifie chi utiide saa que
raqué. Peru zabigueta rua' ra nuu tu pa na Dios.

Para ucuaa be ti barcu biree be ze be. 22 Yend4 be Cesarea. Raqué biete be, uyé be
Jerusalén, yeugapa diuxi be ca xpinni Cristu. De raqué uyé be Antioquia. 23 Biaana
be raqué xadx{ huiini'. Oraque ru biree be uzd be ird ca guidxi sti Galacia ne Frigia.
Yeuzuhuaa chaahui be ca xpinni Cristu.

Ra nuu Apolo Efeso

24 Ca dxi que yenda ti judiu de Alejandria ndaani guidxi Efeso, 14 Apolo. Galan rin{'
be ne nabé riene be ni ca lu Xqui'chi Dios. 25> Ma biziidi be stiidxa Sefior ne cayui' be ni
ne gana. Jneza rusiidi be bia' nanna be de Jests. Peru ni nanna si be nga ni bisiidi Juan
Bautista ra uluu nisa binni. 26 Bizult byui' be ni ndaani yu'du sin nidxibi be, peru ora
bina diaga Priscila ne Aquila ximodo cayui' be ni, guridxi ca laabe para bisiene chaahui
ca laabe stiidxa Dios. 27 Ne ora bizeete be che be Acaya la? ucané ca hermanu que laabe.
Bicaa ca ti gui'chi ld ca hermanu de raqué uchagalti ca laabe. Ne ora yenda be nabé ucané
be cani ma bini cre raqué, cani ma uca Dios nacha'hui ne laa. 28 Ne laca biseegu be ruaa
ca judfu nezald ird binni. Biluf' be laaca ra ca lu Xqui'chi Dios Jests nga Cristu ni cabeza

ca'.

19

Ra nuu Pablu Efeso

1 Laga canazd Apolo Corinto udi'di Pablu lade dani dede yenda Efeso. Raqué bidxela
be caadxi xpinni Cristu. 2 Ne rabi be laaca":

—Nee ucuaa tu Espiritu Santu ra bini cre tu la?

Paranaca':

—Nin qué lica huayuna diaga du pa nuu Espiritu Santu.

3 Oraque rabi be laaca":

—Xi biziidi tu para uyuu nisa tu ya'.

Paranaca':

—Ni bisiidi Juan ra uluu nisa binni.

4 Oraque rabi be laaca":

—Uluu nisa Juan binni para ithuinni ma unaba ca perdén Dios, ne gudxi laacabe guni
cre cabe stobi ni nanda laa. Ne nga nga Jesucristu.

5 Ora bina diaga ca xi na be, uyuu nisa ca para ihuinni ma xpinni Cristu laaca'. ¢ Ne
ora udixhe nd be luguid ca', bidx4 ladxidé' ca de Espiritu Santu. Ne uni' ca idioma ni qué
niziidi ca', ne bizult ca byui' né ca binni stiidxa Dios. 7 Bia' doce ca nuu ca raqué.

8 Bia' chonna beeu biaana Pablu raqué, bisiidi ndaani yu'du sin nidxibi. Byui' né be
laaca de enda runi mandar sti Dios. Biyubi be nucuudxi be laaca para fiuni cre ca'. * Peru
uyuu tu qué nind fiuni cre. Biguidxi ladxidé' ca', ne uluu di ca stiidxa Cristu nezald ird
binni que, para bixele be de laaca'. Yené be cani ma runi cre ra yoo scuela sti tobi hombre
14 Tiranno. 10 Raqué biaana be bisiidi be chupa iza. Ne zaca bina diaga ira binni Asia
stiidxa Sefior, cdsica judiu zaqueca cani cadi judfu. 11 Ne biquiifie Dios laabe para bi'ni
stale milagru. 12 Purti neca bayu si stibe o tindaa lari ni ma biquiifie be chiné ca binni
que ra nuu cani huara, maca ziyanda. Ne zaqueca ca binidxaba ni caguite ique binni, laca
ne ngue si rixele ca'.

13 Uyuu caadxi judiu raqué canabee binidxaba ni caguite ique binni. Zacaxa ca tisi
uzeete ca la Sefor Jesds zacané laaca iree ca binidxaba que. Na ca rabi ca ca binidxaba
que:

—Cayabe laatu iree tu, casi flaca fiabi Jesus ni rui' Pablu stiidxa que ni laatu.

14 Canayuni gadxe xiifii Esceva ni, Esceva ti sacerdote gola sti ca judiu. 15> Peru ora
gudxi cabe ni ti binidxaba la? na rabi laacabe:

—Runebia'ya Jesds ne nanna tuu nga Pablu, peru laatu ya', tu laatu.

16 Oraque biaaxha dxa hombre caguite binidxaba ique que luguia cabe, gudifie laacabe
ne gudixhe dx{ ira cabe. Biiya si cabe ma gasti ganda guni cabe biree cabe ndaani yoo,
ziuxoofe cabe xie ladi cabe, naze cabe rini. 17 Ird binni guidxi que gunna ni, casica judiu
zaqueca cani cadi judfu. Ira ca bidxibi ca' ne bisisaca ca Sefior Jesus.

18 Ne beeda stale de cani ma bini cre, beda ndee ruaa ca diidxa ird ni huayuni ca ni cadi
jneza. 19 Zaqueca stale de cani runi brujeria. Bedané ca libru stica para icd gui nezald ird
binni que. Ne ulee cabe cuenta pabid' risaca cani. Bia'si bidii ni cincuenta mil moneda
de plata. 20 Zaqué jma rusi bireeche stiidxa Sefior ne bi'ni ni dxiifia ndaani ladxidé' stale
binni.

21 ydi'di si ird nga gudixhe ique Pablu tidi Macedonia ne Acaya ne 6raque ibigueta
Jerusalén. Ne na be napa be xidé che be Roma ora ma uyé be Jerusalén. 22Bisd niru ga be

chupa de cani racané laabe che Macedonia, Timoteu ne Erastu. Laabe biaana ru be neza
Asia.

Ni uca ra nuu Pablu Efeso
23 Ca dxi que uca yaya binni guidxi que pur stiidxa Sefior. 24 Purti nuu ti plateru 14
Demetriu ruza' yu'du huiini sti diosa Diana, napa stale tu runi né laa dxiifia', ne nabé
runi ganar cabe 14 ni. 25> Uridxi be cani runi né laabe dxiina que, ne ca xcaadxi plateru,

rabi be laaca': )
—Biche ca', laatu nanna tu galdn rusaana dxiifia ri para laanu. 26 Ne ma huayuna diaga

tu na Pablu cadi dxandi dios ni ruzd' binni. Ne zaca cabee chu be stale binni, cadi rarf si
sinuque casi idubi Asia. 27 Cadi xhiifia si nu nuu naxoo, sinuque ne xhiu'du Diana, purti

ma iruti zazaala'dxi laa, ne ma iruti zusisaca Diana. Laa nda nga nadxii ird binni Asia ne
dede ird binni guidxilayu.
28 Ora bina diaga cabe xi na Demetriu, bidxiichi cabe ne uluu cabe Viva sti Diana, bid¢'

sti ca binni Efeso.
29 Ne biasa ird binni guidxi que bi'ni ca bulla, unaaze ca hermanu Gayo ne Aristarco,

binni Macedonia ni canaza né Pablu. Uxubi yu cabe laaca yené cabe laaca ra raca junta
sticabe. 30 Ucala'dxi Pablu nichuu lade cabe, peru qué nina ca hermanu. 3! Ne laca

bisenda tidxi caadxi de cani runi mandar Asia laabe cadi chi chuu be. Bisenda tidxi ca
laabe purti xhamigu ca laabe. 32 Zaqué nuu ca binni que, adxé ni na caadxi, adxé ni na

xcaadxi. Raqué nuu ca dede ma birenda ca', purti casi ird ca qué ganna ca xi pur bidxina
ca raqué. 33 Oraque ulee ca judiu Alejandru de lade ca binni que ziulaa né ca laabe dede
yeuzuhuaa ca laabe nezalu ca binni que para inf' be pur laaca', para cadi na ca binni que
tobi si laaca ne Pablu. Bi'ni be sefa lu ca binni que nigani ca'. 34 Peru ora bi'ya ca laca
judiu laabe 1a? bicaa ca ridxi na ca':

—iViva Diana patrona sti ca binni Efeso!

Zacé uyuu ca bia' chupa hora.

35 Oraque biree secretariu de guidxi que bicueeza laacabe, ne na:

—Binni Efeso ca', ird xixé binni nanna dxichi binni rari nga rapa bid4' Diana ni biaba
de iba', ne xhiu'du'. 3¢ Iruti qué zanda ini' cadi dxand{ ni. Nga runi laguuya chaahui xii
nga cayuni tu. 37 Ca hombre bedané tu rila? qué huayuni ca gasti xhiu'du diosa Diana ne
qué huaguu df ca Diana. 38 Pa racala'dxi Demetriu ne cani runi né laa dxiifia', cu' xqueja
tuuxa la? para nga runi nuu justicia, nuu juez. Raqué chi nduu saa ca xqueja ca'. 3° Peru
pa nuu ru ni racala'dxi tu la? lausaana ni para ora aca junta sti idubi guidxi. 40 Purti
naxoo huiini nuu ni uca yanadx{ ri'. Ma na cabe cayasa nu, cucd' It nu gobiernu. Ne xi
gabi nu éraque ya'.

41Ngue si uni' be, bicheeche be ca binni que.

20

Ra uyé Pablu Macedonia ne Grecia

1 Uyuu dx{ si guidxi que, guridxi Pablu ca hermanu, bilidxe laacabe ne gudxi laacabe
ma che', para biree ze Macedonia. 2Uz4 be ird guidxi ni nuu neza que, ne ird ra zidi'di
be ziuzuhuaa chaahui be ca hermanu pur ird diidxa ni byui' né be laaca' dede yendd be
Grecia. 3 Biaana be raqué chonna beeu. Ma nuu be para icaa be barcu che be Siria gunna
be cabeza ca judiu inaaze ca laabe. Ni bi'ni ti be la? bigueta be neza Macedonia sti tiru.
4Yené caadxi hermanu laabe, ra zeeda Sépater de Berea, ne Aristarco ne Segundu de
Tesaldnica, ne Gayo de Derbe, ne Tiquico ne Tréfimo de Asia, ne Timoteu. 5 Uz4 niru
ca It du, yendeza ca laadu Troas. ¢ Laadu biaana ru du Filipos. Raqué biti'di du saa ra
ro cabe pan sin levadura, ne lu gaayu gubidxa yeugaanda du laacabe Troas. Biaana du
raqué gadxe gubidxa.

Ra bisiidi Pablu ca xpinni Cristu Troas
7Ra gunda domingu que bidxifa ird ca xpinni Cristu para go ca pan casi bisaana Jesus
guni ca', ne bisiidi Pablu laaca'. Gunda galaa gueela cani' ru Pablu, purti sti dxi que ma
che'. 8 C4 gui jma biaani ra nuu cabe que, ndaani ti yoo raguionna pisu.  Nuu ti hombre
huiini raqué 14 Eutico, zuba ra ventana. Ucuaa bacaanda laa purti xadx{ can{' Pablu,
ne biree yaande de raqué. Ma guti gundisa cabe laa. 10 Oraque biete Pablu, guta gudaa

gudiidxi laabe ne na rabi ca hermanu:

—Cadi idxibi tu. Ma bibani be.
11 Bigueta udxi'ba Pablu para undaa cabe pan gudé cabe. Biluxe si cabe bizuld uni'

Pablu sti tiru dede bira gueela'. Oraque ru biree ze'. 12 Para biree cabe ziné cabe hombre
huiini que, ne nabé nayeche biaana cabe purti bibani.

Ra yendd cabe Mileto
13 Ucuaa du barcu uzd niru du It Pablu, uyuu du Asén. Raqué uleza du laabe. Zaca
biaana né du laabe purti laabe qué zie be lu nisa. 14 Ora yendd be Asén udxi'ba be ndaani
barcu ra nuu du para uyuu du Mitilene. 1> Biré' du Mitilene ziuu du. Sti dxi que udidi du
Quio. De lu sti dxi que yenda du Samos ne biaana du Trogilio. Biré' du raqué sti dxi que
yenda du Mileto. 16 Qué fiu' du Efeso, purti qué nind Pablu naana Asia xadx{. C4 ique be
pa ganda chinda be Jerusalén para lani Pentecostés, saa sti ca judiu.

Ra bisenda caa Pablu ca xpinni Cristu Efeso
17 Laga nuu du Mileto bisenda caa be ca hermanu gola lade ca xpinni Cristu de Efeso.

18 Ora beeda ca rabi be laaca':
—Laatu nanna tu ximodo huazaya lade tu dede primé dxi bedandaya Asia. 1° Qué fiuu

dxi nudxiiba naa ra cayune xhiifia Sefior. Stale tiru biina ra biiya jmodo ca binni ri', ne
udide stale ni nagana pur ni ucala'dxi ca judiu fiuni naa. 20 Qué nucaache gasti', sinuque
byue nia laatu ird ni zacané laatu para uzuhuaa chaahui tu. Bisiide laatu ra nuu tu ird
tu tobi si, ne zaqueca ra yeganna laatu ralidxi tu. 2! Gudxe ca judiu ne zaqueca cani cadi
judiu inaba ca perdén Dios ne guni cre ca Sefior Jesucristu stinu. 22 Yanna cayabi Espiritu
Santu naa chaa Jerusalén, ne qué ganna xi cabeza naa raqué. 23 Ni nanna sia' la? ird ra
huayaa rabi Espiritu Santu naa zieguayuaa ne zadide ra nagana. 24 Peru nin tobi de ca
nga qué rizaaladxe', neca pe guuti cabe naa. Xi si rica ique la? unduuxe dxiifia ni bidii
Sefior Jesus naa gune'. Ne ndi nga dxiifia bidii be naa: giie nia binni ma zanda ild ca pur
enda nacha'hui sti Dios.

25 Ma nanna nin tobi de laatu, cani byue nia de enda runi mandar sti Dios, qué zuuya
ru tu lua' ndaani guidxilayd ri'. 26 Nga runi cayabe ni laatu nagasi, ma cadi naa dia' napa
donda pa initild tu. 27 Purti qué nusaana naya de fiue nia laatu ird ni na Dios. 28 Yanna
lagapa laca laatu ne lagapa ca xpinni Cristu ni bisaana Espiritu Santu laatu gapa tu, casi
rapa pastor dendxu sti'. Xpinni be laaca' purti bixhii be rini stibe pur laaca'. 2° Purti

nanna dxi'che casi pe naa gaxha fee, zeeda xcaadxi zacala'dxi uchid ca xpinni Cristu
casi ruxuuxe gueu dendxu'. 30 Ne dede lade ca tu ziuu tu guiasa usiguii ca xcaadxi para
chi nanda laaca'. 31 Nga runi cayabe laatu lagatana ne laguietenala'dxi' chonna iza dede
biete nisa lua bisiene cada tobi de laatu ridx{ ne huaxhinni.

32Yanna la? hermanu ca'. Rusaana laatu lu nd Dios. Ne ma nanna tu napa tu stiidxa be
ni rabi laatu pabid' nacha'hui be ne laatu. Zacané ni laatu para uzuhuaa chaahui tu. Ne
zudii be laatu ni ma naguixhe chaahui be para icaa ca xpinni be. 33 Qué nicé lua' plata nin
oro nin xhaba stobi. 34 Sinuque laatu nanna tu bine dxiifia para bibane nia cani cayacané
naa. 35 Ma bilué laatu de ird modo naquiifie guni nu dxiifia para acané nu cani caquiife
ni. Laguietenala'dxi xi na Sefior Jesus: “Jma nayeche ni rudii que ni ricaa.”

36 Biluxe si uni' be nga la? bizuxibi né be ird ca', uni' né be Dios. 37 Ne éraque biina ird
ca' ne udiidxi dxiichi ca laabe, gudé ca bixidu cue' xhaga be. 38 Ucand ladxidé' ca purti
gudxi be laaca ma qué zuuya ru ca laabe. Ne éraque ucuaa ca laabe yeudxiiba ca laabe lu
barcu.

21

Ra biree Pablu ze Jerusalén

1Raqué undaa saa né du ca hermanu. Udxiba du lu barcu biré' du ziuu du. Dede Cos
yeguiaana dxi du, ne sti dxi que uyuu du Rodas. Biré' du Rodas uyuu du Patara. 2Raqué
nuu ti barcu che Fenicia, para udxiba du 14 ni, biré' du ziuu du. 3Neza ziuu du Siria bidu'ya
du isla Chipre, biaana ni ladu biga'. Yeguiaana dx{ du Tiro, ti guidxi sti Siria, purti raqué
nga rundaate barcu que ird ni né. Ne raqué biete du. 4Biyubi du ra nuu ca xpinni Cristu
ne biaana né du laaca gadxe gubidxa. Ne pur ni gudxi Espiritu Santu laacabe, gudxi
cabe Pablu cadi che Jerusalén. > Bizaa si gadxe gubidxa que biré' du ziuu du. Yeuzuhuaa
ca hermanu que laadu neza, laaca ne xheela ca ne ca xiifii ca', dede biré' du de ndaani
guidxi que. Ne bizuxibi du lu yuxi uria nisa, unf né du Dios. ¢ Oraque gudiidxi saa du,
para udxiba du lu barcu. Laacabe bigueta cabe zibi' cabe.

7Biré' du Tiro uyuu du Tolemaida, ne raqué biluxe viaje stidu lu nisa. Yeganna du ca
hermanu de raqué ne biaana né du laaca ti dxi. 8 Sti dxi que biree né Pablu laadu, uyuu du
Cesarea. Yeguiete du ralidxi Felipe, tobi de gadxe didcono ni uli cabe dxi uli cabe Esteban
que. Riree be rigiif be stiidxa Cristu. ® Napa be tapa xifii dxaapa be ca'ru ichagand'. Rui'
né ca binni ni rabi Dios laaca'. 19 Biaana du raqué chupa chonna gubidxa ne raqué nuu
du beeda ti profeta de Judea 14 Agabo. 11 Ora beda ganna be laadu ucuaa be cinturdn sti
Pablu. Bindiibi be né be ne fiee be, ne na be:

—Ndi nga ni na Espiritu Santu. Sicar{ zundiibi cabe xpixuaana cinturdn ri Jerusalén
ne zutiidi ca judiu laa lu né cani cadi judiu.

12 0ra bina diaga du xi na be 1a? ird du ucud du ld Pablu cadi che Jerusalén, laadu ne
ca binni raqué. 13 Peru na rabi laadu:

—Xii ndi raca tu ruuna tu, cayunind tu ladxidud'. Ma nuaa listu cadi para {liibe sia',
sinuque ne para gate Jerusalén pur Sefior Jesus.

14Bidu'ya si du qué fianda nucuudxi du laabe la? uyt' dxi du ne rabi du laabe:

—~Gaca ni na Dios.

15 Udi'di si nga, gudixhe chaahui du stidu para uyuu du Jerusalén. 16 Yené caadxi
hermanu de Cesarea laadu. Lade cabe zeeda tobi de Chipre 14 Mnasén, tobi ni ma xadx{
runi cre Cristu. Ralidxi be yeguiete du.

Ra yeganna Pablu Jacobo
17 Ora yenda du Jerusalén bichagald ca hermanu que laadu ne stale enda nayeche'.
18 Sti dxi que yené Pablu laadu yeganna du Jacobo. Raqué nuu ira ca hermanu gola sti
ca xpinni Cristu. 19 Biluxe si bigapa diuxi be laaca', byui' né be laaca ird modo biquiife
Dios laabe lade cani cadi judfu. 201ra ca bisisaca ca Dios ora gunna ca ni, ne na ca rabi ca
laabe:

—Peru ma nannu hermanu, stale judiu nuu rari ni ma runi cre, ne nabé rinanda ca
ni na ley sti Moisés. 21 Huayui' né cabe laaca de lii, na cabe ra'bu ca judiu ni nuu lade
cani cadi judiu cadi chi nanda ca ley que, cadi cu' ca sefia sti Dios ca xiifii ca', ne ma cadi
chi nanda ca ca costumbre sti ca judfu. 22 Yanna xi guni nu. Purti zadxifia ira cabe ora
ganna cabe beedu'. 23 Nannu xi gu'nu la? Nuu tapa hermanu lade du mayaca iluxe quixe
ca ti promesa. 24 Yené laacabe ra yu'du ro' ne ird tu laguni casi cé lu ley, ne gudixe ird ni
iquiifie cabe raqué. Oraque ma zanda igé ique cabe. Zaca zanna ca hermanu judiu lii laca
ru'nu ni na ley, ne cadi dxandi ni can{' binni de lii ca. 25 Ne de cani cadi judiu ni ma bini
cre ca la? ma bicd' du gui'chi 1d ca', gudxi du laaca cadi izaala'dxi ca ird nga. Sinuque
ni naquiifie si guni ca la? cadi go ca ni ma gu'ta lu bidé', nin rini, nin tutiica mani ixii
yanni, ne cadi chu' né ca ni cadi xheela ca'.

26 Para ucuaa Pablu idapa hombre que, ne sti dxi que yeguni né laacabe casi cd lu ley
gaca'. Ne éraque biuu ndaani yu'du ro' yetidxi sacerdote padx{ iluxe ni cayuni cabe que
para chiné cada tobi ni usiga'de Dios.

Ra bigaa Pablu ndaani yu'du’
27 Ma para izaa gadxe gubidxa de ni cayuni cabe que biiya caadxi judiu de Asia nuu be
ndaani yu'du ro', para bini yaya ca ca binni que ne unaaze ca laabe. 28 Bicaa ca ridxi, na

ca':

—Binni Israel ca', latd' acané tu igaa hombre ri'. Laabe nga canausiidi be binni cadi
jneza runi ca judiu ne cadi guni ca ni na ley stinu, ne qué risaca yu'du ro' ri'. Ne cadi nga

si, stnuque ma biguu be ni cadi judfu ndaani yu'du ri', ne zaca bini yuudxu be yu'du sti
Dios.
29 Unf' ca zaqué purti biiya ca canazd né be Tréfimo, binni Efeso, ne zdcaxa ca biuu né

be laa ndaani yu'duro'.

30 Biasa nda ird binni guidxi que unaaze ca laabe zixubi yu ca laabe dede ulee ca laabe
ndaani yu'du que ne biseegu ca' ra puerta'. 3! Ucala'dxi ca fiuuti ca laabe peru uyuu tu
yetidxi xaique sti ca soldadu cayaca yaya ird binni Jerusalén. 32 Para ucuaa ca soldadu
stiu', ne caadxi capitdn, ziuxoofie ca', yenda ca ra rf ca binni que. Peru ora bi'ya ca binni
que laacabe biaana dxi ca de niguifie ca Pablu. 33 Oraque bidxifia xaique que unaaze laabe
ne bicaa ca soldadu undiibi ca laabe chupa cadena. Ne unaba diidxa tu laabe ne xi bi'ni
be. 34 Peru adxé adxé ni na ca binni que. Tobi na ndi', stobi na ndica'. Ni bi'ni ti xaique
que, biseenda laabe ra cuartel, purti qué fianda fiene xi na ca binni que pur ird ruidu
cayuni ca'. 35 Ora yendd cabe fiee escalera para nigui'ba cabe fiuu cabe ndaani cuartel
que la? undani ca soldadu laabe purti ucala'dxi ca binni que nuruuxha laabe. 3¢ Nanda
ira binni que laacabe zeeda ucaa ridxi:

{Gati be!

Ra uni' né Pablu ird binni
37Ma chi nduu cabe laabe ndaani cuartel que, rabi be xaique que:

—Zanda inié xiixa la?

Oraque na xaique que:

—Rinfu' griegu pue la? 38 Entonce cadi dxa egipciu bicaa It gobiernu que lii pue la?
dxa ni yené tapa mil bandidu ndaani gui'xhi que.

39 Oraque na Pablu:

—Jud{u naa. Gule Tarso. Naa nga binni de ti guidxi ni risaca lade ca guidxi sti Cilicia.
Ne rinaba lii udiiu lugar naa inié nia ca binni ri'.

40 Oraque na xaique que zaa in{' be. Para bizuhuaa be lu escalera que, bi'ni be sefia lu
ca binni que igani ca'. Dx{ do' uyuu ca éraque para bizuld be uni{' be hebreu, na be:

22

1 —Biche ne bixhoze ca', laucaa diaga, chi giie nia laatu xi cayune'.
2Ne ora bina diaga ca cani' be hebreu, stiidxa ca la? jma rusi dx{ do' uyuu ca'. Parana

be:

3 —Naa la? judiu naa. Gule Tarso, ti guidxi sti Cilicia, peru biniise ndaani guidxi ri'.
Bisiidi Gamaliel naa casi pe na ley sti ca bixhoze gola nu. Biyube gune ni na Dios de idubi
ladxidud' casi cuyubi tu guni tu yanna. 4 Uzabe nanda cani runi cre Jesds para guute
laaca'. Unaaze hombre ne gunaa, biseguayuaa. > Sacerdote gola ne ca xaique sti guidxi,
laaca fianda fiabi ca laatu dxandi ni, purti laaca bidii ca gui'chi naa yenid Damasco para
inaaze cani nuu raqué, guenda nia laaca Jerusalén para acand ca'.

Ra byui' Pablu modo bini cre
(Hch. 9.1-19; 26.12-18)

6 Ne sicari nga uca ra ziaa Damasco. Mayaca chindaya raqué, bia' galaa dxi mala bizaani
ti biaani de ib4' naa. 7 Biaba layt ne bina dia'ga cani' tuuxa: “Saulo, Saulo, xifiee canazabi
nanda lu naa.” & Oraque rabe': “Tu lii, Senor.” Para na be: “Naa nga Jesus de Nazaret ni
canazabi nanda lu ca.” 9 Biiya cani zinid que biaani que ne bidxibi ca', peru qué fiuna
diaga ca xi gudxi be naa. 10 Oraque rabe": “Xi gune, Sefior.” Para na Sefior rabi naa:
“Biasa uyé Damasco, raqué zabi cabe lii xi ird ma nexhe gu'nu'.” 1! Nabé bichuundu

xtuxhu biaani que lua', ma qué fianda fiuuya'. Para unaaze cani zinid que naya', yesaana
ca naa Damasco.

12Nuu tobi hombre raqué 14 Ananias, nabé rinanda ni na ley sti Moisés ne ird judiu de
guidxi que ruzeete pabiad' nacha'hui be. 13 Uyé be ra nuaa ne bidxifia be, na be: “Hermanu
Saulo, ma chi ind lu sti tiru.” Oraque bixele lua', biiya laabe. 14 Ne na be rabi be naa: “Ma
guli Dios sti ca bixhoze gola nu lii para usiene lii xi racala'dxi' ne para gu'yu piou' Xiifii
be ni runi ni na be, ne in{' né lii. 15 Purti chi giii neu ird binni stiidxa Xiifii be que. Zui'
neu laaca ird ni bi'ya lu ne ni bina diaga lu'. 1¢ Yanna xi cabeza lu'. Biasa, uyuu nisa ne

1

bini cre Jesus ne unaba laa cuee xpecadu lu'.

Ra byui" be Dios biseenda laabe ra nuu cani cadi judiu
17 Ora bigueta Jerusalén uyaa ndaani yu'du ro', yenié nia Dios. Ne casi fiaca canié
xcaanda', 18 biiya Sefior, na rabi naa: “Guiuba biree de Jerusalén, purti qué zuni cre cabe
ra giii neu laacabe stiidxa'.” 19 Para rabe laabe: “Sefor, nanna cabe uzaya ird yu'du’,
yendee cani runi cre lii. Biseguayuaa laaca ne gudifie laaca'. 20 Ne dxi biiti cabe Esteban
ni canayuf' stiidxa lu que, ne naa zuhuaa raqué, rabe jneza ni cayuni cabe que. Dede gupa
xhaba cani biiti laabe que.” 2! Peru na be rabi be naa: “Uyé, purti chi useenda lii zitu, ra

nuu cani cadi judiu.”

Ra gupa xaique sti ca soldadu Pablu

22Bia' de racd si bicaa diaga ca binni que Pablu. Bizuld ca bicaa ca ridxi:

—iGati be! jQué iquiifie di be para ibani be!

23 Qué naana dx{ ca de cucaa ca ridxi ne undisa ca xhaba ca lu bi, ne bichiacha ca yu
dé. 24Biiya si xaique que zaqué nuu ca binni que la? bini mandar chu' be ndaani cuartel
ne idiifie be para cuee ruaa be diidxa xifiee cucaa ca binni que ridxi zaqué. 25 Peru biluxe
si bindiibi cabe laabe, na be rabi be ti capitdn nuu raqué:

—Nee cadi na gobiernu stitu cadi jneza quifie tu ti romanu sin ihuinni xi bi'ni la?

26 Ora gunna capitan que ni la? yetidxi xaique que, na:

—Biiya ga xii nga chi gunu', purti romanu hombre ca.

27 Para uyé xaique que ra nuu be, ne rabi laabe:

—Nee dxand{ romanu lii 1a?
—Dxandi, rabi be laa.
28 Oraque na xaique que:

—Naa gudixe stale bidxichi para naca romanu.

Para rabi be laa:
—Peru naa ld ni gule'.

29 Oraqueca bixele cani chi tifie laabe que, bisaana ca laabe. Dede xaique que, ora
gunna romanu laabe bidxibi, bindiibi si laabe.

Ra zuhuaa Pablu I justicia sti ca judiu

30 Sti dxi que, racala'dxi xaique que ganna xifiee caguu ca judfu xqueja be. Para
bixhedxe laabe ne bisenda caa ca xaique sti ca sacerdote ne ird ca justicia, ne gulee laabe,
bichifa laabe ra nuu ca justicia que.

23

10raque biiya dxi be ca justicia ne rabi be laaca':
—Biche ca', dede nagasi huazaya jneza, ne naya ladxidua' nezald Dios.
2 —Lacapa ruaa be racd, na Ananfas sacerdote gola, rabi cani nuu gaxha de laabe que.

3 Para rabi be laa:
—Lii ru'nu siou' lii nacha'hui peru cadi dxandi ni. Laca zusaba na Dios lii. Zubu raca

para udxiibu donda ique pa bichee nia ley. Peru laga lii cuchee neu ley purti cayuni
mandar lu capa cabe ruaa'.

4Qraque na cani nuu raqué rabi laabe:

—Zaca nga icabi ruaa lu sacerdote gola sti Dios la?

5Para rabi be laaca':

—Biche ca', pa fianna sacerdote gola laabe 1a? qué ninié zac4, purti cd lu Xqui'chi Dios:
“Cadi cu' df lu ni naca xaique ndaani xquidxi lu'.”

¢ Ne ora bi'ya be nuu caadxi saduceu raqué ne caadxi fariseu la? uni' be reciu nezala
justicia que, na be:

—Biche ca', naa fariseu naa, xiifii fariseu. Caguu cabe xqueja purti si rune cre zabani
gue'tu'.

7Ra uni' be zaqué uyuu dinde ca fariseu ne ca saduceu ne undaa saa ca'. &Purti ca
saduceu na qué zabani gue'tu' ne cadi dxand{ nuu dngel nin espiritu. Peru ca fariseu na
dxandi nuu ird ni. 2 Oraque uca ti ruidu raqué ne biasa caadxi maistru de ley ni za lade
ca fariseu, na ca":

—Qué ridxela du gasti ni cadi jneza luguid hombre ri'. Laga pa huandi espiritu o dngel
huani' né laabe ya'. Cadi galdn ucd' It nu Dios.

10Biiya si xa{que que jma rusi zirooba enda ridinde que, bisenda caa soldadu para cuee
laabe lu nd cabe, cu' laabe ndaani cuartel, purti cadxibi gueda uxuuxe cabe laabe.

11 Sti gueela que bizuhuaa Sefor 14 be na rabi laabe:

—Cadi idxibi lu, Pablu. Casicabyuf' lu stiidxa Jerusalén zacaca naquiifie giii lu ni Roma.

Ra uni' stiidxa ca judiu guuti Pablu

12 Sti dxi que un{' stiidxa caadxi judiu na ca":

—Gunidé Dios laanu pa idé' no ne idé' nu ante guuti nu Pablu.

13 Jma de cuarenta cabe uni' stiidxa cabe zacd. 14 Uyé cabe ra nuu ca xaique sti ca
sacerdote ne ca xaique sti guidxi, ne rabi cabe laaca':

—Ma uni stiidxa du gunidé Dios laadu pa idé' do ante guuti du Pablu. 15Laatu lausenda
tidxi xaique sti ca soldadu useenda laabe ra nuu tu casi fiaca racala'dxi tu ganna tu jma
de laabe. Laadu ma cabeza du laabe neza para guuti du laabe.

16 perubeda ganda diaga xiifi ti biza'na be ni, para yetidxi ni laabe ra cuartel. 17 Oraque
guridxi be ti capitan rabi be laa:

—Yené hombre huiini ri ra nuu xaique, purti napa be xiixa gabi be laa.

18 Para ucuaa Capitdn que hombre huiini que yené ra nuu xaique, na:

—Guridxi dxa presu 14 Pablu que naa. Unaba gueda nia hombre huiini ri ra nuu lu',
purti napa xiixa gabi lii.

19 Para unaaze xaique que na hombre huiini que, biree né laa ti ladu, ne na:

—Xii nga napu ga'bu naa.

20 Para rabi laabe:

—Ma un{' stiidxa ca judiu inaba ca lii chinéu Pablu ra nuu justicia ixi', casi fiaca
racala'dxi ca ganna cajmade laabe. 21 Peru cadi guni cre lulaacabe, purtijma de cuarenta
cabe cabeza cabe laabe neza. Ma unf' stiidxa cabe gunidé Dios laacabe pa go cabe o gue
cabe ante guuti cabe laabe. Ma cabeza si cabe xi na lu'.

22 Oraque na xaique que rabi hombre huiini que:
—Uyé yanna ne qué chi tidxu iruti pa ma beda tidxu ni naa.

Ra yené cabe Pablu ra nuu Félix

23 Para guridxi xaique que chupa capitdn ne bini mandar cu' cabe listu chupa gayuaa
soldadu ne setenta ni dxi'ba mani' ne chupa gayuaa ni naaze lanza, para che ca Cesarea
huaxhinni que bia' las nueve. 24 Ne guni chaahui ca mani quiba Pablu. Chi saana ca laabe
ra nuu gobernador Félix, ne gu'ya ca qué izaaca be gasti neza. 2> Ne bi'ni ti carta. Sicarf
na ni:

26 “Estimado gobernador Félix, lu gui'chi ri cugapa diu'xe lii. Naa nga Claudio Lisias.
27 Unaaze ca judiu hombre ri', ucala'dxi ca fiuuti ca laabe. Peru ora gunna romanu laabe
la? yenid soldadu yegaxha laabe lu nd ca'. 28 Yenia laabe ra nuu justicia stica', purti
racaladxe ganna xifiee caguu ca xqueja be. 29 Ne biiya cayuu xqueja be pur ni na ley
sticabe, peru qué huayuni be gasti para gati be, nin para guieguyoo be. 3 Ne ora gunna
naguixhe ca judfu guuti laabe 1a? biseenda ca' laabe ra nuu lu'. Ne ma gudxe cani caguu
xqueja be ca che ca ra nuu lu' para gabi ca lii xii nga bi'ni be. Sicard guiaanu'.”

31Bixhinni si ucuaa ca soldadu que Pablu casi gudxi xaique que laaca guni ca'. Yesaana
ca laabe Antipatris. 32 Sti dxi que bigueta ca soldadu que ra cuartel. Peru cani dxi'ba
mani que la? yené ca laabe dede Cesarea. 33 Ne ora yenda cabe Cesarea bidii cabe gui'chi
que gobernador ne bisaana cabe laabe lu nd'. 34 Biluxe biinda si gobernador gui'chi que,
unaba diidxa padé laabe. Ne ora gunna de Cilicia laabe 1a? 35 na rabi laabe:

—Zucaa dia'ga lii ora gueeda cani gueda nduu xqueja Iu'.

Ne déraque bini mandar guiaapa be ndaani xpalaciu Herodes.

24

Ra guta xqueja Pablu

1 Xcaayu gubidxa de ngue uyé Ananias sacerdote gola, laa ne xcaadxi xaique sti ca
judiune tiabogadu 4 Tértulu. Ye tixhe ca xqueja Pablu lu gobernador que. 2Parabisenda
caa cabe Pablu, ne éraque bizult Tértulu caguu xqueja be, na:

—Sefior gobernador Félix, pur lii nuu dxi xquidxi du, ne stale ni galdn cayu'nu ndaani
xquidxi du purti nuu xpiaani lu'. 3 Diuxquixe lii, sefior Félix, saca cayu'nu ird nga ird
ladu. 4 Peru para cadi cuee du xhiina lu la? rinaba lii gu'nu favor ucaa diaga lu laadu
ti ratu huiini si. >Bidu'ya du nuu hombre ri casi ti enda huara lade ca judiu. Canazd be
idubi guidxilayd canautinde be laaca'. Naca be xaique sti ca xpinni Jesus de Nazaret que.
6 Ne laca ucala'dxi be fiuni yuudxu be yu'du ro' stidu peru una'ze du laabe ne ucala'dxi
du nudxi'ba du donda ique be casi na ley stidu. 7 Peru biseenda Lisias caadxi soldadu
yegaxha laabe lu né du. 8 Ne biseenda cani caguu xqueja be gueeda ra nuu lu'. Yanna lii
zanda caafie lu laabe para gannu xifiee cagt' du xqueja be.

9 Ca judiu ni nuu raqué na ca dxandi ird ni na Tértulu que.

Ni uni' Pablu ra cayuu xqueja

10 Oraque bi'ni gobernador que sefia Pablu in{'. Para na Pablu:

—Cayeche zanda inié nezald lu xi huayune', purti nanna ma xadx{ zuba lu de xaique
sti guidxi ri'. 11 Deru raca doce dia de yendaya Jerusalén ziusisaca Dios. Zanda inaba
diidxu pa cadi dxand{ ni. 12Qué ninda cabe naa cadinde diidxa nia tuuxa, ne cadi cayune
yaya binni, nin ndaani yu'du ro' ne nin ndaani yu'du huiini', nin ndaani guidxi que. 13Ne
qué zanda uluf' cabe lii dxand{ ni cugaani cabe luguia'ya ri'. 14 Peru ndi huaxa dxandi":
rusisaca Dios sti ca bixhoze gola du, peru modo gudixhe be gusisaca nu laabe yanna.
Nga nga na cabe neza ni cadi dxand{ ca. Peru laca rune cre ird ni bicaa Moisés ne ni
bicaa ca profeta. 15 Naa rune cre zusibani Dios gue'tu', cdsica ni nacha'hui zaqueca ni
cadi nacha'hui'. Ne nga ca runi cre cabe. 1¢ Nga runi ruyube cadi uchee nia Dios ne cadi
uchee nia binni.

17 Xadxi huiini uzaya xquidxi binni ne draque bigueta xquidxe para udiee guna ne
para udiee ofrenda Dios. 18 Ngue nga cayune', nuaa ndaani yu'du ro', ma biluxe bine ni
cé lu ley stidu guni du. Raqué nuaa ora bi'ya caadxi judiu de Asia naa. Cadi lade stale
binni nuaa', ne cadi cayune yaya binni. 1° Pa na cabe bine xiixa la? xifiee ca ngue qué
feeda nduu xqueja ya'. 20 Peru laca zanda ini' cani nuu rarf pa bidxela ca xiixa donda
luguia'ya ra zuhuaa nezald ca justicia. 2! Ni bine tia' 1a? bicaa ridxi lade cabe gudxe
laacabe cudxiiba cabe donda ique purti rune cre zabani gue'tu'. Ne zdndaca nga nga
laani.

22 Maca riene Félix xii nga evangeliu, para na:

—Guiaana ga ni de ora gueeda Lisias. Oraque gabe laatu xi gaca xa de laani.

23 Ne gudxi be caadxi soldadu gapa Pablu peru cadi cuee ca laa de guni ni racala'dxi',
ne udii ca lugar guiuu ca xhamigu gu'ya laa.

24 Xhupa xhonna gubidxa de ngue bedané Félix Drusila xheela'. Judia xheela be que,
ne guridxi be Pablu para giii né laacabe ximodo runi cre binni Jesucristu. 25 Peru ora
beda uzeete Pablu naquiifie sa binni jneza ne cadi guni ni na ique, ne ziuu dxi cuidxi Dios
cuenta binni la? bidxibi be ne na be:

—Bia' cd si. Guyé yanna, naa ma cuidxe lii ora gapa sti lugar.

26 Ne laca cabeza be pa nudii Pablu vueltu para nundaa be laa. Nga runi gatigd ma
cabidxi be laa in{' né laabe. 27 Peru lu chupa iza de ngue beda guiasa Félix, gur{ Poncio
Festo. Ne qué nundaa Félix Pablu purti racala'dxi chu' ca judiu pur laa.

25

Ra zuhuaa Pablu nezalu Festo
1 Chonna gubidxa de zuba Festo biree de Cesarea, uyé Jerusalén. 2Ora yendd raqué

bidxifia ca xaique sti ca sacerdote ne xcaadxi ni napa diidxa lade ca judiu, yenduu ca
xqueja Pablu ra nuu be. Unaba ca laabe, 3 na ca guni be ti favor laaca', indete be Pablu
Jerusalén. Peru maca gudixhe chaahui ca cueza ca Pablu neza, guuti ca laa. 4 Peru rabi
be laaca yeguyoo Pablu Cesarea ne mayaca ibigueta be raqué, 5 ne zanda chiné caadxi de
cani runi mandar lade ca laabe, ne raqué cu' ca xqueja Pablu pa bi'ni xiixa.

¢ Biaana be raqué bia' xhono o chii gubidxa si para bigueta be Cesarea. Sti dxi que
guri be jlugar be ne guridxi be Pablu. 7 Ora bidxifia Pablu, gurf zisi ird judiu ni beeda de
Jerusalén que laa. Cugaani ca stale donda naro'ba luguia peru qué fianda nusihuinni ca

dxandf ni. 8 Oraque bizuld Pablu gudxi laacabe cadi dxandi ni cugaani cabe luguid que,
na:

—Qué huachee nia ley sti ca judiu nin sti César ne qué huayune gasti ndaani yu'duro'.

9 Peru racala'dxi Festo guieche né ca judiu laa para na rabi Pablu:

—Nee racala'dxu cheu' Jerusalén para quixhe cabe xqueja lu raqué la? Ne raqué guuya
pa napu donda o pa co'.

10 Peru na Pablu:

—Zuhuaa lu na Cesér. Rari nga gata xqueja', purti qué huachee nia ca judfu. Lii ca
nannu ni. 11 Pa huayune xiixa cadi jneza ne naquiifie gate la? zaa gate'. Peru pa cadi
dxandf ni cugaani cabe luguia'ya rila? iruti gapa xidé utiidi naa lu na cabe. Rinaba utiidi
lu naa lu né César.

120raque uni' né Festo ca hombre nuu xpiaani ni racané laa, para na rabi Pablu:

—Ra nuu César unaba lu cheu' la? yanna ma cheu' ra nuu César.

Ra zuhuaa Pablu nezalii Agripa

13Udi'di xhupa xhonna gubidxa uyé rey Agripa ne Berenice, yeizaca ca Festo. 14Bindaa
huiini cabe raqué, ngue runi gunda byui' né Festo laacabe stiidxa Pablu, na:

—Bisaana Félix ti hombre rarf yeguyoo. 15 Ne dxi guyaa Jerusalén bidxifia ca xaique
sti ca sacerdote ne xcaadxi xaique sti ca judiu, byui' né ca naa stiidxa be ne unaba ca
useenda guute laabe. 16 Peru rabe laaca cadi zaca di runi ca romanu, sinuque ribidxi nu
ni cayuu xqueja que nezalt cani caguu xqueja para in{' pa dxandi ni na cabe que o pa co'.

17 Nga runi ora beeda ird cabe rar{', qué nibeza nidi'di stale dxi, sinuque sti dxi queca
gurié ne guridxe Pablu. 18 Zaca naa nuzeete cabe bi'ni be xiixa naro'ba'. Peru cadi nga di
nga laani, 1° Sinuque cadinde né cabe laabe pur ni runi cre cabe ne pur ti gue'tu 14 Jesus,
ti Pablu na nabani ru be. 20 Ne cumu qué ganna xi gune nia ni la? unaba diidxa laabe pa
racala'dxi be che be Jerusalén ne raqué gaca chaahui ni. 21 Peru unaba be zaa yeguyoo
be laga si che be ra nuu César. Ngue runi bisaana laabe yeguyoo be laga si ganda useenda
laabe.

22 Oraque na Agripa:

—Naa laca racaladxe ucaa diaga laabe.

Para na Festo:
—Ix{ ca ucaa dia'gu laabe.

23 Sti dxi que bizuchaahui rey Agripa ne Berenice, biuu ca ndaani yoo ro' ra ritixhe
binni queja lu Festo. Biuu né ca ca xaique sti ca soldadu ne ca hombre napa diidxa ndaani
guidxi que, ne ird binni cusisaca laaca'. Para bisenda caa Festo Pablu. 24 Oraque na Festo:

—Sefior rey Agripa ne ird tu cani nuu rari'. Chi giie nia laatu stiidxa hombre zuhuaa
rar{'. Huaguu ca judiu xqueja be, césica Jerusalén, zaqueca rar{'. Ne cadi cayaana dxi ca
de inaba ca gati be. 25 Peru qué idxela dia' gasti donda luguid be para gati be. Ne chi
useenda laabe ra nuu Augustu César, purti nga unaba be. 26 Peru qué idxela dia' xi ucaa
lu xaique stinne'. Nga runi bedania laabe ra nuu tu ne jma rusi ra nuu lu', rey Agripa, ti
ora ma udaafie nu laabe la? ma ganda gapa xi ucaa'. 27 Purti rului' enda huati si useenda
tuuxa ra nuu César sin gucaa xifiee yeguyoo.

26

Ni uni' Pablu nezalui Agripa
10raque na Agripa rabi Pablu:
—Panapu xi inf' lu de ird ni na cabe ca la? ma zanda inf' lu'".

Para undisa na Pablu ne bizult na:
2 —Sefior rey Agripa, cayeche zuhuaa Iu lu yanadx{ para inié xi pe huayune de ni

cugaani ca judfu luguia'ya ca, 3 jma rusi purti lii riene lu modo nabani ca judiu ne ird
ni ricaa yu cabe lade cabe. Nga runi rinaba lii cadi ixhacala'dxi lu ucaa diaga lu naa.

41ra ca judiu nanna ximodo uzaya ndaani xquidxe ne ndaani guidxi Jerusalén, dede
dxi nahuiine'. > Laacabe nanna dxichi cabe, ne fianda nini' cabe pa fiacala'dxi cabe, dede
dxi nahuiine' fariseu naa. Ne ca fariseu nga jma rinanda ley sti ca judiu. ¢ Ne yanna nuaa
rar{ cudxiiba cabe donda ique purti rune cre zadxina dxi usibani Dios gue'tu casi bidii
stiidxa ca bixhoze gola du. 7Ird ni za de idubi doce xiifii Israel cabeza idxifia dxi que.
Nga runi cadi cusaana dx{ ca de usisaca ca Dios ridxi ne huaxhinni. Ne pur nga ca caguu
ca judiu xqueja', rey Agripa. 8 Laga laatu ya', xi na tu. Nee na tu qué zanda usibani Dios
gue'tu la?

9 Zacaca bine chiqué, rabe jneza cayune', cuyube gune ird ni ganda para unitelud'
stiidxa Jesus de Nazaret. 10 Zacd bine Jerusalén. Ne stiidxa ca xaique sti ca sacerdote
biseguayuaa stale xpinni be. Ne ora biiti cabe laaca', ne naa unié zaa gati ca'. 11 Stale
tiru bine na'ya laaca para nusaana ca ni runi cre ca'. Zaca bine ird ca ra yu'du', ne tantu
cadxiiche nia laaca dede uzabe nanda laaca xquidxi binni.

Ra byui' Pablu modo bini cre
(Hch. 9.1-19; 22.6-16)
12 Nga ca cd ique gune biree ziaa Damasco. Zinia xqui'chi ca xaique sti ca sacerdote.
13 Guca ni bia' galaa dxi, sefior rey, ziaa neza, mala biiya ti biaani de ib4' jma ruzaani que
gubidxa. Ne bizaani ni laadu, naa ne cani zinia que. 141rd du biaba du layt, ne éraque
bina dia'ga cani' tuuxa diidxa hebreu na: “Saulo, Saulo, xifiee canazabi nanda lu naa.
Cayunina lu laca lii casi runi buey ora riguu fiee punta puya.” 15 Oraque rabe': “Tu lii ya',
Sefior.” Para na Sefior: “Naa nga Jesus ni canazabi nanda lu ca. 10 Biasa bizuhuaa. Unié

nia lii para gu'nu xhiifia', para giii lu ird ni cayuuya lu ri', ne ni chi ulué rua' lii. 17 Zula'ya

lii lu nd ca binni xquidxi lu' ne lu né cani cadi judiu. Chi useenda lii ra nuu ca 18 para giii
neu laaca xii nga ni dxandf', ti ixele xquenda biaani ca ne usaana ca ird enda huati stica',
uyubi ca xii nga jneza. Ne cadi chi nanda ca ni na binidxaba' sinuque ni na Dios, ne guni
cre ca naa, ti gaca perdonar ni huachee ca' ne icaa ca ni ma gudixhe Dios gudii cani ma
bia ladxidd'.”
Ra byui" be modo bizuuba be stiidxa Dios

19 Zacé nga laani, Sefior rey Agripa, bizuuba stiidxa ni uni' né naa de ibd' que. 20 Ne
casi bizulud' byue nia ni ca binni Damasco. Gudxe laaca inaba ca perdén Dios, udxii la
ca jneza be ne ibani ca jneza ti ihuinni ma adxé laaca'. De raqué biree yegiié ni Jerusalén
ne idubi Judea ne lade cani cadi judfu. 2! Pur nga unaaze ca judiu naa ndaani yu'du ro',
ucala'dxi ca fuuti ca naa. 22 Peru huayacané Dios naa, nga runi dede nagasi du' cayué
stiidxa'. Ne cayué nia ni ni risaca ne ni qué risaca. Ird ni canié ri' maca bicaa ca profeta
ne Moisés chi gaca cani. 23 Ne ndi nga ni bicaa cabe que: napa Cristu xidé gacana dede
gati'. Peru nirudd' laa ibani de lade gue'tu ne zui' né binni modo il4, césica binni laadu
zaqueca binni sti guidxi.

Ra biyubi be nucuudxi be Agripa

24 Zacd cani' Pablu para ihuinni gasti donda luguid' ora uni' Festo reciu na:

—Cayaca i'cu, Pablu. Tantu huayuunda lu de ma ze xpiaani lu'.

25 Para na Pablu:

—Co', seflor Festo. Cadi cayaca di ique', sinuque cayué diidxa jneza, ne dxandf ni
cayabe laatu ca. 26 Qué ridxibe inié ni purti rari nuu rey Agripa, nanna dxandi ni. Nanna
dxi'che gunna be guca ni, purti cadi naga'chi guca ni. 27 Runi cre lu ca profeta la? rey
Agripa. Nanna runi cre lu'.

28 Para na Agripa:

—Xcaadxi si ma fiu'nu naa xpinni Cristu.

29 Oraque na Pablu:

—Paxcaadxi si o pariaadxa ru', peru tila na Dios cadi lii siou' sinuque ne ird cani cucaa
diaga naa ri', gueda gaca ca casi naa, casi rune cre, cadi casi caya cadena ri'.

30 Casi biluxe un{' Pablu biasa rey Agripa ne Festo ne Berenice ne cani zuba né laaca
raqué. 31 Ne ora biree cana ca"

—Qué huayuni di hombre ri gasti para gati', nin para guieguyoo.

32 Ne na Agripa rabi Festo:

—Nanda niree be pa fiaca qué ninaba be fie be ra nuu César.

27

Ra biseenda cabe Pablu Roma
1 Ne ora ma gudixhe cabe che Pablu Italia la? bisigapa cabe laa ne xcaadxi presu ti

capitan 14 Juliu, ni naca xaique sti batallén sti Augustu César. Ne naa nuaa lade cabe.

2 Laca nuu Aristarco, binni Tesalénica de Macedonia. Ird du udxiba du ndaani ti barcu
de Adramitio ni chi iree che ird puertu sti Asia. Biré' du ziuu du. 3 Sti dxi que yendd du

Sidén. Nacha'hui guca Juliu ne Pablu, bidii lugar yeganna be ca xhamigu be para udii ca
ni caquiifie be. 4Biré' du Sidén udidi du Isla Chipre. Tantu cudxigueta bi laadu la? biyubi
du ladu que purti qué riguifie bi. 5 Lu nisa que ziuu du udidi du Cilicia ne Panfilia dede
yenda du Mira, ti guidxi sti Licia.

6 Raqué bidxela capitdn que ti barcu de Alejandria ni che Italia. Para bidxiiba laadu
1G ni. 7Bind4' du ne bidii dxiifia laadu para yend4 du gaxha Gnido purti cudxigueta bi
laadu. Nga runi biyubi du neza huaxié' rinaaze bi ra udidi du isla Creta. Neza que riaana
guidxi Salmén. 8 Ne stale dxiifia uza du gaxha de isla que dede yenda du ti lugar 14 Buenos
Puertos, gaxha ti guidxi |4 Lasea.

9 Nabé ma binda' du neza ne ma bidxifia dxi uzul tiempu nanda, ma naxoo sa binni
lu nisa. Ngue runi na Pablu rabi laacabe:

10 —Hombre ca', ruuya nabé naxoo viaje ri'. Zaniti barcu ri' ne ird ni dxa ndaani'. Ne
cadi nga si, zdndaca dede ne laanu.

11 Peru qué nulabi capitdn ni ziné laadu que ni na Pablu, sinuque jma bicaa diaga ni
na ni ziusa barcu que ne xpixuaana ni. 12 Cadi galdn raqué para tidi binni tiempu nanda.
Ngue runi casi ird cabe na cabe jma galdn iré' du raqué idu'ya du pa ganda chinda du

Fenice, ti puertu sti isla queca ra qué lica rinaaze bi. Ne raqué uti'di du ca beeu nananda
que.

Ra biete bi yooxho lu nisadé'

13 Casi bi'ya cabe bindubi ti bi nisa na cabe ma chuu du. Parabiré' du ne udidi du gaxha
isla Creta que. 14 Laati du biré' du biete ti bi yooxho rabi cabe “Euroclidén” unaaze barcu
que. 15 Biyubi du fiuu du, peru bidu'ya si du qué nianda, bidi' du lugar chiné ni laadu ladu
na ni. 16 Udidi du ti isla huiini 14 Clauda ra jma huaxié' rinaaze bi. Zeda xubi yu du ti
canud huiini ne dxiifia para uld' du ni ndaani barcu que. 17 Undisa si du ni 1a? uluu cabe
doo barcu que ti cadi ibid. Ne éraque undete cabe vela purti cadxibi cabe guiaazi barcu
que ndaani yuxi ni rabi cabe Sirte, ne bidii cabe lugar chiné bi ni. 18 Sti dxi que biiya
si cabe cadi cayaana dxi bi que la? bisa'bi cabe ird bultu ziné barcu que. 1° Raguionna
gubidxa que ucuaa du ird traste sti barcu que bisa'bi du ndaani nisa. 20 Xadx{ qué nihuinni
gubidxa nin luceru ne cadi cayaana dxi bi que. Mdpeca rabi du qué zala du.

21 Ma stale gubidxa biaana du sin id4' do, bizuhuaa Pablu lade cabe, na rabi laacabe:

—Hombre ca', pa nucaa diaga tu naa la? qué niré' nu de Creta para cadi nizaaca nu ira
ni cazaaca nuri'. Ne qué nuniti nu ird ni ma biniti nu ri'. 22 Peru yanna cayabe laatu cadi
idxibi tu. Nin tobi de laanu qué zati nu, neca barcu ri zanitild. 23 Laatu nanna tu sti Dios
naa ne rune xhiifia be. Nuchi biseenda be ti dngel ra nuaa', 24 na rabi naa: “Cadi idxibi
lu, Pablu, purti naquiifie chi uzuhuaa lu lu César. Ne pur lii zuld Dios ird cani zinéu ca.”
25 Nga runi cayabe laatu hombre ca', cadi idxibi tu, purti rune cre zuni Dios ni bisenda
tidxi naa ca. 26 Peru napa nu xidé iré' ca nu lu xiixa isla.

27 Ma raca chupa semana de canacaa bi que laadu lu nisa, ti gueela bia' galaa gueela
ra zididi du nisadd' Adria bidii cani runi dxiifia lu barcu que cuenta ma cadxina du uria.
28 Para uluu bia' cabe pabid' zia' raqué. Napa ni treinta y seis metru. Uzd si du stindaa
bigueta uluu bia' cabe sti tiru. Raqué ma napa ni veintisiete metru. 2°De raqué ma bidxibi
cabe gueda idxela saa ni guie, para bisaba cabe tapa ancla atrd de laani, ne para laacabe
pa fianda si ma nird gueela'. 30 Oraque gucala'dxi cani runi dxiifia lu barcu que nuxoone
ca'. Bi'ni ca sica ni zindete ca ca ancla nuu delante que. Abade canud huiini que candete
ca'. 31 Peru na Pablu rabi capitdn ne ca soldadu que:

—Pa qué guiaana ca hombre ca ndaani barcu ri la? qué zala di tu.

32 Oraque bichuugu ca soldadu que stoo canud huiini que ne bidii ca lugar ze ni.

33 Ma zedard gueela gudxi Pablu laacabe go cabe xiixa, na:

—Ma chupa semana qué huayasi tu ne qué huayé to gasti'. 34 Rinaba laatu go to ti
gapa tu stipa. Ne cadi chu' tu xizaa, gasti qué zazaaca tu.

35 Biluxe si uni' be nga ucuaa be ti pan, bidii be diuxquixe Dios nezal ird ca'. Para
undaa be ni ne bizuld be cayé be. 3¢ Oraque ru ma qué nidxibi ca', ne ird ca gudé ca'.
37Bia' chupa gayuaa setenta y seis du nuu du ndaani barcu que. 38 Biluxe si gudé cabe
bia' ucala'dxi cabe, bisaba cabe trigu ziné cabe ndaani nisa para isisi barcu que.

Ra biaazi barcu
39 Ora bird chaahui gueela biiya cani runi dxiifia lu barcu que nuu ra nabidxi, peru

qué runibia' ca raqué. Peru biiya ca nuu ti manga sti nisadd' raqué, nexhe yuxi idubi
urid. Ne na ca pa ganda uchifia ca barcu que raqué. 40 Para bichuugu ca ca doo sti ca
ancla que, bisaana ca cani ndaani nisadé', ne bisitaata ca ca doo liibi timén sti barcu que.
Oraque undisa ca vela ni nuu delante que, para inaaze bi ni, ne zaqué ma zidxifa ni lu
yuxi. 41 Peru mala yeudxiga ique ni ndaani ti loma huiini yuxi. Qué lica ianda ru niniibi
ni. Ne ma careza atrd ni ra cadxela saa ola. 42 Ucala'dxi ca soldadu fiuuti ca ca presu ti

cadi xhu'ba ca uxoofie ca'. 43 Peru racala'dxi capitan que uld Pablu. Ngue runi qué nudii
lugar fiuni cabe ni, sinuque na, cani nanna xhu'ba la? guiaba gé nisa que, sa niru iree lu
yuxi. 44 Ne ca xcaadxi que, ni biree lu tabla, ni biree lu yaga ndahui sti barcu que. Zaca
nga bila ird cabe.

28

Ra nuu cabe Malta
10ra ma ird du nuu du lu yuxi que, gunna du Malta 14 isla que. 2 Nabé nacha'hui uca ca

binni raqué ne laadu. Bi'ni ca ti gui purti nananda raqué ne cayaba nisa guie. Ne guridxi
ca laadu idxifia du cue' gui que idxaa du. 3 Bitopa Pablu chupa ndaa yaga bidxi uluu lu
gui que. Ne ora unaaze gui ni, biree yaande ti beenda', ucua lu na be. 4 Ora bi'ya ca binni
raqué nanda beenda que lu nd be, na ca":

—Sefialadu huayuuti hombre ca binni. Neca bila be ndaani nisadé' peru ma chi gati
be para quixe be ni nuzaabi be.

5Peru udxibi nd be, biaba beenda que lu gui, ne gasti qué fiaca be. ¢Ira ca cabeza si ca
idxa be gui o mala guiaba be gati be. Peru xadx{ uleza ca ne biiya ca gasti qué fiaca be.
Oraque ma adxé ni na ca', ma na ca ti dios laabe.

7 Gaxha de ra cadxaa du que nuu layu sti Publio ni runi mandar isla que. Gudxi be
laadu chuu du ralidxi be. Nabé bilabi be laadu ne biaana du raqué chonna gubidxa. 8 Ca
dxi que pe huara bixhoze be, nexhe né xindxa' ne yuba ndaani'. Para uyé Pablu ra nuu,
ne biluxe si uni' né Dios ula'qui na luguid be, bisianda laabe. ° Ora gunna ca binni que ni
la? bedané ca stale binni huard, ne laca bianda ca'. 1°Ne bisiga'de ca laadu stale cosa. Ne
zaqueca ora ma chuu du, bidxiiba ca ird ni iqui'fie du lu barcu.

Ra yendd Pablu Roma

11 Ma udi'di chonna beeu de nuu du raqué, ucuaa du ti barcu de Alejandria ni bitiidi
ca beeu nanda raqué. Punta barcu que céd chupa bidd', Castor ne Pélux. 12 Yenda du
puertu Siracusa ne biaana du raqué chonna gubidxa. 13 De raqué biré' du uzd du lu nisa
ti urid ti urid dede yendd du Regio. Sti dxi que bizuld bindubi ti bi nisa, ne lu sti dxi que
yenda du Puteoli. 14 Raqué bidxaaga du caadxi hermanu ne unaba ca laadu guiaana né
du laaca ti semana. De raqué biré' du ziuu du Roma. 15 Gunna ca hermanu de Roma ma
zidxifia du para yendeza ca laadu. Caadxi beda ndeza laadu Apio ne xcaadxi biaana Tres
Tabernas. Ora bi'ya Pablu laacabe, bidii diuxquixe Dios ne bieche ladxidé'. 16 Ora yenda
du Roma bisaana capitdn ziné laadu que ird presu lu né xaique sti ca soldadu de raqué.
Peru bisaana cabe Pablu ndaani ti yoo, laa si ne ti soldadu cayapa laa.

Ra byui' Pablu stiidxa Cristu Roma
17Lu chonna gubidxa de yenda du, guridxi Pablu ca xaique sti ca judiu de raqué. Ne

ora bidxifia ca rabi be laaca":
—Biche ca', qué huachee nia dia' ca binni xquidxi nu, nin ni bisaana ca bixhoze gola

nu guni nu. Peru unaaze cabe naa Jerusalén, bitiidi cabe naa lu na ca romanu. 18 Ne
unaba diidxa ca romanu naa ximodo ni. Ne ora bi'ya ca qué gapa donda para gate la?
ucala'dxi ca nundaa ca naa. 1° Peru qué nind ca binni laanu. Ngue runi gupa xidé unaba
tide lu na César neca qué gapa xi pur cuaa xqueja ca binni xquidxe'. 20 Ne guridxe laatu
para guuya laatu, ne para giie nia laatu diidxa'. Liibe cadena ri purti rune cre ma beeda
dxa ni cabeza ira xixé judiu.

21 Qraque na ca rabi ca laabe:

—Qué huacaa du gasti gui'chi de Judea ra nuzeete ca lii, nin ca binni laanu de raqué
ni beeda rari qué nini' ca pa cuchee lu'. 22 Peru racala'dxi du ucd' diaga du lii, xi na lu'.
Purti ird ladu cani' cabe religién cubi ri.

23 Para gudixhe cabe ti dxi gaca ni. Ne ora gunda dxi que bidxifia stale binni ra nabeza
be. Bizuld be siadé' ne dede bidx{ layt cayui' né be laaca de enda runi mandar sti Dios.
Biquiifie be ni bicaa Moisés ne ni bicaa ca profeta para ucuudxi be laaca guni cre ca Cristu.

24 Nuu caadxi ucuaa ni uni' be que, peru nuu xcaadxi qué fiuni cre. 2> Ma qué fiuu ca tobi

si ne bizuld ca caree ca'. Para na be rabi be laaca':
—Rarf{ pe nga riaba ni bisin{' Espiritu Santu profeta Isafas chiqué ra na:

26 Uyé ra nuu ca binni que
ne gudxi laaca zuna diaga ca peru qué ziene ca',
ne zuyubi i ca peru qué zuuya ca'.
27 Purti ma biguidxi ladxidé' ca',
ne ma biseegu ca diaga ca'.
Ne biseegu ca It ca
ti cadi gu'ya ca ne guna diaga ca',
ti cadi guiene ca', uyubi ca naa para ula'ya laaca', na Dios.
28 Oraque na Pablu:
—Laganna dxichi ma cucheeche Dios stiidxa lade cani cadi judiu ti ganna ca ximodo
ild ca'. Ne laaca huaxa zucaa diaga ca'.
29 Ora bina diaga cabe ni uni' Pablu ca, bird cabe biree cabe zicaa yu cabe ni lade cabe.
30 Chupa iza biaana Pablu raqué ndaani yoo caguixe que, ne bieche né ird ni yeganna
laa. 31 Tutiica byui' né be de enda runi mandar sti Dios ne stiidxa Sefior Jesucristu. Iruti
nibee laabe de fiuni be ni.

GUI'CHI BICAA SAN PABL[}J{%& gA XPINNI CRISTU NI NUU

1 Naa nga Pablu. Rune xhiifia Jesucristu. Uni' né be naa gaca apdstol ne ulee chu be
naa para canayué de evangeliu sti Dios.

2 Cadi deru yanna cayete evangeliu ri', sinuque maca bizeete Dios ni dede chiqué lu ca
gui'chi ni bicaa ca profeta sti'. 3 Rusiidi evangeliu ri de Xiifii be ni gule lade ca xiifii David
ra beda aca binni guidxilayu, o gabi nu Jesucristu Sefior stinu. 4 Pur Espiritu sti Dios ni
napa be biasa be de lade gue'tu ne stale enda nandxd', ne zacd bihuinni Xiifi Dios laabe.
5 Pur laabe uca Dios nacha'hui ne naa, ne biseenda naa gune xhiifia ira guidxi ti guni cre
ird binni laabe ne guni ca ni na be. ¢ Ne lade ca binni que zeeda tu laatu, purti ma uni' né
Dios laatu para aca tu xpinni be.

7Cuseenda gui'chi ri ra nuu tu, hermanu ca', casi nuu tu ndaani guidxi Roma ca. Nadxii
Dios laatu ne ulf laatu para aca tu xpinni. Yanna, Dios Bixhoze nu ne Sefior Jesucristu cu'
ndaaya laatu ne quixhe dx{ ladxidé' to.

Racala'dxi Pablu che Roma
8 Casi uzulud' racaladxe inié nia Jesucristu udii diuxquixe Dios pur ird tu, purti ird ladu

ma cuzeete cabe pabid' napa tu fe ne Dios. ®Rune xhiifia Dios ne rue de evangeliu sti Xiifi
be de idubi ladxidud'. Ne laabe fianda fiabi be laatu, qué riaana dxie de uzeete laatu lu
be ora rinié nia laabe. 10 Laca rinaba 1d be tilasi chu' dxi ganda chaa ra nuu tu, ne pa nga
ni racala'dxi be, yanna ca ziaa'. 11 Purti napa stale gana guuya laatu para acanid laatu
guiene chaahui tu stiidxa Dios ti uzuhuaa chaahui tu. 12 Ne zacd zacané saa nu pur fe
stinu, purti zacané tu naa pur fe stitu, ne zacanid laatu pur fe stinne'.

13Hermanu ca', racaladxe ganna tu, stale tiru huayabe fiaa ra nuu tu, peru dede nagasi
qué huayanda di'. Napa gana gune dxiifia lade ca binni xquidxi tu para ganda gune ganar
caadxi de laaca para Cristu, cdsica huayune ndaani xcaadxi guidxi ra nuu cani cadi judiu,
cani qué nunibid' g4 Dios. 14 Naa napa xidé glie stiidxa Cristu lade ird', c4sica ra nuu cani
nabeza ndaani guidxi ro', zaqueca ra nuu cani nabeza gui'xhi', cdsica ra nuu cani nuu
xpiaani', zaqueca ra nuu cani huaxié' riene. 1> Ngue runi para naa nagasi ca fiaa ra nuu
tu, purti laca napa stale gana giie de evangeliu lade ird tu casi nuu tu Roma.

Nandxd' evangeliu
16 Qué rituf di lua giie stiidxa Cristu, purti laape ni nga ni riquiifie Dios para uld ira cani
guni cre ni. Nirudé' beeda ni ra nuu ca judiu, ne éraque ra nuu cani cadi judfu. 17 Rusiene
ni laanu ruxhd Dios stonda nu ra guni cre nu, ne gasti ru sti modo. Casi cd lu Xqui'chi
Dios, ra na: “Ni ma bixd stonda ra bini cre la? zabani.”

Stonda binni guidxilayu

18 Peru xiana sti Dios nuu luguid ird cani qué rulabi laa, ne ira cani ruchee, purti pur
ira ni cuchee cabe que, qué ganda ihuinni ni jneza. 1°Nanna ca cabe tu laabe ne ma biene
cabe bia' zanda guiene binni de laabe, purti ma bisiene be laaca'. 22Neca qué zanda gu'ya
cabe enda nandxd' stibe ni qué ziuu dxi iluxe, ne qué zanda gu'ya cabe ximodo laabe,
peru dede dxi bizd' be guidxilayt rihuinni dxichi tu naca be pur ird ni bi'ni be, para cadi
ini' cabe qué ganna cabe. 21 Ucabid' ca cabe laabe, peru qué fiapa cabe laabe casi Dios,
ne qué nudii cabe diuxquixe laabe, laga uca huati ique cabe ne bicahui xquenda biaani
cabe. 22 Gucala'dxi cabe fiuu xpiaani cabe peru laga uca huati cabe. 23 Bisaana cabe enda
nandxd' sti Dios, ne lugar de fiapa cabe Dios ni qué ziuu dxi gati', gupa cabe bidd' ni biza'
cabe chura binni guidxilayt ni rati, ne chura mani huiini', ne ira clase mani', ne chura

beenda'.
24 Ngue runi bisaana Dios laacabe guni cabe enda nayuudxu ni ca ique cabe que, ne

guni cabe ni cadi jneza, ne zaqué bi'ni dxaba saa cabe xcuerpu cabe. 25 Purti qué funi
cre cabe ni dxandi ni biluf' Dios laacabe que, laga yenanda cabe enda rusiguii. Gunaxhii

cabe ni uyd' ne bisisaca cabe laa, ne qué fianaxhii cabe ni biza' ird xixé ni. Laa nda nga
qué ziaana dx{ de isaca. Amén.

26 Nga runi bisaana Dios laacabe aca yuudxu cabe modo gapa cabe gana. Gunaa ma qué
fluni casi runi gunaa sinuque uyuu né ca laca gunaa. 27 Ne hombre bisaana de fiacabia'
gunaa ne uca ique ne hombre casi laa. Hombre ne hombre bi'ni ca ird enda nayuudxu
sin nituf 1 ca'. Zacé beda iree guiaana cabe pur ni bichee cabe que.

28 Biiya si Dios ma qué na cabe ulabi cabe laa, bisaana laacabe guni cabe ni na xquenda
biaani huati cabe, enda qué iquiifie'. 2° Ne jma rusi yenanda cabe ird ni cadi jneza: rapa
cabe jnadxii cabe, riula'dxi cabe quite cabe ique stobi, qué ridxa cabe ne sti si cabe, runi
cabe ni nadxaba', rache 14 cabe sti stobi, ruuti cabe binni, ridinde cabe, rusiguii cabe,
ne ni na cabe que, nga laani. 30 Qué rusaana dxi cabe de in{' cabe binni, riguixhe cabe
mal stobi, raca nanala'dxi cabe Dios, ricabi ruaa cabe, raca cabe nayd', rucha cabe enda
nard' sticabe, ne de laacabe riale ird enda nayuudxu'. Qué ruzuuba cabe stiidxa bixhoze
cabe nin stiidxa jiiaa cabe, 31 qué riene cabe ne qué runi cumplir cabe, qué ranaxhii cabe,
qué runi perdonar cabe, ne qué ria cabe. 32 Neca nanna cabe xi na Dios ne nanna cabe
naquiifie gati cani guni ird nga, peru cadi nga si runi cabe sinuque laca rieche cabe gu'ya
cabe uchee stobi bia' cuchee cabe.

2

Dios runi jneza

1Yanna lii, hombre, pur ird ni bina diaga lu ca, cadi ulabi lu tutiica naca lu', purti qué
gapu xidé udxiiba lu donda ique stobi. Pa udxiiba lu ni luguid stobi la? laca luguiéu'
guiaana ni, purti ni cudxiiba lu luguia stobi que, ngue ca ru'nu'. 2 Laanu nanna dxichi
nu, Dios runi jneza rudxiiba donda luguid cani runi ca nga. 3 Ne lii, hombre, pa rudxiibu
donda luguid stobi ni cayuni cani, ne zaqueca cayu'nu la? fiee ruzuld lu luguid si be
udxiiba Dios donda, ne cadi luguid lu la? 4 Purti si ruuya lu nabé nacha'hui Dios ne rudii
lugar uchiichi cabe laa, ne qué rixhacala'dxi', nga runi qué ridxibi lu laa la? fiee ca'ru
udiiu cuenta xi pur cadi caxhacala'dxi be la? Cabeza be tilasi chu' dxi iguudxi ladixdé'
lo'. 5 Peru lii, naguidxi ladxidé' lo ne cadi cayu'nu pur iguudxi ni. Ngue runi cutopa li
lu stonda lu para dxi cuidxi be cuenta binni, purti zabi be laaca xi huayuni ca'. ¢ Zaguixe
be cada tobi bia' bi'ni'. 7 Zudii be enda nabani ni qué zaluxe ird cani qué ixhacala'dxi de
guni jneza, cani ucaa ique guni ni chu'la'dxi be, ne uyubi ni dxandi risaca ne ni qué ziuu
dxi initild. & Peru zadxiichi né be cani riula'dxi utinde binni. Zusaba na be laaca', purti
qué ninanda ca ni jneza, laga ni cadi jneza yenanda ca'. ° Ziuu enda nand ne yuuba para
ca judiu ni qué funi jneza, ne zaqueca para cani cadi judiu ni qué fiuni jneza. 1° Peru
ca judiu ni guni jneza la? zusisaca be laaca', ne zieche né be laaca' ne zaguixhe dxi be
ladxidd' ca', ne zaqueca cani cadi judiu ni guni jneza.

11 Purti nezald be bia'ca risaca ird binni. 121rd cani bichee sin fianna ley ni bidii Dios
Moisés la? zanitilt sin ley. Ne zaqueca ird cani bichee ma nanna xi na ley la? zagui'ba
donda ique pur ley. 13 Purti cadi naya ladxidé' binni nezalu Dios tisi nanna ley, sinuque
naya ladxidé' ca pa guni ca ni na ni. 14 Laguuya cani cadi judfu. Qué gapa di cabe libru
sti ley, peru pa guni cabe jneza casi na ley la? ngue ma de laasi cabe napa cabe ley neca
iruti nudii ni laacabe. 15 Zacd rihuinni ma napa cabe ley ndaani ladxidé' cabe. Stubi stubi
cabe ranna cabe und nga jneza ne una nga ni cadi jneza, ne xquenda biaani cabe rusiene
laacabe pa naya ladxidé' cabe o pa co'. 16 Ne laca zaca nga chi aca ni dxi usihuinni Dios
ird ni ga'chi ndaani ladxidé' binni, ne zuni né be ni Jesucristu. Zacd na stiidxa Cristu ni
canayué ri'.

Ca judiu ne ley sti Moisés
17 Peru lii nou' judiu lii, ne c4 1t lu ley ni bidii Dios Moisés, ne raca lu naya purti na lu
nuu né Dios lii. 18 Ruzult lu ma nannu xii nga racala'dxi Dios, ne nou' riene lu xii nga jma
jneza purti rusiidi ley ni lii. 1° Lii nou' rinaazu né cani nacheepa It ne rinéu biaani para
cani canazd lu guelacahui. 20 Riula'dxu usiidi lu cani qué ganna gasti' ne usiene lu cani

qué riene, purti lii nannu xi na ley sti Moisés ni rusiidi ird ni naquiifie ganna binni ne
ird ni dxand{'. 21 Yanna lii, rusiidi lu stobi, xifiee qué usiidi lu laca lii ya'. Ra'bu laacabe
cadi cuana cabe, peru lii riba'na lu'". 22Lii nou' cadi chu' né cabe ni cadi xheela cabe, peru
lii ru'nu ni. Ridxiichi lu purti napa cabe bidé', peru rindana lu ra yu'du sti ca bidd' que.
23 Lii raca lu naya purti nannu ley, peru qué ru'nu ni na ni, ne zaca runi lu menu Dios.
24 Casi na lu Xqui'chi Dios: “Runi laatu riguu di cani cadi judiu Dios.”

25 Laatu naca tu judiu ne lu xcuerpu tu riruugu tindaa casi ti sefia huandi naca tu xpinni
Dios. Sefia ca nga ni rabi cabe circuncisién, ne zaquiifie ni lii peru pa gu'nu ni na ley ni
bidii Dios Moisés. Peru pa qué gu'nu ni na ley que la? zeda gaca lu casi tobi ni qué nicaa
circuncisidn, neca ma napu sefia que lu xcuerpu lu'. 26 Ngue runi pa chu' tobi hombre
ni qué nicaa circuncisién, peru laa runi ni na ley, fiee qué zudii ni casi faca ma ucuaa
be sefia ni napa lu ca la? 27 Ne ni qué nicaa circuncisién lu xcuerpu peru runi ni na ley
sti Dios 1a? zuchd ni 1a lu purti lii nannu ley ne ucuaa lu sefia sti Dios, peru qué ru'nu
ni na ley que. 28 Ni naca judiu de luguid si la? cadi dxandi ni laa. Ne zaqueca ni napa
circuncisién luguid si xcuerpu la? qué riquiifie ni laa. 2° Ndi nga laani: ni dxandf judiu
la? dede ladxidé' naca ni. Ne ni dxand{ ucuaa circuncisién la? ucuaa ni de idubi ladxidé',
purti ucuaa ni de Espiritu sti Dios ne cadi purti si cd ni lu ley, ne cuyubi ca isaca ca nezalu
Dios ne cadi nezald binni.

3

1 Pa zaca ni la? ximodo dxi'ba ca judiu cani cadi judiu ya'. Ne paraa iquiifie
circuncisién. 2 De ird modo dxi'ba cabe. Tobi la? bisaana né pe Dios laacabe stiidxa'.
3 Ne neca uyuu de laacabe ni qué funi cre, fiee zusaana Dios de guni ni ma uni' pur cani
bichee que la? 4 Qué ziuu dxi. Qué zusaana Dios de guni ni ma uni' neca pe nuchee ird
xixé binni guidxilayd. Casi cd lu Xqui'chi Dios:
Pur ni runi Dios rihuinni qué rusiguii,
ne zaca ruseegu ruaa cani riguixhe xqueja.

5Yanna chinié casi rin{' ique binni. Pa jma rihuinni pabid' jneza ni runi Dios ra ruché'
nu la? xifiee rusaba nd be laanu ya'. Xi na tu, fiee jneza runi be 1a? ¢Jneza pue. Pa qué
fluni be jneza la? ximodo fianda nibidxi be cuenta binni guidxilayu ya'.

7Peru rului' biquiifie ird enda rusiguii stinu para bihuinni pabia' dxandi ni na Dios, ne
pa biquiifie ni la? xifiee ndi udxiiba be donda ique nu. & Ne pa zacd fiaca ni la? xifiee qué
uché' nu para ihuinni ni nacha'hui ya'. Canié zaca purti nuu tu na nga nga ni rusiide’,
peru cadi dxandi ni. Cuyubi si cabe ga'ni né cabe naa. Zusaba na Dios ira ni runi casi runi
cabe.

Ird nu huaché' nu

9Yanna ya'. Laanu naca nu judiu, fiee jma naya ladxidé' no que ca xcaadxi binni la?
Co', purti casi ma gudxe laatu, ird xixé binni, cdsica judiu zaqueca cani cadi judiu, dxi'ba
donda ique ca'. 1°Ndi nga ni c4 lu Xqui'chi Dios:
Iruti binni runi jneza, nin pe tobi.
U Truti riene, ne iruti ruyubi Dios.
12De ird xixé biree chu, ne de ird ma qué iquiifie'.
Iruti qué lica runi jneza, nin pe tobi.
13 Ndaani yanni cabe casi ti ba' ni zuxele',
puru si enda rusiguii rin{' cabe.

Ndaani ruaa cabe rului' nuu venenu sti beenda'
14 purti ruaa cabe napa cabe laa para si enda riguu di ne diidxa nana.

15 Nabé nagueenda ruxoofie cabe ra chi uxhii cabe rini.

16 Ratiisi tidi cabe runidé cabe,
ne raqué nga ma ziyaana enda nana sti stobi.

17Qué idxela cabe ximodo gata dx{ ladxidé' cabe.
18 Ne qué ridxibi cabe Dios.

19 Nanna nu gu'ta ley sti Moisés para cani nabani xa'na ley, ti cadi gapa ca xi in{' ca',
ne ti iruti guiaana sin uzuhuaa nezalt Dios dxi cuidxi cuenta binni guidxilayt. 20 Iruti
zaxa stonda, neca pe fiuni ni na ley que, purti gu'ta ley para ganna si cabe cuchee cabe.

Modo ruxhd Dios stonda nu

21Peru yanna ma cusihuinni Dios ximodo ruxha stonda binni ne cadi pur guni ca nina
ley, neca laca riete ni lu ley ne laca bicaa ca profeta ni. 22Ira tu guni cre Jesucristu zuxha
Dios stonda, ne zuni ni tutiica guni cre, purti nezald bia'ca risaca tobi risaca stobi. 23 De
ird xixé nu biché' nu, ne qué iquiifie nin tobi de laanu nezalt Dios. 24 Peru uca nacha'hui
ne laanu, bixha stonda nu sin quixe nu laa, purti Jesucristu gudixe saca ni biché' nu que.
25 Gula'qui Dios gati be para quixe be ira ni huachee binni, ne tu guni cre bixhii be rini
stibe pur laa la? zaca perdonar. Zaca bi'ni Dios ti ihuinni jneza bi'ni dxi ca'ru gueeda
Cristu, ra qué nixhacala'dxi be binni, qué nuquixe be laaca' ni bichee ca', 26 ne laca ti
ihuinni jneza cayuni be yanna, purti ydquexa ma gudixe Cristu ird pecadu la? jneza runi
be, ruxhd be stonda tutiica guni cre laa.

27 Ne pa zaca ni la? qué gapa nu xi pur uchd nu enda naré' stinu. Ma biluxe nga para
laanu. Nee zuché nu enda nard' stinu purti runi nu ni na ley la? Co', purti cadi nga di
bixha stonda nu nezalt Dios, sinuque bixa ni ra bini cre nu Jesucristu. 28 Ne zacd riene
nu, ora guni cre binni Cristu ruxhd Dios stonda ca', ne cadi purti runi ca ni na ley.

29 Lacaxa para ca judfu si nuu Dios. Nee cadi ne para cani cadi judiu la? Né pue. Laca
nuu be para ca xcaadxi guidxi. 30 Tobi lucha si Dios nuu. Nga runi, pa nuu tobi hombre
ma ucuaa circuncisién ne guni cre Cristu la? zuxha Dios stonda. Zaqueca pa nuu tobi
hombre ni cadi judiu ni qué nicaa circuncisién peru runi cre Cristu la? laca zuxhd Dios
stonda. 3! Yanna ya'. Nee zusaana nu de guni nu ni na ley la? Qué zanda di'. Ydquexa ma
runi cre nu Cristu la? jma rusi zuni nu ni na ley.

4

Xifiee bixhd Dios stonda Abraham
1Xi zanda inf nu de Abraham, bixhoze gola nu ndaani guidxilayd ri'. 2 Pa fiaca pur

ca enda nacha'hui ni bi'ni be bixha Dios stonda be la? fianda ca nuché be enda naré'
stibe, peru cadi nezalu Dios. 3 Purti sicari cd lu Xqui'chi Dios: “Bini cre Abraham Dios,

ne nga runi bixha Dios stonda be.” 4Pa guni tobi dxiifia ne quixe cabe laa, iruti zanda
in{' ucuaa si be vueltu que, purti ucuaa be ni saca bi'ni be dxiifia'. > Peru cadi cayabi Dios
laanu guni nu xiixa para uxhd stonda nu, sinuque na be guni cre nu ruxhd be stonda cani
huachee, ne ra guni cre nu, zuxhd be stonda nu. ¢ Rey David laca bizeete pabid' nayeche
ziaana cani uxhd Dios stonda zac4, cadi pur xiixa ni guni ca'. 7 Purti cé ni uni' David que
lu Xqui'chi Dios:

Tutiica bichee ne ma guca perdonar la? nayeche ziaana,

purti ma ga'chi ird ni bichee ca'.

8 Nayeche ziaana cani qué uquixe Dios ird ni bichee.

9 Nee na be nuu enda nayeche ca para si cani ma napa sefia de circuncisién lu xcuerpu
la? o laca nuu ni para cani qué nicaa sefia que. Guietenala'dxi nu de Abraham. Ma nanna
nu bini cre be Dios ne nga runi bixhd Dios stonda be. 10 Yanna xi na tu de laabe. Nee ucuaa
si be sefia de circuncisién que, éraque ru' bixa stonda be 1a? Co', purti maca bixa stonda
be dxi ca'ru icaa be sefia que. 11 Ne draque ru' ucuaa be circuncision casi ti sefia dxand{
ma bixd stonda be. Peru bixa stonda be purti bini cre be, ne guca ni dxi ca'ru icaa be sefia
de circuncisién. Nga runi gunda biree 14 be bixhoze ird xixé cani guni cre Dios sin icaa
circuncisidn, purti zuxha Dios stonda ca ra guni cre ca casi bini cre be. 12 Ne laca biree 14
be bixhoze cani ma ucuaa circuncisién, cadi purti napa ca sefia que, sinuque purti laca
runi cre ca casi bini cre be dxi ca'ru icaa be circuncisién.

Ra uca ni gudxi Dios Abraham



ROMANOS 4:13 195 ROMANOS 5:14

13 Bidii stiidxa Dios Abraham ne ca xiifii zacaa ca guidxilay, casi ni rudii binni xiifii
ora ma chi gati, peru bidii be ni laaca cadi purti bi'ni ca ni na ley sti Moisés, sinuque
purti bini cre ca laabe, ne nga runi bixhd be stonda ca'. 14 Pa fiaca nudii stiidxa Dios cani
nabani si xa'na ley sti Moisés la? ma cadi pur guni cre binni nixa stonda, ne pur gana si
nudii stiidxa Dios laacabe. 15 Purti ziaba na cani ruchee né ley, peru ra gasti ley la? qué
zuchee né cabe ni.

16 Ngue runi bidii stiidxa Dios uxhd stonda cani guni cre laa, ti gaca ni de puru enda
nacha'hui si stibe. Ne zaca nga bidii stiidxa be ira ca xiifii Abraham, césica cani nabani
xa'na ley sti Moisés, zaqueca cani guni cre casi bini cre Abraham. Laa nga bixhoze ird
xixé nu. 17 Casi ca lu Xqui'chi Dios ra na Dios rabi Abraham: “Ma bine lii bixhoze stale
guidxi.” Ni na ni la? Abraham nga bixhoze ird nu purti ma runi cre nu Dios ni bini cre
be. Dios ri ca nga rudii enda nabani cani ma guti, ne laa ruzeete ni ca'ru gale casi fiaca
ma gule.

18 Neca rului' ma qué fiapa Abraham xiifii', peru bini cre ni gudxi Dios laa, uleza beda
aca bixhoze stale binni. Purti gudxi Dios laabe pabid' zadale xiifii be. 19 Qué fiaana dx{
be de fiuni cre be ni, neca ora redasilii laabe ma nagola pe be, ma udi'di xhi be, purti
ma napa be bia' ti gayuaa iza, ne nin ora ruuya be Sara ma udi'di de fiapa ba'du'. 20Qué
flaana dxi be de fiuni cre be ni gudxi Dios laabe que, laga jma rusi bidale fe stibe, ne bidii
be diuxquixe Dios. 2! Ne ucud ique be ni, purti nanna be pabiad' nandxé' Dios, ne zuni ni
ma uni'. 22 Nga runi bixha Dios stonda be purti bini cre be laa.

23 Peru ra ruzeete Xqui'chi Dios modo bixa stonda be purti bini cre be 1a? cadi para
laasi be ucud ni. 24 Laca ucud ni para laanu, purti laca zaxa stonda nu pa guni cre nu
Dios ni undisa Jesus, Sefior stinu, de lade gue'tu'. 25Jests nga ucuaa enda guti saca ird ni
biché' nu, ne bibani para ma qué quiba donda ique nu.

5

Ximodo riaana binni ora ma bixd stonda

1 Ngue runi yanna ma nuu né nu Dios tobi si, purti bixhd stonda nu ra bini cre nu
Jesucristu, Sefior stinu. 2 Cristu nga bichifia laanu ra nuu be ne yanna ma nuu né nu
laabe tobi si, purti bini cre nu Jesucristu. Ne ma rieche nu purti ca It nu isaca né nu
laabe. 3 Ne cadi nga si nga laani, sinuque laca rieche nu neca rididi nu ra nana, purti
nanna nu zaca zazi'di nu cadi ixhacala'dxi nu. 4 Ne pa qué ixhacala'dxi nu la? zieche né
Dios laanu, ne zaca jma rusi zaca It nu laabe. 5 Ne cadi pur gana si cd 14 nu laabe purti
ma bidii be laanu Espiritu Santu ne rusiene Espiritu que laanu pabia' nadxii be laanu.

6 Ca dxi pe caqui'fie nu chu' tu acané laanu, ula'qui Dios gati Cristu para uld cani
ruchee. 7Nanna nu nagana chu' tu gati pur tobi hombre runi jneza, peru fianda ca fiuu tu
nidxifia de racé, fiati pur ti hombre cha'hui'. 8 Peru Dios huaxa rusihuinni pabid' nadxii
laanu purti neca cuché' né nu laa chiqué, biseenda Cristu guti pur laanu. ° Ne ydquexa
ma bixa stonda nu ra guti be pur laanu la? nanna dxichi nu zula be laanu dxi usaba nd
Dios binni guidxilayt. 10 Pa gunda bicueeza enda guti sti Xiifii Dios de nidxiichi né Dios
laanu, neca cuché' né ru nu laa la? ldgaxa yanna ma nuu né nu laa tobi si, jma rusi zald
nu purti nabani Xiini'. 1 Ne cadi nga si nga laani, sinuque laca napa né nu Dios enda
nayeche pur Jesucristu Sefor stinu, purti uni' né be Dios pur laanu.

Ni bi'ni Addn ne ni bi'ni Cristu

12 Pur tobi hombre biuu enda ruchee ndaani guidxilayd, ne guti be purti bichee be, ne
zacd ucua enda guti que ird xixé binni, purti laca bichee ca'. 13 Ridu'ya nu dede dxi ca'ru
udii Dios ley Moisés, maca nuu enda ruchee ndaani guidxilayt. Peru xi sila? qué nulabi
Dios ra cuchee cabe dxi ca'ru gata ley que. 14 Peru qué flaana dx{ enda guti ni bizult né
Adén que. Nuu ru ni dxi guta ley sti Moisés. Ird xixé binni guti, dede cani qué nuchee né
pe ca stiidxa Dios casi bi'ni Adan. Adan bizult enda guti, peru gudixhe Dios stobi gueeda
udii enda nabani.

15Nabé adxé ni bidii Addn laanu pur enda ruchee sti' para ni cudii Dios laanu yanna pur
enda nacha'hui sti'. Stale tu guti purti bichee Adan, peru uyuu stobi hombre bi'ni jneza
ne pur laa bid Dios stale binni, ne hombre ca nga Jesucristu. 16 Ma adxé ni bi'ni Dios que
para ni beda iluxe né enda ruchee sti Adan. Purti ra bichee tobi si udxi'ba donda ique ird
binni guidxilayt, peru yanna pur enda nacha'hui sti Dios ruxha stonda binni neca nabé
bichee ca'. 17 Ra bichee tobi hombre si, gunda bizult bini mandar enda guti, peru yanna
pur ni bi'ni stobi que, zaxd stonda ira cani icaa ni cudii Dios laa de enda nacha'hui sti'.
Zapa ca enda nabani ne zuni mandar né ca Cristu.

18 Ndi nga laani: casica udxi'ba donda ique ira xixé binni runi ti hombre ni bichee la?
zaqueca pur tobi hombre ni bi'ni jneza, zaxa stonda ca', ne zapa ca enda nabani. 1° Pur
hombre ni qué nuzuuba diidxa que, uyuu stale tu bichee, ne zaqueca pur stobi ni bizuuba
diidxa que, ziuu stale tu zax4 stonda.

20 Gu'ta ley para ihuinni pabid' ruchee cabe, peru ra jma bihuinni cuchee cabe que la?
jma rusi bihuinni pabid' nacha'hui Dios. 2! Enda ruchee nga bidii enda guti, peru yanna
pur ni bi'ni Jesucristu Sefior stinu, uca Dios nacha'hui ne laanu, ruxhd stonda nu ne rudii
laanu enda nabani ni qué zaluxe.

6

Zuché'ru nu la?

1Yanna ya', fiee zinanda nu enda ruchee para jma rusi gaca Dios nacha'hui ne laanu
la? 2Co'. Pa ma gue'tu laanu para enda ruchee la? ximodo zanda chi nanda rununi ya'.
3Ra beda gaca nu xpinni Cristu ne uyt' nisa nu la? raqué nga guti né nu laa ra guti'. Nee
ca'ru guiene tu ngala? 4Purti ra uyd' nisa nu guti nu ne biga'chi né nu laabe, ne nga runi
casica biasa be de lade gue'tu pur enda nandxd' sti Dios Bixhoze nu la? zaqueca laanu
ma biasa nu para ibani nu adxé modo.

5 Purti pa guca né nu Cristu tobi si ra guti la? laca zaca né nu laa tobi si ra guiasa nu
casi biasa. ¢ Cadi guiaanda laanu, ucud né Cristu lu cruz ni guca nu ndaani guidxilayt
chiqué, ne raqué binitilt ni, ti ma cadi icd nu yaga lu nd enda ruchee. 7 Purti ni ma guti
la? ma bila de lu nd ni. 8 Ne pa ma guti né nu Cristu la? runi cre nu laca zabani né nu laa.
9 Nanna nu ma biasa Cristu de lade gue'tu', ma qué zati ru', ma qué zanda guni mandar
enda guti laabe. 10 Purti ti tiru si gupa be xidé guti be para gudixe be ird ni huaché' nu,
ne raqué biluxe ni, ne yanna ra ma nabani be la? nabani be para Dios. 1 Zaqueca laatu,
laguietenala'dxi ma gue'tu laatu para enda ruchee peru para Dios nabani tu, purti ma
tobi si laatu ne Cristu Jests Sefor stinu.

12Ngue runi laatu laga nabani tu, cadi udii tu lugar ucaa ru pecadu laatu yaga, nin ucaa
ni laatu guni tu ni na ni. 13Ne cadi udii tu laatu pecadu para guni tu ni cadi jneza, sinuque
laudii laatu Dios purti nuu tu casi ni ma guti peru ma bibani sti tiru. Laudii laatu Dios ti
iquiifie tu para guni tu ni jneza. 14 Ma qué zanda di guni mandar pecadu laatu, purti ma
cadi nabani tu xa'na ley, sinuque ma guca Dios nacha'hui ne laatu, ne ma nabani tu pur
enda nacha'hui sti'.

Enda guti nga saca enda ruchee

15Yanna ya'. Nee zuché' ru nu purti ma cadi nuu nu xa'na ley sinuque nabani nu pur
enda nacha'hui sti Dios la? Co' xombre. 1¢ Pa laape tu udii tu laatu stobi para guni tu
ni na la? éraque ma ni na ngue, nga guni tu. Nga runi pa udii tu laatu pecadu la? zeda
iluxe né tu enda guti. Peru pa udii tu laatu Dios para guni tu ni na la? zabani tu jneza.
17 Chiqué ucud tu yaga lu nd pecadu, peru uyuu tu beda usiidi laatu ximodo ilaa tu de
laani, ne diuxquixe Dios ucuaa tu ca diidxa que de idubi ladxidd' to, ne ma cayuni tu ni
na cani. 18 Ne ra bilaa tu de lu néd pecadu la? biuu tu lu nd enda nacha'hui'. 1° Canié casi
rin{' binni guidxilayd purti zaca ti zanda guiene chaahui tu ni cuzeete ri'. Chiqué uzd
nanda pe tu ca viciu ne ird ni nadxaba'. Zaqueca yanna lachinanda ni nacha'hui para
ganda ibani tu modo na Dios.

20 Ca dxi uyuu tu lu nd pecadu la? iruti nucaa laatu guni tu ni jneza. 2! Peru xi ulee
ndu tu lu ird ni bi'ni tu chiqué ya'. Nee cadi rusituf si ni i tu yanna la? Xi ru beda iluxe
ca ngue pa cadi enda guti. 22 Peru yadquexa ma bilaa tu de lu nd pecadu ne ma biuu tu lu
nd Dios 1a? ma cayuni tu ni na, ne ra zeda iluxe ni, zapa tu enda nabani ni qué zaluxe.
23 Purti ni riaxa pecadu nga enda guti, peru ni rudii Dios nga enda nabani ni qué zaluxe,
pur Cristu Jesus Sefior stinu.

7

Enda nabani cubi

1Hermanu ca', ma nanna tu ley. Nee qué ganna tu pa naquiifie guni binni ni na ley ca
dxi nabani si 1a? 2 Casi ti gunaa napa xheela', qué zanda ichagana be sti tiru laga nabani
ru xheela be, purti nga ni na ley. Peru pa gati xheela be la? para ley ma qué gapa di be
xheela be. 3 Sicarf ni: pa cueza né be sti hombre adxé nabani ru xheela be la? cuchee
né be xheela be pur ni na ley. Peru ora ma guti xheela be 1a? ma qué zucueeza ley que
laabe, ne cadi cuchee né be xheela be pa ichagan4 be stobi.

4 Zacé ca laatu, hermanu ca'. Ra guti Cristu lu cruz raqué guti tu para ley, ti ganda
ic4d nd tu stobi, ne ngue nga Cristu ni biasa de lade gue'tu para ganda iqui'fie nu para
Dios. 5 Adxé modo bibani nu chiqué, purti yenanda nu ni na ique nu, ne biquiinde ley
que laanu bini nu ni cadi jneza. Ne zacd beda gati nu para Dios. ¢ Peru yanna ma guti nu
para ley ni bini mandar laanu que, ne ma biré' nu lu na ni. Ma zinanda nu enda nabani
cubi ni rudii Espiritu Santu laanu. Ma cadi zinanda nu ley ni cd lu gui'chi'.

Ley ne enda ruchee

7Xina tu ya', iee napa ley que donda la? Co', sinuque ndi nga laani: pa qué fa'ta ley
la? qué fianna xii nga enda ruchee. Purti qué fianna pa cuchee ra cayache lua sti binni,
pa qué fiabi ley naa cadi gache lua'. 8Ra gu'ta ley la? jma rusi unaaze dxiichi pecadu naa,
purti ni na ley que cadi gune', jma rusi ruchiifia naa gune'. Peru ra gasti ley la? nexhe dx{
pecadu, rului' ma guti. ® Uyuu dxi bibane sin nizaaladxe pa cuchee', purti ca'ru ganna xi
na ley. Peru ora gunna xi na ley la? bicuaani ni pecadu ni nuu luguia'ya' 19 ne zacd gute
para Dios. Purti ley ni nexhe udii enda nabani la? laga enda guti beda udii ni naa. 11 Beda
iree caya zac4, purti biquiifie pecadu ley que para bisiguii naa ne biiti naa.

12 peru cadi pecadu di ley, sinuque de Dios zeeda ni, ne mandamientu que laca de Dios
zeeda. Jneza ird ni cé lu ni ne nacha'hui ni. 13 Zuuti xa ni nacha'hui naa. Qué ziuu dxi.
Pecadu nga biiti naa, ne zaca bihuinni xi pe nga pecadu. Peru biquiifie ni ni nacha'hui
que para biiti ni naa, purti ra guta mandamientu que jma rusi birooba ni.

Chupa ni caguba yu

14 Nanna nu de xquenda biaani Dios zeeda ley que, peru naa rune ni na ique', ne caya
yaga lu nd pecadu. 15 Nin naa qué riene dia' xi rune'. Qué rune ni racaladxe gune',
sinuque ni qué racaladxe ngue pe rune'. 16 Ne pa rune ni qué na'ya gune la? zac4 rihuinni
nanna jneza ni na ley sti Dios. 17 Zacd ma cadi naa pia' cayune ni, sinuque pecadu ni nuu
luguia'ya cayuni ni. 18 Purti naa nanna binni guidxilayd naa, ne gasti enda nacha'hui nuu
luguia'ya'. Neca napa gana gune ni jneza, qué zanda gune ni. 19 Qué rune ni jneza casi
fiuuladxe fiune', sinuque ni cadi jneza ngue rune', neca qué racaladxe'. 20 Ngue runi pa
rune ni qué racaladxe gune la? ma cadi naa cayune ni, sinuque pecadu ni nuu luguia'ya
cayuni ni.

21 Ma biene ximodo zeeda ni. Casi naa gacaladxe gune ni jneza, rutaagu pecadu naa.
22Purti lu xquenda biaane rieche nia ley sti Dios, 23 peru ruuya ma adxé ley nuu luguia'ya'
ne nuu dinde né ni ley ni maca cd lu xquenda biaane', ne laani nga rucaa ni naa yaga lu
nd pecadu ni runi mandar naa.

24-25Ndi nga laani: xquenda biaane riguba yu naa gune ni na Dios, peru pecadu caguba
yu naa gune ni na. Pobre de naa. Nanna xi gueda iree xa'ya'. Tuu nga cuee naa de enda

guti ni naaze naari pue. Rudiee diuxquixe Dios purti Jesucristu zabee naa de laani. Laabe
nga Senor stinu.

3

Enda nabani ni rudii Espiritu Santu

1 Ngue runi ma qué zudxiiba Dios donda luguid cani ma nuu né Cristu tobi si, cani ma
cadi nabani modo na ique sinuque modo na Espiritu Santu. 2 Purti rudii Espiritu Santu
enda nabani cani ma nuu né Cristu Jesus tobi si, ne zacd ma bila ca de lu nd pecadu ni
rudii enda guti. 3 Qué fianda di niquiifie ley sti Moisés pur ni naca binni guidxilayt, peru
ra biseenda Dios Xiifi 1a? raqué huaxa guca ni qué fianda fiuni ley que. Beda gapa Xiiii
be que cuerpu casi cuerpu sti binni guidxilay, beda gati para quixe ni bichee binni. Ne
pur ni bi'ni Xiifii be que ma qué ziuu ru dxi guni mandar pecadu. 4 Bi'ni Dios ira nga ti
yanna ma guni nu jneza casi rucaa ley binni guni. Laanu ma cadi nabani nu modo na
ique nu, sinuque modo na Espiritu Santu.

5Purti cani nabani casi na ique la? ruyubi guni ni riula'dxi si, peru cani nabani casi na
Espiritu la? ruyubi guni ni na Espiritu. ¢ Cani ruyubi ni chu'la'dxi si la? rati, peru cani
ruyubi guni ni chu'la'dxi Espiritu Santu la? ricaa ca enda nabani ne ra'ta dx{ ladxidé' ca'.
7Raca ni zacd purti ni rucaa ique guni ni chu'la'dxi si la? nanala'dxi Dios. Qué runi ni na
ley sti Dios, ne neca pe nind fiuni ni, qué fianda di'. 8 Nga runi, ni nabani casi na ique la?
qué zanda ibani casi na Dios.

9 Peru laatu ma cadi nabani tu casi na ique tu, sinuque casi na Espiritu, pa huandi nuu
né Espiritu sti Dios laatu. Ne pa nuu tobi ni qué gapa Espiritu sti Cristu la? cadi dxand{
xpinni Cristu laa. 19 Peru pa nuu né Cristu laatu 1a? neca casi fiaca ma guti xcuerpu tu
runi pecadu, peru rudii Espiritu Santu enda nabani laatu purti ma bixd stonda tu. 1 Dios
nga bisibani Cristu de lade gue'tu', ne pa nuu né Espiritu stibe laatu la? laca zusibani be
xcuerpu tu ni gati', casi bisibani be Cristu. Ne zuni né be ni Espiritu stibe ni nuu né laatu.

12Ngue runi hermanu ca', nuu ni naquiifie guni nu, peru qué gapa nu xidé guni nu ni
na ique nu. 13 Purti pa ibani tu modo na ique tu zati tu. Peru pa uyubi tu acané Espiritu
Santu laatu para ma cadi ibani tu modo na ique tu la? zabani tu.

14 Ir4 cani runi ni na Espiritu sti Dios, ca ngue nga xiifii Dios. 15> Cadi zacaxa tu ma
bi'ni be laatu esclavu para idxibi ru tu laabe, sinuque ma bi'ni be laatu xiifii be. Ne rabi
Espiritu stibe laanu gabi nu laabe Bixhoze nu. 1 Ne zaqué rusiene Espiritu stibe espiritu
stinu ma xiifii be laanu. 17 Ne pa xiifii be laanu la? laca zacaa nu de 14 ni udii be ca xiifi
be. Ne pa chu' né nu Cristu tobi si lu enda nand sti', laca zasaca né nu laa ne zacaa né nu
laa de lu ni udii Dios laa.

Riguixhe chaahui Dios ird para cani nadxii laa

18 Ndaani guidxilayt ri racand nu, peru naa qué rizaaladxe ird nga, purti nanna zadxifia
dxi udii Dios laanu ni nabé galan. 1° Zaqueca de ira ni biza' Dios, laca cabeza si idxifia dxi
uluf' be una nga ca xiifii be. 20 Purti dxi biza' be guidxilayt biza' be ni galan, peru dxi
ma biuu enda ruchee ndaani ni, beda gaca yuudxu ni, ne cadi laani biyubi ni gaca ni zaca
sinuque laabe gudixhe be gaca ni, runi enda ruchee que. Peru cabeza ni dxi 2! ilaa né ni
ca xiifii be lu nd enda nayuudxu', ti ibigueta aca ni galan, ne ma iquiifie pe ni para laabe.
22Peru laga cabeza ni idxifia dxi ca la? nuu né ni ti yuuba ro', casi ti gunaa ora chi xhana,
ruuna dede ricaala'dxi'. 23 Ne cadi laasi ni, sinuque laca ne laanu nuu né nu ti yuuba ro',
neca ma ucuaa nu caadxi de ni chi udii Dios laanu, purti ma napa nu Espiritu sti'. Peru
cabeza ru nu dxi icaa be laanu casi xiifii be, ne dxi que nga ilaa ca cuerpu stinu lu nd enda
nayuudxu que. 24 Laanu bild nu purti ucud It nu ni ca'ru ithuinni. Pa cayuuya binni ni
cabeza la? cadi dxandi cabeza ru ni. Ribeza xa cabe ni maca cayuuya cabe. 25 Peru pa ca
16 nu ni ca'ru idu'ya nu la? qué zaxhacala'dxi nu de cueza nu ni.

26 Ne laca racané Espiritu Santu laanu inf né nu Dios, purti laanu qué ganna di nu guni
nu ni jneza, peru ora qué ganda idxela nu xi inf nu la? ricaala'dxi si nu, ne Espiritu que

rini' pur laanu ra nuu Dios. 27 Purti nanna Dios xi nuu ndaani ladxidé' ird binni, ne riene
xi na Espiritu, purti modo pe na be, modo que pe rinaba Espiritu pur ca xpinni be.

28 Nanna dxichi nu riguixhe chaahui Dios ird cosa jneza para cani nadxii laa, cani un{'
né para guni ni na. 2° Dede chiqué maca gucabia' be cani guni cre laabe, ne ca ngue nga
ulee chu be para chi ndee Cristu Xiifii be, ne zaqué Cristu nga lugola lade ird bi'chi'. 30 Ne
cani maca ulee chu be dede chiqué laca uni' né be laaca'. Ne cadi nga si, laca ruxha be
stonda ca', ne ora ma bixa stonda ca rusisaca be laaca'.

Gasti zanda uxhele laanu de Cristu

31Xi zanda gabi nu de ird nga ya'. Pa nuu Dios pur laanu la? iruti zanda ucaa i laanu.
32Laabe nin qué fia be Xiini be sinuque bidii be laa guti pur ird nu. Yanna, fiee na tu qué
zuni be pur icaa né nu Xiifii be ird ni udii be laa la? 33 Tu ru zanda cu' xqueja cani ma uli
Dios ya'. Dios pe uni' ma bixa stonda cabe. 340 tu zanda udxiiba donda ique cabe. Cristu
la? co', purti laa pe guti pur laanu, ne cadi nga si sinuque laca bibani de lade gue'tu ne
ma nuu cue' Dios, cani' pur laanu. 35 Iruti zanda cuee laanu de Cristu ni nadxii laanu.
Nee zaxele nu de laabe pur xiixa nand ni gueeda luguid nu la? o purti cadidi nu xiixa ni
nagana, o purti cayaadxa ni idé' no, o ti gasti ni gacu nu la? Nee zaré' nu de laabe purti
naxoo nuu nu la? o purti canananda cabe guuti cabe laanu la? Co'. Nanna dxi'che gasti
zanda uxhele laanu de Cristu ni nadxii laanu. 3¢ Casi ca ni lu Xqui'chi Dios ra na:
Purti ma bini cre du lii,
canayuuti cabe laadu idubi dxi.
Napa cabe laadu casi dendxu ni ma chi gati.
37 Peru neca gueeda ird nga luguia nu, qué zanda di usaba ni laanu, purti nadxii Cristu
laanu. 38 Nanna dxi'che gasti zanda uxhele laanu de Dios ni nadxii laanu: nin enda guti,
nin enda nabani, nin dngel, nin binidxaba', nin ni ridu'ya nu yanna ri', nin ni gueeda
ru', 39 nin ni nuu ibd', nin ni nuu xaguete', nin gasti ru de ird ni bizd' Dios qué zanda
uxhele laanu de Dios ni nadxii laanu, purti bisihuinni be pabid' nadxii be laanu pur ni
bi'ni Jesucristu Sefor stinu.

9

Dios uli ca judiu

1Nuu né Cristu naa, ne nga runi nanna canié ni dxand{'. Nanna dxi'che cadi cusiguiee
dia', ne nga ca rabi Espiritu Santu naa. 2 Nuaa triste ne qué ganda iree yuuba ndaani
ladxidud'. 3 Tantu cd ique ca judiu, ca binni xquidxe', fiacaladxe pia' niree de Cristu ne
ninitelud', tilasi zacd ma fiuu cabe laacabe, purti biche laacabe. 4 Za cabe de Israel, ne
ulf pe Dios laacabe gaca cabe xiifi'. Bihuinni pe Dios lade cabe casi ti za ni ruzaani', ne
bidii stiidxa laacabe, ne bidii ley Moisés para udii ni laacabe. Laca bisiidi laacabe ximodo
guni cabe cultu para laa, ne gudxi laacabe xi chi guni para laacabe. 5 Laacabe nga xiifii ca
primé bixhoze gola nu, ne de lade cabe nga beeda Cristu dxi beda gaca binni guidxilayd.
Laa nga Dios de lade ird xixé, ne laa nga qué ziaana dx{ de isaca. Amén.

6 Peru ca judifu, neca bidii Dios laacabe ird nga, ma cadi nuu né cabe Dios tobi si. Peru
cadi pur nga zdcaxa nu qué fiaca ni unf' Dios gaca'. Purti cadi ira cani gule de Israel dxand{
naca binni Israel. 7 Ne zaqueca cadi purti si beeda cabe de lade ca xiifii Abraham, xiifii
Abraham ira cabe nezald Dios. Cadi zaca di nga laani, purti casi na Dios rabi Abraham
chiqué: “De Isaac si nga gueeda cani dxandi xiifiu'.”

8Ndi nga ni na ni: cadi dxand xiifii Dios ird ni gale lade ca xiifii Abraham, sinuque cani
bidii stiidxa si Dios gale, ca ngue nga riguu Dios cuenta casi xiifi'. ® Purti sicar{ gudxi be
Abraham chiqué: “Stubiza dxi ri' zabigueta' ne zapa Sara ti xiini'.”

10 Ne cadi nga si, laca un{' né be Rebeca, dxi ma naca xiifii xiifii Isaac, bixhoze gola
nu. 1113 Ne biree ni modo pe uni' be, purti naquiifie gaca ni ma gudixhe be gaca'. Laabe
nga ribi be tu gacala'dxi be ne cadi pur ni ma bi'ni ca'. Dxi uni' be ni, ca'ru gale ca xiifii
Rebeca, ne ca'ru guni ca ni jneza nin ni cadi jneza, peru rabi be Rebeca: “Xiifiu ni jma

huaniisi zuni ni na ni jma nahuiini'.” Ne laca cd ni lu Xqui'chi Dios: “Gunaxhiee Jacob ne
guca nanaladxe Esau.”

14 Xj gabi nu ya'. Nee cadi jneza runi Dios la? Jneza pue. 15 Purti gudxi be Moisés:
“Zalaseladxe tu gacaladxe', ne zia'ya tu gacaladxe guia'ya'.” 16 Ne zaca cadi zeeda ni pur
ni racala'dxi binni, nin pur ni runi, sinuque purti rid be laaca'. 17 Purti ca lu Xqui'chi be
ra uni' né be Faradn, na be rabi be laa: “Bine lii rey para gu'ya binni enda nandxé' stinne
luguid Iu', ne para gunibid' idubi naca guidxilayd tu naa.” 18 Zacd ridu'ya nu rilasela'dxi
be cani racala'dxi be ne ruquidxi be ladxidé' cani racala'dxi be iguidxi ladxidé'.

197andaca ga'bu naa: “Xifiee rudxiiba ru Dios donda luguia binni ya'. Zanda xa uchaa
cabe ni ma uni' Dios.” 20 Peru hombre, tu naca lu para qué guiaanu conforme ne ni runi
Dios. Nin{' xa ti guisu fiabi ni biza' laa: “Xifiee bizéu' naa sicar{'.” 21 Licaxa qué gapa ni
ruza' guisu derechu guza' ti guisu sicart, ne éraque de yu queca guza' stobi ni iquiifie si
para ludé.

22 Nga runi, xi gabi nu de Dios ya'. Purti laa gucala'dxi nusaba né cani cuchiichi laa,
cani ma nuu para initild, ne gucala'dxi flanna ca xii nga enda nandxd' sti'. Peru ni bi'ni
be la? bicueeza be enda ridxiichi que xadxi. 23 Ne bicueeza be ni para ihuinni pabia'
nga naro'ba enda nacha'hui stibe para cani ilasela'dxi be, cani maca gudixhe be usisaca
be. 24 Ne zanda gabi nu nga nga laanu, purti ne laanu uli be, ne cadi de lade ca judiu si,
sinuque ne lade cani cadi judiu. 25 Sicar{ ¢ lu Xqui'chi Dios ni bicaa profeta Oseas:

Ca binni ni cadi xpinne zaca ca xpinne',

ne cani qué fianaxhiee ga'ya', laca zanaxhiee laaca'.

26 Ne ra gudxi Dios laaca chiqué cadi xpinni laaca',

raqueca nga iree 14 ca xiifii Dios ni nabani.

27 Peru ra bizeete profeta Isafas ca binni Israel la? sicar{ na:
Neca idale ca xiifi Israel casi yuxi sti nisadd',

peru caadxi si de laaca zald.

28 Purti zusaba nd Dios xquidxi cabe casi uni', ne zuni ni nagueenda ne qué zia laacabe.
29 Ne laca na Isafas chiqué:

Pa Dios ni runi mandar ird xixé qué nuld caadxi de laanu la?
ma ninitild nu casi binitild ca binni Sodoma ne Gomorra.

Ra biaba ca judiu biasa cani cadi judiu

30Yanna ya', xi gabi nu. Ndi nga laani: cani cadi judiu, cani qué nuyubi fiaca nacha'hui
chiqué, yanna ma guca ca nacha'hui', o zanda gabi nu ma bixa stonda ca nezald Dios,
purti ma bini cre ca'. 31 Peru ca judiu, ca binni Israel, yenanda ca ley ti cadi quiba donda
ique ca nezalu Dios, peru qué fianda fiuni ca ni na ley que. 32 Xifiee. Purti qué nuyubi
cabe nuxha Dios stonda cabe ra fiuni cre cabe laa, sinuque biyubi cabe nixa stonda cabe
pur ni cayuni cabe. Nga runi beda gaca Cristu casi ti guie ni birenda fiee cabe para biaba
cabe, purti qué fiuni cre cabe laa. 33 Sicari c4 lu Xqui'chi Dios:
Ndaani guidxi Sion caguixhe tobi ni gaca casi ti guie ni irenda fiee cabe.
Peru ni guni cre laabe la?
qué ziuu dxi gueeda malaya laa.

1 Hermanu ca', ni nusieche ladxidud' nga nilé ca binni Israel, ne rinaba lu Dios gaca
ni. 2Ruuya dxandf rucaa ique cabe guni cabe ni na Dios, peru cuchee cabe modo na cabe
guni cabe ni. 3 Purti qué riene cabe ximodo na Dios uxha stonda binni, ldgala ruyubi
cabe ixa stonda cabe modo na cabe, ne zacd ma qué na cabe guni Dios ni modo na. 4Dede
beeda Cristu ma qué riquiifie ley, purti cadi ra guni cabe ni na ley nga ixd stonda cabe,
sinuque ra guni cre cabe laabe.

Tutiica inaba lu Sefior ild, zald
5Sicari bicaa Moisés, na: “Cani cuyubi ild pur guni ni na ley la? napa xidé guni ira xixé
ni na ni, pacaa qué zald.”

¢ Iruti zanda guni ird ni na ley sin uchee, peru zala ra guni cre Cristu. Nga runi ma
cadi naquiifie infu' ndaani ladxidd' lo': “Zanda xa quiba binni ibd' para chi yubi modo
ild.” Purti pa nigui'ba lu ibd' 1a? nga casi flaca cuyubi lu indete lu Cristu de raqué. Cadi
xa ma biete be ti tiru, beda uld be laanu. 7 Ne zaqueca cadi ma cani' ique lu": “Zanda
xa guiete binni xaguete para chi yubi ixa stonda.” Pa fiete lu xaguete la? nga casi fiaca
cuyubi luindisa lu Cristu de lade gue'tu'. Cadi xa ma biasa be. 8 Ne zdndacanalu': “Paraa
idxela modo ila'ya pue.” Zadxe'lu ni pa guni cre lu ca diidxa ni canayuf du ri', ne gaxha
do' rigaa ca diidxa ca laatu. Nuu ca cani ndaani ruaa tu ne ndaani ladxidé' to. 9 Purti
pa in{' lu Jestis nga xpixuaana ira xixé, ne guni cre lu de idubi ladxidé' lo dxandi undisa
Dios laabe de lade gue'tula? zald lu'. 10 Purti ndaani ladxidé' cabe runi cre cabe para ixa

stonda cabe, ne ra in{' cabe ni nezalt binni la? zal4 cabe.
11 Sicar{ na lu Xqui'chi Dios: “Zuni be ird ni uni' be para tutiica guni cre laabe.” 12 Ti

Dios si nuu para ird xixé, ne nezali be bia'ca risaca ca judiu, bia' queca risaca cani cadi
judiu. Nga runi de lu ird ni napa be zudii be tutiisi inaba laabe. 13 Purti zacd c4 lu Xqui'chi

be: “Tutiica inaba lu Sefor il la? zala.”
14Peru qué zanda inaba ca uld be laaca pa ca'ru guni cre ca laabe. Ne qué zanda guni cre

cabe tobi ni qué huayuu dxi guna diaga cabe stiidxa'. Ne qué zanda guna diaga cabe ni pa
qué chu' tu giii né ni laacabe. 15 Ne qué zanda chu' tu giii né ni laacabe pa iruti useenda
laa. Casi ca ni lu Xqui'chi Dios: “Dunabé sicard ni cayuni ni canayui' de evangeliu ni
rusieche binni. Purti diidxa galdn nga canayui' cabe.”

16 Peru neca guna diaga cabe ni, cadi ird cabe zacaa cabe ni. Casi na profeta Isafas:
“Sefior Dios, iruti fiuni cre ni byuf du.” 17 Peru riale fe ra guna diaga cabe stiidxa Cristu,
ne zuna diaga cabe ni ora chu' tu giii né ni laacabe.

o 18 Peru naa rabe': Nee cadi ma bina diaga cabe nila? Ma pue. Purti sicar{ c4 lu Xqui'chi
ios:
Ma yenda stidxi cabe ird guidxi,
ne ma bireeche stiidxa cabe dede ra bidubi guidxilayd.
19 Casi cayabe laatu ca: Nee cadi ma biene ca binni Israel ni la? Purti laca c4 lu Xqui'chi
Dios ra bizeete Moisés ni uni' Dios:
Naa zune pur gache G tu ora gu'ya tu ni chi gune para ca xcaadxi binni ni ca'ru gaca ti
guidxi.
Zune pur idxiichi tu pur ti guidxi ni qué lica riene.
20 Ne laca ca lu Xqui'chi Dios ra bisid chaahui Isafas stiidxa Dios:
Cani qué nuyubi naa bidxela ca naa,
ne cani qué ninaba diidxa naa,
uyaaranuuca'.
21 Peru ora ruzeete be binni Israel, na be: “Idubi dxi bixhale naya para ti guidxi ni qué
nuzuuba stiidxa', ne ni bicaa 14 naa.”

11
Bid Dios ca judiu

1Lagabi naa, iee ma bisaana Dios ca judiu, ca xpinni pe la? Qué ziuu dxi. Naa laca judiu
naa, binni Israel. Zaya de Abraham, de xfamilia Benjamin. ZNe nanna cadi cusaana Dios
xpinni, cani maca ulf dede chiqué. Nee qué ganna tu xi na lu Xqui'chi Dios ra ruzeete
ni Elias 1a? C4 ra uluu Elias xqueja ca binni Israel lu Dios, na: 3 “Sefior, ma biiti cabe ca
profeta stiu' ne ma binidé cabe ca altar stiu'. Yanna ma naa sia' biaana', ne laca racala'dxi
cabe guuti cabe naa.” 4Nga ni uni' profeta Elfas, peru xi gudxi Dios laabe éraque. Na Dios:
Neca ma bi'ni cabe ird nga,
peru ma ulee chua gadxe mil hombre para naa,

cani ca'ru uzuxibi xafiee bidé' Baal.
5 Nga ni guca chiqué, peru yanna ri laca riaana ru caadxi judfu ni uli Dios pur enda

nacha'hui sti'. ¢ Uli be laaca purti guca be nacha'hui ne laaca', ne cadi pur ni bi'ni ca'. Pa
faca nibi be laaca pur ni bi'ni ca la? ma cadi enda rilasela'dxi di nga.

7 Xiriaana xa ni ya'. Cadi idubi guidxi Israel gucuaa ni biyubi, peru cani uli Dios la? ca

ngue huaxa ucuaa ca', ne ca xcaadxi que jma rusi biguidxi ladxidé'". & Casi na lu Xqui'chi
Dios:
Bisicahui Dios xquenda biaani ca',

ne bi'ni 14 ca para ma qué nind ca',

ne diaga ca para ma qué fiuna diaga ca',

ne zaqué nuu ca de yanna.

9Ne laca uni' Dios de ruaa rey David, na:

Gaca ca saa sticabe trampa para usaba laacabe.

Ne gaca cani casi xiixa irenda fiee cabe,

ne pur laacani guiaba na cabe.

10Ne icheepa li cabe para qué gu'ya cabe,

ne iguude deche cabe para ma qué ganda indisa ique cabe.

Ca judiu ne cani cadi judiu

11 Nga ni un{' rey David chiqué, peru naa rabe sicari': Nee birenda fiee ca judiu para
biaba ca ca la? Co', sinuque ndi nga laani: ra qué nuzuuba cabe diidxa la? gunda bild
cani cadi judiu, ti gache 16 cabe ora gu'ya cabe laaca'. 12 Ne pa gucané enda ruchee sti ca
judiu ird binni guidxilayu, ne gucané ra biaba cabe para biasa cani cadi judiu la? ldgaxa
ora ibigueta pe cabe jlugar cabe sti tiru. Jma rusi xa.

13 Canié nia laatu cani cadi judiu ca', purti naa nga apdstol sti cani cadi judiu, ne
rusisaca xhiifia', 14 ti racaladxe gache It ca binni xquidxe', tilasi zacd ild caadxi de laaca'.
15 Purti ra bicaa na Dios ca judiu, uyuu né idubi guidxilayu tobi si, ne pa zaca ni la? xi
gaca xa dxi uxhale nd be para ca judiu sti tiru ya'. Zeda gaca ni casi ra ibani ni ma guti.
16 Pa gucuaa Dios cani uzd niru la? zaqueca zacaa cani nanda atrd. Zanda quixhe nu ti
yaga casi ejemplu. Pa nazaaca xcu yaga la? laca nazaaca ca rama.

17 Peru gabi nu bidxifia dxi bigd caadxi rama sti ti yaga olivo cha'hui', ne ra biree ca
rama sti pe ni que, uluu cabe rama sti ti yaga olivo gui'xhi'. Ca rama bigd que zeda gaca
casi ca judiu, ne ca rama olivo gui'xhi que nga laatu, cani cadi judiu. Ma nuu tu lu yaga
olivo que, ne cacaa tu de ird ni zeeda de xcu yaga que. 18 Peru cadi gaca tu naya né ca
rama ni bigd que. Purti ante uchd tu enda nard' stitu la? naquiifie guietenala'dxi tu cadi
laatu naaze tu xcu que, sinuque xcu que naaze laatu.

197andaca na tu: “Peru bigé ca rama que para uyd' du.” 20 Dxand{ biga cabe purti qué
fluni cre cabe, ne laatu ma uluu Dios laatu purti bini cre tu Cristu. Nga runi cadi gaca tu
nayd', sinuque laguuya gé laatu. 21 Purti pa qué na Dios ca rama sti pe yaga que 1a? nin
ca laatu qué zid". 22 Laguuya pabia' nacha'hui Dios, peru laca naduxhu'. Purti naduxhu
né be cani bichee, peru nacha'hui be para laatu pa qué ixele tu de enda nacha'hui stibe.
Pacaala? laca zagd tu. 23 Ne ca judiu laca ziuu ca pa na ca guni cre ca', purti nandxd' Dios
ne zanda cu' laacabe sti tiru. 24 Pa biruugu tu de lu yaga olivo gui'xhi ra undani pe tu, ne
beda chuu tu lu yaga olivo cha'hui ra qué nindani tu la? ldgaxa cani undani pe 1d ni, jma
rusi qué igana ibigueta ca lu yaga sti pe ca'.

Rilasela'dxi Dios ird binni

25 Hermanu ca', chi giie nia laatu xiixa ni deru cusihuinni Dios, ne racaladxe guiene
chaahui tu ni, para cadi udxiiba tu laca laatu. Dxand{ ma biguidxi ladxidé' caadxi de ca
binni Israel laga si ild ca binni ni cadi jud{u, bia' maca nexhe ila. 26 Ne sicar{ nga ila idubi
guidxi Israel, casi ca lu Xqui'chi Dios, ra na:
De ndaani guidxi Sion zeeda tobi ni ul,
zeda ndee ni nadxaba lade cani za de Jacob.
27 Zacé nga bidiee stiidxa laacabe
zuxhaya ca xpecadu cabe.

28 Ra qué nicaa ca judiu evangeliu, bixele Dios de laaca para guyuu né laatu tobi si. Peru
nadxii ru laacabe pur ca bixhoze gola cabe ni uli dede chiqué. 2% Purti qué zuchaa Dios

ni ma uni'. Pa ma uluu ndaaya ne ma guridxi la? qué ziuu dxi udxigueta'. 30 Laatu laca
qué nuzuuba tu stiidxa be chiqué, peru yanna ma calasela'dxi be laatu purti ma bichee
ca judiu. 31 Ne zaqueca yanna cuchee cabe ti laca ilasela'dxi Dios laacabe casica bi'ni né
laatu. 32 Purti laa pe bisaana ird xixé binni lu na enda ruchee ti ilasela'dxi ird cabe.

33 Nabé riene Dios, iruti ru nuu xpiaani bia' nuu xpiaani be, ne iruti ru riene bia' riene
be. Qué zanda di ganna nu xi na xquenda biaani be nin guiene nu xi cayuni be. 34 Casi ca
lu Xqui'chi be, ra na:

Tu laa zanda ganna xi chi guni Sefior,

o tu bisiene laabe.
35 Zanda xa udi' nu laabe xiixa
ne draque ru cueza nu quixe be laanu pur ni bidi' nu que.

36 purti ird xixé zeeda de laabe, ne pur laabe nuu ird ni, ne para laabe. Ne qué ziuu dxi
guiaana dx{ de isaca be. Amén.

12

Modo guiaana nu para Dios

1Nga runi hermanu ca', pur ma bilasela'dxi Dios laatu, rinaba udii tu xpida tu laa, casi
ti ofrenda ni nabani ne nay4, ne ni chu'la'dxi icaa. Zaca ti zanda usisaca tu laa de idubi
ladxidd' to. 2Ne ma cadi chi nanda tu ni na binni guidxilayt, sinuque laudii lugar uchaa
Dios laatu ne cuee ird ni ucud ique tu chiqué. Zaca zanna tu xii nga racala'dxi Dios guni
tu, ni nacha'hui ne ni chu'la'dxi' ne ni jneza pe'.

3 Pur enda nacha'hui sti Dios biseenda naa gune dxiifia sti'. Nga runi chi ulidxe cada
tobi de laatu, cadi udxiiba tu laatu jma que bia' naca tu, sinuque cada tobi guiaana
conforme bia' ma naca si que nga laani, bia' fe bidii Dios cada tobi. 4 Casi ti cuerpu napa
stale ndaa, peru adxé adxé ni runi cada ndaa, 5 zaqueca laanu, neca stale nu peru ma

naca né nu Cristu tobi si, ne laca ma naca né nu ird hermanu tobi si.
6 Peru adxé adxé gracia bidii Dios cada tobi, ne bidii si ni laanu. Nga runi ni napa gracia

para gii stiidxa Dios la? guni ni bia' fe sti'. 70 ni napa gracia para acané binni la? nga
nga guni. Zaqueca ni napa gracia para usiidi la? naquiifie ucaa ique usiidi'. # Ne ni napa
gracia usieche binni la? ngue nga guni. Ni rudii la? naquiifie udii ni de idubi ladxidd'.
Ni napa cargu la? naquiifie guni ni sin ichaaba', ne ni rudii né cani caquiifie la? guni ni
ne enda nayeche'.

Modo ganaxhii saa nu

9 Laganaxhii saa de idubi ladxidé' to. Laucaa nad ni nadxaba', ne lachinanda ni
nacha'hui'. 10 Laganaxhii saa casi enda bi'chi', cada tobi usisaca stobi ne cadi laca laa.

11 Cadi ichaaba tu ne cadi aca tu nayanda, sinuque laguni xhiifia Sefior ne stale gana.

121 aguieche né ni cabeza tu udii Dios laatu. Cadi ixhacala'dxi tu neca gueeda xiixa
enda nana luguid tu, ne cadi usaana tu de in{' né tu Dios.

13 Ora caquiifie ca hermanu xiixa, lagacané laaca'. Lauchagalu cani zeeda de sti ladu.

14 Lain{' né Dios pur cani riguu di laatu, lainaba lu Dios cu' ndaaya laaca' ne cadi inaba
tu mal para laaca'.

15 Laguieche né cani cayeche', laguuna né cani cayuuna'.

16 Lachuu tobi si casi zeeda tu. Cadi gaca tu nayd', sinuque laidxaaga tutiica, neca
huaxié' risaca. Cadi guni tu laatu ni nuu xpiaani'.

17 Neca uchee né cabe laatu, cadi uquixe tu ni laacabe. Laguni ni jneza si, ti qué gapa
binni xi pur inf' laatu. 18 Laguni bia' ganda para cadi chu' dinde né tu iruti'. Zaa guni
cabe ni laacabe peru cadi né rusi ca laatu. 1 Hermanu ni nadxiee ca', cadi uquixe tu ni
guni cabe laatu, sinuque lausaana ni lu nd Dios, purti cé ni lu Xqui'chi be ra na be:
Xcuenta nuu ni, ne naa uquixe ni laacabe.

20 Laatu sicarf laguni:
pa candaana tobi ni nanala'dxi lii, bidii ni go,
ne pa cayati nisa bidii nisa gue',

purti ra gu'nu zacé zusituf lu 1a be.
21 Cadi udiiu lugar cuaqui dxi ni nadxaba lii, sinuque gudixhe dxi ni nadxaba pur ni
nacha'hui'.

13

Naquiifie uzuuba binni stiidxa cani runi mandar

1 Naquiifie uzuuba ird binni stiidxa cani runi mandar ndaani xquidxi, purti iruti fiuni
mandar pa faca cadi zeeda ni de Dios, ne Dios nga gudixhe cani nuu para guni mandar
laanu. 2 Nga runi, tutiica ucaa 14 cani runi mandar la? cucaa 14 ni gudixhe Dios, ne
zagui'ba donda ique cani guni zaqué ne ziaba nd ca'. 3 Purti cadi nuu ca justicia para
uchibi ca ni guni jneza, sinuque ni uchee. Ne pa racala'dxu cadi idxibi lu justicia la? bi'ni
jneza, ne ziaanu bien ne laaca'. 4 Purti xhiifia Dios cayuni ca justicia para bien stiu'. Peru
pa uchee lu la? éraque huaxa zadxibi lu', purti napa cabe derechu usaba na cabe lii, ne
cayuni cabe ni na Dios gaca', usaba na cabe cani dxandi cuchee. 5 Nga runi naquiifie
uzuuba tu stiidxa cabe, cadi purti si ridxibi tu guiaba nd tu, sinuque laca purti nanna tu
jneza ni. ¢ Ne laca pur nga ca naquiifie quixe tu impuestu, purti laca ni na Dios gaca' nga
cayuni cani runi mandar, ne cayuuya ca guiaxa ni.

Modo ibani xpinni Cristu

7 Laquixe de ird ni nuzaabi tu. Ra nuzaabi tu manu, lachigudii manu, ne ra nuzaabi tu
impuestu, laquixe. Ni naquiifie guni respetar tu, laguni respetar, ne ni naquiifie usisaca
tu, lausisaca. 8 Ora ma gudixe tu ird ni nuzaabi tu binni la? ma riaadxa si ganaxhii tu
laaca'. Ne ora ganaxhii nu stobi la? cayuni nu ni na ley sti Dios. ° Purti sicar{ na ca
mandamientu: “Cadi chu' neu ni cadi xheelu', cadi guuti lu', cadi cuanu', cadi cueeu
falsu luguid binni, cadi gache 16 lu sti stobi.” Ne pa nuu ru sti mandamientu la? zuni lu
ni na ni pa gu'nu ni na ca diidxa ri": “Gunaxhii stobi césica nadxii lu lii.” 10 Pa nadxii lu
stobi la? qué zuchee neu laa. Ne ra ganaxhii tu binni ma cayuni tu ird xixé ni na ley.

11 Naquiifie guni tu ird ca nga, ne laganna ma ora ireeche bacaanda', purti ma zeda
yuba dxi gueda caa Dios laanu. Jma gaxha nuu ni yanna, cadi casi dxi bini cre nu, 12 casi
faca ma chi ird gueela', ne ma zeda yaba xpiaani dxi. Nga runi naquiifie usaana nu de
guni nu ni cadi jneza ni raca lu guelacahui ne chu' nu listu sa nu lu biaani'. 13 Sa nu jneza
casi naquiifie sa cabe ridxi'. Cadi sa gueela nu, nin chu' nu luguia gunaa, nin luguia viciu,
nin tinde nu, nin guni nu pur gapa nu jma que stobi, 14 sinuque sa né nu Sefior Jesucristu
ne guni nu ni na, ne ma cadi uyubi nu guni nu ni na ique nu.

14

Iruti ini" hermanu sti'
1Pa nuu ti hermanu huaxié' napa fe la? laicaa laa lade tu, peru cadi uch4 tu ni lu.

2 Purti nuu de ca xpinni Cristu ni runi cre zanda go intiisi, peru laca nuu cani qué rina
go intiisi purti huaxié' ru fe sti'. 3 Peru ni ro intiisi la? cadi udxii deche ni qué na go
intiisi, ne zaqueca ni qué na go intiisi cadi ga'ni na ni ro intiisi, purti laca xpinni Dios laa.
4Lii tu naca lu para udxiiba lu donda ique xpinni stobi. Xpixuaana be nga inf' pa cayuni
be jneza o pa cuchee be. Ne ca xpinni Cristu zuzuhuaa chaahui pe ca purti zuzuhuaa

chaahui Cristu laacabe.
5Nuu tu na jma nandxd' ti dxi, que sti dxi, ne nuu tu na igual ira dxi. Cada tobi chi

nanda ni rabi ladxidd' laa jneza. © Purti ni na jma nandxé' ti dxi la? runi ni para Sefior;
ne zaqueca ni na igual ird dxi, laca para Sefior runi ni. Ne ni ro intiisi la? runi ni para
usisaca Sefor, purti rudii diuxquixe Dios pur endaré que. Ne ni qué rind go intiisi 1a?
runi ni para usisaca Sefior, ne laca rudii diuxquixe Dios.

7 Nin tobi de laanu cadi nabani nu para laasi nu, ne nin tobi qué zati para laa si. 8 Pa
nabani nu la? nabani nu para Sefior, ne pa gati nu la? zati nu para Sefior. Nga runi pa
ibani nu o pa gati nu, sti Sefior laanu. ° Pur nga ca runi guti Cristu ne bibani, ne nabani
de yanna ti gaca Sefior sti ird', casica ni ma guti zaqueca ni nabani.

10 Peru lii, xifiee rudxiiba lu donda ique hermanu stiu', ne xifiee rudxii deche lu laa.
Lacaxa cadi ird xixé nu napa nu xidé uzuhud' nu nezald Cristu. 1 Purti sicari ca ni lu
Xqui'chi Dios:

Naa nga Dios ni nabani ne naa cayabe ndi laatu:

Zadxifia dxi guzuxibi ird xixé binni xafiee',

ne de ird ca zanna ca naa nga Dios.

127acé nga laani, cada tobi nu zabidxi Dios cuenta laanu.

Iruti uchenda hermanu sti'
13Nga runi cadi jneza udxi'ba saa nu donda ique nu, sinuque uyubi nu cadi gaca nu casi

xiixa ni irenda fiee hermanu stinu, ti cadi pur laanu guiaba. 14 Nanna dxi'che qué zuché'
né nu Dios pa idé' no intiisi endard, ne nanna ni purti ma xpinni Cristu naa. Peru pa nuu
ti hermanu para laa rului' cadi jneza go intiisi 1a? cadi jneza ni para laa. 15 Ne pa pur
ni go lo gunind lu hermanu stiu' 1a? ma cadi cusihuinni lu pa nadxii lu laa. Guti Cristu
pur laabe. Yanna cadi gu'nu xiixa ni usaba laabe. 1¢ Neca para laatu rului' jneza ni, peru
pa zani' binni la? cadi guni tu ni. 17 Purti nezalt Dios cadi ni go ca xpinni ne ni gue ca
nga risaca, sinuque ni risaca nga guni ca jneza ne chu' ca tobi si, ne udii ca lugar usieche
Espiritu Santu laaca'. 18 Zieche né Dios ni guni xhiifia Cristu zac, ne laca ziula'dxi binni
guidxilayi modo guni ca'.

19 Pur nga runi, sa nanda nu ni guni laanu tobi si, ne ni acané iniisi cada tobi. 20 Cadi
uchid lu dxiifa ni bi'ni Dios luguia stobi pur ni go lo'. Dxandi{ qué ribee Dios binni de go
intiisi, peru cadi jneza go lo xiixa pa zusaba ni sti hermanu. 2! Cadi jneza go lo beela pa
usaba ni hermanu stiu', nin gue lu vinu, nin gu'nu intiica ni usaba laabe, nin ni uchenda
laabe, nin ni ucuf sa laabe atrd. 22Ni runi cre lu jneza gu'nu la? bi'ni ni, peru ora lii siou'
ne Dios. Nayeche nuu ni nanna cayuni jneza. 23 Peru ni go xiixa ne inf' ique zandaca
cuchee purti gudé ni la? ma dxi'ba donda ique, purti neca qué ganna pa jneza ni, peru
cayuni ni, ne intiisi guni cabe zaca la? cuchee cabe.

15

Cada tobi guni ni chu'la'dxi stobi

1 Laanu pa ma zuhud' dxiichi nu la? cadi ixhacala'dxi nu de acané nu ca hermanu ni
huaxié' ru riene, ne cadi guni nu ni chu'la'dxi si nu, 2 sinuque guni nu ni chu'la'dxi stobi,
ti acané nu laa uzuhuaa chaahui'. 3 Nin Cristu qué fiuni di ni gucala'dxi laa si, casi cé lu
Xqui'chi Dios ra na be rabi be Dios: “Luguia'ya biaba stiidxa cani uluu di lii.” 4 Laganna
dxichi: ird ni ucud lu Xqui'chi Dios ucud para usiidi laanu, ti pur laani gata dxi ladxidé'
no ne cadi ixhacala'dxi nu. Ne zacd cadi guiaana nu de icé 14 nu Dios. 5 Dios nga runi
pur qué ixhacala'dxi nu ne rusieche laanu, ne laca laa guni laatu tobi si ra chi nanda tu
ejemplu sti Cristu. ¢ Ne éraque ird tu zusisaca tu Dios Bixhoze Jesucristu Sefior stinu, ne
zuni tu ni juntu casi faca tobi si canf'.

Bireeche stiidxa Dios lade cani cadi judiu

7Hermanu ca', cadi udxii deche saa tu ti ganda usisaca tu Dios, casi qué nudxii deche
Cristu laatu. 8 Cayabe laatu, beeda Cristu Jesus casi ti mozo sti ca judiu ti gaca ni bidii
stiidxa Dios ca bixhoze gola ca', ne zaca usihuinni be runi Dios ni ma un{'. ® Peru laca
beeda be para udii cani cadi judiu diuxquixe Dios purti ma bilasela'dxi laaca'. Casi c4 ni
lu Xqui'chi Dios ra na:
Zusisaca lii lade cani cadi judiu
Ne zudxiiba lii ra guunda cantu.
10 Ne ca sti lugar:
Binni ni cadi judiu ca',
laguieche né cani maca xpinni Dios.
11 Ne nuu ru sti lugar ra cé:
Ird xixé guidxi zusisaca Sefior

ne ird xixé binni zan{' pabia' nandxé' be.
12Ne laca ca ni uni' profeta Isafas:
De xcu Isaf zaree ni guni mandar cani cadi judiu,

ne zaca lu ca laabe.
13 Dios nga racané laanu para ganda ica 14 nu laa. Rinaba laabe usieche be laatu ne

quixhe dx{ be ladxidd' to ra guni cre tu laabe. Zaca zacané Espiritu Santu laatu ti jma

rusi icd 14 tu laabe.
14 Hermanu stinne ca', nanna dxi'che nabani tu modo na Dios, ne nanna ma biziidi tu
stale, ne ma nanna tu acané saa tu. 1> Peru hermanu ca', cadi caguba naya de ucaa chupa

chonna cosa I tu para usietenaladxe laatu ni maca nanna tu. Cayune ni purti uni' né
Dios naa gune ni. 16 Ul{ be naa gune xhiifia Jesucristu lade cani cadi judiu, ne cusiide
laaca de evangeliu sti Dios, ti ora ma bi'ni Espiritu Santu laaca nacha'hui', udiee laaca

Dios casi ti ofrenda ni chu'la'dxi icaa.
17Nanda ca nuchaya enda naré' stinne pur ird dxiifia sti Dios ni huayuni né Cristu naa.

18 Peru ridxibe cuaa ruaa xiixa adxé jma que ca dxiifia ni ucané Cristu naa bine lade cani
cadi judfu para uzuuba ca stiidxa Dios. Biquiifie be ni unié ne ni bine para bi'ni be ni.
19 Uyuu né enda nandxd' sti Espiritu Santu naa para gunda bine sefia ne milagru. Ne
zaqué biree de Jerusalén bidiee vuelta dede yendaya Ilirico. Idubi neza que ma bisiide
chaahue stiidxa evangeliu sti Cristu. 20 Purti ndi nga rului'ladxe gune': giie de evangeliu,
perura ca'ru guna diaga cabe de Cristu, ti cadi indisa yoo ra ma undaa stobi. 2! Racaladxe
gune casi ca lu Xqui'chi Dios ra na:

Ra qué huayuu dxi guiete stiidxa be, zaziidi ca',

ne ra qué huayuna diaga ca de laabe, ziene ca'.

Ra cd ique Pablu che Roma

22 Pur nga runi qué fianda fiaa ra nuu tu neca gupa gana. 23 Peru yanna huaxa ziaa
purti ma qué gapa ra gune dxiifia ladu ri', ne purti ma xadxi huayacaladxe chaa ra nuu
tu. 24 Ngue runi ziaa ora ma nuaa neza chaa Espafia. Purti racaladxe guuya laatu ora
tide', ti izaca laatu caadxi ne guieche ladxidud', ne de raqué chi ndee tu naa neza. 25Peru
yanna ri chaa Jerusalén chi gacania ca xpinni Cristu ni nuu raqué. 26 Purti uni' stiidxa ca
hermanu de Macedonia ne de Acaya utopa ca vueltu para cani caquiifie ni nuu lade ca
xpinni Cristu Jerusalén. 27 Bilui'la'dxi cabe guni cabe ni, ne huand{ nuzaabi cabe laaca
xiixa. Purti pur laaca ucuaa cabe ni acané xhialma cabe. Yanna ma zanda acané cabe
laaca de ni caquiifie ca'. 2 Nga runi ora ma yesaana vueltu ri ra nuu cabe la? ziganna
laatu ora tide chaa Espafia. 2 Ne naa nanna ora chaa ra nuu tu la? zinia stale diidxa ni
usieche laatu lu evangeliu sti Cristu.

30 Hermanu ca', rinaba laatu in{' né tu Dios pur naa. Zaca zanda acané tu naa. Canaba
ni laatu purti xpinni Cristu laatu ne purti zului'la'dxi tu guni tu ni pur amor ni rudii
Espiritu Santu laanu. 3! Lainaba 1a be ila'ya lu na cani qué runi cre ni nuu Judea, ne laca
lainaba pur ni chi saana ra nuu ca xpinni Cristu ni nuu Jerusalén, ti chu'la'dxi cabe icaa
cabe ni. 32 Zaqueca lainaba pa na Dios chi ndaya ra nuu tu ne stale enda nayeche', ti
ganda iziiladxe caadxi lade tu. 33 Dios ti nga riguixhe dxi ladxidé' binni, ne yanna laa
chu' né ird tu. Amén.

16
Diuxi

1 Cuseenda hermana Febe ra nuu tu. Runi be dxiifia lade cani runi cre Cristu ni nuu
ndaani guidxi Cencrea. 2 Lauchagalt laabe casi naquiifie guni nu ird xpinni Cristu, purti
nadxii tu Sefior, ne lagacané laabe intiica iquiifie be, purti laabe huayacané be stale
hermanu ne laca huayacané be naa.

3 Laudii diuxi hermanu Aquila ne Priscila, xheela'. Bi'ni né cabe naa xhiifia Cristu
Jesus. 4 Qué na cabe xpida cabe pur naa. Rudiee diuxquixe laacabe, ne cadi naa sia'
sinuque ne ird ca hermanu ni cadi judfu. > Laca laudii diuxi cani rie cultu ralidxi cabe.
Laudii diuxi Epeneto, xhamigua ni nadxiee'. Laabe nga primé ni biyubi neza sti Cristu

lade cani nuu Asia. ¢ Laudii diuxi Marfa ni nabé huayuni né laatu dxiifia'. 7 Laudii diuxi
Andrénico ne Junias, ca binni xquidxe', cani uyuaa nia ndaani lidxi guiiba'. Laacabe
risaca cabe lade ca apdstol, ne maca bini cre cabe Cristu dxi bine cre.

8 Laudii diuxi Amplias, xhamigua ni nadxiee pur Sefior. 2 Laudii diuxi Urbano ni bi'ni
né laadu dxiifa sti Cristu Jesus ne Estaquis, xhamigua ni nadxiee'. 10 Laudii diuxi Apeles
ni runi jneza nezald Cristu. Laca laudii diuxi ca lisaa Aristébulo. 11 Laudii diuxi Herodién,
binni xquidxe', ne cani ma bini cre Cristu de lade ca lisaa Narciso. 12Laudii diuxi hermana
Trifena ne hermana Trifosa ni runi xhiifia Seflor, ne zaqueca hermana Pérsida ni nadxii
nu. Nabé huayuni be xhiifia Sefior. 13 Laudii diuxi Rufo ni risaca nezalu Sefior, ne laca
laudii diuxi jiaa be. Laa gupa naa chiqué casi xiifii'. 14 Laudii diuxi Asincrito, Flegonte,
Hermas, Patrobas, Hermes, ne ca hermanu ni nuu né laaca'. 1> Laudii diuxi Filélogo ne
Julia, ne Nereo ne biza'na', ne Olimpas, ne ird ca xpinni Cristu ni nuu ra nuu ca'.

16 Hermanu ca', laugapa diuxi saa ne laquidxi saa purti ma bi'ni Cristu laatu hermanu.
Ird xpinni Cristu ruseenda ca stiuxi tu.

17Hermanu ca', rinaba laatu gu'ya gé tu cani rindaa saa laatu, ne cani runi pur uxhale
laatu de ni ma biziidi tu. Laguixele de laacabe, 18 purti laacabe cadi xhiifia Jesucristu
cayuni cabe, sinuque cayuni cabe ni para guni ganar si cabe. Nabé nanaxhi ruaa cabe,
ne puru diidxa nadd' rini' cabe ora ma nuu cabe ra nuu cani huaxié' riene. 1° Ma nanna
binni ird ladu pabia' huazuuba tu diidxa' ne rieche nia laatu, peru racaladxe chu' xpiaani
tu luguid enda nacha'hui ne gaca tu huaxié' para enda nadxaba'. 20 Dios riguixhe dx{
ladxidd' no ne laca nagueenda zaguixhe dx{ binidxaba xa fiee tu. Jesucristu Sefior stinu
gaca nacha'hui ne laatu.

21 Ruseenda Timoteu ni rune nia dxiifia stiuxi tu, ne zaqueca ca lisaa Luciu, Jason ne
Sosipater, ca binni xquidxe'.

22 Naa nga Terciu ni bicaa lu gui'chi ri' ni uni' Pablu, ne laca cuseenda stiuxi tu pur

Sefior.
23 Ralidxi hermanu Gayo nuaa'. Nabé riguu be cani runi cre ndaani lidxi be. Laca

ruseenda be stiuxi tu. Zaqueca laicaa stiuxi Erasto ni naca tesorero sti guidxi ri', ne
hermanu Cuarto.

24Jesucristu Sefior stinu cu' ndaaya laatu. Amén.

Usisaca nu Dios

25 Naquiifie usisaca nu Dios, ti laa zanda uzuhuaa chaahui laatu. Zacé na evangeliu ni
rue ri', ne laca laani nga stiidxa Jesucristu. Biaana evangeliu ri ra naga'chi xadx{, peru
ma bisihuinni Dios ni yanna. 26 Ca gui'chi ni bicaa ca profeta que ucua cani modo na Dios
ni qué ziuu dxi gati', ne rusiidi cani ird binni guni cre ca laabe ne guni ca ni na be.

27 Tobi lucha Dios nga riene chaahui ird cosa, ne qué ziuu dxi guiaana dx{ de usisaca
cabe laa pur Jesucristu. Amén.

PRIME GUI'CHI BICAA SAN PABLU LU CA XPINNI CRISTU
NI NUU CORINTO

1Naa nga Pablu ni uli Dios ne un{' né para gaca apéstol sti Jesucristu. Naa ne hermanu
Séstenes 2 cucd' du gui'chi ri [t tu, hermanu ca', ird tu casi nuu tu ndaani guidxi Corinto
ca. Manaya ladxidé' to nezalt Dios purti ma bini cre tu Cristu, ne pur nga ca ma ulee chu
Dios laatu para gaca tu xpinni, laatu ne binni ird ladu ni runi cre Jesucristu, Sefior sti né
nu laaca'. 3 Dios Bixhoze nu ne Sefior Jesucristu cu' ndaaya laatu ne quixhe dx{ ladxidd'
to.

Modo huaguu Dios ndaaya laanu

4 Qué riaana dxie de udiee diuxquixe Dios pur ird modo huaguu ndaaya laatu pur ni
bi'ni Cristu Jesus. 5 Purti dede uyuu né tu Cristu tobi si, ma dxi'ba tu de ird modo. Ma
riene tu stale ne nanna tu ximodo giii tu de ni ma nanna tu ca. ¢ Ne zacé ni purti de idubi
ladxidd' to ucuaa tu stiidxa Cristu ni bina diaga tu. 7”Nga runi cadi cayaadxa laatu gasti de
ni naguixhe Dios udii ird xpinni laga cabeza tu dxi gueeda Jesucristu Sefior stinu. & Laabe
uzuhuaa chaahui be laatu dede dxi iluxe guidxilayd, ti cadi chu' tu udxiiba donda ique
tu dxi gueeda Sefior Jesucristu. ® Nanna dxichi nu zuni be ni, purti runi be ni in{' be. Ne
laabe nga uni' né be laatu para gaca né tu Jesucristu Xiini be tobi si. Laa nga Sefior stinu.

Cadi indaa saa ca xpinni Cristu

10 Hermanu ca', pur Jesucristu Sefior stinu, rinaba laatu chu' tu tobi si ne cadi indaa
saa tu, sinuque lagaca tobi si de ird ni ini' ique tu ne ni quixhe tu guni tu. 1! Purti ma
gunna cadinde diidxa tu, hermanu stinne ca'. Gunna ni purti gudxi cani beeda de ralidxi
Cloé ni naa. 12Rabe cadinde diidxa tu purti nuu de laatu na: “Naa xpinni Pablu naa.” Ne
nuu stobi na: “Naa xpinni Apolo naa”; o “Naa xpinni Pedru naa”; o “Naa xpinni Cristu
naa.” 13 Ra cayuni tu zacd la? cayuni tu Cristu stale ndaa. Lacaxa Pablu ucud lu cruz pur
laatu, o lacaxa uyuu nisa tu para gaca tu xpinni Pablu.

14Rudiee diuxquixe Dios nin tobi de laatu qué niguaa ni'sa', sinuque Crispo si, ne Gayo,
15ti qué chu' tu inf' uyuu nisa para gaca xpinne'. 16 Laca uluaa ni'sa xfamilia Estéfanas,
ne pa nuu ru ni uluaa ni'sa la? qué rietenaladxe'. 17 Purti cadi biseenda Cristu naa gueda
nduaa ni'sa', sinuque gueda giie nia binni ximodo il4, ne cadi uyube inié diidxa nagana
ne sicard para ucuudxe laacabe. Purti zaca la? zdndaca cabeza ild cabe pur stiidxa', ne
cadi purti guti Cristu lu cruz.

Enda nandxd' sti Dios
18 Purti ora riete xi pur guti Cristu lu cruz 1a? ruluf' enda huati si ni para cani cananiti,

peru laanu nanna nu laani nga enda nandxd' sti Dios purti pur laani ma bild nu. 1° Casi
cé lu Xqui'chi Dios:

Zunitelua' enda biaani sti cani nuu xpiaani',

ne zucaa naya ni riguixhe ca hombre ni riene.

20 Paraa iquiifie ni nuu xpiaani ne ca maistru de ley ne cani riula'dxi icaa yu intiica
uzeete binni de guidxilay ri ya'. Nee cadi ma bisihuinni Dios pabid' nahuati xpiaani
binni guidxilayd la? 21 Purti nanna Dios xi runi, nga runi qué nind fiunibia' cabe laa pur
enda biaani sticabe. Jma uyuula'dxi be ula be binni ra guni cre ni rabi cabe enda huati
que ora chu' tu giii né ni laaca'.

22 Purti ca judiu rinaba ca gu'ya ca milagru, ne ca griegu nisi rucaa ique ca ganna
ca stale ni nagana. 23 Peru laadu la? rui né du binni guti Cristu lu cruz para ila nu.
Dxand{ ruchenda ni ca judiu, ne napa cani cadi judiu ni de enda huati. 24 Peru para
cani ma bichifia Dios ra nuu la? casi ca judiu zaqueca cani cadi Judiu, Cristu nga enda
nandxé' ne enda biaani sti Dios. Rihuinni ni purti gudixhe Dios ila binni ra guti be lu cruz.
25Ricaa binni ni gudixhe Dios que casi enda huati, peru jma peca nuu xpiaani ni que enda
biaani sticabe, ne neca para laacabe rului' cadi nandxd' Dios, peru iruti binni guidxilayu

nandx¢' bia' laabe. 26 Laguuya si laatu, hermanu ca', bichifia be laatu neca cadi stale
de laatu nuu xpiaani para binni guidxilayd, ne laca huaxié' de laatu ni naca tuuxa, ne
huaxié' de laatu ni risaca para laacabe. 27 Peru uli Dios cani huaxié' nuu xpiaani para
binni guidxilayu, ti usitui 14 cani nuu xpiaani', ne uli be cani iruti naca, para usituf I cani
naca tuuxa ndaani guidxilayt ri'. 28 Ne laca uli be cani qué risaca para binni guidxilayu,
ne cani na cabe qué iquiifie', ne cani qué rulabi binni laa, para unduuxe be cani risaca
para laaca', 29 ti iruti ucha enda naré' sti nezald be. 30 Laabe ma uluu né be laatu Cristu
tobi si, ne yanna ma Cristu nga enda biaani stinu purti pur Cristu ma bixha be stonda
nu ne bisid be ladxidé' no, ne ma bila nu. 3! Casi ca lu Xqui'chi Dios: “Tu gacala'dxi ucha
enda nar¢' sti la? inf' ni bi'ni Sefior pur laa.”

2

Guti Cristu lu cruz pur laanu

1Hermanu ca', dxi yegiié nia laatu stiidxa Dios ni qué fianna binni chiqué la? qué ninié
stale diidxa sicard, nin diidxa ni nagana. 2 Purti ni jma ucaladxe ganna tu nga guti Cristu
lu cruz pur laanu, ne qué nina'ya niree chuaa de laani. 3 Ne uyuaa lade tu casi tobi ni qué
gapa stipa ne nabé bidxibe dede guca di'te'. 4 Ora byue nia laatu stiidxa Dios ne bisiide
ni laatu la? qué nina'ya ninié casi tobi ni nuu xpiaani para nucuudxe laatu ne stiidxa',
sinuque biquiifie Espiritu Santu ni para bicuudxi laatu, ne zaca bihuinni enda nandxd'
sti Dios, 5ti cadi icd 14 tu xquenda biaani binni guidxilayd sinuque icé 1t tu enda nandxd'
sti Dios.

Rusthuinni Espiritu Santu tu naca Dios

¢ Laca rin{ du diidxa ni nagana, peru lade cani ma huaniisi lu stiidxa Dios. Peru qué
ribee du ni lu xquenda biaani binni guidxilayd nin cani runi mandar ndaani guidxilayd,
purti zanitili ca', 7 sinuque rui du ni beeda de xquenda biaani Dios. Xadx{ huiini qué
fanna binni ni, peru maca gudixhe be ni dede dxi ca'ru cha guidxilayu, ti chu' dxi gaca
nu casi Cristu dxi ma bigueta iba'. & Nin tobi de cani runi mandar ndaani guidxilayu ri
qué fiene ni, purti pa fiene ca ni la? qué fiuu dxi nucaa ca Sefior ni nandxé' lu cruz.

9 Sicarf ca lu Xqui'chi Dios:

[ruti qué huayuuya ni ma naguixhe chaahui Dios para cani nadxii laa.

Ne iruti huayuna diaga ni,

ne qué huayuu dxi gueeda ni lu xquenda biaani binni guidxilay.

10 Peru biseenda Dios Espiritu Santu beda ului' ni laanu, purti ruuya chaahui Espiritu que
ird ni riguixhe Dios, dede ni jma nagana.

UTruti zanda ganna xi cd ique stobi sinuque espiritu si sti ngue. Zacaca nga iruti zanda
ganna xi ca ique Dios sinuque Espiritu si sti Dios. 12Peru cadi espiritu sti binni guidxilayu
ucuaa nu, sinuque Espiritu ni zeeda de Dios, para ganda guiene nu ird ni ma bidii Dios
laanu. 13Rui du ni, peru cadi de xquenda biaani si du bizi'di du ni, sinuque bisiidi Espiritu
Santu laadu xi inf du. Ne zacd rusiene du cani ma napa Espiritu que, xi na Dios.

14 Cani qué gapa Espiritu Santu la? qué ricaa ni rudii Espiritu que, purti para laaca
enda huati si ni. Qué riene cabe ni purti iruti zanda guiene ni stubi pa qué usiene Espiritu
Santu ni laa. 1>Ni ma napa Espiritu Santu la? zanda guiene ird xixé, peru ca xcaadxi binni
qué ziene laabe. 16 Purti sicar{ c lu Xqui'chi Dios: “Tu laa zanda guiene xi rini' ique Dios
ya', o tu laa zanda usiidi laabe.” Iruti zanda peru laanu ma napa nu Cristu para usiene
laanu.

3

Modo raca xhiifia Dios
1Hermanu ca', qué huayanda inié nia laatu casi rinié nia cani runi ni na Espiritu Santu,

sinuque huanié nia laatu casi rinié nia cani runi ni na ique, purti nahuiini ru tu lu stiidxa
Cristu. 2 Bisiide laatu puru si ni qué igana, purti ca'ru chu' tu para iziidi tu ni nagana
chiqué, nin de yanna, casi runi cabe badu huiini', leche si rudii cabe gue ora ca'ru chu'

para go. 3 Ne cadi caniisi tu lu stiidxa Dios, purti nabani ru tu modo na ique tu. Nin tobi
de laatu qué rind tidi stobi I4, ne ridinde diidxa tu, ne cadi nuu tu tobi si. Ne laga cayuni
tu ird nga, fiee na tu cadi cayuni ru tu ni na ique tu la? Lacaxa cadi zacaca runi cani ca'ru
guni cre Cristu. 4Purti nuu de laatu na: “Naa xpinni Pablu naa.” Ne stobi na: “Naa xpinni
Apolo naa.” Ne zacd cayuni tu casi runi tutiisi binni.

5Tuu nga Pablu pue, ne tuu nga Apolo. Biquiifie si Dios laadu para bini cre tu. Cada tobi
bi'ni dxiifia modo bidii Dios ni laa. ¢ Casi fiaca naa bidxiiba', ne Apolo bizee, peru Dios
bisiniisi ni. 7 Nga runi nin ni rudxiiba', nin ni ruzee, iruti naca, purti Dios nga rusiniisi
ni, ne laa si nga risaca. 8 Ni rudxiiba', ne ni ruzee 1a? tobi si laaca', ne cada tobi ziaxa bia'

dxiifia bi'ni'". 9 Laadu la? tobi si runi né du Dios dxiifia', ne laatu naca tu casi ti fiaa stibe.
Ne laca naca tu casi ti yoo ni cucuf be. 10 Ucané be naa gundaa cimientu casi runi

albafiil. Peru ma adxé tu cucuf yoo luguid cimientu que. Ne cada tobi naquiifie gu'ya
chaahui ximodo ucuf yoo luguia ni. 11 Cimientu que ma nuu, ne iruti zanda indaa stobi
jma que ni ma gulaa ca, purti cimientu que nga Jesucristu. 12 Peru ziuu tu ucuf yoo de
oro luguid cimientu que, ne nuu tu zuni ni de plata o de guie risaca, de yaga, de zifia, o de
guixi. 13Ne zahuinni ximodo bi'ni cada tobi dxiifia, dxi gueeda Sefior. Purti dxi ganda dxi
que, napa cani xidé tidi cani lu gui, ne pur gui que zahuinni pa risaca dxiifia ni bi'ni cada
tobi. 14 Ne tu qué chaqui ni bicuf lu cimientu que la? zacaa premiu. 5 Peru pa chaqui ni
bi'ni be que la? zaree uniti be, peru zald be, neca casi rila binni ora ria'qui ird xixé sti'.

16Nee qué ganna tu pa laatu nga yu'du sti Dios, ne nabeza Espiritu stibe ndaani ladxidé'
to la? 17 Ne pa chu' tuuxa unitilt yu'du sti Dios la? zunitild Dios laa, purti ma ulee chu
Dios yu'du ca para laa, ne laatu nga yu'du ca.

18 Cadi quite tu laca laatu. Pa nuu de laatu na nuu xpiaani casi na binni guidxilayd
la? jma galdn gaca nahuati para laacabe, purti zaca ziuu xpiaani nezald Dios. 19 Purti
ni rabi binni guidxilayd enda biaani la? enda huati ni para Dios. Casi cd ni lu Xqui'chi
Dios: “Cani nuu xpiaani la? rinaaze be laaca lu enda nexhena stica'.” 20 Ne c4 ni sti
lugar sicar{': “Nanna Sefior ird ni rini' ique cani nuu xpiaani'. Ne nanna be qué iquiife
ni.” 21 Cadi udxiiba tu laca laatu tisi zinanda tu tuuxa hombre, purti dede dxi bini cre tu
Cristu ma stitu ird xixé. 22 Naca ni Pablu, Apolo, Pedru, guidxilayt, enda nabani, enda
guti, ni nuu yanna, ni chi aca ru', stitu ird xixé ni. 23 Ne sti Cristu laatu, ne sti Dios Cristu.

4

Xhiifia ca apdstol

1 Nga runi, lagapa laadu casi mozo sti Cristu purti ma gula'qui be laadu usi'di du ni
gudixhe Dios ni qué fianna binni chiqué. 2 Ne ora ma biaana ti dxiifia ladxi nd tuuxa la?
naquiifie guni ni jneza ti qué uchee né xpixuaana'. 3 Naa qué rizaaladxe ximodo ruuya
tu ni cayune', nin modo ruuya xcaadxi binni ni. Nin naa qué zanda inié pa jneza cayune
0 pa co'. 4 Purti neca rabe cayune jneza peru cadi pur nga gabe nayd ladxidud'. Sefior
nga inf' pa jneza cayune o pa co'. 5Nga runi cadi mala udxiiba tu donda ique stobi pur
ni cayuni. Lausaana ni para dxi gueeda Sefor, purti laa zabee ird ni ga'chi ra nacahui
yanna, ti ihuinni cani, ne zusihuinni ird ni napa binni ndaani ladxidé'. Dxi que nga inf'
Dios pa uyuula'dxi ni bi'ni cada tobi.

6Hermanu ca', cani cusiide laatu rari la? caguixhe laadu casi ti ejemplu, naa ne Apolo,
ti pur laadu ganda iziidi tu ibani tu modo pe na stiidxa Dios ne ma cadi uché tu enda
nar¢' sti tobi ne ga'ni nd tu stobi.

7Tu na jma risaca lu que stobi. Lacaxa fiapu xiixa pa qué nudii Dios ni lii. Yanna pa
laabe bidii be ni lii la? cadi uchd lu enda naré' stiu'. Rului' pe gupu ni de lii siou'.

8 Laatu rului' ma napa tu ird ni caquiifie tu, ma cadi cayaadxa laatu gasti'. Ma runi tu
laatu nandxd', ne ma bicaa na tu laadu ti ladu. Aque galan pa dxandi fiaca tu nandxd' xa,
ti ma ne laadu fiu' du 1d ni. 2 Para naa rului' gudixhe Dios laadu casi cani jma qué iquiifie'.
Cuzeete laadu, ca apéstol. Ruluf' gudixhe be laadu casi ni ma nexhe chi gati, para guuya
dx{ tutiisi laadu, angel ne binni guidxilayd. 10 Napa cabe laadu de guidxa purti biaana

du para si guni du xhiifia Cristu, peru laatu na tu jma riene tu stiidxa Cristu. Laadu zeda
gaca du casi ni qué gapa stipa, peru laatu na tu napa tu stipa. Rudxii deche binni laadu,
peru laatu rudxiiba cabe laatu. 1 Dede yanna stale tiru rati zi du, nin nisa idé' du, nin lari
gacu du. Runind cabe laadu, ne qué gapa du lidxi du. 2Runi du dxiina de ra idxaga du, ne
ora riguu di cabe laadu la? rabi du laacabe Dios cu' ndaaya laacabe. Ne qué rixhacala'dxi
du ora riladxi cabe laadu. 13 Neca riguixhe cabe mal laadu, peru ruyubi du pur ucuudxi
du laacabe. Laadu zeda gaca du casi cani ma qué iquiifie para ndaani guidxilayd, ne casi
guixi ni rusa'bi cabe. Ne zacd ziupa du dede yanna.

14 Cadi cucaa ndi para usitué 1a tu, sinuque para ulidxe laatu, purti laatu nga xiifie ni
nadxiee'. 15 Neca gapa tu chii mil maistru ni usiidi laatu de Cristu, peru tobi si bixhoze
tu napa tu. Nirudd' naa yegiié nia laatu modo ild tu. Yanna ma napa tu enda nabani
purti bini cre tu Cristu Jesus, ne zaca naa zeda aca bixhoze tu. 1¢ Nga runi cayabe laatu:
Lachindee la' naa.

17 Rari nuu Timoteu, xiifle ni nadxiee ni nabani casi na Sefior. Yanna cuseenda laabe
ra nuu tu para usietenala'dxi be laatu modo rizaya lu jneza Cristu, ne zacaca nga rusiide

ratiica chaa ra nuu ca xpinni Cristu. 18 Nuu caadxi lade tu cayaca nandxé' purti na ca
ma qué ziaa rua' ra nuu tu. 1 Peru pa na Sefior la? qué zandaa para chaa ra nuu tu, ne
draque zuuya pa dxandi nandxd' cabe o pa cani' si cabe, purti zahuinni ni pur ni runi
cabe. 20 Purti cadi pur ni in{' cabe ihuinni pa cayuni mandar Dios laacabe, sinuque pur
ni guni cabe. 21 Ximodo racala'dxi tu guenda ra nuu tu, gueda tinde nia laatu la? o gueda
ganaxhiee laatu ne inié nia laatu ne diidxa nadd'.

5

Xi aca cani napa jnadxii

1 Ma nanna binni nuu ni napa jnadxii lade tu. Nin cani qué runi cre Dios, qué huadxifia
ra ma bidxifia tu ca, purti nuu tobi de laatu dede ma nuu né jmadrasta. 2 Ne laatu, lugar
de fiuu tu triste ldgala raca tu nandx4'. Ma niladxi tu ni cayuni nga lade tu. 3 Neca nuaa
zitu de laatu, peru ladxidud' nuu né laatu, ne ma gudixhe xi aca hombre ca, casi haca
fluaa pia' lade tu, purti bisaana Jesus Sefior stinu ladxi naya gune ni. 4 Lagapa ti junta
ird tu, ne laganna ziuu né ladxidud' laatu ne laca ziuu né Sefior Jesucristu laatu ne enda
nandxd' sti'. 5Ne lausaana hombre ca lu nd binidxaba para usaba na cuerpu sti', ti ganda
il xhialma dxi gueeda Sefior Jesus.

¢ Cadi uchd tu enda nard' stitu pur ni cayuni tu ca. Maca nanna tu pa uchee tu caadxi
la? zacd niird tu. Casinadichu que: “Caadxi silevadura riu'chabia' tiica cuba pan.” 7Nga
runi lausaana de uchd tu enda nard' stitu, casi fiaca cabee tu levadura yooxho lade tu, ti
guiaana tu nayd. Ne maca naya ladxidd' to nezalt Dios purti guti Cristu pur xpecadu tu
casi biiti ca xpinni Dios dendxu huiini ndaani guidxi Egipto para ild xpida ca'. 8 Yaquexa
ma bild Cristu laanu zaca 1a? usihuinni nu ni lu xpida nu, nay4, sin enda rusiguii, casi
flaca ni pan sin levadura. Zacé zahuinni ma biree levadura yooxho', o zanda gabi nu,
enda runi ni na ique, ne ird ni cadi jneza.

9Lu sti gui'chi ni bicaa It tu que, gudxe laatu cadi idxaaga tu cani napa jnadxii. 12 Peru
cadi zacaxa tu cayabe laatu usaana tu de idxaaga tu ird binni ni napa jnadxii o cani puru
si rucaa ique gapa bidxichi, o cani riba'na', o cani runi cre bidé', purti pa haca zacé ni la?
fapa tu xidé niree tu de ndaani guidxilayd ri'. 11 Sinuque ndi nga ni gudxe laatu: Cadi
idxaaga tu nin tobi de cani na hermanu laa ne napa jnadxii o ni puru si rucaa ique gapa
bidxichi, o ni runi cre bidé' o ni riguu di o ni rixudxi o ni riba'na'. Ni runi zacd 1a? nin
cadi lica go né tu laa gueta. 1213 Purti cadi xcuenta dia' udxiiba donda ique cani qué runi
cre Cristu. Nga xcuenta Dios guni. Peru pa cuchee tobi de laanu 1a? napa nu xidé gabi

nu laa paraa cuchee. Nga runi lacuee ni cuchee ca lade tu, casi ca lu Xqui'chi Dios guni
nu.

Modo quixhe dxi ca xpinni Cristu lu enda ridinde

1 Xifiee ora napa tobi xqueja stobi, maca ze tu ra nuu justicia. Bia' cd nga ridxifia tu
la? Xifiee qué rie tu ra nuu ca xcaadxi xpinni Cristu ne cadi ra nuu cani qué runi cre
laabe ya'. 2Nee qué ganna tu pa ca xpinni Cristu nga cu' bia' stonda binni guidxilayt
la? Yanna pa ziuu dxi cu' bia' tu stonda binni guidxilayu la? xifiee qué zanda guuya tu ti
xiixa huiini si ni cayaca lade tu. 3 Qué xa ganna tu pa laanu nga aca nu juez sti ca dngel.
Ne pa zacd ni la? xifiee qué ganda quixhe dx{ tu ni cayaca lade tu yanna ca. 4 Yanna casi
pe chu' dinde de laatu maca ze tu ra nuu cani iruti naca lade ca xpinni Dios. 5 Ndi huaxa
cayabe laatu para ituf 14 tu. Nee nin tobi de laatu cadi nuu xpiaani para quixhe dx{ intiica
aca lade ca hermanu la? ¢ Peru laatu casi tinde né ti hermanu sti hermanu, maca ziné
ngue laa ra nuu justicia, ni qué runi cre Dios.

7Ra cadinde tu ca la? racd nga riree chu tu lu neza sti Dios. Nee cadi jma galdn fiaca
ni, qué nidxiichi tu ra nuchee né cabe laatu ne faxha cabe stitu la? 8 Peru laatu, lugar de
Auni tu zacd la? laga riguite tu stobi ne ruyubi tu iree uniti stobi, ne runi tu ni dede ca
hermanu pe stitu.

9Nee qué ganna tu pa qué ziuu cani qué runi jneza ra runi mandar Dios la? Cadi quite
ique tu laatu, purti nin cani napa jnadxii, nin cani runi cre bidé', nin cani riuu né xheela
stobi, nin ca muxe', nin cani riuu né muxe', 19 nin ca gubaana', nin cani rucaa ique puru
si gapa bidxichi, nin ca binni giie', nin cani riguu di, nin cani ruxhii pobre, nin tobi de ca
nga qué ziuu ra runi mandar Dios. 11 Zacaca guca caadxi de laatu chiqué, peru yanna ma
bia ladxidd' to ne ma ulee chu Dios laatu, ne ma bixd stonda tu pur Sefior Jesus ne pur
Espiritu sti Dios stinu.

Yu'du sti Espiritu Santu

1274ndaca chu' tu nd': “Libre naa gune ni racaladxe'.” Ne dxand{' libre laanu guni nu
intiisi, peru nuu de laani qué zabee ndu nu gasti'. Zaa libre naa gune intiisi peru qué
zudiee lugar icaya yaga lu né nin tobi de laani. 13 Zandaca chu' stobi na": “Endaré la?
nuu para uchd ndaani cabe, ne ndaani cabe para idxa endard.” Peru ziuu dxi unitilt Dios
iropa cani. Ne cuerpu stinu la? napa nu ni cadi para quite nu luguid gunaa, sinuque sti
Sefior ni, ne laa nga xpixuaana ni. 1 Bisibani Dios Sefior de lade gue'tu', ne laca zusibani
laanu pur enda nandxd' sti'.

15Nee qué ganna tu pa naca cuerpu stinu tindaa cuerpu sti Cristu la? Ne pa zacé ni la?
flee zacaa tindaa cuerpu sti Cristu ca para gune ni tobi si ne cuerpu sti ti gunaa dxaba
la? Qué ziuu dxi. 16 Nee qué ganna tu pa chu' né tuuxa ti gunaa dxaba ma naca ca tobi si
cuerpu la? Purti sicarf ca ni lu Xqui'chi Dios: “Neca chupa cabe peru zaca cabe tobi si.”
17 Peru tu ma nuu né Sefior tobi si la? tobi si Espiritu napa né laabe.

18 Lausaana enda rapa jnadxii. Stobi stobi pecadu ni runi binni la? qué ruchee ne
cuerpu sti', peru ni gapa jnadxii 1a? ngue laca laa cuchee ne cuerpu sti'. 19 Nee ca'ru
ganna tu pa cuerpu stitu nga yu'du sti Espiritu Santu ni nuu ndaani ladxidé' to la? Dios
bidii laatu Espiritu ca, ne ma cadi stubi tu raca mandar tu. 20 Purti ma uz{' Dios laatu,
ne naro'ba gudixe be saca tu. Nga runi lausisaca laabe pur cuerpu stitu ne pur espiritu
stitu, purti stibe cani.

7

Enda xheela'
1 Yanna ma chi tidxe laatu ni unaba diidxa tu naa lu gui'chi ni biseenda tu lua que.

Galan fiuni hombre pa qué nichagand'. 2 Peru para cadi gapa binni jnadxii la? jma galan
cada hombre gapa xheela', ne zaqueca cada gunaa gapa xheela'. 3 Cada hombre naquiine
ibani né xheela modo ma nexhe ibani binni ni ma bichagana', ne zaqueca guni gunaa ne
xheela'. 4 Ora ma bichagand ti gunaa la? ma cadi laa runi mandar cuerpu sti', sinuque
xheela'. Zaqueca ora mabichagand hombre, ma cadi laa runi mandar cuerpusti', sinuque

xheela'. 5 Cadi na tu qué gasi né tu xheela tu. Peru pa iropa tu racala'dxi tu usaana tu
ni caadxi para ganda ucaa ique tu in{' né tu Dios la? zaa laguni ni. Peru ibigueta guni tu
casi zeeda tu, purti nagana guni mandar tu cuerpu stitu xadxi, paxa ora gueda uquiinde
binidxaba laatu.

6 Cayabe ird ndi laatu, cadi purti napa tu xidé guni tu ni, sinuque purti gasti naca ti
guni tu ni. 7 Nacaladxe ird hombre fiaca casi naa, peru nanna adxé ni gudixhe Dios para
cada tobi, ne cada tobi adxé adxé gracia bidii be laa.

8 Yanna, chi inié nia cani ca'ru ichagand ne ca viuda. Galdn pa guiaana ca sin ichagand
ca casi biaana'. 9 Peru pa qué ganda guiaana ca stubi ca la? zaa ichagand ca', purti jma
galan ichagana cabe pa qué ganda guni huantar cabe stubi cabe.

10 Peru cani ma bichagand la? chi tidxe laaca cadi ni na ique', sinuque ni na Sefor, cadi
usaana gunaa xheela'. 11 Ne pa chu' ti gunaa usaana xheela la? napa xidé guiaana stubi,
o0 pacaa la? ibigueta né xheela'. Ne zaqueca hombre, cadi ilaa né xheela'.

12Yanna ni chi tidxe ca xcaadxi la? naasia' canié ni, ne cadi ni gudxi Sefior naa. Panuu
tuuxa hermanu napa xheela ni qué runi cre Cristu la? cadi ilaa né xheela pa na xheela
cueza né laa. 13 Ne zaqueca pa nuu hermana napa xheela ni qué runi cre Cristu, ne na
xheela cueza né laa la? laca cadi usaana xheela'. 14 Purti pa qué runi cre ti hombre peru
runi cre xheela la? ziuu ndaaya pur xheela'. Ne zaqueca gunaa ni qué runi cre, laca ziuu
ndaaya pur xheela'. Pa qué fiaca ni zaca la? ca xiifii tu fiaca casi xiifii cani qué runi cre,
peru pur tobi de laatu ni ma runi cre la? ziuu cabe ndaaya'. 1> Peru pa ma qué na ni
qué runi cre cueza né xheela ni runi cre la? cadi uyubi modo ucueeza laabe, purti cadi
guridxi Sefior laanu para tinde nu. 1 Purti zdndaca uld lu xheela lu, hermana. Zacaca lii,
hermanu, zdndaca uld lu xheela Iu'.

17 Ni naca tu dxi uni' né Dios laatu la? nga ca aca tu yanna, purti nga ni gudixhe Sefior
para cada tobi de laatu. Nga ca nga rabe ird cani runi cre Cristu. 18 Pa uni' né Dios tobi ni
ma guca circuncidar la? zaca guiaana. O pa uni' né be tobi ni ca'ru gaca circuncidar la?
cadi guni pur gaca circuncidar. 19 Gasti naca pa guca circuncidar cabe o pa co', sinuque
ni naquiifie nga uzuuba cabe stiidxa Dios. 20 Cada tobi guiaana né ni naca dxi un{' né
Sefior laa. 21 Pa nacu esclavu dxi uni' né Sefior lii la? qué chi izaala'dxu'. Peru laca pa
ruluf' zanda ireeu de laani la? biyubi modo gu'nu ni. 22 Purti ni naca esclavu dxi uni' né
Sefior laa la? neca naca ru esclavu peru ma bindaa Sefior laa. Ne cani cadi naca esclavu
dxi uni' né be laa la? ma naca esclavu stibe. 23 Ma uzi' Dios laatu, ne naro'ba gudixe be
saca tu. Nga runi cadi udii tu lugar ica tu yaga lu nd binni guidxilayud. 24 Hermanu ca',
modo naca tu dxi uni' né Dios laatu la? zac4 laibani nezal Dios yanna.

25Qué fabi di Sefior naa xi gabe cani ca'ru ichagana', peru racaladxe gulidxe laaca', ne
cadi idxibi tu icaa tu ni. Jneza ni purti cayacané Dios naa gune ni. 26 Naa rabe jma galan
guiaana tu casi nuu tu ca, purti nagana xpida nu ca dxi ri'. 27 Pa ma napu xheelu la? cadi
gu'nu pur ixale lu de laabe. Peru pa ca'ru ichagand lu la? cadi uyubu ichaganou'. 28 Peru
pa ichagana ti hombre la? cadi cuchee, ne pa ichagana ti binni dxaapa laca cadi cuchee.
Peru xi si la? zaca ni nagana para cani ichagana', ne fiacaladxe nula'ya laatu de irad nga.

29 Hermanu ca', ndi nga ni cayabe laatu. Ma huaxié' dxi riaadxa laanu. Nga runi cadi
izaala'dxi tu ni nuu ndaani guidxilayt ri'. Cani ma napa xheela la? guni xhiifia Dios bia'
runi cani qué gapa xheela'. 30 Ne cani nuu triste la? cadi ulabi ca ni. Cani cayeche la?
guni sica ni cadi cayeche', ne cani riz{' la? guni sica cadi sti caz{'. 31 Ne cani caquiifie de
ni nuu ndaani guidxilayu ri la? cadi para nga si ibani ca'. Purti ma cadi'di guidxilayt
cadu'yanuri'.

32 Nacaladxe nibani tu sin niguu xaique tu gasti'. Purti ti hombre ni ca'ru ichagana
zanda ucaa ique xhiifia Sefior ne xi zanda guni para chu'la'dxi Sefior. 33 Peru ti hombre
ni ma bichagana' jma cd ique ni nuu ndaani guidxilayd ri' ne xi zanda guni para chu'la'dxi
xheela'. 34 Laca zacaca nga ma adxé gunaa ni ma bichagana' ne ni ca'ru ichagana'. Purti
ni ca'ru ichagana la? jma cd ique xhiifia Sefior ne ximodo zanda guiaana cuerpu sti ne

ladxidd' para Sefior. Peru gunaa ni ma bichagand' jma cé ique ni nuu ndaani guidxilayt
ri ne xi zanda guni para chu'la'dxi xheela'.

35 Cayabe ndi laatu para bien stitu, ne cadi para cuaa doo laatu. Racaladxe acanid laatu
guni tu ni jneza ne ni nacha'hui', ti cadi chu' xiixa ucueeza laatu de ganaxhii tu Sefior.

36 Pa nuu tuuxa ruuya ma cayo'xho xifii dxaapa ne ca'ruichagand', ne na cadi galdn nga
sinuque jma galdn pa ichagand be la? zaa guni ni cului'la'dxi'. Cadi cuchee pa ucheela
laabe. 37 Peru pa nuu stobi na jma jneza gapa xifi dxaapa sin ichagand', ne gasti cucueeza
laa de guni ni rului'la'dxi la? laca jneza cayuni pa zacd na ladxidé'. 38 Nga runi jneza
cayuni ni cucheela xifii dxaapa. Ne ni qué na ucheela xifii dxaapa la? jma rusi jneza
cayuni.

39 Ora ma bichagand ti gunaa la? qué zanda gapa stobi laga nabani xheela', purti zacd
na ley. Peru ora ma guti xheela be la? ma zanda ichagana be tutiisi acala'dxi be, peru
gaca ni ti xpinni Sefior. 40 Peru para naa zulud sia' jma nayeche zabani be pa guiaana be
stubi be, ne rabe nga ni cayabi Espfiritu sti Dios naa.

8

Ni ma gu'ta lu bidd'
1Yanna chi uzeete ca endard ni ma gu'ta lu bidd'. Ird nu rabi nu ma nanna nu xi guni
né nu ni. Ne pa zinanda nu ni nanna si nu la? nga para uchd nu enda naré' stinu. Peru
pa ganaxhii nu ca hermanu stinu, zacané saa nu inisi nu lu stiidxa Dios. 2 Pa nuu tuuxa
ruzuld ma nanna xiixa la? ca'ru ganna bia' naquiifie ganna. 3 Peru ni nadxii Dios la?

runibid' Dios laa.
4Yanna huaxa ma chi uzeete ca endard ni ma gu'talu bidé'. Laanu nanna nu, gasti nga

ti bidé' ndaani guidxilayu, ne iruti ru stobi jma que tobi lucha Dios. 5 Nuu stale ni napa
cabe de dios, césica ni c xaibd' zaqueca ni nuu ndaani guidxilayd. Ne zacd para laacabe
nuu stale dios ne stale sefior. ¢ Peru para laanu la? tobi lucha si Dios nuu ne nga nga Dios
Bixhoze nu, ne de laa beeda ird xixé cosa, ne para laa nabani nu. Ne zaqueca tobi lucha
si Sefior Jesucristu, ne pur laa nuu ird xixé cosa, ne pur laa nabani nu.

7 Peru cadi ird binni riene chaahui pa tobi lucha si Dios nuu, ne nuu ru hermanu de
yanna ridi'di ru bidé' lu xquenda biaani'. Ngue runi ora ro ca ni ma gu'ta lu bidé' ruzuld
ca cuchee ca', purti cayd ca ni ma gu'ta lu bidé'. 8 Nezalu Dios la? cadi jma nacha'hui
nu pa idé' no, ne zaqueca cadi cuché' nu pa qué idd' no. 2 Peru xi si la? laguuya ga cadi
purti si ma riene tu ird nga gueda uchenda tu cani jma huaxié' riene. 10 Zanda quixhe nu
ti ejemplu: gabi nu lii ma riene chaahui lu ird nga, ne chi tf lu ruaa mexa ra yu'du sti ca
bid4'. Ne gueda gu'ya sti hermanu ni cadi zuhuaa chaahui lii. Laca zuquiinde laa go ni
ma gu'ta lu bidé'. 11 Ne zdndaca pur ni ma nannu ca initild sti hermanu ni huaxié' riene.
Laca nda guti Cristu pur laa. 12 Ne zacé gu'nu pur uchee ca hermanu ni huaxié' riene la?
cuchee neu Cristu. 13 Pur nga runi rabe pa pur ni gahua usaba hermanu stinne la? ma
qué ziuu ru dxi gahua beela ni ma gu'ta lu bidd', ti qué usaba laabe.

9

Ni zanda guni ti apdstol

1 Naa naca apoéstol sti Seflor Jesucristu ne cadi caya yaga lu nd iruti binni guidxilay.
Biiya pia' Jesus, Sefior stinne', ne laatu nga ni bine ganar lu dxiifia stibe. 2 Zandaca chu'
tu qué guni cre pa apdstol naa, peru laatu huaxa nanna tu naca ni, purti ra bini cre tu
Cristu bihuinni dxandi apdstol naa.

3Ndi nga ni rabe cani racala'dxi ganna pa dxandi naca ni o pa co'. 4 Ldcaxa qué gapa du
derechu idé' do ne idé' du. 5 Nee qué gapa du derechu ichagand du ti hermana ne sa né
du laa, casi bichagana ca xcaadxi apdstol ne ca bi'chi Sefior ne Pedru la? ¢ Licaxa naa sia'
ne Bernabé qué gapa du derechu usaana du xhiifia du para guni du xhiifia Sefior. 7 Licaxa
ni rie guerra ngue ca uyubi ni iquiifie'. Nee nuu tu rudxiiba ti yaga cuananaxhi ne qué
go xcuananaxhi ni la? Lacaxa nuu tu rigapa vaca ne qué re' leche stime. 8 Nee ruluf' de

naa sia' biale ni canié rila? fiee cadi laca zacd naley la? 9 Sicarf cé lu ley sti Moisés: “Cadi
cu' lu guixhe xii ruaa buey ora cayuni dxiifa'.” Ne cadi un{' Dios zacé purti si rizaala'dxi
ca buey, 10 sinuque uni' be ni casi ti ejemplu para laanu. Ni rucaa zurcu la? nanna ziaxa
saca cayuni dxiifia'. Ne zaqueca ni riguibi semid, laca nanna ziaxa saca cayuni dxiifa'.
11 Zaqueca pa ma bidxi'ba du ni reeda de Espiritu Santu lade tu la? fiee cadi jneza icaa
du xiixa de laatu ni acané para ibani du la? 12 Pa rului' jneza acané tu ca xcaadxi la? fiee
cadi jma rusi jneza acané tu laadu la?

Peru qué huanaba du ni laatu purti rabi du zaa gua du ird ni laca laadu, ti cadi cuaqui
du xiixa ni ucueeza stiidxa Cristu. 13 Nee qué ganna tu pa endaré ni nuu ndaani yu'du
sti Dios nga ro cani runi dxiifia ndaani yu'du que la? Ne zaqueca cani runi dxiifia lu
altar, laca ro ca ni nexhe lu altar. 4 Zacaca nga gudixhe Sefior ni para cani canayui' de
evangeliu, ibani ca de evangeliu.

15 Neca zacd ni la? peru qué huayune pur icaa ni, ne cadi para udii tu ni yanna cucaa
ni rar{'. Purti para naa jma galdn flate que flaxha cabe naa enda nayeche ni napa ri":
cayune xhiifia Sefor sin guiaxa'. 16 Pa fiaxa saca cayué stiidxa Cristu la? ma cadi cayune
gasti', purti cuchiina naa giie ni. Ne pa qué giie ni 1a? nanna xi gueda iree xa' ya'. 17 Pa
de naa nale fiune ni la? fianda nicé lua niguixe cabe naa. Peru cadi de naa biale gune ni,
sinuque biaana ni ladxi naya'. 18 Zaca nga laani. Ni riaxa la? nga enda nayeche napa ra
cayué stiidxa Cristu sin guiaxa', sin nicaa ird ni nicaa saca cayué ni.

19Neca cadi caya yaga lu nd iruti', peru laca naa bine pur icaya yaga lu nd ird para gune
ganar jma stale binni. 20 Lade ca judiu la? bibane casi judiu para gune ganar ca judiu. Ne
lade cani nabani xa'na ley la? laca bine ird ni na ley para gune ganar cani nabani xa'na
ley, neca ma cadi caya yaga lu nd ley. 2! Zaqueca ra nuu cani nabani sin ley, bine casi fiaca
qué ganna ley para gune ganar cani nabani sin ley. Peru rune ni na Dios ne nabane xa'na
ley sti Cristu. 22 Lade cani huaxié' riene rune sica huaxié' riene'. Rune zaca lade ira cabe
tilasi zacd ganda ula'ya caadxi. 23 Rune ira nga tilasi guni cre binni stiidxa Cristu, ti zaca
laca ne naa guieche nia ni.

24 Nee qué ganna tu pa ird ni rie carrera ruxoofie', peru tobi si ricaa premiu la? Nga
runi lauyubi uxoofie tu para icaa tu ni. 25Ird cani cuyubi guni ganar la? rapa calaaca', ne
runi ca ni para icaa ca premiu neca chupa chonna si gubidxa chi iquiifie ni laaca'. Peru
laanu la? zacaa nu tobi ni qué ziuu dxi initild. 26 Nga runi rune tird ruxoofie casi tobi ni
cé ique guni ganar, ne laca rune casi tobi ni rucaa, ni qué runi si invite. 27 Rucueeza laca
naa purti rune mandar naa, quenquita bisiide xcaadxi binni ne naa pia' qué iree ndua'.

10

Enda rinanda bidé'
1 Hermanu ca', racaladxe usietenala'dxe laatu xi uca ca bixhoze gola nu ni uzd né

Moisés chiqué. De ird ca uzd ca xaguete za sti Dios que, ne udi'di ca Nisad$' Xind'. 2Ra
udi'di né cabe Moisés xaguete za ne nisadé' que 1a? bisihuinni cabe nuu cabe para chi
nanda cabe laa. 3 Ne ird cabe gudé cabe endaré ni beeda de ibd', 4 ne zaqueca ird cabe
glie' cabe nisa ni bidii Dios laacabe, ni bidd cue' dxa guie que. Ne guie que nga Cristu ni
uza né laacabe. 5 Neca ne ird nga, peru stale de laacabe qué fiuni ni riula'dxi Dios. Ngue
runi binitili cabe ndaani gui'xhi'.

®Yanna, ird ni bizaaca cabe que la? naca cani ejemplu para laanu, ti cadi chu'la'dxi nu
ni cadi jneza casi bi'ni cabe. 7 Nin usisaca tu bidé' casi cd lu Xqui'chi Dios bi'ni caadxi de
laacabe, rana: “Guri cabinni que, gudd cane giie' cane biasa ca', gudxite camodo naique
ca'.” 8Ne cadi chu' né nu gunaa, casi bi'ni caadxi de laacabe, ne ti dxi si guti veintitrés
mil de laacabe.  Nin uyubi nu uché' né nu Dios de ra ma qué zanda guni huantar laanu,
casi bi'ni caadxi de laacabe ne biquiichi beenda laaca guti ca'. 19 Nin quiche ruaa tu pur
ni guni Dios, casi bi'ni caadxi de laacabe, ne beeda ti dngel ni runitild, biiti laaca'.

111r4 nga bizaaca ca bixhoze gola nu ne ucud ni lu Xqui'chi Dios para izi'di nu idu'ya
ga nu laanu, cani nabani nu ra ma zeda iluxe guidxilayd ri'. 2 Nga runi pa nuu tu na



1 CORINTIOS 10:13 216 1 CORINTIOS 11:11

ma zuhuaa chaahui la? guuya ga qué guiaba. 13 Ird binni ridi'di enda nana ni cadi'di tu
ca. Peru jneza runi Dios, ne qué zudii lugar gueeda xiixa luguid tu ni qué zanda gua tu,
sinuque laga zacané laatu tidi tu ni ora idxifia tu ni, ti ganda gua tu ni.

14 Pur nga runi hermanu ni nadxiee ca', lausaana bidd', ne cadi guni cre tu laaca'. 15Ni
cayabe laatu ri la? nanna cayabe ni binni nuu xpiaani', ne laatu zudii tu cuenta pa jneza
ni. 10 Ora runi nu casi bi'ni Sefior gueela ma chi igaa que la? ricaa nu copa ni ma uluu
Dios ndaaya', ti chu' nu ndaaya pur rini sti Cristu. Zaqueca ora ricaa nu pan, rindaa nu
ridé' no. Laca runi nu ni para ihuinni cacaa nu ni nexhe icaa nu saca ucud cuerpu sti
Cristu lu cruz. 17 Neca stale nu, peru raca nu tobi si ra indaa nu dxa pan que para idé' no,
purti tobi si ni.

18 Laguuya modo runi cani za de Israel. Cani ro ni ma gu'ta lu altar sti Dios, fiee cadi
pur ni ro cabe que, raca cabe tobi si ne altar que la? 1° Xi na tu cayabe laatu pue. Nee
cayabe laatu naca bidé' tuuxa, o risaca ni ra'ta I ni la? 20 Co', sinuque ndi nga ni cayabe
laatu: Ird ni riguixhe cani qué runi cre Dios lu bidd' stica la? cadi cusiga'de di cabe ni
Dios, sinuque cusiga'de cabe ni ca binidxaba', ne qué racaladxe dia' gaca tu tobi si ne
binidxaba'. 21 Qué zanda di gue tu ruaa copa sti Seflor ne copa sti ca binidxaba', ne qué

zanda di cui tu ruaa mexa sti Sefior ne ruaa mexa sti ca binidxaba'. 22 Nee racala'dxi nu
uchiichi nu Dios 1a? fiee jma nandxd' no que laabe la?

Xi zanda guni ca xpinni Cristu

23 Na cabe, libre binni guni ni gacala'dxi'. Dxandi ni, peru nuu de laani gasti zabee
ndu nu. Dxandi libre binni guni intiisi, peru cadi ird ni zacané ca hermanu stinu iniisi lu
stiidxa Dios. 24 Naquiifie uyubi nu acané nu stobi ne cadi uyubi nu para laasi nu.

25 Zaa go to intiisi beela ni ridoo luguiaa, peru sin inaba diidxa tu pa gu'ta ni lu bidé'.
26 Purti sti Sefior idubi naca guidxilayu ne ird ni nuu ndaani ni.

27 Ne pa guni invitar tobi ni qué runi cre Cristu lii ti endaré ne gapu gana cheu' la?
intiisi uzuhuaa cabe It lu gudé, sin inaba diidxa lu xiixa de laani. 28 Peru pa chu' tuuxa
gabi lii ma gu'ta endaré que lu bidé' 1a? éraque cadi go diou' ni pur ni gudxi ni lii que, ti
cadi uchenda ni laabe. 2° Qué zuchenda ni lii, peru laga pa uchenda ni laabe ya'.

Zandaca chu' tu na'": “Nee purti uchenda ni stobi usaana de gune ni, neca qué uchenda
ni naa la? 39 Pa rudiee diuxquixe Dios pur endaré ni gahua la? xifiee na cabe cuchee pa
gahua ni.” 3! Ndi nga laani: pa go to o pa gue tu, o intiisi guni tu, laguni ird ni para
usisaca tu Dios, 32ne cadi guni tu gasti ni uchenda ca judiu, nin ca binni ni cadi judiu, nin
ca xpinni Dios, 33 sinuque laguni casi rune': ruyube ni chu'la'dxi ird cabe. Qué ruyube ni
acané naa sia', sinuque ni acané stale binni, ti ild ca'.

11

1Lachinanda ejemplu stinne casi zinanda ejemplu sti Cristu.

Xi nexhe guni gunaa ra cultu

2Hermanu ca', rieche nia laatu purti qué riuu dxi usiaanda tu naa, ne de yanna zinanda
tu ird ni bisiide laatu, casi bisiide ni laatu. 3 Peru racaladxe ganna tu, Cristu nga xaique
sti ird hombre, ne hombre nga xafque sti gunaa, ne Dios nga xaique sti Cristu. 4 Tutiisi
hombre inf' né Dios o giii stiidxa Dios ra cultu nuu sombreru ique la? cadi cului' pa Cristu
si nga xaique sti'. > Peru tutiisi gunaa in{' né Dios o giii né binni ni bilui' Dios laa xie ique
la? rusituf 16 xheela', purti casi flaca nuraa cabe ique. ¢ Pa nuu tuuxa gunaa qué na quiba
lari ique la? laca ugd ique. Peru pa huandi rituf 14 gunaa igd ique o iraa la? naquiife
udxiiba lari ique. 7 Qué gapa hombre xidé utaagu ique, purti bizd' Dios laabe casi laa
para usihuinni be pabid' risaca Dios, peru gunaa la? uyd' para usihuinni pabid' risaca
hombre. 8 Purti cadi lu xcustia gunaa biree hombre, sinuque lu xcustia hombre biree
gunaa. ° Ne cadi uyd' hombre para gunaa, sinuque gunaa uyd' para hombre. 10 Pur nga
runi napa gunaa xidé utaagu ique para ihuinni napa tu runi mandar laa, purti cayuuya ca
angel laa. 11 Peru nezalu Dios la? qué fiuu hombre pa qué fiuu gunaa, ne qué fiuu gunaa

pa qué fiuu hombre. 12 Purti de hombre beeda gunaa, peru yanna rale hombre de gunaa,
peru ird xixé ni reeda de Dios.

13Xi na tu ya'. Nee jneza ini' né gunaa Dios xie ique 1a? 14 Ird binni nanna nituf 4
hombre pa nudii lugar nigaa guicha ique. 15 Peru pa udii gunaa lugar igaa guicha ique
la? jma pe sicard, purti para nga napa cabe guicha ique cabe, para utaagu ni ique cabe.
16 Pa nuu tuuxa qué na guni ird nga la? ganna dxichi nga ca runi ird ca xpinni Dios, laadu
ne ca xcaadxi.

Cadi jneza runi cabe ni bisaana Cristu gaca'

17 Lu ni chi tidxe laatu ri, qué zabe laatu cayeche nia laatu. Purti runi tu cultu peru
cadi jneza. Nga runi lugar de flacané cani laatu para nuzuhuaa chaahui tu la? lagala jma
rusi cuchee tu. 18 Tobi la? ma gunna qué riuu tu tobi si ra cultu, ne rune cre caadxi de
cani gudxi cabe naa. 1° Purti nanna naquiifie gaca ni zaca pa nuu caadxi ni cuchee lade
tu, ti ihuinni una nga ni cayuni jneza. 20 Peru pur modo nuu tu ca, ma cadi cayuni tu
endaré xhi que casi gudixhe Sefior gaca ni, 2 sinuque cada tobi ricaa endaré xhi sti sin
cueza ca xcaadxi, ne nuu ni candaana ru', ne laca nuu dede rixudxi. 22 Nee qué gapa tu
lidxi tu ra fio to ne ra fie' tu la? Purti modo cayuni tu ca ruluf' qué racala'dxi tu idxaaga
tu ca xcaadxi xpinni Dios ne rului' racala'dxi tu usituf tu It cani qué gapa gasti'. Xi gabe
laatu pue. Nee zieche nia laatu pur ni cayuni tu ca la? Qué zanda di'.

Endard xhi sti Sefior
(Mt. 26.26-29; Mr. 14.22-25; Lc. 22.14-20)

23 Ni bisiide laatu la? biziide ni de Sefior, ne ndi nga ni bi'ni be gueela pe bitoo cabe
laabe que. Gucuaa be pan, 24 ne biluxe bidii si be diuxquixe Dios undaa be ni ne na be:
“Ndi nga cuerpu stinne ni rudiee pur laatu. Ne césica cayuni nu rar{ yanna gueela la?
zacaca nga racaladxe guni tu para guietenala'dxi tunaa.” 25 Zaqueca bi'ni né be copa que.
Biluxe si gudé xhi cabe para na be: “Copa ri nga rini stinne ne ra ixii ni zaguixhe Bixhoze
ti modo cubi chu' né binni laa tobi si. Cada gue tu ni la? laguni ni para guietenala'dxi
tu naa.” 26 Purti cada go to pan ne gue tu ruaa copa casi bisiidi Cristu laanu la? culuf' tu
binni guti Cristu pur laatu. Ne zuni tu ni dede dxi ibigueta be.

Modo icaa cabe Endard xhi sti Sefior
27 Yanna tutiisi go pan ne gue ruaa copa sti Sefior ne nanna cadi cayuni ni na Dios la?

zagui'ba donda luguid', purti cuchee né cuerpu ne rini sti Seflor. 28 Nga runi cada tobi
gu'ya chaahui xi modo nuu para go pan ne gue ruaa copa que. 2° Purti tutiisi go ni ne
gue ni casi fiaca ni intiisi endaré ne qué izaala'dxi pa cuerpu sti Sefior ni la? zusaba na
Dios laa pur modo bi'ni ni. 30 Ne pur nga stale de laatu huaxié' napa stipa ne stale huar4,
ne laca nuu ni ma guti. 3 Pa nidu'ya chaahui nu ximodo nuu nu la? ma qué fiaba na nu.
32 Peru ora rusaba nd Sefior laanu la? runi be ni para usiene be laanu, ti cadi initild né
nu binni ni zinanda guidxilayu.

33 Nga runi, hermanu stinne ca', ora idxifia tu para guni tu endaroxhi que, lacueza ira
tu uzuld tu juntu. 34 Ne pa nuu tobi candaana la? go ca ralidxi, ti cadi guni tu cultu para
guiaba na si tu. Cani biaadxa nuzeete rari la? zusiene laatu ora chaa ra nuu tu.

12

Gracia ni rudii Espiritu Santu

1 Hermanu ca', racaladxe guiene tu de ca gracia ni rudii Espiritu Santu. 2 Ma nanna
tu dxi qué fiuni cre tu Dios la? uzd renda tu lu neza sti ca bidé' ni qué rinf'. 3 Pur nga
runi racaladxe usiene laatu ndi': iruti zanda cu' di Jesus pa cusini' Espiritu sti Dios laa.
Zaqueca iruti zanda in{' Jesus nga Sefior pa cadi Espiritu Santu cusini{' laa.

4 Sicari nga zeeda ni: adxé adxé gracia ricaa cada tobi ni runi cre Cristu, peru tobi
si Espiritu Santu rudii ird cani. 5 Zaqueca adxé adxé modo guni nu xhiifa Sefor, peru
tobi si Sefior nuu. ¢ Laca adxé adxé ni runi cada tobi de laanu, peru tobi si Dios racané
laanu guni nu ird ni. 7 Rudii Espiritu Santu xiixa gracia cada tobi de laanu para acané

saa nu. 8 Gudixhe Dios xi gracia udii Espiritu que cada tobi. Nuu tu ucuaa gracia para
guiene chaahui ti inf' jneza, ne nuu tu ucuaa gracia para usiidi ni jma nagana, peru tobi
si Espiritu bidii iropa ni. 9 Ne laca Espiritu queca bidii fe stobi, ne laca laa bidii poder
stobi para usianda binni huara. 10 Stobi bidii be poder laa para guni milagru, ne stobi
bidii be gracia laa para giii né binni ni gabi Dios laa, ne stobi para ganna und nga espiritu
ni zeeda de Dios ne und nga ni cadi zeeda de Dios, ne stobi para in{' idioma ni qué niziidi',
ne stobi para usiene binni xi uni' ngue. 1 Peru Espiritu que si runi ird ni, purti cada tobi
rudii be laa ni racala'dxi be.

Ird nu naca nu tobi si
12 7Zanda uchaaga nu cuerpu stinu ca xpinni Cristu. Ti cuerpu napa stale ndaa peru

tobi si laa. Zacaca nga ca xpinni Cristu. Neca stale nu peru tobi si laanu. 13 Naca nu tobi
si cuerpu purti uyd' nisa nu pur tobi si Espiritu. Tutiisi naca nu, pa judiu o pa cadi judiu,
pa esclavu o pa cadi esclavu peru ird nu ma ucuaa nu tobi si Espiritu.

14 Cadi tindaa si napa cuerpu stinu, sinuque stale ndaa. 15 Laga pa nind ti chu fiee
cadi de cuerpu que laa purti cadi batana laa, fiee pur nga cadi zeeda ni lu cuerpu que
la? 16 Zaqueca pa nind ti chu diaga cadi de lu cuerpu laa purti cadi guield laa, fiee pur
nga cadi zeeda ni lu cuerpu que la? 17 Purti pa fiaca puru si guielt fiaca cuerpu stinu la?
ximodo fiuna diaga nu ya'. O ximodo fiu' xii nu pa fiaca puru si diaga fiapa cuerpu stinu.
18 Peru cadi zacd ni, sinuque cada ndaa gudixhe chaahui Dios lu cuerpu modo ucala'dxi'.
19 Pa fiaca tobi si ni naca ird ni la? paraa fiuu cuerpu ya'. 20 Peru modo nuu ni la? dxand{
stale ndaa ni, peru tobi si cuerpu.

21Qué zanda di in{' guielt nu, gabi batand nu: “Cadi caquiifie dia' lii.” Nin ique nu qué
zanda gabi fiee nu: “Cadi caquiifie dia' laatu.” 22 Sinuque tindaa de cuerpu stinu ni ruluf'
huaxié' riquiifie la? ngue pe nga ni jma riquiifie'. 23 Ne ca ndaa ni jma huaxié' risaca la?
jma pe rusicha'hui nu laaca'. Ne ca ndaa ni rituf 14 nu ihuinni la? jma pe rapa chaahui
nu laaca'. 24 Ne ca ndaa ni gasti naca ihuinni la? cadi caquiifie guiaapa chaahui'. Zaca pe
gudixhe Dios gaca cuerpu stinu. Jma bisichaahui be cani caquiifie uzuchaahui', 25 ti cadi
chu' dinde ird ni sinuque gapa saa cani laacani. 26 Pa acand tindaa la? zacand ird xixé, ne
zaqueca pa chu' tu usisaca tindaa la? laca zieche né ird ca xcaadxi laa.

27Laatu nga cuerpu sti Cristu, ne cada tobi naca tindaa de laani. 28 Lade ca xpinni Cristu
la? nirudé' uli Dios ca apédstol, rairopa cani rui' né binni ni rabi be laaca', raguionna cani
rusiidi', ne édraque cani runi milagru, cani rusianda binni huard, cani racané stobi, cani
nexhe xhiifia Dios ladxi nd', ne cani rin{' idioma ni qué niziidi'. 2° Peru cadi ird xpinni
Cristu naca apdstol ne laca cadi ird rui' né binni ni gabi Dios laa, ne cadi ira rusiidi', ne
cadi ird runi milagru, 39 ne cadi ird napa poder para usianda binni huara, ne cadi ira rin{'
idioma ni qué niziidi', ne zaqueca cadi ira rusiene binni ni uni' ngue. 3! Neca adxé adxé
gracia rudii Dios cada tobi, peru lauyubi gapa tu ca gracia ni jma riquiifie'. Yanna ma chi
ulué laatu ti neza ni jma rusi sicard.

13

Enda ranaxhii

1 Pa ninié ird idioma ni rini' ird binni guidxilayd ne dede ni rini' ca dngel, peru qué
flanaxhiee binni la? fieda aca casi guiiba ni rixidxi laa o casi chin ni rixidxi reciu. 2 Ne
pa fiapa gracia fiue nia binni ni fiabi Dios naa ne fiene ird ni naga'chi ni qué riene binni,
ne flanna ird xixé ni zanda ganna binni, ne fapa stale fe dede nutuuba dani de ra zuba,
peru qué nanaxhiee binni la? gasti nga naa. 3 Zaqueca pa niguiize ird ni napa lu ca pobre
para fio ca', ne dede nudiee cuerpu stinne nica gui, peru qué nanaxhiee laaca la? abati
niquiifie ni naa.

4 Pa nadxii lu stobi la? qué zadxiichi né ga lu laa, ne zia lu laa. Pa nadxii lu stobi la?
qué zuyubu tidu 14, ne qué zuchd lu enda naré' stiu' 16, ne qué zu'nu lii nandxé', 5 ne qué
zanfu' xiixa diidxa para gunina lu laa, qué zuyubu para lii siou'. Cadi neca gasti si guni
lii maca cadxiichi neu laa, ne qué ziuu neu laa xiana. ¢ Pa nadxii lu stobi la? qué zieche

lu ora uchee, sinuque ora guni jneza. 7 Ne pa nadxii lu laabe 1a? zuni huantar lu laabe ne
zuni cre lu laabe. Intiica gueeda, nuu neu laabe tobi si ne qué zaree lu gana.

8 Zadxifia dxi ma cadi naquiifie giii cabe ni gabi Dios laacabe, ne qué zan{' cabe idioma
ni qué niziidi cabe, ne qué zaquiifie ird enda biaani ni riquiifie yanna. Peru qué ziuu dxi
initild enda ranaxhii.

9 Caadxi si riene nu nagasi ri', ne zacaca rui nu ni gabi Dios laanu bia' randa si, 1° peru
zadxifia dxi ihuinni ird ni naya'ni', ne dxi que ma qué zaquiifie di ni nanna nu yanna ri'.

11 Dxi guca xcuidi 1a? unié casi rin{' xcuidi, un{' ique casi rin{' ique xcuidi ne biene
bia' riene xcuidi. Peru dxi ma biniise bisaana ird enda xcuidi que. 12 Nachuundu cadu'ya
nu yanna ri', casi fiaca nidu'ya nu ird cosa lu ti espeju yooxho', peru zadxifna dxi idu'ya
chaahui nu cani casi ridu'ya saa nu It nu yanna. Caadxi si riene nagasi ri', peru zadxina
dxi guiene chaahue ird cosa, casi runibid' chaahui Dios naa. 13 De lade ird nga la? ziaana
chonna cosa ni jma risaca: guni cre nu Dios, ne ica 1 nu laa, ne ganaxhii saa nu. Peru ni
jma risaca lade guionna nga la? nga enda ranaxhii.

14

Enda rini" adxé idioma

1Laucaa ique ganaxhii saa tu de idubi ladxidd' to, ne laca lauyubi gapa tu ca gracia ni
rudii Espiritu Santu, peru nirudd' gracia para giii tu stiidxa Dios. 2 Purti ora cani' tobi
idioma ni iruti rin{' la? cadi cani' né di be binni guidxilayd, purti qué zanda guiene binni
guidxilayt laabe, sinuque cani' né be Dios. Cusini' Espiritu Santu laabe xiixa ni ca'ru
usiene Dios binni. 3 Peru tobi ni rui' stiidxa Dios 1a? rini' né binni para acané laaca iniisi
ca lu neza sti Dios, ne para usieche laaca', ne para cuaqui dx{ ladxidd' ca'. 4 Ni rin{' sti
idioma adxé 1a? racané laca laa, peru ni rui' stiidxa Dios, racané ird xpinni Cristu.

5 Nacaladxe nudii Espiritu gracia ird tu para nini' tu adxé idioma, peru ni jma
facaladxe nga flapa tu gracia para fui' tu stiidxa Dios. Jma risaca ni rui' stiidxa Dios
que ni rin{' adxé idioma, purti pa qué chu' tu gabi binni xi na ni uni' ngue la? qué zacané
di ni para uzuhuaa chaahui ca xpinni Cristu. ® Hermanu ca', ximodo fiacanid laatu pa fiaa
ra nuu tu ne ninié adxé idioma ne qué fiue nia laatu ni bilui' Dios naa, ne qué nusiene
laatu ni ca'ru ganna tu, ne qué fiue nia laatu stiidxa Dios, ne qué nusiide laatu gasti ya'.

7 Cadi nabani flauta ni ruxhidxi cabe, nin arpa, peru pa qué iree la'na stidxi cani la?
ximodo ganna binni xi son que caxidxi ya'. 8 Zaqueca pa ica corneta ne qué iree la'na
la? nuu xa tu nanna pa che guerra. ° Zacaca nga zeda gaca tu. Pa ini' tu ni qué riene
binni la? ximodo ndi ganna cabe xi cani' tu. Casi fiaca cani' stubi tu. 10Nabé stale idioma
nuu ndaani guidxilayu ri', peru ird ni nuu xi rinf'. 1! Peru pa qué randa riene nu xi na

ca diidxa ni cani' tobi la? rului' adxé binni laabe ne adxé binni laanu. 12 Zacaca laatu,
yaquexa racala'dxi tu gapa tu gracia ni rudii Espiritu Santu la? lauyubi gapa tu ca gracia

ni jma racané ird ca xpinni Cristu.

13 Ngue runi, ni rini' adxé idioma la? naquiifie inaba lu Dios guiene ni para usiene ni
binni. 14 Purti pa inié nia Dios sti idioma adxé 1a? espiritu si stinne cani' né laabe peru
sin ne xquenda biaane'. 15 Yanna, xi gune'. Sicari gune': zanié nia laabe ne espiritu,
peru laca zanié nia laabe ne xquenda biaane'. Zuunda nia laabe ne espiritu, peru laca
zuunda nia laabe ne xquenda biaane'. 16 Pacaa, pa udiiu diuxquixe Dios ne espiritu si la?
laga cani qué fiene ya'. Ximodo udii né cabe lii diuxquixe Dios. 17 Neca pa galan bidii
lu diuxquixe Dios, peru qué fiacanéu stobi que. 18 Rudiee diuxquixe Dios purti jma rinié
adxé idioma que ird tu, 1° peru ora nuaa ra cayaca cultu la? jma riuladxe inié neca gaayu
si diidxa peru ne xquenda biaane' que inié chii mil diidxa de adxé idioma. Purti ora rinié
ne xquenda biaane la? rusiide binni.

20Hermanu ca', cadi inf' ique tu casi rin{' ique xcuidi, sinuque lain{' ique casi rini' ique
ni huaniisi, peru lagaca casi badu huiini luguid enda malu. 2! Sicar{ ca lu Xqui'chi Dios:

“Zanié nia ca binni ri de ruaa hombre ni rin{' adxé idioma, ne de ruaa binni de adxé
guidxi, peru nin ne zacd qué zucaa diaga ca naa, na Dios.” 22 Zaca rihuinni ora rin{' binni

adxé idioma, riquiifie ni casi ti sefia para cani qué runi cre, ne cadi para cani runi cre.
Peru ora giii cabe xiixa ni bilui' Dios laacabe la? nga riquiifie para cani ma runi cre ne
cadi para cani qué runi cre. 23 Nga runi ora cayuni tu cultu, pa ird tu cani' tu adxé idioma
ne gueda chuu caadxi ni qué gapa gracia que, o ni qué runi cre, fiee qué zana ca ngue
cayaca ique tu la? 24 Peru pa ird tu cayui' tu stiidxa Dios ne chu' tobi ni qué runi cre o
tobi ni qué gapa gracia ini' adxé idioma la? ziuu ngue razén pur ni cani' tu que, ne pur
laani zuuya paraa cuchee, 2> ne zahuinni ird ni ga'chi ndaani ladxidé'. Oraque ziaba rilt
ne zusisaca Dios, ne zani' dxand{ nuu né Dios laatu.

Modo naquiifie aca cultu

26 Yanna ndi nga laani, hermanu ca'": ora guni tu cultu la? tobi gu'nda ti cantu, ne
stobi usiidi xiixa, ne stobi giii né laatu xiixa ni bilui' Dios laa, ne stobi ini' adxé idioma,
ne stobi usiene ni uni' be. Peru ira ni laguni para acané saa tu. 2 Ora nuu tu cani' adxé
idioma la? zaa ini' chupa o chonna si, peru tobi g4, ne éraque guiasa stobi usiene ni inf'
cabe que. 28 Peru pa qué guinni iruti tu usiene ni inf' cabe 1a? jma galan cadi uzuhuaa
cabe inf' cabe, sinuque cada tobi ini' né Dios stubi. 29 Zaqueca cani rui' ni gabi Dios laa.
Laca zanda in{' chupa o chonna, ne ca xcaadxi que guuya chaahui pa jneza canf' cabe.
30 Peru pa uluf' Dios xiixa nacubi tobi de cani zuba cucaa diaga raqué la? igani ni canf'
que, para uzult ngue. 31 Purti tu gabi Dios laa xiixa inf' 1a? zaa inf', peru tobi g4, tobi g3,
ti ird tu iziidi tu, ne acané saa tu para udxii 1 tu ni. 32 Ni rui' stiidxa Dios naquiifie guni
mandar espiritu sti'. 33 Purti qué riula'dxi Dios chu' tu hueru hueru, sinuque riula'dxi be
gata chaahui ird cosa.

Césica ird ra raca cultu sti ca xpinni Cristu la? 34 zaqueca lade tu, cadi inf' ca gunaa,
purti cadi ne laacabe nexhe ini' cabe. Napa cabe xidé uzuuba cabe diidxa, purti nga ca ca
lu ley. 35 Ne pa racala'dxi cabe ganna cabe xiixa la? inaba diidxa cabe xheela cabe ralidxi
cabe, purti cadi galdn in{' gunaa ora cayaca cultu.

36 Nee na tu de laatu biale stiidxa Dios la? o na tu deru laatu huayuna diaga tu ni. 37 Pa
nuu tu na zanda giii né binni stiidxa Dios, o na ma bidii Espiritu Santu laa xiixa gracia la?
napa xidé icaa ca diidxa ni cucaa Id tu ri casi stiidxa Sefior. 38 Peru pa qué na be icaa be

ni la? cadi ulabi tu laabe.
39 Nga nga laani, laucaa ique giii né tu ca xcaadxi stiidxa Dios ne cadi cuee tu de in{'

cabe adxé idioma ni rusin{' Dios laacabe. 40 Peru ni rabe sia' laatu nga quixhe chaahui tu
modo guni tu ca cultu stitu ti gaca cani jneza.

15

Bibani Cristu
1Yanna la? hermanu ca', chi usietenaladxe laatu de evangeliu ni byue nia laatu. Laani

nga bini cre tu, ne ma zuhuaa chaahui tu 14 ni. 2 Pa gapa tu ni casi byue nia ni laatu la?
zala tu, pa dxandi ma bini cre tu.

3 Nirudd' bisiide laatu ni biziide'. Ne ndi nga laani: guti Cristu para biaxa stonda nu,
casi ca lu Xqui'chi Dios aca ni. Bigaachi be ne bibani be rabionna gubidxa, casi cd lu
Xqui'chi Dios. 5 Oraque uyé be ra nuu Pedru ne laca uyé be ra nuu ira ca apdstol. ¢Laca
uyé be ra nuu jma de gaayu gayuaa hermanu tobi si lugar. Stale de laaca nabani ru de
yanna, ne xcaadxi de laaca ma guti. 7 Ne uyé be ra nuu Jacobo ne éraque ra nuu ird ca
apostol.

8Naa zeda gaca casi ba'du ni gule ca'ruizaa xpeeu, purti de tltimu bihuinni be ranuaa’'.
9Jma huaxié' naa para ca xcaadxi apdstol, ne qué iquiifie para gabi cabe naa apdstol purti
uzaya nanda ca xpinni Dios. 10 Peru yanna ma naca ni naca' purti uca Dios nacha'hui ne
naa, ne cadi pur gana si bi'ni be ni, purti huayune xhiifia be jma que ca xcaadxi apéstol.
Peru cadi naa dia' bine ni, sinuque ucané be naa para gunda bine ni. 1 Peru gasti naca
tu bti'ni dxiina lade tu, pa naa o pa laacabe, purti tobi si ni rusi'di du, ne nga nga ni bini
cre tu.

Zabani ca xpinni Cristu

12 Ma bisi'di du laatu bibani Cristu de lade gue'tu'. Yanna xifiee nuu ru de laatu na
cadi dxandi ribani gue'tu'. 13 Purti pa qué ribani gue'tu la? nin Cristu qué nibani. 14 Ne
pa qué nibani Cristu la? pur gana si canayuf du stiidxa be, ne laca pur gana si bini cre
tu, 15 ne canausiguii du ra cayui du stiidxa Dios, purti canayui du bisibani be Cristu, peru
pa qué ribani gue'tu la? cadi dxandi ni. 16 Purti pa qué ribani gue'tu la? laca qué nibani
Cristu. 17 Ne pa qué nibani Cristu la? pur gana si runi cre tu laabe ne qué nix4 stonda tu.
18 Ne laca ma binitild ca xpinni Cristu ni ma guti. 19 Ne pa nicd l4 nu Cristu para ndaani
guidxilay ri si la? fiaana nu jma triste lade ird binni.

20 Peru ndi nga laani: dxandf bibani Cristu de lade gue'tu', ne nirudd' laabe biasa be
lade ird xixé cani ma guti. 2! Purti casica pur tobi hombre bizult enda guti la? zaqueca
pur stobi hombre biuu enda ribani de lade gue'tu'. 22 Césica rati ird binni purti za de
Adén la? zaqueca zabani ird cani aca né Cristu tobi si. 23 Sicari nga gudixhe Dios aca ni:
nirudd' ibani Cristu, ne dxi gueeda la? éraque ibani ca xpinni. 24 Ne raqué nga iluxe ni,
ra quixhe dx{ Cristu ird xixé ni runi mandar ndaani guidxilayd, purti zunitila be ird ni
cadi jneza ni nuu lu guidxilayd, ne éraque ma zudii be ca xpinni be Dios Bixhoze be para
guni mandar. 25 Purti napa be xidé guni mandar be dede cuaqui dxi Dios ird cani cadi nuu
né laabe tobi si. 26 Ne ni unitild be Gltimu nga enda guti. 27 Sicar{ cd ni lu Xqui'chi Dios:
“Ma ula'qui Dios ird xixé cosa xa fiee be.” Peru ra na ni ird xixé cosa ca la? cadi cuzeete
di ni ne Dios nexhe xa fiee be, purti laa gudixhe ira ni xa fiee be. 28 Gudixhe Bixhoze be

ird ni xa fiee be, ne ora ma runi mandar be ird ni la? laca zuni mandar Bixhoze be laabe,
ti laa aca xaique sti ird ni.

29 Pa cadi huandi ribani gue'tu la? xifiee nuu tu riuu nisa xcuenta cani ma guti pue. Xi
para runi cabe ni pa qué lica ziuu dxi ibani gue'tu’'.

30 Ne laadu ya', xifiee rudi' du lugar riuu xpida du naxoo ird hora. 3! Hermanu ca', ird
dxi nuaa para gate', ne zanda ganna tu dxandi ni, bia'ca dxandi rieche nia laatu pur ni
bi'ni Jesucristu Sefior stinu luguid tu. 32 Naa zanda pe gabe laatu casi fiaca udinde nia
mani duxhu ndaani guidxi Efeso pur Cristu, peru xi nibee ndua' pa qué ribani gue'tu'.
Ne pa naca cadi dxandi ni la? ninf nu casi na dichu que: “Laidd' ne laidé', purti qué ganna
nu pa nabani ru nu ix{'.”

33 Peru cadi udii tu lugar chu' tu quite laatu. Casi na cabe: “Pa idxaagu ni nadxaba
la? zacd ni lii.” 34 Lacuu xpiaani tu ne cadi uchee ru tu, purti nuu de laatu ca'ru gunibia'
chaahui Dios. Cayabe ni laatu para ituf I tu.

Ximodo ibani gue'tu’

35 Peru zanda ca chu' tu inaba diidxa'": “Ximodo ibani gue'tu ne ximodo cuerpu guiasa
né cabe.” 36 Aque qué riene tu xa. Nee qué ganna tu pa intiisi biidxi udxiiba tu napa xidé
gati para indani la? 37 Ora rigui'ba ti biidxi', trigu o intiica biidxi', cadi biidxi queca iree,
sinuque ma yaga huiini'. 38 Ne Dios nga udii xpandaga ni, casi laa racala'dxi', ne maca
gudixhe be xi bandaga gapa ni. 39 Ne zaqueca cadi tobi si cuerpu nuu. Adxé cuerpu sti
hombre para cuerpu sti mani', ne laca adxé cuerpu sti mani huiini para cuerpu sti benda.
40 Nuu ni biz4' Dios para iba' ne nuu ni biza' be para ndaani guidxilayt, peru adxé modo
sicart ni nuu para iba' ne adxé modo sicaru ni nuu para ndaani guidxilayt. 4! Ne adxé
nga biaani sti gubidxa para biaani sti beeu, ne laca adxé ni para biaani sti ca luceru, ne

laca adxé adxé biaani sti cada luceru.
42Zacaca nga enda ribani gue'tu'. Riu'dxu cuerpu ni riuu ndaani yu, peru dxi guiasa ni

la? zaca ni ti cuerpu ni qué ziu'dxu'. 43 Ora rigaachi ni ndaani yu qué iquiifie ni, peru dxi
guiasa ni zaca ni ti cuerpu sicard. Ora rigaachi ni ndaani yu, qué gapa ni stipa, peru dxi
guiasa ni huaxa ma napa ni stipa. 44 Ora rigaachi ni ndaani yu, naca ni cuerpu ni riquiifie
para ndaani guidxilayt ri', peru dxi guiasa ni, zaca ni cuerpu ni iquiifie iba'.

45 Sicari cd lu Xqui'chi Dios: “Adan, primé hombre uca binni nabani.,” Peru zanda
gabi nu Cristu nga rairopa Adan, ne laa naca ti espiritu ni rudii enda nabani. 46 Ne
zacd nga laani. Cadi nirudd' reeda cuerpu ni iquiifie para iba' sinuque ni iquiifie para
ndaani guidxilayd, ne éraque ru nanda ni iquiifie para iba'. 47 Za primé hombre que

de guidxilayt, purti de yu uyd', ne stobi que za de ibd'. 48 Para enda nabani ndaani
guidxilayd ri la? zeda gaca nu casi primé hombre ni uyd' de yu que, peru para enda
nabani iba' 1a? zaca nu casi ni beeda de ibd' que. 49 Césica rindee nu hombre ni uyé' de
yu que yanna, zaqueca ziuu dxi chi ndee nu ni beeda de iba' que.

50 Racaladxe gabe laatu, hermanu ca', qué zanda chu' cuerpu ni napa nu ndaani
guidxilayt ri ra runi mandar Dios, purti qué zanda chu' ni riu'dxu lade cani qué riu'dxu'.
51Laguuya chaahui ni cucaa rarf di' purti racaladxe guiene tu ni iruti huayene. Cadi ird
nu zati nu, peru ird nu zuchaa Dios laanu 52 dxi xhidxi dltimu trompeta que. Ne zaca ni ti
ratu huiini casi ora riguifie laga cabe. Purti zaxidxi trompeta que ne éraque zandisa Dios
ca gue'tu', ne ziasa né ca ti cuerpu ni qué ziu'dxu', ne zuchaa be ird nu. 53 Purti riquiifie
aca cuerpu ni riu'dxu ne ni rati ri ti cuerpu ni qué zati. 54 Ne ora ma napa nu cuerpu ni
qué ziu'dxu ne ni qué zati que la? dxi que nga aca ni casi cd lu Xqui'chi Dios: “Ma biluxe
enda guti, purti ma bini ganar enda nabani. 55 Ma qué zanda gunina ru enda guti, ne ma
qué zanda guni ganar ni.” 56 Ra gasti pecadu la? qué zanda gunind enda guti, ne qué
fanda fiuni pecadu gasti pa qué fiuu ley. 57 Peru gudi' nu diuxquixe Dios, purti laa nga
acané laanu quixhe dx{ nu ni pur ni bi'ni Jesucristu Sefior stinu.

58 Nga runi, hermanu stinne ni nadxiee ca', lauzuhuaa chaahui', ne cadi iree cue' tu,
ne qué chu' dxi usaana tu de guni tu xhiifia Sefior bia' ra ganda ti', purti maca nanna tu
cadi pur gana si cayuni tu ni.

16

Ra bichaaga ca xpinni Cristu
1Rarf chi uzeete de ofrenda ni cadopa para ca xpinni Cristu. Modo ca gudixhe guni ca
hermanu ni nuu Galacia la? zaqueca laguni. 2 Cada tobi de laatu, bia' acané Dios laa guni
ganar la? cuee chu tindaa de 14 ni cada domingu, ne lagapa ni ti ma cadi idopa ofrenda
ora guenda'. 3 Laatu cui tu tu chiné ni Jerusalén, ne naa ma useenda nia laacabe carta
ora chindaya'. 4 Ne pa naquiifie chaa la? zinid laacabe.

Ra cd ique Pablu che ra nuu ca binni Corinto

5 Napa xidé tide Macedonia viaje chaa ri'. De raqué iree chaa ra nuu tu. ¢ Zdndaca
guiaana nia laatu caadxi, o pacaa la? ra nuu tu utiide ca beeu nananda, ne éraque ma
acané tu naa chuaa neza ladu tiica chaa'. 7 Purti qué racaladxe tide sia' ra nuu tu yanna,
sinuque racaladxe guiaana nia laatu xadx{ huiini', pa na Sefior. 8 Peru ziaana Efeso dede
dxi Pentecostés, ° purti zuxale ndaga puerta rari para gune dxiifia ni iree ndu para Dios,
ne laca nuu stale ni racala'dxi ucueeza dxiifia que.

10 Pa che Timoteu ra nuu tu la? laguuya ximodo guiaa be lade tu ti cadi idxibi be, purti
xhiifia Sefior canayuni be césica cayune'. 11 Nga runi, nin tobi de laatu cadi udxii deche
laabe, sinuque lauzuhuaa laabe neza ne enda nayeche para gueeda be ra nuaa', purti ma
cabeza laabe, laabe ne ca xcaadxi hermanu.

12 Rar{ chi tidxe laatu de Apolo, hermanu stinu. Bird ucuaya It be niné be ca xcaadxi
hermanu ra nuu tu, peru qué na be che be yanna. Peru zie be ora ganda.

13 Ne laatu la? lagatana ne lauzuhuaa chaahui lu ni runi cre tu. Lagaca hombre ne
laudxii 14, 4 Ne intiisi guni tu, laguni ne amor.

15 Hermanu ca', maca nanna tu nirudd' Estéfanas ne ca binni lidxi bini cre lade ird
binni Acaya, ne ma gudixhe ique ca acané ca ird ca xpinni Cristu. Ne ma gudixhe ique
ca guiaana ca para si acané ca ca xpinni Cristu. 16 Rinaba laatu uzuuba tu stiidxa ird
hermanu casi laacabe, ne ird cani runi né laatu xhiifia Sefior. 17 Neca qué fianda fieeda
ird tu rarf', peru cayeche purti beeda Estéfanas ne Fortunato ne Acaico, beda guni ca ni
fluni tu. 18 Bisieche cabe ladxidud' ne ladxidd' to. Laganna pabia' risaca ca hermanu casi
laacabe.

Diuxi

19 Laicaa stiuxi ca xpinni Cristu ni nuu Asia, ne zaqueca laicaa stale diuxi sti ca xcaadxi
xpinni Sefior, Aquila ne Priscila ne ca binni ni rie cultu ralidxi ca'. 20 Laicaa stiuxi ird
hermanu, ne laquiidxi saa.

21Naa nga Pablu. Ne naya pia' cucaa diuxi ri'.

22Pa nuu tu qué na ganaxhii Seflor Jesucristu la? di nuu. Pa fianda si ma fieeda Sefior
stinu.
23 Sefior Jesucristu cu' ndaaya laatu. 24 Nadxiee ird tu pur Cristu Jesis. Amén.

RAIROPA GUI'CHI BICAA SAN PABLU LU CA XPINNI
CRISTU NI NUU CORINTO

1 Naa nga Pablu. Naca apdstol sti Jesucristu purti gudixhe Dios gaca ni. Naa ne
hermanu Timoteu cucd' du gui'chi ri It tu, hermanu ca', ird tu casi nuu tu ndaani guidxi
Corinto ne laca idubi naca Acaya. 2 Dios Bixhoze nu ne Sefior Jesucristu cu' ndaaya laatu
ne quixhe dx{ ladxidé' to.

Ird nagana udi'di Pablu

3 Udi" nu diuxquixe Dios, Bixhoze Jesucristu Sefior stinu, purti laca Bixhoze nu laa ne
rid laanu. Laabe nga Dios stinu ne riguixhe dx{ be ladxidé' no. 4 Rusieche be laanu ora
tiica acana ladxidd' no, ne zaca rizi'di nu usieche nu stobi ni cayacana ladxidd', casica
bisieche be laanu.

5 Cadidi du stale ra nagana casi udi'di Cristu chiqué, peru bia'ca cadale enda nana ca
la? bia' ca ca cusieche be laadu. ¢ Ne pa cayacana du la? cayacana du para acané du laatu
guieche tu ne para ild tu. Purti zacané Dios laadu tidi du ni, ne zusieche laadu. Zacé laca
zanda tidi tu ni nand casi cadidi du sin quiche ruaa tu, purti nanna tu laca zusieche be
laatu. 7 Ne cadi nuu du xizaa pur laatu purti nanna du césica nuu né tu laadu tobi si lu
enda nan4, zacaca zacaa né tu laadu enda nayeche ni rudii Dios.

8 Hermanu ca', racala'dxi du ganna tu pabid' ucana du dxi nuu du Asia. De tantu nana
ni beeda luguid du raqué, zdcaxa du ma qué fianda fiuni huantar ru du. Rabi du raqué
fati du. 9 Para laadu rului' ma nexhe gati du. Peru guca ni zacd ti cadi icd 14 du zanda
uld du laca laadu sinuque ica 14 du Dios si zanda ula laadu, purti laa dede gue'tu rusibani.
10 Ne dxandi bild be laadu de lu né enda guti que, ne nanna dxichi du zulé ru be laadu
ora tiisi idxifia sti enda guti zaca laadu, 1! pa acané tu laadu, ini' né tu Dios pur laadu.
Purti pa stale binni canaba acané Dios laadu la? laca stale binni zudii diuxquixe laa ora
ma ucané laadu.

Xifiee qué fie gd Pablu Corinto

12Laadu nanna dxichi du huazé du jneza lade ird binni, ne jma rusi lade tu. De ndaani
ladxidé' do nanna du dxand{ ni, ne nga ni jma rusieche laadu. Purti ird ni huayuni
du, huayuni du de idubi ladxidé' do, casi na Dios. Cadi beeda ni de xquenda biaani du,
sinuque ucané Dios laadu pur enda nacha'hui sti' para gunda bini du zaca. 13-14 Ne ora
rucd' du gui'chi 16 tu la? rucd' du ni ganda gu'nda tu ne ni ganda guiene tu. Ma bizula
tu cayene tu zieche né tu laadu dxi gueeda Jesucristu, Sefior stinu, casica zieche né du
laatu dxi que. Yanna racaladxe guiene chaahui tu ni.

15-16 Nga runi gudixhe niganna laatu ora ziaa Macedonia ne laca ora nibigueta', para
nusieche laatu chupa tiru. Oraque ma fiacané tu naa para fiaa Judea. 17 Nee na tu unié
sia' ni la? Cadi zdcaxa tu rune casi runi binni guidxilayd, rin{' zie neca nanna qué zie.
18 C4sica qué rusiguii Dios 1a? zacaca qué huayabi du laatu zuni du xiixa ni nanna du
qué zuni du. 1°Naa ne Silvanu ne Timoteu byuf du stiidxa Cristu Jesus Xiifii Dios lade tu.
Ximodo fianda fiabi du laatu zuni du xiixa pa nanna du qué zuni du ni, nanna nda du qué
fluu dxi fiuni Cristu zaca. 20 Sinuque laape be beda guni be ird ni ma bidii stiidxa Dios
gaca'. Ngue runi ora rin{ né nu Dios rini nu “Amén” purti nanna nu zaca ni, casi guca
stiidxa Dios dxi beeda Cristu, ne zacé rusisaca nu Dios.

21 Dios huayacané laanu uzuhud' chaahui nu lu neza sti Cristu, ne laca laa ulee chu
laanu para laa. 22 Ne uluu Espiritu Santu ndaani ladxidd' no casi ti sefia dxand{ zudii
laanu ni ma un{' udii, ne laca Espiritu que nga sefia ma stibe laanu. 23 Nanna Dios xi pur
qué huayaa ra nuu tu. Ca'ru chaa purti qué racaladxe gune na'ya laatu. Gate pa cadi
dxandf ni. 24 Cadi cuyubi du quixhe du xi guni cre tu, purti ma zuhuaa chaahui tu lu ni
runi cre tu. Ni cuyubi du la? nga acané du guieche tu.

1 Nga runi qué nina'ya nigune na'ya laatu sti tiru. 2 Purti pa fiune na'ya laatu la? tu
ru nusieche naa pa cadi cani bine na'ya que. 3 Nga runi biseenda gui'chi que ra nuu
tu, ne bicaa ird ni bicaa que, purti rabe lugar de nusieche tu naa laga fiunina tu naa.
Nanna dxi'che pa guieche la? laca zieche tu. 4 Nabé nagana uca ni para naa, dede ucand
ladxidud' ne biete nisa lua ora cucaa gui'chi que 1 tu, peru bine ni, cadi para gune na'ya
laatu, sinuque para ganna tu pabid' nadxiee laatu. 5> Cadi naa sia' ucana'ya ra bichee tobi
de laatu, sinuque de ti modo la? ird tu ucand tu. Qué racaladxe gune ni jma naro'ba, nga
runi unié “de ti modo”.

Guni perdonar cabe ni bichee lade cabe
6Bia' ma bisaba na tu hermanu ni bichee que 1a? bia' c4 si laguni. 7 Lausaana dxi nga
yanna ne lauyubi usiaanda tu ni bi'ni be que, ne lausieche laabe ti cadi acana ladxidé' be
dede bia' ra ma qué zanda. 8 Rinaba laatu ului' tu laabe dxandi nadxii tu laabe. ° Bicaa
gui'chi que 14 tu, para guuya pa zuzuuba tu stiidxa de ird ni gabe laatu. 10 Yanna, tutiica
guni perdonar tu la? naa laca zune perdonar laa. Ni huayune perdonar la? huayune ni
nezald Cristu ne bine ni purti ma bini perdonar tu ni.
11 Guni nu zac4 ti cadi quixhe dx{ binidxaba laanu, purti ma nanna nu ximodo runi be
dxiifia'.
Ra nuu Pablu Troas
12Dxi yendaya Troas zigiié stiidxa Cristu. Ne neca bixhale Sefior neza para gune dxiifia
raqué, 13 peru qué nanda fuu dx{ ladxidud' purti qué nidxela hermanu Titu, ngue runi
biree raqué, uyaa Macedonia.

Racané Cristu laanu quixhe dxi nu ird'

14 Peru diuxquixe Dios qué rudii lugar quixhe dx{ xiixa laanu, ne raca ni zaca purti
nuu né nu Cristu Jesus tobi si. Ne riquiifie laanu para ireeche stiidxa', casi riahui ti xho'
naxhi. 15 Purti para Dios naca nu casi ti xho' naxhi ra cayui nu stiidxa Cristu. Careeche
ni lade cani il4, ne zaqueca lade cani cananiti. 16 Para cani cananiti la? naca nu casi ti
xho' ni rusietenala'dxi laaca de enda guti ni cabeza laaca'. Peru para cani ila la? naca nu
casi ti xho' naxhi sti enda nabani ni udii Dios laaca'. Tuu ndi fianda fiuni ird nga. 17 Cadi
canayui du stiidxa Dios para guni ganar du, sinuque rui du ni de idubi ladxidé' do casi
nexhe guni ca xpinni Cristu, purti ulf Dios laadu. Ne laa nanna dxandi ni.

3

Ra guta sti modo ixd stonda binni

10ra rinf du zac4, fiee na tu ma chi ibigueta gabi du laatu tu naca du la? Nee naquiifie
chiné du gui'chi ra nuu tu para ganna tu tu naca du, casi runi xcaadxi la? o naquiife
gabi du laatu ucaa tu tu naca du lu ti gui'chi sa né du la? 2 Cadi zacd di nga laani, sinuque
laatu zeda gaca tu casi ti carta ni cd ndaani ladxidé' do, ne ird binni ruuya ni ne ruunda
ni. 3Ne laca zeda gaca tu casi ti carta ni bicaa Cristu, ne rizd né du ni. Ne cadi ucud né ni
tinta sinuque ne Espiritu sti Dios ni nabani, ne cadi ca ni lu guie sinuque ndaani ladxidé'
binni.

4Rin{ du zaca purti racané Cristu laadu ganna dxichi du Dios bi'ni ni. 5 Nanna du gasti
qué zanda guni du de laasi du, sinuque ird ni reeda de Dios. ¢ Laa bisiene laadu para ganda
usi'di du binni modo gudixhe chu' né cabe laa tobi si, ma cadi pur ley ni cé lu gui'chi',
sinuque pur Espiritu Santu. Purti riguixhe ley gati binni, peru Espiritu Santu rusibani.

7Bihuinni enda nandxd' sti Dios dxi ucuaa Moisés ley ni ucud lu guie que, ne bizaani la
dede qué fianda fiuuya dxi ca binni Israel l4. Peru chaahui ga binitilt biaani que. Ne pa
bihuinni enda nandxd' sti Dios ra ucua ley ni riguixhe gati binni la? 8 jma rusi zahuinni
enda nandx¢' stibe ra icaa binni ni cudii Espiritu Santu. 2 Pa bia' cd bisaca ley ni rudxiiba
donda ique binni la? jma rusi risaca stiidxa Cristu ni canayuf du, purti pur laani ma
zanda ixa stonda nu. 1°Nandxd' ley chiqué, peru yanna ma qué risaca ni, purti ma beeda

ni jma nandxd'. 11 Pa bihuinni enda nandxé' lu ni qué nindaa la? jma rusi zahuinni enda
nandxd' lu ni qué ziuu dxi initild.

12Nga nga ni ca [t du, ne nga runi rin{ du sin idxibi du. 13 Qué runi du casi bi'ni Moisés,
biseegu ti lari It para qué fiuuya ca binni Israel ra binitila biaani ni bizaani 14 que. 14Peru
cadi 14 si Moisés bieegu', sinuque ne xquenda biaani ca binni que. Ne dede yanna ruluf'
ye'gu ru lu xquenda biaani cabe, purti qué riene cabe ora ru'nda cabe lu Xqui'chi Dios
ni ucud chiqué. Qué huaxele xquenda biaani cabe, purti Cristu si zanda uxhele ni. 1> Ne
dxand{ dede yanna ora gu'nda cabe ni bicaa Moisés, qué riene cabe ni. 16 Peru pa uyubi
cabe Senor la? zaxele xquenda biaani cabe.

17 Tobi si Sefior ne Espiritu Santu. Ne ra ma nuu Espiritu stibe la? ma cadi ca cabe
yaga lu nd ley. 18 Laanu ma cadi da'gu lari que 1t nu, sinuque ma naca nu casi ti espeju ra
rihuinni enda nandxd' sti Sefior, ne ze dxi zirooba enda nandxd' stibe luguid nu, ziyaca
nu casi laabe, purti laabe cayuni be ni, ne laabe nga Espiritu Santu.

4

1 Dios bisaana dxiifia ri ladxi na du purti guca nacha'hui ne laadu. Nga runi qué riré'
du gana. % Ne sicarf runi du dxiifia": qué ruca'chi du gasti ne qué runi du gasti ni nituf
16 du pa fianna binni. Purti cadi canaguite du binni ne cadi canauchd' du stiidxa Dios,
sinuque canayuf du ni dxand{'. Ne zaca zanna irad binni jneza cayuni du nezalt Dios.
3 Peru pa rului' nacahui stiidxa Cristu ni canayui du la? nacahui ni para cani cananiti.
4Qué runi cre ca purti rusicahui binidxaba xquenda biaani ca ti cadi guiene ca evangeliu
ni rusihuinni enda nandxd' sti Cristu. Laa rului' laanu ximodo Dios. 5 Cadi canayuf né
du binni tu naca du, sinuque canayui du Jesucristu nga Sefior. Ne laadu la? naca du casi
mozo stitu purti nadxii du Jests. ¢ Dios ca ni uni' chu' biaani dxi biza" guidxilayt, laca
laa bizaini ndaani ladxidé' no yanna, ti ganda gunibid' nu enda nandxd' sti ni rusihuinni
Jesucristu.

Ibani nu pur ni runi cre nu

7 Nabé risaca ni bisaana né Dios laadu, peru laadu gasti nga laadu. Zeda gaca du casi
guisu de yu, ne Dios cayuni ird ni ne enda nandxd' sti'. 8 Ladu tiisi chuu du cabeza ni
nagana laadu, peru rului' be laadu modo iré' du de laani. Stale tiru qué riene du xifiee
reeda ni luguid du, peru qué riré' du gana. ° Nuu stale tu canaladxi laadu, peru qué
rusaana Dios laadu. Neca huayunind cabe laadu dede rului' ma qué zanda guiasa du, peru
riasa du runi seguir du. 19 Ladu tiica chuu du canananda cabe guuti cabe laadu casi bi'ni
cabe Jesus, peru rild du, ne zacd rihuinni nabani Jests ne cayapa laadu. ! Xpinni Cristu
laadu, nga runi ird dxi zadxagalt du enda guti, peru nabani ru du, ti ihuinni canacaa du
enda nabani stibe lu cuerpu ni rati ri'. 12Ndi nga laani: rizd nanda enda guti laadu purti
cayuf du stiidxa Cristu, peru laatu, cudii ni enda nabani ni qué zaluxe laatu.

13 Casi cd lu Xqui'chi Dios: “Bine cre, nga runi unié'.” Ne zacaca laadu. Runi cre pe
du Dios, nga runi rinf du sin idxibi du. 14 Purti nanna du laabe bisibani be Jests de lade
gue'tu', ne laca zusibani be laadu casi bisibani be laa, para uchifia be laanu ra nuu be.
15 Huadidi du ird nga para acané du laatu, ti icaa jma stale binni ni cudii Dios, ne zacd
jma stale binni udii diuxquixe Dios para usisaca laa.

16 Nga runi qué riré' du gana. Neca ze dxi ziyaana xcuerpu du sin stipa, peru espiritu
stidu jma rusi ziyapa stipa. 17 Purti cadi naro'ba enda nana ni nuu luguia du ri', tobi
zidi'di si ni, ne zudii ni laadu ti enda nayeche nabé naro'ba ni qué ziuu dxi iluxe. 1 Nga
runi cadi cazaala'dxi du ni cadu'ya du yanna ri', sinuque cabeza du ni chi ihuinni ru'.
Purti zanitild ni rihuinni yanna ri', peru qué ziuu dxi initild ni qué rihuinni.

5

17eda gaca cuerpu stinu casi ti yoo ra nabeza nu laga nuu nu ndaani guidxilayt, ne
nanna nu pa initilt ni, nuu stobi bizd' Dios para laanu iba', ni qué ziuu dxi initild. 2 Yanna
para laanu pa fianda si ma nibixhi nu ndaani yoo ni nuu ibd' que. 3 Casi fiaca nibaqui nu

lari para nuseegu laanu ti qué flaana nu sin cuerpu. 4Laga nabani ru nu ndaani guidxilayt
ri' cacaala'dxi nu casi flaca nua nu xiixa nanaa. Cadi purti racala'dxi nu gati nu. Zaca la?
flaana nu sin cuerpu. Ni racala'dxi nu la? icaa nu cuerpu cubi que. 5 Para nga pe nga
bi'ni Dios dxiifia luguid nu ne ma bidii laanu Espiritu Santu casi ti sefia zuni ni ma unf'.

6 Nga nga cd 14 nu, ne nanna nu laga napa ru nu cuerpu ri la? qué zanda chu' nu ra
nuu Seflor. 7 Rinanda nu ni runi cre nu ne cadi ni ridu'ya nu. & Peru casi rabe laatu ca, c4
14 nu idu'ya nu ni, ne dede rabi nu zaa fati nu ne nusaana nu cuerpu ri para iuu nu ra
nuu Seflor. 2 Peru cuyubi nu guni nu ni chu'la'dxi be, pa nuu ru nu rarf', o pa chuunu ra
nuu be. 10 Purti ird nu napa nu xidé idxifia nu nezald Cristu para quixe laanu ni bini nu
laga nabani nu ndaani guidxilayt ri', pa jneza o pa cadi jneza.

Modo chu' né binni Dios tobi si

1 Laadu ridxibi du Sefior, nga runi ruyubi du ximodo usiene du binni stiidxa be. Dios
nanna tu naca du, ne zacaca ribeza du ganna tu ni. 12 Cadi cudxi'ba du laca laadu, sinuque
cayabi si du laatu ni dxandf', ti ganda guieche né tu laadu ne para gapa tu xi gabi tu cani
rudxiiba tuuxa pur ni rihuinni de luguia si, neca cadi dxandi ni ca ngue. 13 Pa ruluf'
cayaca ique du la? cayaca ni para usisaca du Dios, ne pa rului' nuu xpiaani du la? nuu
ni para ganda acané du laatu. * Ma biene du tobi si guti pur ird', ne nga casi faca guti
ird'. Nga runi, intiica guni du, runi du ni purti nadxii du Cristu. 15 Cristu guti pur ird nu
ti bia' dxi ibani nu ma cadi ibani nu para laanu sinuque para laabe. Laabe nga guti be ne
bibani be para laanu.

16 Chiqué qué nisaca be para laadu, purti nisi biyubi du binni risaca ndaani guidxilayu
ri'. Peru ma qué rulabi du tu naca binni, ne nga runi ma adxé modo ridu'ya du laabe
yanna. 17 Purti cani ma nuu né laabe tobi si, ma adxé ni ca ique, casi fiaca ma nacubi. Ma
ulee Dios laa de modo uzd chiqué, ma ird ni nacubi para laa.

18 De Dios zeeda ird nga. Laa bichifia laanu ra nuu para chu' né nu laa tobi si pur ni
bi'ni Cristu, ne laca laabe ulf be laadu giii né du binni stiidxa be para ganda chu' né ca
laabe tobi si. 1 Ndi nga laani: pur ni bi'ni Cristu, biyubi be chu' né be binni tobi si, ne ma
qué zaguu be cuenta ni huachee né ca laabe. Nga na stiidxa be ni bisaana né be laadu giii
né du binni. 20 Biseenda Cristu laadu gueda tidxi du laatu uyubi tu chu' né tu Dios tobi si,
casi fiaca Dios canaba laatu guni tu ni. 21 Qué fiuu dxi nuchee Cristu, peru bidxiiba Dios
ird stonda nu luguid be ne nga runi ra gaca né nu laabe tobi si ma gasti donda nuu luguia
nu nezald Dios.

1 Runi né du Dios dxiifia', ne canaba du laatu usihuinni tu cadi pur gana si uca be
nacha'hui ne laatu. 2 Purti sicari ca lu Xqui'chi be ra cani' né be binni:
Bigaanda stidxi tu naa,
dxi pe ma nuaa para ucaa dia'ga laatu,
ne ucania laatu dxi ma gudixhe ula'ya binni.
Nga na be. Ne dxandi ma bidxifia dxi acané be binni, ne yanna ri nga na be uld be laaca'.
3Runi du xhiifia du jneza sin uché' né du iruti', ti qué gapa ca xi pur inf' ca laadu nin
ni canayuf du. 4Laga ird modo racala'dxi du usihuinni du xhiifia Dios cayuni du. Nga
runi huadidi du stale ni nana ne qué huaxhacala'dxi du, neca guiaadxa ni caqui'fie du o
gueeda xiixa nand luguid du. > Huaguifie cabe laadu, huaseguyoo cabe laadu, huayuni né
cabe laadu ruidu pur ni canayuf du. Huayuni du dxiifia sin iziila'dxi du, huabee xcaanda
du, huayaana du sin idé' do. © Ne laca sicarf rusihuinni du dxand{ xhiifia Dios cayuni
du: nabani du modo na, riene chaahui du ni canayui du, qué rixhacala'dxi du de gaca
du nacha'hui ne binni, nuu né Espiritu Santu laadu, nadxii du binni de idubi ladxidé' do,

7 rui du ni dxandi ne racané Dios laadu lu ird ni. Qué rizd né du xiixa ni ucd' 1t né du,
sinuque riz4 du modo na Dios ne nga si nga racané laadu ora ugaani cabe xiixa luguia

du, ne nga ca rucd' It né du cani cadi cayuni jneza. & Nuu tu rudxiiba laadu ne nuu tu
rudxii deche laadu. Nuu tu rini' laadu ne nuu tu rusisaca laadu. Napa cabe laadu casi

ni rusiguii, peru cadi dxandf rusiguii du. ° Nuu tiru runi cabe sica ni qué runibid' cabe

laadu neca runibid' cabe laadu, ne nuu tiru rusihuinni cabe runibid' chaahui cabe laadu.
Nuu tiru rului' ma chi gati du peru de yanna nabani du. Huayunind cabe laadu peru qué
huayati du. 1 Neca racand ladxidé' do peru nayeche nuu du, ne neca qué gapa du gasti
peru stale ni rudi' du binni, purti neca rului' qué gapa du gasti, ma bidii Sefior laadu ird
ni.

11 Hermanu de Corinto ca', huani né du laatu sin uca'chi du gasti'. Huayabi du laatu
ird ni nuu ndaani ladxidé' do. 12 Laadu nabé nadxii du laatu, peru laatu huaxié' nadxii tu
laadu. 13 Canié nia laatu casi fiaca tu xiifie', ne rinaba laatu ganaxhii tu naa casi nadxiee
laatu.

Laanu nga yu'du sti Dios

14 Cadi gaca né tu cani qué runi cre tobi si, purti zacd zeda gaca tu casi ti buey ni cadi
ca né xcomparieru. Zanda xa guiu'cha ni jneza ni cadi jneza, o zanda xa guiu'cha biaani
guelacahui. 1> Zanda xa sa né Cristu binidxaba tobi si. O zanda xa sa chupa tobi si, tobi
runi cre Cristu, stobi qué runi cre. 16 Zanda xa chu' né yu'du sti Dios ca bidé' tobi si.
Laatu nga yu'du sti Dios ni nabani, casi c4 lu Xqui'chi ra na:
Zabeza nia laacabe ne zazaya lade cabe,
ne zaca Dios sticabe ne zaca cabe xpinne'.
17Ne laca ca ra na be:

Lairee de lade cabe ne laixele de laacabe,
ne cadi cana tu ni cadi naya para naa,

ti icaa laatu,

18 ne gaca Bixhoze tu,

ne laatu gaca tu xiifie'.

Zacd na Dios ni runi mandar ird'.

7

1Nga runi, hermanu ni nadxiee ca', ydquexa ma bidii stiidxa be laanu la? usid nu laanu
de ird ni runi dxaba xcuerpu nu ne espiritu stinu, ti sa nu modo pe naquiifie sa ca xpinni
be, cani ridxibi laabe.

Cayeche Pablu ma bichaa ca binni Corinto
2 Laganaxhii laadu. Qué huaché' né du iruti', ne qué huayuni du pur uchee iruti', ne
qué huaguite du iruti'. 3 Cadi cayabe ni laatu para udxiiba donda ique tu, purti maca
gudxe laatu napa laatu ndaani ladxidua'. Pa gati nu o pa ibani nu peru nuaa nia laatu
tobi si. 4 Napa confianza laatu ne nabé rieche nia laatu. Neca nuaa lu enda nand, peru
nayeche nuaa ne cadi caree gana.
5 Dede dxi bedandd du Macedonia, qué ganda chu' dx{ ladxidé' do. Ladu tiica iré'

du nuu ni cuchiifia laadu. Qué riaadxa tu ucaa ld laadu ne cadxibi ladxidé' do. ¢ Peru
rusieche Dios ni cayacand ladxidd', ne bisieche laadu ra bedandd Titu. 7 Bieche du ra

bedanda be, peru cadi nga si, sinuque laca bieche du ra byui' né be laadu pabia' bisieche
tu laabe. Gudxi be laadu pabid' napa tu gana gu'ya tu naa, ne pabid' ucand ladxidd' to
pur ni guca que, ne pabid' riree tu favor stinne', ne jma rusi bieche ora gunna nga.

8 Ora biiya ucand tu chupa chonna gubidxa ra bicaa gui'chi que 11 tu, rabe pa fianna
qué nucaa ni. Peru ma cadi cayeeda di malaya naa. ® Ma cayeche', cadi purti binind ni
laatu, sinuque purti biquiifie ni para bixele tu de ni cadi jneza. Ucana tu modo na Dios
ne zaca qué nuniti tu gasti pur ni bini du. 19 Purti ora racand ladxid4' binni modo na Dios
la? rudxii 16 ca neza ila ca', ne qué reeda malaya laaca xifiee biyubi ca neza que. Peru
ora acana ladxidé' cabe modo racana cani qué runi cre Dios la? zati cabe. 1! Laguuya
si pabid' galan biree ni para laatu ra ucana ladxidé' to modo na Dios, pabia' ucud ique
tu guni tu ni jneza ti thuinni nga ni cuyubi tu guni tu, pabid' bidxiichi né tu laca laatu
ne pabid' bidxibi tu, pabia' gupa tu gana gu'ya tu naa, ne pabid' biyubi tu usaba na tu
ni bichee que. De ird modo bisihuinni tu ma gasti donda luguia tu de ni cuze'te nu ri'.

12 Cadi ni bichee si que cé ique ra bicaa gui'chi que 1t tu, nin ni bichee né be que, sinuque
jma bine ni para ului' Dios laatu pabid' risaca du para laatu.

13 Yanna ma nuu dx{ ladxidd' do ne laca nabé cayeche du purti nayeche beeda Titu pur

ird modo bisieche tu laa. 14Pabidxiiba laatu nezald be ante che be ra nuu tula? cadi catui
lua ti bine ni, purti casica dxandi ird ni huayabi du laatu la? zaqueca dxandf ni gudxe

laabe que. 15 Ne jma rusi ranaxhii be laatu ora rietenala'dxi be modo bizuuba tu diidxa'
ne modo bichagald tu laabe, qué fiaca tu nayd', ne bidxibi tu laabe. 16 Cayeche purti ma
nanna cadi naquiifie chuaa xizaa pa zuni tu jneza.

8

Laudii ne gana

1 Hermanu ca', racala'dxi du giii né du laatu modo huayacané Dios ca hermanu ni
nuu Macedonia. 2Neca huadi'di cabe ra nagana peru nayeche nuu cabe. Nga runi neca
huaxié' napa cabe peru huadii cabe de idubi ladxidd' cabe para acané cabe stobi. 3 Cayabe
ni laatu purti nanna dxandi ni. Bidii cabe de idubi ladxidé' cabe bia' gunda, ne dede ni
qué gapa cabe bidii cabe. 4 Nabé ucud cabe 14 du udi' du lugar acané cabe ca xcaadxi
hermanu, > ne cadi nga si, sinuque bi'ni ru cabe jma: nirudé' bidii cabe xpida cabe Sefior,
ne éraque bisaana cabe ni ladxi na du, casi na Dios guni cabe. ¢ Yanna ma cayabi du Titu
che ra nuu tu para unduuxe ni bizuld lade tu chiqué, acané laatu utopa tu ti ofrenda
para ca xpinni Cristu ni caquiifie'. 7 De ird modo ma dxi'ba tu: runi cre tu Cristu de idubi
ladxidé' to, ne ma nabé riene tu, ne nanna tu giii né tu ni stobi, ne runi tu xhiifia Dios

ne stale gana, ne nadxii tu laadu. Yanna riaadxa si iziidi tu acané tu ca xcaadxi xpinni
Cristu.

8 Cadi cayune mandar laatu guni tu ni, sinuque cuzeete ni bi'ni ca xcaadxi, ti ihuinni
pa dxand{ nadxii tu ca hermanu. ° Purti ma nanna tu pabid' guca Jesucristu Sefior stinu
nacha'hui ne laanu. Neca stibe ird', peru beda ganna be xii nga enda pobre purti nadxii
be laatu, ne bi'ni be ni ti ganda icaa tu ird ni cayaadxa laatu. 10 Naa rabe galdn para
laatu unduuxe tu ni bizult tu udubiza que. Ne gana bizuld tu acané tu. 11 Zacaca yanna
launduuxe ni ne gana casi bizult tu ni, ne lachinanda bia' napa tu. 12Pa udii binni de idubi
ladxidé', ziula'dxi Dios ni bia' tiica laani. Nanna be pabia' napa binni, ne qué zanaba be
laa ni qué gapa.

13 Cadi cayabe laatu udii tu dede ira stitu stobi, 14 sinuque para gapa tu bia'ca, bia'ca.
Laga napa tu yanna la? laudii cani huaxié' napa, ne ora ma qué gapa tu ne napa cabe la?
ma laacabe udii cabe laatu, ne zacd ziaana tu bia'ca. 15 Casi cd ni lu Xqui'chi Dios: “Ni

1

bitopa stale la? qué fiaana ru sti', ne ni bitopa huaxié' qué fiaadxa sti'.

16 Diuxquixe Dios saca bisiaa Titu laatu, ne yanna rica ique Titu acané laatu casi rica
ique laatu. 17 De ndaani ladxidd' be biale che be ra nuu tu purti nadxii be laatu ne cadi
purti si bisaana nia ni laabe.

18 Chi use'nda né du laabe dxa hermanu ni nabé huayacané ireeche stiidxa Dios que.
Ird ca xpinni Cristu rudxiiba laa. 19 Ne laaca uli ca laabe chiné be laadu ra chi saana du ni
ma bidopa. Cayuni du ird ni para usisaca du Sefior ne ti thuinni napa du gana acané du.
20 Qué racala'dxi du inf' binni laadu runi bidxichi ni cutopa du ri'. 21 Nga runi cuyubi du
guni du ird ni jneza, cadi nezald Sefior si, sinuque ne nezald binni.

22 Laca cuse'nda né du Titu ne hermanu que sti hermanu. Huadu'ya du dxandi napa
be gana guni be dxiifia ne jma rusi ca ique be ni yanna purti ma nanna be napa tu gana
acané tu. 23 Pa chu' tu inaba diidxa laatu tu naca Titu la? lagabi laaca huaza né be naa,
ne tobi si huayuni né be naa dxiifia ra ucané du laatu. Ne pa inaba diidxa cabe de xhupa
hermanu que la? lagabi laacabe ca xpinni Cristu biseenda laaca ne dxandi rusisaca ca
Cristu pur modo nabani ca'. 24 Yanna laului' laacabe nadxii tu laacabe ti ganna ird ca
xpinni Cristu ni, ti cadi na ca ruchee ra ruchaya enda naré' stitu.

1 Nanna zacané tu ca xpinni Cristu sin ca ucaa gui'chi It tu. 2 Ma nanna qué raxha
ique tu para guni tu ni. Nga runi rudxiiba laatu lade ca binni Macedonia. Gudxe laaca',
laatu de udubiza bizuld tu cayacané tu. Ne ora gunna cabe cayuni tu ni la? ucané ni
casi ird cabe para bilui'la'dxi cabe bi'ni cabe ni. 3 Peru cuseenda ca hermanu ri ra nuu
tu para quixhena ca laatu, ti ihuinni dxandf ni bizeete de laatu, * quenquita chiné tuuxa
de Macedonia naa ne pa gu'ya ca'ru iluxe utopa tu ni la? zatuf lua purti unié zuni tu ni,
ne laatu jma rusi zatuf 1 tu. 5 Nga runi unaba ca hermanu ri che ca', purti modo ruuya
ni la? rului' naquiifie sa niru cabe lua' ti acané cabe laatu iluxe idopa ni ma unf' tu zudii
tu. Pa ma nuu ni la? zahuinni cadi cudii tu ni purti canaba du ni laatu, sinuque de idubi
ladxidd' to cayuni tu ni.

Ni rudxiiba stale, ricaa stale

¢ Laguietenala'dxi' ni rudxiiba huaxié' la? huaxié' ricaa, ne ni rudxiiba stale la? ricaa
stale. 7 Cada tobi udii bia' rului'la'dxi', ne cadi acand ladxidé' ti ma bidii ni, nin udii ni
purti canaba cabe ni laa, purti nadxii Dios ni rudii ni laa de idubi ladxidé'. & Dios zanda
utale ni napa tu, ti qué chu' dxi guiaadxa ni iquiifie tu, ne gapa tu para acané tu lu ird
xhiifia Dios ni cayaca. ° Casi ca ni lu Xqui'chi Dios:
Rucheeche na be ni napa be
ne rudii be ni ca pobre.
Qué ziuu dxi guiaana be de aca be nacha'hui'.
10 Dios rudii biidxi para udxi'ba nu, ne endaré para idé' no, ne laca laa udii laatu ni iquiifie
tu para acané tu lu xhiifia', ti idale xpinni ra guni tu ni. 11 Qué ziuu dxi guiaadxa laatu
gasti ni iquiifie para acané tu cani caquiifie', ne zaca ra chi saana du ni udii tu ca la? zudii
cabe diuxquixe Dios. 12Purti ora racané nu ca hermanu zacd la? riquiifie ni chupa modo.
Tobi la? rapa ca ni caquiifie ca', ne stobi la? stale binni rudii diuxquixe Dios. 13 Pur ni
chi guni tu ca, zahuinni cuzuuba tu stiidxa Cristu, ne ora gu'ya cabe ni la? zusisaca cabe
Dios. Ne zudii cabe diuxquixe laa purti nabé ucané tu laacabe ne cadi laasi cabe, sinuque
ird". 14 Ne zacd zanaxhii cabe laatu ne zani' né cabe Dios pur laatu purti ma bisihuinni tu
enda nacha'hui sti Dios lu xpida tu. 15> Diuxquixe Dios saca bidii Xiifii pur laanu, de nin
qué zanda idxela nu diidxa para inf nu pabia' sicard ni bi'ni be pur laanu.

10

Naca Pablu xaique sticabe

1 Naa nga Pablu. Cayaca nacha'hui ne laatu ne canié nia laatu ne diidxa nadé' casi
flaca Cristu cani' né laatu. Nuu tu na ridxibe inié ora nuaa lade tu. Ixele sia', draque ru
ma canié'. 2Peru gabe ca' laatu, laguni jneza ti cadi tinde nia laatu ora chaa ra nuu tu,
purti qué zadxibe inié nia cani na cadi dxand{ xhiifia Dios ndi canayune'. 3 Neca binni
guidxilayu laadu peru qué rucd' It du casi rucaa 1 binni guidxilayt. 4 Purti ni riqui'fie
du para uca' i né du la? cadi casi ni riquiifie binni guidxilayt, sinuque nandxd' ni casi
nandxd' Dios ni bidii cani laadu para uchia né du intiica ni quixhe cabe para cadi chinda
stiidxa Dios ra nuu cabe. > Ruse'gu du ruaa cani riguifie yu stiidxa Dios, cani raca nandx¢'
ne riguixhe xiixa para qué chu' tu gunibia' Dios. Ruyubi du ucueeza du ird ni rinf' ique
binni guidxilayd, ti inf' ique ca ni na Cristu. ¢ Ne ora ma ira tu unf' tu zuzuuba tu diidxa
la? zusaba nd du de laatu ni qué guni ni.

7Laatu ruuya tu ni rihuinni si. Pa nuu de laatu na ma xpinni Cristu laala? ganna dxichi
laca xpinni Cristu naa. 8 Ne neca nabé ruzeete naca xaique stitu, peru qué rituf lua inié
ni, purti bisaana Seflor naa guuya iniisi tu lu jneza, ne cadi para guutua fiee laatu. ° Cadi
zécaxa tu cuchibe sia' laatu pur ni rucaa lu ca gui'chi ni ruseenda ra nuu tu. 1°Nuu tu na
ridinde nia laatu ne rinié naduxhu lu gui'chi ni rucaa It tu, peru ora ma nuaa ra nuu tu
ma qué rului' pa zanda gune xiixa, ne qué ganna inié'. 11 Ganna ca cani cani' zacé, casica
ni rucaa lu gui'chi ora nuaa zitu de laatu la? zacaca zanié ora chaa ra nuu tu.

127itu zuhuaa lua uchaaga naa cani rudxiiba laca laa. Gasti xpiaani cabe. Laca laacabe
rin{' cabe pa jneza cayuni cabe ne qué ruyubi cabe xi na Dios, ne ruchaaga bia' saa cabe
ni runi cabe. 13 Laadu qué zuni du dxiifia ni qué niguixhe Dios guni du ne éraque udxi'ba
du laadu ti bini du ni. Dios riguixhe ra guni du dxiifia', ne biseenda laadu dede ra nuu
tu ndaani guidxi Corinto. 4 Ne cadi cayt' du It ni gudixhe Dios para stobi, purti nirudé'
laadu yegiif du stiidxa Cristu lade tu. 15 Qué rudxi'ba du laadu lu xhiifia stobi, sinuque
ribeza du idale fe stitu ti irooba xhiifia du lade tu sin tidi du bia' ra ma nexhe guni du
dxiina'. 16 Ne éraque ma zanda chi giii du stiidxa Cristu ca xcaadxi guidxi ni nuu cherica
de xquidxi tu, ra iruti ca'ru guni dxiifia', purti qué zudxi'ba du laadu lu xhiifia stobi.
17 Casi ca lu Xqui'chi Dios: “Tu acala'dxi udxiiba laala? in{' ni bi'ni Sefior pur laa.” 18 Purti
qué risaca ni rudxiiba laca laa, sinuque ni rudxiiba Sefior laa, ngue nga risaca.

11

Cani cadi dxandi apéstol

1Pa flanda si qué nucueeza tu naa ninié caadxi ni ruluf' enda huati. Laudii lugar inié
ni. 2Celoso naa ne laatu, casi celoso Dios ne laatu, purti napa laatu casi ti binni dxaapa ni
ma bidiee para ichagand Cristu, ne racaladxe uchifa laatu ra nuu be naya. 3 Peru cadxibe
chu' tu usiguii laatu casi bisiguii beenda que Eva, quite ique tu ne ma cadi chi nanda tu
Cristu de idubi ladxidé' to. 4Purti ruuya rucaa diaga tu cani reda usiidi laatu stiidxa stobi,
cadi stiidxa Jesus ni yegiif né du laatu chiqué. Ne oraqueca ricaa tu sti espiritu adxé para
ni ma napa tu ca, ne runi cre tu adxé modo ila tu. > Zulud' cadi jma huaxié' risaca' para
ca xcaadxi ni zinanda tu ca, cani na apdstol laa. ¢ Neca huaxié' naa para inié', peru riene
chaahue ni rusiide', ne hualué ni laatu lu ird ni huayune'.

7 Nee bichee ra byue nia laatu stiidxa Dios sin fiaxa la? Bine casi fiaca gasti nga naa
para udxiiba laatu. 8 Casi fiaca ulana sti ca xcaadxi xpinni Cristu ra ucuaa ni biseenda ca
lua' para gunda bine dxiifia lade tu. ° Purti ca dxi nuaa lade tu ne biaadxa xiixa naa la?
qué ninaba nin tobi de laatu nacané naa, sinuque bedané ca hermanu de Macedonia ni
caquiifie', ne zacd qué nuguaya gasti laatu ne qué ziuu dxi gune ni. 19 Napa stiidxa Cristu
ndaani ladxidud', ne zanda guni cre tu ni cayabe laatu ri'. Huayune dxiifia idubi Acaya
sin guiaxa', ne iruti zanda gaxha naa enda nayeche ni rapa ora rune ni zaca. 1! Xifiee na
tu rinié zacd ya'. Nee purti cadi nadxiee laatu la? Dios nanna pabid' nadxiee laatu.

12 Peru zune rua' casi cayune ri para useegua ruaa cani ruyubi isaca purti runi dxiifia
casica rune'. 13 Cadi dxandi apéstol laacabe. Canausiguii si cabe binni, rutiidi cabe
laacabe pur apdstol sti Cristu. 14 Cadi enda ridxagayaa nga purti binidxaba laca rutiidi
laa casi tobi ni zeeda de Dios. 15 Zacaca runi ca xpinni be, ma na ca nacha'hui ca para
guni cre binni laaca'. Peru zadxifia dxi uquixe Dios ni laaca'.

16 Chi tidxe laatu sti tiru, cadi gapa tu naa de ni nahuati. Peru pa na tu nahuate la?
laudii lugar naa inié casi rini' ni nahuati, ti laca ganda udxiiba naa caadxi. 17 Rar{ huaxa
cadi Sefior cayabi naa xi inié', sinuque canié huate sia' purti cudxiiba lacanaa. 18 Ydquexa
stale tu rudxiiba laca laa pur ni runi ndaani guidxilayu la? naa laca zune ni. 1° Laatu na
tu nuu xpiaani tu, peru oraqueca rucaa diaga tu cani cani' enda huati. 20 Rudii tu lugar
ucaa cabe laatu yaga, ne uxhii cabe laatu ne quite cabe laatu para gaxha cabe stitu, ne
guni cabe menu laatu, ne capa cabe ruaa tu. 2! Rituf lua gabe ni laatu, qué fiapa du valor
fiuni du laatu zaca.

Ird ra huayacand Pablu
Peru pa nuu tu qué ridxibi udxiiba laca laa la? naa laca qué zadxibe gune ni, neca inié

casi rini' ni nahuati. 22Pa na cabe hebreu laacabe la? naalaca hebreu naa. Pa binni Israel
laacabe la? naalaaca. Pa za cabe de Abraham la? naalaca zaya de Abraham. 23Pa na cabe

runi cabe xhiifia Cristu la? naa jma rusi rune ni. Canié huate sia' rarf'. Huayune dxiina
jma que laacabe, huadiifie jma que laacabe, huayeguayuaa jma que laacabe. Stale tiru
huayuaa naxoo, de yacadd' guuti cabe naa. 24 Gaayu tiru udifie ca judiu naa, cada tiru ne
treinta y nueve chicotasu. 25> Chonna tiru uluu cabe palu naa, ne bicha cabe guie naa ti

tiru, ne chonna tiru biaazi barcu ra ziaa ne bixuba laahua lu nisadd' ti dxi ne ti gueela'.
26 Huazaya ira ladu, ne stale tiru huayuaa naxoo ra biree guiigu ne ra biree gubaana
lua', ne lade binni xquidxe', ne lade cani cadi binni xquidxe', ndaani guidxi ne ndaani
gui'xhi', ne lu nisadé'. Laca huayuaa naxoo lade cani na hermanu laa peru cadi dxandi'.
27Huayune dxiifia nand dede ra bidxaga', ne nabé huabee xcaanda', huayaana sin gahua',
huayate nisa. Ne laca stale tiru gasti ni gahua', huayaca na'nda ne huayaana sin lari
gacua'.

28 Peru cadi nga si, sinuque nuu ru ni cuchiifia naa. Nuaa xizaa pur ird cani ma bini
cre Cristu ird ra huayaa'. Riguaa xa ique laaca'. 2% Ne pa nuu tobi qué ganda uzuhuaa
chaahui', fiee na tu qué racana ladxidud' casi fiaca naa cayaca ni la? O pa nuu tu cayuni
pur guiaba stobi, fiee na tu qué rudu naa la?

30 Peru pa naquiifie uchaya enda nard' stinne la? zuzeete ni rusihuinni gasti qué zanda
gune stube'. 31 Dios, Bixhoze Jesucristu Sefior stinu, ni qué ziuu dxi guiaana dxi de isaca,
nanna cadi cusiguiee'. 32 Dxi nuaa Damasco zuba ti gobernador ni bicui rey Aretas, ne
bizuhuaa gendarme ra puerta sti guidxi que para inaaze naa, useguyoo naa. 33 Peru uluu
ca hermanu naa ndaani ti dxumi su, undete ca naa ra ventana sti lindaa ni nuu guidxi
que, ne zaca bila'ya de lu né be.

12

Ird ni bilui" Serior laabe

1Qué zabee ndua' gasti udxiiba laca naa. Ni jma naquiifie nga uzeete ira ni bilui' Sefior
naa ne ni biiya casi flaca lu bacaanda'. 2Runebia'ya ti hombre ni runi cre Cristu, maraca
catorce afiu undisa Dios laabe yené laabe ibd', peru qué ganna dia' pa ne cuerpu stibe
uyé o pa sin cuerpu. Dios si nanna. 3 Peru nanna uyé be, casi rabe laatu ca, pa ne cuerpu
0 pa espiritu si stibe nga qué ganna dia'. Dios si nanna. * Peru biasa be uyé be, ne ni
bina diaga be raqué 1a? iruti zanda inf' ni, ne cadi nexhe in{' binni ni. 5 Nanda nuchaya
enda nard' stibe, peru qué zuchaya enda nard' stinne sin uzeete cani rusihuinni gasti
qué zanda gune stube'. ¢ Neca pe facaladxe nudxiiba laca naa, qué niree ni enda huati
purti dxandi ni. Peru qué rune ni, ti iruti udxiiba naa jma que bia' ruuya cabe naca ne
bia' inié'.

7 Nabé sicaru ni bilui' Dios naa ne fianda fabe naa risaca purti biiya ird ni. Peru para
cadi gune ni, beeda ti yuuba luguia'ya casi ra ridaabi guichi. Biseenda binidxaba ni para
gunind naa. 8 Ma chonna tiru unaba lu Sefior cuee ni de naa. ° Peru na rabi naa: “Naa
nuaa para acania lii, ne nga si caquiifiu'. Purti jma rihuinni enda nandxé' stinne ora
cayaadxa stipa lii.” Nga runi jma rieche ora huaxié' stipa napa', purti éraque jma rusi
rihuinni enda nandxd' sti Cristu luguia'ya'. 19 Ne nga ca runi rieche ora racana'ya pur
Cristu ne ora rudxii deche cabe naa, ne ora qué gapa ni caquiifie', ne ora riladxi cabe naa,
ne ora nuaa lu ni nagana, purti nanna ora riaadxa stipa naa la? jma rusi racané Cristu
naa.

11 Ma bidxiiba laca naa casi runi tobi ni nahuati, peru laatu biquiinde tu naa gune
ni. Laatu nga nudxiiba tu naa. Neca qué risaca gasti', peru qué risaca ni na apdstol laa
que jma que naa, ne rusisaca sica tu laaca'. 2 Bine dxiifia lade tu sin nixhacaladxe', ne
bihuinni dxand{ apdstol naa pur ca sefia ne milagru ne dxiifia nandxd' ni biiya tu bine
lade tu. 13 Ti modo si qué fiune laatu casi bine ca xcaadxi xpinni Cristu: qué fiabe laatu
flacané tu naa. Laguni perdonar naa pa cadi jneza ni bine laatu ca.

Ra cuzeete Pablu pabid' nadxii laacabe
14 Ma ne ndi raguionna tiru chaa ra nuu tu. Peru laca qué zanaba acané tu naa purti
cadi cuyube stitu sinuque laatu. Cadi naquiifie utopa la binni para bixhoze ne jnaa,
sinuque bixhoze cabe ne jiiaa cabe nga utopa li para laacabe. 1> Qué zia'ya unite ird ni
napa pur laatu, dede nin xpida qué zia'ya para ganda acanid laatu iniisi tu. Peru ruzulud'
sia' laga jma cayanaxhiee laatu la? jma huaxié' nadxii tu naa.

16 Rului' nuu de laatu na bisiguiee laatu ne udxite sia' laatu, neca nanna ca' qué nudiee
lugar fiua' tu naa. 17 0 na tu udxite laatu ra biseenda cani uyé ra nuu tu que la? 18 Unié
nia Titu chi ganna laatu, ne biseenda nia laa sti hermanu. Nee udxite si Titu laatu dxi
uyé la? Nee cadi tobi si modo uza du, ne cadi iropa du bini du dxiifia de idubi ladxid4' do

lade tu la?
19 7Zandaca ma na tu cuyubi si du guiaana du bien ne laatu. Peru cadi zacd di ni,

sinuque canf du nezald Dios ni na Cristu inf du. Ne cayuni du ni, hermanu ni nadxiee
ca', para acané du laatu. 20 Purti cadxibe chindaya cadi cayuni tu casi fiuuladxe fiuni tu.
Ne zaqueca zdndaca qué chu'la'dxi tu modo chaa ra nuu tu. Cadxibe gueda ndaya laatu
nuu dinde tu, cada tobi qué na tidi stobi 14, cadxiichi tu, cada tobi cuyubi para laa si, cani’'
saa tu, cayaani nd saa tu, cada tobi cudxiiba laca laa, ne cadi cayuni tu cultu jneza. 21 Ne
laca cadxibe guni laatu gueda usitui Dios stinne lua ne guuna ora guuya nuu caadxi de
laatu ni huachee dede ma xadxi, ne ca'ru inaba perddn, ca'ru usaana enda rapa jnadxii
ne ird ni cadi jneza ni riula'dxi xcuerpu.

13

Ra culidxe Pablu laacabe
1 Ma ne ndi raguionna tiru chi ganna laatu, ne ora ma nuaa ra nuu tu pa gueda nduu

tobi xqueja stobi la? gabe ca' laatu, qué zaguixhe chaahue ni cayaca lade tu pa qué inf'
chupa o chonna dxandi ni. 2Dxi yeganna laatu rairopa tiru que, gudxe ird tu, casi cani
bichee chiqué zaqueca ca xcaadxi, pa guenda ra nuu tu sti tiru la? ma qué zutiide dia' ni
zacd si. Ne yanna laga ca'ru chaa', cayabe ni laatu sti tiru. 3 Ne ora ma nuaa ra nuu tu,
zuuya dxichi tu dxandf Cristu rusin{' naa. Nga nga racala'dxi tu ganna tu. Ne Cristu la?
qué ridxibi laatu, sinuque rusihuinni enda nandxd' sti lade tu. 4 Neca bisaana be enda
nandxd' stibe para ucud be lu cruz, peru yanna ma nabani be pur enda nandxd' sti Dios.
Zaqueca uca du lade tu, ruluf' gasti nga laadu, peru laca zabani du pur enda nandxd' sti
Dios, purti nuu né du laabe tobi si, ti ganda acané du laatu.

5 Laguuya chaahui ximodo nuu tu, pa zuhuaa chaahui tu lu ni runi cre tu. Laguuya
chaahui laca laatu. Nee qué ganna tu pa ma nuu Cristu ndaani ladxidé' to, pa dxandi ma
runi cre tu laa la? © Ne rabe zudii tu cuenta dxandi xpinni Cristu laadu. 7 Rinaba du lu
Dios cadi uchee tu, cadi purti si racala'dxi du udxiiba binni laadu, sinuque racala'dxi du
de laatu guiale guni tu jneza, zaa naca udxiiba tu laadu. 8 Purti qué zanda uca' 1t du cani
cayuni jneza, sinuque ziu' né du laaca tobi si. ® Nga runi zieche du pa cayuni tu jneza,
neca ma qué isaca du para laatu. Ne qué ziaana dxi du de ini né du Dios ti ganda ibani pe
tu modo na. 10 Cucaa ca' gui'chi ri It tu ti ma qué gapa xidé tinde nia laatu ora chaa ra
nuu tu. Purti bisaana Seflor naa guuya iniisi tu lu jneza ne cadi para guutua fiee laatu.

11 Yanna sicaru guiaana tu, hermanu ca'. Lauyubi guni tu jneza ne guieche tu, ne
lauyubi chu' tu tobi si sin chu' dinde tu. Nadxii Dios laatu, ne zaguixhe dx{ ladxidd'

to, ne ziuu lade tu. 12 Laugapa diuxi saa ne laquiidxi saa. 13Ira ca xpinni Cristu cuseenda
stiuxi tu.
14 Sefior Jesucristu cu' ndaaya laatu, ne laganna nadxii Dios laatu ne nuu né Espiritu

Santu ird tu. Amén.

GUI'CHI BICAA SAN PABLU LU CA XPINNI CRISTU NI NUU
GALACIA

1 Naa nga Pablu, apdstol sti Jesucristu. Cadi binni ulf naa ne cadi binni biseenda naa,
sinuque Jesucristu biseenda naa, laa ne Bixhoze ni bisibani laa de lade gue'tu'. 2Naa ne
ca hermanu ni nuu né naa rarf cuca' du gui'chi ri 16 tu, xpinni Cristu ca', ird tu casi nuu

tu Galacia.
3 Dios Bixhoze nu ne Jesucristu Sefior stinu cu' ndaaya laatu ne quixhe dxi ladxidé' to.

4Jesucristu bidii xpida para gudixe ird stonda nu ti ganda il nu de ird ni nadxaba ni nuu
ndaani guidxilayd ri', casi na Dios Bixhoze nu guni be ni. 5Qué chu' dxi guiaana dxi de
isaca be. Amén.

Tobi si modo rild binni
6 Nabé cadxagayaa pabid' nagueenda caxele tu de Dios. Laa nda bichifia laatu ra nuu,

ra uca Cristu nacha'hui ne laanu. Ne yanna ma adxé modo cayuni cre tu ild tu. 7 Peru
gasti ru modo ild nu. Caguite si cabe laatu nga, ne racala'dxi cabe utiixhi cabe stiidxa
Cristu. 8 Tutiica giii né laatu sti modo ila tu, cadi casi ni ma byui né du laatu ca la? di
nuu, tutiica naca, neca pa naa pia' o ti dngel ni guiete de ibad'. ® Maca gudxe ni laatu ti
tiru, ne yanna chi tidxe ni laatu sti tiru. Pa chu' tu giii né laatu sti modo il tu ne cadi
casi ni ma biziidi tu ca la? di nuu ngue.

10 Xi na tu yanna. Nee cuyube guiaana bien ne binni la? o cuyube guiaana bien ne
Dios. Nee ruyube gune ni chu'la'dxi binni la? Pa fiaca nuyube fiune ni chu'la'dxi binni
la? ma cadi xhiifia Cristu cayune'.

Modo bizulu byui' Pablu stiidxa Cristu

11 Peru racaladxe guiene tu, hermanu ca', cadi de binni di zeeda evangeliu ni byue nia
laatu ca. 12 Purti ninla qué nicaa ni de binni la? ne ninla qué niziide ni de binni, sinuque
Jesucristu bilui' ni naa.

13 Ma nanna tu modo uzaya dxi yenanda ni runi cre ca judiu. Uzaya nanda ca xpinni
Cristu, cani uli Dios. Qué lica fia'ya laaca', dede ucaladxe nunitelud' laaca'. 4 Ne laca
ma bina diaga tu pabid' udide 1a stale binni xquidxe ni bia'ca naa purti jma yenanda
ni runi cre ca judiu ne jma ucud ique gune ira ni bi'ni ca bixhoze gola du. !5 Dede
dxi ca'ru gale maca uli Dios naa ne ulee chu naa pur enda nacha'hui sti'. Ne dxi ma
uyula'dxi be gunebia'ya Xiifii be la? ¢ bilu{' be laa naa para chi giie stiidxa lade cani cadi
judiu. Peru qué nuyube nusiidi binni naa. 17 Qué fiaa ra nuu ca apdstol ni nuu ndaani

guidxi Jerusalén, cani maca naca apdstol chiqué, sinuque uyaa Arabia. De raqué bigueta
Damasco sti tiru.
18 Bindaa chonna iza para uyaa Jerusalén. Dxi que ru binebia'ya Pedru, ne biaana nia

laa quince dia. 1° Ne laca biiya Jacobo bi'chi Sefior. Nin ru sti apdstol qué fiuuya'. 20 Cadi
canié sia' ird ni cucaa 1d tu ri', sinuque nanna Dios dxandi ni.

21 De raqué biree uyaa Siria ne Cilicia. 22 Peru ca'ru gunibid' ca xpinni Cristu ni nuu
Judea naa chiqué. 23 Bina diaga si cabe na binni: “Dxa ni uzd nanda laanu chiqué, ni
ucala'dxi nunitild ni runi cre nu que, yanna ma ne laa canayui' ni.” 24 Ne bidii cabe
diuxquixe Dios purti ma bine cre.

2

Pablu ne xcaadxi apéstol
1Lu sti catorce anu bigueta Jerusalén, naa ne Bernabé, ne yenid Titu. 2 Uyaa purti biluf'
Dios naa chaa', ne raqué unié nia ca xaique sti ca xpinni Cristu, naa sia' ne laaca'. Bisiene
laaca xi canayué lade cani cadi judiu ti gu'ya ca jneza ni, pacaa qué zaquiifie dxiifia ni ma
bine ne ni cayune'. 3 Nuu né Titu laadu raqué, peru qué nucaa cabe laa fiaca circuncidar,
neca cadi judfu laa. 4 Peru uyuu caadxi hombre lade du na, aca circuncidar be. Na ca

hermanu laaca', peru cadi dxandi'. Qué nului' ca tu naca ca', para gunda biuu ca lade du.
Beda undaachi si ca ximodo nabani du yanna ra ma cadi ca du yaga lu na ley, ra ma nuu
né du Cristu tobi si. Ucala'dxi ca nucaa ca laadu yaga sti tiru. °> Peru qué nudi' du lugar
faca ni na ca', nin ti ratu huiini', purti racala'dxi du guiaana né tu ni dxandf evangeliu
sti Cristu. © Gasti nacubi qué fiabi cani nuu de xaique sti ca xpinni Cristu naa, Ne qué
rulabe tu naca cabe, purti nezal Dios bia'ca risaca tobi risaca stobi. 7 Qué fiabi cabe naa
gasti sinuque biene cabe gudixhe Dios naa para giie stiidxa Cristu lade cani cadi judiu,
casica gudixhe be Pedru chi giii ni lade ca judiu. 8 Purti ni gudixhe ca gaca Pedru apdstol
lade ca judiu la? ngue ca gudixhe naa gaca apédstol lade cani cadi judiu.

9 Naca Jacobo ne Pedru ne Juan xaique lade ca xpinni Cristu ni nuu Jerusalén. Ne ora

biene ca dxand{ nuu né Dios naa la? bidii na ca laadu, naa ne Bernabé, casi ti sefia ma
nuu né ca laadu tobi si, ti laadu chuu du ra nuu cani cadi judiu, ne laaca che cara nuu ca

judfu. 0Ni unaba si cabe laadu la? acané du ca pobre, ne maca ca ique uyube gune nga

de idubi ladxidud'.

Ra gudinde né Pablu Pedru

11 Peru dxi bedandd Pedru ndaani guidxi Antioquia la? udinde nia laa. Gudxe laabe
cadi jneza bi'ni be, ne dxandi bichee be. 12 Purti dxi ca'ru guedanda ca hermanu judiu
ni biseenda Jacobo la? gudd né be ca hermanu ni cadi judiu tobi si. Peru beeda si ca
hermanu que, bixele be de cani cadi judiu ne ma qué fio né ru be laaca', purti bidxibi
be cani beeda que, cani na naquiifie gaca circuncidar ca xpinni Cristu. 13 Ne yenanda
ca xcaadxi hermanu judiu ni nuu raqué ni bi'ni be, neca nanna ca cadi jneza ni. Dede
Bernabé yenanda laacabe. 4 Peru ora biiya cadi cudxii 14 cabe guni cabe jneza casi na
stiidxa Cristu la? rabe Pedru nezalti ird cani nuu raqué: “Neca judiu lii peru cadi zinanda
lu ird ni runi ca judiu, sinuque nabani lu casi nabani cani cadi judfu. Yanna xifiee cayabi
lu cani cadi judiu naquiifie ibani ca casi nabani ca judiu.”

Pur fe si rild binni

15 Hermanu de Galacia ca', laadu judiu laadu dede dxi gule du, ne qué fiuu dxi nibani
du sin ley sti Dios casi nabani cani cadi judfu. 16 Peru ra beda ganna du iruti zuxhd Dios
stonda purti si guni ni na ley sinuque ra guni cre Jesucristu la? laadu laca bini cre du
para bixa stonda du. Peru bixd ni purti bi'ni cre du laabe ne cadi purti runi du ni na ley.
Iruti qué zaxa stonda pur guni ni na ley.

17 Yanna, pa cuyubi du ixd stonda du ra guni cre du Cristu la? rihuinni laca binni
ruchee laadu, casi cani cadi judfu. Nee zabi du Cristu bi'ni ni laadu la? Qué ziuu dxi.
18 Peru pa fiaca fabe binni qué zanda ixa stonda ca purti si guni ca ni na ley, ne déraque
nucaa laaca fiuni ca ird ni na ni la? 6raque huaxa nuchee'. 1° Purti ma gute para ley.
Laape ni biiti ni naa ti ma ibane para Dios. 20 Ne naa gute ra guti Cristu lu cruz. Ma cadi
naa dia' ndi nabane', ma Cristu nabani luguia'ya', ne modo nabane yanna ri la? nabane
ni purti rune cre Xiifii Dios ni nadxii naa ne bidii xpida pur naa. 2! Qué rucaa naya ni
cudii Dios laadu para ila du, purti pa fiaca rixa stonda binni ra guni ni na ley la? pur gana
si beda gati Cristu.

3

Qué ruld ley binni

1 Aque nahuati tu xa, hermanu de Galacia ca'. Tu udxite laatu para iree chu tu de ni
dxand{'. Modo bisid du stiidxa du ra byuf du stiidxa Cristu lade tu la? casi fiaca biiya
dxichi tu ra cd be lu cruz. 2 Lagabi naa, fiee ucuaa tu Espiritu Santu purti bi'ni tu ni na
ley la? o purti bini cre tu ni bina diaga tu. 3 Nee dede rac4 ridxifia tu de nahuati tu la?
Bizuld tu enda nabani cubi ni napa tu ca ra ucuaa tu Espiritu Santu. Yanna xifiee cuyubi
tu unduuxe tu stubi si tu. 4 Nee pur gana si udi'di tu ird ni ma udi'di tu ca la? Tila ucané
ni laatu biene tu xcaadxi. 5 Dios ruchd ladxidd' to de Espiritu Santu ne rusihuinni enda

nandxd' sti lade tu. Nee na tu runi be ni purti zinanda tu ley la? Cadi pur nga di', sinuque
runi be ni purti runi cre tu stiidxa be ni bina diaga tu.

6 Abraham laca bini cre ni gudxi Dios laa, ne zaca bixhd Dios stonda. 7Nga runi, laganna
dxichi ird cani runi cre la? ca ngue nga xiifii Abraham. 8 Lu Xqui'chi Dios rihuinni maca
un{' Dios dede chiqué zaxa stonda cani cadi judiu ra guni cre. Ne uni' be ni ra gudxi
be Abraham ca diidxa sicard ri', na be rabi be laa: “Pur lii zaguaa ndaaya idubi naca
guidxilayd.” 9 Raca ridu'ya nu, uluu Dios ndaaya Abraham purti bini cre, ne pa guni cre
nu casi bini cre be que la? ne laanu ziu' nu ndaaya ni uyuu be que.

10 Maca cé lu Xqui'chi Dios: “Di nuu ira cani qué guni ird xixé ni na ley.” Nga runi,
di nuu cani cuyubi ild ra guni ni na ley, purti iruti zanda guni ird ni na ni sin uchee.
1 Rihuinni dxichi qué zaxa stonda binni nezald Dios tisi guni ni na ley. Purti sicar{ ca lu
Xqui'chi Dios: “Ni ma bixa stonda ra bini cre la? zabani.” 12 Qué riete gasti de enda runi
cre lu ley, sinuque na ni: “Ni acala'dxi ibani xa'na ley la? napa xidé guni ird xixé ni na
ni.”

13 Chiqué uyuu df sti Dios luguid ird nu purti qué fianda fiuni nu ird ni na ley, peru
yanna ma bild Cristu laanu de laani. Laa ucuaa ni jlugar nu ra guti lu cruz. Purti ca ni
lu Xqui'chi Dios: “Di nuu ird ni ica lu cruz.” 14 Ne pur ni bi'ni Cristu que, ma zanda icaa
cani cadi judiu ird ni bidii stiidxa Dios Abraham zudii laa, ne laca ma ird nu zanda icaa
nu Espiritu Santu ni bidii stiidxa Dios useenda ra nuu cani guni cre.

Qué zanda uchid ley ni uni' Dios

15 Hermanu ca', chi tixhe ti ejemplu de binni guidxilayt. Ora udii stiidxa tuuxa stobi,
ne ica ni 1 gui'chi ne iropa ca guni firmar ca la? iruti zanda uchia ni, nin cu' ru xcaadxi
diidxa 1d ni. 16 Yanna, bidii stiidxa Dios Abraham zaguu ndaaya laa ne xiifii' ne ni za de
familia sti'. Qué fiabi di be laa, “ca xiifii'”, sinuque bizeete be tobi si, ne ngue nga Cristu.
17Ndi nga ni cayabe laatu: Bidii stiidxa Dios uld Abraham ra guni cre, ne casi fiaca bini
firmar ni. Nga runi qué zanda uchid ley ni ma uni' be que, purti maca uni' be ni dxi ca'ru
gata ley, ne udi'di ru tapa gayuaa treinta iza para beda gata ley. 18 Ne pa fianda nild nu
ra fiuni nu ni na ley que la? ma qué nild nu modo bild Abraham ra bini cre ni gudxi Dios
laa.

19 Yanna xi para nuu ley ya'. Nirudé' bidii stiidxa Dios Abraham. Oraque ru gudixhe
ley para ihuinni ruchee binni. Gudixhe ga be ni laga si gueeda dxa ni za de Abraham, ni
bizeete be dxi bidii stiidxa be laa que. Ne dxi bidii be ley la? bidii be ni ca angel para udii

ca ni Moisés. De laa ma udii ni ca xcaadxi. 20 Peru dxi bidii stiidxa be uld be binni la? sin
Moisés ne ca dngel, sinuque laasi be bi'ni be ni.

Xifiee gu'ta ley

21Xi na tu, fee nuu dinde né ley sti Moisés ni bidii stiidxa Dios guni que la? Qué ziuu
dxi. Nuu xi pur gudixhe Dios ley, peru qué zanda ild binni pur laani. Purti pa fiuu xiixa
ley ni fianda nudii enda nabani ni qué zaluxe la? ne nga si nixa stonda cani fiuni ni na ni.
22 Peru lu Xqui'chi Dios na: “Ird xixé binni bichee ne qué zanda iree de lu nd enda ruchee
que.” Nga runi gudixhe Dios icaa nu enda nabani que ra guni cre nu Cristu. 23 Dxi ca'ru
gueeda Cristu la? casi flaca nuseguyoo ley que laanu, laga idxifia dxi uluf' Dios laanu
ximodo ild nu ra guni cre nu laabe. 24 Ne ira ca dxi que gupa ley que laanu, ne biluf'
laanu xi guni nu, casi rapa cabe ba'du ora zeda niisi. Peru dxi ma beeda Cristu la? bini
cre nu laa, para bixhd Dios stonda nu. 25 Ne ma cadi cayapa ley que laanu, purti ma runi
cre nu Cristu. Ma cadi naquiifie chu' tu gapa laanu.

26 Yanna ma xiifii Dios laatu purti ma runi cre tu Cristu Jests ne nuu né tu laa tobi si.
271r4 ni ma uyuu nisa purti ma Xpinni Cristu laa la? nuu né Cristu tobi si. 28 Ne zacd ma
tobi si laanu. Ma cadi adxé judiu ne ni cadi judiu, ne ma cadi adxé mozo ne xpixuaana’,
ne cadi jma risaca hombre que gunaa, sinuque ma tobi si ird nu purti ma nuu né nu Cristu
Jesus tobi si. 22 Ne pa ma naca nu xpinni Cristu la? dxand{ za nu de Abraham, ne zacaa
né nu laa ni bidii stiidxa Dios udii laa que.

1 Chi tixhe ti ejemplu de ni canié ri'. Ora nahuiini ti ba'du ni chi guiaana né ira sti
bixhoze la? qué zanda di ini' xi gaca ni, purti laga nahuiini ru be, nuu be casi fiuu ti
mozo, neca stibe ird ni. 2Napa ru be tu cayuuya laabe ne cayuni mandar laabe, laabe ne

tibe, dede dxi idxifia dxi dixhe bixhoze be icaa be ni. 3Z binni dxi ca'
stibe, dede dxi idxifa dxi ma gudixhe bixhoze be icaa be ni. 3 Zacaca uca binni dxi ca'ru
gueeda Cristu. Uyuu ca casi ba'du purti ucud ru ca yaga lu ird ni na binni guidxilayt.
4Peru gunda dxi gudixhe Dios useenda Xiifii'. Gule be de ti gunaa ne biniisi be xa'na ley
sti ca judfu. >Biseenda Dios laabe beda uld be laanu de lu na ley que ti icaa laanu casi
xiifi',

6 Ne para ihuinni ma xiifii laanu la? uluu Espiritu sti Xiifii ndaani ladxidé' no. Ne
Espiritu que rabi laanu gabi nu laabe Bixhoze nu. 7 Nga runi ma cadi mozo stibe laanu,
sinuque ma bi'ni be laanu xiifii be, ne pa xiifii be laanu la? zacaa nu ni udii be ca xiifii be.

Nuu Pablu xizaa pur ca xpinni Cristu ni nuu Galacia

8 Dxi ca'ru gunibia' tu Dios la? ucud tu yaga lu na ni cadi dxandi Dios. ° Peru yanna ma
beda gunibid' tu Dios, o gabi nu ma beda gunibia' be laatu la? ximodo zanda ibigueta chi
nanda tu ni na binni guidxilayt guni tu ya'. Rului' racala'dxi tu icd tu yaga lu né ni sti
tiru. Qué iquiifie ni ne qué zanda acané ni laatu. 1° De yanna rapa tu lanf ne ca beeu ni
na tu jma nandxd', ne zaqueca ca dxi ne ca iza. 1! Cadxibe nia laatu, quenquita pur gana
si bine dxiifia lade tu.

12 Hermanu ca', rinaba laatu guni tu casi bine', purti naa beda gaca casi binni laatu,
ma cadi casi judiu. Cadi cayabe laatu huachee né tu naa. 13 Laaca tu nanna tu huara'ya
dxi bizulud' byue nia laatu stiidxa Cristu. Nga runi biaana lade tu. !4 Neca huara'ya
chiqué, qué nudxii deche tu naa, ne qué nibixhila'dxi tu enda huar4 stinne que, sinuque
bichagald tu naa casi nuchagald tu ti dngel biseenda Dios, ne casi fiuni tu Cristu Jesus.
15Un4 ird enda nayeche ni gupa né tu naa que pue. Purti nanna dxi'che pa fianda si dede
guield tu fiaxha tu nudii tu naa chiqué. 16 Nee bisaana tu de ganaxhii tu naa purti si
gudxe laatu ni dxandi 1a?

17 Nuu tu ruyubi laatu, peru cadi para acané laatu, sinuque para uxhale si laatu de
laadu ne de ni bisi'di du laatu, ti chi nanda tu laaca'. 8 Galan pa uyubi cabe stobi peru pa
para acané cabe laa. Nga ca riuladxe', ne cadi ora si nuaa nia laatu. 19 Xiifie ca', pur laatu
cayacana'ya sti tiru. Nuaa nia ti yuuba casi ti gunaa ora chi gapa ba'du', ne ziaana yuuba
ri ndaani ladxidud' dede ora ma usihuinni tu cayuni mandar Cristu ndaani ladxidé' to.
20 Nacaladxe fiuaa nia laatu yanna ca, ti fiue nia laatu diidxa', ne ma qué nucaa iré ni
cucaa ri', purti qué idxela xi gune nia laatu.

Ejemplu sti Agar ne Sara

21 Lagabi naa, cani racala'dxi ibani xa'na ley. Nee qué huayuna diaga tu xi na Xqui'chi
Dios la? 22 Riete ra gupa Abraham chupa xiifii'. Tobi la? xiifii xcriada ne stobi que, xiifi
xheela'. 23 Ni gupa criada que gule casi rale tutiisi badu huiini', peru stobi que gule purti
bidii stiidxa Dios gale. 24 Nuu nga casi ti ejemplu. Iropa gunaa que zeda gaca casi iropa
modo gudixhe Dios chu' né binni laa tobi si. Tobi que nga casi ra bidii be ley lu dani Sinaf,
ne nga nga gabi nu Agar. Cani za de Agar que la? puru binni runi mandar laaca'. 25Zanda
usaca nu laaca cani nabani xa'na ley ni bidii Dios Moisés lu dani Sinaf ni nuu Arabia que,
ne nga nga ca binni Jerusalén purti de yanna ca ca yaga lu na ley que. 26 Peru nuu sti
Jerusalén ibd', sti ca xpinni Cristu, cani ma cadi cd yaga lu na ley, ne lade binni Jerusalén
cubi que ziupa nu. #7 Sicari cé lu Xqui'chi Dios:
Lii, gunaa ni qué fianda fapa ba'du', bieche'.
Bicaa ridxi de enda nayeche',
lii ni qué huayuu dxi ganna xii nga xhiuba ba'du',
purti jma stale xiifii gunaa ni bisaana xheela laa, que xiifii gunaa ni nabeza né xheela'.

28 Hermanu ca', laanu naca nu casi Isaac ni gule purti bidii stiidxa Dios gale que. 2 Ne
casi uzabi nanda xiifii criada que xiifii xheela pe Abraham la? zaqueca cayaca yanna.

Rizabi nanda cani nabani xa'na ley ca xpinni Cristu. 30 Peru xi na Xqui'chi Dios ya'. Cara
gudxi Dios Abraham iladxi criada que, purti qué zanda icaa xiifii criada ni chi caa xiifii
xpixuaana'. 31 Ne laanu la? hermanu ca', zeda gaca nu casi xiifii xheela pe Abraham ne
cadi casi xiifii criada que.

5

Lauzuhuaa dxiichi'

1 Ma cadi ca nu yaga, purti ma undadi Cristu laanu. Yanna lauzuhuaa dxiichi ti cadi
ibigueta ica tu yaga.

2Naa nga Pablu, ne cayabe laatu pa gaca circuncidar tu la? ma iruti raca tu Cristu. 3 Sti
tiru chi tidxe laatu, ird hombre ni gaca circuncidar la? napa xidé guni ird ni na ley. 4 Pa
nuu de laatu cuyubi uxhd Dios stonda ra guni ni na ley 1a? ma bixele de Cristu ne ma
bicaa na ni cudii Dios laanu para il4 nu. 5 Purti laanu dede dxi bini cre nu Cristu ma nuu
né Espiritu Santu laanu, ne nga runi nanna nu zuxha Dios stonda nu. ¢ Ne pa ma xpinni
Cristu laanu la? tobi si rudii ni pa uca circuncidar nu o pa co'. Ni risaca nga guni cre nu.
Ne pa dxand{ runi cre nu, zahuinni ni ra ganaxhii nu binni.

7 Laatu bizuld tu jneza, yenanda tu ni dxand{'. Yanna tu bicueeza laatu de chi nanda
tu ni. 8 Ni cd ique tu yanna ca la? cadi zeeda ni de Dios ni uni' né laatu para chi nanda
tu laa. ° Cadi guiaanda laatu ni na cabe que: “Ne caadxi si levadura riasa idubi naca cuba
pan.” 10 Peru nanna dxi'che qué zabi'xhi pe tu, purti nuu né nu Sefior tobi si. Ne laca
nanna zusaba nd Dios cani cuchiifia laatu ca, tutiica naca.

11 Hermanu ca', pa fiaca canausiide naquiifie gaca circuncidar binni la? ma qué nizabi
nanda cabe naa, casi runi cabe ora rue nia laacabe naquiifie guni cre cabe guti Cristu lu
cruz para ila cabe. 12 Ne cani cuchiifia laatu ca, cani cayabi laatu gaca circuncidar tu, uga
tu lu xcuerpu tu la? facaladxe nugd cabe idubi naca cabe tobi si tiru.

13 Hermanu ca', cadi uni' né Dios laatu para icd tu yaga, peru xi si la? cadi pur nga
guni tu intiica na ique tu, sinuque laganaxhii stobi ne lagacané laa. 14 Pa guni tu ni na ca
diidxa rila? zuni tu ird ni na Dios: “Gunaxhii stobi cdsica nadxii lu lii.” 1> Peru pa caya'sa
saa tu ne nisi cayaani na saa tu la? laguuya ga qué unitilu saa tu laatu.

Adxé ni na Espiritu Santu para ni na binni

16 Ndi nga ni cayabe laatu: Lasd modo rusiidi Espiritu Santu laatu, ne éraque ma qué
zinanda tu ni na ique tu. 17 Purti adxé ni na Espiritu Santu guni tu ne adxé ni na ique tu,
ne zaca nudinde cani, ne iropa cani caguba yu cani laatu. Nga runi qué zanda guni tu ni
racala'dxi tu. ¥ Peru pa cayuni tu ni na Espiritu la? ma cadi nuu tu xa'na ley.

19 Rihuinni dxichi ird ni runi cani zinanda ni na ique: riuu né ni cadi xheela', ricd ique
ni nadxaba', ne nisi nga si ruyubi guni. 20 Rusisaca bidd' ne runi brujeria. Raca nanala'dxi
stobi ne ruyubi diidxa', ne rapa envidia, ne ruyubi para laa si. Gasti siaca' maca cadxiichi,
ne ruyubi xpinni. 2! Rizabila'dxi sti stobi, ne ruuti binni. Rixudxi, ne riza gueela', ne cadi
nga si, sinuque runi ru jma ni cadi jneza. Laguuya ga laatu, purti qué ziuu cani runi ira
nga ra runi mandar Dios. Maca huayabe ni laatu ne ma cayabe ni laatu sti tiru.

22 Peru cani zinanda ni na Espiritu Santu la? nadxii binni ne nayeche nuu, ne nuu dx{
ladxidé'. Qué rixhacala'dxi stobi, ne qué runind binni, ne nacha'hui'. Qué zaree chu de
neza sti Dios, 23 ne nadd', ne rapa xpia'. Pa chi nanda nu ird nga la? qué zuché' né nu nin
ti ley. 24 Ora ma xpinni Cristu laanu la? ma qué rinanda nu ira ni uyula'dxi nu chiqué,
purti ma guti ird nga para laanu, ma cadi nabani nu modo na ique nu. 2> Ydquexa ma
napa nu enda nabani ni rudii Espiritu Santu la? chi nanda nu Espiritu que.

26 Cadi galdn udxi'ba nu laca laanu, pacaa zuchiichi saa nu. Ne cadi chu' envidia lade
nu.

6

Gacané saa nu

1Hermanu ca', pa gu'ya tu cuchee tobi de laatu 1a? laatu, cani zinanda Espiritu Santu,
laulidxe laabe ne diidxa nadé'. Ne laca laguuya ga laatu, purtilaca zanda chu' ni uquiinde
laatu, ne guiaba tu. 2Pa nuu tu cadi'di ra nagana la? lagacané laa, ne zacd zuni tu ni
gudixhe Cristu guni nu. 3 Pa nuu tu na naca tuuxa ne iruti naca la? cusiguii laca laa.
4 Cada tobi gu'ya chaahui ni cayuni, ne pa nanna jneza ni cayuni la? zieche né ni, ne qué
zazaala'dxi ni cayuni stobi, 5 purti cada tobi zua' donda sti'.

¢Ira ni caziidi stiidxa Dios 1a? naquiifie acané ni cusiidi laa.

7 Cadi quite tu laca laatu, zdcaxa tu zanda quite tu Dios. Iruti qué zanda quite laabe,
purti ird ni udxiiba binni, ngue ca cuee. & Tu uyubi guni ni na ique la? zanitild, peru tu
uyubi ni na Espiritu Santu la? zudii Espiritu Santu laa enda nabani ni qué zaluxe. ® Nga
runi cadi iré' nu gana de guni nu jneza purti zadxifia dxi iree ndu ni bini nu, pa qué cui
sa nu atrd. 19 Ora tiica ganda acané nu binni la? guni nu ni, peru jma pe naquiifie guni
nu ni lade ca hermanu.

Ni risaca nezalii Dios

HTaguuya', de naya cucaa caletraro'ri'. 12 Cani racala'dxi ucaa laatu gaca circuncidar
tu la? cayuni ca ni para usisaca binni laaca', ne para cadi chu' tu sabi nanda laaca casi
rizabi nanda cabe cani rigiif né binni guti Cristu lu cruz para ula binni. 13 Purti nin cani
raca circuncidar qué runi ni na ley. Racala'dxi ca gaca circuncidar tu ti ganda isaca cara
ica tu sena ca lu xcuerpu tu, purti zacd ma cayuni tu ni na ca'. 14 Naa la? qué zudxiiba
laca naa pa cadi pur ni bi'ni Cristu pur naa ra guti lu cruz. Purti ra guti be lu cruz que
la? guti guidxilayt para naa, ne naa gute para laa. 1> Ni nuu né Cristu tobi si la? tobi si
rudii ni pa uca circuncidar o pa qué faca, purti cadi nga ni risaca nezald Dios, sinuque ni
risaca nga uchaa Dios laanu. 16 Pa zacd ziuu nu la? zata dx{ ladxidd' no, ne zalasela'dxi
Dios laanu, laanu ne ird cani dxand{ xpinni.

17Ma cadi ucaa 14 ru tu ni bisiide laatu, purti nabé ma ucana'ya lu xhiifia Cristu, ne ca
pesu ni ca lade ri' rusihuinni dxandf xhiifia be cayune'.

18 Jesucristu Sefior stinu cu' ndaaya laatu, hermanu stinne ca'. Amén.

GUI'CHI BICAA SAN PABLL]%I_LE% SA XPINNI CRISTU NI NUU

1 Naa nga Pablu. Naca apdstol sti Jesucristu purti gudixhe Dios gaca ni. Cucaa gui'chi
ri 1d tu, hermanu ca', casi nuu tu ndaani guidxi Efeso. Ma xpinni Dios laatu purti ma runi
cre tu Cristu Jesus. 2 Dios Bixhoze nu ne Sefior Jesucristu cu' ndaaya laatu ne quixhe dx{

ladxidé' to

Modo uca Dios nacha'hui ne laanu
3Nabé sicarti ni rudii Dios Bixhoze Jesucristu laanu de ib4'. Ma nuu ndaaya stibe luguia

nu purti nuu né nu Cristu tobi si. Nga runi udi' nu diuxquixe laabe. 4 Dede dxi ca'ru cha
guidxilayd, maca ulf be laanu para gaca nu xiifii be. Ne gudixhe be gaca ni ra chu' né
nu Cristu tobi si. Ne zacd ma qué zudxiiba be donda ique nu, sinuque zusid be ladxidd'
no. 5 Nadxii be laanu, nga runi dede chiqué maca gudixhe be gueeda Cristu para uchifia
laanu ra nuu be ti gaca nu xiifii be. Ne gudixhe be ni zaca purti zaca gucala'dxi be gaca
ni. ¢Nga runi cadi guiaana dx{ nu de usisaca nu laabe pur modo guca be nacha'hui ne
laanu, ne pur ird ni bidii be laanu ra uca né nu Xiifii be ni nadxii be tobi si. 7 Nabé nadxii
be laanu, nga runi guti Xiifi be para bild laanu, ne bisid laanu de ird ni huaché' nu. 8-9Ne
bisihuinni be pabia' nadxii be laanu ra bixhele be xquenda biaani nu ti ganna nu ira ni
gudixhe be gaca', ne guiene nu ni qué fiene binni chiqué. 19 Ne ndi nga ni gudixhe be
gaca': chu' ird ni nuu iba' ne ird ni nuu ndaani guidxilayd tobi si, ne gaca Cristu xaique
sti ird xixé. Ne zaca ni, ganda si xhi ni.

11 1rd ni ma gudixhe be gaca la? runi be casi racala'dxi be. Ne dede chiqué guli be
laanu para chu' né nu Cristu tobi si, ne para icaa né nu ird ca xpinni be ni chi udii be
laaca'. 12Nirudé' laadu bini cre du Cristu, ne gudixhe Dios laadu para usihuinni du enda
nandxd' sti', ti usisaca binni laa. 13 Laatu laca bini cre tu ra bina diaga tu ca diidxa ni

dxand{', ca diidxa sicart ni bisiene laatu ximodo il4 tu. Ne ra bini cre tu Cristu, uluu Dios
Espiritu Santu ndaani ladxidé' to casi ti seia ma xpinni laatu. Purti maca uni' zudii laabe

cani guni cre. ¥ Ne Espiritu que nga rusiene laanu dxand{ zacaa nu ird ni ma bidii stiidxa
Dios udii ca xpinni, dxi nexhe icaa ca ni. Usisaca nu Dios pur enda nandxd' sti'.

Canaba Pablu usiene Dios cani ma runi cre
15 Nga runi dede dxi gunna ma runi cre tu Sefior, ne pabid' nadxii tu ira ca xpinni

Dios la? 16 qué huayaana dxie de udiee diuxquixe Dios pur laatu, ne cada inié nia laabe
ruzeete laatu lti be. 17 Rinaba usiene Espiritu stibe laatu ximodo laabe, ti gunibia' chaahui
tu laabe. Laabe nga Dios sti Jesucristu Sefior stinu, ne laabe nga Bixhoze nu ni nandxd'.
18 Ne laca rinaba lu be uxhele be xquenda biaani tu ti guiene tu pabia' galan ne pabid'
risaca ni nexhe udii be ira ca xpinni be. 19 Ne rinaba laabe usiene be laatu pabid' nandxé'
be para acané be laanu, cani runi cre nu laabe. Enda nandxd' ri ca nga bisihuinni be 20ra
undisa be Cristu de lade gue'tu', ne bicui be laa cue' be ibd'. 21 Bi'ni be laa xaique sti ird

cani runi mandar ne 1ra cam risaca, ne ira canl nandxo ne tutnca ni zanda uze'te nu,
Cristu nga xalque sti ira xixé ni ma nuu, ne ira xixé ni gueeda ru'. 22 Gudixhe Dios ird

xixé ni xafiee be, ne bi'ni laabe xaique sti ca xpinni be. 23 Ca xpinni be zeda gaca casi
cuerpu stibe, ne laabe nga ique ni. Pa sin laabe gasti nga ca xpinni be purti laabe nga
xaique stica', ne laabe naaze be ird xixé.

2

Bild Dios laanu purti nadxii laanu
1 Chiqué guca tu casi gue'tu para Dios, purti nisi bichee tu ne bi'ni tu ni cadi jneza.
2 Yenanda tu ni na binni guidxilayt ne bi'ni tu ni na xaique sti ca binidxaba', purti laa
nga runi dxiifia ndaani ladxidé' cani qué na uzuuba stiidxa Dios. 3 Ird nu bibani nu zaca
chiqué, bini nu ni gupa nu gana, bini nu ird ni na ique nu ne ni na xquenda biaani nu.

Ne pur ird nga uyuu xiana sti Dios luguid nu, casi nuu ni luguid ca xcaadxi yanna. 4 Peru
nabé bilasela'dxi Dios laanu purti nadxii laanu. 5Nga runi ra bisibani Cristu, casi fiaca ne
laanu bisibani, purti chiqué gupa laanu casi gue'tu pur ird ni biché' nu. Peru ma bild nu
purti nacha'hui be ne laanu. ¢ Ne laca ra bisibani be Cristu Jests la? casi fiaca bisibani be
ne laanu para cui né nu laa ibd'. 7 Ne bi'ni be ni zaca para usihuinni be stobi dxi pabid'
nadxii be laanu ne pabid' nacha'hui be ne laanu ra ma naca né nu Cristu Jesus tobi si.
8 Pur enda nacha'hui stibe bild be laatu, ne bi'ni be ni purti bini cre tu, ne cadi pur xiixa
ni bi'ni tu, sinuque de laabe zeeda ni. ° Iruti qué zala pur ni guni, ti qué chu' tu udxiiba
laca laa. 10 Laabe bizd' be laanu chiqué, ne yanna casi fiaca ma bi'ni be laanu nacubi ra
uca né nu Cristu Jesus tobi si, para ganda guni nu ni jneza casi gudixhe be guni nu.

Naca nu tobi si pur Cristu

1 Laguietenala'dxi ni guca tu chiqué. Cadi judiu laatu, purti qué fale tu lade cani ulf
Dios dede chiqué, ne qué gapa tu sefia sti circuncisién casi napa ca', ne laaca zacaxa ca
qué fiuu dxi fiaca tu xpinni Dios. 12 Ne dxi ca'ru chu' né tu Cristu tobi si la? laca qué fiuu
né tu ca judiu tobi si. Nin qué fianna tu ximodo beda gaca ca xpinni Dios, nin xi bidii
stiidxa guni para laaca'. Uza tu ndaani guidxilayu sin fiunibid' tu Dios, ne qué nibeza tu
gasti de laa. 13 Zitu uyuu tu de laabe chiqué, peru yanna ma bichifia Cristu laatu ra nuu
be, ra uca né tu laa tobi si, purti guti, bixhii rini sti pur laatu. 14 Ne laca laa gudixhe dx{ lu
enda ridinde sti ca judiu ne cani cadi judiu, ne bi'ni laacabe tobi si ra ulee enda ridinde
que lade cabe. Casi flaca uyuu ti lindaa galahui de laacabe chiqué purti guca nanala'dxi
saa cabe, peru ma bixha be lindaa que. 15 Ra guti be lu cruz la? raqué bixhd be ley ra
zeeda ird ni naquiifie guni ca judfu. Zaca nga gudixhe dxi be lu enda ridinde sti ca judiu
ne cani cadi judiu, purti ird ca uca né calaabe tobi si. 16Ne lacara gutibe lu cruzla? raqué
gudixhe dxi be enda ridinde sti iropa guidxi que, ne bi'ni be laaca tobi si, ne bichifia be

laaca ra nuu Dios. o )
17 Dxi beeda be byui' né be ira binni diidxa de enda nayeche ni rucueeza lu enda

ridinde. Byui' né be ni cani uyuu gaxha de Dios, ca judiu, ne laca byui' né be ni laatu neca
uyuu tu zitu de Dios chiqué. 18 Ne yanna pur ni bi'ni be, ma ira xixé nu randa ridxifia nu
ra nuu Dios, césica ca judfu zaqueca cani cadi judfu, purti tobi si Espiritu Santu napa nu
ndaani ladxidé' no. 1° Chiqué guca tu casi cani nabeza xquidxi binni, peru yanna ma co',
purti ma naca tu binni xquidxi ca xpinni Dios, ne ma binni lidxi Dios laatu. 20 Zeda gaca
tu casi ti yoo ni cabi lu cimientu undaa ca apdstol ne ca profeta. Ne Jesucristu nga ni
naaze yoo que. 21 Laabe naaze be ni, nga runi cabf chaahui ni, caya'ta chaahui ca guie
stini, ne carooba ni, dede idxifia dxi gaca ni ti yu'du ro' ni maca ulee chu be para Dios.
22 Ne laatu, hermanu ca', ra uca né tu Cristu tobi si, laca uca né tu ira ca xpinni tobi si,
casi flaca ird xixé nu naca nu ti yoo ra nabeza Espiritu sti Dios.

3

Gudixhe Dios Pablu chi giii stiidxa lade cani cadi judiu

1 Qué riaana dxie de inié nia Dios pur laatu. Naa nga Pablu, ne yeguayuaa yanna ri
purti byue nia laatu stiidxa Cristu. 2Zuluad' ma nanna tu modo guca Dios nacha'hui ne
naa, gudixhe naa giie nia laatu stiidxa Cristu. 3 Bilu{' naa ni iruti fianna chiqué, bisiene
pe naa de laani. Ma ru bizeete ni lu gui'chi ri'. 4 Ne ora gu'nda tu ni la? zanna tu dxandi{
riene stiidxa Cristu ni iruti fianna chiqué. 5 Chiqué qué nusiene Dios ni iruti', peru yanna
ma bisiene ni ca apdstol sti' ne ca xcaadxi ni rui' stiidxa'. Espiritu stibe bisiene ni laadu.
6Ndi nga ni bilu{' be laadu: ma cadi ca judiu si chi icaa ni bidii stiidxa be udii be ca xpinni
be, sinuque né cani cadi judiu, ra guni cre ca stiidxa Cristu. Ne ma tobi si laaca ne ca
judiu ni ma bini cre, ne tobi si zacaa né ca ca judiu ni ma bidii stiidxa Dios udii cani guni
cre Cristu Jesus.

7Qué risaca dia', peru guli Dios naa giie stiidxa', purti guca nacha'hui ne naa. Ne zanda
gune ni purti nuu né enda nandxd' stibe naa. 8 Neca jma huaxié' risaca lade ird ca xpinni
Dios, peru gudixhe naa chinia ca diidxa de enda nayeche lade tu, cani cadi judiu, para giie

nia laatu pabid' risaca ni napa Cristu para laanu. ®Ma xadx{ gudixhe Dios ni biza' ira xixé
ni nuu, xi chi guni yanna, peru qué nuluf' be ni binni. Yanna ma gudixhe be ni ladxi naya
para giie ni. 10 Gupa be ni chiqué ti usihuinni be ni luguia ca xpinni Cristu yanna para
gu'ya cani nandxd' ne ird cani risaca ibd' pabid' jneza ird ni riguixhe be gaca'. 11 Dede
dxi ca'ru cha guidxilayd maca gudixhe be guseenda be Sefior Jesucristu, ne yanna ma
guca ni gudixhe be que. 12 Laanu ma guca né nu Cristu tobi si ra bini cre nu laa, nga

runi ma zanda idxifia nu ra nuu Dios sin idxibi nu. 13 Hermanu ca', cadi chu' tu triste ti
cayacana'ya pur laatu, sinuque laguieche purti zaca rihuinni pabid' risaca tu.

Naro'ba amor ni napa Cristu para laanu

14 Ora rietenaladxe irad ni gudixhe Dios ne ni ma bi'ni la? ruzuxi'be xa fiee. Laa nga
Bixhoze Jesucristu Sefior stinu. 15 Ne de laabe za ird xixé, casica cani nuu ibd' zaqueca
cani nuu ndaani guidxilayt. 16 Qué gapa enda nandxd' stibe paraa iluxe, ne rinaba laabe
udii Espiritu stibe laatu de It ni, bia' caquiifie tu para uzuhuaa chaahui tu. 17 Rinaba
laabe acané be laatu guni cre chaahui tu, ti ganda cueza pe Cristu ndaani ladxidd' to, ne
icaa xcu xpida tu lu amor sti', ti qué lica iniibi tu. 18 Rinaba lu Dios gusiene laatu ne ira
ca xpinni pabid' naro'ba amor ni napa Cristu para laanu. Zeda aca ni casi xiixa ni nabé
nalaga, ne ziuula', ne guete', ne nasoo. 1°Rinaba ganda guiene tu pabid' nadxii be laanu,
neca nanna iruti qué zanda guiene chaahui pe pabid' ni. Peru rinaba lu Dios gusiene
laatu xcaadxi ti idx4a tipa ladxidé' to de ird ni naca.

20 Yanna, gusisaca nu Dios ni nandxd'. Laa zanda guni jma que bia' in{' ique nu inaba
nu laa. Ne rihuinni enda nandxd' stibe ca luguid nu. 21 Qué chu' dxi guiaana dxi binni de
usisaca laabe pur enda nandxd' stibe ni bihuinni luguia ca xpinni be ra bild Cristu laaca'.
Amén.

4

Tobi si naca xpinni Cristu

1Yeguayuaa purti rune xhiifia Sefior. Yaquexa ma ulf Dios laatu para gaca tu xpinni
la? rinaba laatu sa tu jneza. 2 Cadi udxiiba tu laca laatu, sinuque lagaca nadd', ne cadi
casi ze tu idxiichi né tu stobi. Lagacané saa ti thuinni nadxii saa tu. 3 Ma bi'ni Espiritu
Santu laatu tobi si. Nga runi cadi chu' dinde tu, ti cadi ilaa saa tu. 4Ti cuerpu si napa
Cristu, ne nga nga ca xpinni, ne tobi si Espiritu nuu, ne laca tobi si ni chi udii Dios ird nu.
5 Tobi si Sefior nuu, ne tobi si ni runi cre nu, ne tobi si xi pur riuu nisa ird binni. ¢ Laca
tobi si Dios nuu, ne laa nga Bixhoze ird nu, ne riquiifie laanu para guni nu xhiifia', ne nuu

ndaani ladxidé' no.
7 Peru cada tobi nu napa nu dxiifia ni zanda guni nu, bia' gracia bidii Cristu laanu.

8 Casi cd lu Xqui'chi Dios:
Dxi biasa be ze be iba' 1a?
gudixhe dxi be cani bicaa 14 laabe,
ne bidii be gracia binni para guni xhiifia be.

9Xirin{' niranani “biasa be ze be iba"” ya'. Rini' ni nirudé' biete be ndaani guidxilayu.
10 Ne ni biete que ca nga ni gudxi'ba', para cadi guiaana tobi si lugar, sinuque chu' ird
ladu. 11 Gudixhe be caadxi xpinni be para gaca apdstol, ne xcaadxi para giii né binni ni
uluf' Dios laa, ne xcaadxi para sa né stiidxa Cristu, gabi binni ximodo il4, ne xcaadxi para
gaca pastor, ne xcaadxi para gaca maistru. 12 Bidii be dxiifia que laaca para acané ca ca
xcaadxi hermanu iziidi guni xhiifia Dios, ti uzuhuaa chaahui ird xixé xpinni be. 13 Ne zuni
cabe dxiifia que, dede ora ma gaca nu tobi si lu ni runi cre nu, ne gunibia' chaahui nu
Xiifii Dios. Zacd zaniisi nu lu stiidxa Cristu dede idxifia dxi gaca nu casi laa. 14 Ne ma qué

zinanda nu intiica nacubi ni canausiidi binni, casi runi xcuidi, ti dxi rari, sti dxi rarica'.
Qué zinanda nu ni riguixhe binni nexhena para cuee chu laanu de ni jneza, 15 sinuque

zinanda nu ni dxand{', ne zanaxhii saa nu, ti jma rusi gaca né nu Cristu tobi si. Laa nga
xaique stinu. 16 Laanu zeda aca nu casi cuerpu stibe, ne ma gudixhe chaahui be laanu
casi nexhe chaahui ird ndaa lu ti cuerpu, ne bi'ni be laanu tobi si, casi gui'di cada ndaa lu

ti cuerpu, para cadi iree cue' nu. Pa jneza cayuni cada ndaa de ti cuerpu dxiifia la? jneza
zaniisi binni que. Zaqueca laanu, pa cada tobi nu guni nu dxiifia ni gucuaa nu la? ze dxi
jma rusi ziuzuhud' chaahui nu ne ziyanaxhii saa nu.

Nagquiifie usihuinni xpinni Cristu nacubi xpida

17 Yanna chi tidxe laatu xiixa, casi fiaca Sefior cayabi ni laatu: ma cadi ibani tu casi
nabani cani qué runibid' Dios, purti nabani ca casi na ique ca', ne abati zaquiifie ni laaca',
18 ne nacahui xquenda biaani ca'. Qué gapa ca enda nabani ni rudii Dios, purti naguidxi
ladxidé' ca ne qué na ca guiene ca'. 12 Qué rituf i ca guni ca intiica ni na ique ca', ne
ird ni nadxaba', dede bia' gapa ca gana. 20 Peru laatu la? cadi nga di nga biziidi tu ra
biziidi tu stiidxa Cristu. 2! Pa dxandf stiidxa be bina diaga tu ne biziidi tu ni zeeda de
laabe 1a? 22 ma cadi ucaa ique tu ni ucud ique tu chiqué, purti udxite si ni laatu bi'ni tu
ni cadi jneza. 23 Ma naquiifie usihuinni tu ma nacubi tu dede ndaani ladxidé' to ne idubi
xquenda biaani tu. 2 Naquiifie ibani tu modo naguixhe Dios ne usihuinni tu dxandi ma
adxé laatu yanna, purti ma naya xpida tu ne runi tu ni jneza.

25 Nga runi lausaana de usiguii tu, ne ora giii tu diidxa lain{' ni dxandi', purti ird nu
ma naca né nu Cristu tobi si.

26 Ne pa idxiichi tu la? cadi udii tu lugar guiaazi gubidxa cadxiichi ru tu, sinuque
lauyubi tidi ni nagueenda. Pacaa zuchee tu. 27 Cadi udii tu lugar aca xcustu binidxaba'.

28 Ni uca gubaana la? ma cadi cuana', sinuque ma iquiifie na para guni dxiifia jneza, ti
ganda gapa xiixa para acané cani qué gapa gasti'.

29 Cadi inf' tu diidxa ni gunina stobi, sinuque lain{' diidxa jneza ni zanda acané stobi
uzuhuaa chaahui', ne ni acané tutiica guna diaga ni inf' tu. 30 Ne cadi gunina tu Espiritu
sti Dios, purti uluu Dios laabe ndaani ladxidd' to ti ihuinni ma sti laatu. Ne ziaana né be
laatu dede dxi gueda caa Cristu ca xpinni.

31Lausaana de aca nanala'dxi tu binni, ne de idxiichi né tu laaca', ne de chu' tu xiana,
ne de guni char tu tuuxa o cu' df tu laa. Lausaana de uyubi tu izaaca stobi xiixa. 32 Ni

guni tu la? lagaca nacha'hui ne stobi, ne lailasela'dxi saa. Laguni perdonar saa casi bini
perdonar Dios laatu ra guca né tu Cristu tobi si.

5

Modo naquiifie ibani xpinni Cristu
1 Ma xiifii Dios laatu ne nadxii laatu. Yanna laucaala'dxi gaca tu casi laa. 2 Intiica guni

tu lausihuinni nadxii saa tu casi nadxii Cristu laanu. Gunaxhii be laanu dede und be
bisiga'de be xpida be Dios para biaxa stonda nu. Ne uyula'dxi Dios ni bi'ni be que dede

guca ni casi ti xho' naxhi para laa.

3 Yaquexa ma xpinni Dios laatu la? ma cadi lica guiete enda rapa jnadxii lade tu, nin
guni tu gasti ru ni nadxaba', nin uyubi tu gapa tu xiixa para laasi tu. 4 Cadi usituf tu 1a
stobi pur ni inf' tu, ne cadi inf' tu diidxa guidxa nin diidxa huati, sinuque laudii diuxquixe
Dios. > Ma nanna tu, nin tobi de cani riuu né ni cadi xheela', nin cani runi ru ni nadxaba’,
nin cani ruyubi gapa para laasi, qué ziuu ra runi mandar Cristu ne Dios. Purti ni ruyubi

gapa para laasi la? rusisaca ni nuu ndaani guidxilayd ne ma qué rusisaca Dios. ¢ Cadi udii
tu lugar chu' tu quite laatu, gabi laatu zaa guni tu ird nga. Cadi ucaa diaga tu laaca', purti
nuu xiana sti Dios luguid ira cani qué na uzuuba stiidxa'. 7 Cadi chu' né tu laacabe tobi si
lu enda ruchee sticabe ca.

8 Chiqué la? casi fiaca uyuu tu ra nacahui, peru yanna ma nuu tu ra naya'ni', purti

ma nuu né tu Cristu tobi si. Yanna, lasa casi naquiifie sa cani ma nuu ra naya'ni'. ° Purti
pa canaza tu ra naya'ni la? zaca tu nacha'hui', ne zuni tu ni jneza, ne qué zusiguii tu.
10Lauyubi ganna tu xii nga riula'dxi Sefior. 1 Cadi idxaaga tu cani canayuni ni cadi jneza

y y :
purti casi flaca canaza ca lu guelacahui, sinuque lasa jneza ti uluf' tu laacabe cuchee cabe.
12 purti dede nituf lua nuzeete ni runi cabe ra naga'chi'. 13 Peru pa chu' cabe ra naya'ni
la? zuuya cabe xi naca ni cayuni cabe. Purti ma bizaani biaani sti Cristu laacabe. 14 Casi
cé ni 4 Xqui'chi Dios:

Bibani, lii ni nisiaasi'.
Biasa de lade gue'tu’,

ne zuzaani Cristu lii.
15Yanna, laguuya chaahui ximodo sa tu, cadi casi cani qué riene, sinuque casi cani nuu

xpiaani'. 16 Laguni ni iree ndu laga zanda, purti nabé cayuni binni ni cadi jneza ca dxi
ri'. 17 Nga runi, cadi aca huati tu, sinuque lauyubi ganna tu xi na Sefor. 18 Cadi xhudxi
tu, purti zunitila ni laatu, sinuque laudii lugar idx4 ladxidé' to de Espiritu Santu. 1° Ora
cayui' tu diidxa la? lauzeete ni c4 lu ca salmo, ne lu ca cantu, ne lu ca himno ni ruunda
né tu Dios. Laguunda ne lausisaca Sefior de idubi ladxidé' to. 20 Cadi guiaana dx{ tu de
udii tu diuxquixe Dios Bixhoze nu saca ird ni rudii laanu purti xpinni Jesucristu laanu.

Modo ibani né binni xheela ne xiifii'
21 Cada tobi de laatu guni ni chu'la'dxi stobi, purti ridxibi tu Dios.

22 Ne laatu, ca gunaa ni ma bichagand', lauzuuba stiidxa xheela tu casi ruzuuba tu
stiidxa Sefior. 23 Purti xheela tu nga xaique stitu, casi naca Cristu xaique sti ca xpinni.
Laa bil4 laacabe, ne yanna ma naca cabe cuerpu sti'. 24 Ne césica ruzuuba ca xpinni be
stiidxa be 1a? zacaca naquiifie uzuuba tu stiidxa xheela tu de intiica.

25 Ne laatu, ca hombre ni ma bichagana', laganaxhii xheela tu cdsica gunaxhii Cristu ca
xpinni, dede bidii xpida pur laaca'. 26 Ne zaca ulee chu laacabe de ni nadxaba', ne bisia
ladxidé' cabe ra uyuu nisa cabe, purti bini cre cabe stiidxa'. 27 Ne zadxina dxi uchinia
laacabe ra nuu, ma bia ladxidé' cabe, ma gasti donda luguid cabe, casi ti lari ni naya guie'
ni qué gapa nin ti guisi huiini ra nacuuxhu', nin tindaa ra cadi galdn. 28 Laca naquiifie
ganaxhii hombre xheela casi nadxii cuerpu sti'. Ni nadxii xheela la? nadxii laca laa.
29 Purti iruti raca nanala'dxi cuerpu sti', sinuque ruyaana ni ne ranaxhii ni. Ne zacaca
runi Cristu ca xpinni. 3 Zeda gaca ca xpinni be casi cuerpu stibe. Cada tobi de laanu
naca nu tindaa, casi beela stibe ne dxita stibe. 3! Sicari na lu Xqui'chi Dios: “Zusaana
hombre bixhoze ne jfiaa para ichagana xheela', ne neca chupa cabe peru zaca cabe tobi
si.” 32 Rusiidi ca diidxa ca laanu xiixa ni risaca, neca nagana guiene nu ni, purti rabe
ruzeete ni modo nuu né Cristu ca xpinni tobi si. 33 Peru laca rusiidi ni naquiifie ganaxhii
hombre xheela casi nadxii laca laa, ne ird gunaa guni ni na xheela'.

1Ba'du ca', lauzuuba stiidxa bixhoze tu ne jfiaa tu, purti nga nga jneza guni ca xpinni
Cristu. 2Lade ca mandamientu zeeda tobi na: “Bizuuba stiidxa bixho'zo ne jfioou'.” Ne
nga nga primé mandamientu ra riete xi icaa nu pa guni nu ni na ni. 3 Purti na ni pa guni
nu zacd la? zabani nu nayeche', ne zabani nu xadx{ ndaani guidxilayu ri'.

4Hermanu ca', cadi guni tu xiixa para uchiichi si tu xiifii tu, sinuque lausiidi laacabe
ne laulidxe laacabe. Lausiniisi laacabe modo na Sefior.

Modo guni xpinni Cristu xhiifia binni

5Ne laatu, cani cayuni xhiifia binni, lauzuuba stiidxa xpixuaana tu. Laidxibi laaca', ne
laguni dxiifia de idubi ladxidd' to, casi fiaca xhiifia Cristu cayuni tu. ¢ Laguni dxiifia cadi
ora si cayuuya cabe, para guiaana tu bien ne laacabe, sinuque laguni ni na Dios de idubi
ladxidé' to, purti xhiifia Cristu cayuni tu. 7 Laguni xhiifia tu ne gana purti cadi xhiifia
binni cayuni tu, sinuque xhiifia Sefior. 8 Purti ma nanna tu zaguixe Sefior cada tobi bia'
ni jneza guni, pa cayuni xhiifia binni o pa laca xhiifia cayuni.

9 Zacaca laatu, hermanu ca', lagaca nacha'hui ne cani cayuni xhiifia tu sin uchibi tu
laaca'. Laguietenala'dxi tobi si xpixuaana né tu laacabe. Ne laa nga Sefior ni nuu iba'.
Ne bia'ca risaca tobi risaca stobi nezali be.

Lachuu listu casi soldadu
10Yanna la? hermanu ca', lachuu né Sefior tobi si, ti uzuhuaa chaahui tu, purti nabé

nandxd' be ne zacané be laatu. 11 Casi nuu ni riquiifie soldadu para cadi usaba enemigu
sti laa la? zacaca laiquiifie ird ni ma bidii Dios laatu para cadi usaba binidxaba laatu ne
enda nexhend sti'. 12 Purti cadi binni guidxilayu cadinde né nu, sinuque cadinde né nu

ca xaique sti ca binidxaba', ca espiritu ni runi mandar ndaani guidxilayt cahui ri', ne ird
ca espiritu malu ni nuu neza iba'. 13 Nga runi, laiquiifie ird ni ma bidii Dios laatu, ti cadi
cui sa tu atrd ora ucaa 1 ni nadxaba laatu, ne ti ganda uzuhuaa dxichi tu ora ma gudixhe
dx{ tu ni. 14 Casi cayabe laatu ca, lachuu listu casi soldadu. Ruxhii ca cinturén ndaani

ca ti cadi uchiifia xhaba ca laaca'. Zacaca laatu lauzuhuaa chaahui lu ni dxandf', ti cadi
chu' ni uchiifia laatu. Laca rucaa cabe xiixa xpechu cabe para cadi tidi ni gunind laacabe.

Zacaca laguni ni jneza ti qué ganda cu' xquichi binidxaba lade tu. 15 Ne casi rucaa fiee
soldadu zapatu para sa né ora chi tinde la? zacaca lachuu listu para giii tu stiidxa Cristu
ni riguixhe dxi ladxid4' binni. 16 Ne nuu ru ni riquiifie cabe. Rinaaze cabe escudu para
qué cui flecha laacabe. Zacaca lauzuhuaa dxiichi lu ni runi cre tu ti ganda usui' tu ca
flecha ni ca gui ni undaa binidxaba laatu. 17 Ne laca riguu soldadu cascu ique ti ild ique.
Zacaca laatu, laguietenala'dxi ma bild tu, ti cadi utiixhi binidxaba ique tu. Ne rinaaze
soldadu espada para ucaa It né. Laatu laaca, laucaa 14 ne espada ni rudii Espiritu Santu
laatu, ne nga nga stiidxa Dios. 18 Ne cadi guiaana dx{ tu de in{' né tu Dios. Lainaba ni
naquiifie inaba tu, ne laguni ni modo uluif' Espiritu Santu laatu. Lagatand cadi cui sa tu
atra, ne lainaba pur ird ca xpinni Dios. 1° Laca lainaba lu Dios pur naa ti ganna xi gabe
binni ora inié', ne ti cadi idxibe usiene tutiica de stiidxa Cristu ni iruti fianna chiqué.
20 Neca caya cadena yanna, peru biseenda be naa giie nia binni ca diidxa ri xcuenta be.
Lainaba laabe acané be naa giie nia ni binni casi racala'dxi be gune'.
Diuxi

21Chi useenda hermanu Tiquico ni nadxiee ra nuu tu. Qué rusaana na be xhiifia Sefior.
Ne laabe zabi be laatu ximodo nuaa', ne xi cayune'. 22Purti para nga cuseenda laabe, para
gabi be laatu ximodo nuu du, ne para acané be indisa ique tu.

23 Hermanu ca', rinaba lu Dios Bixhoze nu ne Sefior Jesucristu, quixhe dx{ ladxidé' to
ne acané laatu ganaxhii saa tu ne guni cre tu jma. 24 Dios cu' ndaaya ird cani qué riaana
dx{ de ganaxhii Jesucristu Sefior stinu. Amén.

GUI'CHI BICAA SAN PABL%{IE% OCéA; XPINNI CRISTU NI NUU

1Naa nga Pablu. Naa ne Timoteu runi du xhiifia Jesucristu, ne cucd' du gui'chi ri la tu,
hermanu ca', ca xpinni Dios ni nuu ndaani guidxi Filipos, laatu ne ca xaique stitu ne ca
didcono ni nuu lade tu. 2Dios Bixhoze nu ne Sefior Jesucristu cu' ndaaya laatu ne quixhe
dx{ ladxidd' to.

Cani' né Pablu Dios pur cani ma bini cre

3 Cada guedasild tu naa, nabé rudiee diuxquixe Dios, 4 ne rieche ora inié nia laa pur
laatu. 5 Purti dede dxi bizuld bini cre tu qué huayaana dx{ tu de acané tu naa ra canayué
stiidxa Cristu. ¢ Dede chiqué bizuld Dios cayuni laatu nacha'hui', ne nanna qué zusaana
ndahui be ni sinuque de ra iluxe ni dxi gueeda Jesucristu. 7 Cadi cosa de enda ridxagayaa
nga isaca tu para naa bia' ca, purti didi laaga tu ndaani ladxidud', ne tobi si huayuni né
tu naa dxiifa ni bidii Dios naa. Qué huasiaanda tu naa ra yeguayuaa casi nuaa yanna ri',
nin ra zuhuaa lu justicia para inié dxandi ni na stiidxa Cristu, ne jneza chi nanda binni
ni. 8 Dios nanna pabid' nadxiee ird tu, casi nadxii Cristu laanu, ® ne rinaba laabe acané be
laatu jma rusi ganaxhii saa tu ne guiene chaahui tu xi racala'dxi be, 1 ti ganna tu cui tu
ni dxandf risaca. Zacd zabani tu jneza, ne qué zadxela donda luguid tu dxi gueeda Cristu.
11 Ne zacané Jesucristu laatu ganda iquiifie xpida tu para udxiiba cabe ne usisaca cabe
Dios ra gu'ya cabe pabid' jneza nabani tu.

Para si Cristu nabane'
12Hermanu ca', racaladxe ganna tu, cadi cucueeza ira ni cazaaca ri de ireeche stiidxa

Cristu, sinuque laga cayacané ni para ireeche ni jma. 13 Purti ma nanna ira ca dxu ni
rapa ralidxi rey yeguayuaa purti rune xhiifia Cristu. 14 Ne stale de ca hermanu ora bi'ya
ca yeguayuaa la? jma rusi bidxii la ca giii ca stiidxa Cristu. Ma qué ritui It ca ne cayacané
Sefior laaca cadi idxibi ca'.

15 Huand{ nuu caadxi canayui' stiidxa Cristu purti nanala'dxi ca naa, ne para uchiichi
si ca naa, peru laca nuu xcaadxi canayui' ni de idubi ladxidé'. 16-17 Runi ca ni ti nadxii
ca naa, ne nanna ca nuaa rari purti gula'qui Dios naa giie stiidxa Cristu nezald cani runi
mandar. Peru ca xcaadxi que la? cayuni ni purti cuyubi si ca para laca laaca', ne cadi
dxand{ xhiifia Cristu cayuni ca'. Cuyubi si ca modo gaca ni jma nagana para naa ra
yeguayuaa ri'. 18 Peru para naa la? gasti naca ti cayuni cabe ni, purti pa cayuni cabe ni
de idubi ladxid4' cabe o pa co', peru stiidxa Cristu canayui' cabe, ne nga nga ni rusieche
naa.

Ne qué ziaana dxie de guieche', 19 purti cani' né tu Dios pur naa, ne laca cayacané
Espiritu sti Jesucristu naa, ne nanna zacané ird nga para iree de ra nuaa ri'. 20 Peru ni
jma cd ique' ne ni jma racaladxe nga cadi chu' dxi ituf lua giie stiidxa Cristu, sinuque
inié sin idxibe', casi bine chiqué, ti usisaca Cristu pa ibane rua' o pa gate'. 2! Purti para
si Cristu nabane', ne gasti naca pa gate'. Jma rusi sicari nga para naa. %2 Peru pa zanda
ru gune xhiifia Sefior laga nabane 1a? qué ganna xi cue', enda nabani la? o enda guti.
23 Nuaa inchupa. Qué idxela xi gune'. Nacaladxe fate para fiuaa ra nuu Cristu, purti nga
jma galdn para naa. 24 Peru ruuya jma galan para laatu pa ibane rua' xcaadxi. 25 Ne nga
runi nanna ziaana nia rua' laatu para acanid laatu iniisi tu lu stiidxa Cristu, ne jma rusi
guieche né tu ni runi cre tu. 26 Ne ora ma nuaa lade tu sti tiru la? jma rusi zieche né tu
naa, ne zusisaca tu Cristu pur modo ucané naa.

27 Xi si la? lasa jneza casi na stiidxa Cristu, ne zaca pa chaa ra nuu tu o pa nuaa sti

ladu, zanna nuu tu tobi si, ne zuhuaa chaahui tu, ne ird xixé tu naca tu tobi si, cucaa lu
tu para ireeche stiidxa Cristu ni ma bini cre tu. 28 Cadi idxibi tu cani rucaa It laatu, purti

zacé zanna ca nexhe initild ca', peru laatu ma bild Dios laatu ne nuu né laatu. 22 Dichoso
de laatu purti cadi cayuni cre si tu Cristu, sinuque ne cayacana tu pur laa. 30 Ma nuu né

tu naa tobi si lu enda nand ni cadide ri'. Ma biiya tu ira ni udide pur Cristu chiqué, ne
cadide rua' ni de yanna.

Ejemplu sti Jesucristu

1Pa rusieche Cristu laatu ne nuu dxi ladxidé' to purti nadxii laatu, ne nuu né Espiritu
sti laatu, ne nanna tu ganaxhii tu ne ilasela'dxi tu stobi la? 2lauchd ladxidud' de enda
nayeche'. Lachuu tobi si ne laganaxhii saa, lagaca tobi si lu ni quixhe tu guni tu, ne tobi
si ica ique tu. 3 Cadi guni tu xiixa para si tidi tu I stobi, nin para chu' tu udxiiba laatu,
sinuque cada tobi gaca nadd' ne usisaca stobi, ne cadi laca laa. 4 Cadi sti si tu ma cd ique
tu, sinuque laucaa ique ni caquiifie stobi.

5 Laguietenala'dxi pabid' nad4' uca Cristu Jesus dxi uzd ndaani guidxilayd, ne
lachinanda ejemplu sti'. ¢ Neca Dios laabe peru qué na be tu naca be, 7 sinuque bisaana
be enda Dios que para beda gaca be casi ti mozo ra gule be ndaani guidxilayu. & Ne ra
ma naca be binni guidxilayd, bidii be lugar uca be bia' ri ti', ne bizuuba be diidxa dede
una be guti be lu cruz casi rati cani qué iquiifie'. ® Ngue runi ma bidxiiba Dios laabe ne
bisisaca laabe jma que ird xixé, 10 ti ora guiete 14 be guzuxibi ird cani nuu iba' ne ird
cani nuu ndaani guidxilayu ne ird cani nuu xaguete guidxilayt, 1 ne inf' ca nezalt ird":
“Jesucristu nga Sefior”, ne zacd usisaca ca Dios Bixhoze be.

Modo ibani xpinni Cristu ndaani guidxilayu

12Hermanu stinne ni nadxiee ca', casica bizuuba tu stiidxa dxi nuaa ra nuu tula? jma
rusi yanna nuaa zitu de laatu. Laucaala'dxi guni tu ni jneza, dede dxi ila chaahui tu.
Lagaca nadd' ne laidxibi. 13 Purti cadi stubi tu nuu tu, sinuque nuu Dios cayacané laatu
ului'la'dxi tu guni tu ni na, ne zaqueca ti ganda guni tu ni.

14 Laguni ird ni sin quiche ruaa tu ne sin tinde tu, 15 ti qué chu' tu gapa xi pur inf' laatu,
ne ti ihuinni ma xiifi Dios laatu, ne nay4 ladxidé' to neca nabeza tu ndaani guidxilayt
ni nadxaba', lade binni ni runi ni na ique sin gapa xpia'. Zeda gaca tu casi biaani ndaani
guidxilayu cahui ri', 16 purti ra giii né tu laacabe diidxa ni rudii enda nabani, casi fiaca
cuzaani tu lade cabe. Zaca zieche nia laatu dxi gueeda Cristu, ra ganna cadi pur gana si
guzaya bine dxiifia lade tu. 17 Zeda gaca fe stitu casi ti ofrenda ni racaladxe usiga'de Dios,
ne pa naquiifie uxhiee rini stinne para izaa chaahui ni la? zune ni de idubi ladxidua', ti
guieche nu tobi si. 18 Purti racaladxe guieche tu, ne laatu, cadi naa sia'.

Timoteu ne Epafrodito

19 Ribeza acané Sefor Jesus naa ti guiuba guseenda Timoteu ra nuu tu chi guuya xi ze
xa tu para ganda gata dx{ ladxidud'. 20 Laasi be lade ira ni runi né naa dxiifia zanaxhii
laatu casi nadxiee laatu, ne zacané laatu de idubi ladxidd'. 21 Purti ca xcaadxila? jmarica
ique ca laca laaca', ne qué rizaala'dxi ca xhiifia Cristu. 22 Peru ma nanna tu pabid' rudxii
14 Timoteu dxiifia ne modo huayacané naa ra canayué stiidxa Cristu, casi fiaca xiifie laa.
23 Nga runi racaladxe guiuba guseenda laabe, peru cabeza sia' thuinni xi ziaa xa' rarf'.
24 Peru laca nanna zuseenda Sefior naa ra nuu tu.

25 Biseenda tu Hermanu Epafrodito ra nuaa para acané naa, ne dxandi bini né be naa
dxiina'. Tobi si bicaa 14 né be naa ni ucala'dxi nucueeza dxiifia ri'. Peru zulud' naquiifie
useenda laabe ra nuu tu yanna 26 purti nabé ma cabana be laatu ne nuu be xizaa gunna tu
uca huard be. 27 Zacd uca ni, uca huara be dede bild fiati be, peru bia Dios laabe, ne cadi
laasi be sinuque ne naa. Pacaala? jma rusi naro'ba yuuba fiuaa nia'. 26 Nga runi cuseenda
laabe nagueenda, ti guieche tu ora gu'ya tu laabe, ne ma cadi chuaa xizaa. 2% Lauchaga lu
laabe ne stale enda nayeche'. Bi'chi tu nga laabe neza Sefior. Ne laganaxhii ird casi laabe
ca. 30 Purti dede bila fati be runi xhiifia Cristu. Nin qué lica fia be xpida be, nudii be ni
ra ucané be naa xcuenta tu.

Rusid Dios ladxidd' cani runi cre

1Yannala? hermanu ca', lauyubi enda nayeche ra nuu Sefor. Qué rixhacaladxe dia' de
ucaa ngueca ngueca, ne zaquiifie ni laatu. 2 Canaza caadxi ni qué iquiifie', na naquiifie
iruugu tindaa lu xcuerpu binni para gaca xpinni Dios. Laguuya ga qué chi chite cabe
laatu. 3 Purti cadi tisi iruugu tindaa lu xcuerpu binni xpinni Dios laa, sinuque laanu nga
xpinni Dios purti laanu runi nu ni na de idubi ladxid4' no, ne nanna nu qué zuld di xiixa
ni guni nu laanu, sinuque Cristu si zanda uld laanu. 4 Neca naa fianda nicé lua nila'ya
pur ni naca'. Pa nuu tuuxa na zanda ild pur ni naca la? naa jma rusi fianda ninié ni.
5 Bini circuncidar cabe naa lu xhono gubidxa de gule'. Zaya de Benjamin, xiifii Israel.
Hebreu naa de dxi gule', xiifii hebreu. De enda rinanda ley sti ca judiu la? fariseu naa.
6Nabé gunaxhiee ni zinanda ca judiu, dede uzaya nanda ca xpinni Cristu, ucaladxe fiuute
laaca'. Ne de na cabe ibani binni jneza casi na ley la? iruti ianda niguu xqueja'. 7Ird nga
bisaca para naa chiqué peru qué lica pe rizaaladxe cani, purti ni risaca para naa yanna
la? nga Cristu. 8 Ne cadi nga si, sinuque ird ni ma qué iquiifie ni para naa, purti ma
binebia'ya Cristu Jesas Sefior stinne', ne laa si risaca para naa. Bisaana ird xixé ni para
zinanda laabe, ne ma casi guixi ni para naa, purti ni jma racaladxe nga laabe, ° ne aca nia
laabe tobi si, cadi purti bia ladxidua' ra bine ni na ley, sinuque bia ni ra bine cre Cristu.
Ne nanna rusia Dios ladxidd' cani runi cre. 19 Ni racaladxe sia' nga gunebia'ya chaahue
Cristu, ne ganna xii nga enda nandxd' ni undisa laabe de lade gue'tu'. Laca racaladxe
acana'ya casi ucand be, dede ma cadi izaaladxe xpida casi qué nizaala'dxi be xpida be,
1 t{lasi ganda ibane nia ti vida cubi casi tobi ni ma bibani de lade gue'tu'.

Premiu ni naguixhe Dios ibd'

12 Naa ca nanna ca'ru ugaanda ird nga, ca'ru izaa chaahui ni racala'dxi Cristu gaca',
peru huaziaa tia' ndi', tilasi ganda ugaanda ird ni gudixhe be gaca'. 13 Hermanu ca', cadi
rabe dia' ma bigaanda ird nga, peru ni rune la? rusiaanda ird ni ma udi'di', ne rudxiee
lua' ni cabeza naa neza ziaa', 14 ti ganda chindaya icaa premiu ni naguixhe Dios iba' para
cani nuu né Cristu Jesus tobi si.

15 Nga ca nga naquiifie ucaa ique ird cani ma zuhuaa chaahui lu stiidxa Dios. Pa nuu
tuuxa na cadi zaca ni la? zului' Dios laa. 16 Peru xi si la? naquiifie guni nu ne ibani nu
bia' ma bizi'di nu.

17Hermanu ca', lachinanda modo rune', ne laca laundaachi cani ma nabani zac4. 18 Ma
ru huayabe ndi laatu, ne dede nanda nisa lua chi tidxe ni laatu sti tiru. Nuu stale lade
ca xpinni Cristu cadi cusihuinni pa dxand{ guti Cristu pur laanu lu cruz. 1° Zanitila cabe
purti rinanda cabe intiisi ului'la'dxi cabe ne rieche né cabe ni nusituf 14 cabe. Nisi ni
nuu ndaani guidxilay ri ricd ique cabe. 20 Peru laanu binni de iba' laanu, ne cabeza nu
gueeda Senor Jesucristu de raqué, ti laa bild laanu. 2! Zuchaa be cuerpu yuudxu napa nu
ri' para gaca ni casi cuerpu stibe ni qué ziuu dxi guiu'dxu'. Zuni né be ni enda nandxd'
stibe ni napa be, ni rinaaze né be ird xixé.

4

Lauzuhuaa chaahui lu neza sti Sefior
1Hermanu stinne ca', nadxiee laatu ne ribana laatu. Laatu nga enda nayeche stinne',
purti zeda gaca tu casi ti premiu ni bidii Dios naa. Yanna racaladxe gabe laatu uzuhuaa
chaahui tu lu neza sti Sefior.
2 Rinaba hermana Evodia ne hermana Sintique chu' ca tobi si, purti benda ca neza

Sefior. 3 Ne lii la? hermanu, bini neu naa dxiifia sin nixhacala'dxu'. Rinaba lii acanéu ca
gunaa ca purti huayuni né ca naa xhiifia Cristu, laaca ne Clemente ne xcaadxi. C4 14 cabe

lu libru ra ¢4 14 ird cani ma napa enda nabani ni qué zaluxe.
4Laguieche ird dxi purti xpinni Sefior laatu. Ne sti tiru rabe laatu, laguieche'. >Lagaca
nacha'hui dede izaabi stiidxa tu. Ma zeda dxifia dxi gueeda Sefior.

6 Cadi chu' tu xizaa de gasti', sinuque lain{' né Dios. Lainaba laa ird ni caquiife tu,
ne laudii diuxquixe laa. 7 Ne éraque zaguixhe dx{ ladxidé' to dede iruti zanda guiene
ximodo ni. Ma qué zadxibi ladxidé' to, ne zata dx{ xquenda biaani tu, purti nuu né tu
Cristu Jesus tobi si.

Laucaa ique ni jneza si
8 Yanna hermanu ca', ma para iluxe gui'chi ri', racaladxe gabe laatu, ucaa ique tu ni
dxandf si, ne ni naquiifie ulabi nu, ne ni jneza, ne ni nacha'hui', ne ni rusieche binni, ne
ni guiaba laaca'. Laquixhe xquenda biaani tu lu ni jneza ne ni dxandf risaca.
9 Ne lachinanda ni bisiide laatu, ni bisaana nia laatu guni tu, ni bina diaga tu unié',
zaqueca ni biiya tu bine'. Laguni zac, ne zaguixhe dx{ Dios ladxidé' to.

Ucané ca binni Filipos Pablu

10 Nabé cayeche ne cudiee diuxquixe Sefior purti ma cayacané tu naa sti tiru. Cadi
cayabe dia' bisiaanda tu naa purti bindaa tu para biseenda tu, sinuque nanna qué nidxela
tu ximodo funi tu ni. 1 Ne laca cadi cayabe laatu huayaadxa naa xiixa, purti ma biaa
guieche nia bia' tiica napa'. 12Nanna xii nga enda pobre ne laca huayapa stale. Ma biziide
ibane ratiisi ne sica tiisi, zuhuaa stale endaré lua la? o gasti', dede guiaana si ni napa', o
qué lica gapa gasti'. 13 Intiisi zanda gune purti nuu né Cristu naa ne racané naa. 4 Peru
galdn bi'ni tu, ucané tu naa dxi caquiifie ni.

15 Hermanu de Filipos ca', rietenala'dxi tu dxi nacubi canayué stiidxa Cristu, dxi biree
de Macedonia que, laasi tu lade ird ca xpinni Cristu ulee tu lu ofrenda stitu biseenda tu
lua'. Ne bi'ni tu ni purti dxandi bieche né tu stiidxa Dios ni bisiide laatu. 1¢ Zaqueca
dxi uyuaa Tesaldnica, jma que ti tiru biseenda tu ni caquiifie'. 17 Cadi cuyube usiga'de
binni naa, sinuque cayuuladxe cayuni tu ni purti zaca cadale stitu ra nuu Dios. & Ne ni
biseenda né tu Epafrodito que la? ma napa jma que bia' caquiinie'. Zeda gaca ni casi ti
ofrenda cusiga'de tu Dios ne casi ti xho' naxhi ni ziula'dxi be icaa be. 9 Intiisi iquiifie tu
zudii Dios stinne ni laatu, purti nuu né tu Cristu Jesus tobi si. Zabee be ni lu ird ni napa
be ibd'. 20 Laabe nga Dios stinu, ne qué ziuu dxi guiaana dx{ de isaca be. Amén.

Diuxi

21 Laudii diuxi ird ca xpinni Cristu Jesds. Ne laicaa stiuxi ca hermanu nuu né naa rarf'.
22 Laicaa stiuxi ira ca xpinni Cristu, nirudd' sti cani nuu ralidxi César.

23 Jesucristu Sefior stinu cu' ndaaya ira tu. Amén.

GUI'CHI BICAA SAN PABLU LU CA XPINNI CRISTU NI NUU
COLOSAS

1 Naa nga Pablu. Naca apdstol sti Jesucristu purti gudixhe Dios gaca ni. Naa ne
hermanu Timoteu 2 cuca' du gui'chi ri 14 tu, hermanu ca', ca xpinni Dios ni nuu ndaani
guidxi Colosas, cani runi cre Cristu. Dios Bixhoze nu cu' ndaaya laatu ne quixhe dx{
ladxidd' to.

Cani' né Pablu Dios pur cani ma bini cre

3 Cada inf né du Dios Bixhoze Jesucristu Sefior stinu rudi' du diuxquixe laa pur laatu.
4 Purti gunna du pabid' runi cre tu Cristu, ne nadxii tu ird ca xpinni Dios. > Ne runi tu
zaca purti dede dxi ucuaa tu ca diidxa ni dxandi', ma nanna tu xi nuu chaahui para laatu
iba', ne nga nga ni cd It tu yanna. ¢ Ne ma careeche ca diidxa que idubi naca guidxilayd.
Caree ndu ni, ne cadale cani runi cre, casica huayaca lade tu dede dxi binibid' tu enda
nacha'hui sti Dios ne gunna tu dxandi nadxii laanu. 7 Laani nga bisiidi Epafras laatu.
Nadxii du laabe ne huayuni né be laadu dxiifia'. Bi'ni be xhiifia Cristu lade tu sin niree
be gana. 8 Laabe gudxi be laadu pabia' nadxii saa tu, casi racané Cristu ca xpinni ganaxhii
saa. 2 Nga runi dede dxi gunna du ni, qué huayaana dxi du de inf né du Dios pur laatu.
Rinaba du laabe udii Espiritu Santu enda biaani laatu ne usiene laatu ti ganna pe tu xi
racala'dxi be guni tu, 10 para ganda sa tu modo naquiifie sa ca xpinni Sefior ne guni tu
ni jma chu'la'dxi'. Zacd zaree ndu xpida tu, ne jma ziyunibid' chaahui tu Dios. 1! Ne
laca rinaba du laabe udii be stipa laatu ne enda nandxd' stibe, ti ganda guieche tu neca
gueeda stale enda nand luguid tu, ne cadi ixhacala'dxi tu, 12 ne ganda udii tu diuxquixe
Dios Bixhoze nu saca bisisaca laanu ne uluu laanu ra naya'ni ti ganda icaa nu ni napa
para ca xpinni. 13 Ulee be laanu lu néd guelacahui ne ma uluu be laanu lu né Xiifii be ni
nadxii be. 14 Laa bil4 laanu ne bixh4 stonda nu ra guti pur laanu.

Ird ni bi'ni Xiifii Dios

15Qué randa ridu'ya nu Dios, peru bisihuinni Xiifii be tu naca be, purti casi laabe Xiifii
be, ne maca nuu Xiifli be ante cha ird xixé ni nuu. 16 Dxi biz4' be ird xixé ni nuu ibd' ne
ni nuu guidxilayd 1a? Xiifii be bi'ni ira ni, casi ni rihuinni, zaqueca ni qué rihuinni, ni
nandxd' ne ni runi mandar. Laa biza' ird ni, ne para laa uya' ni. 17 Maca nuu Xiifi be que
dxi ca'ru cha ird ni, ne laa naaze ird ni. Nga runi nexhe chaahui ru ni. 18 Ne cadi nga
si, sinuque laca laa nga xaique sti ca xpinni. Laabe naaze be ca xpinni be. Zeda gaca ni
casi ti cuerpu. Ca xpinni be nga cuerpu ca, ne laabe nga ique ni. De laabe biale cuerpu
que purti nirudé' laabe bibani be de lade gue'tu para isaca be jma que ird xixé. 19 Purti
ucala'dxi Dios aca be ird ni naca. 20 Ne laca pur laabe gudixhe Dios chu' né ird xixé ni
bizd' tobi si, cdsica cani nuu iba', zaqueca cani nuu ndaani guidxilayd. Guca ni ra guti be

lu cruz.
21 Chiqué qué fiuu né tu Dios tobi si, sf bicaa 16 tu laa ra bi'ni tu ni cadi |
iqué qué fiuu né tu Dios tobi si, sinuque bicaa 4 tu laa ra bi'ni tu ni cadi jneza,

peru yanna ma bi'ni pur chu' né tu laa tobi si, 22 ra guti Cristu lu cruz dxi naca binni
guidxilayd. Ne bi'ni be ni para cuee chu be laatu de ni nadxaba', ti idxifia tu ra nuu be
ma naya ladxidd' to, ne ma cadi dxi'ba donda ique tu. 23 Peru naquiifie cadi ichaacha
tu de ni runi cre tu, sinuque lauzuhuaa dxiichi casi ti yaga napa xcu guete'. Dede dxi
bina diaga tu stiidxa Cristu ma nanna tu xi cabeza laatu. Yanna cadi ixhacala'dxi tu de
cueza tu ni. Stiidxa be ca nga careeche idubi naca guidxilayi. Naa naca tobi de cani
canaucheeche ni.

Gudixhe Dios Pablu acané ca xpinni
24 Cayeche cadide ra nagana yanna para acania laatu. Purti lu cuerpu stinne cazaa
chaahui enda nand beda tidi Cristu pur ca xpinni. Ca xpinni be ca nga cuerpu stibe.
25 Naa beda gaca tobi de cani runi dxiifia lade ca xpinni be, purti gudixhe Dios ti dxiifia
ladxi naya para acanid laatu, usiide laatu stiidxa sin usiaadxa gasti i ni. 26 Ma bilui' be

ca xpinni be ni qué nina be nuluf' be iruti dede dxi uya' guidxilayd. 27 Gudixhe be uluf'
be ni laaca ti ganna ca pabid' sicart ni gudixhe be guni be para ira xixé binni. Ndi nga ni
gudixhe be gaca': gapa tu Cristu ndaani ladxidd' to, ne zaca zasaca né tu laa ra nuu be.

28 Canayuf né du ird binni stiidxa Cristu. Canaguixhe nd du laaca', ne canausi'di du
laaca para iniisi chaahui ca lu stiidxa Cristu. 22 Nga runi cayune dxiifia bia' ganda ti', bia'
stipa ni cudii Cristu naa.

1 Racaladxe ganna tu pabid' cuyube acania laatu, laatu ne cani nuu ndaani guidxi
Laodicea, ne ird ca xcaadxi ni qué huayuuya lua'. 2 Tilasi zacd guieche ladxidé' cabe
ne ganaxhii saa cabe ti chu' cabe tobi si, ne guiene chaahui cabe ni ma bini cre cabe ti
ganda guieche né cabe ni, ra ganna dxichi cabe dxandi ni. Ne zaca zunibid' chaahui cabe
ni qué nului' Dios binni chiqué, ne nga nga Cristu. 3Lu nd be nuu ird enda biaani ne enda
riene. 4 Cayabe ni laatu ti cadi tutiica inf' diidxa sicard maca ziguni cre tu laa. >Neca cadi
nuaa nia laatu, peru nuu né ladxidud' laatu, ne rieche ganna ze tu jneza ne cadi cusaana
tu de guni cre tu Cristu.

6 Casica bisiguenda tu gaca tu xpinni Sefior Jesucristu la? zacaca lasd né laa tobi si.
7 Lausaana idubi xpida tu lu né be ti ma de laabe iree ni usiniisi laatu casi ricaa xcu ti
yaga ndaani yu. Ne lauzuhuaa dxiichi lu ni runi cre tu casi biziidi tu ni. Ne cadi guiaana
dx{ tu de udii tu diuxquixe Dios.

Pabid' ma bichaa xpinni Cristu
8 Laguuya ga laatu né cani canayui' ni biree de xquenda biaani binni. Cadi dxandi ni,
sinuque binni guidxilayd gudixhe ni casi na ca naca guidxilayd, ne cadi de Cristu zeeda
ni. 9 Purti ird xixé ni naca Dios uyuu luguid Cristu dxi naca binni guidxilayt. 10 Ne laatu
ma stitu ird ni, purti ma nuu né tu Cristu tobi si. Ne laa nga xaique sti ird espiritu ni runi

mandar ne ni nandxd'.
11 Ne ra uca né tu Cristu tobi si 1a? laca uca circuncidar tu, peru cadi casi raca

circuncidar cani ricaa sefia lu xcuerpu, sinuque bini circuncidar Cristu laatu ra ulee laatu
de lu nd enda ruchee. 12 Ne ra uyuu nisa tu casi fiaca bigaachi né tu laabe, ne laca casi
faca bibani né tu laabe, purti bini cre tu nandxd' Dios ni bisibani laabe de lade gue'tu'.
13 Chiqué uyuu tu casi gue'tu pur ira stonda tu ne purti qué fiapa tu ley sti Dios. Peru
yanna ra bisibani Dios Cristu, bisibani ne laatu ne bixha stonda tu. 14 Bixhd be ird donda
dxi'ba ique nu sti ni biché' né nu ley stibe. Casi fiaca bicaa be ni lu cruz ne raqué binitilt
ni. 15Ra guti Cristu lu cruz raqué gudixhe dxi ca binidxaba ni racala'dxi unitilti xhialma
nu. Bisituf be 1t ca nezald binni ra bisihuinni be ma laabe naaze be laaca'.

Cadi tutiica ma zinanda tu

16 Nga runi cadi izaala'dxi tu pa ini' cabe laatu pur ni go to o pur ni gue tu, nin pa qué
rapa tu dxi ro' nin ra iree beeu huiini', nin dxi enda riziila'dxi'. 17 Gu'ta ird nga para chi
nanda binni dxi ca'ru gueeda Cristu, naca ni casi band4 sti Cristu. Peru yanna ma beeda
Cristu la? ma laa pe naquiifie chi nanda cabe. 18 Cadi ulabi tu cani racala'dxi cuee laatu
de ni napa Dios para laatu, cani runi laa nadé', ne rusisaca ca dngel. Riuu cabe lt ni qué
riene cabe ne raca cabe nandxd' pur ni rini' ique si cabe. 1°Ma cadi nuu né cabe Cristu
tobi si. Laa nga ique sti cuerpu, ne ca xpinni be nga cuerpu ca. Laabe rudii be ird ni
iquiifie ca para iniisi ca ne gaca ca tobi si casi gudixhe Dios gaca ni.

20 Ma guti né tu Cristu. Nga runi ma gue'tu laatu para ird ni riguixhe binni guidxilayd
chi nanda nu. Ne pa zacd ni la? xifiee runi ru tu ni na cabe, casi fiaca runi mandar ru
binni guidxilayd laatu. 2! Rabi cabe laatu: “Cadi cana tu ndi', cadi go to nga, ne cadi
inaaze tu ndica'.” 221rd ni na cabe cadi cana tu ca la? zanitild ora iquiifie binni laa. De
binni guidxilayd zeeda ird ni rusiidi cabe ne ni riguixhe cabe guni binni. 23 Dxand{ ruluf'
riene cabe purti nabé rinanda cabe modo gudixhe cabe usisaca binni ca angel, ne runi
cabe laacabe huaxié', ne runina cabe laacabe. Peru qué rucueeza ird nga laacabe de guni
cabe ni na ique cabe.

Lauyubi ni zeeda de ibd'

1Y4dquexa ma bibani né tu Cristu de lade gue'tu la? lauyubi gapa tu ni zeeda de iba' ra
zuba Cristu cue' Dios. 2Laucaa ique ni nuu iba', ne cadi ni nuu ndaani guidxilayd. 3 Purti
guti né tu Cristu, ne yanna ma nuu né xpida tu laa ra nuu Dios. 4 Cristu nga enda nabani
stinu, ne dxi ihuinni be 1a? laca zahuinni né tu laabe ne zasaca né tu laabe.

5 Nga runi, lagaxha ird ni zeeda de guidxilayt ri ndaani ladxidd' to. Nin tobi de laatu
cadi chu' né ni cadi xheela', nin guni gasti ni nadxaba'. Cadi chi nanda tu ni na ique tu,
nin ului'la'dxi tu guni tu ni cadi jneza. Ne cadi nisi bidxichi ma ca ique tu gapa tu, purti
ra guni tu zacd la? ma nga nga ni cusisaca tu, ne cadi Dios. ¢ Pur ird nga zusaba na Dios
cani qué ruzuuba stiidxa'. 7 Zacaca bibani tu chiqué, bi'ni tu ird nga. 8 Peru lausaana ni
yanna. Cadi guni tu xiana, cadi idxiichi tu, cadi uyubi tu gunina tu stobi, cadi cu' di tu
binni, ne cadi in{' tu diidxa guidxa. ° Ne cadi usiguii saa tu, purti ma bisaana tu ni uca tu
chiqué, ma qué runi tu ird ni bi'ni tu. 1°Ma adxé laatu yanna. Ma bichaa Dios laatu, ne ze
dxi jma rusi ziuchaa laatu, cayuni laatu casi laa, dede gunibid' chaahui tu laa. 1! Yanna
ma gasti naca pa judiu binni o pa cadi judiu, nin pa uca circuncidar o pa co'. Gasti naca
pa de adxé guidxi, ne pa qué ganna gasti', nin pa esclavu o pa co'. Sinuque ni risaca nga
gaca ca xpinni Cristu ne gapa ca laa ndaani ladxidé' ca'.

12 Nadxii Dios laatu ne ulf laatu para laa. Nga runi laguid binni ne lagaca nacha'hui ne
laaca'. Cadi udxiiba tu laca laatu, lagaca nadé', cadi idxiichi tu neca uyubi cabe uchiichi
cabe laatu. 13 Cadi ixhacala'dxi saa tu, ne laguni perdonar ni guni stobi laatu. Casi bini
perdonar Cristu laatu, zacaca laguni. 4 Peru jma naquiifie ganaxhii saa tu, purti zaca
zaca pe tu tobi si. 15 Laudii lugar quixhe dx{ Dios ladxidé' to, purti para nga uni' né laatu
gaca tu tobi si. Ne laudii diuxquixe laa.

16 Lauchd tipa ladxidé' to de stiidxa Cristu. Lausiidi saa ne laquixhend saa ne stale
enda biaani'. Laguunda salmo ne himno ne cantu sti Dios, ne maca cudii tu diuxquixe
laa ndaani ladxidé' to. 17 Ird ni guni tu ne ird ni in{' tu, laguni ni casi naquiifie guni
ca xpinni Sefior Jesus. Ne laudii diuxquixe Dios Bixhoze nu, ne zucaa diaga laatu purti
xpinni Jesus laatu.

Modo ibani né binni xheela ne xiifii'
18 Hermana ca', lauzuuba stiidxa xheela tu, purti zacd naquiifie guni ca xpinni Sefior.
19 Ne laatu, hermanu ca', laganaxhii xheela tu ne cadi aca né tu laaca naduxhu'. 20 Ne
laatu, ba'du ca', lauzuuba stiidxa bixhoze tu ne jhaa tu de ird', purti nga nga riula'dxi
Sefior. 21 Hermanu ca', cadi uyubi tu uchiichi tu xiifii tu, ti cadi iree ca gana.

Modo guni xpinni Cristu xhiifia binni
221 aatu, cani cayuni xhiifia binni, lauzuuba stiidxa xpixuaana tu, cadi ora si cayuuya
ca para guiaana tu bien ne laaca', sinuque laguni ni de idubi ladxidd' to purti ridxibi tu
Dios. 23Ira ni guni tu la? laguni ni de idubi ladxidd' to, casi fiaca xhiifia Sefior cayuni
tu, cadi xhiifia binni. 2¢ Ma nanna tu naguixhe chaahui Sefior ni udii laatu saca bi'ni tu
dxiifia'. Purti xhiifia Cristu cayuni tu, ne laa nga xpixuaana pe tu. 2> Peru tu guni ni cadi
jnezala? ziaba nd pur ni bi'ni'. Purti nezald Dios, bia'ca risaca tobi risaca stobi.

1Laatu, cani napa ni cayuni xhiifia', cadi quite si tu laaca', sinuque laguni ni jneza para
laaca'. Laguietenala'dxi laca napa tu xpixuaana tu iba'.

Laini" né Dios
2Cadi guiaana dxi tu de ini' né tu Dios, ne lagatana ora cayuni tu ni, ne laudii diuxquixe
laa. 3 Laca laini' né Dios uxhale ti neza para giii du stiidxa Cristu ni qué fianna binni

chiqué. Purti pur laani yeguayuaa. 4Ne lainaba ganda usiene chaahue ni binni casi nexhe
gune ni.

5 Lasd jneza nezald cani qué runi cre, ti iree ndu ni guni tu lade ca'. ¢ Lagii{' diidxa

jneza, ni guiaba binni. Lauyubi ganna tu modo icabi tu laaca'.
Diuxi

7 Zabi hermanu Tiquico laatu ximodo nuaa'. Nadxii du laa ne qué huasaana de guni né
laadu xhiifia Sefior. 8 Para nga nga cuseenda laabe ra nuu tu, para gabi be laatu ximodo
nuu du, ne para acané be laatu udxii 1a tu. 2 Ziné hermanu Onésimo laabe, binni xquidxi
tu que. Laca nadxii du laa, ne qué riaana dx{ de guni xhiifia Sefior. Iropa cabe zabi cabe
laatu xi irad cayaca rarf'.

10 Laicaa stiuxi Aristarco ni yeguayuaa nia', ne sti Marcu xprimu Bernabé. Casi
huayabe laatu, pa che be ra nuu tu la? lauchagalu laabe. 1! Ne laca laicaa stiuxi Jesus
ni rabi cabe Justu que. De lade ca hermanu judiu, guionna si cabe huayacané cabe naa
gilie nia binni modo runi mandar Dios. Ne nabé huasieche cabe naa. 12 Ne laicaa stiuxi
Epafras, binni xquidxi tu ni cayuni xhiifia Cristu. Qué riaana dxi be de in{' né be Dios pur
laatu de idubi ladxidd' be. Rinaba be uzuhuaa chaahui tu, ne ucaa ique tu guni tuird ni na
Dios. 13Naa nanna pabia' riguu xa ique be laatu, laatu ne cani nuu ndaani guidxi Laodicea
ne Hierdpolis. 14 Laicaa stiuxi Doctor Lucas, hermanu ni nadxii nu, ne sti Demas.

15 Laudii diuxi ca hermanu ni nuu ndaani guidxi Laodicea. Laca laudii diuxi hermana
Ninfas ne cani rie cultu ralidxi. 16 Ora ma biuunda gui'chi ri lade tu la? lauseenda ni ra
nuu ca hermanu ni nuu Laodicea. Ne laaca useenda ca gui'chi ni bicaa 14 ca gu'nda tu.
17 Lagabi Arquipo gu'ya unduuxe chaahui dxiifia ni bisaana Sefior ladxi na'.

18 Rari ma naa pia' cucaa diuxi ri'. Naa nga Pablu. Laguietenala'dxi yeguayuaa. Dios
cu' ndaaya laatu. Amén.

PRIME GUI'CHI BICAA SAN PABLU LU CA XPINNI CRISTU
NI NUU TESALONICA

1 Naa nga Pablu. Naa ne Silvanu ne Timoteu cucd' du gui'chi ri It tu, hermanu ca', ca
xpinni Cristu ni nuu ndaani guidxi Tesaldénica, cani ma nuu né Dios Bixhoze nu ne Sefior
Jesucristu tobi si. Rinaba laacabe cu' cabe ndaaya laatu ne quixhe dx{ cabe ladxidé' to.

2Qué riaana dx{ du de ud{' du diuxquixe Dios pur ird tu, ne cada ini né du laabe ruze'te
du laatu. 3 Runi tu xhiifia Dios purti runi cre tu laa ne nadxii tu laa, ne qué huasaana
tu de icd 1a tu Jesucristu Sefior stinu. Ne ird nga ruze'te du lu Dios ora rini né du laa.
4 Hermanu ca', nadxii Dios laatu, ne nanna dxichi du gulf be laatu. 5 Purti dxi ucuaa
tu stiidxa Cristu la? qué nicaa tu ni pur modo byui né du ni laatu, sinuque purti bi'ni
Espiritu Santu dxiifia luguid tu. Ne uni du de idubi ladxidé' do purti nanna du dxandi ni
cayuf du. Laaca tu nanna tu ximodo uzé du lade tu para gunda ucané du laatu.

Rieche Pablu modo runi cre binni Tesalonica
6 Ne dxi ma ucuaa tu stiidxa Dios la? bizuld tu bibani tu modo ca bi'ya tu uzd du lade

tu, modo biluf' Sefior laatu. Ne bisieche Espiritu Santu laatu ra ucuaa tu ca diidxa que,
neca udi'di tu ra nagana. 7 Zacd guca tu ti ejemplu para ird ca xpinni Cristu ni nuu
Macedonia ne ni nuu Acaya, 8 purti laatu bicheeche tu stiidxa Sefior ird ladu. Ne cadi
binni Macedonia ne Acaya si nanna pabid' runi cre tu Dios, sinuque dede cani nuu zitu
ma nanna ni. Ne yanna ma cadi naquiifie giii né du ni laacabe, ° purti ma laape cabe
cayui' cabe modo bichagalt tu laadu dxi uyuu du ra nuu tu, ne modo bisaana tu ca bidé'
para cayuni tu ni na tobi lucha Dios ni nabani. 19 Laca cayui' cabe pabid' cd I tu ibigueta
Xiifii Dios de ibad'. Cuzeete Jesus ni bisibani be de lade gue'tu que. Laa zula laanu dxi
usaba na be binni guidxilay.

2

Modo bi'ni Pablu dxiifia Tesalénica
1Hermanu ca', laaca tu nanna tu cadi pur gana si uyuu du ra nuu tu. 2 Nanna tu neca

udinde né cabe laadu ne binind cabe laadu ndaani guidxi Filipos peru ucané Dios laadu
para gunda bidxifia du xquidxi tu ne byuf né du laatu stiidxa be sin nidxibi du, neca uyuu
tu bicaa It laadu. 3 Nanna du jneza ni bisi'di du laatu, ne qué nusiguii du para niguite
du binni nicaa stiidxa du. 4Bisaana Dios stiidxa ladxi nd du purti nanna zanda giii du ni
jneza, ne zaca cayui du ni. Laa nanna xi nuu ndaani ladxidé' do, ne cuyubi du guni du ni
chu'la'dxi be ne cadi ni chu'la'dxi binni. > Laatu nanna tu qué fiuu dxi nugd du laatu ne
qué fiuu dxi nuyubi du nicaa si du xpueltu tu. Dios nanna naya ladxidé' do. ¢ Qué nuyubi
du nisaca du lade tu, nin lade xcaadxi binni, neca fianda nisaca du purti Cristu biseenda
laadu. 7 Sinuque uca du nadd' ne laatu, casi runi ti gunaa ne ca xiifi', rusiniisi laaca'.
8 Pananda la? cadi stiidxa Dios si nudi' du laatu, sinuque ne xpida pe du, tantu nadxii du

laatu.
9Hermanu ca', laatu nanna tu bini du dxiifia ridx{ ne huaxhinni para gupa du ni udidi

né du dxi laga cayui né du laatu stiidxa Cristu, ti cadi gua nin tobi tu laadu.

10 Xpinni Cristu ca', biiya tu modo uza du lade tu, ne laca biiya Dios. Ne pur modo uza
du que la? bihuinni xpinni Dios laadu. Bini du jneza, ne qué gapa binni xi pur udxiiba
donda ique du, purti qué nuché' du. 1 Nanna dxichi tu uni né du cada tobi tu casi rini'
né bixhoze binni laa. Ucané du laatu para cadi iree tu gana, 12 ne gudxi du laatu sa tu
casi naquiifie sa ca xpinni Dios. Laa guridxi laatu para ganda chu' tu ra runi mandar, ne
gu'ya tu enda nandxd' sti'.

13Qué riaana dx{ du de ud{' du diuxquixe Dios purti ucuaa tu ca diidxa byui né du laatu

casi stiidxa Dios ne cadi casi stiidxa binni. Ne dxandi stiidxa Dios ni. Ne dede dxi bini
cre tu ni, cayuni ni dxiifia ndaani ladxidé' to. 14 Hermanu ca', dxi binind ca binni xquidxi

tu laatu la? bizaaca tu casi bizaaca ca xpinni Dios ni nuu Judea, cani ma bini cre Cristu

Jests. Neca judiu laacabe peru laca ca judiu binind laacabe. 15 Ne laca judiu biiti Sefior
Jesucristu, ne laca biiti ca ca profeta chiqué, cani byui' né laaca stiidxa Dios, ne yanna ma

uladxi ca laadu. Qué runi cabe ni na Dios, ne ridxela saa né cabe ird binni. 16 Racala'dxi
cabe ucueeza cabe laadu de giii né du ca binni ni cadi judiu diidxa', ti cadi ild ca'. Ne zaca

cazaa chaahui stonda ca judiu, ne yanna huaxa ma nuu pe xiana sti Dios luguid ca'.

Cd ique Pablu ibigueta Tesalonica
17Hermanu ca', biré' du ra nuu tu caadxi, peru ladxidé' do biaana né laatu, ne pa fianda
si guiuba nidu'ya du laatu. 18 Ucala'dxi du fiuu du. Naa, jma que ti tiru biyube faa', peru
bicueeza binidxaba laadu. ° Laatu nga ca 14 du usieche tu laadu, ne usihuinni tu xhiifia
du dxi gueeda Jesucristu Sefor stinu, ti ganda guieche né du ni bini du. Nga runi napa
du gana idu'ya du laatu. 20 Purti laatu nga raca né du nandxé' ne rieche né du.

1-2 Tantu c4 ique du laatu dede ma qué fianda nibeza du jma. Bise'nda du hermanu
Timoteu ra nuu tu para ganna du xi ze xa tu. Ma iropa si du biaana du ndaani guidxi
Atenas. Nabé huayuni né Timoteu laadu xhiifia Dios, ne riza né laadu ra canayui né du
binni stiidxa Cristu. Nga runi bise'nda du laa ra nuu tu para acané laatu uzuhuaa chaahui
tu ne guieche né tu ni runi cre tu, 3 ti cadi chu' tu iree gana ne enda nana cadi'di tu ca.
Maca nanna tu ird nu napa nu xidé tidi nu zaca. 4 Dxi nuu ru du lade tu gudxi ca du laatu
zeeda enda nand luguia nu, ne ma biiya tu cayaca ni zaca. > Nga runi, biiya sia' ma qué
ganda chu' dx{ ladxidud' 1a? biseenda tobi yeguuya pa de yanna zuhuaa dxiichi tu lu ni
runi cre tu. Purti nuaa xizaa pa ma gudxite binidxaba ique tu, bichia dxiifia bine lade tu.

6 Peru yanna ma bigueta Timoteu de Tesaldnica. Bisieche be laadu ra na be, de
yanna runi cre tu casi chiqué ne nadxii saa ru tu. Ne laca gudxi be laadu rieche tu ora
rietenala'dxi tu laadu, ne césica laadu zaqueca laatu napa tu gana gu'ya tu laadu. 7 Zaca
nga laani, hermanu ca', neca nabé nand ni cadidi du, peru bieche du ora gunna du zuhuaa
dxiichi ru tu. 8 Yanna ma undisa ique du, ne ma nuu du gana purti gunna du qué huaree
chu tu de Sefior. 2 Dede qué idxela du diidxa ud{' né du diuxquixe Dios pur laatu ne pur

ird modo huasieche tu laadu nezali be. 10 Ridx{ ne huaxhinni canf né du laabe, canaba
du laabe idu'ya du laatu para acané du laatu izaa chaahui ra riaadxa ru guni cre tu.

1 Rinaba du acané Dios Bixhoze nu ne Jesucristu Sefior stinu laadu ti ganda chi ganna
du laatu. 12 Ne acané Sefior laatu jma rusi ganaxhii saa tu ne ganaxhii tu ira binni casi
nadxii du laatu. 13 Ne cadi ibi'xhi ique tu sinuque guiaana tu para laa si, ti cadi quiba
donda ique tu nezalt Dios Bixhoze nu dxi guedané Sefior Jesus ird xpinni.

4

Modo racala'dxi Dios ibani ca xpinni

1 Hermanu ca', bisi'di du laatu modo racala'dxi Dios sa tu, ne cayuni tu ni. Yanna
rinaba du laatu jma rusi guni tu ni. Cayabi du ni laatu purti ma xpinni Jests laanu.

2 Ma nanna tu xi ird gudixhe Jesus gabi du laatu guni tu. 3 Ni racala'dxi Dios nga sa
tu jneza, cadi chu' né tu ni cadi xheela tu. 4 Ne cada tobi tu lacueza né xheela tu modo
riula'dxi Dios, ne laganaxhii laa purti risaca. 5Cadi guni tu casi runi cani qué runibia'
Dios, rapa ca xheela ca para si gaca xcustu ca'. ¢ Nin tobi de laatu qué chi chite tu
hermanu stitu de ni cuze'te du ri', purti nabé nand zusaba na Sefor ni guni ni. Maca
gudxi du ni laatu. 7 Purti un{' né Dios laanu para guni nu ni nacha'hui', cadi ni nadxaba'.
8 Cani qué ulabi ni cayabi du laatu rila? cadi zdcaxa cadi culabi binni guidxilayt, sinuque
cadi culabi Dios. Laa nda bidii laanu Espiritu Santu sti'.

% De enda ranaxhii saa la? cadi naquiifie ucaa gui'chi 14 tu, purti maca bisiidi Dios
laatu guni tu ni. 10 Ne rihuinni cayuni tu ni, purti nadxii tu ird ca hermanu ni nuu idubi
Macedonia. Peru rinaba du laatu, hermanu ca', laganaxhii jma que bia' nadxii tu yanna.
11 Cadi ma canaza tu cheri cherica', sinuque laucaa ique xhiifia si tu, ne laguni dxiina',

casi gudxi du laatu guni tu. 12 Zaca qué zapa cani qué runi cre Cristu xi pur ini' laatu, ne
qué ziaadxa laatu gasti'.

Modo ibigueta Sefior

13 Hermanu ca', racala'dxi du ganna tu xi raca binni ora ma guti, ti qué chu' tu triste
casi cani qué nuyubi nuld Cristu laa. 14 Runi cre nu césica guti Jesus ne bisibani Dios laa
zacaca zusibani be cani guti ma runi cre laa para guedané ca laa.

15 Nga runi racala'dxi du ganna tu xi na Dios: pa nabani nu dxi ibigueta Sefior, qué
zaza niru nu |4 cani ma guti. 16 Purti sicari nga chi aca ni. Zaca ti ridxi casi ora cayuni
mandar tuuxa, ne laca zucaa tobi de ca dngel ni jma risaca ridxi, ne zaxidxi trompeta sti
Dios, ne ziete Sefior de ib4'. Nirudd' ibani ca xpinni Cristu ni ma guti, 17 ne éraque laanu
cani nabani, guiasa né nu laaca tobi si lu bi para idxaaga nu Sefior lade za. Ma qué ziuu
ru dxi ixele nu de laa. 18 Lagiif' ni lade tu para guieche saa tu.

1 Hermanu ca', cadi naquiifie ucaa xi beeu o xi dxi gueeda Sefor, 2 purti maca nanna
dxichi tu dxi gueeda be la? mala guiuu be, casi riuu gubaana huaxhinni. 3 Ruluf' gasti chi
gaca, nuu dx{ guidxi, mala inaaze be laaca casi rinaaze yuuba ti gunaa ora ma gunda dxi
gapa ba'du'. Zaca zazaaca cabe, ne éraque ma qué zala cabe. 4 Peru laatu, hermanu ca',
ma biree tu ra nacahui, ma qué zanda inaaze dxi que laatu, purti cabeza tu ni. 5 Ma cadi
nuu tu lu guelacahui, purti ma zinanda tu ni dxandi ni gudixhe Dios, casi fiaca cuzaani be
laatu. ¢ Yanna, gatana nu ne cu' xpiaani nu. Cadi gaca nu casi cani qué runi cre, casi fiaca
nisiaasi ca'. 7 Purti huaxhinni nga rasi binni ne laca huaxhinni rixudxi. &Peru laanu,
zanda gabi nu ma bira gueela para laanu. Nga runi naquiifie cu' xpiaani nu, uzuhua'
dxichi nu lu ni runi cre nu ne ganaxhii saa nu, ne guietenala'dxi nu ma bild nu. Ird nga
zapa laanu. ° Purti cadi gudixhe Dios laanu para guiaba nd nu, sinuque para ganda ila
nu pur Jesucristu Sefior stinu. 10 Laa guti pur laanu ti ganda cueza né nu laa tobi si, pa
nabani ru nu, o ma guti nu dxi gueeda. 11 Nga runi lausieche saa casica cayuni tu, ne cada
tobi uyubi uzuhuaa chaahui stobi.

Ra culidxe Pablu ca hermanu
12 Hermanu ca', rinaba du laatu icaa tu stiidxa cani runi dxiifia lade tu, cani za niru
16 tu ne rabi laatu xi na Sefior guni tu. 13 Lausisaca laacabe ne laganaxhii laacabe purti

cayuni cabe dxiifia que. Ne cadi chu' dinde tu.

14 Hermanu ca', laulidxe cani nachaaba lade tu, cani qué na guni dxiifia'. Lagacané
cani cadxibi, ne cani ca'ru uzuhuaa chaahui, ne cadi ixhacala'dxi tu laaca'.

15 Laguuya ga qué chi uquixe tu ni guni binni laatu, sinuque lagaca nacha'hui ne ird
hermanu, ne zaqueca cani qué runi cre.

16 Cadi usaana tu de guieche tu, 17 ne lain{' né Dios sin guiaana dx{ tu. 18 Intiica izaaca
tu, laudii diuxquixe Dios purti nga nga ni na be guni cani ma nuu né Cristu Jesus tobi si.

19 Laudii lugar guni Espiritu Santu dxiifia luguid tu. 20 Laicaa stiidxa cani rui' né laatu
ni rabi Dios laa. 2! Lauyubi una nga ni jneza, ne nga laguiaana né. 22 Ne laixele de ird xixé

ni nadxaba'.
23 Dios riguixhe dx{ ladxid4' no, ne rinaba du laa usia pe xpida tu ne xquenda biaani

tu ne espiritu stitu, ne idubi naca tu, ti qué quiba donda ique tu dxi gueeda Jesucristu
Sefior stinu. 24 Zuni Dios ird nga luguia tu, purti runi ni rinf', ne laa un{' né laatu.

25 Hermanu ca', lain{' né Dios pur laadu.

26 Laudii stale diuxi ird hermanu ne laquidxi dxiichi laaca'.

27 Senor bidii naa dxiifia ri', nga runi cayabe laatu gu'nda tu gui'chi ri nezald ird ca
hermanu. 28 Jesucristu Sefior stinu cu' ndaaya laatu. Amén.

RAIROPA GUI'CHI BICAA SAN PABLU LU CA XPINNI
CRISTU NI NUU TESALONICA

1 Naa nga Pablu. Naa ne Silvanu ne Timoteu cucd' du gui'chi ri It tu, hermanu ca', ca
xpinni Cristu ni nuu ndaani guidxi Tesaldnica, cani ma nuu né Dios Bixhoze nu ne Sefior
Jesucristu tobi si. 2Rinaba laacabe cu' cabe ndaaya laatu ne quixhe dx{ cabe ladxidd' to.

Modo usaba nd Dios cani qué nulabi laa
3Hermanu ca', naquiifie cadi guiaana dxi du de ud{' du diuxquixe Dios pur laatu. Jneza
guni du ni purti cadu'ya du ze dxi jma rusi ziyuni cre tu, ne jma rusi cayanaxhii saa tu,
de ird xixé tu. 4Nga runi ratiica chuu du lade ca xpinni Dios ruluf du pabid' rieche né
du laatu. Rui né du laaca pabid' runi cre tu ne modo qué huaxhacala'dxi tu neca cayaani
nd cabe laatu ne cadi'di tu ra nagana. 5 Zacd nga rihuinni jneza runi Dios. Cayacand tu
yanna purti xpinni be laatu, peru zacané ni para ihuinni ma nuu tu para chu' tu ra runi

mandar be.
6Peru zuni Dios jneza. Zusaba na cani cayaani na laatu ca. 7 Ne laca zudii iziila'dxi cani

cayacana casi laanu. Zuni be ni dxi guiete Sefior Jesus de iba' ne ca dngel ni jma nandxé'
sti'. 8 Purti ziete lade bele para usaba na cani qué nicaa stiidxa', ne qué fiunibid' Dios.
9 Zundaa be laaca ra qué ziuu dxi iree ca lu nd enda nan4, ne qué ziuu ca ra nuu be, ne
qué zuuya ca enda sicart ne enda nandxd' stibe, 10 dxi gueeda be para usisaca ca xpinni
be laabe. Ira ca zudxiiba ca laabe. Ne laatu ziuu tu lade cabe purti bini cre tu stiidxa be
ni byui né du laatu.

1 Pur nga runi qué riaana dxi du de inf né du Dios pur laatu ti ganda usihuinni tu cadi
pur gana si guli be laatu. Laca rinaba du laabe acané be laatu ne enda nandxd' stibe, ti
gaca tu nacha'hui bia' gudixhe be gaca tu, ne acané be laatu lu dxiifia ni cayuni tu purti
runi cre tu Cristu. 12 Zacd zusisaca tu Jesucristu Sefior stinu pur modo nabani tu, ne laa
zusisaca laatu purti uca ca nacha'hui ne laatu, laa ne Dios.

2

Zeeda ti hombre ne enda nandxd' sti binidxaba'
1Hermanu ca', rarf ma chi uze'te du dxi gueeda Sefior Jesucristu, dxi gueda caa laanu.

ZRinaba du laatu cadi chu' tuuxa utiixhi ique tu nin cu' xizaa laatu, gabi laatu ma beeda
Sefior. Cadi guni cre tu laacabe neca na cabe Espiritu Santu biluf' ni laacabe, o nga unf'
cabe ra cultu, nin pa guiete ni lu xiixa gui'chi useenda cabe 1t tu na cabe laadu bise'nda
du ni. 3 Nin de ti modo qué chi udii tu lugar usiguii cabe laatu. Purti qué zadxina dxi
que, dede qué gaca ird ni ma nexhe gaca'. Ziasa stale binni zucaa 1d Dios, ne laca zeeda

ti hombre nuu né binidxaba', ni ma nexhe initild. 4 Zucaa 1 be ird ni zeeda de Dios ne
ird ni quixhe binni usisaca. Dede zadxifia dxi cui be jlugar Dios ndaani yu'du sti', ma na

be Dios laabe.
5 Qué rietenala'dxi tu gudxe ni laatu dxi nuaa lade tu la? ¢ Peru nuu ni cucueeza de

gueeda be ante ganda xhi be, ne laatu nanna tu tu laa. 7 Ma cayaca xhiina be, peru qué
zeeda be dede qué ixele ni cucueeza laabe que. 8 Oraque zeeda be, peru zadxifia dxi
guuti Sefior Jesus laabe ne bi iree ndaani ruaa. Casi gu'ya be gueeda Jesus, zunitild enda
nandxd' sti laabe. 2 Zedané hombre que enda nandxd' sti binidxaba'. Zuché be 14 binni,
zécaxa ca cayuni be milagru ne stale enda ridxagayaa. 10 Zuni be ird ni ganda para quite
be cani maca nexhe initild, cani qué nind nicaa ni dxandf para nild. 11-12Qué riné ca guni
cre ca ni, nga runi rudii Dios lugar irenda ca' ne guni cre ca ni cadi dxandf{', ti zacé guiaba
nd ca purti jma uyuula'dxi ca ni nadxaba'.

Maca uli Dios laatu
13 Nadxii Sefior laatu, hermanu ca', ne naquiifie cadi guiaana dx{ du de udi' du

diuxquixe Dios pur laatu, purti maca guli be laatu dede dxi bizult guidxilayd, para ila

tu ra usid Espiritu Santu ladxidé' to ne guni cre tu ni dxandi'. 14 Para nga uni' né be laatu
ra byui né du laatu stiidxa Jesucristu Sefior stinu, ti ganda isaca né tu laa.

15Hermanu ca' lauzuhuaa chaahui', ne cadi usiaanda tu ird ni bisi'di du laatu dxi nuu
du lade tu, nin ni huacéd' du It tu. 16-17Nabé nadxii Dios laanu ne uca nacha'hui ne laanu,
nga runi bidii laanu ti enda nayeche ni qué zaluxe, ne gudixhe ni sicart paralaanu. Yanna

rinaba du laabe ne Jesucristu Sefior stinu usieche cabe ladxidd' to ne acané cabe laatu
inf' tu ne guni tu puru si ni nach'hui'.

3

Laini' né Dios pur laadu
1 Hermanu ca', ma para iluxe du, rinaba du laatu ini' né tu Dios pur laadu ti guiuba

ireeche stiidxa Sefior, ne icaa cabe ni ird ladu casi ucuaa tu ni. 2 Ne lainaba lu Dios ula
laadu de lu né cani qué na guni jneza, cani runi ni na ique, purti cadi ird binni runi cre.

3 Peru zuni Sefor ni ma uni', zuzuhuaa chaahui laatu ne zapa laatu de ira ni nadxaba’'.
4 Nanna dxichi du cayacané Sefor laatu, nga runi cayuni tu ni gabi du laatu ne zuni ru
tu ni. 5 Sefior gacané laatu ganna tu pabia' nadxii Dios laatu, ne guni tu casi bi'ni Cristu:
cadi ixhacala'dxi tu.
Tu qué guni dxiifia’ cadi go

¢ Hermanu ca', cayabi du laatu casi fiaca Sefior Jesucristu fiabi ni laatu, laixele de
tutiica hermanu ni qué na guni dxiifia ne qué na guni casi bisi'di du laatu. 7 Maca nanna
tu naquiifie guni tu casi bini du dxi uyd' du lade tu. Qué fiu' si du lade tu sinuque bini
du dxiifia'. 8 Ne qué nidd' si du xqueta binni, sinuque bini du dxiifia ridxi ne huaxhinni
bia' ra gunda ti', para cadi gua nin tobi tu laadu. ° Neca jneza nudii tu laadu ni nibani né
du pur ni naca du, peru bini du ni para ului du laatu ximodo guni tu. 1° Purti gudxi ca du
laatu dxi nuu du lade tu, tu qué guni dxiifia la? cadi go. 11 Cuze'te du ni purti gunna du
nuu de laatu qué na guni dxiifia', canaundaachi si ni cayuni stobi. 12 Yanna racala'dxi du
ulidxe du cani qué na guni dxiifia ca, ne gabi du laaca guni ca dxiifia jneza ti gapa ca ni
ibani né ca', purti nga nga ni na Jesucristu Sefior stinu.

13 Ne laatu la? hermanu ca', cadi ixhacala'dxi tu de guni tu jneza. 14 Pa nuu tuuxa qué
na guni ni cucd' duri la? laguuya chaahui tu laa ne cadi idxaaga tu laa, ti ituf l4. 15 Peru
cadi gapa tu laa casi ni nanala'dxi laatu, sinuque laulidxe laa casi enda bi'chi'.

Sefior cu' ndaya laatu
16 Riguixhe dx{ Sefior ladxidd' no, ne laa pe quixhe dx{ ladxidd' to ira dxi ne intiica
gueeda luguia tu. Chu' né Sefior ird xixé tu.

17Naa nga Pablu. Naa pia' cucaa diuxiri'. Sicari rucaa luird ca gui'chi stinne', ti ihuinni
naa rucaa cani.
18 Jesucristu Sefior stinu cu' ndaaya ird tu. Amén.

PRIME GUI'CHI BICAA SAN PABLU LU TIMOTEU

1 Naa nga Pablu. Naca apdstol sti Jesucristu purti nga nga ni na Dios ne Sefior
Jesucristu. Gudixhe Dios uld laanu ra guni cre nu Jesucristu, ne nga runi ma ca ld nu
laa. 2 Cucaa gui'chi ri 16 lu, Timoteu, xiifie neza Jesucristu Sefior stinu. Dios Bixhoze nu
ne Sefior Jesucristu gu'ya lii ne cu' ndaaya lii ne quixhe dx{ ladxidé' lo'.

Xi guni né Timoteu cani rusiidi ni cadi dxandi'

3 Dxi ma chi guiaaxha guenda Macedonia, gudxe lii guiaanu Efeso, ne ngaca nga
racaladxe gabe lii yanna. Zaa nuu lu raca para ucueezu It cani canausiidi ni cadi dxandi'.
4 Ne ga'bu laaca usaana ca ca cuentu yooxho', ne de usirooba ca historia sti ca bixhoze
gola nu. Rutinde diidxa si ni laacabe, ne qué racané ni ganna binni ni gudixhe Dios gaca
ra guni cre binni laa.

5 Cayabe lii gu'nu ni ti acanéu laacabe guia ladxidd' cabe, ne cadi chu' ni uchiina
xquenda biaani cabe, ne guni cre cabe de idubi ladxidé' cabe ti ganda ganaxhii saa cabe.
® Nuu tu biree chu de ird nga, ne ma nisi ni qué iquiifie ricaa yu né ca'. 7 Racala'dxi cabe
usiidi cabe xi na Dios, peru qué riene cabe xi na be ne qué riene cabe ni rini' cabe. Peru
rusiidi cabe casi flaca nanna cabe.

8 Nanna nu jneza ley ni bidii Dios Moisés, peru pa iquiifie cabe ni casi gudixhe be
ni. 9 Naquiifie guietenala'dxi nu qué ra'ta ley para cani cayuni jneza sinuque para cani
cuchee, cani qué na uzuuba diidxa', cani qué runi ni na Dios sinuque ni na ique, cani qué
rizaala'dxi pa nuu Dios sinuque jma rica ique ni nuu ndaani guidxilayd ri', cani guuti
bixhoze o jfiaa, o binni, 10 cani riuu né ni cadi xheela', ca muxe', cani riba'na xiifii binni,
cani rusiguii, ne cani runi jurar ini' ni dxand{ peru qué runi ni. Para ca nga nga gu'ta ley
ne para tutiica ucaa 1d ni jneza iziidi binni. 11 Rihuinni jneza ni purti nga ca na ca diidxa
galan ni biaana ladxi naya gie', stiidxa Dios ni nandxd' ne risaca.

Modo bid Dios Pablu
12 Cayacané Jesucristu Sefior stinu naa cayune dxiifia ri'. Ne rudiee diuxquixe laa saca

bisisaca naa bia' para gune xhiifia'. 13 Bi'ni be ni neca unié laabe chiqué, uzaya nanda
ca xpinni be, ne udinde nia laaca'. Peru bid Dios naa purti ca'ru gune cre dxi bine ni, ne
qué ganna xi cayune'. 14 Nabé guca Sefior nacha'hui ne naa, ucané naa bine cre laa ne
gunaxhiee laa. Zaca runi be ora ma nuu né nu Cristu Jesus tobi si.

15 Dxand{ ni chi uzeete ri', ne ird binni nicaa ni de idubi ladxid4': beeda Cristu Jesus
ndaani guidxilayu, beda ulé cani cuchee. Naa ca' jma bichee'. 16 Nga runi bilasela'dxi
Dios naa, purti zacd jma bihuinni enda nacha'hui sti Jesucristu, para gu'ya cani ma nexhe
guni cre laabe, xi bi'ni be naa, ne laca gapa ca enda nabani ni qué zaluxe. 17 Qué ziuu dxi
guiaana dxi Dios de guni mandar guidxilayd. Qué ridu'ya nu laa, ne qué zati. Laa nga
tobi lucha Dios ni nabani. Nga runi usisaca nu laa ne ud{' nu diuxquixe laa.

18 Cusaana nia lii dxiifia ri', Timoteu xiifie'. Ma nannu xi uni' ca hermanu chiqué, dxi
bizeete ca ni gudxi Dios laaca de lii. Bietenala'dxi xi na cabe ti udxii It lu xhiifia lu sin cui
sa lu atrd. 19 Cadi guiaana dxiu de guni cre lu Cristu ne cadi gu'nu ni nannu cadi jneza,
purti nuu tu huayuni ni nanna cadi jneza, ne biaba. 20 Zaca bi'ni Himeneu ne Alejandru.
Ma bisaana laaca lu nd binidxaba ti iziidi ca cadi in{' ca Dios.

2

Modo ini" né binni Dios
1Nirudd' chi tidxe lii gu'yu inf' né cabe Dios pur ira xixé binni, ne inaba cabe laa cu'
ndaaya laaca', ne acané laaca', ne udii cabe diuxquixe laa pur ird ca'. 2 Naquiifie inf né
nu Dios pur presidente ne ird ni runi mandar, ti ganda chu' dx{ xquidxi nu, ne ibani nu
sin cu' xa ique nu gasti'. Ne ibani nu modo racala'dxi Dios ti qué gapa binni xi pur in{'
laanu. 3-4 Zacd nga riula'dxi Dios inf' né tu laa, ne jneza ni. Laa bila laanu, ne racala'dxi

uld ird binni, ne ganna ca ni dxandi'. > Tobi lucha Dios nuu, ne tobi si tu zanda in{' né
laabe pur laanu, Jesucristu ni beda gaca binni guidxilayu. ¢ Dxi bidxifia dxi gudixhe Dios
ihuinni racala'dxi uld ird binni la? beda gati Cristu, beda tixe saca ila cabe. 7 Ne nga runi
biseenda naa giie nia cani cadi judiu stiidxa', usiide laaca ni dxandi ti guni cre ca'. Dxandi{
ni canié', cadi cusiguiee', purti ma xpinni Cristu naa.

8 Racaladxe in{' né ca hermanu de ird guidxi Dios, peru gu'ya chaahui ca pa naya
ladxidé' ca', pa cadi cadxiichi ca', pa cadi nuu dinde né ca iruti para guni ca ni. °Ne
ca hermana la? cadi gacu ca lari ni cadi jneza gacu xpinni Cristu, nin uyubi ca chu'la'dxi
binni laaca pur modo guni ca ique ca' o gaze ca oro o perla o gacu ca lari nabé risaca,
10 sfnuque uyubi ca chu'la'dxi binni laaca purti nacha'hui ca ne runi ca jneza casi
naquiifie guni ca xpinni Dios. 1 Ne cui dx{ ca ra cultu ucaa diaga ca' ti iziidi ca'. 12Qué
rina'ya usiidi gunaa ra cultu nin gapa ca xiixa dxiifia para guni mandar ca hombre,
sinuque ucaa diaga ca sin in{' ca'. 13 Purti nirudé' biza' Dios Adan, éraque ru biza' Eva.
14 Ne cadi Adén di bisiguii binidxaba', sinuque Eva, ne laa bichee. 15 Peru zald gunaa ra
gapa xiifii pa guni cre ne ganaxhii Dios ne gaca nacha'hui ne chu' xpiaani'.

3

Modo ibani ca xaique sti xpinni Cristu

1 Casi na cabe que: Pa nuu tuuxa cd ique gaca xaique sti ca xpinni Cristu la? jneza
ni cd ique guni. 2 Peru ganna ca, naquiifie ibani jneza, cadi gapa chupa chonna gunaa,
sinuque xheela si, ne ganna ucueeza laa ne cu' xpiaani', ne cadi guni gasti para in{' binni
laa. Ne naquiifie chu' para uchagald binni ora tiica gueda guiete ralidxi, ne ganna usiidi'.
3 Naquiifie gaca ni tobi ni qué rixudxi ne qué ruyubi diidxa ne qué runi ni cadi jneza para
si gapa bidxichi, sinuque tobi ni nacha'hui', ne nadé', ne cadi nisi ca ique gapa bidxichi,
4 tobi ni nanna guni mandar ndaani lidxi ne usiidi ca xiifii uzuuba diidxa sin icabi ruaa.
5 Purti pa qué ganna be guni mandar be ndaani lidxi be la? ximodo zanda gapa be ca
xpinni Dios ya'. ¢ Cadi gaca ni tobi ni deru cayuni cre, paxa ora gueda udxiiba laca laa
ne guiaba nd casi biaba na binidxaba'. 7 Naquiifie gaca ni tobi ni risaca, cadi nezali ca
hermanu si, sinuque ne nezalt cani qué runi cre, ti cadi chu' tu in{' laabe para gaca ni na
binidxaba'.

8 Zaqueca ni gaca didcono, gaca ni tobi nabani jneza ne runi ni rini', ne qué rixudxi,
ne qué runi ni cadi jneza para si gapa bidxichi, 2 ne chi nanda ni bilui' Dios laanu guni
cre nu, sin iree chu de laani. 10 Naquiifie ihuinni pa zaquiifie be para dxiifia ca, éraque
ru icaa be ni. 11 Zaqueca ca gunaa ni guni dxiifia ca, laca naquiifie ibani jneza, cadi inf'
binni, ganda ucueeza laa, ne cadi quite si binni.

12Dj4cono laca naquiifie cadi gapa chupa chonna gunaa, sinuque xheela si, ne ganna
guni mandar ndaani lidxi ne ucueeza It ca xiifii'. 13 Purti didcono ni runi xhiifia jneza la?
rudxiiba cabe laa, ne éraque jma rusi zanda giii né binni modo runi cre Cristu Jesus.

Nandxé' ni runi cre nu
14 Ma naguixhe chaa ra nuu lu', peru cucaa ga'ya ndi I lu', 15 quenquita indaa guenda'.

Peru ma nannu ximodo naquiifie gu'nu dxiifia lade ca xpinni Dios ni nabani. Laacabe
cayapa cabe stiidxa be ndaani guidxilayt ri', ne cucueeza cabe cani rucaa 14 ni. 16 Iruti
zanda in{' cadi nandx4' ni runi cre nu, neca nagana guiene binni ni casi ze'. Ndi nga laani:
Beda gaca Dios binni guidxilayu:

bisihuinni Espiritu Santu qué nuchee be,

ne biiya ca angel laabe.

Bireeche stiidxa be lade ird binni,
uyuu tu bini cre laabe,

ne bigueta be iba'.

Ziuu tu iree chu

1 Cayabi dxichi Espiritu Santu laanu, dxi mayaca gueeda Cristu ziuu tu iree chu de ni
runi cre nu, zinanda enda rusiguii ne ira ni rusiidi binidxaba'. 2 Zuna diaga cabe ni de
ruaa cani nabé rusiguii dede ma qué racana ladxidé'. 3 Zabee ca de ichagana binni ne
laca zabee ca de go binni xiixa endard, neca Dios biza' ca endaré ca para go ca xpinni ne
udii ca diuxquixe laa. 4 Nazaaca ird ni bizd' Dios. Qué gapa nu xi pur udx{' nu nin tobi
de laani, sinuque icaa nu ni, ne udi' nu diuxquixe laa. > Zanda idé' no ni, purti ra udi' nu
diuxquixe laabe riguu be ndaaya ni.

Modo ibani Timoteu lade ca hermanu

6 Pa gusiidu ca hermanu casi cayabe lii ri la? zu'nu xhiifia Jesucristu jneza, ne laga
cayu'nu ni la? zidx4 ladxidd' lo de stiidxa Dios ni runi cre nu, ca diidxa galdn ni maca
zinanda lu de ma xadxi. 7 Cadi quitu stiempu lu luguié ca cuentu yooxho ni ricaa yu né
binni, sinuque bicaa ique sa lu gaxha de Dios. 8 Caadxi si racané ejerciciu cuerpu stinu
para gapa stipa, peru ni zacané pe laanu la? nga uyubi nu sa nu gaxha de Dios, purti
nga zaquiifie laanu lu enda nabani ni napa nu yanna ri' ne ni gueeda ru'. 2 Dxandi ni, ne
ird binni nicaa ni de idubi ladxidé'. 1 Nga runi laanu runi nu dxiifa', ne rudxi' 14 nu ni
nagana, purti ma ca 14 nu Dios ni nabani, ni cayapa ird binni, jma rusi cani runi cre laa.

11 Gudxi ca hermanu guni ird nga, ne bisiidi chaahui ni laaca'. 12 Biyubi modo infu',
bi'ni jneza, gunaxhii ca xcaadxi, bini cre de idubi ladxidd' 10", ne bibani naya para uluf' lu
cani ma runi cre ximodo sa ca', ti cadi udxii deche ca lii tisi nahuiini lu'. 13 Laga cabeza lu
guenda', bichifia ird ca hermanu, biinda né laaca stiidxa Dios, bisiidi chaahui ca hermanu
ne ucané laaca udxii 14 ca lu xhiifia Dios. 14 Biquiifie gracia ni uni' Dios icoou dxi gudixhe
nd ca hermanu gola luguid lu'.

15Bicaala'dxi gu'nu ird ni cayabe lii ri', de idubi ladxidd' lo', ti gu'ya cabe ze dxi ziyene
lu jma. 16 Biiya ibani lu jneza ne zaqueca biiya usiidi lu ni jneza ne cadi iree chu lu de
laani. Pa chi nanda lu ird ni cayabe lii ri la? zald lu' ne laca zula lu cani cusiidi lu'".

5

Modo guni Timoteu xhiifia Dios

1Cadi tinde neu ti hermanu ni ma nagola, sinuque uni' né laa ne diidxa nadé' casi ninf'
neu bixho'zo'. Ne gupa cani nahuiini casi bi'chi lu'. 2Ne zaqueca ca gunaa gola, laca gupa
laaca casi jfloou', ne ca binni dxaapa huiini casi biza'nu sin inf' ique lu gasti de laaca'.

3 Gucané ca viuda ni huandi qué gapa tu gu'ya laa. 4 Peru cadi naquiifie gacané nu ca
viuda ni napa xiifii o xiaga, purti naquiifie iziidi ca xiifii cabe gacané laacabe saca bisiniisi
cabe laaca', purti nga nga riula'dxi Dios guni binni, ne jneza ni. 5 Ni dxand{ viuda, qué
gapa tu gu'ya laa la? ma Dios si cd It, ne zani{' né laa ridx{ ne huaxhinni. ¢ Peru viuda
nabani modo na ique la? cadi ulabi tu laa. Casi fiaca ma guti. 7 Gudxi laacabe guni cabe
ird ni cayabe lii ri', ti cadi in{' binni laacabe. & Ti hermanu ni qué ulabi ca lisaa ne jma
rusi pa qué ulabi ca binni lidxi, ma biree de ni runi cre, ne zeda aca jma nadxaba que ni
qué runi cre.

9 Lu gui'chi ra ricd 14 ca viuda, laucaa 14 ca viuda si ni ma bisaa sesenta afiu, ni
qué nibeza né stobi laga nabani xheela'. 10 Laguuya pa runibid' binni laabe pur xiixa
nacha'hui huayuni be, casi pa jneza bisiniisi be xiifii be, pa huachagald be binni ralidxi
be, pa huayacané be ca hermanu sin aca be nayd', pa huayacané be cani cadi'di ra nagana,
o stobi stobi enda nacha'hui ni bi'ni be.

11 Peru cadi ucaa tu 14 ca viuda nahuiini ru', purti zuquiinde laaca ichagana ca ne ma
zusaana ca xhiifia Cristu, 12 neca ma bidii stiidxa ca guni ca ni. Zaca zagui'ba donda ique
ca'. 13Ne cadi nga si, sinuque laca riaa cabe enda nachaaba', ma canaza cabe yoo pur yoo.
Ne ni jma rusi feu riziidi cabe ucha cabe cuentu ne riguu ruaa cabe ratiisi ne rini' cabe
ni cadi jneza inf' cabe. 14 Nga runi racaladxe ichagana ca viuda ni nahuiini ru', gapa ca
xiifi ca', ne cui ca yoo, ti cadi gapa binni xi pur ini' ca xpinni Cristu. 1> Purti nuu caadxi
de laaca ma bitiixhi binidxaba ique.

16 Pa nuu tuuxa hermanu o hermana napa viuda lade binni lidxi, naquiifie acané laabe,
ti cadi gua ca xpinni Cristu laabe ne zacé zugaanda ni idopa para ca viuda ni dxandi qué
gapa tu gu'ya laa.

17 Naquiifie udii tu ni ibani né ca hermanu gola naca xaique lade tu, cani cayuni xhiifia
jneza, jmarusi cani qué rusaana na de giii stiidxa Dios ne usiidi'. 18 Purti na Xqui'chi Dios:
“Cadi cu' lu guixhe xii ruaa buey laga cayuni dxiifia'.” Ne laca na ni: “Naquiifie guiaxa
ni runi dxiifia".”

19 Cadi ucaa dia'gu pa gueda nduu tuuxa xqueja ti hermanu gola pa cadi né ca chupa
chonna hermanu ni bi'ya dxandi bichee be. 20 Peru tutiica cuchee 1a? udinde né laa
nezald ird hermanu, ti idxibi ca xcaadxi. 21 Chi tidxe ca' lii nezalid Dios ne Sefior Jesucristu
ne ca angel sti', bi'ni ird ni cayabe lii ri'. Bisaba nd cani uchee, tutiica naca. 22 Cadi casi
zeu' quixhu tuuxa guni xhiifia Dios, ne cadi chi chuu lu lu enda ruchee sti stobi, sinuque
biyubi cadi uchee Iu'.

23 Para ma cadi aca huara xhaata lu la? cadi gueu' nisa si, sinuque ne caadxi vinu.

24 Nuu tu rihuinni cuchee de ca yanna. Ne nuu la? dede dxi cuidxi Dios cuenta
laa ihuinni ni. 25 Zaqueca ird enda nacha'hui guni binni rihuinni dxichi, ne neca qué
nihuinni ni yanna, peru qué ziaana ni ra naga'chi'.

1 Hermanu ni cayuni xhiifia binni la? naquiifie uzuuba stiidxa xpixuaana ti qué chu'
tu in{' Dios nin ni rusi'di nu. 2 Ne pa laca hermanu xpixuaana be la? cadi pur nga qué
izaala'dxi be guni be ni na, sinuque jma rusi ucaa ique be guni be xhiifia', purti hermanu
stibe ni nadxii be cayacané be. Byui' ni ne bisiidi ni.

Enda ruyubi gapa bidxichi

3 Tutiica usiidi adxé para ni gudxe lii ca, ne qué ricaa stiidxa Jesucristu Seflor stinu
nin ni runi cre nu la? 4 zeda gaca tobi ni rudxiiba laca laa ne qué ganna gasti'. Cadi
nazaaca, nisi cuyubi icaa yu né xiixa diidxa'. Racd nga ruzuld enda ruyubi tidi 1a stobi,
enda ridinde, enda runind saa ne diidxa', ne enda qué runi cre saa. 5 Qué riaana dxi
cabe de tinde cabe, purti ma bicahui xquenda biaani cabe, ma qué ganna cabe xii nga
dxandi'. Zacaxa cabe ti modo para gapa binni bidxichi nga chi nanda Cristu. Bixele de
laacabe. ¢ Dxandi ricu ca xpinni Cristu, pa guieche né ca bia' napa si ca'. 7 Gasti qué
fledané nu ndaani guidxilayt ne gasti qué ziné nu ra chuu nu. & Nga runi, zaa naca gapa
nu bidxichi, inque si napa nu ni idé' no ne ni gacu nu, nga si guieche né nu. °Cani ruyubi
gapa bidxichi la? riaba ndaani na binidxaba', ne rizabila'dxi ni qué iquiifie', ni runina si
binni. Rusiu'dxu ni xpida cabe ne runitilt ni laacabe. 10 Enda ranaxhii bidxichi nga xcu
enda ruchee. Nuu tu huaree chu de Dios pur laani ne nabé huayacana.

Guni Timoteu ird ni biaana ladxi nd' sin idxibi
1 peru lii, yAquexa ma xpinni Dios lii, bixele de ird nga. Bi'ni pur ibani lu jneza ne pur
sa lu gaxha de Dios. Cadi usaanu de guni cre lu laa, ne gunaxhii laa de idubi ladxidé' lo'.
Cadi iree lu gana, ne uca nadé'. 12 Bidxii l4 ni runi cre lu'. Ma napu enda nabani ni qué
zaluxe, biiya gd qué chi undaa lu ni, purti para nga uni' né Dios lii, ne un{' lu nezald stale

binni ma runi cre lu Cristu. 13-14 Yanna, ni chi tidxe lii rari di la? chi tidxe ni lii nezali
Dios ni rudii enda nabani ird xixé, ne nezalu Jesucristu ni qué nidxibi nin{' ni dxandf dxi

zuhuaa 1t Poncio Pilatu. Nezald cabe cayabe lii gu'nu ird ni biaana ladxi nou' gu'nu', ne
bi'ni ni jneza casi nexhe gu'nu ni, dede dxi gueeda Jesucristu Sefior stinu. 15 Zuseenda
Dios laabe dxi gudixhe gueeda be. Laa nga tobi lucha Dios ni risaca ne ni nandxd', xaique
sti ird rey ne ird xixé ni runi mandar. ¢ Laa ti qué ziuu dxi gati', ne nabé naya'ni ra nuu
dede iruti qué zanda idxifia. Nin ti binni guidxilayt qué huayuuya laa ne qué zanda gu'ya
laa. Lausisaca laabe purti iruti ru nandxé' casi laabe. Amén.

17 Gudxi cani napa bidxichi cadi aca naya né ca xpidxichi ca', ne cadi ica 1t ca ni purti
zanda guiaana ca sin gasti'. Sinuque ica It ca Dios ni nabani purti laa rudii laanu ira ni
usieche laanu. 18 Gudxi laacabe gaca cabe nacha'hui', gacané cabe binni de idubi ladxidé'

cabe, ne cadi gaca cabe naguibi', sinuque iquiifie cabe xpidxichi cabe para acané cabe
stobi. 19 Zaca zutopa 14 cabe ni dxandi risaca ne ni iquiifie laacabe stobi dxi, ne ma qué
zundaa cabe enda nabani ni qué zaluxe.

20 Timoteu, gupa dxiichi dxiifia ni biaana neu'. Qué chi ucaa dia'gu ca diidxa ricaa yu
né cabe ni cadi zeeda de Dios, nin ni na cabe enda biaani peru cadi dxand{'. 2! Nuu caadxi

zinanda ni, ne biree chu de ni runi cre.
Dios cu' ndaaya lii. Amén.

RAIROPA GUI'CHI BICAA SAN PABLU LU TIMOTEU

1 Naa nga Pablu. Naca apdstol sti Jesucristu purti gudixhe Dios gaca ni. Canayué nia
binni stiidxa enda nabani ricaa nu ra riu' né nu Cristu Jesus tobi si. 2 Cucaa gui'chi ri 1a
lu, Timoteu, xiifie ni nadxiee'. Rinaba lu Dios Bixhoze nu ne Cristu Jesus Sefior stinu guia
lii, cu' ndaaya lii, ne quixhe dx{ ladxidé' lo'.

Usihuinni Timoteu xi runi cre

3Zinanda Dios de idubi ladxidud' casi bi'ni ca bixhoze gola', ne cada inié nia laabe ridx{
ne huaxhinni rinaba laabe pur lii, ne rudiee diuxquixe laabe. 4 Rietenaladxe pabid' biina
lu dxi biree ra nuu lu'. Yanna fiacaladxe fiuuya lii ti nidx4 ladxidud' de enda nayeche'.
5Laca rietenaladxe pabid' runi cre lu Dios casi bini cre jfioou bida ne jfioou', Na Loida ne
Na Eunice. Ne nanna zacaca runi cre lu de idubi ladxidé' lo".

¢ Dxi gudixhe naya luguid lu', bidii Dios gracia lii para gu'nu xhiifia'. Biquiifie ni casi
zeda yu'nu', cadi gapu siou' ni. 7 Purti bidii Dios laanu Espiritu sti', cadi para guni laanu
namuxe', sinuque para udii stipa laanu udx{' Ii nu, ne acané laanu ganaxhii nu binni, ne
cu' xpiaani nu. 8 Nga runi cayabe lii giii lu stiidxa Sefior sin idxi'bu ne cadi ituf 1t lu tisi
yeguayuaa pur laabe, sinuque uyuu né laadu lu enda nan ni nexhe para cani giii stiidxa
be, bia' stipa udii Dios lii. ® Laa bild laanu ne ulee chu laanu para laa, cadi pur ni bini nu,

7. . X- . X. . X- 7’ .X
sinuque purti nga ucala'dxi be. Dede dxi ca'ru cha guidxilayt maca gudixhe be gaca be
nacha'hui ne laanu ra chu' né nu Cristu Jesus tobi si. 10 Yanna ma bihuinni ni ra beda ula
. /7 ., .o . . V4 Z X . .
esucristu laanu lu néd enda guti, ne beda udii enda nabani ni qué zaluxe cani guni cre
stiidxa'.

11 Gul{ Dios naa giie stiidxa', ne biseenda naa chi usiide ni cani cadi judfu. 12 Nga runi
cayacana'ya yanna. Peru cadi catuf lua', purti ma nanna dxi'che tu rune cre, ne nanna
dxi'che zanda gapa be ird ni gudixhe lu na be dede dxi gueeda be.

13 Yenanda ni bisiide lii purti nga nga ni dxand{'. Cadi ixele lu de ni runi cre nu, nin
usaanu de ganaxhii lu binni. Zanda ganaxhii saa nu purti nuu né nu Cristu Jesus tobi si.

/. . X- / , Z /7 .o . . . X-
14 Napa nu Espiritu Santu ndaani ladxid4' no, ne laa zacané lii gu'nu ni bisaana Dios ladxi
nou'.

15 Nannu xi bi'ni ca de Asia naa. Bisaana ca naa stube', ra zeeda Figelo ne Hermdgenes.
16 Peru rinaba lu Dios guid hermanu Onesiforo ne binni lidxi purti stale tiru bisieche naa.
Neca yeguayuaa qué nitui 1a be, 17 sinuque casi bedandd be Roma beda yubi be naa dede
ra bidxela be naa. 1 Ne nannu pabia' ucané be laanu ndaani guidxi Efeso. Rinaba lu Dios
guid laabe dxi cuidxi cuenta binni.

2

Casi ti soldadu sti Jesucristu

1Ne lii 1a? xiifie', ma nannu nuu Dios para acané cani nuu né Cristu Jesus tobi si. Bidii
lugar acané be lii. 2Ira ni bi'yu bisiide binni, bisiidi ni cani nannu zanda usiidi ni stobi.

3 Guca soldadu cha'hui sti Jesucristu. Cadi ixhacala'dxu ora tidi lu ra nagana. 4 Qué
zanda gaca tuuxa soldadu ne gapa sti dxiifia tobi si tiru, purti naquiifie guiaana be para
guni be ird ni na xaique stibe. 5 Zaqueca ni riguite juegu laca naquiifie quite jneza, pacaa
qué zacaa premiu. ¢ Ne ni guni dxiifia rafiaa 1a? nirudé' laa icaa ni udii rafiaa sti'. 7 Biiya
chaahui ni cayabe lii ri', ne zusiene Sefior lii ird ni.

8 Bietenala'dxi xi na stiidxa Cristu ni canayué'. Za be de David ne bibani be de lade
gue'tu'. 9 Cayacana'ya ne yeguayuaa casi gubaana purti cayué stiidxa be que. Naa
yeguayuaa peru stiidxa be cadi yeguyoo. 10 Qué riguiche ruaa tide ira ni, para gacania
cani guli Dios, ti laca ganda ila ca ra gacané ca Jesucristu tobi si, ne gapa ca enda nayeche
ni qué zaluxe.

11Ndi nga laani:

Pa gati né nu laabe la?

laca zabani né nu laabe.
12Ne pa gacand nu pur laabe la?

laca zuni mandar né nu laabe.
Pa udxi' deche nu laabe la?
laabe laca zudxii deche be laanu.
13 Peru neca uché' né nu laabe,
laabe qué zuchee né be laanu,

purti qué zuchee né Dios ni ma unf'.

Guni Timoteu dxiifia casi riula'dxi Dios
l4Bisietenala'dxi ca hermanu ird nga, ne gudxi laaca nezald Sefor cadi icaa yu ca xiixa
diidxa huati si, purti qué racané ni iruti', sinuque ruchenda si ni cani guna diaga ni.
15Bjcaala'dxi gu'nu dxiifia modo chu'la'dxi Dios ti qué gapu xi pur ituf [t lu nezalu. Bisiidi
stiidxa be jneza. 1¢ Cadi icaa yu lu diidxa ni cadi zeeda de Dios, nin intiica diidxa ni qué
racané iruti', purti cani runi zaca la? ze dxi jma rusi zixele ca de Dios. 17 Zeda gaca ni

casi ti enda huara ni ruuti ne ricd. Zareeche ni lade binni. Zacé canausiidi Himeneu ne
Fileto. 18 Ma qué runi cre ca ni dxandi', ne na ca ma bisibani Dios ca gue'tu'. Zacd caguu

cabe xizaa caadxi ni ma runi cre. 1° Peru cani ma xpinni Dios la? qué zanda ibi'xhi', purti
ma stibe laaca', casi cd lu gui'chi': “Runibid' Sefior una nga ni dxandi xpinni.” Ne laca
cé: “Ni dxand{ xpinni Sefior la? naquiife ixele de ird ni cadi jneza.”

20 Ndaani ti yoo ro' nuu traste de oro ne de plata, ne laca nuu de yaga ne de yu, caadxi
para ora aca xiixa risaca ne xcaadxi para ird dxi. 21 Para iqui'fie nu lu xiixa ni risaca ne
guni nu xhiifia Sefior 1a? naquiifie ixele nu de ird ni nadxaba', ne éraque zaqui'fie nu
para intiisi ni nacha'hui'.

22 Stale ni cadi jneza riguba yu cani nahuiini ru'. Bixele de laacani ne bidxii 1a ibani
lu jneza. Bini cre Dios ne gunaxhii binni ne biyubi cadi tinde tu, lii ne ird cani canaba lu
Dios de idubi ladxidd' para acané laaca'. 23 Cadi ulabi lu diidxa huati si ni qué rinf' gasti',
purti ma nannu rutinde si ni binni. 24 Bi'ni casi naquiifie guni cani cayuni xhiifia Sefior:
cadi uyubu diidxa', sinuque guca nacha'hui ne ira binni, bisiidi laacabe jneza ne cadi
iree lu gana. 25 Uni' ne diidxa nadd' ora culidxe lu cani qué na icaa stiidxa Dios. Zanda
ca ucuudxi be ladxidé' ca', inaba ca perddn laabe, ne ganna ca xii nga dxandi'. 26 Ne zaca
zaxele 1 ca ne zaree ca lu na binidxaba ra naaze laaca para uzuuba ca stiidxa'.

3

Dxi gueeda Cristu

1 Laca naquiifie gannu jma nagana zaca ni ora mayaca izaa xhi guidxilayt. 2 Purti
zuyubi binni para laa si, ne nisi bidxichi zacd ique ca'. Zuni ca laaca nandxé' ne zaca ca
nayd', ne zaguifie yu ca stiidxa Dios. Ma qué zuzuuba ca stiidxa jfiaa ca ne bixhoze ca'
ne qué zulabi ca laacabe. Zabani ca modo na ique ca' ne nin zanna ca pa nuu Dios. 3 Qué
zanaxhii ca binni ne qué zid ca iruti', ne nisi zazd ca zani' ca binni. Qué zanda ucueeza
ca laca laaca de guni ca ni na ique ca'. Zunina cabe binni ne zaca nanala'dxi cabe ira ni
jneza. 4Zutoo cabe xhamigu cabe, ne qué zuni It cabe guni cabe intiisi, ne zudxiiba cabe
laca laacabe. Zuyubi cabe ni chu'la'dxi cabe lugar de nuyubi cabe Dios. > Zand cabe runi
cre cabe Dios, peru qué zusihuinni cabe enda nandxd' sti'.

Qué chi idxaagu casi laacabe. ®Lade cabe zeeda cani richuu ralidxi binni riguite ique ca
gunaa nahuiini ique, cani nanna nabé huachee, cani rinanda ird ni rului'la'dxi'. 7 Ruyubi
ca iziidi ca de ird', peru qué zanda guiene ca ni dxandi'. & Chiqué uyuu chupa bruju bicaa
14 Moisés, Janes ne Jambres. Casi bi'ni cabe que, zaqueca cayuni cani canaucaa li ni
dxand{ yanna. Ma bicahui xquenda biaani cabe ne ma qué zaquiifie cabe para lade cani
runi cre. °Peru qué zaguite cabe binni xadx{, purti zuuya ca nahuati si cabe, ne zeda
iluxe cabe casi cani bicaa i Moisés que.

Ni na Pablu guni Timoteu

10 Peru lii, ma nanna chaahui lu ni bisiide' ne modo bibane', xi cé ique gune', ne xi
rune cre. Qué huaxhacaladxe iruti', sinuque huayanaxhiee' ird', ne nannu ird ni udide
1 ra uzabi nanda cabe naa, ne ird modo ucana'ya'. Ne laca nannu xi bizaaca ndaani
guidxi Antioquia, Listra ne Iconio, pabid' uzd nanda cabe naa, peru bild Sefior naa de
ird ni. 12 Zacaca zaca ird ni racala'dxi sa modo na Cristu Jesus, zazabi nanda cabe laaca'.
13 Peru cani canauchee ne canausiguii la? ze dxi jma rusi zinitild ca'. Caguite ca binni ne
caguite binidxaba laaca'.

14 Peru lii, qué chi undaa lu ni ma biziidi lu', ni nanna dxichi lu dxandi'. Runibiéu' ni
bisiidi ni lii, 15 purti dede dxi nahuiini lu biziidi lu ni c4 lu Xqui'chi Dios ni zanda usiene
lii ximodo ild binni ra guni cre Cristu Jesus. 16 Ird Xqui'chi Dios, Espiritu Santu uni' xi ic4,
ne nuu ni para usiidi ni laanu ne para ulidxe ni laanu ne para gabi ni laanu paraa cuché'
nu ne para acané ni laanu ibani nu casi na Dios, 17 ti iziidi chaahui ca xpinni Dios para
ganda guni ird ni riree ndu.

4

1 Zeeda Jesucristu casi rey para cuidxi cuenta ird binni. Nezalt be ne nezal Dios
cayabe lii 2 giii lu stiidxa be. Byui' ni ora tiisi, pa ruluf' zacaa cabe ni o neca ruluf' qué
zacaa cabe ni. Bicuudxi laacabe, bilui' laacabe paraa cuchee cabe, ne bilidxe laacabe.
Zacd bisiidi laacabe sin ixhacala'dxu'. 3 Purti zadxifia dxi ma qué zand cabe ucaa diaga
cabe cani rusiidi ni dxandi{', sinuque zuyubi cabe adxé adxé tu usiidi laacabe ni chu'la'dxi
cabe. 4Zudxii deche cabe ni zeeda de Dios ne jma zacd ique cabe ni riguixhe binni. > Peru
lii, biiya qué chi utiixhi cabe i'cu', ne cadi ixhacala'dxi lu enda nana ni gueeda luguid lu'.
Bicaa ique giii lu stiidxa Cristu ne bi'ni ird ni bisaana Dios ladxi nou'.

© Ma nanna mayaca guuti cabe naa. Ma cadxifa xhiora'. 7 Bine xhiifia Dios dede bia'
ra gunda ti', qué nixele de ni rune cre. Casi faca bixoofie ne ird stipa stinne', ne yanna
ma yendaya lu raya. 8 Cabeza ti premiu naa saca bine xhiifia jneza. Zudii Sefior ni naa
dxi ganda dxi icaa ni. Laa huaxa juez ni runi jneza. Cadi para naa sia' napa be, sinuque
ne para ird ni ca 14 guiuba ganda dxi gueeda be purti nadxii laabe.

Ra canaba Pablu gueeda Timoteu

9 Biyubi gueda guuyu naa nagueenda. 10 Purti ma bisaana Demas naa. Jma cd ique ni
nuu ndaani guidxilayu ri', ne ma ze Tesaldnica. Crescente ze Galacia, ne Titu ze Dalmacia.
11 Ma Lucas si nuu ne naa rar{'. Biyubi Marcu guedanéu ora gueedu', purti zanda acané
naa lu xhiifia Dios. 12 Ma ze Tiquico Efeso. Naa biseenda laa raqué. 13 Dané xhamarra
ni bisaana Troas, ralidxi Carpu, ora gueedu', ne ca libru stinne'. Ne qué chi usiaandu ca
gui'chi stinne'.

14Nabé huayunind Alejandru, herrero que, naa. Zuquixe Sefior ird ni laabe. 15> Biiya g
lii ne laabe, purti nabé huacaa 1a be ni rusi'di nu.

16 Primé tiru bichina cabe naa ra nuu justicia iruti qué fiacané naa. Ird ca bisaana ca
naa. Rinaba lu Dios cadi uquixe ni laacabe. 17 Peru Sefior huaxa qué nixele de naa ne
ucané naa biree de raqué. Casi faca bild naa de ruaa lion, ne zaca gunda yegiié stiidxa
Cristu lade ird cani cadi judfu. 18 Ne nanna zula Sefior naa de ird ni nadxaba', ne zapa
chaahui naa dede idxifia dxi chiné naa iba' ra runi mandar. Qué chu' dxi guiaana dxi nu
de usisaca nu laabe. Amén.

Diuxi ne ndaaya'
19 Bidii diuxi Prisca ne Aquila ne ird binni lidxi Onesiforo. 20 Biaana Erasto ndaani
guidxi Corinto. Ne Tréfimo huard, bisaana laa Mileto. 2! Biyubi gueedu ante ganda ca

beeu nanda. Ucuaa stiuxi Eubulo, Pudente, Linu, Claudia, ne ca xcaadxi hermanu.
22 Chu' né Sefior Jesucristu lii ne cu' Dios ndaaya ird tu. Amén.

GUI'CHI BICAA SAN PABLU LU TITU

1Naa nga Pablu ne naca apdstol sti Jesucristu para acania cani ma guli Dios, ti guni cre

chaahui ca', ne usiide laaca ni dxandi', ti ibani ca modo na be 2 ne icaa ca enda nabani
ni qué zaluxe. Qué rusiguii be, ne dede dxi ca'ru cha guidxilay uni' be zacaa nu enda

nabani ca. 3 Bidxifia dxi uluf' be ni binni ne bisaana be ni ladxi naya giie ni. Cayune ni
purti laabe gudxi be naa gune ni. Laabe bild be laanu. 4 Cucaa gui'chi ri It lu, Titu, xiifie
neza Jesucristu ni runi cre nu. Rinaba lu Dios Bixhoze nu ne Sefior Jesucristu, ni bild
laanu, cu' ndaaya lii ne quixhe dxi ladxidé' lo'.

Xi ird naquiifie guni Titu Creta

5 Bisaana lii lu isla Creta para unduuxe lu dxiifia bizuld nu, ne ird guidxi cui lu ti
hermanu gola, quixhe lu laa sa niru i ca xpinni Cristu ni nuu ndaani guidxi que, casi
bisiide lii gu'nu ni. ¢ Naquiifie cui lu tobi ni nabani jneza, ni qué gapa chupa chonna
gunaa sinuque xheela si. Ne gu'yu pa runi cre ca xiifii be Cristu ne pa qué rini' binni
laaca purti riz4 gueela ca ne qué ruzuuba ca diidxa'. 7 Purti ora ma naca cabe xaique la?
ma biaana xhiifia Dios lu nd cabe. Nga runi naquiifie gaca ni tobi ni nabani jneza, ne cadi
tobi ni ruyubi gaca ni na si, nin ni nandd' ique, nin ni rixudxi, nin ni ruyubi diidxa', ne
nin ni runi ni cadi jneza para si gapa bidxichi. 8 Sinuque gaca ni tobi ni nuu para uchagalt
binni ora tiica gueda guiete ralidxi, ni nacha'hui', ni nanna ucueeza laa, ne ni runi jneza,
ni rucaala'dxi guni ni na Dios, ne qué runi ni na ique.  Gaca ni tobi ni runi cre stiidxa
Cristu casi pe biziidi ni, ti ganda acané xcaadxi ra usiidi ni, ne laca para ganda useegu
ruaa cani rucaa ld ni.

10 Purti cayasa stale cucaa li ni yanna, jma rusi lade ca judfu ni ma bini cre Cristu.

Rin{' ca ni zeeda si de xiga ique ca', ne riguite ca binni. 1 Ca nga nga naquiifie guieegu
ruaa, purti canauchenda ca caadxi hermanu ne idubi familia sti'. Cusiidi cabe laaca ni
cadi jneza, ne cayuni cabe ni para si gapa cabe ni idxa cue' cabe.

12Laca tobi de laacabe, ti hombre nuu xpiaani de Creta, uni' xi naca ca binni xquidxi
rana: “Ca binni laadu nisi rusiguii ca'. Zeda gaca ca casi bi'cu', nald ca ne nachaaba ca'.”

13 Ne dxandi ni, nga runi cayabe lii aca néu laacabe naduxhu', ti iziidi cabe chi nanda
cabe stiidxa Cristu jneza, 1 ne ma cadi ulabi cabe ird cuentu ribee ca judiu, nin ni riguixhe
binni ni qué rind icaa ni dxandi'.

15 Para cani cd ique ni nacha'hui la? ird ni nacha'hui para laaca'. Peru para cani qué
runi cre, cani cd ique ni nadxaba la? gasti ni nacha'hui para laaca', purti dede xquenda
biaani ca ne ladxidé' ca nayuudxu'. 16 Na ca runi cre ca Dios, peru pur ni runi ca rihuinni
cadi dxandi ni. Feu xpia' ca', ne qué runa ca'. Qué zaquiifie ca para ni nacha'hui'.

2

Ni usiidi Titu ca hermanu

1Peru lii bisiidi casi na stiidxa Cristu. 2 Bisiidi ca hermanu ni ma nagola sa ca jneza,
ucueeza ca laaca', ne cu' xpiaani ca'. Cadi iree chu ca de ni runi cre ca', ne cadi guiaana
dx{ ca de ganaxhii saa ca', ne cadi iree ca gana. 3 Zaqueca bisiidi ca hermana ni ma nagola
sa modo naquiifie sa ca xpinni Dios. Cadi in{' cabe binni ne cadi xhudxi cabe, sinuque
usiidi ca ni jneza pur modo ibani ca', 4 para gu'ya ca gunaa ni nahuiini ru', ti ganaxhii ca
xheela ca ne ca xiifii ca', 5 cu' xpiaani ca' ne guiaana ca para si xheela ca', guni ca xhiifia
ca jneza, gaca ca nacha'hui ne binni, ne uzuuba ca stiidxa xheela ca', ti qué gapa binni xi
pur in{' stiidxa Dios.

6Laca bisiidi cani nahuiini ru cu' xpiaani'. 7 Uz4 jneza, biluf' laacabe modo ibani cabe.
Ne zaqueca ora usiidi lu laacabe, bisiidi laacabe jneza ne cadi quite neu laacabe. 8 Biyubi
modo inf' lu ti qué gapa cabe xi pur ini' cabe lii. Zacd zatuf 14 tutiica ucaa 1d ni rusiidi
lu', purti qué zadxela ximodo ga'ni na laanu.

9Bilidxe cani runi xhiifia binni uzuuba ca stiidxa xpixuaana ca', ne guni ca ni usieche
laaca'. Cadi icabi ruaa ca', 19 nin cuana ca sti xpixuaana ca', sinuque guni ca xhiifa ca
jneza, ti zacd gu'ya ird binni pabid' sicard stiidxa Dios ni bild laanu.

11 Ma bihuinni pabia' nacha'hui Dios, ne pur enda nacha'hui stibe ca zanda il ird binni.
12Ne laca pur laani rusiidi be laanu usaana nu ird ni bini nu dxi ca'ru gunibid' nu laabe,
ne ira ni riula'dxi binni guidxilayd guni, ti ma cadi ibani nu ndaani guidxilayt ri modo
na ique nu, sinuque modo riula'dxi be, 13 laga cabeza nu enda nayeche uni' be udii be
laanu, o zanda gabi nu dxi idu'ya nu enda nandxé' guedané Jesucristu, Dios stinu ni bila
laanu. 14 Laa bidii xpida pur laanu para bild laanu de lu nd enda nadxaba', ne bisid laanu
para gaca nu xpinni pe' ne ica ique nu guni nu ni jneza.

15 Bisiidi ird nga laacabe, ucané laacabe cadi cui sa cabe atr4, ne bilidxe laacabe, qué
chi dxi'bu'. Biiya ga qué uchee lu', ti qué gapa cabe xi pur ma qué ulabi cabe lii.

1 Bisietenala'dxi laacabe uzuuba cabe stiidxa presidente ne cani runi mandar ndaani
xquidxi cabe sin ucaa It cabe laaca', ne chu' cabe para guni cabe intiica ni jneza. 2Cadi inf'
cabe binni, ne cadi uyubi cabe diidxa', sinuque gaca cabe nadd', ne gaca cabe nacha'hui
ne ird binni.

3 Purti laanu laca guca nu nahuati chiqué, qué nuzu'ba nu stiidxa Dios, ne uzd renda
nu, ucud nu yaga lu né ird enda nadxaba bilui'la'dxi nu guni nu. Bibani nu para si gunind
nu stobi ne tidi nu 4, ne uca nanala'dxi saa nu. 4 Peru bidxifia dxi bilu{' Dios pabia' nadxii
laanu ra bila laanu. 5Bila be laanu cadi purti bini nu xiixa enda nacha'hui, sinuque purti
bid be laanu. Bisia be ladxidé' no, bisaana be laanu casi nacubi ne bidii be Espiritu Santu
laanu acané laanu ma cadi ibani nu casi bibani nu chiqué. ¢ Bicha tipa be ladxidé' no
de Espiritu Santu pur ni bi'ni Jesucristu pur laanu. 7 Ne zacé bixa stonda nu pur enda
nacha'hui stibe, ne yanna ma ca 14 nu udii be laanu enda nabani ni qué zaluxe.

8 Dxandi ni, ne racaladxe gu'ya lu iziidi chaahui cabe ni, ti ucaa ique ird ni ma runi cre
Dios guni jneza. Nga nga ni risaca ne ni riquiifie para ird binni. ° Peru cadi udiiu lugar
icaa yu né cabe diidxa huati, nin usirooba cabe historia sti ca bixhoze gola cabe nin tinde
diidxa cabe pur ley sti Moisés, purti enda huati si nga riuu né cabe ne gasti zabee ndu

cabe ne laani.
10 Pa nuu tuuxa nisi rutinde ca hermanu la? udinde né laa bia' chupa tiru, ne pa qué

na ulabi lii 1a? uladxi laa. 11 Ne bia' ni bi'ni be ca, nannu ma biree chu be, ne laca laabe
biyubi be quiba donda ique be.

12 Chi useenda Artemas o Tiquico ra nuu lu'. Casi chind4 cabe bi'ni pur chi guuyu naa
Nicépolis, purti raqué rabe utiide ca beeu nanda ri'. 13 Ucané Apolo ne abogadu Zenas
bia' ganda. Bidii ni caquiifie ca ti cadi guiaadxa gasti laaca neza che ca'. 14 Ne zac4 zaziidi
ca xpinni nu gaca nacha'hui ne acané cani caquiifie', ti iquiifie xpida ca'.

Diuxi

151r4 ni nuu né naa rari cuseenda stiuxi lu'. Bidii diuxi ird cani nadxii nu, cani runi cre

ni runi cre nu. Dios cu' ndaaya ira xixé tu. Amén.

GUI'CHI BICAA SAN PABLU LU FILIMON

1 Naa nga Pablu. Yeguayuaa purti cayune xhiifia Jesucristu. Naa ne Timoteu cucd' du
gui'chi ri l4 Iu', Filimén, hermanu ni nadxii du, ni runi né laadu dxiifia tobi si, 2ne la ird
ca xpinni Cristu ni rie cultu rali'dxu', ne 1t hermana Apia ne hermanu Arquipo ni runi
né laanu xhiifia Dios. 3 Dios Bixhoze nu ne Sefior Jesucristu cu' ndaaya laatu ne quixhe
dxi ladxidd' to.

Pabid' nadxii Filimdén Sefior

4 Cada inié nia Dios ruzeete lii ne rudiee diuxquixe laa, 5 purti ma gunna pabid' runi
cre lu Sefior Jesus ne pabia' nadxii lu laa ne ird ca xpinni Dios. © Nuu tu bini cre ra bi'ya
pabid' zinandu ni runi cre lu'. Rinaba lu Dios acané laacabe guiene chaahui cabe pabid'
sicarti ird ni rudii Cristu ca xpinni. 7 Nabé nayeche nuaa', ne ma nuu gana ladxidud' pur
modo huayanaxhii lu ca xpinni Dios, purti huasieche lu ladxidd' ird ca'.

Canaba Pablu Filimdn uchagali Onésimo

8Yaquexa naca apdstol sti Cristu fanda niguixhe xi fiu'nu',  peru jma racaladxe inaba
ni lii purti nadxii saa nu. Tobi la? ma nagola', ne stobi, yeguayuaa purti cayune xhiifia
Cristu. 19Rinaba lii pur Onésimo xiifie neza Cristu. Ndaani lidxi guiiba ri uca be xiifle ra
ucania laabe bini cre be.

11 Chiqué qué niquiifie be de esclavu stiu', peru yanna ma zaquiifie be para lii ne para
naa. 12 Cudxigueta laabe ra nuu lu'. Bichagalti laabe casi nuchagalt lu naa. 13 Nacaladxe
flaana nia laabe ra nuaa ri', ra yeguayuaa purti byue stiidxa Cristu, para fiacané be naa
casi Nacanéu naa pa fiuu lu rari'. 14 Peru qué zune gasti sin ganna xi nou'. Qué racaladxe
gu'nu xiixa purti si cayabe ni lii, stnuque purti guiale ni de ndaani ladxidé'lo'. 15Zdndaca
bixele be de lii xadx{ huiini ti icoou piou' laabe yanna. 16 Ma cadi casi esclavu si sinuque
ma casi bi'chi lu ni nadxii lu'. Nadxiee laabe, lii jma rusi naquiifie ganaxhii lu laabe. Gupa
laabe casi xpinni lu ne casi bi'chi lu neza Sefior.

17 Yanna, pa napu naa casi tobi ni runi neu dxiifia tobi si la? bichagald laabe casi
nuchagald lu naa. 18 Ne pa huayuni be lii xiixa o nuzaabi be lii 1a? naa quixe ni. 1 Rar{
naa pia' cucaa ndi': Naa quixe ni, sin gabe lii laca nuzaabi lu naa xpida Iu'. 20 Bi'ni ni
canaba lii ri purti ma xpinni Sefior lii. Bisieche ladxidud' casi enda bi'chi neza Cristu.

21 Cucaa ndi la Iu', ti rabe zuni lu ni canaba ri', ne nanna zu'nu jma que nga. 22 Laca
rinaba lii guni chaahui lu ra guiaana'. Purti nanna canaba tu lu Dios chaa ra nuu tu, ne
rabe zacabi be laatu. Zuseenda be naa ra nuu tu.

Diuxi

23 Ucuaa stiuxi Epafras ni yeguayuaa nia purti cayuni xhiifia Cristu Jesus, 24 ne sti
Marcu ne Aristarco ne Demas ne Lucas, cani cayacané naa.

25 Jesucristu Sefior stinu cu' ndaaya laatu. Amén.

GUI'CHI UCUA LU CA BINNI HEBREU

Xiifii pe Dios beda ini' né laanu

1Stale tiru ne stale modo huani' né Dios ca bixhoze gola nu. Chiqué, ora racala'dxi be
gabi be laaca xiixa la? un{' né be ti profeta para gabi ni laaca'. 2Peru yanna ri ma Xiini pe
be biseenda be, beda in{' né laanu. Ne ma bisaana be idubi naca guidxilayd, ne ird xixé
ni nuu, lu nd Xiifii be, purti ne laa bizd' né ni laabe. 3 Bia'ca nandxd' be nandxd' Xiifii be,
ne casi laabe Xiifii be. Nandxd' Xiifii be, ne laa naaze guidxilaytd lu na', ne ni in{' 1a? napa
xidé gaca'. Ra biluxe bixha Xiifii be xpecadu nu, bigueta ra nuu be ibd', ne ma zuba cue'
be ra cayuni mandar be.

Jma risaca Xiifii Dios que ca dngel
4Jma bisisaca Dios laabe que ca dngel, purti Xiifii laabe, ne nga runi dxi'ba be ca angel.

5 Qué fiuu dxi fiabi Dios tobi de ca angel Xiifii', peru Jesucristu gudxi be ni laa, na be:
Lii nga Xiifle'.
Dede yanadxi zusihuinne Xiine lii.
Bigueta bizeete be Jesucristu sti tiru, na be:
Naa nga Bixhoze be,
ne laabe nga Xiife'.
6 Ne dxi biseenda be Xiifii be lugola ndaani guidxilayd, uni' be na be:
Ira angel stinne zusuxibi xa fiee be.
7 Chiqué bicaa ti profeta ca diidxa ri lu Xqui'chi Dios:
Runi Dios ca dngel sti casi bi,
ne nuu tiru runi be laaca casi bele.
8 Peru ra riete Xiifii Dios la? na ni bicaa salmo que rabi laabe:
Lii nga Dios,
ne qué ziuu dxi guiaana dx{ de guni mandar lu',
ne zuni mandar lu jneza.
9Rucaa ique lu guni lu ni nacha'hui',
ne nanala'dxi lu ni nadxaba'.
Nga runi ma bisieche Dios stiu' lii jma que ird xixé.
10Ne laca na ni bicaa salmo que rabi laabe:
Sefior, lii bizd' lu guidxilayd dxi uya',
ne laca lii nga biza' lu iba'".
11 7adxifia dxi initild ird ni bizd' lu',
peru lii nuu rou'.
Zio'xho guidxilayt ne iba'
casi rio'xho xhaba binni.
12Ne zutopa lu cani casi rutopa binni xhaba,
ne zaca cani nacubi.
Peru lii 1a? zaqué si nuu Iu',
ne qué zuchaa lu',
ne qué zazaa xhiza lu'.
13 Laca cd lu gui'chi ra na Dios rabi Xiifi'":
Guda' cui ga lu cuee
laga quixhe dxie ird cani rucaa 14 lii,
dede ora ma biaba ca xa fiee lu'.
Peru qué huayuu dxi gabi be tobi de ca dngel stibe zacd. 14 Purti ca dngel la? espiritu si
laaca', ne runi ca xhiifia be. Ruseenda be laaca rigacané ca ca xpinni be ni chi ila.

2

Naquiifie ulabi nu modo nexhe ild nu

1 Nga runi laanu, ydquexa ma Xiifii pe Dios beeda ini' né laanu la? jma pe naquiifie
ulabi nu stiidxa Xiifii be ni byui' né cabe laanu que. Pacaa la? zandaca ixele nu de laani
chaahui chaahui'. 2 Chiqué la? dngel gudxi binni xi na Dios guni ca', ne bisaca ni uni' ca
que. Purti tu qué nulabi ca diidxa que, ne qué fiuni ni na cani la? bisaba na Dios laaca
purti bichee ca'. 3 Yanna, fiee na tu cadi jma nagueenda usaba na be laanu pa qué ulabi
nu stiidxa Sefior Xiifii be ni beeda uld laanu que la? Purti nirudd' Sefior uni' modo ila
binni. De raqué cani bina diaga ni de ruaa be byui' né ca ni laanu, casi bina diaga ca ni.
4 Laca bisihuinni Dios dxandi ni uni' cabe que purti bihuinni nuu né enda nandxd' sti
laacabe, ne bi'ni cabe stale milagru ne ni bidxagayaa binni. Ne laca bidii laacabe Espiritu
Santu para ucané laacabe, ne cada tobi bi'ni dxiifia bia' gracia bidii Espiritu que laa.

Beda aca Cristu casi ca bi'chi'
5Cadi dngel di gudixhe Dios guni mandar guidxilayt ora ma uca nacubi casi bize'te du

nagasi, sinuque binni. ¢ Lu ti salmo ca ra can{' né tobi Dios:
Tu naca hombre para guietenala'dxi lu laa.

Tu naca binni para ulabi lu laaca'.

7 Lii biza' lu laaca ne bi'ni lu laaca jma huaxié' que ca dngel,
peru cadi para guiaana ca zaca.

Nabé bisisaca lu laaca’',

de bisaanu ird xixé ni biza' lu ladxi né ca'

8 para guni mandar ca ni.

Ne dxand{ bisaana Dios ird ni nuu ndaani guidxilayt lu né binni para guni mandar. Ca'ru
sica guni mandar binni ira ni yanna ri', neca ma gudixhe be ni lu na ca'. 2 Peru ridu'ya
nu Jesds, ma cayuni ni. Beda gaca be binni guidxilayt, ne laga nuu be guidxilayt la?
laca uca be jma huaxié' que ca dngel. Bidii be lugar binina enda guti laabe purti nga ni
ucala'dxi Dios, gati be jlugar ira xixé binni guidxilayt. Nga runi yanna ma nandxé' be ne
nabé ma bisisaca Dios laabe.

10 Dios biza'" ird xixé ni nuu, ne napa ird ni ladxi nd'. Peru bidii be Jesus Xiifii be beda
acand, purti biiya be pa qué fiacand Xiifii be 1a? que fianda niquiifie para nizd niru la
ira ca xpinni ni chi nduu ra nuu be. 11 Purti tobi si Bixhoze cani bia ladxidd' ne ni bisia
ni que, ne nga runi qué rituf 14 guni bi'chi ca xpinni. 2 C4 ni lu gui'chi ra na be rabi be
Bixhoze be:

Zusiide ca biche de lii,

ne ra idxifia ca zuunda cantu para usisaca lii nezald ca'.
13 Ne nuu sti lugar ra na be:

Dios si ca lua'.

Ne bigueta na be:

Rari nuaa nia ca xiifle ni bidii Dios naa.
14 Binni guidxilayd laanu. Laabe laca beda gaca be binni guidxilayt para gunda guti

be. Ne ra guti be que, gudixhe dx{ be lu enda nandxd' sti binidxaba', purti chiqué la?
binidxaba nga gunaaze dxiichi enda guti lu na'. 1> Bi'ni Jests zaqué ti ma qué idxibi nu
enda guti, purti nuu binni de tantu ridxibi gati rului' ma naaze enda guti laa idubi nabani.
16 Cadi beeda Jests ndaani guidxilayd para acané ca dngel, sinuque beda acané be cani
za de Abraham. 17 Gupa be xidé guca be casi pe ca bi'chi be, purti zaca si zanda guia be
laanu, ne uzuhuaa be lu Dios pur laanu casi runi ti sacerdote gola ni runi xhiifia jneza. Ne
laca zaca gunda gudixe be ni biché' nu. 18 Bi'ni binidxaba pur nuchee be, ne nand guca
ni para laabe. Nga runi zanda acané be cani cuquiinde binidxaba laa.

3

Jmarisaca Jesus que Moisés

1 Hermanu ca', ne laatu zeeda tu lade cani ulee chu Dios para laa. Nga runi
laguietenala'dxi Cristu Jesus. Biseenda Dios laabe guidxilayu, beda gaca be sacerdote
gola stinu. 2]Jneza bi'ni be ird ni biseenda Dios laabe beda guni be ndaani guidxilayd,
casi bi'ni Moisés chiqué. Laca jneza bi'ni ne gupa chaahui ca xpinni Dios. 3 Peru qué

zanda uchaaga nu Moisés Jests purti jma risaca Jesus que laabe, zanda gabi nu casi ti
y00, jma risaca xpixuaana ni que cani runi si dxiifia ndaani ni. 4Ira yoo napa xpixuaana',
peru Dios nga xpixuaana ird xixé ni nuu. 5 Dxand{ bi'ni Moisés xhiifia Dios xpixuaana
jneza, ne gupa chaahui ca xpinni be, ne un{' ni gudxi be laa in{', ni chi tidxi be binni.
6 Peru Cristu la? Xiifii pe Dios laa ne runi xhiifia Bixhoze jneza. Bisaana Bixhoze be laabe
gu'ya be ca binni lidxi. Laanu nga ca binni lidxi Bixhoze be pa qué usaana nu de guni cre
nu laabe ne cueza nu ne stale enda nayeche dxi gueda caa be laanu.

Ra naguixhe Dios iziila'dxi ca xpinni
7 Guietenala'dxi nu ra cé lu Xqui'chi Dios ni uni' Espiritu Santu. Ndi nga na be:
Pa ini' né Dios laatu yanadxi,
8 cadi guni tu ladxidd' to naguidxi casi bi'ni ca bixhoze gola tu dxi uza ca ndaani gui'xhi

ne bichiichi ca laabe.
9 Casi na be:
Idubi naca cuarenta afiu bichiichi cabe naa,
ne biyubi cabe pabia' zanda gune huantar laacabe,

neca biiya cabe ird ni bine para laacabe ca dxi que.
10 Nga runi bidxiiche nia laacabe
ne gudxe draque: “Nisi canauchee ca binni ri'.
Qué rind ca guni ca ni rabe'.”
11 Nga runi bidxiiche nia laacabe
ne bine ti juramentu,
qué ziuu dxi chu' cabe ra nudiee laacabe
para niziila'dxi cabe.

12Yanna hermanu ca', laguuya ga laatu, cadi laca aca ladxidd' to nadxaba' ne qué guni
cre tu Dios ni nabani, pacaa zaxele tu de laa. 13 Ni guni tu la? cada tobi ulidxe stobi ird
dxi laga zanda, ti cadi uchee tobi de laatu sin ganna, ne aca naguidxi ladxidé', ne ma qué
ulabi Dios. 14 Purti naca pe nu xpinni Cristu, pa qué icha'cha nu de ni runi cre nu, casica
bini cre nu dxi ucuaa nu stiidxa'.

15 Sti tiru cusietenala'dxe laatu ni ca lu Xqui'chi Dios ra na:
Yanadx{ ca, pa in{' né Dios laatu,
cadi guni tu ladxidé' to naguidxi
casi bi'ni cani bichiichi laabe que.
16 Tuu nga cuzeete be ra na be bina diaga stiidxa Dios ne qué nulabi ni. Cuzeete be
cani ulee Moisés ndaani guidxi Egipto. 17 Nabé bidxiichi né Dios laacabe idubi cuarenta
afiu uza cabe ndaani gui'xhi que, purti qué naana dxi cabe de nuchee né cabe laa. Nga
runi ndaani gui'xhi que guti cabe. 18 Purti bi'ni Dios ti juramentu, qué zaguu laacabe
ra niziila'dxi cabe saca qué nuzuuba cabe stiidxa'. 1° Zaca ridu'ya nu qué fianda fiuu ca
binni Israel ra ze ca para niziila'dxi ca purti qué fiuni cre ca'.

1 Ne pa zaca uca ca binni que la? yanna laanu naquiifie gatana nu ti qué aca nu casi
uca cabe, ne ma qué chu' nu ra iziila'dxi nu, neca ma gudixhe Dios icaa nu ni. 2Purti laca
ma bina diaga nu stiidxa be casi bina diaga cabe, peru qué niquiifie ni para laacabe purti
bina diaga cabe peru qué fiuni cre cabe ni. 3 Peru laanu ma ucuaa nu stiidxa Dios, nga
runi ziu' nu ra chi udii laanu para iziila'dxi nu, neca laacabe qué fiuu cabe. Casi ca ni lu
gui'chi ra bizeete Dios de laacabe:

Bidxiiche nia laacabe
ne bine ti juramentu ma qué ziuu dxi chu' cabe ra niziila'dxi cabe.

Qué fuu ca binni que ra niziila'dxi ca', cadi ti ca'ru aca chaahui ni, purti maca gudixhe
chaahui Dios ni dede dxi uya' guidxilayt. 4 Ca ca diidxa ri lu Xqui'chi Dios:

Lu gadxe gubidxa de cuza' Dios guidxilayu biziila'dxi de ird dxiifia ni bi'ni'.

5Ne laca cd ca diidxa ri 14 ni:

Qué ziuu dxi chu' ca ra niziila'dxi ca'.

6 Qué fiuu ca binni que ra niziila'dxi ca', purti qué nuzuuba ca stiidxa Dios, peru nuu tu
ziuu purti ma gudixhe Dios aca ni. 7 Udi'di ru stale iza de bichee ca binni que, bisin{' Dios
David, ne ca ni lu Xqui'chi be ra na David:

Pa in{' né Dios laatu yanadx{

cadi guni tu ladxidé' to naguidxi.

Zacé nanna nu gudixhe ru Dios ti dxi inf' né laanu, ne yanna nga laani. 8 Purti dxi ma
guti ca binni ni bichee que la? gunda biuu né Josué ca xcaadxi que ndaani guidxi ra na
Dios iziila'dxi ca'. Pacaa la? qué nuzeete ru Dios sti dxi. ® Nga runi nanna nu chi udii ru
Dios ca xpinni ra iziila'dxi chaahui ca'. 1 Ne ird ni chu' raqué zaziila'dxi de xhiifia', casi
biziila'dxi Dios dxi binduuxe xhiifia bizd' guidxilayt. 1! Nga runi huaziuu ti nu ndi para
ganda chu' nu ra chi iziila'dxi nu, ne cadi guiaba nu casi biaba ca binni ni qué nuzuuba
stiidxa Dios que.

12 Stiidxa Dios la? rudii enda nabani laanu, ne nandxd' ni. Jma naduxhu ni que ti pufial
ni naduxhu iropa ladu, purti zanda guiaazi ni dede jma guete', dede ndaani dxita. Ora
ma yenda stiidxa be que ndaani ladxidé' no la? ribee ird ni nuu ndaani ladxidé' no, ne ni
cé lu xquenda biaani nu, para ganna nu ximodo laanu. 13 Gasti nuu ndaani guidxilayd ni
qué zanda gu'ya Dios. Ruuya dxichi be ird xixé ni nuu, ne laabe cuidxi be cuenta laanu.

Jests, sacerdote gola

14 Napa nu ti sacerdote gola ni nabé nandxd', ni rini' pur laanu, ne nga nga Jesus, Xiifii
Dios ni ma nuu ra nuu Bixhoze. Nga runi naquiifie cadi icha'cha nu de ni ma runi cre nu.
15Beda gaca sacerdote gola stinu binni guidxilayt ne udi'di ird ni rididi nu. Xisila? qué
nuchee be. Zanda guia be laanu purti nanna pe be xii nga nagana para laanu, ne zanda
acané be laanu ora ma qué ganda sa nu. 1 Nga runi zanda idxifia nu ra nuu Dios stinu ni
nadxii laanu sin idxibi nu, purti nacha'hui be, rid be laanu, ne zaca zacané be laanu ora
caqui'fie nu tu acané laanu.

5

1 Guli Dios ca sacerdote gola para ini' né laa pur binni, ne para quixhe ca ni guedané
binni usiga'de Dios lu altar, ne para idxifia né ca rini sti mani ni ma guti ra nuu Dios,
para guid ni huachee ca binni que. 2 Peru qué rixhacala'dxi cabe cani qué riene ne cani
ruchee, purti laca binni guidxilayd laacabe ne laca zanda uchee cabe. 3 Ne purti ruchee
cabe la? laca naquiifie guedané cabe ni usiga'de cabe Dios para guiaxa stonda cabe, casi
runi cabe pur binni.

4Peru iruti zanda gudxiiba laca laa aca sacerdote gola, sinuque Dios nga ribf tu aca ni,
casi ulf Aarén, primé sacerdote gola. 5 Nin Cristu qué nudxiiba laca laa, sinuque Dios uli
laabe para aca be sacerdote gola stinu. Purti maca c4 lu Xqui'chi Dios ra na rabi laabe:
Lii nga Xiifie'.
Dede yanadxi zusihuinne Xiifie lii.
6 Ne laca c4 sti lugar lu Xqui'chi Dios ra na rabi laabe:
Lii nga sacerdote gola, ne qué ziuu dxi guiaana dx{ de aca lu ni, casi Melquisedec.
7 Dxi uyuu Cristu ndaani guidxilayd, unaba lu Dios nuld laa de enda guti que, dede biina
ne bicaa ridxi. Bicaa diaga Dios laabe purti qué nudxiiba be laca laabe sinuque bi'ni be
ird ni na. 8 Peru neca Xiifii Dios laabe, udi'di be ird enda nand que para biziidi be uzuuba
be diidxa'. 9 Bi'ni be ird ni gudixhe Bixhoze be guni be, ne pur ni bi'ni be ca zald ira cani
uzuuba stiidxa be. 10 Ne ma bi'ni Dios laabe sacerdote gola, casi Melquisedec.

Nagana ibigueta tobi ni usaana de guni cre
11 Napa stale ni nusiide laatu de ird ndi', peru nagana usiene ni laatu yanna purti
huaxié' rucaa ique tu iziidi tu. 12 Ma xadx{ de bini cre tu, mdpeca fianda nusiidi tu stobi,
peru naquiifie uzuld tu iziidi tu stiidxa Dios sti tiru, purti nin ra jma qué igana ca'ru
guiene tu. Nuu tu casi ba'du', leche si zanda gue tu, qué zanda go to gueta. 13 Purti cani
re' leche sila? nga casi ca binni ni ca'ru guiene chaahui ni rusiidi stiidxa Dios laanu guni

nu, purti para laani, ba'du cayadxi ru laacabe. 14 Peru cani ma zanda go gueta la? nga
cani ma nanna una nga jneza ne und nga ni cadi jneza, purti ma biaa ca guni ca jneza.

6

1 Nga runi, naquiifie uca' ique nu iniisi nu lu stiidxa Dios ne cadi guiaana nu casi cani
deru cuzulti caziidi de Cristu. Dede dxi bizult nu, ma bizi'di nu naquiifie guni cre nu Dios
ne usaana nu modo bibani nu dxi ca'ru gunibid' nu stiidxa'. 2Ma bizi'di nu de enda riuu
nisa, ne ma bizi'di nu ni runi ca hermanu gola, riguixhe na ca luguia sti hermanu para
chu' ndaaya'. Ne ma nanna nu ziuu dxi guiasa binni de lade gue'tu', ne éraque zabidxi
Dios cuenta laanu, ne qué ziuu dxi idxaa ni inf' be dxi que. 3 Peru cadi tiisi ma bizi'di nu
bia' c4, guiaana dx{ nu, sinuque huaziuu ti nu ndi', pa na Dios.

4 Pa gusaana tobi de guni cre Cristu la? iruti zanda uchifa laa ra nuu be sti tiru. Purti
ma biene stiidxa be ne ma biiya enda nacha'hui sti Dios, ne ma ucuaa Espiritu Santu.
5>Ma bidii cuenta galan stiidxa Dios, ne laca ma biene xi chi aca dxi usihuinni Dios enda
nandxd' sti'. ¢ Ne pa usaana be ird ni la? ma qué zanda ru uchaa be laabe, ne casi fiaca
cabigueta cucaa be Cristu lu cruz sti tiru pur ni nuu ndaani ladxidé' be, ne cayuni be para
uxidxi cabe Cristu. 7 Zeda aca binni casi ti layt ni re' ird nisa guie ni guiaba l. Pa cuee
ndu layd que xiixa para ni runi dxiifia 14 1a? zaguu Dios ndaaya ni. 8 Peru pa nisi guixi ne
gui'xhi udii ni la? qué iquiifie ni para gasti', ne ziaba di sti Dios luguia ni, ne zia'qui ni.

Zuni Dios ni ma uni'

9 Peru neca cayabe ird ndi laatu, hermanu ni nadxiee ca', nanna ziuu tu ndaaya', ti
nanna ma bild tu. 1° Nanna jneza runi Dios, ne qué zusiaanda ird enda nacha'hui ni
huayuni tu ca xpinni purti nadxii tu laa. Huayacané tu laaca ne cayacané ru tu laaca
dede yanna. 11 Ne racaladxe cadi guiaana dx{ nin tobi de laatu de guni xhiifia be ne enda
nayeche', ti icaa tu ird ni racala'dxi be udii be laatu. 12 Cadi ichaaba tu, sinuque laguni
casi cani ma napa ni bidii stiidxa Dios udii binni. Cacaa cabe ni purti runi cre cabe ne
cadi caree cabe gana.

13 Guietenala'dxi nu de dxi bidii stiidxa Dios Abraham. Bini jurar be pur laca laabe
purti iruti ru jma nandxd' que laabe para fiuni jurar be pur laa. 14 Na be rabi be Abraham:
“Dxand{ zaguaa ndaaya lii ne zutale ca xiifii lu'.” 15 Ne uleza Abraham sin nixhacala'dxi
dede bidxifia dxi ucuaa ni uni' Dios zudii laa. 16 Ora runi jurar binni la? runi jurar pur tobi
ni jma nandxd' que laa, ti guni cre ni can{' né be que dxandi zuni be ni. 17 Peru iruti ru jma
nandxd' que Dios. Nga runi bini jurar be pur laca laabe ti ganna dxichi cani cudii stiidxa
be que dxandi zuni be ni ma uni' be, ne qué zuchaa be gasti'. 1¥ Ra uni' be ne ra bini jurar
be que bisaa be ni chupa, ne nanna nu qué zusiguii be. Ne ird nga rusieche laanu, laanu
cani biyubi nu acané be laanu, ne cé 14 nu ni bidii stiidxa be udii be laanu. 1920 Nanna
dxichi nu zuni be ird ni ma uni' be, ne nga nga ni naaze dxiichi ladxidé' no ti qué iniibi
nu, casi rinaaze ancla barcu para qué iniibi. Nga runi ma cadi cé 14 nu ni nuu ndaani
guidxilayu ri', sinuque ni nexhe iba' para laanu ra ma nuu Jesus zuhuaa lu Bixhoze pur
laanu, ne qué ziuu dxi guiaana dxi be de aca be sacerdote gola casi Melquisedec.

7

Jesus zeda gaca casi Melquisedec

1 Melquisedec ca nga uca rey de Salem, ne laca uca sacerdote sti Dios ni nandxd'.
Guietenala'dxi nu ni uca dxi zeeda Abraham de ra yetixhe dxi ca rey que. Biree
Melquisedec bichagald laabe ne uluu ndaaya laabe. 2 Oraque ulee be tindaa tindaa lu
ird ni né be, bidii be laa casi ti diezmo ni ricaa sacerdote. Ni rin{' la Melquisedec la? “rey
ni runi mandar jneza”. Ne laca gudxi cabe laabe “rey ni riguixhe dx{ lu enda ridinde”,
purti nga ni rin{' diidxa Salem. 3 Ra ca de laabe lu Xqui'chi Dios la? qué riete gasti de
bixhoze be nin jfiaa be nin bixhoze gola be, nin dxi gule be nin dxi guti be. Ne zaca zeda
aca be casi Xiifii Dios, purti qué riete pa uyuu dxi biree be de sacerdote gola.

4 Laguuya si pabid' bisaca be, purti dede Abraham bixhoze gola nu bidii laabe tindaa
tindaa de lu ird ni guxha ca rey que. 5Lu ley sti Moisés c4, uli Dios ca xiifii Levi aca
sacerdote, ne gudxi laacabe icaa cabe diezmo dede sti ca bi'chi cabe neca laca za ca de
Abraham casi laacabe. ¢ Peru Melquisedec, neca cadi xiifii Levi laa, ucuaa diezmo ni bidii
Abraham laa, ne uluu ndaaya Abraham. Abraham nda bidii stiidxa Dios laa. 7 Peru rar{
ridu'ya nu uluu Melquisedec ndaaya laabe, ne ird binni nanna jma risaca ni riguu ndaaya
que ni riuu ndaaya'. 8 Ca sacerdote ni ricaa diezmo yanna ri la? binni guidxilayt laaca',
ne zadxifia dxi gati ca', peru Melquisedec qué riete lu Xqui'chi Dios pa guti. ° Ca xiifii Levi
ni nuu de sacerdote yanna la? rudii binni laaca diezmo. Peru zanda gabi nu casi flaca
laca bidii cabe diezmo Melquisedec chiqué, ra bidii Abraham ni laabe, dxi yechagalu be
laa que. 10 Purti neca ca'ru gale Levi chiqué, peru xiifii Abraham laa, ne ra bidii Abraham
diezmo Melquisedec la? casi fiaca ne laabe bidii be.

11 Pa qué fiuu sacerdote ni za de Levi, qué fia'ta di ley. Yanna pa fianda nusia
cabe ladxidé' binni bi'ni ni na ley que la? ma qué niquiifie fieeda sti sacerdote casi
Melquisedec ni cadi za de Aarén. 12 Ne ra bidxaa sacerdote la? laca bidxaa ley. 13 Ne
sacerdote cubini cuze'te nurila? ngaJesucristu, ne cadi za be de familia sti Levi, sinuque
zabe de adxé xiifii Israel, ne nin tobi de familia stibe qué fiaca sacerdote. 14 Purti ird binni
nanna gule Jesus Sefior stinu lade ca xiifii Judd, ne qué fiuu dxi nuzeete Moisés Juda dxi
uni' tuu nga aca sacerdote.

15-16 Ne rihuinni dxichi jma risaca Cristu que ca xcaadxi sacerdote, purti casi
Melquisedec laa. Guca be Sacerdote peru cadi purti gule be lade familia ni na ley gaca
sacerdote, sinuque purti nandxd' be; qué ziuu dxi gati be. 17 Purti ca lu Xqui'chi Dios ra
na rabi Xiifii';

Lii nga sacerdote gola casi Melquisedec,

ne qué ziuu dxi iree lu de laani.

18 Zacd ma ucud nd ley ni guta chiqué purti qué fianda fiuni gasti'. 1° Qué fianda nusia ni
ladxidd' binni. Nga runi gudixhe Dios sti modo ni dxand{ zaquiifie para uchifia laanu ra
nuu.

20-21 Dxj uni' Dios tu aca sacerdote lade ca xiifii Israel 1a? qué fiuni di juramentu. Peru
dxi uni' be aca Cristu sacerdote la? dxi que huaxa bi'ni be juramentu. Casi cd lu Xqui'chi
be ra na:

Ma bi'ni Dios ti juramentu,

ne qué ziuu dxi uchia ni.

Ne ndi nga na be dxi bi'ni be juramentu que, na be rabi be Xiifii be:
Lii nga sacerdote casi Melquisedec,

ne qué ziuu dxi iree lu de gacu ni.

22 Nga runi nanna dxichi nu jma zanda uchifa Jesas laanu ra nuu Dios que ca sacerdote
uyuu chiqué. 23 Dxi ca'ru gueeda Jesus la? qué fianda fiaana ti sacerdote si, purti rati, ne
draque riuu stobi adxé. 24 Peru qué ziuu dxi gati Jesus, nga runi qué ziuu dxi iree de aca
sacerdote stinu. 25 Zanda uld be cani uchifia be ra nuu Dios ne ma qué zanitild ca', purti
qué ziuu dxi gati be, ne nuu be para ini' né be Dios pur laaca'.

26 Ne sacerdote casi pe laabe ca, nga ni caqui'fie nu. Nacha'hui be ne nay4 ladxidé' be,
purti qué fiuu dxi nuchee be. Qué naca né be cani cuchee tobi si, ne ma bidxiiba Dios
laabe iba'. 27 Adxé laabe para ca sacerdote ni uyuu chiqué, purti ca ngue la? ird dxi gupa
ca xidé biiti ca tuuxa mani', ne biné' ca rini stime lu altar para usiga'de ca Dios. Nirudd'
runi cabe ni para guiaxa xpecadu pe cabe, ne éraque ru guni cabe ni para sti binni. Peru
Cristu la? ti tiru si bisiga'de rini sti' Dios pur ird nu, dxi guti be que, ne ma cadi naquiife
guni ru be ni sti tiru. 28 Cani uca sacerdote gola purti cd lu ley sti Moisés aca ca ni la?
bichee ca', purti binni guidxilayd laaca'. Peru bi'ni Dios ti juramentu ra gudixhe aca Xiifii
sacerdote gola. Nga nuu jlugar ley yanna. Ne qué fiuu dxi nuchee Xiifii be que.

Zuhuaa Jesus lu Dios pur laanu

1Lade ird ni cucaa lu gui'chi ri la? ndi nga ni jma racaladxe ganna tu: iruti ru stobi
casi Jesucristu, sacerdote gola stinu ni ma nuu ibd', zuba cue' Dios ni nandxd'. 2 Ma nuu
be de sacerdote ndaani ti yu'du ni dxandi yu'du ni bicuf Dios, cadi ni bicuf binni. 3 Ird
sacerdote gola nuu para quixhe ca ni guedané binni usiga'de Dios lu altar, ne para idxifia
né ca rini sti mani ni ma guti ra nuu Dios para guia ni huachee ca binni que. Jesucristu,
sacerdote gola stinu, laca gupa xidé bisiga'de xiixa Dios. 4Pa fiuu ru be ndaani guidxilayt
la? qué fiaca be sacerdote purti nuu ru sacerdote caguixhe ni chi usiga'de cabe Dios casi
na ley sti Moisés guni cabe. 5 Peru yu'du ni nuu ca sacerdote ndaani la? zeda aca ni casi
banda si sti yu'du ni nuu ibd' que. Guietenala'dxi nu xi gudxi Dios Moisés dxi ma chi
ucui yu'du que, na Dios rabi laabe: “Biiya gu'nu ni casi pe ni bilué lii lu dani que.” ¢ Peru
jma risaca xhiifa Cristu que xhiifia ca xcaadxi sacerdote que, purti ra bi'ni Dios laabe
sacerdote gola la? laca gudixhe ti modo cubi chu' né nu laa tobi si, ti modo jma galan
para ni gudixhe ra bidii stiidxa Moisés que. Jma galdn ni purti jma naro'ba ni bidii stiidxa
be guni be para laanu.

7Pa fiaca fianda fiuu né binni Dios tobi si modo gudixhe ni chiqué la? ma qué niquiifie
niguixhe sti modo yanna. 8 Bizeete be qué niquiifie ni guta chiqué purti nisi bichee ca
binni que. C4 lu Xqui'chi be ra na be:
Binni Israel ne binni Jud4 ca":
Zadxifa dxi quixhe sti modo chu' né tu naa tobi si,
9 peru cadi casi gudixhe para ca bixhoze gola tu dxi uluaa naya na ca para ulee laaca de

ndaani guidxi Egipto.
Purti qué fiuni ca ni gudxe laaca fluni ca'.
Nga runi bisaana laaca'.
10 Ndi nga chi gune para ca binni Israel dxi idxifa dxi que:
zucaa ca mandamientu stinne lu xquenda biaani ca ne ndaani ladxidé' ca',
ne draque huaxa zapa ca naa de Dios stica',
ne zaca ca xpinne'.
11 Ne éraque ma cadi naquiifie usiidi cabe bi'chi cabe nin binni xquidxi cabe para gunibia'
ca tuu nga Senor,

purti ird cabe zunibia' cabe naa dede ni jma nahuiini hasta ni jma huaniisi lade cabe.
12Zuxhaya stonda cabe,
ne qué ziuu dxi guietenaladxe pa uyuu dxi bichee né cabe naa.
Nga nga ni gudxi be laaca'. 13 Ne ra bizeete be ti modo cubi, rihuinni para laabe ma
bio"xho stobi que, ne ora ma bio'xho xiixa la? ma chi initilu.

9

Yu'du ni nuu ndaani guidxilayt ne ni nuu ibd'

1Yanna rarf chi du'ya nu ximodo uyuu né Dios ca xpinni chiqué, ne ximodo nuu né
laanu yanna. Chiqué gudixhe be ximodo guni ca binni que cultu, ne biza' cabe ti yu'du
para aca ni ndaani'. 2Bicui cabe ti carpa ne nga uyé de yu'du sticabe. Naca ni chupa
ndaa, ne ndaani tindaa que la? nuu candeleru de oro ne mexa ra nexhe ca pan ni ma
uyuu ndaaya'. Ne rabi cabe ni “Lugar Ra Nandx4'”. 3 Para chu' cabe ndaani sti ndaa que
la? napa cabe xidé tidi cabe ti cortina, ne raqué nga rabi cabe ni “Lugar Ra Jma Nandx4'”
4Nuu ti altar de oro ndaani ni ra riguu cabe gu'xhu', ne laca nuu ti guifia de oro ni napa
cabe casi ti sefia ma bidii stiidxa Dios laacabe aca cabe xpinni, ne ndaani ni nuu ca guie ra
ca ca mandamientu ni bidii Dios Moisés que, ne laca nuu ti rii de oro ra dxa caadxi mana
ne vara sti Aarén ni ulee bandaga chiqué. > Ne luguia guifia que zuhuaa chupa figura casi
angel sicard dede ria'qui biaani', ne ruchii banda sti xhiaa cani ra rucha cabe rini sti ca
mani ni rusiga'de cabe Dios. Peru nagasi qué zanda uze'te nu xi rin{' ird ni.



HEBREOS 9:6 277 HEBREOS 9:28

6 Zacd nga nexhe chaahui ird ni nuu ndaani carpa que, ne ird dxi riuu ca sacerdote
ndaani primé ndaa que para riguni xhiifia'. 7 Peru rairopa ndaa que la? sacerdote gola
si riuu, ne neca laabe la? peru ti tiru si zanda chu' be lu tubiza. Ne para chu' be, napa
be xidé chiné be rini ni usiga'de be Dios pur ird ni bichee ca binni que iza que sin ganna,
ne ni bichee be. 8 Raca rihuinni cusiidi Espiritu Santu laanu, laga zuhuaa ru primé ndaa
que la? qué nanda Aiuu binni Lugar Ra Jma Nandxd' que. ° Ne ird nga nuu casi ti ejemplu
para laanu yanna. Purti neca biiti ca sacerdote que mani', ne bicha ca rini stime lu altar,
peru neca zacd, qué nanda fia pe ladxidé' ca binni que. 19 Bisiidi ca sacerdote que laaca
xi na ley zanda go ca', ne xi zanda gue ca ne ximodo usia ca ladi ca', peru biquiifie ird nga
laga si quixhe Dios ni jma riquiifie'.

11 Peru ma beeda Cristu, ne ma laa naca sacerdote gola. Ne pur laa ma ucuaa nu ird
ni galdn ni bidii stiidxa Dios chiqué zudii binni, ne yanna ma cayuni be dxiifia ndaani
yu'du stibe, yu'du ni jma galdn ne jma nandxd' que ird yu'du', purti cadi binni biza' ni,
ne cadi ndaani guidxilayd nuu ni. 12 Ma adxé laabe para ca xcaadxi sacerdote gola que,
purti ra biuu be ndaani Lugar Ra Jma Nandxd' que la? maca tobi si tiru biuu be, peru
qué fiuu né be rini sti chiva nin sti yuze huiini', sinuque rini pe stibe, ne nga nga ni bild
laanu. 13 Chiqué ora uchee né tuuxa ley sti Moisés 1a? ruchd cabe rini sti yuze ne sti
chiva luguid be, ne laca ruzaaqui cabe ti yuze huiini, ne rucha cabe dé stime luguia be
para tidi ni bichee be que, ne aca be nay4, peru de luguid si. 14 Ne pa biquiifie ird nga
para bisid laacabe la? jma rusi nandxd' rini sti Cristu, purti ucané Espiritu ni bidii Dios
laabe gudixhe be xpida be casi ti ofrenda ni nayd ne bisiga'de be ni Dios. Ne rini bixhii
be que nga usid ladxidé' no de ird ni biché' nu chiqué, ne uchaa laanu ti ibani nu casi na
Dios ni nabani.

15Ne pur ni bi'ni Cristu que, ma bidii stiidxa Dios binni guidxilay sti tiru, ma gudixhe
ti modo chu' né cabe laa tobi si. Chiqué laca bidii stiidxa be ca bixhoze gola nu, peru
bichee né ca laabe. Peru ra guti Cristu, raqué biaxa xpecadu ird', casica cani un{' né be
chiqué, zaqueca cani cani' né be yanna, para udii be laaca enda nabani ni qué zaluxe.
16 Ora ma chi gati binni la? rusaana testamentu. Peru neca ca ni lu gui'chi', qué zaca ni
pa ca'ru gati be. 17 Purti laga nabani ru ni bi'ni ni que la? qué zanda icaa cabe ni. 18 Nga
runi dxi bidii stiidxa Dios ca xpinni chiqué la? uca firmar né ni rini. !° Guietenala'dxi
nu ximodo uca ni: biinda né Moisés ca binni que ird ca mandamientu ni cd lu ley que,
ne draque ucuaa be ti lari de lana xifid' ne ti rama hisopo, bigadxe be ni de rini sti yuze
huiini ne sti chiva, ne nisa, ne biruba be ni lu libru ra ca ley sti Dios que, ne laca biruba
be ni luguia ca binni que. 20 Ne rabi be ca binni que: “Ndi nga rini ni cayuni firmar
ca mandamientu ni caguixhe Dios para guni tu.” 2 Ne éraque biruba Moisés rini que
ndaani yu'du que ne lu ni riquiifie para cultu sticabe. 22 Pur ni ¢4 lu ley nanna nu ira ni
guia naquiifie guia ne rini, ne pa qué ixii rini la? qué zanda guiaxa xpecadu cabe.

Rini sti Cristu rusid binni de ni huachee

23 Carpa ni bizd' Moisés que, ne ira ni uyuu ndaani ni que la? caadxi si rului' cani laanu
ximodo iba'. Randa ria cani ra idx4 cani rini sti mani'. Peru naquiifie guia ni nuu iba' ne
rini sti tuuxa ni jma risaca que mani'. 24 Nga runi ra nuu Cristu yanna la? cadi ndaani
yu'du ni bicuf binni, sinuque iba' biuu be, cani' né be Dios pur laanu. Purti ca yu'du ni
nuu ndaani guidxilayt la? naca cani casi banda si sti ni nuu ibd'. 2> Ne ma qué zaguixhe
ru be xpida be sti tiru para guiaxa xpecadu binni, casi runi ca xcaadxi sacerdote gola,
cada iza riuu ca ndaani Lugar Ra Jma Nandxd', riuu né ca rini, peru cadi stica'. 26 Pa fiuni
be casi runi ca la? nanna panda tiru fiati be dede dxi uyd' guidxilayd ya'. Peru cadi zaca
di nga laani, sinuque dxi gunda dxi la? beda uxhii be rini stibe para guiaxa xpecadu binni
ne ma qué ziuu ru dxi guni be ni. 27 Ird binni guidxilayt napa xidé gati ti tiru, ne éraque
ma cuidxi Dios cuenta laaca'. 28 Zacaca beda gati Cristu ti tiru si para guiaxa xpecadu
ird binni guidxilayt, ne ziuu dxi ibigueta be rairopa tiru peru ma cadi para quixe be ni
huachee binni, sinuque para uld chaahui be cani cabeza laabe.



HEBREOS 10:1 278 HEBREOS 10:28
10

1 Qué nanda di nudii ley sti Moisés ird ni galdn ni ma gudixhe Dios para binni
guidxilayd, peru zanda gabi nu naca ni casi banda sti ni qué nihuinni chiqué. Purti neca
bi'ni binni casi cé lu ley que, bixhii ca rini sti mani para bisiga'de ca Dios, peru neca ne
nga qué nanda fia chaahui ladxidé' ca', ne cada iza ribigueta ca para guni ca ni sti tiru.
2 Pa fiaca nusid rini ni ruxhii cabe que ladxidé' cabe 1a? ma naana dx{ cabe de fiuni cabe
ni, purti fianna cabe ma bia ladxidé' cabe. 3 Peru cadi zacd di nga laani, sinuque cada iza
ora uxhii cabe rini que 1a? jma rusi rietenala'dxi cabe ni huachee cabe. 4 Purti qué zanda
ixa stonda binni ne rini sti yuze ne sti chiva.

5Nga runi dxi bedanda Cristu ndaani guidxilayd, na rabi Bixhoze:

Qué fiuula'dxu nicoou rini sti mani', nin xiixa nusiga'de cabe lii,

sinuque gudixhe lu naa gueda aca binni guidxilayd.

¢ Ne qué fiuula'dxi lu ird ni ruzaaqui cabe,

ne rini ni ruxhii cabe para guiaxa stonda cabe.

7Nga runi rabe lii: “Dios stinne', rarf nuaa para gune nina lu', casi cd ni lu Xqui'chi lu de

naa.”
8 Rarf ridu'ya nu xi na Jesucristu. Na be qué racala'dxi Dios uxhii cabe rini sti mani', nin
usiga'de cabe xiixa laa, nin uzaaqui cabe tuuxa mani para guiaxa stonda cabe, neca nga
céaluley guni cabe. 9 Oraque na be: “Rari nuaa para gune ninalu'.” Ne ra uni' be zacé la?
bichid be enda ruxhii rini sti mani para guiaxa pecadu, ne bisihuinni be chi guni be ni
ma gudixhe Dios aca'. 10 Ne yanna ma uca ni gudixhe Dios que, purti ma bidii Jesucristu
xpida para guiaxa stonda nu tobi si tiru, ne pur ni bi'ni be que ma bia ladxid4' no.

1 1rad dxi ma nuu ca sacerdote, ma cuxhii rini sti mani', peru qué ziuu dxi quixe rini
que ni bichee binni. 12 Peru Jests la? ti tiru si bixhii rini sti', ne ngue si para biaxa ira ni.
Oraque ze be ibd' ne ma zuba be cue' Dios. 13 Ne raqué cabeza be dede dxi ma guta dxi ird
ni rucaa la laabe xa fiee be. 14 Ti ofrenda si bisiga'de be Dios chiqué, ne ma cadi naquiifie
ru gasti para guia ladxidd' ird cani ma bixd stonda. 15> Ne nanna nu dxandi ni bize'te nu
ca, purti rusiene Espiritu Santu ni laanu pur ni cé lu Xqui'chi Dios ra na:

16 Dxi ganda dxi que, zaguixhe sti modo chu' né cabe naa tobi si,

ne dxi que zucaa ca mandamientu stinne lu xquenda biaani cabe ne ndaani ladxidé' cabe.
17 Ne laca na Sefior:

Ma qué ziuu ru dxi guietenaladxe pa uyuu dxi bichee né cabe naa.

18 Zaca nga laani, pa ma bixhd Dios stonda nu la? ma cadi naquiifie quixhe nu xiixa lu
altar para guiaxa stonda nu.

Idxifia nu ra nuu Dios
19 Chiqué la? sacerdote gola si zanda chu' ndaani Lugar Ra Jma Nandxd' sti yu'du que.

Peru yanna laanu, hermanu ca', ma zanda chu' nu Lugar Ra Jma Nandxd' ni nuu ibd',
purti bixhii Jesucristu rini sti pur laanu. 20Ra guti be que la? bixhele be ti neza cubi para
laanu, ne ma biu' nu lu neza sti enda nabani que dede guiu' nu ibéd'. Zanda gabi nu ma
undadi be cortina ni ucud ndaani yu'du que, ne ma zanda guiu' nu. 2! Ne ma napa nu
ti sacerdote gola ni nuu para gu'ya ca xpinni Dios. 22 Nga runi idxifia nu ra nuu Dios de
idubi ladxidé' no, ne guni cre pe nu zacané laanu, purti ma bisid rini sti Cristu ladxidd'
no de ird ni biché' nu, ne ma bia cuerpu stinu ne nisa ya ra uyd' nisa nu. 23 Yanna, inaaze
dxiichi nu ni ma runi cre nu, purti nanna nu qué zaguite si ni bidii stiidxa laanu, sinuque
zuni ni ma uni', 24 Ne naquiifie ucd' ique nu acané saa nu para ganaxhii nu jma, ne guni nu
ni nacha'hui'. 25Ne cadi guni nu casi cani rusaana de che cultu, sinuque cada tobi acané
stobi para indisa ique, ne jma rusi yanna purti cadu'ya nu ma zeda dxina dxi gueeda
Jesucristu Sefor sticanu.

26 Purti pa ma nanna nu xii nga jneza, peru uyubi nu uché' nu la? ma gasti zanda
usiga'de nu Dios para guiaxa stonda nu. 27 Ne pa nuu tu guni zaca la? ganna dxichi
zusaba nd Dios laa dxi usaba gui para unitila ird ni bicaa 1d laa. 28 Chiqué pa uchee né
tuuxa ley sti Moisés, ne ini' chupa o chonna dxandi ni la? maca zigati ngue, ne neca



HEBREOS 10:29 279 HEBREOS 11:11

ninaba be nild be, qué fianda. 2° Ne pa zacé bi'ni cabe cani bichee né ley sti Moisés la?
jma rusi nand zaca para cani udxii deche Espiritu sti Dios ni nadxii laaca', ne casi fiaca
ruutu fiee ca Xiifii Dios purti qué rulabi ca rini ni bixhii para ihuinni dxandf zuni Dios ni
ma uni'. Ne laca rini que bisid ladxidé' ca'. 30 Ma nanna nu ca diidxa ni un{' Dios chiqué:
“Xcuenta nuu ni, ne naa uquixe ni laacabe”, na be. Ne laca ca ca diidxa ri lu gui'chi":
“Zuzuhuaa ca xpinni Dios nezald para inf' ca xi huayuni ca'.” 3! Nabé nand zaca para
cani cuchee ora gueda guiaba ca lu nd Dios ni nabani.

32Peru laguietenala'dxi dxi nacubi binibia' tu stiidxa Cristu, qué nixhacala'dxi tu, neca

nabé nand ni udi'di tu. 33 Gunaaze cabe caadxi de laatu, bininé cabe laaca ne bini burla
cabe laaca nezald binni, peru qué nusaana tu laaca', sinuque biaana né tu laaca'. 34 Ne

zaqueca qué nusaana tu ca hermanu ni bieguyoo, ne qué niguu xa ique tu dxi ucuaa cani
nanala'dxi laatu stitu, purti nanna tu jma galdn ni napa tu ibd', ne ngue la? qué ziuu dxi
initi 1d. 35 Ne pa zacd uzd tu chiqué 1a? zaqueca guni tu yanna, ne cadi usaana tu de guni
cre tu Dios, purti naro'ba ni chi udii laatu. 3¢ Naquiifie cadi ixhacala'dxi tu, ti ganda guni
tu ni na Dios ne icaa tu ni ma uni' zudii laatu. 37 C4 ca diidxa ri lu Xqui'chi Dios:
Nagueenda zeda dxifia dxi nexhe gueeda Sefior.

Ma qué zandaa di'.

38 Zabani cani ma bia ladxidé' purti runi cre ca'.

Peru ni ibigueta atrd la? ma qué zieche nia dia' laaca',

na Sefor. 39 Peru laanu la? cadi zeeda nu lade cani ribigueta atra ne rinitild, sinuque
lade cani napa enda nabani ni qué zaluxe purti runi cre.

11

Ni dxandi runi cre Dios

1Pa dxandi runi cre nu Dios la? qué zag' xa ique nu de ni cabeza nu udii be laanu, ne
neca ca'ru ihuinni ird ni, peru casi fiaca ma cadu'ya nu ni yanna, purti runi cre nu laabe.
2Bieche né Dios ca bixhoze gola nu chiqué purti bini cre ca laa.

3 Runi cre nu Dios, nga runi nanna nu uya' guidxilayd ra uni' be gaca ni. Dxi ca'ru in{'
be, qué nihuinni gasti', peru yanna ma ridu'ya nu ni.

4Rarf chi du'ya nu modo bini cre caadxi de ca bixhoze gola nu chiqué. Purti bini cre
Abel Dios, nga runi jma uyuula'dxi Dios ni bisiga'de be laa, que ni bisiga'de Cain. Ne pur
nga runi un{' Dios ma nay4 ladxidd' be, ne ucuaa ni bisiga'de be laa que. Zacé ridu'ya nu
neca ma guti be peru de yanna ruzeete cabe pabia' bini cre be Dios.

5 Ne laca purti bini cre Enoc Dios, nga runi undisa Dios laa, yené laa ibd' sin fiati, ne
biyubi cabe laa, peru qué nidxela cabe laa, purti ma undisa Dios laa. Lu Xqui'chi Dios
rabi laanu, ante che be ibd', uyuula'dxi Dios ni bi'ni be. ¢ Peru qué zanda guni binni ni
riula'dxi Dios pa qué runi cre. Purti para idxifia cabe laabe la? napa cabe xidé guni cre
cabe nuu be ne rulabi be cani uyubi laabe.

7 Ne laca purti bini cre Noé Dios, nga runi bizuuba stiidxa Dios ra gudxi Dios laa xi chi
aca. Ne neca ca'ru gu'ya be ni, peru bi'ni be ni na Dios, bizd' be arca ra bild né be binni
lidxi be que. Pur modo bini cre be que bisihuinni be pabid' cuchee binni guidxilayt, ne
bieche né Dios laabe, purti rieche né cani runi cre laa.

8 Abraham laca purti bini cre Dios, nga runi bizuuba stiidxa'. Biree de xquidxi sin
ganna paraa che', ucuaa neza, uyé guidxi ni gudxi Dios laa zudii laa ne ca xiifii'. ° Ne
neca casi fiaca nuu be xquidxi binni, peru biaana be ndaani guidxi ni ma gudxi Dios
laabe zudii laabe que. Biaana be raqué purti bini cre be Dios, neca ndaani carpa si uleza
be, ne zaqueca uleza ca xiifii be, Isaac ne Jacob, purti ne laaca bidii stiidxa Dios. 1°Bi'ni
be zaqué purti cd It be icaa be guidxi ni bicui Dios para laabe iba', guidxi ni qué ziuu dxi
initila.

1 Laca zanda guietenala'dxi nu, qué fanda fapa Sara xiifii'. Peru neca ma udi'di de
ra fiapa be xiifi be 1a? beda gapa be tobi purti bini cre be zuni Dios ni ma gudxi laabe.

127acé ridu'ya nu neca nabé ma huaniisi Abraham para gapa xiifi', peru beda idale xiifii
casi luceru ne casi yuxi sti nisadé'.

13 Iré cabe guti cabe runi cre ru cabe Dios. Neca ca'ru icaa cabe ni bidii stiidxa Dios
zudii laacabe, peru casi fiaca biiya cabe ni de zitu ne bieche né cabe ni. Ne uni' cabe cadi
ndaani guidxilayt ri nga xquidxi cabe sinuque zidi'di si cabe ndaani ni. 14 Purti ni inf'
zaca la? rihuinni cabeza chu' ndaani xquidxi pe'. 1> Purti pa nucaa ique cabe nibigueta
cabe guidxi ra biree cabe la? fianda ca nibigueta cabe raqué. Peru cadi nga di nga ni
ucala'dxi cabe, 16 sinuque ucala'dxi cabe ti guidxi ni jma galdn, o zanda gabi nu guidxi ni
nuu ibd'. Ne pur nga runi qué ritui 14 Dios aca Dios sticabe. Ne ma naguixhe chaahui ti
guidxi para laacabe.

17 Chiqué bitiidi Dios Abraham ti prueba para gu'ya pa dxandf runi cre be laa, ne
bihuinni dxandi runi cre be. Purti und be udixhe be tobi lucha xiifii be para nusiga'de be
laa Dios, neca ma gudxi Dios laabe, na rabi laabe: 18 “De Isaac nga uzult idale xiifi lu'.”
19Bi'ni be zaqué purti ma runibia' be Dios ne ma nanna be dede gue'tu zanda usibani.
Zacé zanda gabi nu casi flaca guti Isaac ne bigueta bibani para ucuaa bixhoze laa sti tiru.

20 Dxi uluu Isaac ndaaya Jacob ne Esau ne gudxi laaca xi chi aca dxi ma guti la? gunda
unf' Isaac de ni chi aca ru purti bini cre Dios. 2! Jacob laca purti bini cre Dios, nga runi dxi
ma chi gati uluu ndaaya iropa xiifii José, ne neca ma lu ti bastén zuca be peru bisisaca be
Dios. 22Dxi mayaca gati José bietenala'dxi gudxi Dios laa napa ca israelita xidé iree ca de
ndaani guidxi Egipto, para gudixhe xi guni né cabe dxita sti dxi iree cabe. Bi'ni be zaqué
purti bini cre be ni uni' Dios que.

23 Ora gule Moisés la? biiya bixhoze be ne jiiaa be pabia' galan laabe, para bicaachi ca
laabe chonna beeu, ne qué nidxibi ca ni na rey Faradn. Bi'ni cabe zaqué purti bini cre
cabe Dios. 24 Ne zaqueca bini cre Moisés Dios dxi ma huaniisi, ngue runi qué fiuula'dxi
flaca xiifii xifii dxaapa rey Faradn. 25 Purti neca fieche né be ira ni fiapa be, peru chupa
chonna si gubidxa, ne qué fiuula'dxi Dios ni. Ne pur nga uli be acand né be ca binni
xquidxi be. 26 Para laabe la? jma risaca acana be casi ucana Cristu, que fiapa be ira ni
nuu ndaani guidxi Egipto, purti bicaa ique be ni chi udii Dios laabe.

27 Ne laaca purti bini cre be Dios, ngue runi biree be de ndaani guidxi Egipto sin nidxibi
be rey que neca cadxiichi né laabe, ne bidxii [t be neza ze be purti casi fiaca cayuuya be
Dios neca qué rihuinni.

28 Ne laca purti bini cre be Dios, nga runi bi'ni be ni gudxi Dios laabe, biné' be rini ird ra
puerta sti ca binni Israel dxa gueela que, ti qué guiuu dngel guuti lugola stica'. 2°Ne laca
purti bini cre cabe Dios, nga runi gunda udi'di cabe Nisadd' Xina que, casi fiaca nidi'di
cabe ra nabidxi. Ne ra ucala'dxi ca binni Egipto nidi'di casi udi'di cabe la? bilaahua ca'.

30 Ne laca purti bini cre ca binni Israel Dios, nga runi biaba lindaa sti guidxi Jericé dxi
bidii ca vuelta guidxi que gadxe gubidxa. 31 Zaqueca Rahab, gunaa dxaba que, bila dxi
binitila ird binni xquidxi purti bini cre Dios ne bichagalt ca xpinni be dxi yeundaachi ca
ndaani xquidxi.

32Xi ru zanda gabe laatu ya'. Nuuladxe fiue nia laatu de Gededn ne Barac ne Sansén ne
Jefté ne David ne Samuel ne ca profeta. Peru ma qué zanda. 33Ira cabe bini cre cabe Dios.
Nga runi gunda gudixhe dx{ cabe rey, ne bini mandar cabe jneza, ne ucané Dios laacabe
casi bidii stiidxa zacané laacabe. Ne laca bini cre cabe, nga runi gunda biseegu cabe ruaa
lion, 34 ne bisui' cabe gui naro'ba’, ne bild cabe de ra fiati cabe ne espada. Ne cani ridxibi
para ucaa 1d 1a? bicaa It ca sin nidxibi ca' dede gunda binidé ca ca dxu ni bicaa It laaca'.

35 Laca uyuu caadxi gunaa runi cre Dios, guti binni lidxi ne bibani. Ne laca uyuu
xcaadxi xpinni Dios guti ra binina cabe laa purti runi cre Dios, ne qué nina ca nila ca',
purti nanna ca jma galan gati ca ti ibani né ca Dios. 3¢ Ne uyuu xcaadxi ni bini burla cabe
laa, ne gudifie cabe laa dede bindiibi cabe cadena laa ne biseguyoo cabe laa. 37 Nuu tu
guti purti bichd cabe guie laa, ne nuu ni bi'ni cabe laa chupa ndaa, ne nuu ni bitiidi cabe
ra nagana para nuxhele cabe laa de Dios ne nuu ni biiti cabe de espada. Ne nuu ni uza
nacu xquidi dendxu ne xquidi chiva, guti zi ca', ne nagana uca para laaca', ne ucané ca'.

38 Tan nacha'hui cabe, cadi para laacabe guiaana cabe lade binni guidxilayd ni nadxaba'.
Uza ca gui'xhi ne lade dani ne ndaani cueva ne ndaani bizé. 3% Bieche né Dios ira cabe
pur modo bini cre cabe, peru ca'ru icaa cabe ni uni' Dios udii laacabe guti cabe. 40 Purti
ma gudixhe xiixa jma galan, ne cadi para laasi cabe sinuque ne para laanu. Nga runi na
cueza cabe icaa né cabe ni laanu.

12

Idu'ya dxi nu Jests

1 Ma bidu'ya nu modo uzd ca binni ni bini cre Dios chiqué. Zaqueca laanu, udx{' I nu
sa nu lu neza ni gudixhe Dios para laanu sin ixhacala'dxi nu. Ne para ganda chinda nu
la? naquiifie usaana nu ird ni rucueeza laanu, ne zaqueca usaana nu de uché' nu, ti ma
cadi icd nu yaga lu nd ni. 2 Cadi guiaana dxi nu de idu'ya dxi nu Jesus, purti nirudé' laa
uza lu neza udixhe Dios sa cani runi cre laa, ne yendd de ra nexhe chindd. Guietenala'dxi
nu pabid' nand guca para laabe ra ucud be lu cruz que, peru qué nizaala'dxi be gati be
zaqué, purti nanna be nabé zieche be ora ma udi'di be ni. Ne zaqué uca ni, udi'di si ird
enda nand stibe que la? ze be ib4', ne ma zuba be cue' Dios ni nandxd'.

3Laguuya si laatu pabid' binind cani ruchee laabe, ne ora guietenala'dxi tu modo udi'di
be que la? qué zadxaga tu, ne qué zabi sa tu atrd. 4 Zandaca nabé nand cayaca para laatu
ra cucaa lu cani ruchee laatu, peru ca'ru chinda tu dede ra gati tu. 5 Rului' ma biaanda
laatu ni cd lu Xqui'chi Dios ra na:
Xiifie', cadi udxii dechu Dios ora tinde né lii,
ne cadi guiaanu triste ora usaba na lii.
6 Purti ridinde né be cani nadxii be,
ne rusaba na be cani ma napa be casi xiifii be.
7 Cadi ixhacala'dxi tu ti cusaba na be laatu, purti cayuni be casi runi binni xiifii'. Licaxa
nuu xiifi binni ni qué rusaba na bixhoze laa. & Peru pa qué rusaba na Dios laatu casi
rusaba nd ca xcaadxi la? cadi xiifii pe laatu sinuque napa laatu casi xiifii gui'xhi si. ° Dxi
nahui'ni nu la? rusaba nd bixhoze nu laanu, ne ridxibi nu laa. Yanna jma rusi udi' nu
lugar guni mandar Bixhoze nu ni nuu iba' laanu, ti icaa nu enda nabani. 10 Chupa chonna
si iza bini mandar bixhoze nu ne jfiaa nu laanu, ne udifie ca laanu para izi'di nu bia' nanna
ca'. Peru Dios nanna xi caqui'fie nu, ne nga runi rusaba na laanu, ti gaca nu nacha'hui
casi laa. 11 Dxandi iruti rieche ora cayaba nd', sinuque riaana triste purti nana ni. Peru
nabé racané ni cani nuu para iziidi', purti ora ma udi'di ni la? zuuya cabe ma zanda sa
cabe jma jneza, ne ma nuu dx{ ladxidé' cabe.

Cadi udxii deche binni Dios

12Nga runi pa ma bidxaga tu la? lacuu stipa nd tu ne fee tu, 13 ne lasé jneza sin iree
chu tu, purti zacd zacané tu uzuhuaa chaahui stobi ni ruluf' chi guiaba.

14 Laguni bia' ganda para cadi chu' dinde né tu iruti', ne lagapa xpida tu naya purti
tu cadi naya xpida la? qué zanda gu'ya Sefior. 1> Laguuya gé nin tobi de laatu cadi udxii
deche Dios ora racala'dxi gacané laatu, ne zaqueca nin tobi de laatu cadi aca casi xcula
rusind4 intiica gata cue'. 16 Ne nin tobi de laatu cadi chu' né tuuxa ni cadi xheela', ne
nin tobi cadi usaana de ganaxhii ni zeeda de Dios, casi bi'ni Esat chiqué. Pur ti bladu
endard si bitoo ird derechu ni gupa de enda lugola sti'. 17 Ne nanna tu ximodo beeda iree
ni laabe. Purti ora ucala'dxi be nicaa be ndaaya sti bixhoze be, ma qué nina bixhoze be,
ne neca biina be peru ma huadxi ngue para uchaa be ni bi'ni be.

18 Ma bidxifia tu ra nuu Dios, peru cadi casi bidxifia ca binni Israel laabe lu dani Sinaf
chiqué. Bidxifa cabe fiee dani que, ne bihuinni bele, ne biseegu guelacahui idubi dani
que, ne biete ti bi yooxho ne nisa guie. 1°Bina diaga cabe uxidxi trompeta, ne bizuld
Dios uni' né laacabe. Peru de tantu bidxibi cabe, unaba cabe ma cadi inf' ru be. 20 Ma qué
flanda fiuni huantar cabe ni cani' be que, purti na be rabi be laaca': “Tutiica uxhaata fiee
lu dani ri' napa xidé gati', naca ni binni o mani'. Laucha guie laa o laguuti laa ne flecha.”



HEBREOS 12:21 282 HEBREOS 13:16

21De tantu bidxibi cabe ira ni cayuuya cabe que, dede Moisés na: “De tantu cadxibe dede
cayaca di'te'.”

22 Peru laatu, ma bidxifia tu ra nuu Dios. Casi fiaca ma nuu pe tu ra nuu be iba', ne
zuhuaa fiee tu lu dani Sion, ne nuu tu ndaani guidxi Jerusalén, xquidxi Dios ni nabani,
peru cuzeete Jerusalén ni nuu ibad' cadi ni nuu ndaani guidxilayti. Ne raqué nuu ira ca
angel stibe, nin iruti qué fianda nugaba laaca'. 23 Ne laca nuu ca xpinni Dios ni bibani
chiqué, cani ma biuu ibd', zanda gabi nu ma xquidxi ca ibd'. Casi cayabe laatu ca, ma
bidxifia tu ra nuu Dios ni cuidxi cuenta ird binni, ne laca ra nuu be nuu ca espiritu sti
ird ca binni ni nacha'hui ni uyuu chiqué, cani ma bisia be ladxidd'. 24 Ne laca ma bidxina
tu ra nuu Jesus, ni bedaguni ni gudixhe Dios gaca para ganda chu' né binni laa tobi si.
Bixhii Jesus rini sti', ne jma risaca rini ni bixhii be que, que rini ni bixhii Abel.

25 Laguuya gé cadi chu' dxi ma qué na tu ucaa diaga tu ora ini' né Dios laatu. Purti pa
qué nila cani qué nulabi laabe ra bilidxe be laaca ndaani guidxilayu la? jma rusi qué zala
nu pa qué ulabi nu laabe yanna ra culidxe be laanu de ibd'. 26 Dxi uni' né be laaca que la?
biniibi dxacha guidxilayt, peru yanna na be rabi be laanu: “Zuniibe rua' guidxilayu sti
tiru si, ne cadi guidxilayd si, sinuque ne ibad'.” 27 Ne ra bizeete be uniibi ru be guidxilayd
la? zanda guiene nu zadxifia dxi iniibi ird xixé ni biza' be, ne zanitilt cani éraque, para
guiaana ni qué ziuu dxi initild. 28 Qué ziuu dxi iluxe enda runi mandar sti Dios ne ma
uluu laanu lade ni. Nga runi cadi guiaana dx{ nu de udi' nu diuxquixe laabe ne ganaxhii
nu laabe de idubi ladxidé' no, ne idxibi nu laabe ne guni nu ni na be ti guieche né be
laanu. 29 Purti laabe nga Dios stinu ne zeda aca be casi gui ni runidé ird ni nadxaba'.

13

Modo guni binni ni chu'la'dxi Dios

1 Cadi guiaana dxi tu de ganaxhii saa tu casi enda bi'chi'. 2 Cadi guiaanda laatu
uchagald tu cani zeeda de sti guidxi, purti ra huayuni cabe zaca la? nuu tu huachagali
angel sin ganna.

3 Laguietenala'dxi cani yeguyoo, casi fiaca yeguyoo né tu laaca', ne zaqueca cani
cayacana, casi flaca cayacana né tu laaca'.

4 Cadi gapa tu enda xheela casi enda riguite. Cani ma bichagand la? cadi uchee né
xheela', purti zusaba né Dios cani rapa jnadxii ne cani riuu né xheela stobi.

5 Cadi ibani tu para gapa si tu bidxichi, sinuque laguieche né bia' tiica napa tu, purti
na Dios rabi laanu: “Qué zusaana laatu ne qué ziaana dxie de acania laatu.” ¢ Nga runi
zanda inf nu sin chu' nu xizaa: “Racané Sefior naa. Nga runi qué zadxibe ni guni binni
naa.”

7 Laguietenala'dxi ca hermanu ni uca xafque stitu, ni byui' né laatu stiidxa Dios.
Laguuya modo biree ndu xhiifia cabe, ne laguni cre Dios casi bini cre cabe.

8 Qué ziuu dxi idxaa Jesucristu de ni naca. Casica laabe neegue', zaqueca yanadxi, ne
zaqué si guiaana be. 2 Cadi udii tu lugar chu' tu quite laatu, usiidi laatu cadi go to xiixa
ti jma uzuhuaa dxiichi tu, purti qué huayacané ni cani runi ni. Dios si zanda uzuhuaa
chaahui laanu.

10 Casi fiaca flapa nu ti altar iba', ne zanda icaa nu ni nexhe 14 ni para go espiritu stinu.

Peru nin tobi de ca sacerdote ni zinanda ley, qué zanda go ni nexhe lu altar que. 1 Chiqué
ruuti cabe mani', ne riné sacerdote gola rini stime ndaani Lugar Ra Jma Nandxé' para
guiaxa xpecadu binni. Peru cuerpu stime, ruzaaqui cabe laa zitu huiini de ra nabeza
binni. 12Zaqueca bi'ni cabe Jesus; biiti cabe laa zitu huiini de guidxi, ne raqué bixhii rini
sti para biaxa stonda binni. 13 Para ca binni que, qué nisaca Jesds. Nga runi yesaana ca
laabe zitu huiini de guidxi. Peru yanna laanu chuu nu ra nuu be neca laca qué risaca nu
para laaca'. 14 Purti gasti guidxi ra zanda guiaana nu ndaani guidxilayt ri ni qué zanitild.
Nga runi cabeza nu ni gueeda ru', ni qué zanitild. 1> Yaquexa ma bichifia Jesucristu laanu
ra nuu Dios la? cadi guiaana dx{ nu de usisaca nu Dios purti ra udxi'ba nu laa pur ira ni
huayuni para laanu la? casi fiaca cusiga'de nu laa xiixa galdn. 16 Cadi usiaanda tu aca

tu nacha'hui ne binni, ne udii tu tindaa de ni napa tu cani qué gapa, purti casi faca
nusiga'de tu ni Dios ne nga nga ni riula'dxi'.

17 Lauzuuba stiidxa cani nuu de xaique stitu. Laguni ni gabi ca laatu purti qué
rixhacala'dxi ca de gapa ca laatu, ti nanna ca Dios ini' pa jneza cayuni ca'. Pa guni tu
zacé la? zieche né cabe xhiifia cabe, ne qué zaca ni nana para laacabe, ne jma rusi zanda

acané cabe laatu. ) ) ) _
18 Lain{' né Dios pur laadu, purti nanna du naya ladxidé' do nezald be, ne ni racala'dxi

du nga ird ni guni du, guni du jneza. 1° Ne jma rusi canaba It tu ini' né tu Dios ti ganda
ibigueta ra nuu tu nagueenda.

Ndaaya ne diuxi
20 Sefior Jesucristu nga Pastor ni nandxd' stinu ni rapa chaahui laanu. Purti ra gudixhe
Dios sti modo chu' né binni laa tobi si la? uca firmar ni ne rini stibe, peru bisibani Dios
laabe de lade gue'tu'. 2! Yanna rinaba lu Dios, ni riguixhe dx{ ladxid4' binni, udii laatu
ird ni naquiifie tu para ganda guni tu ni na, ti ird nu aca nu modo racala'dxi aca nu. Ne
zanda aca ni purti ma runi cre nu Jesucristu. Cadi guiaana dxi nu de usisaca nu laabe.

Amén.
22 Hermanu ca', rinaba laatu cadi ixhacala'dxi tu ca diidxa ni rulidxe laatu ri', purti

cadi xirooba di gui'chi bicaa I tu. 23 Laucaa diaga ni chi tidxe laatu ri': Ma bindaa cabe
hermanu Timoteu, ne pa gueeda nagueenda la? zinia laa ra nuu tu ora chaa'.
24 Laudii diuxi ird cani napa tu de xaique lade tu, ne ird ca hermanu. Ne laicaa diuxi

sti ca hermanu de Italia.
25Djos cu' ndaaya ird tu. Amén.

GUI'CHI BICAA SANTIAGU

1Naa nga Santiagu. Rune xhiifia Dios ne xhiifia Sefior Jesucristu. Lu gui'chi ri cugapa
diu'xe laatu, hermanu ca', cani za de ca doce xiifii Israel, cani reeche ndase lade stale
guidxi.

Zusiene Dios ni inaba ni laa

2Hermanu ca', laguieche né intiica enda nana gueeda luguid tu. 3 Purti nanna tu pa tidi
tu ni sin iree chu tu de ni runi cre tu, zacané ni laatu iziidi tu cadi iree tu gana. 4 Lauyubi
iziidi tu uzuhuaa chaahui tu sin ixhacala'dxi tu, intiica gueeda. Zaca zaniisi tu lu stiidxa
Dios. Ziene chaahui tu ni na, ne zuni tu ni.

5Pa nuu tuuxa de laatu ca'ru guiene chaahui xi naquiifie guni la? inaba lu Dios usiene

lag ne zusiene Dios laa. Purti tutiica inaba', rudii Dios ni laa de idubi ladxidd' sin tinde
né laa. ¢ Peru ora inaba be 1a? naquiifie guni cre be zacaa be ni canaba be que, ne cadi

cu' xa ique be pa zudii Dios ni o pa co'. Purti ni riguu xa ique zeda aca casi ola sti nisadé',
riguifie ntaa bi laa cherf cherica'. 7 Nga runi, ni inaba ne cu' xa ique la? cadi cueza icaa
xiixa de Dios. 8 Purti ni ti dxi runi cre, sti dxi ma qué ganna pa runi cre la? qué zanda
udxii ld neza ze'.

° Ti hermanu ni qué gapa gasti ndaani guidxilayt ri naquiifie guieche purti risaca
nezalt Dios. 10 Zaqueca ti hermanu ni napa bidxichi, laca naquiifie guieche purti ma
nanna qué risaca nezald Dios tisi napa bidxichi. Purti zanitild ird ni napa be que, casi
rinitild guie' gui'xhi'. 11 Ora riree gubidxa nabé nandd', riguii yaga gui'xhi que ne riaba
caguie' que. Zacd rinitild enda sicart sti'. Zacaca zanitild ricu laga canaza canayubi gapa
jma bidxichi.

Ora gueeda ni nagana

12Zjeche ladxidd' cani tidi ni nand sin ixhacala'dxi', purti pa qué ixhacala'dxi cabe la?
zudii Dios laacabe enda nabani ni qué zaluxe. Nga nga premiu un{' udii ird cani nadxii
laa. 13 Ora chu' ni uquiinde laanu uché' nu la? cadi zdcaxa nu Dios cuquiinde laanu, purti
qué zanda uquiinde ni nadxaba Dios, ne qué ruquiinde Dios iruti'. 4 Ni riula'dxi nu ni
cadi jneza, nga nga ni ruquiinde laanu, purti ricd ique nu ni, ne zacé randa riguba yu
ni laanu dede inaaze dxiichi ni laanu. 15 Ne ni qué usaana de icé ique ni cadi jneza la?
zuchee. Ne ni qué usaana de uchee la? zati.

16 Laguiene chaahui, hermanu ca': 17 Ird ni nacha'hui ne ird ni dxandf sicarti reeda de

ibd'. Zeeda ni de Dios ni biz4' ca biaani sti iba', ne laa rudii ni laanu. Qué ziuu dxi uchaa
be tu naca be, nin ti guisi. 18 Bidii be enda nabani laanu ra bini cre nu stiidxa be ni rusiene

laanu ni dxandi', ne bi'ni be ni purti de laabe biale guni be ni, ti nirudé' laanu iré' ndu
nu lade ird ni bizd' be.

Ni dxand{ cayuni ni na Dios

19 Hermanu ni nadxiee ca', lachuu para ucaa diaga tu, peru cadi nisi undaa ruaa si tu
xiixa, ne cadi casi ze tu idxiichi tu. 20 Purti ora cadxiichi tuuxa la? qué zanda guni ni
chu'la'dxi Dios. 21 Nga runi lacuee ird ni nadxaba de ndaani ladxidé' to, ne lausaana ird
ni cadi jneza. Laucaala'dxi chi nanda tu stiidxa Dios ni ma ucud xcu ndaani ladxidé' to,
purti nga nga ni zanda uld laatu.

22 Laguietenala'dxi naquiifie guni tu ni na ca diidxa ca, ne cadi ucaa diaga si tu cani. Pa
zacd cayuni tu la? caguite si tu laca laatu. 23 Purti tobi ni ucaa diaga stiidxa Dios sin guni
ni na ni la? zeda aca casi tobi ni bi'ya laa lu ti espeju. 24 Biiya si be laabe, biree be ze be,
ne bisiaanda be ximodo laabe. 25 Peru pa izi'di chaahui nu ley sti Cristu ni jma risaca, ne
izaala'dxi nu guni nu ni na ni, sin usia'nda nu ni ma bina diaga nu la? zaguu Dios ndaaya
ird ni runi nu.

26 Pa nuu tobi de laatu zdcaxa runi ni na Dios, peru qué rucueeza ruaa de in{' ni cadi
jneza la? caguite laca laa, purti cadi dxand{ cayuni ni na Dios. 27 Ndi nga ni na Dios

Bixhoze nu: Pa dxandi racala'dxi nu guni nu ni na, acané nu ca bizabi ne ca viuda ni
cadi'di ra nagana, ne ibani nu jneza, ma cadi casi nabani ca binni ni qué rulabi Dios.

2

Bia'ca ulabi nu tobi ulabi nu stobi
1 Hermanu ca', ydquexa ma runi cre tu Jesucristu Sefior stinu ni jma risaca lade ird

xixé la? lausaana de usisaca tu binni pur ni naca ndaani guidxilayd. 2 Purti pa chu' ti
hombre ra cayuni tu cultu, nuu anfu de oro na' ne nacu lari risaca, ne chu' stobi nabé
pobre nacu lari yuxe, 3 ne jma ulabi tu ni nacu lari cha'hui que, ne gabi tu laa: “Guri rar{
jma galan”, ne gabi tu pobre que: “Bizuhuaa racd, o guri xa fiee ri” 1a? 4 zacé culabi tu
tobi jma que stobi, ne runi tu ni purti cadi jneza ni cé ique tu.

5Hermanu ni nadxiee ca', laucaa diaga: guli Dios ca pobre ndaani guidxilayd ri ti isaca
ca ra guni cre ca laa, ne icaa ca ird ni naguixhe chaahui be ra runi mandar be para icaa
cani nadxii laabe. 6 Peru laatu qué rulabi tu ca pobre. Nee, cadi ni napa bidxichi nga ni
ruxhii laatu la? ne cadi laca laacabe nga riguba yu cabe laatu ra nuu juez la? 7 Ne cadi
laca laacabe riguu di cabe Cristu ni naca tu xpinni la?

8 Ca ti ley lu Xqui'chi Dios ni jma risaca, na ni: “Gunaxhii stobi casica nadxii lu lii.”
Ne pa dxandi{ cayuni tu casi na ni ca la? jneza cayuni tu. ° Peru pa rulabi tu tobi jma
que stobi la? cuchee tu, ne zagui'ba donda ique tu, purti cadi cayuni tu casi na ley que.
10 Neca ti mandamientu si uchee né cabe lade ira xixé, peru pur tobi que zagui'ba donda
ique cabe, casi iaca ma bichee né cabe idubi naca ley. 11 Dios uni": “Cadi chu' neu ni cadi
xheelu'.” Ne laca laa un{": “Cadi guutu'.” Yanna pa qué riuu neu ni cadi xheelu', peru
ruuti lula? cuchee neu ley. 12 Laatu ma zinanda tu ley sti Cristu ni qué rucaa binni yaga,
peru jma rusi naquiifie guni tu jneza ne zaqueca inf' tu. 13 Ne pa qué guid tu stobi la?
qué zid Dios laatu, sinuque zudxiiba donda ique tu. Peru pa guid tu stobi la? Dios laca zia
laatu.

Ximodo ihuinni pa runi cre tobi

14 Hermanu stinne ca', pur gana si inf' tobi runi cre pa qué runi jneza. Nee na tu zanda
ild be purti si na be runi cre be la? 1> Pa qué gapa ti hermanu o ti hermana ni cuaqui' ne
nin ni tidi né dxi, 16 ne fiabi tobi de laatu laa: “Sicard uyé, uyuu xidxaa ne gudé de ra idxa
lu"”’, peru qué nudii laabe ni caquiifie be la? fiee na tu ucané ngue laabe la? 17 Zacaca nga
cani na runi cre peru qué runi jneza. Qué iquiifie modo runi cre cabe que.

18 7dndaca chu' tu na'": “Lii runi cre lu peru naa rune jneza.” Ximodo zanda ganna
pa dxandf runi cre lu, pa qué ru'nu jneza. Naa zanda ulué lii dxandi rune cre purti rune
jneza. 1 Lii nou' runi cre lu tobi si Dios nuu. Jneza nga. Peru nga ca runi cre ca binidxaba
ne raca diti ca'. 20Pa runi cre lu ne qué gu'nu jneza la? pur gana si runi cre lu'. Nee, qué
riene lu nga la? hombre huati.

21Xi pur bixhd Dios stonda Abraham, bixhoze gola nu ya'. Purti jneza bi'ni be ra bidii
be xiifii be fiati para nusiga'de be laa. 22Bihuinni bini cre be purti bi'ni be jneza. Nga runi
bisaca fe stibe nezalti Dios. 23 Zacd uca ni casi ca lu Xqui'chi Dios ra na: “Bini cre Abraham
Dios, ne nga runi un{' Dios ma qué uzaabi be gasti'.” Ne gudxi cabe laabe xhamigu Dios.

24 Ma biiya tu, neca rabi nu ma runi cre nu, peru qué zaxa stonda nu pa qué guni nu
jneza. 25Zacaca bizaaca It Rahab, casi cd lu Xqui'chi Dios. Chiqué uca be ti gunaa dxaba',
peru bichagalt be ca xpinni Dios ni biseenda Josué xquidxi be, ne biluf' be laaca sti neza
che cati qué igaa ca'. Nee, cadi pur ni bi'ni be que bixha Dios stonda be 1a? 26 Purti casica
qué iquiifie xcuerpu nu sin espiritu stinu la? zaqueca nga qué iquiifie modo runi cre nu
pa qué guni nu jneza.

3

Xi naca ludxi binni
1Hermanu stinne ca', cadi stale de laatu uyubi aca maistru, purti naquiifie guni binni

ni usiidi', pacaa jma rusi nand zaca para laa dxi uzuhuaa nezald Dios. 2Ird nu ruché' nu.

Peru pa nuu tuuxa qué riuu ora inf' ni cadi jneza la? laa huaxa ma biziidi guni ni na Dios,
ne ma zanda ucueeza laca laa de guni intiica ni cadi jneza. 3 Riguu binni frenu ruaa mani
para guni ni na ca', ne pur frenu si que la? randa riné cabe laame ladu acala'dxi cabe.
4 Laca zaqueca barcu, neca naro'ba ni peru raca mandar ni pur ti timén huiini'. Ne ora
acala'dxi bi yooxho chiné ni ladu na la? rucueeza timén huiini que ni para udxii 14 ni
ladu na ni cusa ni que. 5 Yanna, casi frenu ne casi timén que la? zaqueca nga ludxi nu.
Neca nahuiini ni peru naro'ba ni runi ni. Laguuya si laatu pabid' nahuiini ti batee, peru
zanda ucaa gui ni ti gui'xhi ro'. ¢ Ne ludxi nu laca zeda aca casi ti batee, ne casi xiixa ni
dxa de enda nadxaba'. De ra nuu binidxaba biaaxha batee que, ne rucaa gui ira ni runi
nu. Nuu ni lade xcuerpu nu, ne rusiu'dxu ni idubi nu. 7 Zanda idé' iré clase mani', mani

huiini', beenda', ne ca mani ni nuu ndaani nisadd', ne ma huasid4' binni laaca'. 8 Peru
qué zanda usidd' no ludxi nu, ne qué zanda ucueeza nu ni, purti nadxaba ni. Casi haca

napa ni venenu ni ruuti. ° Riqui'fie nu ni para udi' nu diuxquixe Dios Bixhoze nu, ne
laca laani rigtt' di né nu binni ni biz4' Dios casi laa. 10 Ruaa ca rusisaca né nu Dios, ne
ruaa queca rigd' di né nu binni. Hermanu stinne ca', cadi jneza guni nu zacd. 1! Zanda

Xa iree nisa naxhi ne nisa xi de ti ra candani nisa. 12 Hermanu stinne ca', fiee zanda udii
yaga du'ga aceituna, ne yaga uvas udii du'ga la? Zacaca qué zanda indani nisa naxhi ra

candani nisa xi.

Ni dxandi riene

13 Pa nuu de laatu riene ne nuu xpiaani la? ului' ni pur modo nabani sin udxiiba laca
laa, ti ihuinni dxandi riene. 14 Peru pa go di laatu xifiee didi stobi 14 tu, ne cada tobi uyubi
para laa si la? cadi zacaxa tu riene tu purti cadi dxandi ni. 15 Cadi de Dios zeeda ird nga,
sinuque zeeda ni de guidxilayd. Zacd runi binni ni qué runibid' Dios, ne de binidxaba
zeeda ni. 10 Purti pa cay?6 di laatu xifiee didi stobi 1d tu, ne cada tobi cuyubi para laa si
la? qué zanda chu' tu tobi si, ne nisi zuni tu ni cadi jneza. 17 Peru ni ma bisiene Dios laa
la? ma qué lica zucaa ique ni nadxaba', qué zuyubi diidxa', ne qué zucaa I3, sinuque zaca

nadd' ne ziuu razdn. Zia binni ne zuni stale enda nacha'hui de idubi ladxidd', ne cadi
para udxiiba binni laa. 18 Zaree ndu xhiifia cani runi pur chu' binni tobi si, purti cayuni

ca jneza ne laca cayacané ca ca xcaadxi guni jneza.

4

Ni nadxii guidxilayu

1 Xifiee ridinde tu ne rindaa saa tu pue. Nee cadi zeeda ni purti cada tobi ruyubi ni
chu'la'dxi si la? 2Purti nuu de laatu ora cayuula'dxi xiixa ne qué ganda icaa la? dede
flanda fiuuti para nicaa ni. Ridinde diidxa tu ne ridxela saa tu, purti racala'dxi tu ni
napa stobi peru qué idxela tu ximodo gapa tu ni. Qué ricaa tu ni racala'dxi tu purti qué
rinaba tu ni Dios. 3 O pacaa la? rinaba tu ni, peru qué rudii be ni laatu purti cadi jneza
ni cd ique tu ora canaba tu ni, sinuque racala'dxi si tu ni para chi chite tu. 4 Laatu zeda
aca tu casi tobi ni cuchee né xheela'. Nee qué ganna tu qué zanda ganaxhii nu Dios ne
ganaxhii ca nu guidxilayti 1a? Pa chu' né nu binni guidxilayd tobi si la? cucd' 14 nu Dios.
5Lu Xqui'chi Dios nuu ra ca ca diidxa ri': “Espiritu Santu ni bidii Dios laanu racala'dxi
laanu para laasi.” Nee na tu cd si ni lu gui'chi la? ¢ Peru qué rusaana dx{ Dios de acané
laanu. Laca cd lu Xqui'chi be: “Rudxii deche Dios cani rudxiiba laca laa, ne racané cani
qué rudxiiba lacalaa.” 7 Laudii lugar guni mandar Dios laatu, ne cadi ulabi tu binidxaba',
stubi stubi zaxele de laatu. 8 Laidxifia gaxha de Dios, ne laa zadxifia gaxha de laatu. Gabe
ca' laatu, cani cuchee né Dios ca', lausia xpida tu casi fiaca niguiibi né tu. Ne zaqueca
laatu, cani racala'dxi ganaxhii Dios ne ganaxhii ca guidxilayd, lausia ladxidé' to. 2 Cadi
quite né tu enda ruchee, sinuque lachuu xizaa, ne lachuu triste ne laguuna'. Lugar de
nuxidxi tu, laguuna', ne lugar de fieche tu, lachuu triste. 1° Lagaca nadd' nezalu Sefior,
ne laa zusisaca laatu.

Iruti udxiiba donda ique stobi

11 Hermanu ca', cadi ini' saa tu, purti pa ini' tu ti hermanu stitu, ne udxiiba tu donda
ique la? cadi laasi be cani' tu sinuque laca cani' tu ley ne na tu cadi jneza ni. Ne pa inf'
tu zaca la? lugar de fiuni tu ni na ley que, laga cusisaca tu laatu jma que laani. 12 Dios
gudixhe ni, ne laa si zanda udxiiba donda ique binni, ne laca laa si zanda uld o unitila.
Lii, iruti naca lu para udxiiba lu donda ique stobi.

Zeda aca enda nabani casi gupa

13 Yanna laucaa diaga ni chinié ri', purti nuu de laatu na: “Yanadx{ o ix{ ziuu nu tal
guidxi, ne ziaana nu raqué tubiza. Raqué zazi nu ne zutd' no para cuee nu stale bidxichi.”
14 Xifiee rin{' tu zacd, nin qué ganna tu xi chi aca ix{'. Nee na tu ze ru enda nabani napa
tu cala? Cadi zaca di nga laani, sinuque zeda aca enda nabani stinu casi gupa riaba siad¢'
ne sti ratu ma gasti'. 1>Ndi nga ni nin{' tu: “Pa na Sefior la? zabani nu ne zuni nu ndi ne
ndica'.” 16 Peru laatu runi tu laatu nandxd' purti qué ribeza tu xi na xa Dios. Ne ird ni
guni zacd la? cuchee. 17 Cani ma nanna xii nga jneza ne qué guni ni la? cuchee né Dios.

5

Caguixhend Santiagu ca ricu

1Yanna, laucaa diaga, ricu ca'. Laguuna ne laucaa ridxi pur enda nana ni chi gueeda
luguid tu. 2Ma qué zaquiifie ird bidxichi ni napa tu ca, ne mapeca cayé bandaa xhaba tu.
3 Ma c4 tini oro ne plata stitu, ne zusihuinni tini que stonda tu, purti zunidé ni laatu casi
runi gui. Cutopa 14 tu bidxichi para iquiifie laatu stobi dxi, peru laca laani usihuinni ni
stonda tu dxi usaba na Dios laatu. 4 Huaguite si tu cani huachuugu semia stitu, ne qué
huaguixe tu laaca', ne yanna casi fiaca cului' ni laatu. Ne ma bina diaga Sefior Dios stidxi
cani ulee né laatu guela. 5 Ndaani guidxilayu ri huayapa tu ird ni huayacala'dxi tu, ne
huayuni tu ird ni gapa tu gana. Huacha tu ladxidd' to casi ti yuze ni caroo para gati'.
¢ Huadxiiba tu donda ique cani nayd ladxidé', huayuuti tu laaca sin indisa na ca It tu.

Tidi binni ra nagana sin ixhacala'dxi'

7 Peru laatu, hermanu ca', cadi ixhacala'dxi tu ird ni cayuni cabe laatu ca. Lacueza
ganda dxi gueeda Sefior. Laguuya modo runi cani riguu bini: qué rixhacala'dxi ca laga
cabeza ca guiaba primé nisa guie ne rairopa para cuee ca guela. & Zaqueca laatu, neca
cazaaca tu ird nga, cadi ixhacala'dxi tu, ne cadi cui sa tu atra, purti ma zeda yuba dxi
gueeda Sefior. 9 Hermanu stinne ca', cadi cu' saa tu xqueja tu, ti qué quiba donda ique
tu, purti ma zeeda Dios gaxha, ne laa udxiiba donda ique cabe. 19 Hermanu stinne ca',
laguni casi bi'ni ca profeta ni byui' né binni stiidxa Sefior chiqué. Qué nixhacala'dxi ca
neca udi'di ca ra nagana. 11 Ridu'ya nu yanna pabid' nayeche biaana cabe ora ma udi'di
cabe ra nagana sin nixhacala'dxi cabe. Casi uca Job: nabé nand ni beeda luguia be, peru
qué nibfi sa be atrd. Ne nanna tu xi bi'ni Sefior para laabe éraque, purti rid Sefior binni,
ne rilasela'dxi laaca'.

12 Yanna laiziidi chaahui ni chi tidxe laatu ri": cadi guni jurar tu, nin pur iba', nin pur
guidxilayu, nin pur intiica, sinuque laini' “Ya” o0 “Co"”, ne nga si, ti cadi quiba donda ique
tu.

Naquiifie ini' né binni Dios

13 Pa nuu tobi de laatu cadi'di ra nagana la? ini' né Dios. Pa nuu ni cayeche la? gu'nda
cantu. 14 Pa nuu tobi de laatu huard la? useenda caa ca hermanu gola de lade cani runi
cre, in{' né ca Dios pur laabe ne xhubi ca aceite ladi be laga canaba ca lu Sefior acané
laabe. 15 Ne pa dxand{ runi cre ca zuni Dios ni canaba ca la? zald be, ne zandisa Sefior
laabe, ne pa huachee be 1a? zuxha Sefior stonda be. 16 Pa nuu tobi de laatu nanna ma
bichee 1a? gabi ca xcaadxi hermanu xi bi'ni', ne cada tobi de laatu ini' né Dios pur ca
xcaadxi, ti aca tu nazaaca de ird modo. Ora rin{' né ca xpinni Dios laa de idubi ladxidé'
ca la? rugaanda stiidxa ca 1t be. 17 Uca profeta Elias binni guidxilayt casi laanu, ne ti
tiru unaba be lu Dios de idubi ladxidé' be cadi usaba nisa guie, ne zaqué uca ni. Qué fiaba

nisa guie guidxi que chonna iza aronda'. 18 Bigueta uni' né be Dios peru ngue ma canaba
be guiaba nisa guie, ne dxi que ru' biaba nisa guie ne bigueta biree guela.

19Hermanu ca', pa iree chu tobi de laatu de ni dxandi', ne ganda udxigueta stobi laabe
la? 20 ganna ni bidxigueta laabe que, tutiica ni udxigueta tobi ni ma biree chu la? zuld
ngue de lu nd enda guti ne zaxa stonda ngue.

PRIME GUI'CHI BICAA SAN PEDRU

Cucaa Pedru gui'chi lu cani reche ndase
1 Naa nga Pedru. Naca apdstol sti Jesucristu. Cucaa gui'chi ri lu ca xpinni Dios ni ma
cadi nabeza xquidxi, cani reche ndase neza Ponto, Galacia, Capadocia, Asia, ne Bitinia.
ZHermanu ca', guli Dios Bixhoze nu laatu casi gudixhe guni chiqué. Guridxi be laatu ra
un{' né Espiritu Santu laatu para guia ladxidd' to ne rini sti Jesucristu ne para uzuuba tu
stiidxa'. Dios ucheeche ndaaya laatu ne quixhe dxi pe ladxidé' to.

Ni cabeza laanu ibd'
3 Usisaca nu Dios, Bixhoze Jesucristu, Sefior stinu. Nabé bilasela'dxi be laanu, nga

runi bidii be laanu ti enda nabani cubi, casi fiaca gule nu sti tiru. Ne uca ni ra bisibani
be Jesucristu de lade gue'tu'. Yanna ma nanna dxichi nu laca zabani nu, 4 ne zacaa nu ni
cayapa chaahui be para laanu iba'. Qué zanda initild ni, nin guiu'dxu ni, nin guio'xho ni.
5 Laatu runi cre tu Dios, nga runi cayapa laatu ne enda nandxd' sti' laga cabeza tu uld be
laatu de cani nuu ndaani guidxilayt ri'. Ma nexhe guni be ni dxi izaa xhi guidxilay.
©Ne pur ird nga rieche tu, neca naquiifie acand tu caadxi yanna ri', peru tobi zidi'di si
nga. 7 Zeda gaca fe stitu casi oro. Ne casi rutiidi cabe oro lu gui para ihuinni pa dxand{
oro la? zacaca cadi'di tu ra nand para ihuinni pa dxandi runi cre tu. Ne pa tidi tu ni sin
guiaba tu la? zasaca fe stitu jma que oro, purti oro rinitild. Nga runi pa usihuinni tu
dxandf{ runi cre tu Dios 1a? zudxiiba be laatu ne zusisaca be laatu dxi gueeda Jesucristu.

8 Qué huayuuya tu laabe peru nadxii tu laabe. Ne neca qué ruuya tu laabe, peru runi
cre tu laabe ne rieche tu dede qué ridxela tu xi in{' tu, de tantu ridxa ladxidd' to de enda
nayeche'. 2 Purti nanna tu bild be xhialma tu. Ne bi'ni be ni purti bini cre tu.

10 Chiqué bizeete ca profeta de ni cudii Dios laanu yanna ri', ne nabé undaa ique né
cabe fiene cabe xii ni. 11 Bisiene Espiritu sti Cristu laaca de enda nana ni chi tidi Cristu,
ne pabid' zasaca be ora ma udi'di be ni. Biyubi cabe fianna cabe tu laabe ne padxi gaca
ira ni cayabi Espiritu que laacabe. 12 Peru gudxi Dios laacabe cadi para laacabe ni canf'
Espiritu que, sinuque para laanu. Ne ca diidxa que ca nga ma bina diaga tu de ruaa cani
byui' né laatu stiidxa Cristu. Gunda bisiidi cabe ni laatu pur enda nandxd' sti Espiritu
Santu ni biseenda Dios de ibd'. Ne tan sicart ird ni 1a? dede ca angel fiuula'dxi ca fiene
chaahui ca ni.

Na Dios gaca nu nacha'hui'

13 Nga runi lacuu xpiaani tu ne laguni ni dxandi risaca. Laquixhe idubi xquenda biaani
tu lu ni cabeza tu udii Dios laatu dxi gueeda Jesucristu. 4 Lagaca casi ba'du ni ruzuuba
diidxa', ne ma cadi guni tu ni na ique tu casi bi'ni tu dxi ca'ru gunibia' tu Dios. 1> Lagaca
nacha'hui de ird ni guni tu casi nacha'hui Dios ni uni{' né laatu para gaca tu xpinni. 1¢ Casi
céa It Xqui'chi Dios ra na: “Lagaca nacha'hui', purti zacd naa.”

17 Nga runi pa ma rabi tu laabe Bixhoze tu la? laidxibi la' laabe bia' dxi nabani tu
ndaani guidxilayt. Qué zudxiiba be donda ique tobi jma que stobi sinuque cada tobi bia'
ni bi'ni'. 18 Ma bila Dios laatu de ird enda qué iquiifie ni bisaana né ca bixhoze gola tu
laatu. Ne nanna ca tu bi'ni be ni ra gudixe be ird ni nuzaabi tu. Peru qué niguixe né be
ni xiixa ni rinitild casi oro ne plata, 19 sinuque gudixe né be ni rini sti Jesucristu ni risaca
jma que ird xixé. Laa guti casi ca dendxu huiini ni bisiga'de cabe Dios chiqué. Uli cabe ni
jma galan ne ni nazaaca para bisiga'de cabe laa. 20 De ante cha guidxilayd maca gudixhe
Dios gaca Cristu zacd, peru deru bisihuinni be ni para bien stitu. 2! Purti pur Cristu runi
cre tu laabe. Laabe bisibani be Cristu de lade gue'tu', ne bisisaca be laa. Nga runi runi

cre tu laabe ne cé 1u tu laabe.
22 Hermanu ca', dede dxi ucané Espiritu Santu laatu uzuuba tu stiidxa Cristu la? bia

ladxidé' to, ne ma zanda ganaxhii tu hermanu stitu. Ne zaca laguni, laganaxhii saa de
idubi ladxidd' to. 23 Laatu ma gule tu sti tiru, ma cadi de binni guidxilayt ni rati, sinuque

gule tu de stiidxa Dios ni qué ziuu dxi initild ne ni rudii enda nabani. 24 Casi na lu Xqui'chi
Dios:

Ird binni zeda gaca casi yaga gui'xhi',

ne enda risaca sticabe zeda gaca casi guie' stini.

Ne casi ribidxi yaga gui'xhi ne riaba guie' sti la? zacaca zadi'di enda risaca sticabe.

25 Peru stiidxa Sefior qué ziuu dxi initild.

Ne laani nga ca diidxa byui' né cabe laatu, ni ruld binni.

2
1Lausaana de icd ique tu ni cadi jneza, ne lausaana de usiguii tu. Cadi gaca tu nacha'hui
de luguid si, ne cadi gache 1t tu sti stobi, ne cadi sa né tu cuentu. 2Lagaca casi ba'du deru
gule, rului'la'dxi gue leche. Zacaca laatu laului'la'dxi ganna tu stiidxa Dios ti jma rusi
guiene tu para ila tu. 3 Pa dxandi ma bidii tu cuenta pabid' nacha'hui Sefior la? laguni
zaca.

Cristu guie ni nabani

4Laidxifia ra nuu Sefor. Laabe zeda gaca be ti guie ni nabani. Qué nisaca be nezalu
binni peru Dios guli laabe ne bisisaca laabe. 5Laatu laca zeda gaca tu guie ni nabani. Nga
runi laudii lugar iquiifie Dios laatu ra ucui xhiu'du ni qué rihuinni. Chiqué bisiga'de ca
sacerdote dendxu Dios. Yanna ma racala'dxi be iquiifie be laatu casi sacerdote stibe para
usiga'de tu laabe ni riale ndaani ladxidd' to. Nga huaxa ziula'dxi be icaa be, ne zanda
guni tu ni purti runi cre tu Jesucristu. ¢ Ca lu Xqui'chi Dios ra na:
Caguixhe Cristu ndaani guidxi Sion casi ti guie para inaaze dxiichi yu'du stinne', ne yu'du

ca nga ca xpinne'.

Laabe nga ni ulié ni jma risaca. Tu guni cre laabe la? qué ziuu dxi gueeda malaya laa.
7 Risaca be para laatu, cani runi cre laabe. Peru para cani qué runi cre la? zeda gaca be
casi ni ca lu Xqui'chi Dios:
Guie ni bisa'bi cani cucuf yoo que,
guie que pe naaze yoo que yanna.
8 Laca cd ni sicari":
Zaca be casi ti guie ni irenda fiee cabe para guiaba cabe,
purti qué rulabi cabe stiidxa be, ne maca nexhe guiaba cani runi zaca.

Ca xpinni Dios
9 Peru laatu la? guli pe Dios laatu para gaca tu xpinni, ne naca tu casi sacerdote para
guni tu xhiifia rey stinu ni nuu ib4'. Ma naca tu ti guidxi ni ulee chu be para laabe. Ma
sti pe be laatu. Ne gudixhe be gaca ni zacd para gabi tu binni rihuinni pabid' nandxd'
be pur ni runi be, purti ulee be laatu de lu guelacahui ne uluu be laatu lu biaani sicart
stibe. 10Qué naca tu xpinni be chiqué, peru yanna ma xpinni be laatu, ne zaqueca iruti
fa laatu, peru ma bid be laatu.

Enda ruzuuba diidxa’
11Hermanu ni nadxiee ca', laatu nuu tu ndaani guidxilayu casi ni canaza xquidxi binni.

Nga runi rinaba laatu cadi ucaa ique tu ni cadi jneza, purti ird nga riguba yu laatu ladu
initild xhialma tu. 12 Lasd jneza lade cani qué runi cre Dios, neca rini' cabe laatu ne napa
cabe laatu casi binni malu, peru zuuya cabe pabid' jneza runi tu, ne zacd zusisaca cabe

Dios dxi cuidxi cuenta ird xixé.
13 Lauzuuba stiidxa ird cani runi mandar ndaani guidxilayd, purti nga ni racala'dxi

Sefor, naca ni presidente ni jma risaca lade cani runi mandar, 4 o naca ni cani ruseenda
be para usaba nd cani ruchee ne para udxiiba cani runi jneza. 15 Purti sicar{ nga racala'dxi
Dios guni tu: guni tu jneza para useegu tu ruaa ca binni huati ni qué ganna xi rinf'.

16 Ma qué rucaa Dios laatu guni tu ni na ley para ilé tu, peru cadi tisi qué rucaa be laatu
guni tu ni la? uchee né tu ni, sinuque laibani modo riula'dxi Dios, purti ma stibe laatu.
17 Laguni respetar ird binni. Laganaxhii ira ca hermanu. Laidxibi Dios. Laguni respetar
presidente.

Xi guni tu ora acand tu

18 Hermanu ca' ni napa xpixuaana', lauzuuba stiidxa ca', ne laguni respetar laaca'. Ne
cadi ni nacha'hui ne ni nadd' si, sinuque ne cani naduxhu'. 1° Purti zaguu Dios ndaaya
laatu pa qué idxiichi tu ora tinde né cabe laatu neca cadi cuchee tu, ne guni tu ni purti
racala'dxi tu guni tu ni na Dios. 20 Pa guiaba na tu purti cuchee tu, ne qué idxiichi tu,
flee na tu ma cayuni tu xiixa nga la? Peru pa guiaba nd tu neca cadi cuchee tu, ne qué
idxiichi tu la? éraque huaxa cayuni tu xiixa para guieche né Dios laatu. 2! Para nga uni'
né be laatu, purti laca ucand Cristu pur laatu. Yanna laguni casi bi'ni Cristu. 22 Laabe qué
nuchee be ne qué nusiguii be, 23 ne ora uluu di cabe laabe, qué niguu di be laaca'. Ne ora
ucand be, qué fiabi be laaca gapa gé si ca laaca', sinuque bisaana be ird ni lu nd Dios ti laa
ruuya ird cosa jneza. 24 Byua' be ird stonda nu lu cuerpu stibe dxi ucud be lu cruz que,
para ma cadi ibani nu lu pecadu sinuque ibani nu jneza casi na Dios. Ne sti ni ucana be
que la? laatu bila tu. 25 Chiqué bireeche ndase tu casi dendxu ni cananiti, peru yanna ma
bigueta tu ra nuu Cristu. Laa nga Pastor stitu ni cayapa xhialma tu.

3

Ximodo ibani cani ma bichagand'

1 Hermana ca', lauzuuba stiidxa xheela tu, purti pa nuu de laaca qué runi cre stiidxa
Cristu la? zdndaca iguudxi 2 ra gu'ya runi xheela jneza ne runi respetar laa. Ne zacé cadi
naquiifie inf' pe tu para ucuudxi tu laaca'. 3 Cadi ucaa ique tu enda ruzuchaahui de luguid
si, casi modo guni tu ique tu, o gaze tu oro, o gacu tu lari ni jma risaca, 4 sinuque laucaa
ique gaca tu nacha'hui ne binni, ne gaca tu nadd', purti nga nga enda sicaru ni risaca
nezalt Dios, ne nga nga enda sicart ni qué rinitild. > Zaca nga bizuchaahui ca gunaa ni
uyuu chiqué, cani uzd gaxha de Dios. Bini cre ca Dios de idubi ladxidé' ca', ne bizuuba
ca stiidxa xheela ca'. ¢ Casi bi'ni Sara, bizuuba stiidxa Abraham dede gudxi laa sefior sti'.
Ne zaca tu casi Sara, pa guni tu jneza, ne qué idxibi tu.

7 Zacaca laatu, hermanu ca', lauyubi modo guiene tu xheela tu. Lagaca nacha'hui ne
laacabe, cadi purti si jma nadd cabe que laatu, sinuque ne laca purti ma bidii Dios laacabe
enda nabani ni qué zaluxe, casica bidii ni laatu pur enda nacha'huisti'. Zaca laguni ti cadi
uchiifia gasti laatu ora inf' né tu Dios.

Cani cayacand purti cayuni jneza

8 Yanna la? cayabe ird tu: lachuu tobi si, ne lailasela'dxi saa, ne laganaxhii saa casi
enda bi'chi'. Lagaca nacha'hui ne cadi udxiiba tu laca laatu. ®Neca uchee né binni laatu,
cadi uquixe tu ni laaca', ne pa cu' di ca laatu, cadi cu' di tu laaca', sinuque lainaba lu Dios
cu' ndaaya laaca'. Purti nga nga bi'ni Dios ne laatu, uni' né laatu para cu' ndaaya laatu.
10 Sjcarf ca lu Xqui'chi Dios:

Ni racala'dxi ibani nayeche' ne tidi dxi galan la?
ucueeza de inf' ni cadi jneza

ne ucueeza ruaa de usiguii,

11 ixele de ni nadxaba' ne guni ni jneza,

uyubi ximodo idxaaga ird binni,

ne guni ni de idubi ladxidé'.

12Purti rapa Sefior cani runi jneza,

ne rucaa diaga be laaca ora in{' né ca laabe,
peru rudxii deche be cani runi ni nadxaba'.

13 Tu zanda ga'ni na laatu pa puru si ni jneza cuyubi tu guni tu ya'. 14 Peru pa cayuni
tu jneza ne acana tu la? dichoso de laatu. Cadi idxibi tu binni guidxilayd, ne cadi uchibi
iruti laatu, 1> sinuque lausisaca Cristu ndaani ladxidé' to. Laguietenala'dxi laa nga Sefior
stitu. Ne lagatana para icabi tu cani racala'dxi ganna xii nga runi cre tu, peru laicabi
laaca ne diidxa nadd' ne respetu. 16 Lasd jneza ti ganna tu nayd ladxidé' to. Ne zaca zatuf
16 cani canani' laatu purti si xpinni Cristu laatu, ra gu'ya ca dxandi{ runi tu jneza. 17 Pa

acana tu ra cayuni tu jneza la? zaa, pa nga ni na Dios. Peru pa acana tu ra cuchee tu la?
laatu cuyubi tu ni.

18 Purti Cristu laca ucand, dede guti para biaxa ni biché' nu. Ti tiru si guti be pur ird
nu. Qué fiuu dxi nuchee be peru ucand be sti ird ni biché' nu, para uchifia be laanu ra nuu
Dios. Guti cuerpu stibe, peru qué nati xhialma be. 1° Ne uyé xhialma be que, yegiii né ca
espiritu yeguyoo diidxa'. 20 Qué nuzuuba ca alma que diidxa chiqué dxi bizd' Noé arca.
Laga cuzd' Noé arca que, qué nixhacala'dxi Dios, uleza pa ninaba ca perdén laa. Peru
xhono si binni bil4d ndaani arca que ra undisa nisa ni. 2! Ne zanda gabi nu zeda gaca nisa
que casi ra uyU' nisa nu para bild nu. Ne uy' nisa nu, cadi para usié nisa que ra nabiidi
ladi nu, sinuque para usihuinni nu ma bia ladxidé' no ne canaba nu lu Dios acané laanu
sa nu modo na. Bila be laanu purti bibani Cristu de lade gue'tu'. 22Ne ma nuu Cristu iba'
zuba cue' Dios, ne ird ca dngel ne cani runi mandar ne cani nandx4' ruzuuba ca stiidxa

be.
4

Iquiirie tu gracia bidii Dios laatu

1 Nga runi césica ucand cuerpu sti Cristu la? zaqueca laatu laca cadi idxibi tu acana
tu, purti ni ma ucana pur Cristu la? casi faca ma guti para enda ruchee, 2ti ibani para
guni ni na Dios, bia' dxi ibani ndaani guidxilay ri', ne cadi ni na ique. 3 Ma bia' cati de
guni tu ird ni runi cani qué runibiad' Dios. Chiqué uyuu né tu laacabe tobi si lu ird viciu.
Ucud ique tu ni cadi jneza, uxudxi tu, bi'ni tu saa para xhudxi si tu, ne yenanda tu ca
bidé', neca nexhe cadi chi nanda tu laaca'. 4 Yanna ma ridxagayaa cabe xifiee qué rizd né
tu laacabe lu ird ni cadi jneza ni runi cabe ne nga runi rin{' cabe laatu. > Peru napa cabe
xidé uzuhuaa cabe nezalt Dios ni ma nuu para cuidxi cuenta ird xixé, casica cani nabani
zaqueca cani ma guti. ® Nga runi bireeche stiidxa Cristu lade cani ma guti. Guti ca casi
rati ird binni guidxilayt peru nabani né xhialma ca Dios.

7 Ma zeda dxifia dxi iluxe ird xixé ni nuu ndaani guidxilayd. Nga runi lacuu xpiaani
tu ne cadi ucaa ique tu ni cadi jneza, ti ganda ini' né tu Dios de idubi ladxidé' to. 8 Ne ni
jma naquiifie 1a? ganaxhii saa tu, purti pa nadxii tu stobi la? neca uchee né laatu qué
zuquixe tu ni laa.  Lauchagald saa sin quiche ruaa tu. 10 Cada tobi iquiifie gracia ni bidii
Dios laa para acané ca xcaadxi, para ihuinni jneza cayuni né gracia bidii Dios laa. 11 Ni
napa gracia para in{' la? giii né binni stiidxa Dios. Ne ni napa gracia para acané stobi la?
guni ni bia' stipa ni bidii Dios laa. Ne ira xixé ni guni tu, laguni ni para gusisaca tu Dios
purti xhiifa Jesucristu cayuni tu. Cadi guiaana dx{ nu de usisaca nu laabe, ne qué ziaana
dx{ be de guni mandar be.

Ximodo tidi xpinni Cristu ni nagana

12Hermanu ni nadxiee ca', cadi idxagayaa tu ora gueeda xiixa ni nabé nana luguia tu,
maca nanna tu zaca ni. 13 Sinuque laguieche purti cayacana tu casi ucana Cristu, ne zaca
zadxa ladxidd' to de enda nayeche dxi gueeda be, dxi ihuinni pabia' risaca be. 14 Dichoso
de laatu pa cu' df cabe laatu tisi xpinni Cristu laatu, purti nuu né Espiritu sti Dios ni
nandxd' laatu. Laacabe rini' cabe laabe peru laatu rusisaca tu laabe. 15 Peru pa acand tu,
cadi gaca ni pur ni huayuni tu, cadi guuti tu, cadi cuana tu, nin guni tu xiixa ru ni cadi
jneza, nin cu' ruaa tu ratiica si. 16 Peru pa acand tuuxa purti runi cre Cristu la? cadi ituf
16, sinuque udii diuxquixe Dios purti xpinni Cristu laa.

17 Ma bidxifia hora cu' bia' Dios stonda xpinni, ne pa uzult né be laanu la? xi gaca
xa de cani qué rizaala'dxi stiidxa be ya'. 18 Casi cd ni lu Xqui'chi be: “Pa nagana ild ni
nacha'hui la? xi gaca xa de cani qué runi cre Dios, ne cani qué runi jneza ya'.” 1° Nga
runi, pa cayacana tu purti nga nga ni gudixhe Dios para laatu la? cadi guiaana dx{ tu
de guni tu jneza ne lausaana xhialma tu lu na Dios ni biza' laanu, purti laa qué zusaana
laatu.

5

Culidxe Pedru ca xpinni Cristu

1Yanna la? chinié nia cani naca hermanu gola lade ca xpinni Cristu. Naa laca naca
hermanu gola casi laatu. Naa biiya pia' ra ucana Cristu, ne ziuaa lu enda nandx¢' stibe,
casi laatu, dxi ganda dxi ihuinni ni. 2Rinaba laatu, hermanu gola ca', lagapa ca xpinni
Dios, cani bisaana be lu nd tu. Laguni ni de idubi ladxidé' to casi racala'dxi Dios, ne cadi
purti napa tu xidé guni tu ni, nin pur bidxichi, sinuque laguni ni de idubi ladxidd' to.
3 Cadi guni mandar tu laacabe casi fiaca laatu nga xpixuaana cabe, sinuque lasa jneza ti
gu'ya cabe ximodo ibani cabe. 4 Ti ora gueeda Pastor ni naca xaique sti ird xixé nu la?
zudii laatu ti premiu ni qué ziuu dxi initild.

5 Zaqueca laatu, hermanu ni nahuiini ru', lauzuuba stiidxa ca hermanu gola. Ne ird tu
laizaala'dxi saa, sin udxiiba tu laca laatu, purti cd lu gui'chi ra na ni: “Nanala'dxi Dios ni
runi cani rudxiiba laca laa, peru racané be cani qué rudxiiba laca laa.” ¢ Laganna gasti
nga laatu nezalt Dios ni nandxd', ti udxiiba be laatu dxi naguixhe be guni be ni. 7 Cadi
chu' tu xizaa, sinuque laquixhe ird ni lu na be, purti laabe cayapa be laatu.

8 Lacuu xpiaani tu ne lagatand, purti canaza binidxaba', enemigu stitu, canananda
laatu casi ti lion ni canaguu beedxe', canayubi tu uxuuxe. ° Lauzuhuaa dxiichi lu ni
runi cre tu, ne laucaa lu laabe, purti nanna tu cadi laasi tu cadi'di tu ni, sinuque zacaca
cayacana ca hermanu stitu ni nuu ird ladu. 0 Ne ora ma ucand tu caadxi la? jma rusi
zaniisi tu lu stiidxa Dios, zuzuhuaa chaahui be laatu, ne zudii be stipa laatu ne zuni be
laatu naguidxi. Laabe racané be laanu, uni' né be laanu para isaca né nu Jesucristu lu
enda nandxd' sti ni qué ziuu dxi iluxe. 1! Laabe qué ziuu dxi guiaana dxi be de isaca be
ne guni mandar be. Amén.

Diuxi

12 Napa Silvanu casi ti hermanu ni qué riree chu lu jneza Dios. Laa ucané naa bicaa
gui'chi huiini ri [t tu. Bicaa ni para acanid laatu indisa ique tu ne para gabe laatu ird ni
bidii Dios laatu, ira ni rusihuinni pabid' nadxii laatu. Yanna cadi ichaacha tu de ni runi
cre tu.

13 Ca xpinni Cristu ni huu Babilonia, cani guli Dios césica gulf laatu, cuseenda ca stiuxi
tu, ne Marcu xiifie laca cuseenda stiuxi tu. 14 Laugapa diuxi saa ne laquidxi saa purti
hermanu laatu.

Gata dx{ ladxidé' to ird tu, ca xpinni Jesucristu. Amén.

RAIROPA GUI'CHI BICAA SAN PEDRU

Cucaa Pedru gui'chi lu ca xpinni Cristu
1Naa nga Simén Pedru. Rune xhiifia Jesucristu ne naca apéstol sti'. Cucaa gui'chirilu
ird cani ma runi cre casi runi cre du. Jneza runi Jesucristu, Dios stinu ni bil4 laanu, ucané
para bini cre tu casi pe runi cre du. Nabé risaca modo runi cre nu. 2 Lauyubi gunibia'
chaahui tu Dios ne Jesuds Sefor stinu ti jma rusi cu' ca ndaaya laatu ne quixhe dx{ ca
ladxidd' to.

Ximodo gaca ca xpinni Cristu

3 Nandxd' Dios ne ma gudixhe ird ni caqui'fie nu para ibani nu modo na, ne zacaa nu
ni ra gunibid' chaahui nu Jesus. Laa guridxi laanu ra bilui' laanu enda nandxé' ne enda
nacha'hui sti'. 4 Ne laca pur enda nandxd' stibe ca bidii stiidxa be guni be ni nabé galan
para laanu, ne nabé risaca ni, purti zudii be laanu Espiritu stibe ti gaca nu casi laabe, ne
zald nu de ird enda nadxaba ni rinanda binni ndaani guidxilayt ri'. >Ma biiya tu ird ni
runi be para laanu, ne ydquexa ma runi cre tu la? laucaa ique sa tu jneza, ne cadi nga
si sinuque lauyubi guiene chaahui tu stiidxa Dios. ¢ Zacané ni laatu iziidi tu ucueeza tu
laatu de guni tu ni na ique tu, ne ma cadi iree tu gana, ne laudii xpida tu Dios para guni tu
?i na. 7 Ne laca lauyubi gaca tu nacha'hui ne binni, ne laganaxhii laaca de idubi ladxidé'

o.

8 Pa uyubi tu guni tu ird nga la? zanda iquiifie Jesucristu Sefior stinu laatu, ne zahuinni
cadi pur gana si runibid' tu laabe. ° Peru pa qué uyubi tu guni tu ni la? zeda aca tu casi
ni nacheepa I, o casi ni huaxié' rind. Ne cani riza zaca rului' ma bisiaanda pa bisid Dios
ladxidé'. 19 Nga runi, hermanu ca', lauyubi usihuinni tu dxand{ uni' né Dios laatu ne uli
laatu. Zaca qué ziuu dxi guiaba tu, 1 ne zuxhele ndaga Dios puerta para laatu ora ma chi
chuu tu ra nuu Jesucristu Sefor stinu ni bild laanu. Laa qué ziuu dxi guiaana dx{ de guni
mandar.

12Nga runi qué ziaana dxie de usietenaladxe ird ndi laatu, neca ma ucuaa tu ni dxand{

ne ma zuhuaa chaahui tu I ni. 13 Ne laga nabane rua' 1a? rabe naquiifie usietenaladxe
laatu para gatana tu. 14 Purti ma bilui' Sefior Jesucristu naa mayaca usaana guidxilayt
ri'. 15 Peru rabe chi acanid laatu bia' ganda ti' laga nuaa rua', ti qué chu' dxi guiaanda ni
laatu neca ma gute'.

Cani bi'ya enda nandxd' sti Cristu

16 Dxi bisi'di du laatu de enda nandxd' sti Jesucristu Sefior stinu ne gudxi du laatu
zabigueta be guidxilayd la? cadi de xiga ique si du biree ni, sinuque bidu'ya pe du enda
nandxd' stibe. 17 Purti dxi bisisaca Dios laabe 1a? ne laadu nuu du raqué, ne bidu'ya du
pabid' bizaani ladi be éraque, dede riaqui biaani', ne bina diaga du ra uni' tobi de iba', na:
“Ndi nga Xiifie ni nadxiee', ne ni rusieche naa.” 18 Bina diaga pe du ca diidxa que, purti
nuu né du Sefior lu dani ra uni' Dios ni nandxd'.

19 Ne pur ni bidu'ya du ne ni bina diaga du que, jma rusi runi cre du ird ni bicaa ca
profeta sti Dios chiqué. Laatu laca zuni tu jneza pa ulabi chaahui tu ni bicaa cabe, purti
naca ni casi ti biaani ruzaani lu guelacahui, laga si idxifia dxi gueeda Cristu. Purti dxi
gueeda be zeda gaca casi ora ma bird gueela ne ma cuzaani xpiaani dxi, purti zuuya
chaahui tu ne ziene tu ird ni. 20 Peru laguietenala'dxi'": cadi nisi ze si usiidi binni stiidxa
Dios casi racala'dxi'. 21 Purti dede nin ca profeta sti Dios qué nusiidi ca ni ucala'dxi si ca',
sinuque uni' ca ni na Dios casi gudxi Espiritu Santu ni laaca'.

2

Cani rusiidi ni cadi dxand{’
(Judas 4-13)

1 Chiqué laca uyuu profeta lade ca binni Israel ni na profeta sti Dios laa, peru cadi
dxandi ni. Ne zaqueca zaca lade tu, ziuu tu usiidi laatu ni cadi dxand{ zeeda de Dios.
Zaguite cabe laatu ne enda rusiguii sticabe ne zudxii deche cabe Sefior ni bila laacabe,
peru nagueenda zanitild cabe. 2 Stale binni zinanda laacabe ne zuni ird enda nadxaba ni
runi cabe, ne pur laaca zaguifie yu binni stiidxa Cristu ne neza sti'. 3 Nisi bidxichi rica
ique cabe, nga runi zaguite cabe laatu ne zusiidi cabe laatu intiica ni cadi dxandf para si
gaxha cabe stitu. Peru dede ma xadx{ maca bidxiiba Dios donda ique cabe, ne qué zala
cabe de lu nd'.

4Purti nin ca angel ni bichee chiqué qué fid Dios laaca' sinuque uladxi laaca', biseenda
laaca gabid ne biseguyoo laaca ra nacahui, cd ca cadena laga cabeza ca dxi cuidxi be
cuentaird xixé. 5 Zaqueca qué iid be ca binni ni qué nulabi laabe chiqué, sinuque biseenda
be ti nisa ro' dede bilaahua ca', ne guti ird ca'. Peru bild be Noé ni gudxi laaca nusaana ca
ird enda ruchee stica', laasi ne xcadxe binni. ¢ Laca qué fid be binni Sodoma ne Gomorra,
bizaaqui be laaca dede gucadé ca'. Bi'ni be ni ti idxibi ird binni ni qué rulabi laabe, ne
ganna ca xi cabeza laaca'. 7 Peru dxi binitild be Sodoma la? bila be Lot, ti hombre runi
jneza ni nabeza ndaani guidxi que, purti laa si qué fiuula'dxi modo nabani ca binni que.
81ra dxi racand ladxidd' be ora gu'ya be ne guna diaga be ird enda nadxaba cayuni ca
binni que, purti laabe runi be jneza.  Zaca nga rula Dios ni zinanda laa ora cadi'di cara
nagana, peru cani qué rulabi laabe la? rusaana be laaca para guiaba na ca dxi cuidxi be
cuenta ird'.

10 Ne jma rusi zusaba na be cani canayuni ni na ique ne canananda intiica chu'la'dxi',
cani qué na guni mandar Sefior laa. Raca ca nandxd' ne qué rulabi ca iruti'. Qué ridxibi
ca', nin para guni ca burla cani risaca ibd'. 11 Nin ca dngel jma risaca ca ne jma nandxé'
ca' qué riguu di ca laacabe nezalu Dios.

12 peru laacabe nabani cabe casi mani purti qué gapa cabe enda biaani'. Riguifie yu
cabe ni qué riene cabe. Ne casi mani rale para igaa si ne gati la? zaqueca zaca cabe.
13 Zaguixe cabe ni bi'ni cabe. Zacana cabe casi binina cabe stobi. Enda nayeche sticabe
nga guni cabe intiica na ique cabe idubi dxi. Ora ro né cabe laatu nisi ca ique cabe ni
nadxaba' ne runi yuudxu cabe lade tu dede rin{' binni laatu.

14 Qué zanda gu'ya cabe ti gunaa maca racala'dxi cabe chu' né cabe laa, ne qué lica
rixhacala'dxi cabe de uchee cabe, ne zaca ruquiinde cabe cani cadi zuhuaa chaahui lu
neza sti Sefior. Ma biaa cabe uyubi cabe para laasi cabe. Peru ma dxi'ba di ique cabe.
15 Cananiti cabe purti bisaana cabe neza cha'hui sti Dios, ne ma ucuaa cabe neza uzd
Balaam, xiifii Beor, ni bichee né Dios para si guni ganar bidxichi. 16 Peru gudé Balaam
echada pur enda nadxaba sti', ra uni' né ti burru laa casi rini' binni, ne raqué biaana dx{
enda huati sti profeta que.

17 Qué iquiifie cabe. Zeda gaca cabe casi bizé sin nisa, o casi za ni riné bi yooxho'.
18 Nindu' nuu xpiaani cabe para ini' cabe, peru qué iquiifie ni rini' cabe. Pur ird enda
nadxaba ni runi cabe ruquiinde cabe cani deru biree lade cani runi ni cadi jneza. 1° Rabi
cabe laaca jma galdn ora cadi cé binni yaga purti zacd zanda guni cabe intiica gacala'dxi
cabe, peru laape cabe ca cabe yaga lu enda nadxaba', purti intiica ni qué ganda usaana
nu la? ca nu yaga lu na ni. 20 Ne pa ibigueta tobi ni ma binibid' Jesucristu ne chu' lu nd
enda nadxaba sti guidxilayd ri sti tiru la? zanaaze dxiichi ni laa ne nabé nand zaca para
laa, jma que dxi ca'ru gunibid' Seflor stinu ni bild laanu. 2! Jma galdn fiaca para laabe
pa qué fiunibid' be neza cha'hui sti Sefior, que ibigueta be ora ma binibid' be ni ne ixele
be de ni gudixhe Dios chi nanda nu. 22Nuu ti dichu na: “Ribigueta bi'cu ra bidxi'ba' ne
bihui ni ma guze nisa naya ribigueta ndaani nisa befie.” Zacaca zeda gaca cani ribigueta
lu enda nadxaba sti tiru.

3

Dxi ibigueta Cristu

1 Hermanu ni nadxiee ca', ma ne ndi rairopa gui'chi ucaa 14 tu, ne lu iropa ni
cusietenaladxe laatu ti inf' ique tu ni jneza. 2 Laguietenala'dxi ni un{' ca profeta sti Dios
chiqué, ne ni gudixhe Sefior ni bila laanu guni nu, casi bisiidi ca apdstol ni laatu.

3 Nirudd' laguiene ni chi tidxe laatu rarf di': dxi mayaca gueeda Sefor ziasa caadxi
ni nabani casi na ique, ne zuni burla Dios. 4 Zana ca": “Cadi na be zeeda be la? xi guca
xa yanna ca'ru gueeda be. Ma guti ca bixhoze gola du, peru ze ru guidxilayu casica laa
dxi nabani cabe ne dede dxi uyd' ni.” 5 Peru ndi nga ni qué na ca binni que guiene,
dede chiqué maca nuu iba', ne ra uni' Dios cha guidxilayd, uyd' ni. Ndaani nisa biree
guidxilayd, ne lu nisa nuu ni de yanna. ¢ Ne laca nisa binitild guidxilayd chiqué, dxi
bilaahua ni que. 7 Peru ibd' ne guidxilay ni nuu yanna ri la? cadi nisa di unitild cani,
sinuque ma gudixhe Dios unitiltl ni ne gui. Ne laca gui que unitild ird cani qué rulabi
laabe, dxi cuidxi be cuenta laaca'.

8 Peru laatu la? hermanu ni nadxiee ca', cadi guiaanda laatu: para Sefior 1a? ti dxi nga
casi ti mil iza, ne ti mil iza casi ti dxi. ® Cadi de que candaa Sefior para guni ni ma uni' casi
na caadxi binni, sinuque cabeza be inaba ird binni perdén laabe, purti qué racala'dxi be
initila nin tobi.

10 Peru qué zabi be iruti padxi gueeda be, sinuque zaca ni casi reeda gubaana
huaxhinni, qué zaguixhena be iruti'. Zaxidxi laa ra initild ibd' ne zaca gui ird luceru
dede initild, ne zaqueca zacd gui guidxilayt ne ird ni nuu ndaani ni.

11'Y4dquexa ma nanna tu ximodo chi initild ird nila? lauyubi udii tu idubi xpida tu Dios
para guni tu ni na, 12 laga cabeza tu dxi sti', ne laguni pur gaca ni nagueenda. Zaca gui
xaiba' dxi que, ne zia ca luceru. 13 Peru laanu cabeza nu, casi bidii stiidxa be, ti guidxilayt
cubi ne ti ib4' cubi ra gasti enda nadxaba'.

14 Nga runi, hermanu ni nadxiee ca', laga cabeza tu gueeda be 1a? laguni pur idxela
be laatu cayuni tu jneza ne gasti donda nuu luguia tu ne nuu né tu laabe tobi si. 15 Ne
laguietenala'dxi cabeza Sefor stinu sin ixhacala'dxi purti racala'dxi ild binni. Ne nga ca
huacaa hermanu Pablu ni nadxii nu lu ca gui'chi ni huaseenda 14 tu, purti zaca bisiene
Dios ni laa. 16 Ne ruzeete be ni lu ird ca gui'chi ni huacaa be, lade cani nuu caadxi ni
nagana guiene nu. Binni ni qué riene, ni cadi zuhuaa chaahui la? ricaa ni adxé modo,
casi runi cabe xcaadxi Xqui'chi Dios. Peru zanitild cabe pur ni cayuni cabe.

17Nga runi hermanu ni nadxiee ca', ydquexa ma nanna tunila? laguuya cadi chi nanda
tu ni rusiidi binni ni qué ruzuuba stiidxa Dios ti cadi guiaba tu de ra ma zuhuaa dxiichi
tu. 18 Sinuque lauyubi gunibid' chaahui tu Sefior Jesucristu ni bild laanu, ne laca lauyubi
gaca tu nacha'hui casi laabe. Laabe jma risaca be lade ira xixé, ne qué ziuu dxi guiaana
dxi be de isaca be. Amen.

PRIME GUI'CHI BICAA SAN JUAN

Stiidxa enda nabani
1 Chi giie nia laatu stiidxa Jesucristu ni rudii laanu enda nabani ni qué zaluxe. Maca

nuu be dxi uyd' guidxilayd ne bidxina dxi biuu be ndaani guidxilayt ne bina diaga du
laabe ne bidu'ya du laabe. Bidu'ya dxichi du laabe ne gudana du laabe, 2 ne ma cayué nia
laatu ni bidu'ya du que. Racaladxe guiene tu cadi uya' be sinuque maca nuu be dxi uya'
guidxilayd. Uyuu be ra nuu Bixhoze be peru beeda be ra nuu du ne binibiad' du laabe.

3 Cayué nia laatu ni bidu'ya du ne ni bina diaga du, ti chu' né tu laadu tobi si casi nuu
né nu Dios tobi si ne Jesucristu Xiifii'. 4 Ne cucaa ni lu gui'chi ri para laatu ti guieche
chaahui tu pur ird ni.

Dios zeda gaca biaani

5Cayabi du laatu ni bisiidi Jesucristu laadu, ne ndi nga laani: Dios zeda gaca casi biaani',
ne enda ruchee stinu zeda gaca casi guelacahui, ne gasti guelacahui ra nuu be. ¢Nga runi
pa gabi nu nuu né nu laabe tobi si peru canauché' nu la? cusiguii nu ne cadi dxandi nuu
né nu laabe tobi si. 7 Peru pa dxandi sa né nu laabe ra naya'ni la? ma ird nu zaca nu tobi
si ne zusié rini sti Jesucristu Xiifii be laanu de ird ni huaché' nu.

8 Pa gabi nu qué huaché' nu la? cusiguii nu laca laanu ne qué lica ganna nu xii nga ni
dxandi'.  Peru pa uxhuba donda nu 1t be nanna dxichi nu zuni be ni ma uni' be, zuxha
be stonda nu ne zusia be ladxidé' no de ird ni nadxaba', purti jneza ni runi be. 10 Pa gabi
nu qué huaché' nu la? canf nu rusiguii be, ne cadi dxandi ma ucuaa nu stiidxa be.

2

Nuu tu cani’ pur laanu

1 Xiifie huiine ca', cucaa ird ndi 14 tu para cadi uchee tu. Peru pa chu' tu uchee la?
napa nu tu can{' né Dios pur laanu, Jesucristu ni qué fiuu dxi nuchee. 2 Laabe gudixe be
saca bixa stonda nu, ne cadi sti si nu, sinuque ne sti ird xixé binni guidxilayu.

3 Pa cayuni nu ni gudixhe Cristu guni nu la? zacd nanna dxichi nu runibia' nu laa.
4 Tutiica na runibia' laabe, peru qué runi ni na be 1a? cusiguii, ne qué lica ganna xii nga
ni dxandi'. >Peru ni runi ni na be la? nadxii laabe de idubi ladxidé'. Zacé rihuinni dxand{
nuu né nu laabe tobi si, pa guni nu ni na be. ¢ Ni na nuu né Dios tobi si la? naquiifie sa
casi uzd Cristu.

Ni nexhe guni nu
7Hermanu ca', cadi caguixhe xiixa nacubi guni tu, sinuque cucaa ni maca nanna tu
dede dxi bizult tu bicaa diaga tu stiidxa Dios. Ne ndi nga laani: “Laganaxhii saa.” Maca
gu'ta ni dede chiqué ne maca bina diaga tu ni. 8 Peru casi fiaca nacubi ni yanna, purti
ma beeda Cristu ni dxandi biaani', ne ma cadi canaza nu lu guelacahui casi chiqué. Ma
cayaca ni bina diaga tu guni tu que, purti bi'ni Cristu ni, ne laatu laca cayuni tu ni purti

ma nadxii saa tu.
9 Ni na ma nuu ra naya'ni peru nanala'dxi stobi la? nuu ru ra nacahui. 10 Ni nadxii

stobi la? canazd ra naya'ni ne qué ziuu ni usaba laa. ! Peru ni nanala'dxi stobi la? nuu
ru lu guelacahui ne qué ganna pa ladu che', purti canaza ra nacahui ne ma bisicheepa ni
la.

12 Cucaa ndi 14 tu, xiifie huiine ca', purti ma guca perdonar ni bichee tu pur ni bi'ni
Cristu. 13 Cucaa ndi I tu, cani jma huaniisi, purti ma runibid' tu Cristu ni maca nuu dxi
uyd' guidxilayd. Cucaa ndi 14 tu, cani zeda niisi ru' purti ma gudixhe dxi tu binidxaba'.

Ni ma bicaa It tu, xiifie huiine ca', bicaa ni purti ma runibid' tu Dios. 14 Ni ma bicaa lu
cani ma huaniisi la? bicaa ni purti ma runibia' tu Cristu ni maca nuu dxi uya' guidxilayd.
Ne ni bicaa lu cani zeda niisi ru la? bicaa ni purti ma zuhuaa dxiichi tu ne ma napa tu
stiidxa Dios ndaani ladxidé' to ne ma gudixhe dx{ tu binidxaba'.

15 Cadi ganaxhii tu guidxilayt nin ni nuu ndaani'. Ni nadxii guidxilayu la? cadi nadxii
Dios. 16 Ndaani guidxilayu ri' riula'dxi binni guni ni na ique ne gapa ird ni gu'ya', ne gaca
tuuxa nezald ca xcaadxi. Peru cadi de Dios zeeda ird nga, sinuque de binni guidxilayd.
17 Canitild guidxilayd ne ird ni nuu ndaani ni que, peru qué ziuu dxi initild ni guni ni na
Dios.

Ni dxandi ne enda rusiguii

18 Xiifie huiine ca', ma cadxifa dxi iluxe guidxilayt. Ma huayuna diaga tu ziasa tobi
ucaa la Cristu, ne de ca yanna ma nuu stale cayuni casi chi guni ngue. Nga runi nanna
nu ma cadxifia dxi que. ° Uyuu cabe lade nu peru cadi de laanu laacabe. Purti pa fiaca

de laanu laacabe la? fiaana né cabe laanu. Biree cabe ti ihuinni cadi ird ni nuu né laanu
de laanu laa.
20 Peru laatu, ma bidii Cristu Espiritu Santu laatu ne ira tu riene tu xii nga dxandf'.

21 Cadi cucaa ndi It tu purti qué ganna tu ni dxandf', sinuque purti nanna tu ni, nga runi
cucaa ni 1d tu. Ne ma nanna tu, ni zinanda ni dxandi la? qué rusiguii. 22 Tuu nga rusiguii
pue. Ni na cadi dxandi Jesus nga ni nexhe gueeda que. Ni in{' zaca la? nga nga ni cucaa
16 Cristu ca, purti qué na guni cre laabe, nin Bixhoze be. 23 Ni qué runi cre Xiifii Dios la?
laca qué runi cre Dios. Peru ni nuu né Xiifii be tobi si la? laca ma nuu né laabe tobi si.

24 Cadi ixele tu de ni ma bina diaga tu dede dxi bizulu bini cre tu. Pa gapa tu ni ndaani
ladxidd' to la? qué zaxele tu de Dios nin de Xiifii'. 25Ma bidii stiidxa Jesucristu udii laanu
enda nabani ni qué zaluxe.

26 Bicaa nga It tu purti nuu tu racala'dxi quite laatu. 27 Peru laatu, ma bidii Jesucristu
laatu Espiritu Santu. Ma cadi caquiifie tu tu usiidi laatu, purti ird ni naquiifie ganna
tu, zusiidi Espiritu que laatu. Qué zusiguii be laatu sinuque zabi be laatu ni dxandi'.
Laguiaana né Cristu tobi si, casi cayabi be laatu guni tu.

28 Nga nga laani, xiifie huiine ca', cadi ixele tu de Cristu ti cadi idxibi tu ora gueeda be
ne cadi ituf I tu ora gu'ya tu laabe. 29 Pa ma nanna tu jneza ni runi Jesucristu la? laca
nanna tu xiini Dios cani runi jneza.

3
Ca xiirii Dios

1Laguuya si pabid' nadxii Dios laanu dede rabi laanu xiifii'. Ne dxandi xiifii be laanu.
Qué ganna binni pa xiifii be laanu ne qué riene ca laanu purti qué runibid' ca laabe.
2 Hermanu ni nadxiee ca', ma xiifii Dios laanu, peru ca'ru ganna nu ximodo pe chi aca
nu dxi gueeda Cristu. Ni nanna si nu la? zaca nu casi laa purti zadu'ya nu ximodo pe
laa. 3 Ne ird cani ca 14 gueeda be para gaca ca zacd 1a? ruyubi cadi uchee casi qué ruchee
Jesucristu.

4 0ra cuchee binni la? cadi cayuni ni gudixhe Dios gaca', ne nga nga pecadu. 5 Laatu
ma nanna tu beeda uxhd Jesucristu stonda nu, ne laa gasti donda luguid'. ¢ Nga runi cani
nuu né laabe tobi si, qué ziaana lu nd enda ruchee, ne ni qué uyubiiree de lund nila? qué
runibid' laabe ne qué ganna ximodo laabe. 7 Cadi udii tu lugar chu' tu quite laatu, xiifie
huiine ca'. Ni nabani jneza la? nga nga ni ma bia ladxidé' casi naya ladxidé' be. 8 Peru
ni nisi canauchee la? xpinni binidxaba laa, purti dede bizuld binidxaba nisi cuchee. Nga
runi beeda Xiifii Dios, beda uchid xhiifia binidxaba'.

9 Ca xiifii Dios la? zuyubi cadi uchee purti ma za ca de Dios. Ma qué ziula'dxi ca uchee
ca', purti ma xiifii Dios laaca'. 19 Sicari nga rihuinni und xiifii Dios ne und xiifii binidxaba":
tutiica qué guni jneza ne cadi nadxii stobi la? cadi xiifi Dios laa.

Ganaxhii saa nu
11 Nga nga ni bina diaga tu dede dxi bizult bini cre tu: naquiifie ganaxhii saa nu. 2 Cadi

gaca nu casi Cafn, purti laa xpinni binidxaba laa. Biiti bi'chi purti si bi'chi bi'ni jneza ne

laa co'.
13 Hermanu stinne ca', cadi idxagayaa tu pa gaca nanala'dxi binni laatu. 14 Laanu ma

biré' nu lu né enda guti, ma napa nu enda nabani ni qué zaluxe. Rihuinni ni purti nadxii
nu binni. Ni cadi nadxii binni la? nuu ru lu nd enda guti. 15> Ni nanala'dxi stobi la? zeda

aca casi cani ruuti binni. Ne nanna tu qué gapa cani ruuti binni enda nabani ni qué
zaluxe. 10 Biluf' Jesucristu laanu xi pe nga enda ranaxhii ra guti pur laanu. Ne laanu laca
naquiifie quixhe nu xpida nu pur stobi. 17 Pa nuu tuuxa napa ni caquiifie ne gu'ya qué
gapa stobi gasti', ne qué guid laabe 1a? ximodo na nadxii Dios. 18 Xiifie huiine ca', cadi
gabi si nu nadxii nu binni sinuque ganaxhii nu laaca de idubi ladxid4' no ne usihuinni
nu ni ra acané nu laaca'.

Ximodo rihuinni und nga xpinni Dios

19 Zaca zanda ganna nu dxandi xpinni Dios laanu ne zanda chu' dxi ladxid4' no
nezalt. 20 Ne pa nuu nu xizaa purti cayabi ladxidd' no laanu cadi jneza cayuni nu la?
guietenala'dxi nu, jma nandxé' Dios que laani ne laa nanna ird ni nuu ndaani ni.

21Peru hermanu ca', pa cayabi ladxidé' no laanu cayuni nu ni na Dios 1a? zanda idxifia
nu laa sin idxibi nu, 22 ne intiica inaba nu laabe zudii be laanu purti cuzu'ba nu stiidxa
be ne cuyubi nu guni nu ni riula'dxi be. 23 Ne ndi nga ni gudxi be laanu guni nu: guni cre
nu Jesucristu Xiifi be, ne ganaxhii saa nu casi gudxi laanu guni nu. 24 Cani guni ni na be
ca, nuu né laabe tobi si ne laabe nuu né be laa. Nanna nu nuu né be laanu purti bidii be
Espiritu stibe laanu.

4

Ximodo ganna nu und ni napa Espiritu sti Dios

1 Hermanu ni nadxiee ca', cadi tutiica na cusini' Dios laa maca ziguni cre tu, sinuque
laguuya chaahui pa dxandi napa be Espiritu sti Dios. Purti ma canaza stale ni cananf’'
zacd. 2 Sicari zanna tu pa Espiritu sti Dios napa cabe o pa co": ni runi cre beda gaca
Jesucristu binni guidxilayt, laa napa Espiritu sti Dios. 3 Ne pa qué runi cre cabe zaca la?
qué gapa cabe Espiritu sti Dios sinuque napa cabe espiritu sti ni gueda ucaa I Cristu que.
Ma ru huayuna diaga tu zeeda be ne mapeca nuu be ndaani guidxilayt.

4 Xiifie huiine ca', laatu xiifii Dios laatu, ne ma gudixhe dx{ tu cani rusiguii que, purti
jmanandxd' ni nuu né laatu que ni nuu né cani zinanda guidxilayt. >Laacabe guidxilayu
zinanda cabe. Nga runi de guidxilayu ribee cabe ni rui' cabe, ne rucaa diaga cani zinanda
guidxilayt laacabe. ¢ Peru laanu zinanda nu Dios ne rucaa diaga cani runibia' Dios laanu;
peru cani qué runibia' Dios qué rucaa diaga laanu. Zaca rihuinni und nga rinf' ni rabi
Dios laa, ne und rin{' ni rabi dxa ni rusiguii que laa.

De Dios reeda enda ranaxhii

7Hermanu ni nadxiee ca', naquiifie ganaxhii saa nu purti nadxii Dios ird nu. Nga runi
ni ganaxhii binni zacd la? xiifii Dios laa ne runibid' Dios. 8 Peru ni cadi nadxii stobi la?
qué huayuu dxi gunibia' Dios, purti de Dios nga reeda enda ranaxhii. 2 Bilui' laanu pabia'
nadxii laanu ra biseenda tobi lucha Xiifii ndaani guidxilayd, beda udii laanu enda nabani
ni qué zaluxe. 1°Ne sicar{ rihuinni xi pe nga enda ranaxhii: cadi laanu gunaxhii nu laabe,
sinuque laabe gunaxhii be laanu ne biseenda be Xiifii be beda tixe ird ni huaché' né nu
laabe.

11 Hermanu ni nadxiee ca', pa nadxii Dios laanu bia' ca 1a? laca naquiifie ganaxhii saa
nu. 12Truti qué huayuu dxi gu'ya Dios, peru pa nadxii saa nu la? nuu né be laanu tobi si
ne rihuinni dxandi nadxii nu laabe.

13 Nanna nu dxandi nuu né nu laabe tobi si, ne laabe nuu né be laanu tobi si, purti bidii
be laanu Espiritu stibe. 14 Bidu'ya du beeda Xiifii be ne ma cayui né du binni biseenda be
laa beda uld binni guidxilayt. 15 Tutiica runi cre dxandi Xiifii Dios Jesus ne rini' ni nezalt
binni la? nuu né Dios tobi si, ne Dios nuu né laa tobi si.

16 Nanna nu ne runi cre nu nadxii Dios laanu. De Dios nga reeda enda ranaxhii. Nga
runi ora nadxii saa nu rihuinni nuu né nu Dios tobi si, ne Dios nuu né laanu tobi si.
17 Ne ora ma dxandf nadxii nu Dios la? ma qué zadxibi nu cuidxi be cuenta laanu, purti
nanna nu nuu né nu laabe tobi si, casi nuu né Jesucristu laabe tobi si, neca nuu nu ndaani
guidxilayd. 18 Peru pa ridxibi nu idxifia dxi que la? cadxibi ru nu gusaba nd be laanu ne

rihuinni ca'ru ganaxhii chaahui nu laabe, purti qué zanda idxibi nu tobi ni nadxii nu, ne

ni nanna nu nadxii laanu.
19 Nadxii nu laabe purti nirudé' laabe gunaxhii be laanu. 20 Pa nuu tu na nadxii Dios

peru nanala'dxi stobi la? rusiguii. Purti pa qué zanda ganaxhii be stobi, nin ne ruuya be
laa la? ximodo zanda ganaxhii be Dios qué ruuya be laa ya'. 21 Ndi nga ni gudixhe Cristu
guni nu: ni ganaxhii Dios la? laca naquiifie ganaxhii binni.

5

Zanda quixhe dxi nu enda nadxaba'

1Pa ma runi cre nu Jests nga Cristu ni biseenda Dios 1a? ma xiifi Dios laanu. Ne pa
nadxii nu Dios Bixhoze nu la? laca zanaxhii nu ca xiifi'. 2Pa nadxii nu Dios ne runi nu
ni na la? rihuinni laca nadxii nu ca xiifii'. 3 Sicarf nga ganaxhii nu Dios: guni nu ni na.
Ne cadi nagana ni na be guni nu, 4 purti pa ma xiifii be laanu la? zanda quixhe dx{ nu ird
enda nadxaba ni nuu ndaani guidxilayd. Zanda guni nu ni purti ma runi cre nu Cristu.
5Truti qué zanda quixhe dx{ enda nadxaba sti guidxilayt ri' pa qué runi cre Jests nga
Xiifi Dios.

Ximodo rihuinni tuu nga Cristu

6 Ra uyuu nisa Jesucristu ne ra guti bihuinni tu laa. Cadi ra uyuu nisa si bihuinni Dios
biseenda laa, sinuque ne ra bixhii be rini ra guti be. Nga ni rabi Espiritu Santu laanu, ne
dxand{ ni rin{". 7 Chonna nuu iba' na dxandi ni: Dios Padre ne Xiifii ne Espiritu Santu.
Chonna cabe peru tobi si laacabe. 8 Ne nuu chonna modo ndaani guidxilayd rihuinni
dxandi ni: tobi ra uyuu nisa be, stobi ra guti be, ne laca rabi Espiritu Santu laanu dxand{
ni. Ne ni na Espiritu Santu la? ngue ca rini' xhupa ca. °Ricaa nu ni rabi binni laanu,
ne jma rusi naquiifie icaa nu ni rabi Dios laanu. Rabi be laanu Xiifi be Jests. 10 Ni runi
cre Xiifi Dios la? rabi ladxidd' laa dxandi ni na Dios. Peru ni qué runi cre Dios la? na
rusiguii Dios purti ma gudxi Dios laanu Xiifi Jesus peru qué fiuni cre. 11 Ndi nga ni gudxi
be laanu: zudii be laanu enda nabani ni qué zaluxe, ne nuu ni lu nd Xiifii be. 12Ni ma nuu
né Xiini be tobi si la? ma napa enda nabani ca, peru ni cadi nuu né Xiifii be tobi si la?
qué gapa enda nabani ni qué zaluxe.

Gasti xi pur chu' nu xizaa

13 Cucaa ndi I tu, cani ma runi cre Xiifii Dios, ti ganna tu ma napa tu enda nabani ni
qué zaluxe.

14 Nanna dxichi nu pa inaba nu ni riula'dxi Dios gaca la? zucaa diaga laanu. 15 Césica
nanna nu zucaa diaga be laanu la? zaqueca nanna nu zudii be ni.

16 Pa gu'ya tu cuchee ti hermanu, peru cadi enda ruchee para unitild la? laini' né Dios
pur laabe ne zudii laabe enda nabani, pa dxandi cadi enda ruchee ni runitila ni. Nuu
enda ruchee ni runitild, ne cadi cayabe laatu inf' né tu Dios pur cani ruchee zaca. 17 1ra
enda ruchee nga pecadu nezald Dios, peru nuu enda ruchee ni qué runitild pe'.

18 Nanna nu qué riaana cani ma xiifii Dios lu nd enda ruchee, purti rapa Jesucristu Xiifii
Dios laaca', ne qué zaga'na binidxaba laaca'.

19 Nanna nu xpinni Dios laanu, ne laca nanna nu naaze dxiichi binidxaba idubi
guidxilayu.

20 Laca nanna nu ma beeda Xiifii Dios, ne bisiene laanu ti gunibia' nu tobi lucha Dios.
Nuu né nu Jesucristu Xiifii be tobi si. Laa nga tobi lucha Dios, ni maca nuu dxi uya'
guidxilayu ne laa rudii enda nabani ni qué zaluxe. 2! Xiifie huiine ca', cadi ucuf tu stobi
jlugar Dios, nin binni nin xiixa ru'. Amén.

RAIROPA GUI'CHI BICAA SAN JUAN

Ni dxandi ne enda ranaxhii
1 Naa naca ti hermanu gola. Cucaa gui'chi ri 1a tu, xpinni Cristu ca', irad xixé tu casi

nuu tu raca. Dios ulf laatu. Dxandi nadxiee laatu ne cadi naa sia' sinuque ne ira cani
runibid' ni dxandi'. 2 Nadxii du laatu purti zinanda tu ni dxand{' casi zinanda du. Napa
nu ni ndaani ladxidé' no ne qué ziuu dxi iree chu nu de laani. 3 Dios Bixhoze nu ne Sefior
Jesucristu cu' ndaaya laatu ne ilasela'dxi laatu ne quixhe dx{ ladxidd' to. Nanna zuni
cabe zaca purti nadxii cabe laatu.

4 Nabé bieche ora biiya zinanda caadxi de laatu ni dxandf casi gudixhe Dios Bixhoze
nu guni nu. 5 Yanna hermanu ca', rinaba laatu ganaxhii saa nu. Cadi nacubi ni cayabe
laatu guni tu ri' sinuque maca nanna nu ni dede dxi bizuld bini cre nu. ¢ Pa nadxii saa nu
la? cayuni nu ni na Dios guni nu, purti ni na be guni nu nga ganaxhii saa nu, casi bina
diaga tu de chiqué.

Cani canausiguii
7Nuu stale canaza canausiguii, ma na ca cadi dxand{ beda aca Cristu binni guidxilayu.
Cani canf' zaca la? cusiguii, ne cucaa la Cristu. & Laguuya ga qué chi guiaana xhiifia tu
sin iree ndu. Lauyubi icaa tu ird ni napa Dios para laatu.
9Niiree chu de ni bisiidi Cristu la? qué runibid' Dios. Peru ni chi nanda ni bisiidi Cristu
la? laa huaxa dxandf runibia' Dios, Bixhoze nu ne Xiifii'. 19 Pa che tuuxa chi ganna laatu
ne gacala'dxi usiidi adxé para ca diidxa ri la? cadi uchagald tu laa ralidxi tu nin gabi tu
laa Dios cu' ndaaya laa. 11 Purti ni gabi laabe zacd 1a? cayacané laabe lu xhiifia be.
Diuxi
12 Napa rua' stale ni fiabe laatu peru qué na'ya ucaa ni lu gui'chi', purti ca ique chaa
ra nuu tu para giie nia pia' ni laatu, ti izaa chaahui enda nayeche stinu. 13 Cuseenda ca
xpinni Cristu ni nuu rarf stiuxi tu. Laca uli Dios laaca casi uli laatu.

RAGUIONNA GUI'CHI BICAA SAN JUAN

Pabid' jneza runi Gayu
1 . h l *l h- . 1/ 1 1 h . . d d/ d . '
Naa naca ti hermanu gola. Cucaa gui'chi ri la lu', Gayu xhamigua ni dxandi nadxiee'.
2Hermanu ni nadxiee', rinaba lu Dios cu' ndaaya lii de ird modo, ne guni lii naguidxi
nazaaca, casica cayacané lii sa lu gaxha de laa. 3 Nabé bieche beeda caadxi hermanu
gudxi naa pabid' jneza canazd lu purti zinanda lu ni dxandi'. 4 Gasti ru ni rusieche naa
jma que ganna zinanda ca xiifie ni dxandi'.
5Hermanu ni nadxiee', jneza runi lu ora racanéu ca hermanu, ne jma rusi cani zeeda
de sti guidxi. © Huayuf' né cabe ca hermanu de rar{ pabid' nadxii lu laacabe. Yanna,
ucané la' laacabe de ni caquiifie cabe para che cabe ra nexhe che cabe, casi na Dios aca
ni. 7 Biree cabe ziguni cabe xhiifia Jesucristu, ne qué huand cabe acané cani qué runibid'
Dios laacabe. 8 Nga runi naquiifie gua nu laacabe ti acané nu laacabe giii cabe stiidxa
Dios.
Ra cuchee Diétrefe
9 Bicaa gui'chi lu ca xpinni Cristu ni nuu racd, peru qué na Diétrefe ulabi ni rabi du,
purti racala'dxi aca xaique sticabe. 10 Nga runi ora chaa racd la? zulidxe laabe xifiee
cusiguii be binni, canaza be canani' be laadu, ne cadi nga si sinuque qué ruchagald be ca
hermanu. Ne ora racala'dxi ca xcaadxi guni ni la? ribee be laaca de guni ca ni ne qué

rind be chu' ca ra cultu.
11 Hermanu ni nadxiee', cadi chi nandu ni cadi cayuni jneza sinuque ni cayuni jneza.

Purti ni cayuni jneza la? xpinni Dios laa, peru ni canauchee la? qué huayuu dxi gu'ya
Dios.
Za'bi stiidxa Demetriu )
121r4 binni ruzeete pabid' jneza runi Demetriu ne rihuinni dxandi ni. Laadu laca rui
né du ni binni, ne nanna tu qué rusiguii du.
DiuXi . .o 7/ . . .o
13 Napa stale ni gabe lii peru qué na'ya ucaa ni, 4 purti rabe mayaca guuya lii. Oraque
zanda giii nu diidxa'.
15 Gata dx{ ladxidd' lo'. Cuseenda ca xhamigu lu stiuxi lu'. Bigapa diuxi la' cada tobi
de ca xhamigu nu.

GUI'CHI BICAA SAN JUDAS

Cucaa Judas gui'chi lu cani uli Dios
1Naa ngaJudas bi'chi Jacobo, ne rune xhiifia Jesucristu. Cucaa gui'chi rilt tu, hermanu
ca'. Nadxii Dios laatu ne uli laatu para laa, ne ma cayapa Jesucristu laatu. 2Dios ilasela'dxi
laatu ne quixhe dxi ladxidd' to ne ganaxhii laatu.

Cani rusiidi ni cadi dxand{’
(2 Pedro 2.1-17)

3 Hermanu ni nadxiee ca', ma xadx{ rabe nucaa ti gui'chi 1a tu para nusiide laatu de
modo bild nu, peru yanna ruuya jma naquiifie inaba laatu cadi idxibi tu ucaa It tu cani
na cadi jneza modo runi cre tu Cristu. Laatu nanna tu zaca bidii Dios ni laatu ne qué ziuu
dxi uchaa ni. 4 Purti sin ganna nu ma biuu caadxi ni qué runi cre Dios lade nu. Ricaa cabe
enda nacha'hui sti Dios para guni cabe ni na ique cabe. Ne zacd qué rusihuinni cabe pa
Dios nga tobi lucha xaique sti ird binni, laa ne Jesucristu Sefior stinu. Dede chiqué maca
cé lu Xqui'chi Dios xi enda nana gueda iluxe né cabe.

5> Maca nanna tu ni, peru racaladxe usietenaladxe laatu ni guca ca binni xquidxi nu.
Neca ulee Dios laacabe de ndaani guidxi Egipto, peru bidxifia dxi binitild caadxi de
laacabe, cani qué fiuni cre laa. ¢ Ne ca dngel ni qué nind faana ra bisaana Dios laaca
la? bisaana ca ni, ne yanna ma nuseguyoo Dios laaca xa'na guelacahui ni qué zaluxe,
para cueza ca dxi cuidxi Dios cuenta laaca'. 7 Ne cdsica bizaaca ca dngel que, zaqueca
guca ca binni Sodoma ne Gomorra ne ca guidxi ni nuu gaxha de laaca'. Bisaba Dios gui
ne binitil laacabe purti uyuu né cabe ni cadi xheela cabe ne uyuu né cabe muxe'. Yanna
guietenala'dxi nu ni ti cadi guni nu casi bi'ni cabe que, purti ird tu guni zacd zald lu gui
ni qué ziuu dxi gyuf'.

8 Zaqueca canazd ca hombre ni cayabe laatu ri'. Para laacabe la? ni ixui' ld cabe nga
ni dxand{', ne runi dxaba saa cabe xcuerpu cabe. Qué ruzuuba cabe stiidxa Dios ne riguu
df cabe cani risaca nezald Dios. ° Dxi udinde né dngel Miguel binidxaba' runi xcuerpu
gue'tu Moisés, qué niguu di be laa sinuque gudxi be laa: “Ladxi nd Dios rusaana lii”, neca
naca nda be angel ni jma nandxd'. 19 Peru ca hombre ni cayabe laatu rila? riguu di cabe
ni qué riene cabe. Runi cabe ni na ique cabe casi runi mani', ne nga ni runitil laacabe.

11 Gapa gé si cabe laacabe, purti cayuni cabe casi bi'ni Cain, ne pur bidxichi ma biree
chu cabe casi biree chu Balaam. Ne casi bicaa It Coré Dios chiqué la? zaqueca cayuni
cabe, ne zaqueca zanitild cabe. 12Ro to gueta juntu purti nadxii saa tu. Ne laacabe reda
chuu cabe lade tu ne runi yuudxu cabe purti qué ritui 14 cabe ne qué rulabi cabe iruti',
sinuque cé ique cabe de laasi cabe. Zeda gaca cabe casi za sin gupa, riné bi laaca cher{
cherica'. Laca zeda gaca cabe casi yaga ni qué ricd cuananaxhi 1 neca ma gunda xhi,
ne casi yaga ni ma bibidxi dede xcu ne ma guxha cabe laa. 13 Ne zeda gaca cabe casi
ola sti nisadd' ora riasa ni naro'ba ne ruchiacha ni bupu. Zaqueca rucheeche cabe enda
nadxaba sticabe. Laca naca cabe casi luceru ni canaza renda. Ma nexhe chaahui ti lugar
ra nacahui do' para laacabe. Raqué nga chu' cabe ne raqué nga guiaana ca cabe.

14Laca de laacabe uni' Enoc dxi bisin{' Dios laa, ne Enoc nga tobi de ca xiifii xiifii Adan.
Na be: “Casi fiaca bilya zedané Sefior jma de chii mil xpinni, 15 zeeda para cuidxi cuenta
binni ne para udxiiba donda ique ird cani qué fiuni jneza, pur ird enda nadxaba stica', ne
pur modo uluu di ca laabe.” 1¢ Peru laga ca'ru gueeda be la? nisi canadxiichi stubi ca',
ne canani' ca binni, rinanda ca ird enda nadxaba ni na ique ca'. Rudxiiba ca laca laaca'
ne nuu tiru ruga ca binni para si udii laaca ni racala'dxi ca'.

Culidxe Judas cani runi cre
17 Peru laatu, hermanu ni nadxiee ca', laguietenala'dxi xi na ca apdstol sti Jesucristu
Sefor stinu chiqué. 18 Gudxi cabe laatu: “Dxi mayaca iluxe guidxilayd, stale binni zuxidxi

stiidxa Cristu, ne zazd ca modo na xquenda biaani huati ca'.” 1° Ne ma cayuuya tu
cayaca ni. Ma nuu cani cuyubi indaa saa ca xpinni Cristu. Nisi cd ique ca ni nuu ndaani
guidxilayd, ne qué gapa ca Espiritu sti Dios. 20 Peru laatu, hermanu ni nadxiee ca',
lauyubi uzuhuaa chaahui tu lu ni runi cre tu, ne lainaba acané Espiritu Santu laatu ora in{'
né tu Dios. 21 Cadi ixele tu de Dios ni nadxii laatu laga cabeza tu dxi udii Sefior Jesucristu
laanu enda nabani ni qué zaluxe. Ne zuni be ni purti rilasela'dxi be laanu.

22 Lagacané cani ca'ru uzuhuaa chaahui lu ni runi cre. 23 Laguni pur ulé tu laacabe casi
faca cabee tu laacabe lu gui, ne laguid ira binni ni qué runibid' Dios. Lagacané laaca',
peru laguuya ga qué chi ca enda nadxaba stica laatu. Laixele de enda ruchee sticabe casi
rixele tu de xiixa ni ribixhila'dxi tu.

Usisaca nu Dios

24-25 Tobi lucha si Dios nuu ni uld laanu. Ne laabe jma riene be ne randa rapa be laatu
para cadi guiaba tu. Zuchifia be laatu ra nuu be, ma naya ladxidd' to ne nayeche tu. Cadi
guiaana dxi nu de usisaca nu laabe ne udxi'ba nu laabe, purti qué ziuu dxi guiaana dx{
de isaca be ne de aca be nandxé'. Amen.

NI BILUT' JESUCRISTU APOSTOL SAN JUAN

1 Ndi nga ni bilui' Dios Jesucristu para ului' ca xpinni xi ma zeda dxifia dxi aca'.
Biseenda be ti dngel stibe beda ului' ni Juan, tobi de ca xpinni be. 2 Ne laa bicaa ird
ni bi'ya', ni gudxi Dios Jesucristu uluf' laa.

3Dichoso cani gu'nda gui'chi ri ne cani ucaa diaga ni c4 It ni, ne icaa ni na ni, purti ma
zeda dxifia dxi gaca ni ma uni' Dios chi aca.

Ni bicaa Juan lu ca xpinni Cristu ni nuu Asia
4Naa nga Juan. Cucaa gui'chi ri lu ca xpinni Cristu ni nuu ndaani gadxe guidxi sti Asia.
Qué huayuu dxi guiaadxa Dios, ne nuu be yanna ne nexhe gueeda be. Rinaba laabe cu'
be ndaaya laatu ne quixhe dxi be ladxidé' to, laabe ne gadxe espiritu ni ruzuhuaa 1d be
ra zuba be lu trono, > ne Jesucristu ni ruluf' laanu ni dxandi ne jneza runi ni. Nirudd' laa
bibani de lade gue'tu', ne runi mandar ira xaique ni nuu ndaani guidxilayd. Nadxii be

laanu ne bisid né be rini stibe ladxid4' no. ¢ Bidxiiba be laanu casi cani runi mandar ne
bi'ni be laanu sacerdote para guni nu xhiifia Dios Bixhoze be. Iruti ru nandxé' casi laabe.

Cadi guiaana dx{ de usisaca binni laabe. Amén.

7 Zuuya tu zeeda be lade za. Ne ird binni zuuya laabe, dede ni bindizi lanza laabe, ne
zuuna cabe ora gu'ya cabe laabe. Dxand{ zacé zaca ni.

8 Na Sefior Dios ni jma nandxd':

—Naa bizulud' ird', ne naa unduuxe ni, casi zeeda A ne Z lu alfabetu. Nuaa yanna, qué
huayuu dxi guiaadxa', ne qué ziuu dxi guiaadxa'.

Ra bi'ya Juan enda nandxd' sti Cristu

9Hermanu stitu naa ne nuaa nia laatu tobi si ra cayacana tu ne lu enda runi mandar sti
Dios. Ne laca huayacané Jesucristu naa cadi ixhacaladxe', casi cayacané laatu. Biseguyoo
cabe naa lu isla Patmos purti canayué stiidxa Dios ne ird ni nanna de Jesucristu. 1Raqué
nuaa ti domingu, dxa ladxidud' de Espiritu Santu ne bina dia'ga ucud ti ridxi neza deche
casi ti trompeta, ! na rabi naa:

—Naa bizulud' ird', ne naa unduuxe ni, casi ca letra A ne Z. Bicaa ni gu'ya lu ri lu
gui'chi ne biseenda ni lu ca xpinni Cristu ni nuu ndaani gadxe guidxi sti Asia. Cuzeete
Efeso, Esmirna, Pérgamo, Tiatira, Sardis, Filadelfia, ne Laodicea.

12 Para bidxigueta lua' guuya tu cani' né naa, ne biiya gadxe candeleru de oro. 13 Ne
galahui de laacani biiya zuhuaa tuuxa ruluf' ti hombre, nabaqui ti gamixa' de yanni fiee
ne xi' ti cinturén de oro xpechu. 14 Naquichi bé guicha ique casi be ne ruzaani guield be
casi bele. 15 Ne ruzaani fiee be casi bronce ni uluu cabe lu gui para bisia cabe. Ne zeda aca
stidxi be casi rixidxi ra cadi'di stale nisa. 16 Naaze be gadxe luceru lu nd be ladu derechu,
ne nugasa ruaa be ti espada naduxhu iropa ladu, ne ruzaani 14 be casi ruzaani gubidxa.

170ra biiya laabe biaba xa fiee be casi tobi ni ma guti. Peru gudixhe nd be luguia'ya ne

rabi be naa: o
—Cadi idxibi lu'. Naa bizulud' ird', ne naa unduuxe ni. 18 Naa nabane'. Gute peru

bibane ne ma qué ziuu ru dxi gate'. Naaze ca llave sti enda guti ne sti ra riaana ca gue'tu'.
19Yanna bicaa ni bi'ya lu ri', ni nuu yanna ne ni gueeda ru'. 20 Ndi nga rin{' ni bi'ya lu ca:
gadxe luceru bi'ya lu naaze que la? nga cani cayapa ca xpinne ni nuu gadxe guidxi que,
tobi cada guidxi. Ne gadxe candeleru ca, nga cani runi cre ni nuu ndaani ca guidxi que.

2

Ni gudxi Cristu Juan gabi cani nuu Efeso
1 Bicaa ni chi tidxe lii ri lu ni cayapa ca xpinne ni nuu Efeso: “Sicar{ na dxa ni naaze
gadxe luceru lu na ne canaza lade gadxe candeleru de oro que: % Nanna xi ird runi
tu, pabid' huayuni tu dxiifia ne pabia' cadi caxhacala'dxi tu ne qué ridxaaga tu cani
nadxaba'. Ne cadi casi ze tu ninanda tu ni na apdstol laa, sinuque biyubi tu pa dxand{

ni laaca' ne biiya tu cadi dxand{ ni laaca'. 3 Qué huaxhacala'dxi tu. Huayacana tu ne
nabé huayuni tu xhiifia' purti nadxii tu naa ne qué huabi sa tu atrd. 4 Xi si la? ma cadi
nadxii tu naa casi chiqué. >Laguietenala'dxi pabid' ma bixele tu de naa ne lainaba perdén
Dios ne laguni xhiifia' casi bi'ni tu chiqué. Pacaa la? nagueenda ziaa ra nuu tu ne zaxha
candeleru stitu laatu. ©Peru nuu ru ni runi tu jneza. Nanala'dxi tu ni runi cani rabi
cabe “nicolafta”. Naa laca nanaladxe ni. 7 Ni racala'dxi guiene 1a? ucaa diaga ni cayabi
Espiritu Santu ca xpinne': Ird ni quixhe dx{ ni uquiinde laa la? zudiee laa go cuananaxhi
sti yaga ni rudii enda nabani ni nuu ndaani jardin sti Dios.”

Ni gabi be cani nuu Esmirna

8 Ni chi tidxe lii rarf di la? bicaa lu ni cayapa ca xpinne ni nuu Esmirna: “Sicari na ni
bizult ird', ne ni unduuxe ni, ni guti ne bibani: 2 Nanna xi ird runi tu ne ira ra nagana
ni huadi'di tu. Pobre laatu peru napa tu ni dxandi risaca. Nanna pabid' riguu di cabe
laatu, cani na judiu laa peru cadi dxandi ni. Xpinni binidxaba laacabe. 10 Cadi idxibi tu
ird enda nand chi gueeda luguia tu. Zuseguyoo binidxaba caadxi de laatu para gu'ya pa
zanda uxhele ird tu de ni runi cre tu. Zandaa ni bia' chii gubidxa. Peru qué chi ixele tu
dede dxi gati tu, ne zudiee laatu enda nabani casi ti premiu. 11 Ni racala'dxi guiene la?
ucaa diaga ni cayabi Espiritu Santu ca xpinne': Ni qué ixele la? qué ziuu lu rairopa enda
guti.”

Ni gabi be cani nuu Pérgamo

12Ne ni chi tidxe lii rar{ di la? bicaa lu ni cayapa ca xpinne ni nuu Pérgamo: “Sicar{
na ni napa espada naduxhu iropa ladu que: 13 Nanna xi ird runi tu. Nanna nabeza tu ra
runi mandar binidxaba'. Peru qué huaree chu tu ne qué huasaana tu de guni cre tu naa,
nin dxi biiya tu biiti cabe Antipas, ra nabeza binidxaba que. Laa qué flaana dxi de Aui'

stiidxa'. 4Ra cuchee si tu la? nuu caadxi lade tu ni zinanda ni bisiidi Balaam, dxa ni
gudxi Balac guni para uchee ca binni Israel que. Yo, na ca binni Israel, gudé ca ni gu'ta

lu bidd' ne uyuu né ca ni cadi xheela ca'. 15> Ne laca nuu caadxi lade tu qué nd usaana ni
rusiidi ca nicolaita, ne nanaladxe ni. ¢ Nga runi cayabe laatu inaba tu perdén Dios ne
usaana tu xpia' tu. Pacaa nagueenda ziaa ra nuu tu ne zadinde nia laaca ne espada nasa
ruaa ri'. 17 Ni racala'dxi guiene la? ucaa diaga ni cayabi Espiritu Santu ca xpinne': Ni
quixhe dx{ ird ni uquiinde laa la? zuyaana laa endard ni napa iba' ne zudiee laa ti guie
quichi cé ti 14 cubi 14 ni iruti ganna, sinuque ni icaa si ni que.”

Ni gabi be cani nuu Tiatira

18 Ne ni chi tidxe lii rarf di la? bicaa lu ni cayapa xpinne ni nuu Tiatira: “Sicari na
Xiifii Dios ni ruzaani guielt casi bele ne fiee casi bronce ni bisid cabe que: 19 Nanna xi
ird runi tu, pabid' nadxii tu naa, pabid' runi cre tu, pabid' runi tu xhiifia', ne pabiad' qué
rixhacala'dxi tu. Jma runi tu xhiifia yanna que chiqué. 20 Xi si la? rudii tu lugar guiaana
Jezabel lade tu. Na be Dios cayabi laabe xi ini' be peru cusiguii si be, caguite be ca xpinne
para chu' né ni cadi xheela' ne go ni ma gu'ta lu bidé'. 2! Huadiee dxi laabe para ninaba
be perdén Dios, peru qué na be usaana be modo nabani be. 22 Yanna chi usaba naya laabe,
zaca huard be. Ne zusaba naya cani rucaa diaga laabe pa qué guiaana dxi ca'. 23 Ne zuute
caxpinni be. Zaca zanna ird xpinne nanna xi ca lu xquenda biaani binni ne xi nuu ndaani
ladxidé'. Ne zaguixe cada tobi de laatu bia' ni bi'ni'. 24 Peru ca xcaadxi de laatu ni cadi
zinanda modo nabani cabe ca, ne qué huaziidi ni na cabe enda nuu xpiaani sti binidxaba',
ma qué zuguaya rua' laaca gasti'. 25 Xi si la? guiaana ca casi nuu ca yanna dede ora chaa
ranuu ca'. 26Ni quixhe dx{ ird ni uquiinde laa ne guni ni rabe dede ra iluxe guidxilayt la?
zudiee laaca guni mandar ca ca xcaadxi binni, 27 casi bidii Bixhoze ni naa. Zuni mandar
cabe casi fiaca ne ti bara de guiiba', ne zunidé cabe ca binni que casi racadé guisu. 28 Ne
zudiee laacabe luceru ni rindani siadd'. 2° Ni racala'dxi guiene la? ucaa diaga ni cayabi

1

Espiritu Santu ca xpinne'.

Ni gabi be cani nuu Sardis

1 Ne ni chi tidxe lii rarf di la? bicaa lu ni cayapa ca xpinne ni nuu Sardis: “Sicar{
na ni napa gadxe espiritu sti Dios ne gadxe luceru que: Nanna xi ird runi tu. Ma guti
tu, neca za'bi diidxa nabani tu. 2 Ca'ru ixele chaahui pe tu, nuu xcaadxi ra zinanda tu
ni jneza. Yanna, laibani, lauzuhuaa dxiichi lu ni napa ru tu, purti mayaca initild ni.
3 Laguietenala'dxi ni ma biziidi tu. Lachinanda ni ne lainaba perdén Dios. Pa qué guni
tu ni la? ziaa ra nuu tu sin ganna tu, casi rie gubaana'. 4 Peru nuu ru xcaadxi lade tu ni
qué ninanda modo ze tu. Ma bia ladxid4' cabe casi fiaca nacu cabe lari quichi', ne zaza
né cabe naa saca qué niree chu cabe de naa. 5Ni riguixhe dx{ ird ni uquiinde laa la? zacu
lari quichi ne qué zuxhaya 14 lu gui'chi ra c4 14 ni napa enda nabani ni qué zaluxe. Zanié
xpinne laaca nezalt Bixhoze' ne nezald ca angel. ¢ Ni racala'dxi guiene la? ucaa diaga ni

1 ”

cayabi Espiritu Santu ca xpinne'.

Ni gabi be cani nuu Filadelfia

7 Ne ni chi tidxe lii rarf di la? bicaa lu ni cayapa ca xpinne ni nuu Filadelfia: “Sicar{
na tobi lucha Sefior ni qué rusiguii: Naaze llave sti rey David, ne ora uxhele iruti zanda
useegu', ne ora useegua' iruti zanda uxhele'. 8 Nanna xi ird runi tu. Ma bixhele puerta
para laatu, ne iruti zanda useegu ni. Purti neca huaxié' laatu para ucaald tu ni cadi jneza,
peru huacaa tu stiidxa ne huasihuinni tu xpinne laatu. 9 Nga runi zuchifia ca xpinni
binidxaba uzuxibi xa fiee tu, cani na judfu laa peru cadi dxandf ni, cusiguii si ca'. Zune
ni para ganna ca nadxiee laatu. 10Bizuuba tu stiidxa ra gudxe laatu cadi ixhacala'dxi tu.
Nga runi zapa laatu dxi gueeda enda nand idubi naca guidxilayt para ihuinni und nga
xpinne'. 11 Nagueenda zenda'. Cadi undaa tu ni ma napa tu ti qué chu' tu gaxha laatu ni
nexhe icaa tu. 12Ni quixhe dx{ ird ni uquiinde laa la? zune laa casi ti pilar ndaani xhiu'du
Dios stinne' ne qué ziuu dxi iree raqué. Zucaa 14 Dios stinne lucud cabe ne 14 xquidxi Dios
stinne', Jerusalén cubi ni guiete de iba' ra nuu Dios stinne'. Ne zucaa la'ya lucud cabe, ti

1 »

14 cubi. 13 Ni racala'dxi guiene la? ucaa diaga ni cayabi Espiritu Santu ca xpinne'.

Ni gabi be cani nuu Laodicea

14 Ne ni chi tidxe lii rari di la? bicaa lu ni cayapa ca xpinne ni nuu Laodicea: “Sicari na
ni qué rusiguii sinuque ird ni rin{' la? jneza ni, ne de laa zeeda ira ni biza' Dios: 1> Nanna
xi ird runi tu. Nanna cadi cayuni pe tu ni rabe', ne ca'ru usaana chaahui tu ni. Casi faca
cadi nandd' tu ne cadi nananda tu, sinuque nadxaa si. Jma galdn pa fiaca tu nananda o
nandd'. 16 Peru purti nadxaa si tu la? zabee laatu de ra nuaa', casi fiaca nidxiba laatu.
17Na tu ricu laatu, qué huazaaca tu gasti', ne gasti cayaadxa laatu. Nin ganna tu pa biree
uniti tu dede na binni laatu. Qué gapa tu gasti', nin ni gacu tu, ne nacheepa la tu. 1 Nga
runi cayabe laatu si tu oro cha'hui lua', ti dxandi aca tu ricu, ne laca si tu lari quichi
gacu tu ti qué ituf 14 tu nuu tu xie ladi tu. Ne laca lasi' coliriu idaa guield tu para ina
tu. 19 Rulidxe cani nadxiee ne ridinde nia laaca'. Nga runi lainaba perdén Dios ne laguni
xhiifia ne gana. 20 Laguuya' zuhuaa ra puerta ladxidd' to, cuxhidxe naya'. Ni ucaa diaga
stidxe ne uxhele ladxidé' guiuaa la? casi fiaca zahua xhie nia laa, ne laa zo xhi né naa.
21 Tu quixhe dx{ ird ni uquiinde laa la? zuni mandar ne naa casi cayune mandar nia
Bixhoze', purti gudixhe dxie ni biquiinde naa. 22 Ni racala'dxi guiene la? ucaa diaga ni
cayabi Espiritu Santu xpinne'.”

4

Cusisaca cabe Dios ibd'
1Udi'di si ird nga la? biya dxie ne biiya zuxele ndaga ti puerta ibd', ne na dxa ridxi
bina dia'ga rului' trompeta que, rabi naa:
—Udxi'ba rari', ulué lii ird ni chi aca ru'.
ZQraque pe dxa ladxidud' de Espiritu Santu, ne biiya zuhuaa ti asientu raqué, ti trono
ra ribi ni runi mandar, ne zuba tuuxa ld ni. 3 Ne ruzaani ni zuba raqué casi ti guie jaspe

o cornalina. Naguu ti arcu iris le' trono que, rului' guie esmeralda. 4 Nuu trono que
galahui de sti veinticuatro trono. Ne zuba ti binni gola lu cada trono, nacu lari quichi ne
nuu corona de oro ique. 5 Biree xpiaani rayu lu trono ni nuu galahui que, ne ucud ridxi
ne uxidxi rayu. Cé gui gadxe ndaa guiri bidxi nezalt trono que. Zeda gaca cani gadxe
Espiritu sti Dios. ¢ Ne nexhe casi lapa nisa ra lu trono que, rului' espeju naya'ni'.

Nuu tapa bultu nabani cue' trono que, tobi cada ladu, napa stale guielt nezald ne neza
deche. 7Primé que rului' ti lion ne rairopa que rului' yuze. Raguionna que napa ld binni,
ne raidapa que rului' ti bisia canapapa. 8 Cada bultu que napa xhoopa xhiaa, cd guielt
xaguete ne luguid'. Ne idubi dxi idubi gueela cucaa ca ridxi:

Tobi lucha Sefior Dios ni jma nandxd',
ni nuu yanna ne qué huayuu dxi guiaadxa', ne qué ziuu dxi guiaadxa'.

9 Cusisaca ca ni zuba lu trono que, ni qué ziuu dxi gati', ne cudii ca diuxquixe laabe.
Cada guni ca ni, 1° ruzuxibi idubi veinticuatro binni gola que nezald ni zuba lu trono ni
qué ziuu dxi gati que. Ne riguixhe ca corona stica nezalt be, ne na ca":

11 Sefior Dios stidu,

lii siou' nga naquiitie udxi'ba du

ne usisaca du ne ini du nandxé' lo'.
Purti lii biza' lu ird xixé ni nuu.

Uya' ni ne nuu ru ni purti nga ni na lu'.

5

Ra qué idxela gd cabe tu uxhele gui'chi'

1 Ne biiya naaze ni zuba lu trono que ti gui'chi lu né' ladu derechu, cé nezald ne neza
deche. Dopa ni, ne gui'di né ni gadxe sellu. 2 Ne biiya ti angel nandxé' cucaa ridxi:

—Tu risaca bia' para uxhele gui'chi ri ne indadi ca sellu stini.

3 Peru iruti nuu para uxhele ni, nin iba', nin guidxilayt, nin xaguete guidxilayd. Dede
nin para guuya dx{ si ca ni qué fianda. 4Ne bicaa ridxi biina purti qué nidxela iruti ni nuu
para uxhele gui'chi que, nin fiuunda ni, nin fiuuya dxi ni. > Oraque na tobi de ca binni
gola que rabi naa:

—Cadi gu'na lu'. Nuu tobi ni nuu para uxhele ni, tobi ni zeeda lade xfamilia Judd, za
de David, ne zeda aca casi ti lion. Laa nuu para indadi gadxe sellu stini que, ne uxhele ni,
purti gudixhe dx{ ird ni bicaa It laa.

6 Oraque biiya zuhuaa ti Dendxu huiini nezald trono que, galahui de ca bultu ne ca
binni gola que, rihuinni ra biiti cabe laa. Napa gadxe cachu ne gadxe guield, ne ca guielu
que rin{' gadxe espiritu sti Dios ni biseenda idubi guidxilayd. 7 Ucuaa be gui'chi naaze ni
zuba lu trono que. 8 Ne casi unaaze be gui'chi que bizuxibi idapa bultu que ne ca binni
gola que nezalt be. Cada binni gola napa ti arpa ne ti braseru de oro dxa de gu'xhu rindd'
naxhi. Zeda aca gu'xhu que stiidxa ca xpinni Dios ra uni' né calaa. ® Cayuunda ca ti cantu

cubi. Sicarf na ni:
Lii risaca lu bia' para icaa lu gui'chi ca ne indadi lu ca sellu stini.

Purti guti lu ne uzi' neu laadu rini stiu' para Dios,

ird du ni za du de ird ladu, de ird guidxi ne de ird idioma ni rin{' binni.
10Ne bi'ni lu laadu sacerdote para guni du xhiifia Dios,

ne rey para guni mandar du binni guidxilayu.

11 Oraque biiya dxie ne bina dia'ga stidxi jma dngel, de nin iruti fianda nugaba laaca',
naguu ca le' trono que, ne stidxi ca bultu que, ne stidxi ca binni gola que. 12 Cucaa ca
ridxi:

Risaca Dendxu huiini biiti cabe que.

Naquiifie udxi'ba nu laa purti nandxé'
ne risaca ne riene ne napa stipa.

13 Ne laca bina dia'ga stidxi ira ni bizd' Dios, ird ni nuu ibd' ne ni nuu ndaani guidxilaya
ne xaguete guidxilayd ne ndaani nisadé' na ca':
Cadi guiaana dx{ nu de udxi'ba nu ne usisaca nu ni zuba lu trono ca, ne Dendxu huiini'.

Sticabe ird enda risaca ne ird enda nandxd'.
14 Ne na idapa bultu que:
—Zaca aca ni.
Ne bizuxibi ca binni gola que bisisaca ca ni qué ziuu dxi gati'.

6

Ra uladi gadxe sellu
1Biiya ora bixhele Dendxu huiini que primé sellu ne uni' tobi de ca bultu que casi ora
rixidxi rayu, na:
—Gudd' gu'yu'.
2 Biiya ti mani quichi', ne naaze ni dxi'ba laame que ti bara. Bidii cabe laa ti la'pa ne

biree zitixhe dxi cani ucaa It laa.
3 Ora bixhele be rairopa sellu bina dia'ga na rairopa bultu que rabi naa:

—Gudd' gu'yu'.

4 Biree sti mani xifid', ne ucuaa ni dxi'ba laame que ti espada ro' ne orde para guni
yaya ndaani guidxilayt ne guni pur guuti saa binni.

5 Ora bixhele be raguionna sellu bina dia'ga na raguionna bultu que rabi naa:

—Gudd' gu'yu'.

Biya dxie ne biiya ti mani yaase' ne naaze ni dxi'ba laame ti balanza. ¢ Ne bina dia'ga
ti ridxi lade ca bultu que na:

—Ti litru arroz zasaca bia' ti dxi dxiifia ne bia' c4 ca zasaca chonna litru xuba'. Peru
cadi guni yuudxu tu aceite ne vinu.

7 Ora bixhele be raidapa sellu bina dia'ga na raidapa bultu que rabi naa:

—Guda' gu'yu'.

8 Biya dxie ne biiya ti mani guchi, dxi'ba tobi laame 14 “Enda guti”. Ne nanda stobi
laa 14 “Ra riaana ca gue'tu'”. Ucuaa Enda guti que orde chi guuti binni galaa de galaa
guidxilayd. Nuu tu zati ra cadinde, nuu tu zati de enda rindaana, nuu tu zati de enda

huaré, ne nuu tu zuuti mani duxhu laa.
9Ora undadi be ra izaa gaayu sellu que, biiya xa'na altar nexhe xhialma cani biiti binni

laa purti qué faana dxi ca de fiui' né ca binni stiidxa Dios. 10 Cucaa ridxi ca":

—Tobi lucha Sefor ni qué rusiguii, padxi udxiiba lu donda ique ca binni nuu ndaani
guidxilayd ni biiti laadu, ne uquixe lu ni laaca'.

11 Para bidii cabe laaca lari quichi gacu ca', ne gudxi cabe laaca iziila'dxi ca laga si izaa
ca', purti riaadxa gati xcaadxi hermanu ni cayuni ru xhiifia Cristu casi bi'ni ca'.

12 Ora undadi be ra izaa xhoopa sellu que biya dxie ne uca ti xu ro'. Biyaase lana
gubidxa ne bixiia rini beeu. 13 Ne biaba ca luceru cé ibd' guidxilayu casi riaba du'ga
ri'ni ora rundubi bi yooxho'. 14 Ne bidopa iba' casi ridopa gui'chi', ne biduuba ird dani
ne ird isla de jlugar. 15> Ne ird ni runi mandar ndaani guidxilayt ne ird binni risaca ne ira
binni napa ne ird capitdn ne ird ca justicia ne ird ni ca yaga ne ni cadi ca yaga, ird cabe
bicachi 14 cabe ndaani cueva ne lade ca guie sti dani. 1° Ne na cabe rabi cabe ca dani ne
ca guie que:

—Laguiaba luguid du, laucaachi laadu ti qué gu'ya ni zuba lu trono que laadu ne cadi
usaba na Dendxu huiini que laadu.

17 Purti ma gunda dxi ro' nexhe guiaba nd binni, ne tuu ndi zanda guni huantar ni.

7

Cani ibi lade cani za de Israel
1Udi'di si ird nga la? biiya tapa dangel zuhuaa idapa ladu guidxilayd, cucueeza ca bi, ti
cadi lica undubi bi lu guidxilayd, nin lu nisadé' nin lu yaga. 2 Ne laca biiya zeeda sti dngel
de neza rindani gubidxa, né sellu sti Dios ni nabani. Bicaa ridxi tapa dngel ni ma ucuaa
orde gunina layd ne nisadd', 3 na rabi laacabe:
—Cadi gunind tu layd nin nisadé' nin ca yaga dede qué ucd' du sellu sti Dios stinu
lucud ca xpinni.

4 Biluxe ucuaa si cabe sellu que, bina dia'ga panda tu ucuaa ni, ti gayuaa cuarenta y
cuatro mil lade cani za de Israel: > doce mil ni za de Jud4, doce mil ni za de Rubén, doce

mil ni za de Gad, 6 doce mil ni za d}e Aser, doce mil ni za de, Neftali, doce mil ni za de
Manasés, 7 doce mil ni za de Simedn, doce mil ni za de Levi, doce mil ni za d'e [sacar,
8 doce mil ni za de Zabulén, doce mil ni za de José, ne doce mil ni za de Benjamin.

Ra cusisaca ird xpinni Dios laa
9 Udi'di si ird nga biya dxie ne biiya zuhuaa jma binni nezalt trono ne nezalti Dendxu
huiini que, dede iruti fianda nugaba laaca'. Za ca de ird ladu ne de ird guidxi ne ird idioma
rin{' binni. Nacu cabe lari quichi', ne naaze cabe zifia. 101ra cabe cucaa cabe ridxi:
Dios stinu ni zuba lu trono bila laanu,

laa ne Dendxu huiini'.
1 Naguu ird angel le' trono que, laani ne ca binni gola ne idapa bultu que. Ne biaba rild

ca nezalu trono que, bisisaca ca Dios, 12na ca":
Amén. Qué chu' dxi guiaana dxi nu de usisaca nu Dios stinu ne udi' nu diuxquixe laa.
Stibe ird enda nandxd', ird enda biaani', ird enda risaca ne ird stipa.

13 Oraque na tobi de ca binni gola que rabi naa:

—Tu ca nga nacu lari quichi ca, ne padé beeda ca'.

14 Para rabe laabe:

—Qué ganna dia', sefior. Lii nannu tu laacabe.

Para na be rabi be naa:

—Ca nga nga ni udi'di ra jma nagana ne udiibi ca xhaba ca' ne bisiquichi né ca ni
rini sti Dendxu huiini'. 15 Nga runi zuhuaa cabe nezalu trono sti Dios, cusisaca cabe laa
ridx{ ne huaxhinni ndaani yu'du ro' sti'. Ne zapa ni zuba lu trono ca laacabe. 16 Qué
zandaana cabe ne qué zati cabe nisa. Qué zuzaaqui gubidxa laacabe ne qué zaca nanda'
cabe. 17 Purti zapa Dendxu huiini ni zuhuaa nezalt trono que laacabe casi riaapa dendxu'.
Ziné laacabe ra candani nisa rudii enda nabani. Ne zucuiidxi Dios ird nisa riete 1t cabe.

8

Ra izaa gadxe sellu iladi'

10ra undadi be ra izaa gadxe sellu que, dxi do' uyuu iba' bia' galaa ora. 2Ne biiya gadxe
angel ni ruzuhuaa nezald Dios, bidii cabe laaca gadxe trompeta. 3 Oraque beeda sti dngel
naaze ti braseru de oro, bizuhuaa ra nuu altar. Bidii cabe laa stale gu'xhu para uguucha
ni stiidxa ca xpinni Dios ra uni' né ca laa, ne quixhe ni lu altar de oro ni nuu nezald trono
que. 4 Udxi'ba né gu'xhu que stiidxa ca xpinni Dios dede ra nuu Dios. > Oraque ucuaa be
braseru que bicha be de gui ni nexhe lu altar que, bisindaa be ni guidxilayd. Uca ruidu
ne uxidxi rayu ne uyuu xpiaani rayu ne uca xu.

Ra uxidxi trompeta

6 Ne uyuu gadxe angel ni naaze trompeta que listu para uxhidxi.

7Ra bixhidxi primé dngel que trompeta biaba granizu ne gui ndaani guidxilayu, iropa
ni nucha ni rini. Casi fiaca guidxilayt chonna ndaa, uya'qui tindaa guidxilay, yaga ne
guixi nagd' ni nuu ld ni.

8 Ra bixhidxi rairopa dngel que trompeta biaba casi ti dani ca gui ndaani nisadé' ne
guca tindaa ni rini. 9 Binitilt caadxi mani ni nuu ndaani nisadé' que. Biaana xhupa de
bia' ni guti que qué ninitild. Zaqueca uca ca barcu.

10 Ra bixhidxi raguionna dngel que trompeta biaba ti luceru ro' de iba', caya'qui casi
ti guiri bidxi. Biaba ni luguia caadxi guiigu ne ra candani nisa, peru biaana xhupa tantu
de bia' ra biaba ni que. 11 “Ajenjo” 14 luceru que, xiixa ni nanda' casi xculd'. Binda nisa
biaba ni i que ne guti stale binni ni giie' ni.

12 Ra bixhidxi raidapa dngel que trompeta ucana tindaa gubidxa ne tindaa beeu ne
caadxi luceru. Ne biaana tindaa dxi ne tindaa gueela sin biaani'.

13 Bigueta biya dxie ne bina dia'ga canapapa ti angel galahui ibd', cucaa ridxi:

—Ria'ya cani nuu ndaani guidxilayi. Nagana zaca para laaca ora uxhidxi xhonna
angel ca trompeta.

1 Ra bixhidxi ra izaa gaayu angel que trompeta biiya biree ti luceru de ibad' biaba
guidxilayu ne bidii cabe laa llave sti ti bizé ro' ni qué gapa ra iluxe. 2 Bixhele ruaa bizé
que ne biree gu'xhu ndaani ni casi ora caya'qui ti zuquii ro'. Bisicahui gu'xhu que lu
gubidxa ne lu bi. 3 Biree jma gust lade gu'xhu que, canapapa ndaani guidxilayu, ne uca
came casi meuxubi ne gunda biquiichi came binni. 4 Ne gudxi cabe laacame cadi gunina
came ca guixi ga' ni nuu ndaani guidxilayt nin ca yaga nin gasti ni naga', sinuque ca
binni si ni cadi ca sellu sti Dios lucud. 5 Peru cadi para guuti came laaca', sinuque para
gunina si came laaca gaayu beeu. Zuquiichi came laaca casi ruquiichi meuxubi. ¢ Zuyubi
binni gati ca dxi que, peru qué zanda. Ne para laacabe pa fanda si nati cabe, peru zaxele
enda guti de laacabe.

7 Zeda aca came casi caballu ni nuu listu para che guerra. Nuu casi la'pa de oro ique
came ne casi [t binni 1t came. 8 Napa came guicha ique came casi guicha ique gunaa,
ne laya came casi laya lion. ® Nanda xiixa xpechu came casi guiiba para cadi acand came
ne rixidxi xhiaa came casi rixidxi ra zidi'di stale carretén ziuxoofie ra cayaca guerra.
10 Napa came xcola came casi xcola meuxubi. Lu punta ni nuu ni gunind né came binni
idubi gaayu beeu que. 11 Naca angel sti bizé que xaique sticame. Abaddn 14 dngel que
diidxa hebreu, ne diidxa griegu la? Apolidn. Ni rin{' nila? “Ni runitila”.

12 Ma udi'di ti yuuba'. Riaadxa ru xhupa.

13 Ra bixhidxi ra izaa xhoopa angel que trompeta bina dia'ga ucua ti ridxi lade idapa
cachu sti altar de oro ni zuhuaa nezald Dios que. !4 Na ni rabi ni dngel ni bixhidxi
trompeta que:

—Bixhedxe idapa dngel ni liibi urid guiigu Eufrates.

15 Ne bixedxe idapa angel ni ma nexhe para dxi idxifia hora ne dxi ne beeu ne iza guuti
ca caadxi binni, ne guiaana xhupa tantu de bia' gati que. 1¢ Bina dia'ga panda soldadu
stica', bia' chupa millén, dxi'ba mani'.

17 Sicar{ nga modo biiya ca caballu ne cani dxi'ba laacame. Nanda guiiba xifid ne azul,
ne naguchi xpechu cani dxi'ba laacame que. Ne ique came zeda aca casi ique lion, ne
caree bele ne gu'xhu ne azufre ndaani ruaa came. 18 Ne biiti ni biree ndaani ruaa came
que caadxi binni. 1° Runind né came ni riree ndaani ruaa came, ne laca runind né came
xcola came. Purti casi beenda xcola came, napa ique.

20 Ca xcaadxi binni ni qué fiati lu guionna plaga que, nin ne zacd qué ninaba ca perdén
Dios para nusaana ca ird ni runi ca'. Ne qué fiaana dxi ca de nusisaca ca binidxaba' nin
bidé' de oro ne de plata ne de bronce ne de guie ne de yaga, neca qué zanda ini' cani nin
gu'ya cani nin sa cani. 21 Nin qué nind ca nusaana ca de fiuuti ca binni nin de fiuni ca
brujeria nin de fiuu né ca ni cadi xheela ca', ne nin de niba'na ca'.

10

Angel naaze gui'chi'

1 0raque biiya zeda yete sti dngel de ibd', nandxé', renda ti za ne nuu arcu iris ique.
Ruzaani 4 casi gubidxa ne rului' bele fiee. 2Naaze be ti gui'chi zuxele' ne bizuhuaa fiee be
ladu derechu lu nisadé' ne ladu biga lu guidxilayt. 3 Bicaa be ridxi casi ora riguu beedxe
lion ne uxidxi gadxe rayu, bicabi laabe. 4 Casi uxidxi rayu que, ucaladxe nucaa xi na cani,
peru bina dia'ga uni' tobi de iba', na rabi naa:

—Cadi ucoou, purti cadi para ganna binni ni.

5Ne undisa na dxa angel ni biiya zuhuaa fiee lu nisadé' ne lu guidxilayd que iba', ¢ ne
bini jurar pur ni qué ziuu dxi gati', ni bizd' ibd' ne ird ni nuu ndaani' ne guidxilayt ne ird
ni nuu ndaani', ne nisadé' ne ird ni nuu ndaani', na:

—Ma qué zandaa ru', 7 ma chi aca ni gudxi Dios ca profeta aca', ucaa si ra izaa gadxe
angel que trompeta. Oraque zului' Dios binni ni qué nihuinni chiqué.

8 Bigueta un{' dxa ni unf' né naa de ibad' que, na rabi naa:

—Yecaa gui'chi zuxele naaze angel ni zuhuaa fiee lu nisadé' ne lu guidxilay ca.

9 Oraque uyaa ra nuu angel que, gudxe laa udii naa gui'chi que, para na rabi naa:

—Gucuaa, gudd ni. Nanaxhi dxifa zaca ni ndaani ruaa lu', peru ora ma nuu ni ndaani

lu zaca ni nanda'.
10 Para ucuaa gui'chi naaze dngel que, gudahua'. Ne dxand{ nanaxhi dxifia uca ni

ndaani ruaa', peru biluxe si gudahua ni, nanda uca ni ndaane'. 1 Oraque rabi cabe naa:
—Napu xidé giii neu binni diidxa sti tiru, ga'bu laaca xi na Dios chi aca stale guidxi ni
rini' adxé adxé idioma, de ra ird idioma rin{' binni, ne stale de cani runi mandar.

11

Cani chi useenda Dios gii stiidxa'

10raque bidii cabe naa ti gueere casi ti metru ne rabi cabe naa:

—Biasa, uluu bia' yu'du ro' sti Dios ne altar. Ne bigaba panda cusisaca laabe raqué.
2Peru cadi cu' bia' lu patiu stini ni nuu fuera, purti ma bidii Dios ni ca binni cadi judiu,
ne zuutu fee ca xquidxi Dios chonna iza aronda'. 3 Zuseenda chupa xpinne de lutu chi
giii stiidxa ti mil chupa gayuaa sesenta dia.

4Zeda aca cabe iropa yaga olivo ne iropa candeleru ni zuhuaa nezald Sefior, xpixuaana
guidxilayu. 5Pa chu' tu gacala'dxi gunina laacabe zaree gui ndaani ruaa cabe zuzaaqui
laa. Zacd zati tutiica ucaa lu laacabe. ¢ Nandxd' cabe. Zanda useegu cabe iba' ti cadi
guiaba nisa guie bid' tica dxi giii cabe stiidxa Dios. Ne laca zanda guni cabe nisa rini ne
gunind cabe guidxilayt bia' tica acala'dxi cabe ne adxé adxé plaga. 7 Peru ora ma biluxe
xhiifia cabe zaree ti mani ngola ndaani dxa bizé que, zucaa It laacabe ne zaguixhe dx{
laacabe dede zuuti laacabe. 8 Ziaana xcuerpu cabe lu calle sti guidxi ro' ra ucua Sefior
stinu lu cruz. Zeda aca guidxi que casi Sodoma ne Egipto. ° Zuuya dx{ binni laacabe
chonna gubidxa aronda', binni de ira guidxi ne de ird idioma, ne qué zana ca igaachi
cabe. 10 Zieche binni ma guti cabe dede zuni ca saa ne zusiga'de saa ca xiixa purti nabé
binina cabe laaca'. 1! Peru tidi si chonna gubidxa aronda que, zusibani Dios laacabe ne
zuzuhuaa cabe ne ird ni gu'ya laacabe zadxibi. 12 Oraque zuna diaga cabe zani' né tuuxa
laacabe de ibd', zabi laacabe:

—Laqui'ba rarf'.

Ne zagui'ba cabe lade ti za nezald cani nanala'dxi laacabe. 13 Ne zaca ti xu ro', zanitila
tindaa de guidxi que ne zati gadxe mil binni. Nabé zadxibi ca xcaadxi binni que ne

zusisaca ca Dios ni nuu ib4'.
14 Racd iluxe rairopa yuuba', peru zeeda ru stobi.

Ra izaa gadxe trompeta xhidxi
15 Oraque biiya bixhidxi ra izaa gadxe dngel que trompeta ucua stale ridxi iba', na:
Ma bidxifia dxi guiaana ird xixé ni runi mandar ladxi nd Dios ne Cristu sti',
ne qué ziaana dx{ de guni mandar.
16 Ne bizuxibi ca binni gola zuba lu trono que, bisisaca ca Dios, 17 na ca':

Sefior Dios ni nandxd',
nuu lu ne qué huayuu dxi guiaadxa lu ne qué ziuu dxi.

Diuxquixe pe lii purti ma bilui' lu enda nandxd' stiu';

ma bizuld lu guni mandar lu'.

18 Bidxiichi binni guidxilayt,

peru ma bidxifia dxi usaba nd lu laaca' ne cuidxu cuenta cani ma guti.
Zaguixe lu cani bi'ni xhiifia lu', byuf' stiidxa lu',

cani biaana para lii siou' ne bisisaca lii,

cani risaca ne cani qué risaca.

Ne zunitilt lu cani binitild guidxilayu.



APOCALIPSIS 11:19 313 APOCALIPSIS 13:8

19 Oraque bixele yu'du ro' sti Dios ni nuu ibd', ne bihuinni lugar ni jma nandxé'. Uyuu
xXpiaani rayu, uxidxi rayu, uca ruidu, uca xu ne biaba granizu.

12

Ra bihuinni ti gunaa ne ti dragén

1 Oraque bihuinni ti sefia ro' iba', ti gunaa renda gubidxa, nexhe beeu xa fiee, ne nuu
ti la'pa de doce luceru ique. % Naca xiifii be ne cucaa be ridxi, cayuuba ndaani be, purti
mayaca gale badu huiini'. 3Bihuinni ru sti sefia ib4', ngue ma ti dragén ngola xifid', napa
gadxe ique ne cadaique nuutila'pa', ne napa chii cachu. 4Gudifie xcola me caadxi luceru,
biaba guidxilayt. Bizuhuaa me nezald gunaa que para gabi me xiifii casi gale. > Uxana
gunaa que ti badu nguiiu huiini ni nexhe guni mandar, casi fiaca ne ti guiiba'. Peru casi
gule badu huiini que ucuaa Dios laa yené laa ra nuu trono sti'. ¢ Ne bixoofie gunaa que
biaazi gui'xhi', yeguiaana ti lugar ra naguixhe chaahui Dios para guiaapa ti mil chupa
gayuaa sesenta dia.

7 Oraque udinde cabe iba'. Bicaa It Miguel, tobi de ca xaique sti ca dngel, ne ca xpinni
dxa dragdn. Laca bicaa It dragén ne ca xpinni. 8 Peru qué fanda fiuni ganar ca'. Ma qué
flanda fiuu ca ibd'. ° Uld me ndaani guidxilayt, laame ne ca xpinni me. Laame nga dxa
beenda yooxho ni 14 diablu ne binidxaba', ni rusiguii ird binni que.

10 Oraque bina dia'ga ucud ti ridxi de ibd":

—Ma bidxifia dxi ula Dios stitu laanu. Ma chi usihuinni enda nandxd' sti', chi guni
mandar, laa ne Cristu sti'. Purti ma uladxi be ni uluu xqueja ca hermanu stinu, dxa ni
uluu xqueja ca nezalt be ridxi ne huaxhinni que. 1! Gunda gudixhe dxi ca laabe purti guti
Dendxu huiini que pur laaca', ne purti qué nidxibi ca fiui' ca xpinni Cristu laaca', neca
nanna ca zandaca gati ca'. Qué fa ca xpida ca'. 12 Laguieche', cani nuu ibd', peru lagapa
ga si laatu cani nuu ndaani guidxilayt ne ndaani nisadé', purti ma biete binidxaba ra
nuu tu ne cayd di laa ti nanna ma huaxié' dxi napa.

13 Ora bi'ya dragén que ma uld ndaani guidxilay, uzabi nanda jiaa badu huiini que.
14 Peru bidii cabe chupa xhiaa ro' casi xhiaa bisid gunaa que para gunda bipapa ne zacd
bild de lu nd mani que. Uyé be ndaani gui'xhi ra nexhe chaahui guiaapa be chonna iza
aronda'. 15 Peru bindaa mani que nisa ndaani ruaa. Ne uca ni casi guiigu para niné ni
laabe. 16 Peru ucané guidxilayu laabe, giie' nisa que. 17 Jma rusi gudé di laame éraque,
bidxiichi né me gunaa que. Para biree me zitinde né me cani za de laabe, cani ruzuuba
stiidxa Dios ne zinanda stiidxa Jesucristu.

13

Ra biree chupa mani ngola

1Bizuhuaa urid nisadd' ne biiya biree ti mani ngola ndaani nisa, napa gadxe ique ne chii
cachu. Nuu ti la'pa cada xcachu ne c4 ti diidxa lu cada ique me ni riguu di Dios. 2 Sicar{
nga mani ni biiya que: rului' me beedxe', ne casi fiee oso fiee me, ne casi ruaa lion ruaa
me. Bicuf dragén que laame guni mandar me jlugar, ne bidii laame enda nandxd' sti'.
3 Biiya ucana ti ique me dede rului' fiati me, peru bianda ni, ne nabé bidxagayaa binni
ne yenanda laame. *Bisisaca ca dragén que purti bicui laame guni mandar me ne laca
bisisaca ca laame, na ca'":

—Iruti ru casi mani ri', ne iruti zanda ucaa la laame.

5 Gucuaa me lugar uni' me stale diidxa guidxa ne uluu di me Dios, ne bini mandar
me cuarenta y dos beeu. ©Zaca bi'ni me, uni' me Dios, uluu di me laa ne yu'du sti' ne
ird ni nuu iba'. 7 Laca bidii Dios lugar ucaa ld me ca xpinni dede quixhe dx{ me laaca',
ne zaqueca guni mandar me ira guidxi, ird ladu, ird binni rin{' adxé adxé idioma. 8 Ne
bisisaca ird binni ni nuu guidxilayd laame, cani cadi cd 14 lu gui'chi sti Dendxu huiini ni
guti que. Dede dxi ca'ru cha guidxilayt ucud 14 cani chi caa enda nabani ni qué zaluxe lu
gui'chi que.

9 Ni racala'dxi guiene la? ucaa diaga. 1° Ni useguyoo binni la? laca zieguyoo, ne ni
guuti né espada la? laca né espada zati. Rari nga naquiifie cadi ixhacala'dxi ca xpinni
Dios ne cadi usaana ca de guni cre ca'.

11 Q0raque biiya biree sti mani ngola ndaani yu, napa chupa cachu casi xcachu dendxu',
peru rucaa ridxi casi dragén. 12 Ucuaa me ird enda runi mandar sti dxa mani ucand ique
dede bild nati que, ne bini mandar me nezalt. Ne bi'ni me para bizuxibi ird binni nuu
ndaani guidxilayd xa fiee ni bianda ique que. 13 Laca gunda bi'ni me stale ni bidxagayaa
binni dede bisaba me gui de ibd' ndaani guidxilayt. 4 Zacd udxite me binni, ne ira ni
ucuaa me lugar guni me nezalt dxa mani ucana ne espada peru qué fiati que. Ne bicaa
me ird binni uza' ti bidé' chura mani que. > Ne laca bidii Dios lugar bisibani me bidé' que
ti ganda in{', ne guuti ird ni qué na usisaca laa. 1 Ne na me ucaa ird binni ti sefia lu na
ladu derechu o lucud — cani risaca ne cani qué risaca, ricu ne pobre, ni cd yaga ne ni cadi
céd yaga. 17 Iruti qué fianda nutoo nin nizi' pa qué gapa sefia que, ne nga nga 14 mani que
onimeru sti'. 8 Rari nga riquiifie enda biaani'. Tu napa enda biaani la? cuee nimeru sti
mani que. Rin{' ni 14 ti hombre. Ne ndi nga nimeru que: xhoopa gayuaa sesenta y seis.

14

Ra bi'nda 144,000 binni

10raque biya dxie ne biiya zuhuaa Dendxu huiini que lu dani Sion. Zuhuaa né ti gayuaa
cuarenta y cuatro mil binni laabe, ni cé 14 be ne 14 Bixhoze be lucud. 2 Ne bina dia'ga ti
ruidu casi ora rixidxi stale nisa ne casi ora rixidxilaa rayu ne casi ora cuxhidxi stale binni
arpa. 3 Cayuunda cabe ti cantu cubi nezalt trono ne nezalt idapa bultu ne ca binni gola
que. Iruti ru fianda niziidi cantu que, sinuque ti gayuaa cuarenta y cuatro mil que si
ni bild lade ird binni guidxilayd. 4 Ca ngue nga cani qué fiuni dxaba laa luguid gunaa,
sinuque bibani ca jneza, ne canananda ca Dendxu huiini que ladu tiica che'. Bild cabe
lade ird binni, casi fiaca nirudd' laacabe gu'de cabe Dios ne Dendxu huiini que. 5Qué fiuu
dxi nusiguii cabe. Naya ladxidé' cabe ra zuhuaa cabe nezalt trono sti Dios.

Ra bicaa chonna dngel ridxi

6 Oraque biiya sti angel zipapa galahui iba', zigilif né binni stiidxa Cristu ni qué ziuu dxi
initila. Zigiif né be ni binni de ird ladu, de ird guidxi, ni rin{' adxé adxé idioma. 7 Bicaa
be ridxi, rabi be laaca':

—Laidxibi Dios ne lausisaca laa, purti ma bidxifia dxi cuidxi cuenta binni. Lausisaca
ni bizd' ibad' ne guidxilayu ne nisadd' ne ra rindani nisa.

8 Nanda sti angel laabe, na:

—Ma binitilt Babilonia, guidxi ro' que, purti bicaa ni enda nadxaba stini xcaadxi
guidxi, casi flaca nuxhudxi ni laaca'.

9 De raqué nanda sti angel, zeda ucaa ridxi:

—Gapa gé si cani usisaca mani que ne bidd' sti', ne udii lugar icé sefia que lu nd o lucua.
10 Purti ma nexhe xi chi aca cabe, qué zagu'ba na Dios ra usaba nd laacabe. Ziuu cabe lade
bele ra caya'qui azufre nezalu ca dngel sti Dios ne Dendxu huiini que. 11 Ne qué ziuu dxi
gyui' gui ra cayacana cabe que. Qué lica zaziila'dxi cani rusisaca mani que ne bidd' sti' o
ricaa sefia sti', nin ridx{ nin huaxhinni. 2 Rarf nga riquiifie cadi ixhacala'dxi ca xpinni
Dios ni runi ni na ne qué rixele de Jesus.

13 Oraque bina dia'ga un{' né tuuxa naa de ibd' rabi naa:

—Bicaa ni chi tidxe lii ri": “Dede yanadx{ dichoso cani gati nuu né Sefior tobi si.”
Dxandf ca diidxa ca, na Espiritu Santu, purti zaziila'dxi cabe de ird dxiifia bi'ni cabe.

Ma gunda dxi
14Qraque biya dxie ne biiya ti za quichi', ne zuba tobi lu za que rului' Hombre Biseenda
Dios. Nuu ti la'pa de oro ique ne naaze ti gandxu naduxhu'. 15Biree sti angel ndaani yu'du
ro' ni nuu ibd', bicaa ridxi ni zuba lu za que, na:

—Uluu gandxu stiu', bichifia cani ma nuu para idxifia, purti ma gunda dxi idopa ca'
casi semid ora ma nuu para iruugu'.

16 Para uluu ni zuba lu za que gandxu sti', bitopa ca xpinni Dios ni nuu ndaani
guidxilayd.

17 Oraque biree sti dngel ndaani yu'du ro' que, laca naaze ti gandxu duxhu'. 18 Ne
biree sti dngel ra nuu altar ni rapa gui ni nexhe lu altar que. Bicaa be ridxi dngel ni naaze
gandxu que, rabi be laa:

—Uluu gandxu stiu' bichuugu ca be'za uvas ni nuu ndaani guidxilayt, purti ma giii
cani.
19 Para uluu dngel que gandxu sti', bitopa cani ne bicha cani ndaani pila para ixii cani.

Zacé nga usaba na Dios cani qué fiuni cre laa. 20 Ulee cabe ca uvas que de ndaani guidxi,
yeguutu fiee cabe cani. Biree zia' rini ndaani pila que dede bigaanda ni ndaani yanni
caballu. Gu'ta ni bia' chonna gayuaa kilémetru idubi urid pila que.

15

Ra ma chi iluxe enda nand

1Biiya sti sefia naro'ba ibd' dede bidxagayaa. Biiya gadxe dngel naaze gadxe plaga, ma
ra iluxe enda nand, purti ma ne nga tidi xiana sti Dios.

2 Ne laca biiya xiixa ruluf espeju nucha gui, ti lapa si nexhe ni casi ra'ta nisadé'. Ne
urid ni zuhuaa cani qué nusisaca dxa mani ngola que ne bidd' sti', ne qué nicaa sefia
stime. Naaze cabe arpa ni bidii Dios laacabe. 3 Cayuunda cabe cantu bi'nda Moisés ni
bi'ni xhiifia Dios que, ne sti Dendxu huiini que. Na ni:

Naro'ba ne de enda ridxagayaa ird ni runi lu',
Sefior Dios ni jma nandxd'.

Jneza ne sicaru ira ni riguixhe Iu',

lii ni runi mandar ird guidxi.

4Tuu nga qué idxibi lii ne usisaca lii ya', Sefior,
purti iruti ru casi lii.

Ne zeda uzuxibi ird binni xa fiee lu'

purti ma bihuinni jneza ni runi lu'.

5 Oraque biya dxie ne biiya zuxele yu'du ro' sti Dios ni nuu iba', lugar ni jma nandxdé'.
¢ Ne biree gadxe dngel naaze plaga que ndaani ni, nacu lari quichi', nayd guie' dede
ruzaani', ne xi' cinturén de oro xpechu cabe. 7 Bidii ti bultu nabani que cada tobi de
laacabe ti copa de oro. Dxd ca copa que de xiana sti Dios ni qué ziuu dxi gati'. # Ne bicha
enda risaca ne enda nandxd' sti Dios yu'du que de gu'xhu'. Ne iruti ianda fiuu dede ora
ma bird idubi gadxe plaga ni né ca dngel que.

16

Ra bindaate cabe copa ra dxd xiana sti Dios

1Bina dia'ga ucua ti ridxi ndaani yu'du ro', na rabi gadxe dngel que:

—Lachiundaate gadxe copa ra dxd xiana sti Dios ca ndaani guidxilayt.

2 Para biree ti dngel, yeundaate copa sti lu guidxilayu, ne biree gui'dxu yuudxu nabé
riuuba ladi ird binni napa sefa sti mani que ne rusisaca bidd' stime.

3 Oraque bindaate rairopa dngel que copa sti lu nisadé', ne uca ni rini casi rini sti
gue'tu'. Ne guti ird ni nuu ndaani nisadé'.

4 Raguionna 4dngel que bindaate copa sti luguid ird guiigu ne ird ra candani nisa, ne
uca cani rini. > Ne bina dia'ga na dngel sti nisa:

—Jneza bi'ni lu ra bisaba né lu ca binni ri', Sefior Dios, tobi lucha ni nacha'hui'. Qué
huayuu dxi guiaadxa Iu', ne nuu lu'. ¢ Purti bixhii cabe rini sti ca xpinni Dios ne cani
byuf' stiidxa lu'. Yanna ma biquixe lu ni laacabe, bigué' lu laacabe rini. Nga biyubi cabe.

7 Laca bina dia'ga na tuuxa de lu altar:

—Dxand{', Sefior Dios ni jma nandxd', jneza guridxi lu cuenta ca binni que.

8Raidapa dngel que bindaate copa sti lu gubidxa ne dede biree bele lu gubidxa bizaaqui
binni. 9 Nabé bidxui' ladi ird binni, peru nin ne zaqué qué ninaba ca perdén Dios, ne qué
nusisaca ca laa, ldgala uluu di ca laa xifiee biseenda ca plaga que.

10 Ra izaa gaayu angel que bindaate copa sti lu trono sti dxa mani que, ne bicahui do'
ra runi mandar me, ne biduyuuba laacabe dede gudé yaa cabe ludxi cabe. 11 Peru nin ne
zaqué qué ninaba cabe perddn Dios para nusaana cabe ird ni cayuni cabe, ldgala uluu di
cabe Dios ni nuu iba' purti cayuuba ladi cabe rabiree gui'dxu'.

12 Ra izaa xhoopa dngel que bindaate copa sti lu guiigu Eufrates ne bibidxi nisa stini
para tidi ca rey ni zeeda de neza rindani gubidxa.

13 Oraque biiya biree chonna espiritu dxaba casi bidxi fiee gaa ndaani ruaa dragén
ne ndaani ruaa dxa mani que, ne ndaani ruaa ni na profeta laa peru cadi dxandi ni.
14 Espiritu sti binidxaba laaca', ne gunda bi'ni ca milagru. Yeutopa ca ird ni runi mandar
ndaani guidxilayu para aca ca tobi si ucaa It ca Dios ni jma nandxé' dxi uzuld cuidxi
cuenta binni.

15 Na Sefior:

—Laguuya', zenda casi reeda gubaana'. Dichoso ni nexhena ne nacu lari ora guenda',
ti cadi gu'ya binni laa xie ladi ne ituf 1d.

16 Ne bichifia ca cani runi mandar que ti lugar rabi cabe Armageddn, diidxa hebreu.

17 Ra izaa gadxe dngel que bindaate copa sti lu bi, ne ucud ti ridxi de lu trono ni nuu
ndaani yu'du ro' ibd', na ni:

—Ma biluxe ird ni.

18 Oraque uyuu xpiaani rayu ne uca ruidu ne uxidxi rayu ne uca ti xu ro', jma naro'ba
que ni huayaca dede dxi nuu binni guidxilayd. 1° Uca guidxi ro' que chonna ndaa, ne bixa
ird guidxi ndaani guidxilayd. Ne bietenala'dxi Dios pabia' bichee ca binni Babilonia ne
bisaba na laacabe. 20 Binitilu ird isla ne ird dani. 2! Biaba granizu ro' luguid binni. Nanaa
ni bia' cuarenta kilu. Ne uluu di cabe Dios xifiee biseenda plaga ro' que luguia cabe.

17

Ra guiaba nd gunaa dxaba'

10raque bidxifa tobi de ca dngel ni naaze ca copa que, ne na rabi naa:

—Gudd' ulué lii modo chi guiaba nd gunaa dxaba ni zuba lu nisadé'. 2 Uyuu né cani
runi mandar ndaani guidxilayt laabe ne bicaa be enda nadxaba stibe ird binni, casi fiaca
nuxhudxi be laaca'.

3Luird ni culuf' Espiritu Santu naa, casi flaca yené ti dngel naa ndaani gui'xhi'. Raqué
biiya ti gunaa dxi'ba ti mani ngola xifia'. Ca jma diidxa ladi mani que ni riguu di Dios,
ne napa me gadxe ique me ne chii xcachu me. 4 Nacu gunaa que lari xifid ne moradu, ne
naze oro ne guie ni risaca ne perla. Naaze be ti copa de oro ne casi fiaca ndaani ni dxa ird
enda nayuudxu ni bi'ni be, casi ra biuu né be ni cadi xheela be. > Ca ti 14 lucud be, iruti
qué riene chaahui'. Ndi nga laani: “Babilonia, guidxi ro' que, jfiaa ird gunaa dxaba ne
ird ni runi enda nadxaba idubi guidxilayu.” ¢ Oraque biiya naxudxi be. Bixhudxi rini sti
ca xpinni Dios ne sti cani guti ra canayui' stiidxa Jesus laabe. Nabé bidxagayaa ora biiya
laabe. 7 Oraque na dngel que rabi naa:

—Xifiee cadxagayaa lu'. Nagana guiene binni ni bi'yu ca, peru zabe lii xi rini' ird ni,
casi mani napa gadxe ique ne chii cachu ca ne gunaa ni dxi'ba laame. & Mani ngola ni
bi'yu cala? uyuu me chiqué peru yanna ma co'. Zaree me ndaani dxa bizé que ante initila
chaahui me. Dede dxi ca'ru cha guidxilayti maca ucua 14 binni ni gapa enda nabani ni
qué zaluxe. Ne zadxagayaa cani cadi c4 14 lu gui'chi que ora gu'ya mani ngola ca, purti
uyuu me chiqué ne yanna ma co' peru zahuinni me sti tiru.

9 Rari riquiifie enda biaani'. Gadxe ique ca la? rin{' gadxe dani ra rib{ gunaa ca. 1°Ne
laca rini' cani gadxe rey. Gaayu de laaca ma biasa ne zuba tobi yanna. Gueeda ru stobi,
ne ora gueeda ngue qué zandaa di'. 11 Mani ngola ni uyuu chiqué ne yanna ma co' ca la?
nga nga ra izaa xhono rey neca naca me tobi de gadxe que. De raqué ma initilt pe me.

12 Chii cachu ni bi'yu ca la? nga chii rey ni ca'ru cui'. Peru zab{ ca de rey caadxi laga
zuba mani ca. 13 Ne ziuu ca tobi si, zudii ca guni mandar mani ca jlugar ca'. 14 Zucaa la
ca Dendxu huiini que peru zaguixhe dxi laaca', purti laa nga Xaique sti ird rey ne ira ni
runi mandar. Ne cani nuu né laabe 1a? guridxi Dios laaca ne uli laaca para aca ca xpinni
be ne qué zusaana ca laabe.

15Ne laca na dngel que rabi naa:

—Nisadd' ni bi'yu zuba gunaa dxaba que It 1a? rin{' ni guidxi ne binni ni rin{' adxé
adxé idioma. 16 Ne zaca nanala'dxi chii cachu ni napa mani que dxa gunaa dxaba que, ne
zusaana ca laabe xie ladi be sin gasti'. Zo ca xpeela be ne zuzaaqui ca laabe. 17 Bi'ni cabe
ni bilui'la'dxi cabe ra uyuu cabe tobi si, ne bidii cabe guni mandar mani ngola que, peru
uluu Dios ni ndaani ladxidé' cabe para gaca ni ma gudixhe gaca'. 18 Ne gunaa ni bi'yu ca
la? zeda aca ti guidxi ro'. Laani runi mandar ni ird rey ni nuu ndaani guidxilayd.

18

Ra riete ziaba Babilonia

1Udi'di si ird nga, biiya zeda yete sti dngel de iba' ni nabé risaca ne dede ria'qui biaani
ladi be ne biaani ndaani guidxilayd ra biete be. 2 Cucaa be ridxi:

—Ma biaba Babilonia, ma binitild guidxi ro' que. Ma uca ni lidxi binidxaba ne ca
espiritu sti' ne ca mani huiini ripapa ni ribixhila'dxi binni. 3 Purti bicaa ni enda nadxaba
stini binni ird guidxi, casi faca bixhudxi ni laaca'. Ne casi fiaca uca ni jnadxii cani runi
mandar ndaani guidxilayd. Ne ra udxite ni xpidxichi ni lu enda nadxaba bisirricu ni cani
rutoo ndaani guidxilayu.

4Qraque bina dia'ga uni' stobi de ibd', na:

—Lairee de ndaani guidxi ca, xpinne ca', ti qué chu' tu lu enda ruchee stini, ne qué
inaaze enda nand ni gueeda luguid ni laatu. > Purti huachee ni dede nucaa ique enda
ruchee stini ibd', ne qué huasiaanda Dios ird ni huayuni ni. ¢ Laguni laani casi bi'ni ni
laatu. Lauquixe laani chupa tantu ni bi'ni ni laatu. Laugué' ni chupa tantu jma naduxhu
que ni bigué' ni laatu. 7 Biyubi ni ird ni ucala'dxi ni. Yanna lausaba na ni bia' queca. Na
ni: “Rarf{ zuba casi reina. Cadi viuda naa, ne qué ziuu dxi acana'ya'.” 8 Nga runi ti dxi si
ziaba stale plaga luguid ni. Ziuu tu gati zi', ziuu tu gu'na', ziuu tu gati', ne ziuu tu ica gui,
purti nandxd' sefior Dios ni bidxiiba donda ique ni.

9 Zuuna cani runi mandar ndaani guidxilayd, cani gupa laani casi jnadxii ne uyuu né
ni lu ird enda nadxaba stini ora gu'ya ca ma ca gui ni. 10 Zaxele ca de laani. Zadxibi ca
enda nand stini. Ne zand ca':

—Ldstima, Babilonia, guidxi ro'. Nandxé' lo', peru tobi ze si binitild lu'.

117aqueca zuuna cani rutoo. Zuuna né ca guidxi que, purti ma iruti si ird stica': 12 oro,
plata, guie ni risaca, perla, lari cha'hui', seda, lari moradu ne naxifid', ira clase yaga rinda'
naxhi, ird ni uya' de marfil, ne de yaga risaca, ne de bronce ne de guiiba' ne de marmol,
13 canela ne ird guixi rinda' naxhi, ne gu'xhu rinda' naxhi, ne mirra, ne nisa rinda' naxhi,
ne vinu, ne aceite, harina cha'hui', ne trigu. Ne laca rutoo cabe yuze, dendxu', mani',
carreton, ne dede binni. 14 Zabi cabe guidxi que:

—Ma qué gapu ird ni uyuula'dxu que. Ma qué ziuu dxi ibigueta ira enda risaca ni gupu
que.

15 Cani uca ricu ra bitoo ird ni lu guidxi que zaxele de laani. Zadxibi ca enda nan4 stini.
Zuuna né ca ni ne zia ca ni, ne zanda ca":

—Léstima guidxo ro' que. Zeda gaca ni casi ti gunaa nacu lari cha'hui', moradu ne
naxifid' ne naze oro ne guie ni risaca ne perla, 17 ne tobi ze si binitilt ird enda risaca que.

Ird ni runi dxiifia lu barcu ne ca xaique stica', ne cani ze 14 ni ne ird ni runi dxiifia lu
nisadd', cayuuya ca ni de zitu. 18 Ne ora bi'ya ca caree gu'xhu ra caca gui ni la? bicaa ca
ridxi:

—Gasti ru sti guidxi casi guidxi ro' ri".

19Bichd ca yu ique ca', biina ca ne bicaa ca ridxi:

—Léstima guidxi ro' ca. Bisirricu ni ird ni napa barcu ne xpidxichi ni, ne tobi ze si
binitild ni.

20 Peru laguieche né ni bizaaca ni ca, laatu cani nuu ibd', ne ca apdstol, ne cani rui'
stiidxa Dios, ne ird ca xpinni. Purti ra bisaba na Dios ni, biquixe laani ni bi'ni ni laatu.

21 0raque uluu na ti angel nandxd' ti guie casi guie sti molinu, bindaa ndaani nisadé',
ne na:
—Zacaca zald Babilonia, guidxi ro' que, ne qué zahuinni ru ni. 22 Qué ziuu ru dxi

uxhidxi cabe arpa lu calle stiu', nin flauta nin trompeta, ne iruti qué lica zuni dxiifia',
nin molineru nin iruti ru'. 23 Qué zahuinni biaani ra nuu lu', ne qué zaca enda xheela'.
Ziaana dx{ ird ni, neca jma gutana ca xpinni lu para utoo para ird binni ndaani guidxilayd,
ne udxite lu ique ird binni ne brujerfa stiu'.

24 Ndaani guidxi ca bixii rini sti cani byui' stiidxa Dios ne ca xpinni be, ne rini sti ird
cani biiti binni.

19

1Udi'di si ird nga, bina dia'ga caca ridxi ibd', casi ora cucaa stale binni ridxi, na ca":
jAleluya! Usisaca nu Dios stinu purti nandxé' ne bild laanu.
2Jneza ribidxi be cuenta binni
purti ma bisaba na be dxa gunaa dxaba ni bicaa enda nadxaba sti binni guidxilayd.
Biquixe be laa saca biiti ca xpinni be.

3Biguetanaca":

—Usisaca nu Dios. Qué ziuu dxi gyui' guidxi que.

4 Oraque bizuxibi idubi veinticuatro binni gola ne ca bultu nabani que, bisisaca ca Dios
ra zuba lu trono, na ca":

—jAmeén! jUsisaca nu Dios!

5Ne ucuad ti ridxi de lu trono que, na:

Lausisaca Dios stinu, ird tu,
cani runi xhiifia be, ne ird ni ridxibi laabe,
cani risaca ne cani qué risaca.

Ra ichagand Dendxu huini'
¢ Laca bina dia'ga ti ridxi casi ora rucaa ridxi stale binni, ne casi ora rixidxi ra zidi'di
stale nisa ne casi rixidxi rayu ro', na:
Usisaca nu Sefior Dios stinu ni jma nandxd',
purti ma bizuld cayuni mandar.
7 Guieche nu dede idx4 ladxidé' no de enda nayeche', ne usisaca nu laabe,
purti ma bidxifia dxi ichagana Dendxu huiini que,
ma zuchaahui ni chi chagand'.
8 Nacu lari cha'hui', naya ne ruzaani'.
Laa zanda gacu ni purti zeda gaca lari que casi enda nacha'hui ni bi'ni ca xpinni Dios.
9 Oraque na angel que rabi naa:

—Bicaa ni chi tidxe lii ri": Dichoso cani ma nexhe che enda xheela sti Dendxu huiini'.
Ne laca rabi be naa:

—Dios uni' ca diidxa ca, ne dxand{ cani.

10 Bizuxi'be xa fiee angel que, nusisaca laa, peru éraque na:

—Cadi gu'nu nga. Naa laca rune xhiifia Dios casi ru'nu', lii ne ca xcaadxi hermanu
stiu' ni qué riree chu lu stiidxa Jesus. Bisisaca Dios.
Stiidxa Jesus rui' cani rabi Dios laa xi ini'.

Ni dxi'ba caballu quichi'
11 b.- 1 Ib/' b' . b 11 . h-' bu .. 1 3 /' . /7
Oraque biiya zuxele iba' ne biree ti caballu quichi'. Nuu tobi runi jneza pe' ne rin{' ird
ni dxandf', ne laa dxi'ba laame. Jneza rucaa li be ne jneza ribidxi be cuenta. 12 Ruzaani
guield be casi bele, ne nuu jma la'pa ique be. Né be ti 14 iruti ru ganna sinuque laasi be.
13 Nadxé' daata xhaba be de rini, ne 14 be Stiidxa Dios. 14 Nanda ejércitu ni nuu ibd' laabe,
dxi'ba ca mani quichi ne nacu ca lari cha'hui', naquichi bé ne naya guie'. 1> Nasa ruaa

be ti espada naduxhu iropa ladu ni quixhe dxi né be ca guidxi ni ucaa li laabe, ne zuni

mandar be laaca', ne zaca be naduxhu ne laaca'. Zunind be laaca casi rutu fiee cabe uvas
ra usaba be xiana sti Dios ni nandxd' luguid ca'. 16 C4 caadxi diidxa lu xhaba be ne lu

co're be, na: “Xaique sti ird rey ne ird ni runi mandar.”

170raque biiya ti dngel zuhuaa lu gubidxa bicaa ridxi ird mani huiini ripapa, na:

—Latd', laidxifia ra endaré xhi ro' chi udii Dios. 18 Latd' go to xpeela ca rey ne ca
comandante ne ird ni rinaaze guiiba', xpeela caballu ne ni dxi'ba laaca', xpeela ird binni,
cani ca yaga ne cani cadi ca yaga, cani risaca ne cani qué risaca.

19 Ne biiya dxa mani ngola que ne ca rey sti guidxilayd ne ejércitu stica'. Bidxifia ca
para ucaa la ca dxa ni dxi'ba caballu quichi que ne ejércitu sti'. 20 Bigaa dxa mani ngola
que, laa ne ni byuf' stiidxa' ne ni bi'ni milagru nezalt que. Pur ird milagru que bicuudxi
binni para ucuaa sefia sti mani que ne bisisaca bidé' stime. Iropa ca uld ca lu bele ra
caya'qui azufre, idubi nabani ca'. 2! Ne ca xcaadxi que la? guti né ca espada ni nasa ruaa
dxa ni dxi'ba caballu que, ne gudé ca mani huiini que xpeela ca dede ra bidxa ca'.

20

Ra yeguyoo binidxaba'

1Udi'di si ird nga biiya zeda yete ti angel de ibd', naaze llave sti dxa bizé ro' que ne ti
cadena ro'. 2Unaaze be dragdn, dxa beenda yooxho ni rabi cabe binidxaba que, bindiibi
be laa ti mil iza. 3 Bisaba be laa ndaani dxa bizé que. Raqué biseguyoo be laa. Biseegu
dxiichi be ruaa ni ti ma cadi usiguii binni. I1zaa si ti mil iza, raque ma undaa cabe laa
caadxi.

4 De raqué biiya caadxi trono zuba cani ma gudixhe Dios cu' bia' stonda binni. Laca
biiya xhialma cani bigd cabe yanni purti canayui' xpinni Jesus laa, ne canayui' stiidxa
Dios, ne qué nuzuxibi ca xa fiee dxa mani ngola que ne xpidd', ne qué nudii ca lugar nica
sefia stime lucud ca' nin lu nda ca'. Biiya bibani cabe ne bini mandar né cabe Cristu ti
mil iza. > Nga nga primé ra bibani gue'tu'. Peru ca xcaadxi gue'tu la? que nibani di ca'
dede ora ma udi'di mil iza que. ¢ Dichoso cani ibani primé que. Ma bia ladxidé' ca'. Ma
qué zanda gunind rairopa enda guti laacabe, sinuque zaca cabe sacerdote para guni cabe
xhiifia Dios ne xhiifia Cristu, ne zuni mandar né cabe laa ti mil iza.

7 Tidi si ti mil iza que zundaa cabe binidxaba de ra yeguyoo. & Zaca zusiguii binni idubi
naca guidxilayt. Zusiguii Gog ne Magog ne zuni laacabe tobi si para ucaa 1t né cabe laa.
Nabé stale cabe, casi yuxi sti nisadé'. ? Ne biiya zeda gui'ba cabe bia' xilaga guidxilayd,
uluu cabe le' ra nuu ca xpinni Dios ne dxa guidxi nadxii Dios que. Peru biseenda Dios
gui de iba' binidé laacabe. 10 Ne uld dxa binidxaba bisiguii laacabe que lu gui ne azufre
ra ma nuu dxa mani ngola que ne ni byuf' stiidxa'. Qué ziuu dxi iree ca raqué, ne zacand
ca ridx{ ne huaxhinni.

Ra cuidxi Dios cuenta binni

11 De raqué biiya ti trono ro' naquichi bé, ne biiya zuba Dios 1t ni. Bixele guidxilayt ne
iba' de ra nuu be, ne ma gasti lugar ra fiaana ca'. 12Biiya zuhuaa cani ma guti nezald Dios,
cani risaca ne cani qué risaca. Ne bixele caadxi libru, ne laca bixele libru de enda nabani.
Ne guridxi be cuenta cani ma guti, casi cé lu libru que ni bi'ni ca'. 13 Biree ca gue'tu ni
nuu ndaani nisadé' ne biree ird gue'tu ni nuu ra riaana cani cabeza cuidxi Dios cuenta
laa. Ne bidxiiba Dios donda ique ird cabe, cada tobi ne ni bi'ni'. 14 Oraque uld enda guti
ne jlugar lu gui que. Nga nga rairopa enda guti. 1> Raqueca ulé cani cadi cd 14 lu libru de
enda nabani que.

21
Ibd' cubi ne guidxilayi cubi
1 Udi'di si nga biiya ti iba" cubi ne ti guidxilayd cubi, purti ma binitild ibd' ni uyuu
chiqué ne guidxilayt laaca, ne ma gasti nisadd'. 2 Biiya dxi'che Jerusalén cubi, guidxi ro'

sti Dios, zeda yete de iba' de ra nuu Dios. Zuchaahui casi ti gunaa ora chi chagana'. 3Bina
dia'ga ucua ti ridxi reciu de iba', na:

—Biiya', ma nabeza Dios lade binni. Laape be zabeza né be laaca'. Zaca ca xpinni be,
ne laabe zaca be Dios stica'. 4 Zuchaa be nisa riete 16 ca', ne ma qué ziuu ru enda guti nin
enda ruuna nin enda racand ladxid4' nin yuuba', purti ma udi'di ird ni uyuu chiqué.

5 QOraque na ni zuba lu trono que: “Biiya', cayune ird xixé cosa nacubi.” Ne laca na:

—Dxandf ira diidxa ri', zanda guni cre lu ni.

¢ Bigueta rabi be naa:

—Ma uca ird ni nexhe aca'. Naa bizulua', naa unduuxe', casi ca letra A ne Z. Ni cayati
nisa la? gueeda ra nuaa', zusiga'de laa nisa ni rudii enda nabani. 7 Tu qué cui sa atrd la?
zacaa ird nga. Naa zaca Dios stica' ne laaca zaca ca xiife'.

8 Peru cani namuxe', cani qué runi cre, cani qué iquiifie', cani ruuti binni, cani riuu né
ni cadi xheela', cani runi brujeria, cani ruzuxibi xa fiee bidd', ne cani rusiguii, ira xixé ca
zala ca lu gui ne azufre. Nga nga rairopa enda guti.

Jerusalén cubi

9 Nuu gadxe dngel naaze gadxe copa ra dxd dltimu xcadxe plaga. Beeda tobi na rabi
naa:
—Guda' ulué lii novia, xheela Dendxt huiini'.

10 Lu ni culuf' Espiritu Santu naa que, yené dngel que naa lu ti dani ro' ne nasoo, ne
bilui' naa Jerusalén guidxi ro' sti Dios zeda yete de ibd' de ra nuu Dios, 1! dede ria'qui
biaani guidxi que de enda nandxd' sti Dios. Zeda aca xpiaani ni casi ti guie ni nabé risaca.
Ruluf' ni jaspe, rihuinni biaani ni casi vidriu. 12 Napa ni ti lindaa naro'ba ne nasoo, ne
napa lindaa que doce puerta'. Zuhuaa ti dngel cada ra puerta', ne cé 14 doce tribu ni za
de Israel lu ca puerta’, tobi cada tobi. 13 Napa ni chonna puerta neza rindani gubidxa,
chonna guia', chonna neza riaazi gubidxa, chonna guete'. 14 Zuba ni lu doce guie, ne
cada guie ca 14 ca apdstol sti Dendxu huiini que, bia'si doce.

15 Naaze angel ni cani' né naa que ti vara de oro para cu' bia' né guidxi que ne puerta'
ne lindaa stini. 10 Bia'ca ziuula guidxi que bia' queca de xilaga. Uluu bia' dngel que ni.
Napa ni chupa mil chupa gayuaa kilémetru de ziuula', ne de nasoo, ne bia' queca de
xilaga. 17 Oraque uluu bia' be lindaa stini. Napa ni sesenta y cuatro metru. Biquiifie be
metru casi riquiifie binni.

18 Naca lindaa que de guie jaspe, ne guidxi que de oro cha'hui casi vidriu ni naya.
19 Zuchaahui ca guie ni zuba ni 4 de ird clase guie risaca. Primé que zuchaahui ne guie
14 jaspe, rairopa zafiro, raguionna dgata, raidapa esmeralda, 20 raigaayu 6nice, lu xhoopa
que cornalina, lu gadxe que crisélito, lu xhono berilo, lu ga' topacio, lu chii crisoprasa,
lu once jacinto, ne lu doce que amatista. 2! Idubi doce puerta stini naca de perla, cada
puerta naca de ti perla si, ne de oro cha'hui calle ro' stini, dede rihuinni biaani casi vidriu.

22 Qué nuuya nin ti yu'du ndaani guidxi que, purti Sefior Dios ni nandxé', laa ne
Dendxu huiini que, naca yu'du stini. 23 Ruzaani enda nandxd' sti Dios ni, ngue runi cadi
caquiifie ni gubidxa nin beeu. Ne Dendxu que nga biaani stini. 241Ira xixé binni ni ma
bild zaz4 lu biaani stini, ne ird xixé rey ni bini mandar ndaani guidxilayu zedané enda
risaca sti ra nuu ni. 25 Qué zieegu puerta stini ridx{ ne qué zaxhinni raqué. 26 Ziné cabe
enda nandxd' ne enda risaca sti ird xixé guidxi ra nuu ni. 27 Peru qué ziuu dxi chu' xiixa
ni nabiidi raqué, nin ni qué iquiifie', nin ni rusiguii, sinuque ziuu cani c4 si 14 lu libru de
enda nabani ni napa Dendxu huiini que.

22
10raque biluf' angel que naa ti guiigu naya guie'. Ne ndaani ni riree nisa ni rudii enda
nabani, ne naya'ni dxindxi ni casi vidriu. Candani ni ra nuu trono sti Dios ne sti Dendxu
huiini que. 2 Didi ni galahui calle ro' sti guidxi que, ne iropa urié ni zuhuaa yaga rudii
enda nabani. Ricd cuananaxhi lu ni ird beeu, ne riquiifie bandaga stini para usianda
binni. 3 Qué ziuu gasti ni nadxaba raqué sinuque trono sti Dios ne sti Dendxu huiini chu'

raqué ne zusisaca ca xpinni be laabe. 4 Zuuya dxichi pe ca laabe ne zaca 14 be lucud ca'.
5 Qué zaxhinni raqué, ne ma qué zaquiifie cani nuu raqué linterna nin xpiaani gubidxa
purti Sefior Dios nga gaca biaani sticabe. Ne qué ziuu dxi guiaana dx{ de guni mandar
cabe.

Ma cadxifia dxi gueeda Cristu
6 De raqué na dngel que rabi naa:
—Dxandyi ca diidxa ri', ne zanda guni cre lu cani. Sefor Dios ni bisini' ca profeta, laa
biseenda angel sti' beda ului' ca xpinni xi ma zeda dxifia dxi gaca'.

7Na Sefior:
—Nagueenda zenda'.

Dichoso cani ulabi stiidxa Dios ni ¢4 lu gui'chi ri'.

8Biya dxi'che ne bina dia'ga ird ni gucari'. Biluxe si bina dia'ga' ne biiya cani, bizuxi'be
xa fiee angel culuf' ni naa que para nusisaca laa, ° peru na rabi naa:

—Cadi gu'nu nga purti naa laca cayune xhiifia Dios casi cayu'nu', lii ne ca hermanu
stiu' ni rui' ni gabi Dios laa ne ird xixé ni rulabi ni cd lu gui'chi ri'. Lausisaca Dios.

10 Ne laca rabi be naa:

—Cadi ucaachi lu ird ni ca lu gui'chi ri', purti mayaca idxifa dxi gaca ira ni. 1! Peru
laga ca'ru ganda dxi gaca ni la? cani cuchee la? zuchee ru ca', ne cani cayuni ni nadxaba
la? zuni ru ca ni, peru cani nacha'hui la? zuni ru ca enda nacha'hui' ne cani ma biree
chu para Dios la? qué zaxele de laa.

12 _7Zacé zaca ni. Zenda nagueenda ne zedania ni usiga'de binni, cada tobi bia' ni

bi'ni'. 13 Maca nuaa dxi bizuld ird ni, ne zaluxe ird ni, naa nuaa rua'. Naa bizulud' naa
unduuxe', casi ca letra A ne Z.
14Dichoso cani guia ladxidd' casi fiaca niguiibi xhaba, purti laaca zacaa ca cuananaxhi

ni rudii enda nabani ne ziuu ca ra puerta sti guidxi que. 15 Peru cani qué runi cre ne cani
runi brujeria ne cani riuu né ni cadi xheela' ne cani ruuti binni ne cani ruzuxibi xa fiee
bidé' ne cani rusiguii la? ird xixé ca ziaana ca fuera.

16 Ne laca na Jesus:

—Cuseenda dngel stinne chi usiene ni ca xpinne'. Za David de naa ne naa zaya de laa.
Naa nga luceru ruzaani siadd'.

17 Na Espiritu Santu ne xheela Dendxu huiini que:

—Guda'.

Ne ni guna diaga la? ini":

—Guda'.

Ni cayati nisa la? gueda gué nisa ni rudii enda nabani sin quixe gasti'.

18 Tr4 xixé tu, cani ucaa diaga stiidxa Dios ni cd lu gui'chi ri', gabe ca' laatu: lu gui'chi
ri zeeda ca plaga ni chi usaba Dios luguid binni, ne pa chu' tu cu' xcaadxi diidxa lu ni cd
rarf la? Dios laca zaguu lu plaga sti'. 19 Ne zaqueca, pa chu' tu cuee xiixa lu stiidxa Dios ni
cé lu gui'chi rila? zuxhd Dios 14 lu libru de enda nabani, ne ma qué ziuu ndaani xquidxi
Dios ni riete lu gui'chi ri'.

20Na ni cani":

—Dxand{ zenda nagueenda.

—Zacé gaca ni. Guda' Sefior Jesus.

21Jesucristu Sefior stinu cu' ndaaya ird tu. Amen.

